
MATIU
Yesu Keliso Googana
(Luka 3:23-38)

1 Geka gilumana naka Yesu Keliso googana ubeihi, Yesu gogana
Dawita ma Dawitana a goga i nenei naka Abelaham a guguni uyahinei.
2 Abelaham natuna Isako, ma Isako natuna Yakobo, ma Yakobo natu-
natuna Yuda walewalehina mitehi. 3 Yuda natunatuna Pelesi ma Dela,
hinahi Tema. Pelesi natuna Esiloni, ma Esiloni natuna Lama, 4maLama
natuna Amidana, ma Amidana natuna Nahasoni, ma Nahasoni natuna
Salimoni, 5ma Salimoni natuna Bowasa. Bowasana hinana Lehaba, ma
Bowasana agona Luti. Luti ma Bowasa natuhi Obedi, ma Obedi natuna
Yese. 6Yese natuna Dawita, tauna tu wasawasa.
Dawitana Ulaiya hiwapena i lawagi po natuhi Solomona hi guni.

7 Solomona natuna Lebom, ma Lebom natuna Abiya, ma Abiya natuna
Esa. 8 Esa natuna Yosepata, ma Yosepata natuna Yolam, ma Yolam
natuna Usaya. 9 Usaya natuna Yotam, ma Yotam natuna Ahasa, ma
Ahasa natuna Hesekaya. 10 Hesekaya natuna Manase, ma Manase
natuna Amoni, ma Amoni natuna Yosaya. 11Yosaya natunatuna Yekon-
aya walewalehina mitehi, tauhi hai houga uyahina, ma mi Babiloni hi
nei po mi Yudeya hi panipanihi po hi niyehi u Babiloni, po hi wihewa-
hewa.

12Hougana u Babiloni hi memae po Yekonaya natuna Satiyeli i guni,
ma Satiyeli natuna Selubabe, 13maSelubabe natunaAbiuda,maAbiuda
natuna Eliyakim, ma Eliyakim natuna Eso. 14 Eso natuna Sadoka ma
Sadoka natuna Ekim, ma Ekim natuna Eliuda. 15 Eliuda natuna Eliyesa
ma Eliyesa natunaMatani, maMatani natuna Yakobo. 16Yakobo natuna
Yosepa tauna agona gowana Maliya, po Maliyana uyahinei Yesu i guni
po Yesuna hi wigowaya po hi pa, Besinana lawana.*

17 Apo Abelaham a houga uyahina ma ta hiyawi po ina nei Dawita a
houga uyahina naka hapamagouhi 14. Ma Dawita a houga uyahina, ma
ta hiyawi po ina nei po hi niniyehi u Babiloni hougana uyahina naka
hapa magouhi 14. Ma hai mae Babiloni uyahinei ta hiyawi po ina nei
Besinana lawana a houga guni uyahina naka hapamagouhi 14.

Yesu Keliso a hougawawala
(Luka 2:1-7)

18Geka pitenana Yesu Keliso a houga wawala tahayana. Yesu hinana
Maliya, ma guguhinina hewali gowana Yosepa uyahina hi bigeya, ma
yohola ega hita meluwaga ma Maliya i koiba. Ma a koibana ma Alugo
Woiyawa a wawala Maliya uyahina. 19Ma agona Yosepa lawa dumad-
umaluna po ega ipa Maliya i koikoiba ina wiyahonena niyeya a lawa
uyahihi, ma i nugohiyahiyawa po ipa ina wihinigigiyena gowadeya.

20 Yosepa nugonugona i bagibagi po i eno hilage, ma Guyau a tu
winoyanoya gehouna luboni uyahinei i paliweleya i pa, ‘Yosepa, Dawita
gogana, ega una matomatouta Maliya i koikoiba binei, naka Alugo
Woiyawa uyahinei, yaka kidahi ma agom una lawagi. 21 Apo natuna

* 1:16: Giliki ponahiyei hi pa ‘Keliso’, ma Hibulu ponahiyei ‘Mesaiya’.

olotona ina guni yaka una wigowaya Yesu*, babana tauna apo a lawa
hai apapoe uyahihiyei ina wiluyagohanihi.’

22 Ginouli geka hi gelegeleta matababahi ipa Guyau a bahapiko ina
lugeleteya tu bahapiko odubona i bahebaheya pite i pa, 23 ‘Guguhini
totopana apo ina koiba po natuna olotona ina guni yaka gowana hina
hiyawi Imanuwela.’ Gowana a bui, Yaubadamiteta.

24 Yosepa ani eno uyahinei i eno towolo po Guyau a tu winoyanoya a
baha i wotagoya po Maliya i lawagi. 25Ma Yosepa ega Maliya hinina ita
wodadani a sigana i wigunaguna po tewelana i wigowaya po gowana
Yesu.

2
Tu hanahanapu tupo kaluwabugei hi nae Yesu uyahina

1 Yesu a guni u Betelehem Yudeya u tuponana Heloda a houga wiwa-
sawasa uyahina. Naka hougana uyahina tu hanahanapu hi nei tupo
kaluwabugei po hi nae u Yelusalem, 2 po hi lubayada hi pa, ‘Meka mi
Yudeya omi wasawasa wouna hi guni? Amaka to hanapugeya babana
hoi tupo kaluwabu a wekiwekilala ubona i geleta po to galeya yaka to
nei uyahina ipa to wotalagiyeya.’

3Hai baha wasawasa Heloda i noonoli po i nugohelele duma po gasi
tanitaniwaga Yelusalem atapuhi hi nugohelele baha geka binei. 4 Ega
yaka Heloda mi Yudeya hai tu witalaguyaba babadahi po lugagayo
tanitaniwagahi i baha po hi’mboina gogonama i lubayadehi i pa, ‘Meka
hotana Besinana lawana hi guni?’

5Ega yaka hi paliweleya hi pa, ‘U Betelehem naka Yudeya meyageina
gehouna, mei tu bahapiko gehouna a baha i bahebaheya i pa,
6 “Betelehem meyageina apo meyagai baneina po wasawasana Yudeya

dobuna
atapuna uyahina apo una gelagonihi,

babana uyahimgei mi Isalaela omi wasawasa apo ina geleta.
Tauna u lawa omi tu galena itete.” ’

7Ega yaka tu hanahanapuHeloda i otugena gowadehi po i lubayadehi
i pa, ‘Meyanai a ubona i geleta po o galeya?’ 8 Tu hanahanapu hai
wibaabani atapuna Heloda i noonoli po i kokoe, ma i paliwelehi i
pa, ‘Ona nae u Betelehem po ona bihena imahiyeya po tewelana ona
tuhagaya yaka ona gunawilenamemi po ona paliweleu po apo tau a nae
po a wotalagiyeya.’

9Wasawasa ponana hi nonoli ma hi’mhoe po hi nenae ma ubonana
lolowa hoi tupo kaluwabu hi gagaleya u matahi i geleta po i gegae yaka
hi wotagoya po tewelana anani mae i lidumaluya po uyahina hi geleta.
10Houganaubonahi galeyamahikaoha labatana. 11Mahi luinumauhi-
nena po tewelana hinanaMaliyamitehi hi galehi, ma hi polou tewelana
uyahina po hi wotalagiyeya. Ma hai ani’mbenena humahi hi hoenihi
po tewelana uyahina hi hounihi naka gole ma mayau dimudimumuna
talaguyaba binei mawakatu dimudimumuna. 12Ma Yaubada luboniyei
i guduhipo ipa, ‘EgaHelodauyahinaonagunagunawilemi.’ Yaka tahaya
tapunei hi gunawilenamehi po hi nae hai dobu uyahina.

Yosepa tewela hinanamitehi i lowogehi po hi nae Isipita

* 1:21: Yesu a bui ‘Tu wiluyagohana’.

13 Tu hanahanapu hi nenae ma uguwana Yosepa i eneno ma Guyau a
tuwinoyanoya yadei i geleta po eno luboniyei i paliweleya i pa, ‘Yosepa,
una towolo po tewela hinana mitehi una lowogehi po ona nae u Isipita
po noka hotanana ona memae a sigana a paliwelemi yaka apo ona
gunawilemi. Omi lowo matababana Heloda tewela e bibiheya ipa ina
lihilageni.’

14 Ega yaka uguwana uyahina Yosepa i eno towolo po tewela hinana
mitehi hi’mhoe po ipa hina nae u Isipita. 15U Isipita hi memae a sigana
Heloda i hilage ma apoma hi gunawilena mehi. Hai mae u Isipita ipa
Guyau a baha ina lugeleteya tu bahapiko odubona i bahebaheya pite i
pa,
‘Isipitagei natuwe a otugenameya.’

16 Ma Heloda tu hanahanapu i ototonihi po i otona awehi ma ega
hita gunawilehi. Yaka i luyogigai po tu wigawiya i himilihi po hi nae
Betelehemanani taniwagana atapunauyahina po logaloga ololotohi hai
bolima luwaga ma i hopuhopu hi laihilagenihi. Babana tu hanahanapu
haibahaHeloda inugonugotuhuyapo ipahougaawaiuyahina tewelana
hi guni. 17Uyahinei tu bahapiko Yelemaya a bahapiko i limoineya i pa,
18 ‘Lama u dobuna tou bahabaha a nonoli wiyuwa ma diligwegwe i tou

bahebahehi.
Lahela a guguni ubeihi i tou
ega emoemotana po lawa hina woidedeli
babana logaloga hi hilage.’

Yesu i gunawileya u Nasaleta
19 Isipita hi memae ma Heloda i hilage, ma Guyau a tu winoyanoya

i himili Yosepa uyahina po i paliweleya eno luboni uyahinei 20 i pa,
‘Yosepa, una towolo po tewela hinana mitehi una weluwinihi po ona
gunawilena memi Isalaela, babana tewelana tu wigawiyena amaka i
hilage.’

21 Ega yaka Yosepa i towolo po tewela hinana mitehi i weluwinihi po
hi gunawilena mehi Isalaela u tupona. 22Hougana hi gunagunawilena
mehi ma lawa tuwega hi paliwelehi hi pa, ‘Heloda amaka i hilage, ma
natuna Akeliyo iyawena i peli po e tanitaniwaga mi Yudeya uyahita.’
YakaYosepaega ita luhogaleya ipa inanaeYudeyababana imatouta, ega
yaka luboniyei nugotuhu i weleya po ipa ina nae Galili u tupona. 23Ega
yakaNasaleta u dobunahimae. HaimaeNasaleta ipaGuyau abahapiko
ina lugeleteya tu bahapiko odubona i bahebaheya pite i pa, ‘Tauna hi
wigowaya po hi pa, lawa Nasaletagei.’

3
Yoni tu wibapatiso a guguya
(Maki 1:1-8; Luka 3:1-18; Yoni 1:19-28)

1Naka hougana uyahina Yoni tuwibapatiso i geleta Yudeya u balabal-
ana po i lauguguya 2 i pa, ‘Ona nugobui, babana kikina ma Yaubada a
taniwaga uyahita ina geleta po ina taniwageta.’ 3 Geka bahana naka tu
bahapiko odubona gowana Isaiya Yoni binei i ibaabani i pa,
‘Lawa gehouna hoi balabala yabayababa e iototu i pa,
“Guyau a tahaya ona wononogogeya.
A tahaya ona lidumaluhi.” ’

4 Yoni a mae ega ita dewadewa babana a kaleko kamela apalana, ma
a dagilolo gamogamo opina ma a yam madimadi ma tuwoya i ananihi.
5 Yoni hoi balabala i lauguguya ma Yelusalem tu miyehi po Yudeya
meyageihi gehouhi po gasi Yodani u liyaliyana tu mae hi liya nae Yoni
uyahina, 6 po hai apapoe hi bahena geletehi ma Yoni i bapatisohi goila
Yodani uyahina.

7 Mei gasi Palisi lawahi po gasi Sadusi hai bolu gehouhi hi nae
Yoni uyahina po ipa ina bapatisohi. Ma Yoni i galehi yaka i baha
nae uyahihi i pa, ‘Taumi ani galenami mei mota, uyahinei Yaubada a
luuyogigai iyetana ipa ona lowo haleya. 8 Tamogi ega emoemotami
babana omi nugobui anona ega ota wogeletaya. 9 Ma ega tunawami
ona pa, “Gogiyai Abelaham,” naka ginouli yabayababa babana a pali-
welemiYaubadaemoemotanapogekagaimahi inadewahipoAbelaham
googana. 10Geka hougana Yaubada ilama i wononogogeya ipamayau u
dedena ina taleya. Uyahinei ma mayau atapuna ega ita ugugo apo ina
tala halehi pomayau alalatana uyahina in’ompugehi.

11 ‘Apo ona nugobui yaka tau goilei a ibapatisomi. Ma lawa gehouna
muliugei e nenei tauna i gelagoniu, ma tau ega u dewadewa awai po
ipa apo a aehumahuma an’awali. Tau tu nugobui goilei a bapatisomi.
Tauna muliugei e nenei apo Alugo Woiyawei po wipoya mei mayau
alalatanei ina bapatisomi. 12Anani luhapu hipana u nimana po aniani
mei pegapega ina tuweluhi po a hanali u hinena ina tuupumi. Ma
nudanudahi apomayau alalata tuwetuweneina uyahina in’apuhi.’

Yoni Yesu i bapatisoya
(Maki 1:9-11; Luka 3:21-22)

13Houga noka uyahina Yesu Galili tuponana i nehaleya po i nae Yoni
uyahina, po ipa inabapatisoyaYodani u goilana. 14Yoni awileta ipaYesu
ina paliguduya ega yaka i pa, ‘Tam emoemota dumampo una bapatisou
ma iyowai po u nei uyahiu po ipa tau a bapatisom?’

15Ma Yesu a baha i wimiheya i pa, ‘Eega, geka hougana tam i linanam
una wibapatisou, po Yaubada a dewadumaluna ta wotagoya.’ Ega yaka
Yoni i palihalenameya po Yesu i wibapatisoya.

16Ma Yesu goila uyahinei i togotogo geleta ma yada i gunahoeya ma
Yesu Yaubada Alugona i gagaleya mei bunebune ma i hopu mai po
uyahina i yato. 17 Ma pona yadei i hopu mai i pa, ‘Natuwe geka a
luhogaleya, tauna binei a kaoha.’

4
Tomodulele Yesu i ludadani
(Luka 4:1-13;Maki 1:12-13)

1 Alugo Woiyawa Yesu i weluwaya po i niyeni hoi balabala
yabayababa, ipa Tomodulele a ludadana ina wialoni. 2 Iyeta ma uguwa
magouhi 40 ega aniani ita waya po u mulina am i hilage. 3 Ma tu
ludadana i geleta po i baha i pa, ‘Yesu, inapa tam Yaubada Natuna yaka
geka gaimahi una baha po hina liyaniyanihi.’

4 Yesu a bahana i wimiheya i pa, ‘Yaubada a Buka u hinena giluma
e memae i pa, “Lawa apega yaniyani tunawana uyahinei hina luyago-
hana. Ma baha Yaubada gamonei he nenei tauna lawa hai ani luyago-
hana.” ’

5 Ega yaka Tomodulele Yesu i niyeya Yelusalem, po numa dalabu
baneina u moyana i houni 6ma i baha i pa, ‘Inapa tam Yaubada Natuna
yaka una lupa hopu, matababana Yaubada a Buka u hinena i baheya i
pa,
“Yaubada a tu winoyanoya mi yadena apo ina baha po hina galena

itetem,
ma apo nimahiyei hina wohepam
po apega hoi gaima aem una toneya.” ’

7Yesu a bahana i wimiheya i pa, ‘Yaubada a Buka i bahena meya i pa,
“Guyau om Yaubada ega una laudadani.” ’

8 Houga gehouna Tomodulele Yesu iludadana meya po i giyeya oya
baneina u tepana ma hipuli tupo wohepali ani taniwagahi po gapolahi
Yesu i wiatatiyeya. 9Ma i baha nae i pa, ‘Inapa una polou uyahiu po una
wotalagiyeu, yaka ani taniwaga atapuna geka apo a welem.’

10Ega yaka Yesu i paliweleya i pa, ‘Tomodulele, una nehaleu. Yaubada
a Buka u hinena i baheya i pa, “Guyau om Yaubada tam una wotalagae
uyahina po tunawana una pupouleya.” ’

11Ega yaka Tomodulele Yesu i nehaleyama tuwinoyanoyami yadena
hi nei po hi haguya.

Yesu a bagibagi i wiwawali
(Maki 1:14-15; Luka 4:14-15)

12Hougana Yesu tuwega i nonoli ipa Yoni amaka hi numa panipani po
hoi numa panipani hi houni, yaka i gunawilena meya po i nae Nasaleta
Galili u tuponana. 13Ma Nasaleta i nehaleya po i nae Kapaneum boga
u liyaliyana po noka hotanana i memae, naka dobuna Sebuloni ma
Napatali hai hipuli. 14 I nenae ipa Guyau a bahapiko ina lugeleteya tu
bahapiko Isaiya i bahebaheya pite i pa,
15 ‘Sebuloni ma Napatali hai dobu boga u liyaliyana
ma Yodani goilana u tuponei tauhi ega mi Yudeya hai dobu gowana

Galili.
16Noka dobuna uyahina lawa hoi uguwa hi memae
ma yayata baneina,
uyahihi amaka i geleta po hi galeya ma tauhi hilage meyageina hi

meliyaliyani po hi memae
ma yayata uyahihi i lugeleteya.’

17 Naka houganana Yesu a bagibagi i wiwawali po i guguya lawa
uyahihi ma i ibaabani i pa, ‘Ona nugobui, babana kikina ma Yaubada
a taniwaga uyahimi ina geleta po ina taniwagemi.’

Tu ebaebagawohepali Yesu i otugehi
(Maki 1:16-20; Luka 5:1-11)

18 Iyeta gehouna Yesu Galili bogana liyaliyanei i nenae po tu ebaebaga
luwaga i tuhagahi, tauhi hi ebebaga u boga. Gehouna gowana Simona
tauna hi wigowaya po hi pa, Pita ma walehina gowana Andulu. 19 Ega
yaka i otugehi i pa, ‘Ona wimulitagou po lawa ebagahi a wiatatiyemi.’
20Naka hougana hai hagida hi nehalehi ma Yesu hi wotagoya.

21 Ma i tutunae po Sebedi natunatuna luwaga Yamesa ma a tewela
Yoni i galehi tauhi hai hagida hi woononogogehi amahi mitehi hai wam
uyahina. Ega yaka Yamesa walehina mitehi Yesu i otugehi. 22 Ma hi
wotowolo yagiyagina po amahi hoi wam ma hi nehaleya po Yesu hi
wotagoya.

Yesu lawa boluhi i haguhi
(Luka 6:17-19)

23 Yesu Galili meyageina atapuna i wiwileya ma i guguya hai numa
tapalolo uyahihi, ma tuwega dewadewana i atatiyeneya Yaubada a
witaniwaga lawa uyahihi binei i paliweleneya ma lawa tootogohi i
lauyawahihi totogo tapuna po tapuna uyahihiyei. 24 Yesu noyana hi
nohaya Siliya meyageina atapuna uyahihi, ega yaka tu tootogo gehouhi
hi nei uyahina. Tauhi hai totogo hi lata duma po gasi hi witai duma,
ma gehouhi gasi alugo apapoehi hi luinihi ma gehouhi wobadebadehi,
ma gehouhi gasi waigwameyameyahi atapuhihi Yesu i widewadewahi.
25Yesu awipoya hi gagaleya po bolu baneina hiwotagoya,mi Galiliyena
po mi Dekapoliyena po mi Yelusalem po mi Yudeya po gasi Yodani
goilana tuponana tumiyena tauhi gasi hi wotagoya.

5
Yesu tuwotagona hoi oya i wiatatiyehi
(Luka 6.20-23)

1 Yesu bolu baneina i galehi ma i gae hoi oya po i tugula ma a hewa-
hewali hi gae uyahina. 2Ma Yesu i wiwawala po uyahihi i wiatatiyana i
ibaabani i pa,
3 ‘Taumi iyawoi nawa nugonugomi o idayadayabugena mehi a

kawaidewedewemi,
babana yada taniwagana galimiyei.
4Tu nugodubu lawami ona kaoha
babana Yaubada apo ina likaoha dumami.
5Taumi iyawoi o palihalenamemi ona kaoha,
babana Yaubada hipuli a taniwaga atapuna apo ina welemi.
6 Taumi iyawoi dewadumalu binei ma o weluweluomhilage po o

weluweluuyopopo haleyana a kawaidewedewemi
babana apo on’omhiyougo.
7Tu lunugotootogo lawami ona kaoha,
babana Yaubada apo ina lunugotootogogemi.
8Tu nugoyeuyeu lawami ona kaoha,
babana Yaubada apo ona galeya.
9Tuwihaahalana lawami ona kaoha,
babana Yaubada apo ina kawainatunemi.
10 Taumi iyawoi apo dewadumalu binei ma lawa hina igawiyemi yaka

ona kaoha,
babana Yada taniwagana apo ina wigalimiyei.

11 ‘Taumi iyawoi apo biugei ma lawa hina palipaliwiyalutugemi po
hina igawiyemi po hina kawakawaikoyakoyamemi yaka ona kaoha
labatana. 12Ona kaoha po ona gwaugwauyala, babana hoi yadamihami
apo ina lata duma. Geka pite apo lawa hina dewadewami mei lawa
odubohi tu bahapiko hi laipilipilihi.’

Nihama yayata bahahi
(Maki 9:50; Luka 14:34-35)

13 ‘Taumi mei niha tu mehipuli ubeihi. Niha ginouli dewadewana ma
dagihana ina kokoe ega emoemotana po ina dagiha meme yaka apo ta
wihinigigiyeya po ta haleya.

14 ‘Taumi mei yayata tu mehipuli ubeihi, taumi mei meyagai oya u
tepana po uguwei omi yayata lawa atapuhi hina gagalehi. 15 Ega iyai
lampa ita apuyamagaebagei ita lautataya, tamogi anani tugula uyahina
e houni po numa hinena atapuna e yaayahi. 16 Taumi tu mehipuli hai
yayata yaka ipa omi yayata ona houna geletehi lawa magomagouhi u
matahi po omi bagibagi dewadewahi lawa hina gagalehi, po Amami hoi
yada lawa hina wotalagiyeya.’

Lugagayo bahana
17 ‘Ega ona inugonugotuhu powa po ona pa, a nenei po apo Mose a

lugagayo po tu bahapiko haiwiatatiyana awihalehi. Ega naka pitenana,
tau a nenei ipa lugagayo anohi a wogeletena imahiyeya. 18 A baha
duma uyahimi, apo hipuli ma yada hina yababa ma lugagayo baneina
ma u tipolina po habulu wahagana apega hina kokoe ma anohi hina
geleta. 19Apo tam iyai lugagayohabuluhotanauna tulagoni po lawauna
wiatatiyena powahi, yaka Yaubada anani taniwagauyahina apo gowam
ina hopu duma, ma inapa taniwaga una wiponawogogeya po una
iatatiyaneya yaka apo gowam ina lata duma Yaubada anani taniwaga u
hinena. 20 Palisi po lugagayo tanitaniwagahi lawa u matahi hi dumalu
tamogi a paliwelemi apega Yaubada anani taniwaga uyahina hina lui
babana hai dewa ega hita dewadewa. Inapa taumi ona luhogaleya
Yaubadaanani taniwagauyahinaona lui yaka taumiomidewa tauhi hai
dewa ona dewadewa lagonihi.’

UyogigaiWiatatiyanana
(Luka 12:57-59)

21 ‘Amaka ta hanapugeya lugagayo Yaubada googata i welehi ma i
baheya ipa, “Egaonayamunugo; apo iyai ina yamunugoyaka libahibahi
apo ina wialoni.” 22 Geka tau a palipaliwelemi apo tam iyai tulam
uyahina uyom ina wogigai yaka apo tam libahibahi una wialoni. Ma
tulam una hapohaponi yaka taniwaga witewiteina apo una tuhagaya
tanitaniwaga uyahiyei. Apo tulam una kawakawaibuubuweni yaka
mayau ebebalana una wialoni.

23 ‘Tam iyai om luhogala ipa om ani’mbenena una niyeya po Yaubada
una weleya, ma u nugonugom ina lugeleteya ipa tulam gehouna a
nugodubuna e memae om dewa binei, 24 yaka dumadumaluna ipa om
ani’mbenena una houni ani witalaguyaba u liyaliyana ma una gunaw-
ilena mem po tulam uyahina una lidumalu tahaya, ma apoma una
gunawilenamem po om ani’mbenena una houni Yaubada umatana.

25 ‘Apo lawagehouna inawigoumpoonanae luhetalabinei, yakanaka
ipa dumalu ona waya po apapoe ona lidumaluya. Ma inapa ega yaka
tu wigoum lawana apo ina niyem tu luhetala u nimana po ina houna
luiyem hoi numa panipani. 26A baha duma uyahimi, noka hosi apo una
memae a sigana om yaga atapuna una laidumaluya ina hopu po toea
emosi uyahina una wikokowi.’

Luhogala gowagowada
27 ‘Amaka ta hanapugeya lugagayo Yaubada googata iwelehi, i baheya

i pa, “Ega ona matamatamaga.” 28 Ma geka tau a palipaliwelemi, apo
lawa awai wawine gehouna uyahina ina luhogala gowagowada, yaka
naka lawana amaka u nugonugona apapoe i geleta. 29 Ma apo mata
hinebawam ina laipeunim yaka unawahi haleya, po ega hinim atapuna

mayau ebebalana ina ialoni ma tamogi wiyuwa baneina gutam emosi
hota binei apo una wialoni. 30 Mei gasi awala hinebawam apo ina
laipeunimyakaunaboli haleya po ega hinimatapunamayau ebebalana
ina ialoni ma tamogi wiyuwa baneina gutam emosi hota binei apo una
wialoni.’

Wihulu binei
(Matiu 19:9; Maki 10:11-12; Luka 16:18)

31 ‘Lugagayo gehouna Mose i gilugilumi i pa, “Apo lawa awai a
luhogala ipa agona ina haleya yaka, a wihulu wekiwekilalana giluma
gehouna ina gilumi po ina weleya ma apoma agona ina haleya.” 32Ma
tau a paliwelemi, apo oloto gehouna agona ega ina wihola ma ina
haleya, ma apoma wawinena ina nae po oloto tapuna ina lawagi naka
e matamatamaga, uyahinei olotona i ihulu tauna a gou babana agona
i lipeuya po i tawine damana. Mei gasi oloto gehouna apo ina nae po
wawinena ina lawagi yaka naka ematamatamaga.’

Wigwala koyakoyama binei
33 ‘Lugagayo odubona amaka o hanapugeya hi baheya hi pa, “Apo

una igwala yaka om bahana ega nugom ina guluguluwima awai Guyau
uyahina u palipaliwitumaganeya una dewaya po ina lugeleteya.” 34Ma
tau a paliwelemi ega ona igwala gae yada binei, matababana Yaubada
ananimae. 35Maapaliwelenamemiegahipuli binei ona igwalamataba-
bana Yaubada aena ani hounana. Ma ega Yelusalem ona igwaleya,
matababanaWasawasa baneina tauna Yaubada a dobu. 36Ega ununum
una igwaleya babana geegeka, ega emoemotam una baha po apalam
emosi inawakeke bo una baha po inawididibaleya, bo? 37Ona ibaabani
po ona bahabaha dumalu yaka ona pa, “Ee”, ma apo nugonugomi ona
bowi yaka ona pa, “Eega”. Apo omi baha ona lauwitani yaka naka tu
apapoe a nugotuhugei e nenei.’

Tuwiapapoenim ega uyahina una laubigo
(Luka 6:29-30)

38 ‘Lugagayo odubona uyahina amaka o hanapugeya hi baheya hi pa,
“Mata emosi bigona mata emosi, ma niwo emosi bigona niwo emosi.”
39 Ma tau u lugagayo a paliwelemi ega ona laubigo, apo lawa awai
nawatata hinebawam ina launi yaka nawatata kehakeham una weleya
po ina launi. 40 Inapa iyai om gupouma luiluina inawaya yaka om luilui
hota una palihaleya uyahina. 41 Apo lawa awai ina wihinihininim po
a gapola una awala po una nae meyagai tahatahayana uyahina yaka
gasi meyagai wiluwagana uyahina una niyeya po una houni. 42 Iyawoi
uyahim he laupali hai luhogala atapuna una welewelehi po iyai om
gapola ina lupaliyeya po ina wibagibagi yaka ega una nugonugoneya.’

Omi gawiya ona luhogalehi
(Luka 6:27-28, 32-36)

43 ‘Googata hai baha amaka o hanapugeya hi bahebaheya hi pa,
“Omi lawa ona luhogalehi ma omi gawiya ona wihinigigiyehi.” 44 Ma
tau u lugagayo a paliwelemi omi gawiya ipa ona luhogalehi, ma tu
lipilipilimi ubeihi ona laupali Yaubada uyahina. 45 Po geka dewana
uyahinei Yaubada Amata hoi yada ina kawainatunemi, matababana
tauna e lauhogaleta po tauna uyahinei kabudala e laalana hopu mai
tu apapoe po tu dewadewa uyahihi, po gasi gadiwewe i palihaleya tu

dumalu lawahi po ega hita dumadumalu uyahihi. 46 Inapa tu luhogalem
lawahi tunawahi una lauhogalehi yaka naka apo a dewadewa awai tam
uyahim? Matababana takisi tu tama gasi tu luhogalehi he lauhogalehi.
47Apo gasi omi lawadumahi tunawahi onamaamalihima lawa gehouhi
eega, omi dewana mei tu meuputa hai dewa po ega ita dewadewa
babana tupomagomagouhi geka dewana hememe tagoya. 48Hoi hipuli
omi dewa hina dewadewa imahi pomei Amami hoi yada a dewa.’

6
Ombenenawiatatiyanana

1Yesu i bahameme i pa, ‘Hougana omi dewa dewadewahi ona dewahi
ega ipa lawa u matahi po hina hunemi. Inapa omi dewa naka pitenana
yaka Amami hoi yada apega uyahinei maiha dewadewana ona tuha-
gaya.

2 Hougana tu dayadayabu ipa uyahihi on’ombenena ega himogo
ona huwehuwena tahaeya, po mei tauhi tu wikoyakoyama hoi numa
tapalolo po hoi meyagai hai ombenena umulinama himogo he huweni
po ipa lawa hina hunehi. A baha dumalu uyahimi hai kawaidewadewa
houga geka he tutuhagaya naka haimeiha. 3Ma taumi omi houga ombe-
nena hougana ipa on’ombenena gowagowada, po awala hinebawami
a ombenena awala kehakehami ega ina hanahanapugeya 4 po lawa
ega hina gagalemi tamogi Amami omi ani’mbenena gowagowadahi ina
galehi po uyahihiyei omi meiha ina welemi.’

Lupali wiatatiyanana
(Luka 11:2-4)

5 ‘Omi lupali ona galena imahiyehi apo ona laupali Yaubada uyahina
egamei tuwikoyakoyamahai lupaligei ona laupali,matababanagegeka,
tauhi hai winugonugotuhu ipa hoi numa tapalolo po hoi ani libolu
lawa boluhi u matahi hina towolo ma hina laupali. A baha duma
uyahimi tauhi lawa hai kawaidewadewa houga geka he tutuhagahi
naka hai meiha. 6 Ma taumi omi houga lupali uyahina ona lui omi
numa u hinehi po omi babanoya ona guduhi ma Amami uyahina ona
laupali gowagowada. Omi lupali gowagowadahi Yaubada ina galehi
po uyahinei omi meiha ina welemi. 7 Ma omi houga lupali uyahihi
ega mei tu wipalilougo hai pali. Tauhi hai winugonugotuhu ipa apo
baha yawa uyahinei ginouli hina tuhagaya. 8Hai dewa taumi ega ona
wootagoya, babana taumi Amami e memae po tauna omi nugohine
atapuhi i hanapugehi ma apomamuliyei o laupali.

9 ‘Geka pitenana ona laupali ona pa,
Amiyai, tam hoi yada ememae.
Gowam to wiyateyateya.
10Om ani taniwaga una wogeleteya.
Om nugotuhu to dewaya hoi hipuli
mei yada tumiyena he dewedeweya pite.
11 I yam iyeta geka binei una weliyai.
12 I apapoe una paligigilihi po mei iyawoi tu wiapapoeniyai to
paligigilihi.

13Ma ega una palihaliyai po ludadana baneihi tona ialonihi.
Ma apapoe uyahinei tam una haloiyai,

[babana tam om ani taniwaga po om manini po om wasawasa
amalai po houga tuwetuwenai. Moina].

14 ‘Apo taumi lawa hai apapoe ona paligigilihi yaka Amami hoi yada
apo omi apapoe ina paligigilihi. 15Ma inapa lawa hai apapoe uyahimi
ega ona paligigilihi, yakaAmami hoi yada omi apapoe apega ina paligig-
ilihi.’

Wiyohi binei
16 ‘Hougana tapalolo bineima ona iyohi, yaka ega tepami hinawoapa-

poe pomei tu nugodubu. Naka tu wikoyakoyama hai dewa dumana ba-
bana galenahi hi wiapapoenihi po ipa haiwiyohi lawa hina hanapugehi
po hina kawaidewedewehi naka hai meiha amaka he tutuhagahi. 17Ma
taumi inapa tapalolo binei ona iyohi yaka ona itepaogama apalami ona
ineulihi po galenami hina dewadewa lawa uyahihi 18 po omi wiyohi
lawa ega hina hanahanapugehi, ma u nugonugomi awai e memae
Amami tauna tunawana ina hanapugeya po apo ommaiha ina welemi.’

Tuwaigapola hoi yada
(Luka 12:33-34, 11.34-36)

19 ‘Omi gapola ega hoi hipuli ona upupuma, matababana motamota
po buda gapola he iapapoenihi ma tu danene apo hina lui po omi numa
u hinehi omi gapola hina danenehi. 20 Ma a dumalu ipa omi gapola
hoi yada ona biheya, matababana hoi yada ega motamota po buda hita
memae. Uyahineiomigapolaapegahinawiapapoenihipoega tudanene
hita memae. 21Ma meka hosi omi gapola he memeyana naka hosi apo
nugonugomi hinamae.’

Hini yayatana
(Luka 11:34-36)

22 ‘Matamtaunahinimanani liyayata. Houganamatamadewadewahi
hinimatapunaapoyayata inahogoya. 23Mamatamhai apapoehougana
hinim atapuna apo hoi uguwa. Inapa yayata uyahim ina wigahugahu
yaka naka uguwa inamewiiwilena dumam.

24 ‘Ega emoemotana tu bagibagi emosi babada luwaga ina poulehi.
Matababana emosi apo ina wihinigigiyeya ma gehounana ina luhoga-
leya. Ma apo emosi ina latuya ma gehounana ina galena iapapoeya.
Apega Yaubadama gapola una poulena luwagehi.’

Yaubada tawitumaganeya
(Luka 16:13, 12:22-31)

25 ‘Uyahinei a paliwelemi, ega ona genogeno omimae hoi hipuli binei.
Awai apo on’anani bo awai on’umumaya bo hinimi awai in’ototeni ega
ona genogenogeya. Matababana omi luyagohana hi gedumama apoma
aniani, ma hinimi hi gedumama apoma kaleko. 26Heki, kiu ona galehi,
tauhi ega hita laupehi po ega hita yaba po hoi hanali hita huhouna. Ma
tamogi Amami hoi yada e ianianihi. Ma taumi o geduma ma apoma
kiu. 27U hayami iyai emoemotana a nugotuhugei apo a luyagohana ita
lidaoya? Ega emoemotami.

28 ‘Matababana awai po kaleko binei o inugonugotuhu duma? Heki,
hipuli wihiyahi iyowai he lahalahahi ona galehi. Tauhi ega hita wobag-
ibagi bohita diidina. 29Tamogi apaliwelemi, Solomonaagapola atapuhi
u hinehi a kaleko ega hai haki mei geka wihiyahi. 30Hiyamoni amalai e
lauyagohanamamali’inatompo amaka e nae. Hoimayau he’mapugeya

po e alalahi. Tamogi Yaubada tauna hiyamonihi galenahi e idewade-
wahi, yaka Yaubada omi kaleko dewadewahi apo ina wiotenimi? Omi
witumagana hi habulu hota! 31Uyahinei ega ona inugonugotuhu powa
po ona pa, “Meka ata yam, ma meka ata goila, ma meka ata kaleko?”
32 Matababana geka hipulina uyahina tu meuputa geka ginoulihi he
bibihehi. Ma Amami hoi yada i hanapugeya naka geka ginoulihi o
lauhogalehi. 33 Tamogi tauna anani taniwaga po a dewa dumadu-
maluhi ona bibihena tahaehi yaka geka ginoulihi apo hina wigalimiyei.
34 Iyeta emosi po emosi a winugonugotuhu he memae amalai binei ma
hoimalatom binei. Yaka amalai ega ona inugonugogotuhu hoi malatom
binei.’

7
Lawa ega ta laibahibahihi
(Luka 6:37-38, 41-42)

1 ‘Ega lawa gehouhi ona laibahibahihi meka po apo Yaubada ina
libahibahimi. 2 Lawa hai apapoe ega ona inimayooyogehi babana omi
winimayooyoganaYaubadaapo inawotagoyapo inawinimayooyogemi.

3Awaibineiwalehimumatanadubudubuegagaleyama tamumatam
mayau tipolina egauta genogeya? 4Apo iyowaiwalehimnauyahinauna
baha nae una pa, “Una nei po u matam dubudubu a wihaleya,” inapa
tam u matammayau tipolina ega una galeya? 5 Tam tu wikoyakoyama.
Umatammayau tipolina unawihalena tahaeya po una galena imahima
apomawalehim umatana dubudubu una wihaleya.

6 ‘Yaubada a gapola ega ona hahalena yabayababaya kedewa u
matahi, apoona liyahiyahihimahina luhagawilehi pohinakimami. Mei
gasi omi kahi matana ega polo ona weleweleya apo ina tuibaabaya.’

Lupali wiatatiyanana
(Luka 11:9-13)

7 ‘Ona lupali yaka apo Yaubada ina welemi. Ona bibeiha yaka apo
ona tuhagaya. Ma ona laitutou yaka Yaubada apo taumi bimiyei gudu
ina hoeya. 8 Matababana tu lupali atapuhi hai luhogala Yaubada e
welewelehi. Ma tu beiha hai luhogala he tutuhagahi po tu litutou ubeihi
Yaubada gudu e hoehoeya.

9 Itapa geka u hayamina tam olotom po natum olotona ita
kawayaniyani, apo gaimautaweleya? 10Bo ita kawaiyana, apomota uta
weleya? 11 Taumi tu apapoe ma o hanapugeya po natunatumi ginouli
dewadewana o yambenehi, yaka Amata hoi yada tu lupali ginouli
dewadewana e welewelemi. 12Ma awai u luhogaleya ipa lawa uyahim
hina dewadewaya naka dewana emosina uyahihi una dewadewaya,
naka pitenanaMose po tu bahapiko hai wiatatiyana anona.’

Mateta dinadinana
(Luka 13:24)

13 ‘Ona wileta po mateta dinadinana uyahinei ona luilui ma ega
mateta yawayawatana uyahinei ona luilui, naka tahaya teyateyana po
lawa magomagouhi nugohi i waya ma uyahinei he nenae anani kokoe
uyahinawiyuwaememae. 14Matahayadinadinana iwitaimamatetana
i dinadina, po lawa ega hita maga ma uyahinei he nenae anani kokoe
uyahina yautu tuwetuwenai.’

Tuwiatatiyana koyakoyama hai dewa
(Luka 6:43-44, 13.25-27)

15 ‘Tu wiatatiyana koyakoyama ona galena imahiyehi. Babana apo
gehouhi hina nehi uyahimi po gagalenahi mei sipi malamalagamahi
ma tamogi u nugonugohi mei kedewa woyahiyahihi. 16 Lawa hai ugo
uyahihiyei apo ta galena tuhagahi. Apega gologolowa gowana wine
ugona donadona u tuyana una lohi po apega sitaniya u toyana kiyaha
ugona una lohi. 17 Mayau dewadewana ugona dewadewana, mayau
kakai ugona apapoena. 18Mayau dewadewana apega ugona kakai ina
houni ma mayau kakai apega ugo dewadewana ina houni. 19 Inapa
mayau ega hina ugugo imahi yaka apo Yaubada ina tala halehi po ina
apuhi. 20Yaka apo lawa dewadewahi po apapoehi ona galena tuhagahi
hai bagibagi uyahihiyei.

21 ‘Lawa hi maga duma uyahihi he kawakawaiguyau, ma tamogi
atapuhi apega hina lui Amau anani taniwaga uyahina, ma iyawoi tauhi
Amauhoi yadaanugotuhu tuwiponawogogena tauhi tunawahi. 22 Iyeta
he nenei uyahihi lawa magomaoguhi apo hina baha hina pa, “Guyau,
Guyau, i bagibagi gowamgei to dewahi: to baha piko po alugo apapoehi
to iyagahi po manini magomagouhi to dewadewahi.” 23Ma apo a baha
nae uyahihi ana pa, “Lolowa ega ata hanapugemi taumi tu bagibagi
apapoehi ona nehaleu.” ’

Tu lunuma luwaga
(Luka 6:47-49)

24 ‘U wibaabani geka apo taumi iyawoi ona nonola imahiyeya po ona
wiponawogogeya yaka apo taumimei tu lunuma hanahanapuna po hoi
gaima a numa amaka i wogoya. 25 Ma houga apapoena ina nei apo
gadiwewe ina atuna po goila ina hopu ma togowa baneina ina togo
mai numana uyahina ma apega ina guli, matababana gaima u tepana
i witowoli po i kadilili. 26 Apo taumi iyawoi u wibaabani geka ega ona
nonola imahiyeya po ega ona wiponawogogeya, yaka apo taumi mei
tu lunuma buubuwana a numa hoi bubu i wogowogoya pite. 27 Ma
hougana gadiwawewe baneina ina atuna po goila hina hopuma togowa
baneina ina togo mai numana uyahina, yaka apo ina dubali po ina
lugolugoluhi.’

28Yesu awibaabani iwikokowima lawamagomagouhi hi nugogohola
duma a wiatatiyana binei, 29 babana a baha hi wipoya ipa lawa hina
wotagoya, ma egamei lugagayo tanitaniwagahi hai wiatatiyana.

8
Yesu lepelo lawana i widewadewaya
(Maki 1:40-45; Luka 5:12-16)

1 Yesu oyagei i hopu mai po bolu baneina hi wotagoya. 2 Ma lawa
lepelepelona i nei Yesu uyahina po anai wiyateyatena i polouma i baha
i pa, ‘Guyau, inapa nugonugom yaka una luyawahiu.’

3 Yesu nimana i lodomi po lawana i wodadani ma i pa, ‘Apo a
luyawahim. Amaka ma una dewadewa.’ Mala emosi ma a lepelo i
kokoe. 4 Yesu i baha nae lawana uyahina i pa, ‘Ega lawa gehouna una
palipaliweleya, ma una nae tu witalaguyaba uyahihi po una bahena
memuna pa, “Amaka a dewadewa” ma om ani’mbenena una hounimei

Mose a lugagayo bukana uyahina i gilugilumi pite, po hina hanapugem
tam amaka u luyagohana.’

Gawiya taniwagana awitumagana
(Luka 7:1-10)

5 Yesu i nei meyagai gehouna gowana Kapaneum ma Loma lawana
tauna tu wigawiya tu galena itetehi i nei po i lubayadeya 6 i pa, ‘Guyau,
u hewali gehouna a totogo i lata po i wiyuwa duma po hoi numa eneno
ma ega emoemotana po ina widagudagu.’

7Yesu i baha nae uyahina i pa, ‘Apo a nehi po a widewadewaya.’
8 Tu galena itetena i baha nae Yesu uyahina i pa, ‘Guyau, ega u

dewadewa awai ipa a winim po una lui mai u numa u hinena tamogi
baha yawa una baheya ma apo u hewali ina luyagohana. 9Ma tau gasi
witaniwaga gehouna a tu bagibagi po tu wigawiya u nimau hi hounihi
po a gagalena itetehi. Ma apo tu wigawiya emosi uyahina ana pa, “Una
nae,” ma e nae. Ma apo gehouna uyahina ana pa, “Una nei,” ma e nei.
Ma gasi apo u tu bagibagi uyahina ana pa, “Geka una dewaya,” ma e
dewaya.’

10Hougana geka bahahi Yesu i noonolihi po i goholima hi imulitagoya
uyahihi i baha nae i pa, ‘A baha duma uyahimi, yohola mi Isalaela u
hinemi ega lawa awai a witumagana ata galeya po mei geka lawana.
11Apaliwelemi, kabudala anani geleta poanani yoli lawamagomagouhi
hina nei po hina tugula gogona hoi ani am Yaubada anani taniwaga
uyahina, Abelaham ma Isako po Yakobo mitehi. 12 Ma taumi Isalaela
googana gehoumi anani taniwaga u hinena o memae apo ina wihulu
hopunemi hoi tupo uguwa po touma omhanakidiyana ona tuhagaya.’

13Yesu tuwigawiya hai taniwaga uyahina i baha nae i pa, ‘Una nae om
hewali apo ina luyagohanaomwitumaganabinei.’ Houganakauyahina
tu tootogona a kadidili i tuhagameya.

Yesu lawamagomagouhi i widewadewahi
(Maki 1:29-34; Luka 4:38-41)

14 Yesu i nae Pita a numa uyahina po pohiyana i hinigugupouma i
galeya hoi ani eno i eneno 15 yaka Yesu nimana i lodomi po wawinena
i wogoya po a gupouma i kokoe, ma i towolo po i poulehi.

16 Aipompom ma tu tootogo lawa hi neihinimai Yesu uyahina, tauhi
alugo apapoehi i luiluinihi ma Yesu i galehi yaka i paliyehi po hi lowo
ma gasi tootogohi i widewadewahi. 17 Geka dewahi hi gelegeleta naka
tu bahapiko Isaiya a baha i limoineya. Geka pitenana a wibaabani i pa,
‘Tauna ata wigwameyameya
ma ata totogo witeihi ina awalihi.’

Yesu lawa ipa hinawotagoya
(Luka 9:57-62)

18Naka hougana uyahina Yesu bolu banei dumana himewiwileyama
i galehi, yaka ahewahewali i bahanaeuyahihi po ipawamuyahinahina
gelu po hina woe damana u tupona. 19Lugagayo taniwagana gehouna i
nei Yesu uyahina po i baha i pa, ‘Bada, om nae atapuhu uyahihi ipa a
wotagom.’

20Yesu i baha lawana uyahina i pa, ‘Gamogamo mi pitepitena waido-
mohi po kiumoyanei waipatahi. Ma LawaMoinau egameka nawatatau
ani wienona gehouha.’

21Yesu tu wotagona gehouna i nei uyahina po i lubayada i pa, ‘Guyau,
una palihaleu po a nae amau a guluwa tahaeyama apoma awotagom.’

22Yesu a baha iwimiheya i pa, ‘Lawahai luyagohanamei tu hilahilage
una palihalehi po tu hilahilage uyahihi hina galena nae.’

Yesu togowa baneina i palidumoli
(Maki 4:35-41; Luka 8:22-25)

23Yesu a hewahewalimitehi wamuyahina hi gelu po hi damadamana
24 po mala emosi ma togowa baneina hi wialoni po guletutu i hu-
lugeleteya wam u hinena ma apo hita yoli. Ma Yesu amaka i eno hilage.
25 Yesu a hewahewali hi nei po hi limaamahi po i towolo ma hi pa,
‘Guyau, una luyawahita, kikinama apo ta yoli.’

26 Yesu i baha nae a hewahewali uyahihi i pa, ‘Awai binei o
matomatouta? Omiwitumagana hi habulu hota,’ ma i towolo po togowa
ma guletutu i paliyehi po noka hougana dumola baneina.

27 A hewahewali hi gohola dumahi ma tunawahi hi ibaabani hi pa,
‘Geka lawana iyai, po togowama guletutu he iponawogogeya?’

Yesu alugo apapoehi i wiyagahi
(Maki 5:1-20; Luka 8:26-39)

28 Galili bogana u tuponei dobu gowana Gadala apoma uyahina hi
lugeleta. Hougana hi laugeleta lawa luwaga hi tuhagahi naka tauhi
alugo apapoehi hi luinihi po kokowaga u domohi hi memae. Hai dewa
hi apapoe duma po ega emoemotana lawa gehouna tupo noka uyahina
tunawana ina nae. 29 Hai luwagahi Yesu hi galeya yaka hi otu hopu
uyahina hi pa, ‘Yaubada Natuna tam. Awai ipa una dewaya uyahiyai?
Yohola ega libahibahi houganama ipa hiniwiyuwa una weliyai?’

30Mapolo boluhi hi banibani, ega balana ita dao Yesu uyahinei. 31Ega
yaka alugo apapoehi Yesu uyahina hi lupali gonugonuwa hi pa, ‘Inapa
una iyagiyai yaka to luhogaleya ipaunahimiliyaiponokapolohiuyahihi
to lui.’

32 Ega yaka Yesu i baha nae uyahihi i pa, ‘Ona hopu.’ Lawahi luwaga
uyahihiyei alugo apapoehi hi hopu po hi nae polo uyahihi po hi lui, ma
polohi boluhi hi nohanohamehi po hoi gubala hi holuholugehi hoi boga
po hi halele atapuhi. 33 Ma polo tu galena itetehi hi lowo po hi nae
dobu baneina uyahina hi wibenabenama awai hi gelegeleta ma lawahi
alugo apapoehi hi luiluinihi ubeihi hi wibenabenama. 34Ega yaka lawa
atapuhimeyageinahi’mboinanaeYesuuyahina pohi galeyamahi baha
gonugonuwa uyahina po ipa tupo noka ina nehaleya.

9
Yesu gwameyameya lawana i widewadewaya
(Maki 2:1-12; Luka 5:17-26)

1 Yesu hoi wam i gelu po hi damana meme a dobu uyahina. 2 Bolu
gehouhi lawa waigwameyameyana hoi ani eno hi neiyai Yesu uyahina.
Hougana Yesu hai witumagana i galeya po i baha nae totogo lawana
uyahina i pa, ‘Natuwe, om apapoe amaka a paligigilihi.’

3 Yesu a wibaabani lugagayo tanitaniwagahi hi noonoli po tunawahi
ma hi ibaabani hi pa, ‘Geka lawana Yaubada e idibogi.’

4 Hai winugonugotuhu Yesu amaka i hanapugeya ega yaka i baha
nae uyahihi i pa, ‘Awai binei o inugonugotuhu powa? 5 Meka baha
dewadewana ega ita ipilipili? Om apapoe a paligigili bo una towolo po

una nae? 6 Apo uyahimi a limoineya naka tau Lawa Moinau, wipoya
Yaubada i weleu po hoi hipuli apo apapoe a paligigili.’ Ega yaka i baha
nae lawa waigwameyameyana uyahina i pa, ‘Una towolo po om ani
eno una awali po una nae om meyagai uyahina.’ 7 Ega yaka lawana i
wotowolo po i nae anu meyagai. 8Ma bolu hi gagaleya po hi matouta
dumama Yaubada hi wotalagiyeya po hi pa, ‘Nugote Yaubada a wipoya
atapuna Yesu i weleya.’

YesuMatiu i otugeya
(Maki 2:13-17; Luka 5:27-32)

9 Yesu tupo noka i nehaleya po i nenae ma lawa gehouna gowana
Matiu takisi tu tama anani bagibagi numana uyahina i tugutugula ma
i galeya. Ega yaka Yesu i baha nae uyahina i pa, ‘Una wotagou.’ Matiu i
towolo po Yesu i wotagoya.

10 Houga naka uyahina Yesu mitehi hi tugula Matiu anu numa po
hi’mam, ma takisi tu tama po tu apapoe po Yesu a hewahewali hi nei
po mitehi hi’mam. 11Ma Palisi lawahi Yesu hi gagaleya po ega yaka a
hewahewali hi lubayadehi hi pa, ‘Awai binei omi tu wiatatiyana takisi
tu tama po tu apapoemitehi he yam gogona?’

12 Yesu hai baha i noonoli po i baha nae uyahihi i pa, ‘Lawa ega hita
tootogo ega tu lumulamulanugonugohima tu tootogo tauhi nugonugohi
tu lumulamula. 13Yaubada a baha hoi Buka hi gilugilumi o hanapugeya,
bo eega? Geka pitenana hi baheya hi pa, “A luhogaleya lunugotootogo
ma ega ata luhogaleyawitalaguyaba.” A nenei ega ipa tu dewadumalu a
otugehi ma tu apapoe a otugehi po hina nugobui.’

Wiyohi lubayadana
(Maki 2:18-22; Luka 5:33-39)

14 Yoni a hewahewali hi nei Yesu uyahina po hi lubayadeya hi pa,
‘Awai binei tauyai ma Palisi lawahi i tapalolo binei to iyohi ma tam om
hewahewali mitehi o’mam?’

15 Ma Yesu i’mpaliluwaluwa uyahihi i pa, ‘Itapa tu tawine olotona a
tawine tolehana uyahina tauna ita memae, moina apo a toumana hita
iyohi? Apega. Tamogi iyeta he nenei apo tu tawine olotona a gawiya
hina wihaleyama noka iyetahi uyahihi apoma apo hina wiyohi.

16 ‘Ega iyai luilui wouna ita papaya po luilui odubona uyahina ita
hilahilama lawiteya. Inapa ina dewaya yaka naka luiluina wouna
amaka i wiapapoeya ma gasi apo gunalolona ina lata. 17 Ma ega iyai
wine wouna ita hiwohiwoga hopuneya tala gigoila gamogamo opihiyei
hi dewadewaya odubona uyahina. Inapa ina dewaya yaka apo winena
wouna ina hahana po tala gigoilana ina gunahaiya po wine ina kololo-
geya. Apega iyai inadewaya. Tamogiwinewouna ipa tala gigoilawouna
uyahina hina hiwohiwoga hopuneya po atapuna ina dewadewa pahi.’

Yesuwiwine luwaga i widewadewahi
(Maki 2:18-22; Luka 5:33-39)

18 Yesu i ibaabani ma taniwaga gehouna i nei uyahina po i polou
ma i baha nae uyahina i pa, ‘Natuwe wawinena amalai i hilage. Ma a
luhogalem ipa una nei po una wogodadani po ina luyagohana.’ 19 Yesu
a hewahewali mitehi hi wotowolo po taniwagana hi wotagoya.

20Po hi nenaemawawinena gehouna tootogona, tauna a totogo naka
tala i kolokololo bolima magouhi 12. Wawinena mulihiyei i nei po Yesu

a kalekomutuna i wodadani. 21Matababana u nugonugona i lugeleteya
i pa, ‘Apo Yesu a kaleko yawa a wogodadani yaka a luyagohana.’

22Hougana Yesu a kaleko iwodadani,ma i luhagawileya po i baha nae
uyahina i pa, ‘Natuwe, una kaoha om witumagana i luyawahim.’ Mala
emosi wawinena a dewadewa i tuhagaya.

23 Yesu a hewahewali mitehi hi nae po taniwagana a numa uyahina
hi geleta, po hi gagalena naka tu widilehu hi dilehu, hai nugowiyuwa
bineimahi tutou labalabatana. 24Ega yaka Yesu i paliyehi i pa, ‘Atapumi
tewela geka ona nehaleya po ona hopu hoi uputa; tewela geka ega ita
hilagemae’neno.’ Gekabahanauyahinama lawaatapuhi hiwinameya.
25 Bolu atapuhi numana hi hopu haleya ma Yesu i lui po tewelana u
nimana i wogo ma i witowoli. 26Ma umulina Yesu tuwegana hi nohaya
tupo atapuna uyahihi.

Yesumatakeke lawahi luwaga i widewadewahi
27 Yesu numa noka i nehaleya po tahayagei i nenae ma tu matakeke

luwaga hi wotagoya po hi ototu hi pa, ‘Yesu, Dawita gogana, apo uta
lunugotootogogeiyai.’

28 Yesu numa u hinena i lui po i memae, ma tu matakekehi hi nei
uyahina po i lubayadehi i pa, ‘O witumaganeu ipa apo matami a wide-
wadewahi?’
Tauhi a baha hi wimiheya hi pa, ‘Guyau, to witumaganem.’
29 Ega yaka matahi i wodadanihi ma i baha nae uyahihi i pa, ‘Omi

witumagana binei apo matami hina lugiigilihi.’ 30 Yaka matahi hi
lugiigilihi. Ma Yesu i lugagayogehi i pa, ‘Ega lawa gehouna uyahina ona
bahebaheu.’ 31Hai luwagahi hi nenae po Yesu a baha ega hita wotagoya
ma a bagibagi tuwegana hi deedeniyeya tupo atapuna uyahina.

Yesu badebade gehouna i widewadewaya
32Yesuahewahewalimitehi hi nenaema lawagehounamenanaalugo

apapoena iwobuiya po ega ita ibaabanimahi neiyai uyahina, 33po Yesu
i wiyagayama lawana i dewadewameme po i ibaabani. Ma lawa boluhi
hi kaoha duma po Yesu hi kawaidewedeweya po hi pa, ‘Ega kikina lawa
gehouna a bagibagi tata galeya Isalaela u hinena geka pitenana.’ 34Ma
Palisi lawahi hi gagaleya po ega yaka hi baha hi pa, ‘Ega naka tauna a
wipoyagei ita wobagibagi ma Tomodulele balau i weleya po uyahinei
alugo apapoehi e iyagahi.’

Yesu lawa i galena lunugotootogogehi
35 Yesu dobu po meyagai uyahihi i wiwila nae, ma hai numa tapalolo

uyahihi i iatatiyana, ma Yaubada anani taniwaga tuwegana i baheba-
heyama gasi tu tootogomagomagouhi i lauyawahihi. 36Ma lawa boluhi
i gagalehi po i lunugotootogogehi, babanawitai atapuhi uyahihi ega kik-
ina hai tu hagu gehouna, galenahi mei gamogamo hi neneyabayababa
ega hai tu galena itete. 37Ega yaka Yesu a hewahewali i paliwelehi i pa,
‘Mahula i lauliligeya ma tu yaba luemoemotahi. 38Uyahinei ona lupali
mahula Guyouna uyahina po tu yaba gehouhi ina himilihi po hina nae
mahula hina tuwaluhi.’

10
Yesu a hewahewali gowahi
(Maki 3:13-19; Luka 6:12-16)

1Yesu a hewahewali magouhi 12 i otugehi po wipoya i welehi, po apo
alugo apapoehi lawa uyahihi hina iyagahima totogo galenahi tapuhi po
tapuhi hina luyawahihi.

2Geka a hewahewalihi magouhi 12 i wigowahi po tu wituwetuwega,
lawa tahatahayana Simona tauna gowanahi buiya po Pita,mawalehina
Andulu,ma Yamesamawalehina Yoni tauhi Sebedi natunatuna. 3Pilipo
ma Batolomiu, Tomasi ma Matiu tauna takisi tu tama ma gasi Yamesa
gehouna tauna Alipi natuna ma Tadiyesi, 4ma Simona gehouna tauna
tu’mgudugudumi Lomahai ani taniwaga uyahinei, ma Yudasa Isakaliy-
ota Yesu tu nugohalenana.

Yesu a hewahewali hai bagibagi
(Maki 6:7-13; Luka 9:1-6)

5 Yesu a hewahewali magouhi 12 i himihimilihi ma hai lugagayo
i paliwelehi i pa, ‘Tauhi ega mi Yudeya uyahihi ega ona nenae, po
gasi Samaliya meyageihi uyahihi ega ona luilui. 6 Ma ata lawa
mi Isalaela uyahihi ona nae, babana tauhi galenahi mei gamogamo
weluwelupowahi 7 po uyahihi ona wipaliwelena ona pa, “Kikina ma
Yaubada a taniwaga ina geleta uyahita po ina taniwageta!” 8 Tu tootogo
ona widewadewahi po mei gasi hilahilagehi ona witowolo mehi, ma
gasi tu lepelo ona liyeuyeuhi. Ma alugo apapoehi lawa u nugonugohi
ona wiyagahi. Yaubada a manini i weleyababami yaka taumi gasi lawa
uyahihi onahaguyababa. 9Omikadaubinei egamone, kinabo toea, ona
pohapohahi omi outu u hinena. 10Omi kadau binei geka ginoulihi ega
ona tamitamihi, omi outu, omi kaleko wiluwagana, oma ae humahuma
po gasi omi digona, matababana tu bagibagi apo a iligona ina tuhagaya.

11 ‘Hougana dobu pomeyagai uyahihi ona luilui ona lubayada tahaya
po lawa awai a dewa wodewadewana ina baha uyahimi, yaka ona
lui a numa u hinena po ona memae a sigana omi houga omhoe yaka
apoma ona nehaleya. 12Hougana ona luilui numa u hinena yaka ona
wimaamala tahaya lawana uyahina ona pa, “Yaubada a nugodumola
mitehi ona memae,” ma apoma ona lui. 13 Apo gugunihi omi baha
wimaamala ina linanahiyakaomiwimaamala inamemae,ma inapaega
ina linanahi yaka omi baha wimaamala ina gunawilenameya uyahimi.
14 Ma inapa lawa ega hina kaohemi po omi baha hina nonoli. Yaka
naka meyagaina bo numana ona nehaleya. Ma ona nenae hougana
aemi dubudubuna ona lihooholi u matahi. 15 A baha duma uyahimi,
Libahibahi Iyetanauyahinaapohaiwiyuwa ina latadumamamiSodom
mami Gomola hai wiyuwa ina habulu.’

Wiyuwa houga umatata binei
(Maki 13:9-13; Luka 21:12-17, 12.2-9)

16 ‘Tau a himihimilimi gagalenamimei sipi, ma kedewawoyahiyahihi
u hayahi o nenae, yaka ipa ona nugohanahanapu po mei mota, ma ona
nugohegoya po mei bunebune. 17 Ma lawa ona galena imahiyehi, ba-
bana tauhi apo hina niyemi po hina libahibahimi hai omboina uyahihi
ma hai numa dalabu uyahihi apo hina wilawimi. 18 Ma gowau binei
apo hina niyemi taniwaga po wasawasa baneihi uyahihi. Ma naka omi
gaogao apo tuwega dewadewana ona nohaya tu meuputa u matahi.
19 Hougana apo hina panimi po hina niyemi libahibahi binei ega ona
genogeno ipa apo awai ona baheya uyahihi. Yaubada tauna apo omi

baha ina woogeleteya u nugonugomi, 20 babana awai o bahebaheya
ega tunawami, ma Amami Alugona apo ina wiatatiyemi omi wibaabani
uyahihi.

21 ‘Houga noka uyahina lawa apo gugunihi yawa apo hina igaw-
igawiya biugei po walehina ina palihaleya po hina lihilageni. Mei
gasi lawa natuna apo ina nugohaleya po hina lihilageni ma logaloga
amamahi po hinahinahi hina palihalehi po hina lihilagenihi. 22 Apo
gowaubineima lawaatapuhihinawihinigigiyemi. Maapo taumi iyawoi
on’omtaibagibagima ona towolo kadidili po a sigana houga anani kokoe
uyahina yaka apo luyagohana ona tuhagaya. 23Apo dobu awai uyahina
wiyuwa hina welewelemi yaka ona lowo nae dobu gehouna uyahina. A
baha duma uyahimi Isalaela dobuna atapuna apega ona wikokowi ma
tau LawaMoinau apo a gunawilenameu.

24 ‘Tu lunonola a tu wiatatiyana apega ina gelagoni. Mei gasi tu
bagibagi a bada apega ina taniwageya. 25 Taumi tu wotagotagou apega
ona gelagoniu geka amaka omi dewa ipamei u dewa. Lawahi igowauhi
pa tau Tomodulele yaka apo gasi hinawigowami po Tomodulele a lawa.

26 ‘Lawa ega ona matumatutehi, babana ginouli awai humahumana
apo ina lugeleteya, bo gowagowadana apo lawa hina hanapugeya.
27 Awai hoi uguwa a bahebaheya apo hoi yayata lawa ona paliwelehi,
ma awai a iyaguhayahayageya dobu atapuna ona iototugeya.

28 ‘Iyawoi hinimi hin’ununi ega ona matumatutehi babana alugomi
apega hina lihilagenihi. Ma tamogi Yaubada ona matuteya, babana
emoemotana apo hinimi po alugomi mayau alalatana uyahina ina
houni. 29 Kiu muhomuhohi luwaga mihahi 10 toea tamogi Yaubada e
gagalena itetehi po gehouna ina hilage naka Amami hoi yada a nugo-
tuhugei. 30 Ma gasi ununumi apala atapuhi Yaubada i hiyawa pahi.
31Yaka ega onamatomatouta, taumi o gedumama apoma kiu boluhi.

32 ‘Iyai bolu u matahi ma ina bahena geleteu naka tau e itumaganeu
yaka tau Amau hoi yada u matana apo tauna a bahena geleteya. 33Ma
iyai ina bowiyeu bolu u matahi yaka tau Amau hoi yada u matana apo
tauna a bowiyeya.’

Egawitulatulana tunawana Yesu ita neiyai ma gawiya gasi
(Luka 12:51-53, 14:26-27)

34 ‘Omi nugotuhu o pa nugodumola ata neiyai hoi hipuli, bo? A
paliwelemi, eega. Ega nugodumola ata neiyai ma tamogi gawiya. 35Tau
amaka a nei yaka apo wikahakaha ina wawala.
Apo lawa natuna olotona ina towolo po amana ina wigawiyeya.
Apo natuna wawinena ina towolo po hinana ina wigawiyeya.
Pohiyana wawinena apo ina towolo po pohiyana wawinena ina

wigawiyeya.
36Po gasi lawa a guguni dumahi apo hina wigawiyeya.

37 ‘Apo lawa awai amana ma hinana ina luhogalena dumahi ma tau
tupo hotana tauna ega emoemotana po ina wotagou. Ma apo lawa
awai natuna olotona bo wawinena ina luhogalena dumahi ma tau tupo
hotana naka lawana ega emoemotana po ina wimulitagou. 38 Apo iyai
anani take ega ina awali po ina wotagou tauna ega emoemotana po
ina wotagou. 39 Apo lawa awai a luyagohana ina nugoneya yaka apo
ina haleya ma apo iyawoi tau biugei hina hilage yaka apo yautuhi hina
tuhagahi.’

Maiha binei
(Maki 9:41)

40 ‘Apo lawa awai ina kaohemi yaka naka tau i likaohau po tu himiliu
i likaohaya. 41Apo lawa awai tu bahapiko ina likaohaya babana tauna
tu bahapiko yaka a meiha ma tu bahapikona a meiha emoemotahi. Ma
apo lawaawai tudumalu lawana ina likaohayababana tauna tudumalu
po una yaka a meiha ma tu dumaluna a meiha emoemotahi. 42 Apo tu
witumaganeuwouna uyopopona ina haleya po ina nei uyahimma goila
wayowayouna una weleya, babana e wotagou a paliwelem tam meiha
apo una tuhagaya.’

11
Yoni bapatiso Yesu tuwegana i nonoli
(Luka 7:18-35)

1 Yesu a hewahewali magouhi 12 uyahihi a wiatatiyana i wikokowi,
ma tupo noka i nehaleya po i wiiwila tupo emosi po emosi uyahihi ma i
guuguya.

2Houga naka uyahina Yoni tuwibapatiso amaka hi houna luiyeya hoi
numa panipani, ma Keliso a bagibagi tuwegana i nonoli ma ega yaka a
hewahewali i himilihi po hi nae Yesu uyahina po hi lubayada, 3 hi pa,
‘Tam iyai? Besinana lawana bimgei to iotonana ipa apo una nenei bo
ega tamma lawa gehouna to iotonaneya?’

4 Ega yaka Yesu hai lubayadana i wimihena meya i pa, ‘Awai o
gagalehi po o noonolihi ona gunawilemi po Yoni ona paliweleya. 5 Tu
matakeke he gagalena imahi po tu aeapapoe he neneimahi po lepelo
lawahi he wodewadewa meme po tu tanigapupu he launonola po lawa
hilahilagehi hi towolomeme po tu dayadayabu tuwega dewadewana he
noonoli. 6 Iyai ega ita inugomagomagougeu taunaakawaidewedeweya.’

7 Yoni a hewahewali hi gunawilena mehi po hi memae, ma Yesu i
wiwawala po bolu uyahihi i ipaliwelena Yoni binei i pa, ‘Hougana o
nenae hoi balabala yabayababa Yoni uyahina omi nugotuhu ipa awai
ona galeya? Ega togowa didiyala ita kwadikwadiyeya ma ota galeya.
8Ma omi nugotuhu ipa awai ona galeya? Ega ipa lawa a wihiya gegena,
bo? Babana lawa noke pite hai wihiya po hai wigapola naka tauhi
wasawasa hai u numa he tugutugula. 9 Ona paliweleu awai ipa ona
galeya? Tu bahapiko, bo? Moina tauna tu bahapiko tamogi tu bahapiko
atapuhi i gelagonihi. 10 Matababana Yaubada a Buka uyahina tauna
binei hi baha i pa,
“Apo u tu winoyanoya a himila tahaeyem
po om tahaya ina wononogogeya.”
11 A baha duma uyahimi, ega meka lawa hita guni po a gae mei Yoni
bapatiso. Tamogi Yaubada anani taniwaga uyahina iyawoi hina idaya-
dayabu tauhi hi geduma ma apoma Yoni. 12 Yoni bapatiso a houga
uyahina ma i nei po amalai tu kadidili hai kadidiliyei Yaubada anani
taniwaga he luiluiya. 13Odubona tu bahapiko atapuhi hai wibaabani po
gasiMose a lugagayo uyahihiyei Yaubada anani taniwaga hiwogeleteya
anani kokoe Yoni i nei. 14 Ma Yoni a nei mei tu bahapiko odubona
i bahebaheya Guyau ina nenei apo Elaisiya ina tahaya, ma o luhoga-
leya ipa ona hanapugeya. A paliwelemi Elaisiyana naka tauna Yoni.

15 Apo uyahimiyei lawa awai waitanigana yaka baha geka ina nonola
imahiyeya.

16 ‘Lawa geka hapanana apo awai uyahina a wiluweluwena niyehi?
Po galenahi awai? Tauhimei logaloga ani gimalameyageina uyahina he
tugula ma he yampalidamadamana he pa,
17 “Ubeimi to lauinainagama ega ota hala.
Ma to tutouma ega ota tou haguiyai.”
18Ma Yoni i nei naka a omhilagena po ega wine ita umaya ma lawa hi
ibaabani hi pa, “Taunaalugoapapoenauhinena.” 19TauLawaMoinaua
nenei anai omniu po anai umaupo lawahi pa, “Geka lawana ona galeya,
tauna tu’mlabatana po tu umabuubuuwa po a lawa takisi tu tama po
tu apapoe.” Tamogi Yaubada a hanapu bagibagi dewadewana uyahina
naka hanapumoinana.’

Dobu apapoehi gehouhi apo libahibahi hina tuhagaya
(Luka 10:13-15)

20Dobu gehouhi uyahihi Yesu amanini hi galeyama ega hita nugobui
yaka i paliyehi i pa, 21 ‘Kihoni Kolasini tu nugodubu lawami. Kihoni
Besaida tu nugodubu lawami. Itapa manini u hinemi hi dewadewahi
u Taya po u Saidoni hita dewahi amaka lolowa lawahi hita nugobui. Ma
hai nugobuina apo hita wogeleteya po kaleko apapoehi hita otena ma
hita lugobu. 22 Tamogi Libahibahi Iyetana uyahina apo Yaubada Taya
ma Saidoni ina lunugotootogogena dumahi ma apoma taumi. 23-24Ma
taumi Kapaneum lawami omi nugotuhu o pa ona wohepamemi po ona
gae hoi yada, bo? Apo Yaubada ina halena hopunemi mayau alalatana
uyahina. Mami Sodomhai libahibahi ina habulu babana itapa odubona
mi Sodom umanini hita galeya, apo hita nugobui po apega Yaubada ita
hamaga halehi.’

Wiyagohina Yesu uyahina
(Luka 10:21-22)

25 Naka houganana Yesu i baha i pa, ‘Amau yada po hipuli hai
Guyau, a wotalagiyem babana lawa hanahanapuhi po wainugonu-
gotuhi uyahihi awai u gowagowadi naka tu winugoneina uyahihi u
wogeleteya. 26 Moina Amau geka pite ipa om lunugotootogogei ina
wawala.

27 ‘Amau ginouli atapuhi iweleu. Ega iyai tau ita hanapugeumaAmau
tunawana. Gasi ega iyaiAmau itahanapugeya,ma tauNatunapo iyawoi
a inaganihi uyahihi Amau a woogeleteya tunawiyai to hanapugeya.

28 ‘Taumi iyawoi omi awala po omi bagibagi hina witai, yaka ona nei
uyahiu po apo alugomi wiyagohina hina tuhagaya, 29-30 po u bagibagi
ona dewaya babana u bagibagi awalana i teyateya gasi u memae ona
lubuya po alugomi wiyagohina hina tuhagaya, matababana tau u dewa
nugohegoyama nugohopuhopu.’

12
Yesu dalabu taniwagana

1Hoi dalabuYesu ahewahewalimitehi yaniyanimei pegapega tanona
tipolinei hi nenae po am hi hilage yaka pegapega ugohi hi’mgomugomu
po hi’mam. 2Ma Palisi lawahi hi galehi yaka Yesu hi paliweleya hi pa, ‘I

lugagayo i baheya ipa ega hoi dalabu to wobagibagi, ma iyowai po om
hewahewali geka pite he dewadewaya?’

3 Ega yaka Yesu i paliwelehi i pa, ‘Dawita po iyawoi tauna mitehi
am hi hilage ma awai i dewadewaya o hiyawi, bo eega? 4 Tauna i lui
po Yaubada a numa u hinena palawa wailugagayona i waya po i ani
ma a hewahewali i welewelehi. Tamogi ata lugagayo i baheya ipa ega
iyai ina anani ma tu witalaguyaba tunawahi. 5Ma Lugagayo bukana u
hinena giluma e memae i pa, dalabu iyetana uyahihi tu witalaguyaba
he wobagibagi po dalabu lugagayona he lagolagoni naka ega genona po
gasi ega apapoena. 6A baha uyahimi lawa gehouna u hayami e memae
tauna numa dalabu i gelagoni. 7 Yaubada a baha ega ota hanapugeya
i pa, “Talaguyaba ega ginouli baneina ma lunugotootogo naka ginouli
baneina.” Yaka ega u hewahewali ona igouhi. 8 Tau Lawa Moinau
dalabu taniwagana.’

Lawa nimanawogiyogiyona
(Maki 3:1-6; Luka 6:6-11)

9 Yesu i nae po hai numa tapalolo uyahina i lui, 10 po lawa nimana
wogiyogiyona imemaema i galeyaegayaka tanitaniwagahi lubayadeya
hi pa, ‘Emoemotana apo dalabugei lawa tata widewadewahi?’ Hai
lubayada babana ipa iyowai ma Yesu hina wigouya.

11 Ega yaka Yesu hai baha i wimiheya i pa, ‘Iyowai taumi apo lawa
gehouna a gamogamo emosi hota iyeta dalabu uyahina ma ina peu hoi
domo apo ina wihalena meya, bo eega? Nugote apo ina haguya. 12 A
paliwelemi gamogamo ginouli habuluna ma lawa geka ginouli baneina
yaka iyeta dalabu uyahina emoemotana apo lawa ta widewadewaya.’

13Yesu lawana i paliweleya i pa, ‘Nimamuna lodomi,’ egayaka lawana
nimana i lodolodomi po i dewadewa po mei nimana gehouna. 14 Palisi
lawahi hi nehaleya po hi wiwogatala hi pa, ‘Apo iyowai ma Yesu ta
lihilageni?’

Yaubada a tu bagibagi
15 Ma hai wiwogatala gowagowada Yesu amaka i hanapugeya, ega

yaka tupo noka i nehaleya po i nae tupo gehouna uyahina ma lawa
boluhi hiwotagoya po hai totogo iwidewadewamehi. 16Ma i paliwelehi
i pa, ‘Ega ona palipaligeleteu lawa uyahihi.’ 17 A bagibagi geka hi
gelegeleta matababana Yaubada a baha Isaiya i bahebaheya i pa,
18 ‘Ona galeya u tu bagibagi a winagani.

Tauna u ani kaoha po u ani luhogala.
Alugou a hiwoga haleya uyahina

po dewa dumadumaluna ina wituwetuwegeya lawamagomagouhi
uyahihi.

19Tauna ega emoemotana po ina wogalahi
pogasi apega in’omlahalahauheiya lawaponanaapegahinanonoli.

20Tu tapitapiya apega ina wihinigigiyehi,
tu lunugoluwaluwaga hai yayata apega ina bohoya,

a siga a taniwaga dumadumaluna ina kadidili,
21 po tauna gowanei hipuli atapuna hai luhogala hina wialona
imahiyeya.’

Yesu awibaabani Tomodulele binei
(Maki 3:20-30; Luka 11:14-23)

22 Lawa gehouna alugo apapoehi matana hi likekeya po menana hi
wobuiya po ega ita ibaabani, ma hi neiyai Yesu uyahina po i wide-
wadewaya ma i wibaabani imahi ma gasi i galena meme. 23 Lawa
magomagouhi hi gohola dumahi po ega yaka hi ibaabani hi pa, ‘Nugote
geka Besinana lawana tauna Dawita gogana?’

24Palisi lawahi tuwegana hi nonoli po tunawahima hi ibaabani hi pa,
‘Palouma hai bada Tomodulele Yesu balau i weleya po uyahinei alugo
apapoehi e iyagahi.’

25Yesu haiwinugonugotuhu amaka i hanapugeya yaka uyahihi i baha
i pa, ‘Apo ani taniwaga gehouna u tipolina ina gunakahaya po hina
igawigawiyenamehi apohaimae inaapapoe. Mei gasi apoguguni emosi
ma ina gunakahaya po hina igawiyenamehi apega hina towolo kadidili.
26 Uyahinei ma inapa Tomodulele anani taniwaga ina gunakahaya po
bolu ina luluwageya po hina igawigawiyenamehi apo iyowai a kadidili
galenana. 27 Taumi o baha o pa, Tomodulele a wipoya uyahinei a
wobagibagi po alugo apapoehi a iyagahi, yaka taumi omi lawa iyowai
he iyaga. Tauhi uyahihiyei nugotuhu dumaluna apo ona tuhagaya.
28Tamogi inapa Yaubada Alugona uyahinei alugo apapoehi ana iyagahi
yaka Yaubada anani taniwaga amaka i nei uyahimi.

29 ‘Ani galena gehouna ipa a paliwelemi, ega emoemotana lawa
kadikadidilina a numa ta luiya po a gapola ta danenehi. Inapa numana
taniwagana ta womomohi po aena ma nimana ta panipanihi yaka apo
ta lui a numa u hinena po a gapola ta danenehi.

30 ‘Iyai ega tau miteu yaka tauna e igawiyeu. Ma iyai ega tau miteu
to nugoemota yaka tauna tu’mnoha. 31Uyahinei a paliwelemi lawa hai
apapoe po gasi hai baha woapapoehi atapuhi Yaubada apo ina paligig-
ilihi. Ma Alugo Woiyawa uyahina ta baha apapoe ega emoemotana po
ita apapoe ina paligigilihi. 32 Apo lawa gehouna ina baha apapoe tau
LawaMoinauuyahiu yaka apoYaubada inapaligigili. Tamogi iyai Alugo
Woiyawa ina paliguyoguyougeya yaka geka hougana po houga he nenei
uyahihi tauna apega Yaubada ina paligigili.’

Mayauma ugona
(Luka 6:43-45)

33 ‘Mayau dewadewana ugo dewadewana e ugugogeya, ma mayau
kakai ugo apapoena e ugugogeya. Yaka ugo emosi po emosi uyahinei
apo ta galena tuhagaya. 34Taumi tu apapoemei mota natunatuna, yaka
ega emoemotana po baha dewadewahi ona bahehi, babana taumi tu
apapoe po omi winugonugotuhu u nugonugomi he memae naka tauhi
gamomiyei obahebahenageletehi. 35Lawadewadewanaunugonugona
ginouli dewadewahi he memae apo ina hauhopunehi. Ma lawa apa-
poenaunugonugona ginouli apapoehi hememae apo ina hauhopunehi.
36 A paliwelemi iyeta libahibahi uyahina lawa hai baha apapoehi ata-
puhi ubeihi Yaubada apo ina lubayadehi po anohi hina bahena geletehi.
37 Omi baha uyahihiyei Yaubada apo ina kawaidewedewemi, ma omi
baha uyahihiyei Yaubada apo ina kawaiapapoenimi.’

Yesu amanini
(Maki 8:11-12; Luka 11:29-32)

38Palisi lawahi po lugagayo tanitaniwagahi Yesu hi lubayadeya hi pa,
‘Bada, to luhogaleya ipa om manini wekiwekilalana una dewaya po to
galeya.’

39Yesu i baha nae uyahihi i pa, ‘Taumi geka hapanana hapa apapoena
po matami hi maga. Omi luhogala ipa manini Yaubada uyahimi ina
woogeleteya. Tamogi apega manini gehouna ina wogeleteya uyahimi
ma wekiwekilala tu bahapiko Yona i woogeleteya tunawana. 40Babana
Yona tauna iyana baneina i lumehaya po u koibana i memae iyeta
tonugama ididibala tonuga, mei tau LawaMoinau apo iyeta tonugama
ididibala tonugahipuli ina lumehaupouhinenaamemae. 41Libahibahi
Iyetana uyahina apo Ninewa lawahi hina towolo po hina wigoumi.
Matababana Yona a guguya hi noonoli po hai apapoe hi palihalehi. Ma a
paliwelemi, geka hosi lawa gehouna i gedumama apoma Yona. 42Tupo
yawana hai wasawasa wawinena apo Libahibahi Iyetana uyahina ina
towolo po ina libahibahimi. Matababana hipuli anani kokoe uyahina
ma i nei po Solomona a wiatatiyana hanahanapu i nonoli. Ma a
paliwelemi, geka hosi lawa gehouna i geduma apoma Solomona.’

Alugo apapoena a gunawilana
(Luka 11:24-26)

43 ‘Hougana alugo apapoena lawa ina hopu haleya naka dobu ega ita
igoila e yayahi po e nenae aniwiyagohina e bibeiha. Ma inapa ega emosi
ina tuhagaya 44 yaka apo tunawana ina baha ina pa, “Apo a gunawilena
meu u numa a nenehaleya uyahina.” Ma hougana i gunagunawileya
po numana kokoena po yeuyeuna po ginouli hi houna imahiyehi ma i
galeya. 45 Yaka apoma apo ina nae po alugo apapoe dumahi magouhi 7
inaweluwinihi po hina lui po nokahosi hinamae. Uyahineimehougana
hinameyatopo inakokoeyakanaka lawanaamaeapo inaapapoeduma
ma apoma lolowa. Galenanamei geka taumi hapanana apo omi apapoe
hina lata lagona duma.’

Yesu hinanamawalewalehina
(Maki 3:31-35; Luka 8:19-21)

46Yesu bolu uyahihi i ibaabani mawalewalehina hinahi mitehi hi nei
po hoi uputa hi towolo ma hi laubayadeya, hai luhogala ipa mitehi hina
wibaabani. 47 Ega yaka lawa gehouna i nae po Yesu i paliweleya i pa,
‘Walewalehim hinamimitehi hi luhogalem ipa ona wibaabani.’

48 Yesu lawana a baha i wimiheya i pa, ‘Hinau iyai? Ma walewalehiu
iyawoi nawa?’ 49 Ega yaka tu wotagona atapuhi i winimayoyogehi i pa,
‘Geka taumi hinahinauma walewalehiu. 50Matababana apo iyai Amau
hoi yada a nugotuhu ina dewadewaya naka taunawalehiu po nouwe po
hinau.’

13
Pehi tu liholina
(Maki 4:1-9; Luka 8:4-8)

1 Noka iyetana uyahina Yesu numa hinenei i hopu po i nae boga u
liyaliyana po i memae. 2Ma bolu baneina hi’mboina mai uyahina ma
ega yaka wam uyahina i gelu po i tugula imahi ma bolu hoi dedeyani hi
towotowolo, 3ma ega yaka baha wiluwaluwagei ginouli magomagouhi
i wiatatiyehi i pa, ‘Tu lupehi i nae a tano uyahina po a pehi polahi i
nohanohahi. 4 I ihulu po pola gehouhi hi peu tahaya u liyaliyana ma
kiu hi nei po hi anihi. 5 Ma pola gehouhi hi peu dobu waigaigaimana
uyahina po hi laha yagiyaginehi babana hipulina ega ita potopoto. 6Ma
kabudala a houga lalana uyahina mala emosi ma hi kokodila, babana

dedehi ega hipuli dewadewana hita tuhagaya. 7Ma pola gehouhi hiya-
moni waidonadonana u hayahi hi peu po hougana hi lahalahahi naka
donadona inumapanipaniunihi. 8Mapolagehouhihipulidewadewana
uyahina hi peu po hi lata po hi ugo. Hai houga ugo naka gehouhi hi ugo
labatana ma gehouhi ega hit’ugo duma ma gehouhi ega hit’ugo imahi.
9Taumi iyawoi waitanigami yaka ona launonola.’

Awai binei Yesu i bahabahawiluwaluwa
(Maki 4:10-12; Luka 8:9-10)

10 Yesu a hewahewali hi nei uyahina po hi lubayadeya hi pa, ‘Awai
binei bolu uyahihi baha wiluwaluwagei u wiatatiyehi?’

11 Yesu hai baha i wimiheya i pa, ‘Taumi Yaubada anani tani-
waga baha gowagowadana i lugeleteya uyahimi. Ma geka boluhihi
baha wiluwaluwa geka hi nonoli ma anona ega hita hanapugeya.
12Matababana iyai uyahina awai dewadewana e memae apo Yaubada
ina luwitani tauna uyahina yaka luwitana baneina ina tuhagaya. Ma
iyai uyahina ega ginouli gehouna ita memae, awai habuluna e memae
apo Yaubada ina wihaleya. 13 Geka binei ma baha wiluwaluwagei a
iatatiyana babana
“Apo hina ihalugeyama apega hina galena tuhaga

po apo hina lutaniganama apega hina hanapugeya.”
14Uyahinei ma odubona Isaiya baha i bahebaheya i lugeleteya i pa,
“Apo ona nonoli ma tamogi apega ona hanapugeya.
Apo ona galeyama tamogi apega u nugonugomi ina lugiigili.
15Matababana lawahi tanigahi hi pota,

po palihi hi bagibagi,
yaka apega tanigahiyei hina nonoli

mamatahi hi keke
po apega hina galeya
ma u nugonugohi apega ina lugiigili,

yaka apega hina nugobui
po a wiluyagohanihi.”

16 ‘Ma taumi ona kaoha duma babana matamiyei o galeya ma
tanigamiyei o nonoli. 17A baha duma uyahimi, naka awai o gagalehi tu
bahapiko po tu dewadumalu odubohi hai luhogala ipa hina galehi ma
ega hita galehi. Ma awai o noonolihi hai luhogala ipa hina nonolihi ma
ega hita nonolihi.’

Yesu awiatatiyana pegapega polana bahawiluwaluwana binei
(Maki 4:13-20; Luka 8:11-15)

18 ‘Pehi tu wihuluna baha wiluwaluwana anona ona nonoli. 19 Apo
lawa awai Yaubada anani taniwaga bahana ina nonoli ma ega nu-
gonugona ina lugiigili naka galenanamei Tomodulele i nei po bahana u
nugonugona i wihaleya, bahana anona naka pola hoi tahaya hi pipeu.
20 Ma pola dobu waigaigaimana uyahina hi pipeu naka anona iyai
amaka anai kaohana Yaubada a baha i nonoli, 21 tamogi ega dedena
uyahinei ma e itumagana po ega daona ma witai po pilipili i wialonihi
naka amaka e peu. 22 Ma pola hiyamoni waidonadonahi u hayahi
hi pipeu anona naka iyai amaka Yaubada a baha i nonoli ma tamogi
hipuli genona ma gapola wasawasahi nugona i waya po bahana ega ita
luhogaleya yaka ega emoemotana po ugona ina houni. 23Mapola hipuli
dewadewana uyahina hi pipeu anona naka lawa tauhi baha hi nonoli

po hi hanapugeya yaka apo hin’ugugo. Gehouhi hi ugo labatana ma
gehouhi ega hit’ugo dumama gehouhi ega hit’ugo imahi.’

Pehi apapoena bahawiluwaluwana
24 Yesu baha wiluwaluwa gehouna i paliwelehi i pa, ‘Yaubada a tani-

waga galenana mei lawa gehouna a pehi dewadewana i nae po a tano
uyahina i ugohi. 25Mauguwei i enenomaupombolinai a gawiya lawana
i nei po a tanona uyahina pehi apapoena i ugohi ma i nehaleya po i nae.
26Mahi laha gogonehi po hi lata apomaugohi gagalenahi uyahihiyeima
hi galena tuhagahi.

27 ‘Ega yaka badana a tu bagibagi hi nae po hai taniwaga hi paliweleya
hi pa, “Bada, lolowa pehi dewadewana u nei po ugohi om tano uyahina,
ma iyowai po pehi apapoehi mitehi hi laha gogonehi po hi lata?”

28 ‘Ma tano taniwagana i paliwelehi i pa, “Nugote u gawiya gehouna i
nei po i ugohi.”
‘Ega yaka a tu bagibagi hi baha nae hi pa, “Iyowai, apo pehi apapoehi

to hapuhapuhalehi?”
29 ‘Ma hai badana i baha i pa, “Amakamahina lata gogona babana apo

ona’mhapuhapu po pehi dewadewahi mitehi ona hapu gogonehi. 30Ma
houga omlohi hougana uyahina tu bagibagi apo a paliwelehi po pehi
apapoehi hina hapuhapuhalehi ma hina lugogonihi po hina apuhi, ma
pehidewadewahihina tuwaluhipohinahouna luiyehihanaliuhinena.”
’

Ihagila polana bahawiluwaluwana
(Maki 4:30-32; Luka 13:18-19)

31 Baha wiluwaluwa gehouna i paliwelehi i pa, ‘Yaubada anani tani-
waga galenana mei lawa ihagila polana e waya po a tano uyahina e
ugohi. 32Ma ihagilana polana i habulu duma ma a houga lata uyahina
i wimayau baneina po i lata lagona ma kiu he liya mai uyahina po hai
pata he wogowogohi.’

Ani lihaahana bahawiluwaluwana
(Luka 13:20-21)

33 Baha wiluwaluwa gehouna i paliwelehi i pa, ‘Yaubada anani tani-
waga galenana mei palawa ani lihaahanana wawine e waya po palawa
humahi tonuga uyahihi e houna hopunehi. Ma e mudamudaya po
palawana atapuna e hahana pahi.’

Awai binei Yesu i bahabahawiluwaluwa
(Maki 4:33-34)

34 Yesu a wibaabani atapuna naka baha wiluwaluwa uyahinei
bolu i atatiyehi babana tauna a dewa dumana baha wiluwaluwa
wiatatiyanana. 35Geka dewana uyahinei ma ipa tu bahapiko gehouna
a baha anona ina lugeletena imahiyeya.
‘Baha wiluwaluwagei uyahihi a ibaabani,
po Yaubada hipuli i iwawali ma ginouli i huhouna gowadihi a

paligeletehi.’
Pehi apapoena baha luwaluwana anona

36 Yesu bolu i nehalehi po i lui hoi numa, ma a hewahewali hi nae
uyahina po hi lubayadeya hi pa, ‘Pehi apapoena baha wiluwaluwana
anona una liyayahi po to hanapugeya.’

37Ega yaka Yesu i paliwelehi i pa, ‘Pehi dewadewana tu liholina naka
tau Lawa Moinau. 38 Ma tano naka hipuli tupo wohepali ma pehi
dewadewahi naka Yaubada a taniwaga tu wotagona ma pehi apapoehi
naka Tomodulele a taniwaga tu wotagona. 39 Ma pehi apapoehi tu
ugohina naka Tomodulele, ma houga om lohina naka houga anani
kokoe, ma tu hounaboiboina naka tu winoyanoya hoi yada.

40 ‘Apo houga anani kokoe uyahina tu apapoe lawahi galenahi mei
pehi apapoehi apo hina lugogonihi po hina apu halehi. 41Apo tau Lawa
Moinau u tu winoyanoya mi yadena a himilihi po apapoe tu dewana
po tu nugogobu atapuhi hina lugogonihi mai u ani taniwaga u upuna,
42 po hina wihulu hopunehi mayau alalatana u hinena, naka tuponana
uyahina tou po omhanakidiyana hina tuhagahi. 43Houga naka uyahina
tauhi tu dumalu lawahi apo hina lui Amau anani taniwaga u hinena
po hina namanamalihi, gagalenahi mei kabudala namalana. Apo iyai
waitanigana yaka u baha geka ina nonoli po ina nonola imahiyeya po
ina hanapugeya.

Gapola gowagowadana bahawiluwaluwana
44 ‘Yaubada a taniwaga galenana mei gapola gegena hoi hipuli i

memae ma lawa gehouna i tuhugaya po i gowada imahiyeya ma anai
kaohana i nae po a gapola atapuhi i gimalena halehi ma a gapolahi
mihahi uyahinei tanona i gimaleya po gapola gegena i wialoni.

Giniubamatana bahawiluwaluwana
45 ‘Yaubadaa taniwagameiginiubamatanadewadewanaememaema

lawagehounaa luhogala ipahilaki ita tuhagaya. 46Yakaapoa gapola ina
halehi po iyawe pelina giniubamatana dewadewa dumana ina waya.

Hagida baha luwaluwana
47 ‘Ma Yaubada anani taniwaga galenana mei tu ebaebaga hagida u

boga he teleteleneya ma iyana atapuhi he onona, 48 ma hagidana ina
hogoya ma hina teina geleteya po hoi hayahaya hina tugula ma iyana
hi onona hina wikahahi po dewadewahi hoi gaeba hina hounihi ma
apapoehi hina wihulu hopunehi. 49 Apo naka pitenana houga anani
kokoe uyahina tu winoyanoya mi yadena hina nei po tu apapoe hina
kahahi tu dewadewa u hayahi 50 po hina wihulu hopunehi mayau
alalatana u hinena po touma omhanakidiyana hina tuhagaya.’

Gapola wouna odubona
51Yesu i lubayada nae uyahihi i pa, ‘Geka baha luwaluwahi a palipali-

welemi amaka o hanapugehi, bo eega?’
Ma hi baha hi pa, ‘Ee.’
52Ega yaka i paliwelena mehi i pa, ‘Lugagayo tanitaniwagahi atapuhi

baha gilugilumana odubona hi hanapugeya ma Yaubada a taniwaga hi
wotagoya, yaka tauhimei tuwaigapola lawanaahanali gapolanawouna
po odubona i houna geletehi a numa hinena uyahinei.’

MiNasaleta Yesu hi wihinigigiyeya
(Maki 6:1-6; Luka 4:16-30)

53Yesu a baha wiluwaluwa geka i wikokowima tupo noka i nehaleya,
54 po i nae tauna a meyagai dumana uyahina po hai numa tapalolo
uyahina i lui po i atatiyana lawa uyahihi. Ma nugonugohi hi gohola
dumahi ma hi ibaabani hi pa, ‘Geka lawana meka hotanana a hanapu

po a manini i tuhagahi? 55 Geka lawana amana kamda ma hinana
Maliyamawalewalehina YamesamaYosepama SimonamaYuda, 56ma
nounouna mitehi ta memae ma iyowai po a hanapu geka pitenana
gagalenahi?’ 57 Ega yaka Yesu hi wihinigigiyeya.
Ma i paliwelehi i pa, ‘Tu bahapiko u tupo geha lawa hi wiyateyateya

ma ameyagai po a guguni ega hita wiyateyateya.’
58 Yaka Yesu a manini i dewadewahi ega hita maga babana ega hita

witumaganeya.

14
Yoni tu bapatiso a hilage
(Maki 6:14-29; Luka 9:7-9)

1HouganokauyahinaHeloda tuwasawasaYesuabagibagi tuwegana i
nonoli. 2Egayakaa tubagibagi i paliwelehi i pa, ‘NugoteYoni tubapatiso
hilage uyahinei i towolo meme pomanini geka e dewadewahi.’

3Tauna Yonina lolowaHeloda i numa panipani po hoi numa panipani
i houni, a lui babana wawine gowana Helodiyasi naka Pilipo agona.
4Helodanawalehina Pilipoma agona i haloya. Uyahinei Yoni i gagaleya
po ega ita dumalu yaka i baha nae Heloda uyahina i pa, ‘Ega naka
ita dumalu babana tulam agona ma u lawagi.’ 5 Hougana Yoni hoi
numa panipani i memae Heloda i luhogaleya ipa Yoni in’uni ma ega
emoemotana babana lawamagomagouhi Yoni hi kawatubahapikogeya
po Heloda i matouta po ega it’uni.

6Ma hi memae po Heloda a houga guni iyetana i geleta, po a houga
gunina tolehana i dewaya. Ma Helodiyasi natuna wawinena i hopu po
Heloda umatana i halahala ipa ina kaoha. 7Guguhinina a hala bineima
Heloda i kaoha duma po i baha gwala natuna guguhinina uyahina i pa,
‘Inapa awai om luhogala yaka apo geka hougana a welem.’

8Ega yaka guguhinina i nae po hinana uyahina i baha i pa, ‘Apo awai
u luhogala Heloda uyahina a baheya?’
Ega yaka hinana i pa, ‘Una nae po una baha una pa, “A luhogaleya

ipa Yoni tu wibapatiso unununa hoi gaeba una houni ma una weleu.”
’ 9 Geka bahana Wasawasa i noonoli po nugonugona i wiyuwa duma,
ma tamogi a bahagwala tu witoumanena amaka hi nonoli ega yaka i
palihaleya. 10Yaka tu bagibagi i himilihi po hi nae hoi numapanipani po
Yoni gadounahiboli 11pohoi gaebahihounimahiniyeyapoguguhinina
hiweleya,ma guguhinina iwaya po i niyeya hinana uyahina. 12MaYoni
a hewahewali hi nei po hinina hi waya po hoi kokowaga hi guluwi, ma
hi nae Yesu hi paliweleya.

Yesu bolu i wianihi
(Maki 6.30-44; Luka 9.10-17; Yoni 6.1-14)

13 Yesu tuwega geka i nonoli yaka wam uyahina i gelu po i nae hoi
balabala yabayababa. Ma bolu Yesu a naena amaka hi hanapugeya
hai meyagai hi nehalehi po tahayagei hi nae po Yesu uyahina hi geleta.
14 Yesu wam uyahinei i huhopu po bolu baneina i gagalehi po i galena
lunugotootogogehi yaka tu tootogo i widewadewahi.

15Ma amaka aipompomma ega yaka a hewahewali hi nae po Yesu hi
lubayadeya hi pa, ‘Bada, geka dobuna naka balabala yabayababa, ma
kabudala amaka i yoli yaka geka lawahi boluhi una himilihi po hina nae
hoi meyagai po hai am hina gimala.’

16 Yesu hai baha i wimiheya i pa, ‘Apega hina nae; taumi aniani ona
welehi po hina am.’

17 A hewahewali hi baha hi pa, ‘I am ega ita lata palawa magouna
nimitutuma iyana luwaga.’

18Yesu i baha i pa, ‘Palawama iyana ona weleu.’ 19Ma i baha po bolu
hi tugula hoi hiyamoni ma Yesu palawahi nimitutu ma iyanahi luwaga
i winihi po i galena gae hoi yada ma Yaubada uyahina i wimaamala.
Ma i’mtomutomu po i kokoe ma a hewahewali i welehi po hi gutaya
bolu uyahihi. 20 Lawa atapuhi hi’mam po hi’mhiyougo ma yaniyani
tupotupona hi tutuwaluta meya naka poha magouhi 12 hi lihogohi,
21 Lawa hi’mam hi hiyahiyawi ololoto magouhi tausana nimututu ma
wiwine po logaloga ega hita hiyawihi.

Yesu boga tepanei i nenae
(Maki 6:45-52; Yoni 6:16-21)

22Ahewahewali i paliwelehi i pa, ‘Wamona geluya po ona tahatahaya
noka u tuponana ma tau lawa a himilihi po hina nae hai u dobu.’ 23 A
hewahewali hi gelu po hi nenae ma Yesu bolu i himilihi po hi nenae ma
tauna tunawana i gae hoi oya ipa ina lupali. Ma amaka aipomma Yesu
tunawana hoi oya i memae. 24A hewahewali tunawahi wamgei hi woe
hopu po boga u tipolina, ma togowa po guletutu hi wialonihi, ma gasi
togowana hai wam naonei i togomai po hai wam i laududumeya.

25Kikina ipa apomalinatom,ma Yesu i nei po boga tepanei i nenae po
a hewahewali u liyaliyahi i geleta. 26 Yesu hi gagaleya ma boga tepanei
i nenei uyahihi ma hi matouta duma po hi taatawa ma hi iototu hai
nugotuhu hi pa lawa hilahilagena alugona hita tuhagaya.

27Ma Yesu i baha nae uyahihi i pa, ‘Awai matoutana? Ona nugomotu,
Tau.’

28 Ega yaka Pita i baha nae uyahina i pa, ‘Guyau, inapa tam yaka una
baha po boga tepanei a nehi uyahim.’

29Yesu i pa, ‘Una nei.’
Ega yaka Pita wam uyahinei i hopu po ipa boga tepanei ina nae Yesu

uyahina, 30 i tunae kikeina ma guletutu i gagalehi po i matouta ma i
halehalele, yaka i otu i pa, ‘Guyau, una haguwe.’

31 Yesu i wogo nae Pita uyahina po i lunimani, ma i baha i pa, ‘Om
witumagana i habulu duma awai binei e lauluwaluwaga.’

32Hai luwagahi hi gelu geleta hoi wam ma togowa i dumoli. 33Wam
tu gelugeluna atapuhi Yesu hi wotalagiyeya hi pa, ‘Moina dumana tam
Yaubada Natuna.’

Tu tootogo Genesaleta umeyageina i widewadewahi
(Maki 6:53-56)

34Hi damana po Genesaleta u tuponana hi gota. 35Ma meyageina tu
miyena Yesu hi galena tuhagaya yaka hi nae po hai tu tootogo meyagai
atapuhi uyahihi hi paliwelehi po hi neihini mai Yesu uyahina, 36 po
hi lubayada hi pa, ‘Bada, emoemotana apo tu tootogo geka om kaleko
hita wogodadani?’ Ega yaka i baha po a kaleko hi wodadani ma hi
luyagohanameme hai totogo uyahihiyei.

15
Googahi hai wiatatiyana
(Maki 7:1-13)

1 Palisi lawahi po lugagayo tanitaniwagahi Yelusalemgei hi nei po hi
lubayada Yesu uyahina hi pa, 2 ‘Awai binei po om hewahewali am binei
ega hita inimaogama googata hai lugagayo he tutulagoni?’

3 Yesu hai lubayada i wimiheya i pa, ‘Taumi Yaubada a lugagayo o
tutulagoni, babana taumi Yaubada a lugagayo o wihinigigiyeya ma omi
lugagayogei o iatatiyana. 4Yaubada a lugagayo i baheya i pa, “Amamma
hinam una wiyateyatehi, apo lawa awai hinana ma amana ina kawaia-
papoehi yaka hina lihilageni.” 5 Naka lugagayona o wihinigigiyeya ma
taumi omi lugagayogei o baheya o pa, apo lawa awai hinanama amana
ina palihalehi po ina pa, “U gapola atapuna amaka a palihaleya Yaubada
uyahina po ega emoemotau a hagumi.” 6 Yaka naka lawana a hagu po a
wiyateyate amanamahinanauyahihi i kokoe. Omi babadahai lugagayo
uyahinei Yaubada a baha o laiyababaya. 7 Taumi tu wikoyakoyama
dumami, naka binei Yaubada a baha Isaiya tu bahapiko i gilumi i pa,
8 “Geka lawahi gamohi yawa e bahabaha wiyateyateu

ma nugonugohi hi mebala dao uyahiugei.
9Uyahiu he tapatapalolo yababa,

babana hai wiatatiyana ega tau uyahiugei ma tauhi hai winugonu-
gotuhugei.” ’

Lawa hai apapoe
(Maki 7:14-23)

10 Ega yaka Yesu a lawa i otugehi po hi nei uyahina ma i paliwelehi
i pa, ‘Ona lutanigana po ona hanapugeya. 11 Yaniyani emosi po emosi
gamomiyei o anani ega emoemotana po ina wiapapoenimi, ma awai
gamomiyei e gelegeletai naka tauna e iapapoenimi.’

12Yesu a hewahewali hi nei uyahina po hi baha hi pa, ‘Amaka u hana-
pugeya geka om bahana binei ma Palisi lawahi he nugonugoapapoe
uyahim?’

13 Yesu i baha i pa, ‘Amau yadei mayau ega ita ugugohihi apo yohola
ina hapuhapuhalehi. 14Palisi lawahi hawehi hinamemae a sigana hina
peu, babana tauhi taniwagamatahi i likekeya. Inapa tumatakeke tulana
ina weluwaya yaka apo hoi domo hina peu gogona.’

15Pita i lubayadeya nae i pa, ‘Ombahawiluwaluwa gamo binei anona
una paliweliyai po u nugonugoiyai ina lugiigila imahiyeya.’

16 Yesu i baha nae uyahihi i pa, ‘Taumi gasi nugote yohola ega nu-
gonugomi hita lugiigilihi? 17 Anona gegeka yaniyani awai o ani po e
luilui u amamohi houga kukunama apo ina hopumeme hoi nudanuda.
18Ma baha awai gamomiyei e gelegeleta naka nugonugomi hi nenei e
gelegeletainaka taunaapo inawiapapoenimi. 19Gekaginoulihinugonu-
gomi hinehiyei he gelegeleta nugogobu, omunugo, wihola, matamaga,
danene, baha koyakoyama, widibodiboga. 20Geka ginoulihi tauhi lawa
he iapapoenihi, ma inapa ega ta winima oga ma tan’omam naka apega
alugota ina wiapapoeya.’

Wawinena gehouna awitumagana
(Maki 7:24-30)

21 Mi Isalaela hai tupo Yesu i nehaleya po i nae Taya ma Saidoni
tupohihi uyahihi. 22Ma Kanani wawinena gehouna i nei Yesu uyahina
po i baha i pa, ‘Guyau, tam Dawita gogana, una lunugotootogogeu,
babana natuwewawinena alugo apapoena i luiya po i totogo.’

23 Yesu wawinena a baha ega ita wimiheya, ma a hewahewali hi nei
po uyahina hi baha nae hi pa, ‘Wawinena una himili po ina nae babana
i wihinigaligali duma.’

24 Yesu hai baha i wimiheya i pa, ‘Tau u nei Isalaela u hinena sipi hi
laugowadehi a bihehi, ma ega tupo gehouhi ubeihi ata nei.’

25Wawinena i nae po Yesu u aena i polou ma i baha i pa, ‘Guyau, una
haguwe.’

26 Yesu i baha nae uyahina i pa, ‘Ega a dumalu po logaloga hai yam
kedewa ta welehi.’

27 Ma wawinena Yesu a baha i wimiheya i pa, ‘Guyau, naka baha
dumana, ma kedewa logaloga hai am hamomouna he lemolemoya.’

28 Yesu i baha nae wawinena uyahina i pa, ‘Tinani baneina wawine,
tam tu witumagana wawinem, yaka om witumagana anona apo ina
lugeleteya.’ Houga naka uyahina wawinena natuna i luyagohana
meme.

Yesu tu tootogo atapuhi i wiluyagohanihi
29 Yesu tupo noka i nehaleya po Galili bogana liyaliyanei i nenae

po i gae hoi oya yaka i tugula. 30 Ma bolu baneina lawa tootogohi
hi nehinimai Yesu uyahina, daladalahi, po matahi keekehi po nimahi
habehabeluhi powobadebadehi, po gasi totogogehouhi. Tauhihi nehin-
imai Yesu aena u babana po i widewadewahi. 31Ma lawamagomagouhi
hi gagalenapobadebade lawahihi ibaabanimanimahihabehabeluhi hi
kadidili,madaladalahihi towolopohinenae,mamatahikeekehimatahi
hi lugiigilihi, lawami Isalaela hai Yaubada hi wotalagiyeya.

Yesu patala baneina i wiyanihi
(Maki 8:1-10)

32 Yesu a hewahewali i otugehi po hi nae uyahina ma i baha uyahihi
i pa, ‘Lawa geka nugonugou i wiyuwena dumahi, babana iyeta tonuga
uyahita hi memae ma ega kikina hai yam, yaka ega ata luhogaleya ipa
anai omhilagehi ta himila mehi po hina nae babana apo hoi tahaya
kamnahi hina apapoe.’

33 Ma a hewahewali hi baha nae uyahina hi pa, ‘Geka balabala
yabayababa ma iyowai apo yaniyani ta tuhagaya po bolu geka ta wian-
ihi?’

34Yesu i lubayadenamehi i pa, ‘Omi palawawabihaga hememae.’
Ega yaka hi paliweleya hi pa, ‘Palawamagouhi 7 hememae, ma iyana

muhomuhohi ega hita maga.’
35 Ega yaka i baha po lawa boluhi hi tugula hoi hiyamoni. 36 Ma

palawamagouhi 7 iwinihima iyana,maYaubadauyahina iwimaamala.
Ma i’mtomutomu po i kokoe ma a hewahewali i welehi po hi gutaya
lawa uyahihi. 37 Lawa atapuhi hi’mam po hi’mhiyougo ma yaniyani
tupotupona hi tutuwaluhi naka poha magouna 7 hi lihogohi. 38 Lawa
hi’mama latahihiyahiyawinakaololotomagouhi tausanawohepali,ma
wiwine po logaloga ega hita hiyawihi. 39 Yesu lawa boluhi i himilihi po
hi nenaemawam uyahina hi gelu po hi naeMagadini u tupona.

16
Yesu amanini wekiwekilalana
(Maki 8:11-13; Luka 12:54-56)

1Houga gehouna Palisi lawahima Sadusi hai bolu hi nei Yesu uyahina
po hina ludadani po hi lubayadeya ipa wekiwekilala yadei gehouna ina
dewaya.

2 Ega yaka Yesu i baha nae uyahihi i pa, ‘Heki, kabudala a yoli ona
galeya hoi tupo yalasi e imagomagololo yaka o pa, “Hoimalatom apo
houga dewadewa.” 3Ma inapa malatomtomgei ma kabudala ina geleta
po yada ina kaya yaka o pa, “Noka gadiwewe a wekiwekilala.” Taumi
houga apo galenana iyowai naka yada o galehi ma o ipikogehi. Tamogi
iyowai po geka hougana Yaubada a bagibagi anona ega emoemotami
ona baheya. 4 Taumi geka hapanana hapa apapoena po matami hi
maga. Omi luhogala ipa manini wekiwekilalana Yaubada uyahimi ina
woogeleteya. Tamogi apega manini gehouna ina wogeleteya uyahimi
ma wekiwekilala Yona i woogeleteya tunawana.’ Ma Yesu i nehalehi po
i nae.

Palisi ma Sadusi hai palawa ani lihaahanana
(Maki 8:14-21)

5A hewahewali mitehi hi damana u tuponei, ma hai palawa nugohi i
guluwipoegahitawaya. 6MaYesu ibahanaeuyahihi i pa, ‘Onagagalena
imahi Palisi po Sadusi hai palawa ani lihaahanana naka nugohine
gowagowada.’

7 Yesu a hewahewali tunawihi ma hi ibaabani hi pa, ‘Geka a nugo-
tuhuna binei ma ata palawa nugota i guluwi po ega tata waya.’

8 Ma Yesu hai wibaabani gowada amaka i hanapugeya, ega yaka i
lubayadehi i pa, ‘Awai o ibaabaniyeniya, ega omi palawa, bo? Nu-
gote ega ota witumaganeu, po yohola ega ota galena tuhagau. 9 Ona
nugotuhuya lolowa palawa magouhi nimitutu uyahinei lawa magouhi
tausana nimitutu iyanihi ma tupotupona o tuwaluta meya po poha
magouhi 12 o leihogohi. 10 Ma gasi lawa magouhi tausana wohepali
palawamagouhi 7 uyahinei a ianihi, ma tupotupona o tutuwaluhi poha
magouhi 7 o leihogohi? 11Ma taumi iyowai po eganugonugomihita lugi-
igilihi, palawa binei ega ata ibaabani? Ma tamogi a baha wiluwaluwa
Palisi po Sadusi hai ani lihaahana ona matuteya.’ 12 Geka a bahana
uyahinamaahewahewalinugonugohihi lugiigilihi, egapalawabinei ita
ibaabani ma Palisi po Sadusi hai wiatatiyana koyakoyama ipa uyahinei
hi lowolowo.

Pita i baha dumalu Yesu binei
(Maki 8:27-30; Luka 9:18-21)

13 Yesu mitehi hi nae Sisaliya Pilipai u tuponana, ma a hewahewali i
lubayadehi i pa, ‘Ona paliweleu, lawa hi pa LawaMoinau tau iyai?’

14 Ma a baha hi wimiheya hi pa, ‘Lawa gehouhi hi pa tam Yoni
bapatiso, ma lawa gehouhi hi pa tam Elaisiya, ma lawa gehouhi hi pa
tam Yelemaya bo tu bahapiko odubona gehouna.’

15 Apoma a hewahewali uyahihi i baha nae i pa, ‘Ma taumi omi
nugotuhu o pa tau iyai?’

16 Ma Simona Pita a baha i wimiheya i pa, ‘Tam Yaubada Lauyago-
hanana Natunama a Besinana lawana.’

17 Yesu i baha nae Simona uyahina i pa, ‘Simona, tam Yoni natuna,
a baha duma uyahim, tam lawa kaokaoham, babana om hanapu geka
ega tam uyahimgei, ma Amau hoi yada a hanapu i welem. 18 Yaka a
paliwelem, tam gowam Pita, anona gaima kadikadililina, apo gaima

geka u tepana u bolu a witowolihi po hilage apapoena a kadidili ega
ina wogowogodadanihi. 19 Apo Yaubada anani taniwaga ani’mhoena
a welem, po ginouli hoi hipuli una hoeya yaka hoi yada hina hoeya,
ma ginouli hoi hipuli una guduya yaka hoi yada hina guduya.’ 20 Naka
hotananamaYesu i baha kadidili uyahihi i pa, ‘Ega kikina lawa gehouna
ona palipaliweleya ona pa, “Yesu Besinana lawana.” ’

Yesu a hilage yoholama bahana i bahena tahaeya
(Maki 8:31-9:1; Luka 9:22-27)

21Naka hougana uyahina i wiwawala po a hewahewali i wiatatiyehi
i pa, ‘Apo ta nae Yelusalem po noka hotanana wiyuwa galenahi mago-
magouhi a wialonihi, mi Yudeya hai tanitaniwaga po tu witalaguyaba
babadahi po lugagayo tanitaniwagahi uyahihiyei. Ma apo hin’uniu po
iyeta witonugana uyahina a towolomeme.’

22 Ega yaka Pita i weluwaya po hi tunae uheiya ma i baha kadidili
uyahina i pa, ‘Guyau, ega a dumalu ipa geka dewana uyahim ina geleta.’

23 Yesu i luhagawileya po i baha nae Pita uyahina i pa, ‘Tomodulele,
geka hougana unanehaleu, ega una laipeuniu omwinugonugotuhumei
lawa hota hai winugonugotuhu, ma egamei Yaubada a nugotuhu.’

24 Ega yaka Yesu a hewahewali i paliwelehi i pa, ‘Inapa lawa awai
nugonugona ina wotagou yaka a luyagohana ina palihaleya. Ma anani
take ina awali ma ina wotagou. 25 Apo iyai ega biugei ina hilage yaka
apo yautuna ina halehi. Ma iyai tau biugei ina hilage apega yautuna
ina halehi. 26 Inapa iyai ina wigapola duma yaka Yaubada a dewa
apo ina winugoguluwi, naka apo awai dewadewana ina tuhagaya? Ma
lawa a luyagohana naka ginouli baneina. 27 Babana yohola apo tau
Lawa Moinau u tu winoyanoya mitehi to nenei Amau a wasawasa
namanamalinei ma lawa atapuhi hai bagibagi mihana a welehi. 28 A
baha duma uyahimi, lawa gehoumi geka hosi o towotowolo apega ona
hilage a sigana tau Lawa Moinau u taniwaga waiwasawasanei ona
galeu.’

17
Yesu awasawasa namanamalina i wogeleteya hoi oya
(Maki 9:2-13; Luka 9:28-36)

1 Iyeta magouhi 6 hi kokoe, Pita ma Yamesa walehina Yoni mitehi
tunawahi weluwinihi po hi gae oya baneina u tepana. 2Oyana uyahina
hi memae, ma Yesu tepana galenana i buiya a hewahewali u matahi
po i namanamali mei kabudala namalana, ma a kaleko wakekena i
wimatatona. 3Mamala emosimababadaodubohihi lugeletehi po tauna
mitehi hi ibaabani. Babadahi nakaMosema Elaisiya.

4Pita i bahaYesuuyahina i pa, ‘Guyau, i haki dumapo tauyai gekahosi.
U luhogaleya ipa kape tonuga a wogohi, emosi tam bimgei, ma emosi
Mose binei, ma emosi Elaisiya binei?’

5 Pita yohola i ibaabani ma gahu yayatana i lutatahi, ma gahuna u
hinena baha hi noonoli i pa, ‘Natuwe geka a luhogaleya, tauna binei a
kaoha duma; a baha ona iponawogogeya.’

6Ma a hewahewali baha geka hi noonoli po hi matouta duma, yaka hi
guli hoi hipuli po hi lautalapupugehi. 7Ma Yesu i nei po i limaamahihi i
pa, ‘Ona towolo, ega ona matomatouta.’ 8A hewahewali hi lauwatatehi
po ega lawa gehouna hita galeyama Yesu tunawana i towotowolo.

9Oyagei hi hopuhopumaimaYesuahewahewali i paliwelehi i pa, ‘Ega
lawauyahihionabahebaheu, awaiogagalehi, a sigana tauLawaMoinau
hilage uyahinei apo a towolomeme.’

10 A hewahewali hi lubayadeya hi pa, ‘Awai binei lugagayo tanitani-
wagahi hi baheya hi pa, apo Elaisiya ina tahaya mai ma u mulina apo
Besinana lawana ina nei?’

11 Yesu i baha nae uyahihi i pa, ‘Naka moina dumana, Elaisiya
ipa ina tahaya mai po ginouli atapuhi ina lidumaluhi. 12 A pali-
welemi Elaisiyana amaka i nei, ma lawa ega hita hanapugeya, po hi
wihinigigiyeya ma tau Lawa Moinau gasi apo hina wihiniwiyuwau.’
13 Yaka a hewahewalihi hi hanapugeya Elaisiya anona Yoni tu wibap-
atiso.

Tewela olotona alugo apapoena i luiyama Yesu i luyawahi 17.14:
(Maki 9:14-29; Luka 9:37-43a)

14Yesuahewahewalimitehi oyagei hi hopumaiboluuyahihi,ma lawa
gehouna i nei po anai wiyateyatena i polou Yesu uyahina 15ma i baha
i pa, ‘Guyau, natuwe una lunugotootogogeya po una luyawahi. Houga
magomagouna alugo apapoena e tapeibadebadeya po u hinina wiyuwa
he lalata duma. Houga gehouhi mayau alalatana uyahina e pipeu, ma
houga gehouhi goila uyahina e yoliyoli. 16Ma omhewahewali uyahihi a
neneiyai po ega emoemotahi hina widewadewaya.’

17Yesu ibaha ipa, ‘Taumigekahapanaegaomiwitumaganapoapapoe
lawami. Hougaadaoawai apoameme liyaliyanimipoagenogenogemi?
Tewelana ona neiyai uyahiu.’ 18 Yesu alugo apapoena i paliyeya po
tewelana i hopu haleya, ma naka kabudalana i dewadewameme.

19 Ma Yesu a hewahewali tunawahi hi nei Yesu uyahina po hi
lubayadeya hi pa, ‘Iyowai po ega emoemotiyai alugo apapoena to wiya-
gaya?’

20 “Yesu i baha nae uyahihi i pa, ‘Ega alugo apapoehi ota iyagahi
babana omi witumagana ega ita lata. A baha duma uyahimi, itapa omi
witumagana a lata mei ihagila polana apo oya uyahina ota baha ota
pa, “Una nae noka hosi,” apo ita wiponawogogemi. Tu witumagana
uyahimi ginouli magomagouhi hi teyateya. [21 Ega tahaya gehouna po
ipa apo dewa geka pitenana ta dewahi, tahaya emosi hota naka lupali
po wiyohi.]’

Yesu a hilage bahana i wiluwagaya uyahihi
(Maki 9:30-32; Luka 9:43b-45)

22U Galili atapuhi hi’mboina gogona ma Yesu i paliwelehi i pa, ‘Lawa
Moinau apo hina houna damaneu lawa u nimahi 23po hina lihilageniu,
ma iyeta tonuga hina kokoe ma apo a towolo meme.’ Yesu a baha geka
binei ma nugonugohi hi wiyuwa duma.

Hai numa dalabumonena hounana
24 Hi nae po Kapaneum u meyageina hi memae ma numa dalabu

monena tu tama hi nei po Pita uyahina hi baha hi pa, ‘Iyowai apo omi
tu wiatatiyanamone ina houni, bo apeega?’

25Ega yaka Pita i baha i pa, ‘Ee, apomone ina houni.’
Pita i gunawilena meya hoi numa, ma Yesu Pita i lubayadeya i pa,

‘Simona, om winugonugotuhu hipuli wasawasahi uyahihi iyawoi, hai
mone he tamatama natunatuhi uyahihiyei, bo lawa tapuhi uyahihiyei?’

26 Pita i baha i pa, ‘Lawa tapuhi uyahihiyei ma ega natunatuhi uyahi-
hiyei.’
Yesu i baha i pa, ‘Moina dumana, tauhi natunatuhi ega hai witai

gehouhi. 27Ma tauta uyahita apo hina nugoapapoe, yaka geka hougana
sili una waya ma una nae u boga po una wisili, po iyana tahatahayana
un’ununi naka u gamona mone una waya, po apo ita hagu una houni
tamma tau ubeita.’

18
Iyai lawa baneina Yaubada umatana
(Maki 9:33-37, 42-48; Luka 9:46-48, 17.1-2, 15.3-7)

1Naka hougana Yesu a hewahewali hi nei uyahina po hi lubayadeya
hi pa, ‘Iyai tauna lawa gegena Yaubada anani taniwaga uyahina?’

2Yesu tewela gehouna i otugeyapo inei umatahi po i towolo, 3maYesu
ibahanaeuyahihi i pa, ‘Abahadumauyahimi, inapaegaonanugobuipo
mei logaloga yaka apega Yaubada anani taniwaga ona luiya. 4Apo iyai
ina nugohopuhopu po mei geka tewelana yaka apo tauna ina geduma
Yaubada anani taniwaga uyahina. 5Apo u hayami lawa awai gowaugei
logalogamei geka tewelana ina likaohaya yaka naka tau i likaohau.

6 ‘Apo tuwitumaganeu lawana awinugonugotuhumei geka tewelana,
ma lawa awai ina lipeuya, yaka a dumalu itapa gaima baneina u
gadouna hita duli ma u boga dumdum hita halena hopuneya po ita
yoli. Ma ega ita dewadewa geka tu tapitapiyana ina dewaya po apapoe
ina dewadewaya. 7 Kihoni tu mehipuli taumi tu nugodubu ani peu
ludadanahi binei. Moina ani peu ludadanahi apo hina nei, tamogi iyai
i dewahi po he waawala tauna tu nugodubu. 8Apo tam lawa awai aem
bo nimam ina laipeunim, yaka una boli haleya. Naka ega apapoe awai,
babanaapoaememosi bonimamemosi yaka luyagohanauna tuhagaya.
Tamogi woapapoe dumana naka aem po nimam luwaga a dewadewahi
ma apo hina halena hopunem mayau alatana ega sigasigana uyahina.
9 Mei gasi matam naka pite apo ina laipeunim yaka una wahi haleya,
babana ega apapoe awai apo matam emosi hota, yaka om luyagohana
ina dewadewa, tamogi woapapoe dumana uyahim naka apo matam
luwaga a dewadewahi ma hina halena hopunem meyagai waipoyana
uyahina.

10 ‘Logaloga mei geka tewelana ega ona gagalena hopuhopunehi.
Tauhi hai tu winoyanoya hoi yada he memae houga magomagouna
Amau umatana. [11Ma LawaMoinau a nenei ipa tuwelupowa lawahi a
wiluyagohanihi.]

12 ‘Omi winugonugotuhu awai? Apo lawa gehouna a sipi magouhi
handele emosi ma emosi ina welupowa, apo awai ina dewaya? Apo
hoi oya atapuhi hina memae ma ina nae po emosina ina bibiheya a
sigana ina tuhagaya. 13 A baha duma uyahimi, apo ina tuhagaya yaka
a kaoha ina lata duma,mamagomagouhihi uyahihi ega ita kaoha duma
pomei geka emosina. 14Naka pitenana Amau hoi yada ememae ega ita
luhogaleya ipa tewela emosi apapoe ina wialoni po ina welupowa.’

Walehita a apapoe binei
15 Yesu i baha meme i pa, ‘Apo walehim gehouna uyahim apapoe ina

dewaya, yaka una wileta po omi luwaga ona lidumalu a apapoe binei.
Ma ponam ina nonoli yaka naka i dewadewa duma, babana amaka

walehimu tuhagayapomitehi owitulanameme. 16Ma inapaegaponam
ina nonoli, yaka lawa emosi bo luwaga unawinihi pomitehiwalehimna
uyahina ona wibaabani po a apapoe ina galena tuhaga imahiyeya.
17Ma ega ina luhogaleya ipa omi baha ina nonoli, yaka tu tapalolo hai
bolu uyahihi ona paligeleteya, po bolu hai baha ega ina nonoli, yaka
ona palihaleya po tauna galenana mei tu meuputa bo takisi tu tama
woapapoena.

18 ‘A baha duma uyahimi, hoi hipuli ginouli awai ona numa panipani
yaka hoi yada hina numa panipani. Ma ginouli awai hoi hipuli ona
hoeya, yaka hoi yada hina hoeya.

19 ‘Geka hougana a paliwelemi apo taumi iyawoi omi luwaga hota hoi
hipuli onanugoemotaomi luhogalabineipoAmauhoiyadauyahinaona
laupali, yakaapo inadewayabimiyei. 20Babana tupoawaiuyahina lawa
luwaga bo tonuga tau gowaugei hin’omboina gogona naka taumitehi to
memae.’

Paligigila baha luwaluwana
21 Pita i nae Yesu uyahina po i baha nae i pa, ‘Guyau, apo walehiu

gehouna houga magomagouna uyahiu apapoe ina dewadewaya, ma
mala wabihaga apo a apapoe a paligigilihi mala 7 bomala wabihaga?’

22Ega yaka Yesu i baha nae uyahina i pa, ‘Ega una pa mala 7 hota, ma
tamogi 7 magouhi 70.’

23 Ega yaka Yesu baha wiluwaluwagei i paliwelehi i pa, ‘Yaubada a
taniwaga mei tu wasawasa banei dumana, ma i luhogaleya ipa a tu
bagibagi hai yaga hina lidumaluhi uyahina. 24 Ega yaka i wiwawala po
lawa gehouna a yagayaga mone magouhi tausana 10 i bahena geleteya.
25Geka lawana a yagayaga ega emoemotana po ipa ina lidumaluya, ega
yaka tu wasawasana i baha po ipa lawana ma agona po natunatuhi, po
gasi a gapola atapuhi hina gimalena halehi po mihahi tu wasawasana
ina waya, ma a hewalina a yaga hina dumalu.

26 ‘Ma a tu bagibagina a nugodubuna i polou u matana, ma i lupali a
badauyahina i pa, “Bada, una lunugotootogogeumaapouyagayaga ata-
puna houga he nenei uyahihi a lidumaluhi.” 27Ega yaka tuwasawasana
a hewalina i lunugotootogogeya po a yagayaga atapuhi i paligigilihi ma
a hewalina i hopu po i nae.

28 ‘Ma lawana i hopu po i nenae, ma tulana gehouna mone magouhi
10 i weleya po i bagibagi ega ita wimihena yagiyagineya ma i memae,
ma lawana i tuhagaya po i lugadouni ma i pa, “Geka hougana om yaga
uyahiu una lidumaluya.”

29 ‘Ma tulanana i polou uyahina po i lupali i pa, “Tulau, una lunugo-
tootogogeu, ma houga he nenei apo u yaga uyahim a lidumaluya.”

30 ‘Ma tulana a lupali ega ita genogeya po ponana ega ita nonoli, ma i
houna luiyeya hoi numa panipani po i memae a sigana a yaga atapuna i
lidumaluya. 31Mahai lawahai dewahi gagalehi pohi nugoapapoe, yaka
hi nae po tu wasawasana hi paliweleya hai lawa hi itona binei.

32 ‘Ega yaka badana a hewalina i otugeya po i paliweleya i pa, “Tam
tu bagibagi apapoem babana om yagayaga uyahiu ubeihi u lupali po a
lunugotootogogem po a paligigilim, 33 awai binei tulam ega uta lunugo-
tootogogeya po a yaga uyahim uta paligigili?” 34 Tu wasawasana uyona
i gigai duma yaka i baha po numapani tu galena itetena hi paliweleya,

po a tu bagibagi hi niyeya po hi houna luiyeya hoi numa panipani, po i
memae a sigana a yagayaga atapuhi i lidumaluhi.

35 ‘Amau hoi yada apo naka pitenana uyahimi ina dewaya, inapa omi
lawa hai apapoe ega ona lunugotootogogehi po ona paligigilihi yaka
apega ina paligigilim.’

19
Yesuwihulu binei i iatatiyana
(Maki 10:1-12)

1 Yesu a wiatatiyana i wikokowi ma tupo Galili i nehaleya po i nenae
Yudeya Yodani goilana i damani u tupona. 2Ma bolu baneina Yesu hi
wotagoya po hai totogo i widewadewahi.

3Ma Palisi lawahi hi nei Yesu uyahina ipa hina ludadani hi pa, ‘Apo
lawa agona a dewa binei ega ita kaoha, iyowai a dumalu, ipa ina haleya
bo ega?’

4 Ega yaka Yesu i paliwelehi i pa, ‘Yaubada a Buka uyahina
gilugilumana amaka o hanapugeya, “Houga a wawala uyahina tu
wiwawala lawa luwaga i wiwawalihi oloto ma wawine.” 5 Ma baha
gehouna i pa, “Oloto amanama hinana ina nehalehi po agona ina waya
pomitehi hinamegogona po hai luwaga hinihi emosi hota.”

6 ‘Yaka hai luwaga hina wihiniemosi ma ega hini luwaga. Oloto ma
wawine hai tawine Yaubada i popo emotehi, uyahinei ega emoemotana
po ta lupena halehi.’

7 Ega yaka hi lubayadeya hi pa, ‘Matababana awai po Mose lugagayo
i houni i pa, “Apo lawa agona ina hahaleya yaka giluma gehouna ina
gilumi po wawinena ina weleyama apoma ina wihulu”?’

8 Yesu hai baha i wimiheya i pa, ‘Naka omi palibagibagi tepanei ma
Mose lugagayo geka i baheya uyahimi po ipa wihulu wekiwekilalana
ona gilumi, yaka apomaagagomi onahahalehi. Tamogi houga awawala
uyahinei i nenei ega geka pitenana. 9Ma a paliwelemi apo oloto awai
agona ega ina wihola ma ina haleya, po ina tawine damana wawine
gehouna uyahina, yaka naka lawana ematamatamaga.’

10Ega yaka a hewahewali hi baha nae uyahina hi pa, ‘Inapa oloto ma
wawine ita lugagayo geka pitenana yaka ega ta tawitawine.’

11 Ma hai baha i wimiheya i pa, ‘Wiatatiyana geka ega lawa mago-
magoumi ubeimi, ma iyawoi Yaubada nugotuhu i welewelehi tauhi
tunawahi. 12Matababana ololoto gehouhi hi gunigunihi po ega tawine
luhogalanauyahihi itamemae. Maololoto gehouhihehapihapihi poega
emoemotahi hina tawine. Ma ololoto gehouhi Yaubada anani taniwaga
binei ma luhogalahi tauhi hi gudumehi, po tawine ega hita luhogaleya.
Inapa lawa awai geka dewana emoemotana yaka ina wotagoya.’

Yesu logaloga i baha lunugotootogogehi
(Maki 10:13-16; Luka 18:15-17)

13Ega yaka lawa gehouhi logaloga hi neihinimai Yesu uyahina ipa ina
wotepanihi, ma ina lupali ubeihi. Ma a hewahewali hi paliyehi.

14Ma Yesu i baha i pa, ‘Logaloga ona palihalehi po hina nenei uyahiu
ma ega ona guduguduhi. Matababana lawa mei geka logalogahi apo
Yaubada anani taniwaga hina luiya.’ 15 Yesu nimana i lodomi po
logaloga i wotepanihi, ma i nehalehi.

Hewali waigapolana
(Maki 10:17-31; Luka 18:18-30)

16 Tu waigapola gehouna i nei Yesu uyahina po i baha i pa, ‘Bada,
bagibagi dewadewana awai a dewaya po luyagohana tuwetuwenai a
tuhagaya?’

17Yesu i baha nae uyahina i pa, ‘Awai binei e laubayadeu bagibagi de-
wadewanabinei? Tudewadewaemosihotaememae, inapa luyagohana
tuwetuwenai una luhogaleya yaka Yaubada a lugagayo una wotagohi.’

18Hewalina Yesu i lubayadeya i pa, ‘Lugagayo awai?’
Yesu i baha i pa, ‘ “Ega una yamunugo, ega una matamatamaga, ega

una danedanene, ega una igou koyakoyama. 19 Amam ma hinam una
wiyateyatehi” ma “U liyaliyam tu mae una luhogalehi po mei tam e
lauhogalenamem.” ’

20Ma hewalina i baha i pa, ‘Geka lugagayohi a wotagohi, ma apo awai
a dewaya?’

21 Yesu i baha nae hewalina uyahina i pa, ‘Apo om luhogala ipa
om dewa atapuna ina dewadewa, yaka om gapola magomagouhi una
gimalenahalehi pomihahi tudayadayabuunawelehi. Apohoi yadauna
wigapola ma una nei po una wimulitagou.’

22 Hewalina Yesu a baha i noonoli po a nugodubuna i gunawilena
meya, babana a gapola hi maga duma.

23 Ega yaka Yesu a hewahewali tauhi i paliwelehi i pa, ‘A baha duma
uyahimi, tu wigapola lawahi hai lui Yaubada anani taniwaga uyahina i
witai. 24 A paliwelena memi, kamela ega emoemotana heyau domona
ina honogi. Ma tu wigapola lawana a lui Yaubada anani taniwaga
uyahina i wipilipili lagonama apoma naka gamogamona a honoga.’

25 Yesu a hewahewali baha geka hi noonoli po nugonugohi hi gohola
dumahi po hi pa, ‘Heki, iyai apoma apo luyagohana ina tuhagaya?’

26 Yesu i gagalehi po i kokoe ma i pa, ‘Lawa uyahihi luyagohana
tuhagana ega emoemotahi ma Yaubada uyahina ginouli atapuhi emoe-
motana.’

27EgayakaPita i bahanaeYesuuyahina i pa, ‘U galeya i gapola atapuhi
to nehalehi po to wootagom, tauyai apo awai to tuhagaya?’

28 Yesu i baha nae uyahihi i pa, ‘A baha duma uyahimi, yohola apo
hipuliwounauyahina tauLawaMoinau, u aniwiwasawasanamanama-
lina uyahina a tugula, ma taumi tu wotagou magoumi 12, ani luhetala
ona tugulehi, ma Isalaela gugunina magouhi 12 ona luhetalehi. 29 Apo
iyawoi hai meyagai bo walewalehihi bo nounouhi bo amamahi po
hinahinahi bo natunatuhi bo hai tano, tau biugei ma hina nehalehi,
tauhi apo mihahi hina tuhaga lagoneya ma luyagohana tuwetuwenai
hina tuhagaya. 30Ma amalai gehouhi he tahatahaya apo hina wimuli.
Ma amalai gehouhi he imuli apo hina tahaya.

20
Tano tu bagibagi baha luwaluwahi

1 ‘Yaubada anani taniwaga mei lawa gehouna a tano. Malatomtom
kikinama i nae po a tu bagibagi i weluwinihi po ipa a tano uyahina hina
bagibagi. 2Ma a lugagayo i baheya i pa, “Iyeta emosi mihana naka kina
emosi omi bagibagi mihana,” po hi kaoha ega yaka i himilihi po hi nae
hoi tano po hi wobagibagi.

3 ‘Kabudala i gegei ma gasi i nae hoi ani gimala po lawa gehouhi i
gagalehi ega hai bagibagi ma hi meme yabayababa, 4 ega yaka i pali-
welehi i pa, “Emoemotana apo ota nae u tano uyahina po ota bagibagi?
Po omi bagibagi a lata naka pitenana ata wimihena tagoya,” ega yaka hi
nae hoi tano po hi wobagibagi.

5 ‘Iyeta bolinai po ibigei i nenememe po lawa gehouhi hi memae ma
i galehi, yaka i paliwelehi po hi nae a tano uyahina po hi bagibagi.
6Kabudala i yoliyoli ma i nenae po lawa gehouhi i tuhagahi, ega yaka i
bahanaeuyahihi i pa, “Awai binei bagibagi iyetanaohalena yababaya?”

7 ‘Ma hi baha hi pa, “Babana ega lawa gehouna ita paliweliyai ipa apo
a bagibagi to dewaya.”
‘Ega yaka badana i baha i pa, “Taumi ona nae u tano uyahina po ona

bagibagi.”
8 ‘I uguguwi, ma tanona tu galena itetena i paliweleya i pa, “Tu

bagibagi atapuhi una liwoloehi po hai meiha hina tama. Tu bagibagi
waimulihi uyahihi una wiwawala po tu bagibagi tahatahayahi uyahihi
una liwoloe.”

9 ‘Tauhi kabudala i yoliyoli ma hi nei po hi wobagibagi noka mihahi
kina emosi i welehi naka pitenana lawa atapuhi apo gasi kina emosi po
emosi hinawaya. 10Ma lawa tu bagibagi tahatahayahi hai winugonugo-
tuhu hi pa, apomaiha baneina hina waya, tamogi ega atapuhihi mihahi
galenana emosi. 11Hai meiha hi tama po i kokoe, ma mihahi a lata hi
gagaleya po hi nugoapapoe tano taniwagana uyahina. 12 Ega yaka hi
baha nae taniwaga uyahina hi pa, “Lawa wouhi ega hita luhilage, po
mei tauyai to lauhilage, tauyai iyetaatapuna tobagibagiyeya,ma imeiha
atapuyeina emoemotiyai.”

13 ‘Ma taniwagana ipaliwelehi i pa, “U lawa, egau taniwaga itaapapoe,
ma kina emosi mihana o lueeneya yaka naka amaka. 14 Omi meiha
kina emosi po emosi ona waya ma ona nae. Ma u taniwaga lawa
waimulihi hai bagibagi mihana a lata mei mihami a lata. 15Tau umone
a tanitaniwageya, yaka u ani’mbenena lawa awelewelehi ega binei ona
nugonugoapapoe.”

16 ‘Amalai gehouhihe tahatahayaapohinawimuli. Maamalai gehouhi
he imuli apo hina tahaya.’

Yesu a hilage bahana i witonugaya
17 Yesu a hewahewali magouhi 12 mitehi hi gegae Yelusalem po hoi

tahaya ma i paliwelehi i pa, 18 ‘Tauta ta nenae u Yelusalem apo Lawa
Moinau hina palihaleu tuwitalaguyaba babadahi, po lugagayo tanitani-
wagahi u nimahi, po u hilage binei hina taniwaga. 19Ma hina palihaleu
tu meuputa hai tu wigawiya u nimahi po apo hina paliguyoguyougeu
ma gulawa uyahinei hina kodikodiliu po ina kokoema hoi ani take hina
tutulawiteu. Ma iyeta tonuga hina kokoe apo a towolomeme.’

Yamesama Yoni hinahi a lupali Yesu uyahina
(Maki 10.35-45)

20Sebedi agonamanatunatuna luwagahi nei Yesuuyahina, po i polou
ma i lupali Yamesama Yoni ubeihi.

21Ega yaka Yesu i lubayadeya i pa, ‘Awai om luhogala?’
Ma wawinena i baha i pa, ‘A luhogaleya ipa om ani taniwaga una tu-

tuhagaya hougana, natunatuwemitehi apo ota tugula gogona, gehouna
u awala hinebawamma gehouna u keham.’

22 Ega yaka Yesu hai baha i wimiheya i pa, ‘Omi lupali anona ega ota
hanapugeya. Emoemotami apo wiyuwa ani umana a umumaya taumi
on’umaya?’
Ma hi baha hi pa, ‘Emoemotiyai.’
23 Yesu i baha nae uyahihi i pa, ‘Naka moina apo wiyuwana a umu-

maya taumi on’umaya. Ma tamogi ega emoemotau po a winaganimi po
ipa apo iyai u awala hinebawau ina tugula ma iyai u kehau ina tugula.
Amau tauna e woononogo iyawoi apo hina tugula.’

24 Ma a hewahewali magouhi 10, Yamesa ma Yoni hai lubayada hi
noonoli po hi luuyogigai duma. 25 Ega yaka Yesu i boinihi po i baha
nae uyahihi i pa, ‘O hanapugeya tanitaniwaga hipuligei lawa uyahihi
hi taniwaga kadidili duma, po tauhi mei tu wasawasa. 26 Ma taumi
ega ipa naka pitenana ona dewadewaya, apo u hayami tam iyai ipa
una witaniwaga, yaka una witubagibagi om lawa ubeihi. 27 Apo iyai
u hayami ipa ina tahaemi, yaka tauna a lawa ubeihi ina witupupoula.
28 Mei tau Lawa Moinau a nenei hoi hipuli ega ipa lawa biugei hina
bagibagi, ma tau ipa a witubagibagi lawa ubeihi, po apo yautuwe a
palihaleya lawamagomagouhi ubeihi ipa a lupenihi.’

Matakeke luwaga Yesu i widewadewahi
(Maki 10.46-52; Luka 18.35-43)

29Yeliko hi nehaleya po hi nenaema bolu banei dumana hi wotagohi.
30Ma lawa luwaga matahi keekehi hoi tahaya hi tugutugula, ma Yesu i
nei po i nenae ma tuwegana hi nonoli, yaka hi otu hi pa, ‘Yesu, Dawita
gogana, uta lunugotootogogeiyai.’

31Ma bolu hi paliyehi hi pa, ‘Hei, ona genuwana.’
Ma apoma hi ototu labalabatana hi pa, ‘Guyau, Dawita gogana, una

lunugotootogogeiyai.’
32 Ega yaka Yesu i tutowolo ma i otugehi po hi nei uyahina po i

lubayadehi i pa, ‘Omi luhogala ipa awai bimiyei a dewaya?’
33Ma tauhi hi pa, ‘Guyau, nugonugoiyai to galenameme.’
34Yesu i lunugotootogogehi yaka matahi i wodadanihi po mala emosi

mamatahi hi galeneya, ma Yesu hi wotagoya.

21
Yesu i luilui Yelusalem
(Maki 11.1-11; Luka 19.28-40; Yoni 12.12-19)

1 Yesu a hewahewali mitehi hi nae Yelusalem u liyaliyana po hi
geleta u Betepage, naka oya Oliweta uyahina po noka hota ma Yesu a
hewahewali luwaga i himila tahaehi po 2 i pa, ‘Meyagai u naomi ona
nae po ona luiluiya naka hota doniki ma natuna olotona ona tuhagahi.
Ona lupenihi po ona neihi mai uyahiu. 3 Apo ona lupelupenihi ma
hina laubayademi yaka ona pa, “Guyau ipa ina wibagibagi, ma apo ina
gunawileya.” ’

4Geka dewahi hai geleta odubona tu bahapiko amaka i bahena nono-
gogeya i pa,
5 ‘Saiyoni lawahi ona paliwelehi ona pa,
“Omi wasawasa ona galeya e nenehi uyahimi
anai nugohopuhopuna doniki i geluya.
Naka donikina natuna olotona i geluya.” ’

6Yesu a hewahewali a baha hi wotagoya po hi nae. 7Apoma donikina
natuna mitehi hi niyehi Yesu uyahina, ma hai kalekogei doniki upuna
wihiyeya ma Yesu i gelu. 8Ma bolu baneina hai kalekogei tahayana hi
lutouli, ma lawa gehouhi mayau lagahi anai luguluguhi hi bolihi po a
tahaya hi lutouli. 9 Bolu gehouhi u naonei ma bolu gehouhi mulinei hi
nenae, ma lawa atapuhi hi otu labatanama hi wotalagae hi pa,
‘Tam Dawita gogana, to wotalagiyem!’
‘Guyau gowanei e nenei Yaubada ina kawaidewedewem!’
‘Ani’mhuna duma tam Gegewahagam uyahim!’

10A luina uyahina Yelusalem tu miyena hi goholihi po hi ibaabani hi
pa, ‘Noka tauna iyai?’

11 Ma lawa boluhi Yelusalem tu miyena hai lubayada hi imiheya hi
pa, ‘Tu bahapiko lawa Nasaletagei gowana Yesu, Galili anani taniwaga
uyahinei i nei.’

Yesu numa dalabu i liyeuyeuya
(Maki 11.15-19; Luka 19.45-48; Yoni 2.13-22)

12 Yesu numa dalabu baneina i luiya, po i tugudu po tu gimagimala
i wiyagahi, ma mone tu wiyawepeli hai pata i lugoluhi, ma bunebune
tu gimalahalenahi hai ani tugula i lubuiya. 13Ma i baha nae uyahihi i
pa, ‘Yaubada a Buka hi gilugilumi uyahina i baheya i pa, “U numa lawa
hai ani lupali numana.” Ma taumi o buiya po tu danedanene hai ani
megowada.’

14Matakeke lawahi po lawa daladalahi hi nei numa dalabu u hinena
po Yesu i widewadewahi. 15 Tu witalaguyaba babadahi po lugagayo
tanitaniwagahi Yesuabagibagimanininahi galeya,ma logalogahi ototu
numa dalabu u hinena hi pa, ‘Dawita gogana ta wotalagiyeya.’

16 Tanitaniwaga hi luuyogigai po hi pa, ‘Awai binei logaloga hai
wiototu ega uta liwoloeya?’
Yesu hai baha i wimiheya i pa, ‘Yaubada a Buka o hiyahiyawi babana

iyowai? I pa,
“Apo logalogamuhomuhohi uyahihiyei
omwotalagae una wiatatiyehi.” ’

17 Ega yaka Yesu Yelusalem i nehaleya po i nae u Betani po noka
hotanana i eno.

Yesumayau i paligubaya
(Maki 11.12-14, 20-24)

18 Yesu malatomtom kikina ma i gunawilena meya po i nenae
Yelusalem po hoi tahaya ma am i hilage. 19 Ma hoi tahaya mayau i
towotowolo ma i galeya po i nae u liyaliyana ma tamogi ega ugona ita
tuhagaya ma lugu yawa, ega yaka Yesu mayouna i paliyeya i pa, ‘Apega
una ugomeme.’ Mala emosi mamayouna i kokodila.

20MaYesuahewahewalimayounahi gagaleyapohi goholadumahipo
tunawahi hi ibaabani hi pa, ‘Iyowai pomayouna a hilage i bulili duma?’

21Ma Yesu i paliwelehi i pa, ‘A baha duma uyahimi ona witumagana
ma ega ona launugoluwaluwaga mayau geka uyahina awai a dewade-
waya binei, taumi ipa ona dewaya po mei awai a dewadewaya pite. Ma
inapa geka oyana uyahina ona baha apo ina gunawotowi po u boga
ina yoli yaka apo ina wiponawogogemi. 22 Inapa omi luhogala awai a
witumaganami ona laupali yaka apo ona tuhagaya.’

Yesu tauna a taniwaga
(Maki 11.27-33; Luka 20.1-8)

23 Yesu i lui hoi numa dalabu baneina uyahina po i iatatiyana ma
tu witalaguyaba babadahi, po Yudeya tanitaniwagahi hi nei po Yesu
hi lubayadeya hi pa, ‘Witaniwaga awai u waya po geka ginoulihi e
dewadewahi, bo iyai geka witaniwagana i welem?’

24Yesuhai baha iwimiheya i pa, ‘Hapali tau lubayada awelemi po ona
wimiheya yaka apo omi lubayada a wimiheya, po iyai geka witaniwa-
gana i weleu. 25 Yoni a witaniwaga yadei i nei bo lawa uyahihiyei i nei
po i ibapatiso?’
Ma tunawahi u hayahi hi ibaabani hi pa, ‘Apo awai ta baheya! Apo

tana pa, “Yadei,” apo ina pa, “Awai binei ega ota witumaganeya?”
26Ega emoemotana tana pa, “Lawa uyahineiyei,” babana lawa boluhi ta
matutehi, ma hai winugonugotuhu naka tu bahapiko gehouna.’ 27 Ega
yaka a baha hi wimiheya hi pa, ‘Ega tota hanapugeyamiyei i nei.’
Ma Yesu uyahihi i baha i pa, ‘Tau gasi apega a paliwelemi witaniwaga

awai a waya po geka ginoulihi a dewadewahi.’

Lawa natunatuna luwaga baha luwaluwahi
28 Yesu i baha meme uyahihi i pa, ‘Apo lawa natunatuna ololotohi

luwaga,ma tutuwoga i paliweleya i pa, “Natuwe, amalai apounanaehoi
tanounabagibagiyeya.” 29Mai luhinigigai,ma tamogimuliyei i nugobui
po i nae i bagibagi.

30 ‘Ma natuna habuluna i paliweleya i pa, “Natuwe, una nae hoi tano
una bagibagi,” ma natuna habuluna i pa, “Ee, i haki apo a nae,” ma
tamogi ega ita nae.

31 ‘Hai luwagahi iyai amahi a nugotuhu i wiponawogogeya?’
Ma tauhi hi baha hi pa, ‘Tutuwoga.’
Ega yaka Yesu i baha nae uyahihi i pa, ‘A baha duma uyahimi tauhi

tu apapoe po tauhi t matamaga wiwinehi apo hina lui Yaubada anani
taniwaga uyahina, ma taumi apega ona lui. 32 Yoni lolowa tahaya
dumadumaluna i atatiyemi, ma ega ota witumaganeya, ma takisi tu
tama po tu matamaga wiwinehi hi witumaganeya po hai witumagana
o gagalehi ma taumi ega kikina ota witumagana po ota nugobui.

Wine tanona tu galena itetehi paliluwaluwahi
(Maki 12.1-12; Luka 20.9-19)

33 ‘Paliluwaluwa gehouna tano taniwagana binei ona nonoli. Tano
taniwagana gologolowa ugona uyahina wine he dewadewaya i lupe-
hiyeya, ma gali i dewaya po i wiwila, ma wine pihagana i dewaya, ma
gasi tanona u hinena ani luwiyau numana i wogoya, ma tu galena itete
hai ututu i lawi ma i nehalehi po i nae bala daodaona. 34Ma wine i ugo
po imagula, ma houga omlohina hougana a hewahewali i himilihi po hi
nae ipa ugona tupona hina welehi.

35 ‘Ma tano tu galena itete baha tu hihiwa hiwomomohihi po gehouna
hi kodikodili ma wiluwagana hi lihilageni, ma witonugana gaimei hi
wilawi. 36 Ega yaka taniwagana hewahewali gehouhi i himilihi kikina
hi maga ma gasi naka pitenana tu galena itetehi hi dewaya. 37 Anani
kokoe naka tauna natuna dumana i himili ma i pa, “Geka tauna natu
hotau yaka apo hina wiyateyateya.”

38 ‘Tamogi hougana tano tu galena itete natunana hi gagaleya po
tunawahi hi ibaabani hi pa, “Tanonamuliyei tu witaniwagena geegeka.
Ta uni po geka tanona ipa ina nenae uyahina naka apo ina wigalitiyei.”
39Ega yaka hi womomohi, po hi halena hopuneya tanona uputana po hi
uni.’

40 Yesu i lubayada i pa, ‘Houga awai apo tanona taniwagana ina
gunagunawileya tu galena itete iyowai ina dewahi?’

41Ma hi baha hi pa, ‘Tu leihilage apo ina wiapapoe dumahi, ma tano
tu galena itete gehouhi u nimahi tanona ina houni, tauhi apo tanona
ugougona tupona tano taniwagana hina weleya.’

42Ega yaka Yesu i baha nae babadahi uyahihi i pa, ‘Nugote Yaubada a
Buka hi gilugilumi, yohola ega ota nugotuhu tuhagaya i pa,
“Ogolana tauna tu lunuma hi ihinigigiyeya
amalai i gunabuiya po i dewadewa lagona.
Naka Guyau a bagibagi umatata ani nugogohola.”

43 Yaka a paliwelemi Yaubada anani taniwaga uyahimi ina wihaleya
po bolu tapuhi ina welehi po tauhi uyahihiyei ugo dewadewana ina
geleta. [44 “Iyai ina peu po noka ogolana uyahina ina yato apo ina
lauhedalena meya po tupotupona. Ma inapa noka ogolana ina guli po
iyai ina lutataya apo ina lumutumutuya.”]’

45 Yesu a paliluwaluwa geka tu witalaguyaba babadahi po gasi
Palisi lawahi hi noonoli po hi nugohanapu po hi pa, tauhi ubeihi
ita’mpaliluwaluwa. 46Ega yaka Yesu hi iletaya ipa hina numa panipani,
ma tamogi bolu himatutehi, matababana Yesu hi kawatubahapikogeya.

22
Tawine tolehana baha luwaluwana
(Luka 14.15-24)

1 Baha luwaluwa gehouhi Yesu i paliwelehi i pa, 2 ‘Yaubada anani
taniwaga mei tu wasawasa baneina toleha i dewaya natuna olotona
a tawine tolehana binei. 3 Ma a tu bagibagi i himilihi iyawoi tauhi i
utanehi ipa hina weluwinihi po hina nei tolehana uyahina, ma tauhi hi
luhinigigai.

4 ‘Ega yaka a tu bagibagi gehouhi i himilihi po ipa hina paliwelehi hina
pa, “Bada a toleha amaka hougana i geleta, a bulamakau amaka i unihi
po gasi aniani atapuhi amaka hi wononogogehi. Ona nei po ta nae a
tolehana uyahina.”

5 ‘Ma hai baha ega hita wiponawogogeya po gehouhi hi nae hai tano
uyahihi, ma lawa gehouhi hi nae tauhi hai bagibagi uyahihi. 6 Ma
gehouhi tu wasawasana a tu bagibagi hi womomohihi po hi wilawihi,
mahiwiapapoenihimahi lihilagenihi. 7Wasawasanauyona i gigai yaka
a tu wigawiya i himilihi po hi nae po tu’munugohi hi uni pahihi ma hai
dobu hi apuya.

8 ‘Ega yaka taniwagana a tu bagibagi uyahihi i baha i pa, “Tawine tole-
hana amaka i nonogo,ma tamogi lawa a iutanehi tauhi ega emoemotahi
ipa hina nei toleha uyahina babana tauhi tu apapoe. 9 Ona hopu po
tahayagei ona nenae, ma lawa awai ona tuhagahi yaka ona wiutanehi
po hina nei tawine tolehana uyahina po hina am.” 10 Ega yaka hi hopu
po tahayagei hi nenae, ma lawa hi tamitamihi tauhi, tu dewadewa po tu
apapoe po tawine numana hi wihogoya.

11 ‘Hougana tu wasawasana i nei po a toumana i gagalena niyehi po
lawa gehouna i galena tuhagaya tauna ega tawine kalekona ita oteni.
12 Ega yaka i lubayadeya i pa, “Tulau, awai binei ega tawine tolehana
kalekona uta oteni, ma awai binei u lui mai?” Lawana geka lubayada
ega emoemotana po ina wimiheya.

13 ‘Ega yaka wasawasana a tu bagibagi i baha uyahihi i pa, “Geka
lawana ona womomohi, po aena ma nimana ona panihi po ona halena
hopuneya hoi dobu uguwa po noka hotanana tou ma omhanakidiyana
ina tuhagaya.”

14 ‘Babana Yaubada lawa magomagouhi i iutanihi ma ega hita maga i
winaganihi.’

Sisa takisi taniwaga baneina
(Maki 12.13-17; Luka 20.20-26)

15 Palisi lawahi tunawahi hai omboina uyahina hi wogatala hi pa,
‘Iyowaima apo Yesu a baha powa ta tuhagaya?’ 16Hi inugonugotuhu po
ega yaka hai hewahewali po Heloda a bolu mitehi hi himilihi po hi nae
Yesu uyahina po hi pa, ‘Bada, to hanapugem tam lawa dumadumalum,
poYaubadaa tahayadumana e iatatiyaneya,ma lawakadikadidilihi ega
uta genogenogehi ma baha e bahebahehi lawa magomagouhi uyahihi.’
17 Ega yaka hi lubayada hi pa, ‘Om winugonugotuhu iyowai? Mi Loma
hai taniwaga ta wotagoya po takisi ta huhouni Sisa binei, bo ega?’

18Yesuhaiwiwogatala gowagowadaamaka i hanapugeya, yaka i baha
i pa, ‘Taumi tu wikoyakoyama, awai binei o laudadaniu?’ 19 Ega yaka
Yesu i baha i pa, ‘Heki, takisi monena ona weleu po a galeya,’ 20 po i
wiatatiyehi ma i lubayadehi i pa, ‘Iyai tepana galenana po gowana geka
monena uyahina?’

21Ma hi baha hi pa, ‘Sisa galenana.’
Ega yaka Yesu uyahihi i baha i pa, ‘Heki, ginouli awai Sisa galinei Sisa

ona weleya. Ma ginouli awai Yaubada galinei Yaubada ona weleya.’
22 Yesu a baha hi noonoli hi gohola dumahi. Ega yaka hi nehaleya po

hi nae.
Yesu towolomeme binei hi lubayadeya
(Maki 12.18-27; Luka 20.27-40)

23 Noka iyetana uyahina Sadusi hai bolu tauhi hi nei Yesu uyahina,
tauhi hilage towolo memena ega hita itumaganeya. 24 Tauhi hi
lubayadeya hi pa, ‘Bada, Mose geka lugagayona ubeiyai i gilumi i pa,
“Oloto awai ina tawine po ega inawinatunama ina hilage apowalehina
hiwapena ina lawagi pohinawinatunanakapopoyanagalinei.” 25Lawa
gehouna natunatuna ololotohi magouhi 7. Tutuwoga i tawine po ega
natuna ma i hilage. Ma walehina i haulatuya hiwapena i lawagi, 26 po
ega natuna ma i hilage. Po gasi witonugahi ma atapuna magouhi 7
emoemotahi. 27Muliyei apoma wawinena i hilage. 28Uyahinei ma hoi
towolomemewawinena apo agona iyai? Matababana atapuhimagouhi
7 i lawaga pahihi?’

29MaYesuhai lubayada iwimiheya i pa, ‘Tauminakaokoyakoyamena
memi babana Yaubada a Buka gilugilumana ega ota hanapugeya, ma
gasi a wipoya ega ota hanapugeya. 30 Towolomeme hougana uyahina
lawa apega hina tawitawine po apega hina itawinehi, tamogi hai mae
yada uyahina tauhi ani galenahi mei tu winoyanoya mi yadena. 31Ma

Yaubada a baha hi gilugilumi towolo meme binei amaka o hiyawa
tuhagaya i pa, 32 “Abelaham a Yaubada tau, po Isako a Yaubada tau, po
Yakobo a Yaubada tau.” Tauna ega lawa hilahilagehi hai Yaubada, ma
lawa lauyagohanahi hai Yaubada.’

33Yesu a wiatatiyana bolu hi noonoli po hi gohola dumahi.
Lugagayo banei dumana
(Maki 12.28-34; Luka 10.25-28)

34Palisi lawahi Yesu noyana hi nonoli ipa Sadusi hai lubayada amaka
i wimiheya po ega hai ani baha gehouna, ega yaka Palisi hi’mboina
gogona ma hi nei Yesu uyahina, 35 po Palisi uyahihiyei lawa gehouna
lugagayo tu hanapugena Yesu i ludadani i pa, 36 ‘Bada, lugagayo atapuhi
uyahihiyei lugagayo awai i lata duma?’ 37 Ma Yesu a lubayadana i
wimiheya i pa, ‘Guyau om Yaubada luhogalam atapunei po alugom
atapunei po nugonugom atapunei una luhogaleya. 38 Geka lugagayo
tahatahayana po gasi i lagona duma. 39Ma lugagayo wiluwagana geka
pitenana i baheya i pa, “Lawa u liyaliyama tu mae una luhogalehi po
mei e lauhogalena mem.” 40 Geka lugagayohi luwaga naka, lugagayo
magomagouhi po tu bahapiko hai wibaabani magomagouhi hai baba.’

Yesu i lubayadehi Dawita gogana binei
(Maki 12.35-37; Luka 20.41-44)

41NakahouganaPalisi hi’mboina gogonamaimaYesu i lubayadehi 42 i
pa, ‘Iyowai omi winugonugotuhu, Besinana lawana gogana iyai?’
Ma hi baha hi pa, ‘Gogana Dawita.’
43 Ega yaka Yesu i baha i pa, ‘Ma iyowai po lolowa Alugo Woiyawa

nugotuhu Dawita i weleya po Besinana lawana i kawaiguyougeya i pa,
44 “Yaubada i baha u Guyau uyahina i pa,
‘U awala hinebawau unamemae
a sigana om gawiya a houna hopunehi
po aem ani luhanatanahi.’ ”
45Noka hougana Dawita Besinana lawana i kawaiguyougeya. Uyahinei
Dawita ega Besinana lawana gogana dumana.’ 46 Yesu a lubayada geka
ega emoemotana po lawa awai ina wimiheya, geka uyahinei Yesu hi
lowogeya po ega hita lubayabayadena gawahi.

23
Yesu lugagayo tanitaniwagahi po Palisi lawahi i paliyehi
(Maki 12.38-40; Luka 11.39-44, 46, 52, 20.45-47)

1Yesu a hewahewali po gasi bolumitehi ma uyahihi i baha i pa, 2 ‘Omi
lugagayo tanitaniwagahihi po Palisi lawahi, tauhi Mose a lugagayo
odubohi he iatatiyanehi mi Isalaela uyahimi. 3Yaka awai he iatatiyemi
ona wotagoya, ma tamogi hai bagibagi ega ona itutupoganehi, babana
he iatatiyana hota ma ega hita wootagohi. 4Hai lugagayo hi witai duma
po lawa he laiwitenihi, ma ega kikina hita wileta po lugagayo geka hita
wotagohi.

5 ‘Hai bagibagi atapuhi ipa lawa hina galehi ma hina hunehi, po
Yaubada a Buka uyahinei hi gilumihi po u tepahi hi numa panipani
lawitehi po nimahi uyahihi po hai ani lupali kalekohi hi lidaohi ma he
ototenihi. 6Ma tauhi hai luhogala ani tugula gegehi toleha uyahihi po
gasi ani tugula dewadewahi hoi numa dalabu. 7 Hai luhogala ipa ani

gimala uyahina lawa wiyateyategei hina mamalihi ma hina kawaiguy-
ougehi.

8 ‘Ma taumi tu wotagou yaka apega naka pite hina kawaiguyougemi
babana omi Guyau emosi hota po atapumina emoemotami. 9Hoi hipuli
ega iyai uyahina ona kawakawaiamana, babana Amami emosi hota
hoi yada e memae. 10 Lawa ega hina kawakawaitaniwagemi, babana
Besinana lawana tau tunawau omi taniwaga. 11Ma apo uyahimi lawa
awai ina tahaemi, yaka tauna inawitubagibagi uyahimi. 12Matababana
iyai e wohepa meya apo ina hopu ma iyai e wohopunena meya apo ina
gae.

13 ‘Kihoni lugagayo tanitaniwagami po Palisi lawami taumi tu nu-
godubu. Omi wikoyakoyama binei lawa o guduhi po apega Yaubada
anani taniwaga uyahina hina lui. Taumi ega ota lui yaka lawa ega
hita lui, babana o guduguduhi. 15 Kihoni lugagayo tanitaniwagami po
Palisi lawami taumi tu nugodubu. Omi wikoyakoyama gehouna boga
ma hipuli uyahihi o kadakadauwiwila dobumagomagouhi uyahihi, ipa
omi hewali emosi hota ona waya po omi wiatatiyana powa binei apo a
apapoe omi apapoe ina lata lagoni po tauna ma taumi dobu ebebalana
ona wialoni.

16 ‘Kihoni tanitaniwagamatami keekehi taumi tu nugodubu. O baha o
pa, “Apo iyai numadalabugowanei ina igwalanaka ega ginouli baneina,
ma apo lawa awai gapola numa dalabu u hinena he memae uyahihiyei
ina igwala, yaka naka ginouli banei dumana po apo ginoulina ina
dewaya.” 17 Taumi o buuwa duma po matami hi keke. Ginouli awai i
dewadewaduma,numadalabubogapola? Nugotenumadalabubabana
numa dalabu u hinena gapola he memae tauhi hi wiwoiyawa babana
numa dalabu u hinena. 18 Ma o baha o pa, “Apo iyai ani talaguyaba
gowanei ina igwala naka ega ginouli baneina, ma tamogi ina igwala
anani’mbenena ani talaguyaba uyahina, po ginouli awai i pikogeya
apo ina dewaya.” 19 Taumi matami hi keke, ginouli awai i dewadewa,
ani’mbenena bo ani witalaguyaba tauna ombenena e iwoiyaweya?
20 Uyahinei apo lawa awai ani talaguyaba gowanei ina igwala, yaka
tauna gasi ginouli atapuhi ani talaguyaba uyahihi e igwalehi. 21Ma apo
lawa awai gasi numa dalabu gowanei ina igwala, yaka tauna gasi numa
dalabu gapolahi gowanei e igwala. 22Ma apo lawa awai yada gowanei
ina igwala tauna Yaubada ananimae gowanei po gasi Yaubada gowanei
e igwala.

23 ‘Kihoni lugagayo tanitaniwagami po Palisi lawami taumi tu nu-
godubu. Yaubada uyahina omi koyamagei o yambenena ma omi
ani’mbenenahi omi ginouli atapuhi baneihi po habuluhi uyahihiyei,
tamogi lugagayo dumahi o winugoguluwihi, dewa dumadumaluna ma
lunugotootogo ma witumagana tauhi o winugoguluwihi, emoemotami
ginouli baneihi geka ona dewahi, ma gasi ginouli habuluhi ega ipa ona
inugoguluwihi. 24 Taumi tanitaniwaga matami keekehi, omi gulai u
hinena nabugala owihaleya po ega ota umaya,ma gamogamobaneihi o
laumehahi.

25 ‘Kihoni lugagayo tanitaniwagami po Palisi lawami taumi tu nugo-
dubu. Omi wikoyakoyama binei, omi keyaka po omi gaeba upuhi o
laiyeuyeuhi ma tamogi u hinemi omboho po dewa apapoe i wihogomi.
26 Taumi Palisi matami hi keke duma omi keyaka po omi gaeba hinehi
ona liyeuyeu tahaehi, yaka apo upuhi hina yeuyeu.

27 ‘Kihoni lugagayo tanitaniwagami po Palisi lawami taumi tu nu-
godubu. Omi wikoyakoyama binei taumi mei kokowaga, tepana o
wihiyeya po i yeuyeu po galenana i haki, ma tamogi u hinena lawa
geyamihi bowabowahi po gobugobuhi he memae. 28 Taumi lawa u
matahi galenamimei tanitaniwaga dumadumalumi, ma nugonugomi u
hinena koyama po apapoe hi maga dumama hememae.

29 ‘Kihoni lugagayo tanitaniwagami po Palisi lawami taumi tu nugo-
dubu. O ikoyakoyama, babana tu bahapiko odubohi kokowagahi o de-
wahi ma tu dewadumalu odubohi ani nugomomotahi o wononogogehi,
30 ma o baha o pa, “Itapa odubona googata hai houga uyahina tata
memae apega tata haguhaguhi, ma tu bahapikohi hita laihilagenihi.”
31 Omi wibaabani uyahina ma o bahena memi, o pa, “Tu’munugo
googahi tauyai.” 32 Yaka hai bagibagina taumi apo ona wotagoya.

33 ‘Baha dumana taumi ani galenamimeimota deewa yaka ega emoe-
motami ipa dobu ebebalana ona lowo haleya. 34 Tu bahapiko po tu
dewadewapo tuwiatatiyanaapogehouhiahimihimilihipoonaunihipo
hina hilage, ma gehouhi ani take uyahina ona tutulawitehi, ma gehouhi
omi numa tapalolo u hinehi ona wilawihi ma meyagai emosi po emosi
uyahihi ona iyaga niyehi. 35Houga a kokoe uyahina tu dumalu atapuhi
hai hilagebigona taumi apoonawaya, Abele tudumaluahilageuyahina
i wawali ma i nei po amalai Belekiya natuna Sekaliya numa dalabu ma
ani talaguyaba u tipolinana o lihilageni naka bigohi apo ona waya. 36A
baha duma uyahimi taumi geka hapanana apo bigo geka ona wialoni.

Yesu Yelusalem binei i tou
(Luka 13.34-35)

37 ‘Aee, Yelusalem, Yelusalem, tam tu bahapiko e ununihi po Yaubada
a tu baha e laugaimahi. Houga i dao ipa natunatum a lugoogonihi
po mei kamkam apapenei natunatuna e talatalahagauhi. Ma ega uta
palihaleu po ata dewaya. 38 Uyahinei apo Yaubada om meyagai ina
nehaleya po ina apapoe wahaga. 39Ma a paliwelem, apega una galeu
a sigana u houga a gunawileu po una pa, “Tam Guyau gowanei e nenei
to kawaidewedewem.” ’

24
Hougawitai apo yohola ina geleta
(Maki 13.1-13; Luka 21.5-19)

1 Yesu numa dalabu baneina i nehaleya po ipa ina nae u oya ma
a hewahewali hi nae uyahina po numa dalabu ani galenana binei hi
laiatatiyeya. 2 Po Yesu i baha nae uyahihi i pa, ‘Geka numahi gaima
uyahihiyei hi wogohi po o gagalehi a baha duma uyahimi, houga he
nenei apo gaima emosi ega u uyawena ina memae. Atapuna apo hina
dubadubalena pahi.’

3Hi ibaabanimahi nenae poOliweta u oyana hi geleta po tunawahi hi
tugula, ma a hewahewali hi lubayadeya hi pa, ‘Una paliweliyaimeyanai
apo numa dalabuna hina goluta haleya, ma houga awai apo om houga
gunawilana po iyeta anani kokoe, wekiwekilalana awai una paliweliyai
po to hanapugeya.’

4Yesu ipaliwelehi i pa, ‘Onagagalena imahipoapega iyai inawitahaya
powami 5Matababana lawa hi maga apo hina towolo po gowaugei hina
koyama hina pa, “Tau Besinana lawana,” po lawa magomagouhi hina

koyamehi. 6Hougana gawiya po wogalahi tuwegahi ona noonolihi ega
onamatomatoutababanagekadewahiapohinawawala tahaya. Tamogi
houga sigasigana yohola. 7Tupo geha ma tupo geha apo hina wigawiya
po gasi ani taniwaga geha ma ani taniwaga geha apo hina wigawiya
mahouga gomala po guhuguhuhina geleta tupomagomagouhi uyahihi.
8Geka ginoulihi naka houga witai anani wawala dumana.

9 ‘Taumi apo lawa hina womomohimi po hina wihiniwiyuwami, ma
hina laihilagenimi. Apo gowau binei ma tupo atapuhi uyahihi lawa
apo hina wihinigigiyemi. 10 Houga witai uyahina apo lawa gehouhi
hina peu po hai lawa hina nugohalehi po hina wigawiyehi. 11 Apo tu
bahapiko koyakoyama hina nei po lawa gehouhi hina tahaena powahi.
12Apo dewa apapoena a lata binei ma lawa hai luhogala u nugonugohi
hina tapiya. 13Ma inapa iyai in’omtaibagibagi, ma ina nae po houga a
sigasiga uyahina tauna apo luyagohana ina tuhagaya. 14 Ma Yaubada
anani taniwaga tuwegana hina guguyeni hipuli tupo wohepali uyahina
po hina nonola tahaeya, ma apoma houga sigasigana iyetana ina geleta.

Hougawoapapoe dumana
(Maki 13.14-23; Luka 21.20-24)

15 ‘Apo yohola wekiwekilala tu bahapiko Daniyela i bahebaheya ina
geleta, i pa, “Ginouli waigola dumana tupo waiwoiyawana uyahina e
towotowolo.” ’ (Taumi tu’mhiyawa ona wileta po baha geka anona ona
hanapugena imahiyeya.) 16 ‘Ma iyawoi Yudeya u tupona ona memae
yaka ona lowo po ona nae u oya. 17 Iyai a numa uputana e memae
apega ina lui po a ginouli ina tamatama. 18 Emoemotana gasi iyai
hoi tano ina wobagibagi, apega ina gunawileya a kaleko binei. 19 Ma
wiwinehe igugupokoikoibahinokahougana, tauhi tunugodubu. 20Ona
laupali omi lowo iyetana binei, po ega houga wayau bo dalabu iyetahi
uyahihi ona memae. 21 Houga witai banei dumana, babana hipuli a
wawalauyahineima i nei po amalai, ega kikinawitaimei gekapitenana,
ma houga he nenei uyahihi apega witai hina geleta meme. 22 Iyeta
witai noka itapa Yaubada ega hougana ita likukuya apo lawa atapuhi
hita hilage pahihi, ma Yaubada hougana apo ina likukuya, babana a
lawa i inaganihi ubeihi. 23 Apo lawa gehouna ina paliwelemi ina pa,
“Ona galeya, geka bo noka Besinana lawana,” ega ona itumaganeya,
24matababana Besinana koyakoyama po, tu bahapiko koyakoyama apo
hina geleta po wekiwekilala waipoyahi po manini lawa u matahi hina
wogeletehi, poYaubadaabolu i inaganihi kikinaapogasi hita koyamehi.
25Yaka taumi geka dewahi ubeihi ma amaka a palipaliwelena tahaemi.

26 ‘Apo hina paliwelemi hina pa, “Keliso u pitapita e memae,” ega ona
nenae u pitapita. Apo hina baha hina pa, “Keliso numa u hine dumana
e memae,” ega ona itumaganehi. 27Babana tau LawaMoinau u gunaw-
ilana galenanameinamanamalabaneina, namalanahoi tupokaluwabu
po a siga tupo yalasi. 28Meka hotanana waewae hina yamtuboina naka
hosi popoya.

LawaMoinana a houga gunawilana
(Maki 13.24-27; Luka 21.25-28)

29 ‘Houga witai u mulina,
Kabudala a kadidili apo ina tapiya,
mawamahiya yayatana ina wigahugahu,

ma yada ubonahi hina peu hopumai,
ma yada ginoulihi atapuhi hai kadidili apo hina tapiya.’
30 Naka hougana apo tau Lawa Moinau u wekiwekilala hoi yada ina
lugeleteya, po lawa tupo wohepali uyahihi nugonugohi hina launihi po
hina tou bahabaha apoma apo Lawa Moinau a wipoyau po a diidiga
lagonau ona gagaleu ma yaloigei a nei. 31Ma himogo apo hina huweni
po u tu winoyanoya a himilihi hipuli atapuna, togowa mata wohepali
uyahihi po u lawa a inaganihi hina welugogonihi po hina nei uyahiu
hipuli anani wawala po anani kokoe uyahinei.

I galugalu gehouna
(Maki 13.28-31; Luka 21.29-33)

32 ‘Ani galena a paliwelemi po ona nugonugotuhuya, i galugalu
hougana uyahina ta hanapugeya naka ega daona ma apo higolo ina
wawala. 33 Yaka wekiwekilala awai a palipaliwelemi hina wawala
ma ona galehi yaka ona hanapugeya u houga gunawilana ega daona
ma apo ina geleta babana hoi mateta a towotowolo. 34 A baha duma
uyahimi, geka ginoulihi atapuhi apo hina wawala tahaya ma apoma
geka hapanana lawahi hina hilage pahihi. 35 Yada ma hipuli apo hina
yababama tau u baha apega ina yababa.’

Hougana ega iyai gehouna ita hanapugeya
(Maki 13.32-37; Luka 17.26-30, 34-36)

36 ‘Ega iyai gehouna ita hanapugeya iyetana po kabudalana apo ina
geleta mei gasi tu winoyanoya mi yadena ega hita hanapugeya. Tau
gasi ega ata hanapugeya, Amau tunawana i hanapugeya. 37Mei Nowa
a houga emoemotanamei gasi apo LawaMoinau u houga nei, 38babana
Nowa a houga uyahina lawa hi’mam, po hi umuma po hi tawitawine
po hi itawitawine ma Nowa wam uyahina i gelu, 39 ma goila i hopu i
ligohogoholihi, po lawa atapuhi hi hilage pahihi yaka tau LawaMoinau,
u houga gunawilana naka pitenana. 40Naka hougana apo lawa luwaga
hoi tano, yaka emosi Yaubada ina wihaleya ma emosi ina memae.
41 Wiwine luwaga apo pegapega hina yamapu po emosi Yaubada ina
wihaleyama emosi inamemae.

42 ‘Uyahinei ona gagalena, babana tauomiGuyauuhouga gunawilana
iyetana ega ota hanapugeya. 43Ma gegeka ona hanapugeya, itapa numa
taniwagana uguwei tu danedanene a nei kabudalana ita hanapugeya
apo matana ita kayakaya po apega a numa ita lupapaya po ita lui.
44 Taumi ipa gasi ona wononogo babana kabudala awai o pa apega a
nenei naka u hinena apo LawaMoinau a nei.

Tu bagibagi waiponawogona bowaiponahahalena
(Luka 12.41-48)

45 ‘Iyai waiponawogona po wainugonugotuhuna? Tauna apo a bada
inawitowoli po numau hinena inawitaniwaga,ma tu bagibagi gehouhi
aniani kabudala dumalunei ina welewelehi. 46 Inapa badana ina gu-
nagunawileya po geka dewana ina dewedeweya ma ina tuhagaya naka
tu bagibagina tauna tu kaohadiidiga. 47 A baha duma uyahimi noka
badana apo tu bagibagina ina witowoli po ginouli atapuhi ina gagalena
itetehi. 48 Tamogi inapa tu bagibagina a dewa ina apapoe ma ina
paliwelena meya ina pa, “U bada, a gunawilana i wihinihinibiga, 49ma
ina wiwawala po tu bagibagi gehouhi ina kodikodilihi, ma in’omamma

in’umuma buuwa. 50Noka tu bagibagina a bada iyeta emosi apo ina nei.
Ma a neina naka tu bagibagina ipa apega ina nei po kabudalana apega
ina hanapugeya. 51Ma apo kwasikwasi daodaonei ina talatala mutuya
po tu wikoyakoyama mitehi ina houna emotehi po noka hotanana tou
ma omhanakidiyana ina tuhagaya.

25
Guguhini magouhi 10 baha luwaluwahi

1 ‘Yaubada anani taniwaga galenana mei guguhini magouhi 10, hai
lampa hi tama, ma hi nae ipa tu tawine olotona i nenei mitehi hina
witutuhaga a tawine tolehana uyahina. 2Uyahihiyei magouhi nimitutu
buubuwahi, ma nimitutu hanahanapuhi. 3 Tu buubuuwa hai lampa
bunamahi a luwitana ega hita waya, 4 ma tauhi hanahanapuhi hai
bunamahi luwitanana hi waya hai lampa binei. 5 Tu tawine olotona i
hinihinibiga, ma atapuhi hi otonana po hi eno hilage.

6 ‘Ma amaka i wiupom bolina ma lawa gehouna i otu i pa, “Hei, tu
tawine olotona amaka e nenei, ma ona towolo pomitehi tawitutuhaga.”

7 ‘Ega yaka guguhinihi atapuhi hi towolo po hai lampa hi wonono-
gogehi. 8 Ma guguhini buubuwahi, hai lawa uyahihi hi baha hi pa, “I
lawa, omi lampa abunamahi tuponei onaweliyai babana kikinamaapo
i lampa hina boho.”

9 ‘Ma hanahanapuhi hi baha nae hi pa, “Nugote ega emoemotana po i
lampabunamahi tupohi towelemi amaka emoemotiyai, yaka taumi ona
nae tu gimala uyahihi po omi lampa bunamahi ona gimala.”

10 ‘Yaka hi nenae ipa hina gimala, ma tu tawine olotona i nei po tauhi
amaka hi woononogomitehi hi lui tawine tolehana uyahina, mamateta
hi guduya.

11 ‘Ma hai lawa hi gimala po i kokoe, ma hi gunagunawilehi po hoi
uputa hi mae, ega yaka hi baha hi pa, “Bada, bada, gudu una hoeya ma
to lui mahi.”

12 ‘Ma hai baha i wimiheya i pa, “A baha duma uyahimi taumi bolu
tapuna, ega ata hanapugemi.”

13 ‘Uyahinei ipa ona gagalena babana u houga gunawilana iyetana po
kabudalana ega ota hanapugeya.

Bada a hewahewali hai ani bagibagi i gutaya
(Luka 19.11-27)

14 ‘Galenanamei bada gehouna ipa ina nae ina kadaumaa tu bagibagi
i otugehi po hai ututu i lawi, ma awai i lainanahi apo anani taniwaga
tupona hina galena iteteya. 15 Ega yaka a tu bagibagi gehouha mone a
lata tausananimitutu iweleyamaahewaliwiluwagana, tausana luwaga
i weleya, ma a hewali witonugana tausana emosi i weleya. Emosi po
emosi a hanapu a lata uyahinei ma hai guta i welehi, ma i nehalehi
po i nae bala daodaona. 16Ma lawana a bada mone tausana nimitutu
i weleweleya i nae po i ibagibagi po a luwitana tausana nimitutu i
tuhagahi. 17 Mei lawa wiluwagana a bada mone tausana luwaga i
weleweleya i nae po i ibagibagi po tausana luwaga i tuhagaya. 18 Ma
lawa witonugana a bada mone tausana emosi i weleweleya, i nae po a
bada amone ega ita wibagibagi ma hipuli i halayama i guluwi.

19 ‘Mahaibadanaakadauhougana idao, apoma igunawilenameyapo
a hewahewali hai bagibagi anohi ina galehi ma ina lubayadehi. 20Yaka

lawana tausana nimitutu i weleweleya, naka i nei a tausana nimitutu i
luwitani po u nimana ma i nei a bada uyahina i baha i pa, “Bada, geka
tausana nimitutu u weleu po a ibagibagi geka gasi tausana nimitutu a
tuhagaya po a luwitani ma a neiyai.”

21 ‘A bada i baha i pa, “I dewadewa. Tam tu bagibagi dewadewam
po dumadumalum, apo ginouli baneihi una galena itetehi matababana
ginouli habuluhi emoemotana awitumaganem, po u ani kaoha uyahina
apo unamemae.”

22 ‘U mulina lawa wiluwagana i nei tauna tausana luwaga i welewe-
leya, po i baha i pa, “Bada, tausana luwaga u weleu ma a nae po a
ibagibagi po geka tausana luwaga a luwitana a tuhagaya po a neiyai.”

23 ‘Yaka a bada i baha i pa, “I dewadewa. Tam tu upuhegoya dumam
po dumadumalum. Amaka u wileta ginouli habuluhi uyahihi, yaka apo
a taniwagem po ginouli baneihi a welem po una taniwagehi, po u ani
kaoha uyahina unamemae.”

24 ‘Ma lawanawitonugana tauna tausana emosi i weleweleya i nei po i
baha i pa, “Bada, a hanapugem tam ega lawa uta genogenogehi yaka om
gapola e tamatama lawa gehouhi hai bagibagi uyahihiyei. 25 Uyahinei
a matouta po om mone tausana emosi u weleweleu hipuli u hinena a
gowadi, po amaka a tuhagameya yaka geka ommone una waya.”

26 ‘Ega yaka a bada i baha nae uyahina i pa, “Upum i dodola duma
po tam tu bagibagi apapoem. U hanapugeu u gapola lawa gehouhi hai
bagibagi uyahihiyei a tamatama, 27 awai binei u mone hoi banika ega
uta houni? U gunawilana hougana uyahina umone anai luwitanana ata
waya?”

28 ‘Ega yaka a hewahewali uyahihi i baha i pa, “Kina tausana emosi
onawihaleyapo lawana iyai kina tausana 10uyahina taunaonaweleya.
29 Lawa atapuhi uyahihi awai e memae apo Yaubada ina luwitanihi po
hina lata duma. Ma iyai uyahina ega awai ita memae, hawena habulu
hotana ma Yaubada apo ina wihalena pahi. 30Yaka hewalina apapoena
ona halena hopuneya hoi uputa, tupo uguguwana uyahina po noka
hotanana touma omhanakidiyana ina tahagaya.”

Hipuli tupowohepali lawahi Yesu apo ina libahibahihi
31 ‘Apo yohola tau LawaMoinau tuwinoyanoyamagomagouhimitehi

yada to nehaleya po to nenei u didiga hoi hipuli po u ani mae wa-
sawasana uyahina a tugula. 32Naka hougana apo ani taniwaga mago-
magouhi hin’omboina gogona mai u matau, ma lawa a wikahahi mei
gamogamo gowahi sipi tu galena itetehi e kahakahahi goti u hayahiyei,
33po sipi a houna liyehi u awala hinebawaugei, ma goti u awala kehake-
haugei.

34 ‘Tau hai wasawasa yaka apo lawa u awala hinebawau a paliwelehi
ana pa, “Taumi Amau i kawakawaidewedewemi, ona nei omi ani tani-
waga hipuli i iwawala tahaeya, ma ubeimi i wononogogeya ona waya.
35 Matababana taumi odubona am a hilage, ma yaniyani o weleu mei
gasi uyopopou i haleeya, ma goila o weleu. A ihewahewa omi dobu
uyahina ma o weluwiniu po a nehi omi numa uyahina, 36 ma ega u
kaleko, ma taumi kaleko o weleu, a totogo ma o galena iteteu, hoi numa
panipani a memae, ma o daadaniu.”

37 ‘Uyahinei tu dumalu lawahi apo uyahiu hina baha hina pa, “Guyau,
ega tota hanapugeya meyanai to gagalemma am u hilage, ma yaniyani

towelem, bouyopopom i haleeya,ma goila towelem, 38bou ihewahewa
ma to otugem po u nei i numa uyahina, bo ega om kaleko ma kaleko
to welem, 39 bo u totogo ma to galena itetem ma hoi numa panipani u
memaema to weluweludadanim.”

40 ‘Yaka tau tu wasawasa apo a paliwelehi ana pa, “A baha duma
uyahimi, tam iyai walewalehiu tapitapiyahi emosi hota uyahina u ih-
aguhagu naka tau amaka u haguwe.”

41 Uyahinei apo u awala kehakehau tu mae a paliwelehi ana pa,
“Taumi tu apapoe ona nehaleu po ona nae mayau alalata wahagana
uyahina, tauna Yaubada i wononogogeya Tomodulele a bolu ubeihi,
42matababana lolowaamahilage,maegayaniyaniotaweleu, uyopopou
i haleeya, ma ega goila otaweleu; 43a ihewahewa omi dobu uyahinama
ega ota otugeu po ata nehi omi numa uyahina, ega u kaleko, ma kaleko
ega ota weleu. A totogoma ega ota galena iteteu, ma hoi numa panipani
a memaema ega ota weluweludadaniu.”

44 ‘Apo tauhiumulinahinabahahinapa, “Guyau, ega totahanapugeya
meyanai to gagalemma am u hilage, bo uyopopom i haleeya, bo i dobu
uyahina u wihewahewa, bo ega om kaleko, bo u totogo bo hoi numa
panipani umemaema ega tota haguhagum?”

45 ‘Maapoabahauyahihi anapa, “Abahadumauyahimi, houganaomi
luyagohana u hinehi ega tu wotagou tapitapiyahi ota haguhaguhi, naka
tau gasi ega ota haguwe.”

46 ‘Uyahinei tauhi apohinanaewiyuwamemewahaganauyahina. Ma
tu dumalu lawahi apo luyagohana tuwetuwenai hina tuhagaya.’

26
Babada hai luhogala ipa Yesu hina lihilageni
(Maki 14.1-2; Luka 22.1-2; Yoni 11.45-53)

1 Yesu a wiatatiyana i wikokowi ma a hewahewali i paliwelehi i pa,
2 ‘O hanapugeya iyeta luwaga ma apo Welulagona tolehana ta dewaya,
po tau Lawa Moinau tu nugohaleu in’omweleneu tu wigawiya uyahihi
po hoi ani take hina tutulawiteu.’

3Naka hougana tu witalaguyaba babadahi po lugagayo tanitaniwaga
po mi Yudeya hai tanitaniwaga hi’mboina gogona Kayapa a numa
baneina u hinena, babana Kayapa tauna talaguyaba taniwagana. 4Ma
tunawahihiwiwogatala ipa iyowaimaYesuhinanumapanipanigowadi
po hin’uni. 5Hi ibaabani po hi pa, ‘Ega toleha u hinena Yesu ta panipani
apo lawa hina wigawiyeta.’

Wawine Yesu i wineuli u Betani
(Maki 14.3-9; Yoni 12.1-8)

6 Yesu u Betani i memae, Simona lepelo a numa uyahina, 7ma waw-
ine gehouna wedu gaimei hi dewadewaya u hinena wakatu dimudi-
mumuna i awali po i nei wakatuna mihana i lata duma ma weduna
galenana i haki wahaga, ma Yesu uyahina i hiwogi.

8Ma Yesu a hewahewali wawinena hi gagaleya po uyohi i gigai po hi
baha hi pa, ‘Babana awai po wakatu geka u dewa guyougeya? 9Wakatu
geka emoemotana hita gimalena haleya po mone baneina hita waya po
dayadayabu hita welehi.’

10MaYesuhaiwibaabaniamaka ihanapugeyayaka ibahanaeuyahihi
i pa, ‘Geka wawinena ega ona genogenogeya. Awai uyahiu i dewade-
waya naka i haki duma. 11 Tu dayadayabu hai hagu binei apo houga
magomagouna u liyaliyami hinamemaema tau apega houga daodaona
ta memae. 12 Wawinena i bunabunamiu naka hiniu i wononogogeya
apohoi kokowaga hina huhouniu binei. 13Abaha dumauyahimi yohola
apo tuwegau hina guuguyeya lawa atapuhi uyahihi po hina noonoli ma
gasiwawinegekaabagibagiuyahiu i dewadewayaapohinadeedeyaani
nugomomota tauna binei.’

Yudasa i palihalenameya apo Yesu ina nugohaleya
(Maki 14.10-11; Luka 22.3-6)

14 Ega yaka Yesu a hewali gehouna gowana Yudasa Isakaliyota i nae
witalaguyaba babadahi uyahihi 15 po i paliwelehi i pa, ‘Mone a lata
awai apo ona weleu, ma Yesu uyahimi a palihaleya?’ Ega yaka mone
bibitutuna magouhi 30 hi weleya. 16Naka hougana Yudasa a gaogao i
biheiha ipa iyowai ma apo Yesu ina nugohaleya.

Welulagona tolehana hi dewaya
(Maki 14.12-21; Luka 22.7-14, 21-23; Yoni 13.21-30)

17Welulagona tolehana uyahina palawa ega ani lihaahanana houga
amna, noka iyeta emosi hota i iotonana, ma Yesu a hewahewali hi nei
uyahina po hi pa, ‘Meka tuponana u luhogaleya apo uyahina toleha
bimgei to wononogogeya?’

18 Yesu i pa, ‘Meyagai baneina ona luiya po lawana amaka o hana-
pugeya ona paliweleya ona pa, “Bada geka pita a baha uyahim, i pa u
hougadumana i tuliyaliyani, yaka apouhewahewalimitehiwelulagona
tolehana om numa uyahina ton’ani.” ’ 19 Ega yaka Yesu a baha hi
wotagoya poWelulagona tolehana hi wononogogeya.

20 Aipompom Yesu a hewahewali magouhi 12 mitehi hi lui po hi
duhuna po hi’mam. 21Ma hai amna u hinena Yesu i baha i pa, ‘A baha
duma uyahimi uyahimiyei apo lawa gehouna ina nugohaleu.’

22Yesu a baha geka binei ma hi nugodubu, yaka emosi po emosi Yesu
i laubayadeya i pa, ‘Guyau iyai? Nugote tau?’

23 Ega yaka Yesu i baha i pa, ‘Lawana mitehi gaeba emosi uyahina to
wohopu gogona tauna apo ina nugohaleu. 24LawaMoinau apo a hilage,
mei Yaubada a Buka uyahina hi gilugilumi pite, tamogi lawa awai Lawa
Moinau ina nugonugohaleu naka tauna tu nugodubu. Itapa lolowa ega
hita guni po ita lata apo ita hakiwahaga,maapo inawinugototogoduma
a apapoe binei.’

25Ega yaka Yudasa Yesu tu nugohalenana i baha i pa, “Guyau, nugote
tau?’
Ma Yesu i baha i pa, ‘Amaka u bahenamem.’
Guyau a am
(Maki 14.22-26; Luka 22.14-20; 1 Kolinito 11.23-25)

26Hai am uyahina Yesu aniani i waya po i wimaamala ma i tomuto-
muya po a hewahewali i welewelehi ma i baabani i pa, ‘Geka hiniu ona
waya po on’ani.’

27 Ma keyaka i waya po i wimaamala ma i welehi, ma i baha i pa,
‘Magomagoumi on’umaya, 28 geka talau Yaubada a wogatala binei lawa
atapuhi hai apapoe paligigilana binei apo ina kololo. 29Ma a paliwelemi

amalai ma i wawala po i nenae apega wine a umaya a sigana taumi ma
tau Amau anani taniwaga uyahina, wine wouna apo tan’umaya.’

30Ega yaka hi lulougoma hi hopu po hi gae Oliweta oyana uyahina.

Pita apo ina bowibowi Yesu i bahenawahagi
(Maki 14.27-31; Luka 22.31-34; Yoni 13.36-38)

31Yesu i baha nae uyahihi i pa, ‘Ididibala geka atapumi apo ona lowo
haleu, mei Yaubada a Buka i bahebaheya i pa,
“Tu galena itete sipi ana ilawi
ma sipi magomagouhi hina nohanohamehi.”
32Ma u towolo meme u mulina apo a tahatahaya nae u Galili ma taumi
muliugei ona nei.’

33Pita i baha kadidili i pa, ‘Atapuhi apohina lowohalem,ma tau apega
a lowo halem.’

34 Ma Yesu Pita uyahina i baha nae i pa, ‘A baha duma uyahim,
kamkam olotona apega ina tou, a siganamala tonuga una bowiyeu.’

35Ma Pita i baha i pa, ‘Apeega. Apo hina laihilagenim, yaka tau gasi
hina lihilageniu. Apega a bowiyem.’
Ma atapuhi hi baha hi pa, ‘Tauyai gasi, apega to lowo halem.’

Yesu a lupali tano Gesemani uyahina
(Maki 14.32-42; Luka 22.39-46)

36Yesu a hewahewali tauhi mitehi hi nae tano Gesemani uyahina, ma
i paliwelehi i pa, ‘Geka hotanana ona memae ma tau kikina a tunae po
a lupali.’ 37 Ega yaka hai tonuga i weluwinihi po mitehi hi nae, Pita
ma Sebedi natunatuna luwaga, ma Yesu anai nugowiyuwana po anai
nogohelelena. 38Ega yaka i paliwelehi i pa, ‘Nugonugou i wiyuwa duma
nugote kikina ma apo a hilage, uyahinei geka hotanana onamemaema
ta gagalena imahi.’

39MaYesu tupona i tunaema i polou hoi hipuli ma i lupali i pa, ‘Amau,
apo emoemotana yaka geka wiyuwa keyakana uyahiu una wihaleya.
Tau u nugotuhu hawenama tam om nugotuhu una dewa tagoya.’

40Ma i gunawileya a hewahewali uyahihi po hi eneno ma i tuhagahi,
ega yaka Pita uyahina i baha nae i pa, ‘Pita, ega emoemotam kabudala
gaogaona emosi ma ta gagalena? 41Ona gagalenama ona laupali po ipa
ega ludadana ona ialoni. O luhogaleya ipa ona haguwe ma hinimi hi
begabega.’

42 Yesu i gunawilena meya po i lupali i pa, ‘Amau, wiyuwa keyakana
ega ata luhogaleya an’umaya, tamogi ipa om nugotuhu a wotagoya.’

43 Ma i gunawilena meya a hewahewali uyahihi po hi eneno ma i
tuhagahi, babanamatahi hi pota. 44Ega yaka i nehalenamehi po i nae a
lupali i witonugaya, ma a lupali i lilugomeya.

45 Ma i gunawilena meya po a hewahewali uyahihi i baha nae i pa,
‘Iyowai yohola o eneno, ma o iyagohina? Ona galeya u houga amaka i
geleta po tau Lawa Moinau hina nugohaleu tu apapoe u nimahi. 46Ona
towolo po ta nae babana tu nugohaleu amaka e nenei.’

Yesu hi numa panipani
(Maki 14.43-50; Luka 22.47-53; Yoni 18.3-12)

47Yesu yohola i ibaabani ma Yudasa i geleta tauna a hewali gehouna.
Ma lawa hi nenei naka witalaguyaba babadahi po mi Yudeya hai tani-
taniwaga hi himilihi po Yudasa mitehi hi nei ipa Yesu hina numa pani-
pani, a nimagawiya gapolahi anai kwasikwasihi po anai dabalumahi hi
nei Yesu uyahina. 48MaYudasawekiwekilala gehouna uyahihi i baheya
i pa, ‘Apo ona gagaleu ma lawana a nae po niuna a yagoyagoni, naka
tauna Yesu apo ona womomohi.’ 49 Ega yaka i dumalu po i nae Yesu
uyahina po niuna i yagoni ma i mamali i pa, ‘Tinani Guyau.’

50Ma Yesu i baha nae Yudasa uyahina i pa, ‘Tulau, awai binei u nei?’
Ma tu wigawiya hi nei po Yesu hi womomohi. 51 Ma Yesu a bolu

uyahihiyei lawa gehouna nimana i wohopuneya po a kwasikwasi i holi
po tu witalaguyaba hai taniwaga a tu bagibagi i lubuya po tanigana i
talutuiya.

52MaYesu lawanauyahina i bahanae i pa, ‘Amakamaomkwasikwasi
ani hounana uyahina una hounameya, babana tu wigawiya witona hai
ani hilage. 53Apaliwelem inapa a lupali Amauuyahina hagu binei, yaka
apo tu winoyanoya yadei bolu banei dumana ina himilihi. 54 Tamogi
apeega, babana geka tahayana amaka Yaubada a Buka uyahina hi
bahebaheya ipa limoinana ina geleta.’

55Naka hougana Yesu bolu uyahihi i baha nae i pa, ‘Iyowai po nima-
gawiya gapolami o nei biugei mei tau tu danene? 56Ma iyowai po iyeta
magomagouna numa dalabu baneina uyahina a iyatatiyana ma ega ota
paniu, ma geka dewahi ipa hina geleta po tu bahapiko hai wibaabani
atapuhi Yaubada a Buka u hinena hi gilugilumihi anohi hina limoinehi.’
Ega yaka Yesu a hewahewali atapuhi hi lowo haleya.

Yesu i luhetala tanitaniwaga umatahi
(Maki 14.53-65; Luka 22.54-55, 63-71; Yoni 18.13-14, 19-24)

57 Tu wigawiya boluhi Yesu hi numa panipani po hi niyeya tu wita-
laguyaba hai taniwaga gowana Kayapa uyahina, ma Kayapana a numa
u hinena naka lugagayo tanitaniwagahi pomi Isalaela hai tanitaniwaga
hi’mboina gogona po hi memae. 58Ma Pita mulihiyei i wotago po i nae
tu witalaguyaba hai taniwaga a numa u gali hinena i lui po tu galena
itetemitehihi tugutugula,ma i lautanigana ipaapoYesua taniwagaawai
hina weleya.

59 Ma tu witalaguyaba babadahi po tu wiwogatala atapuhi Yesu hi
gou koyakoyameya ipa iyowai ma Yesu a baba awai hina tuhagaya po
hin’uni. 60 Ma tu wigou koyakoyama hi nei po Yesu hi igouya ma ega
kikina lawa luwaga hai wigou nonolahi emosi.
Mamuliyei lawa luwaga hi nei po 61hi baha hi pa, ‘Yesu lolowa i baha

i pa, “Emoemotau apo numa dalabu geka a hoe haleya ma iyeta tonuga
u hinena ma apo a wogo meya.” ’ 62 Ega yaka tu witalaguyaba hai
taniwaga i towolo po i baha i pa, ‘Iyowai? Ega emoemotana po noka
lawahi hai wigou una wimiheya? Hai limoinana amaka ta nonoli ma
om baha awai?’ 63Ma Yesu i genuwana.
Ega yaka tu witalaguyaba hai taniwaga Yesu i paliweleya i pa, ‘A

taniwagem YaubadaMemewahagana umatana, una baha dumalu, tam
Besinana lawana, Yaubada Natuna?’

64Ma Yesu i baha i pa, ‘Naka amaka u baheya, ma a paliwelemi apo
yohola tau Lawa Moinau, Tu maninidumana u awala hinebawana a
tugutugula ma ona gagaleya, ma yaloi uyahinei a hopumai.’

65 Uyahinei tu witalaguyaba hai taniwaga uyona i gigai ma a kaleko
i loloya ma i baha i pa, ‘A baha o nonoli, Yaubada i widibogi. Amaka
ma ega tu wigou hina ibaabani a powa binei. 66Ma iyowai taumi omi
winugonugotuhu Yesu binei?’
Ma tauhi hi baha hi pa, ‘Yesu ina hilage.’
67Mahi howayamahi lunawatatanima gehouhi hi kodikodili 68mahi

laubayadeya hi pa, ‘Inapa tam Besinana lawana yaka una wipiko iyai i
launim?’

Pita Yesu i bowiyeya
(Maki 14.66-72; Luka 22.56-62; Yoni 18.15-18, 25-27)

69Ma Pita hoi galihine i memae ma tu bagibagi guguhinina gehouna
i hopu mai po i baha nae i pa, ‘Tam lawa Galiligei lolowa Yesu mitehi u
memae.’

70 Ma lawa magomagouhi u matahi ma i bowi i pa, ‘Om wibaabani
anona ega ata hanapugeya.’

71EgayakaPitana i tudeiwanaegaliumatetana,maguguhini gehouna
Pita i galeya yaka lawa hi towotowolo uyahihi i baha i pa, ‘Naka lawana
lolowa Yesu lawa Nasaletagei mitehi hi memae.’

72 Pita i bowi meme ma i wigwala i pa, ‘Naka lawana tau ega ata
hanapugeya.’

73Hi memae houga kukuna ma lawa gehouhi hi nei Pita uyahina po
hi pa, ‘Baha dumana tam Yesu a bolu gehouna, babana ponam gololona
mei mi Galili ponahi gololona.’

74Ega yaka Pita i wigwala labatana i pa, ‘U gwala amau, naka lawana
tau ega ata hanapugeya.’
Naka kabudalana uyahina kamkam olotona i tou. 75Ma Pita, Yesu a

baha i nugotuhuya i pa, ‘Apega kamkam olotona ina tou, a sigana mala
tonuga una bowiyeu.’ Ma i hopu hoi uputa po i tou duma.

27
Yesu hi niyeya Pilato uyahina
(Maki 15.1; Luka 23.1-2; Yoni 18.28-32)

1Malitommatuwitalaguyabababadahi atapuhipogasimiYudeyahai
tanitaniwaga hi baha gogona ipa Yesu hina lihilageni. 2Ega yaka Yesu hi
numa panipani po hi niyeya Pilato uyahina, babana taunami Loma hai
taniwaga.

Yudasa a hilage
(Bagibagi 1.18-19)

3 Yesu tu nugohalenana Yudasa i hanapugeya ipa apo kikina ma
Yesu hina lihilageni, yaka nugonugona i buiya, po a mone bibitutuna
magouhi 30 i waya ma i gunawilena meya tu witalaguyaba babadahi
po gasi mi Yudeya hai tanitaniwaga uyahihi. 4 Po i baha i pa, ‘Amaka
a powaya, babana lawa dewadewana uyahimi a nugohaleya.’
Ma hi baha hi pa, ‘Tauyai uyahiyai ega genona, ma tam tunawam om

geno.’
5 Ega yaka mone bibitutuna magouhi 30 numa dalabu u hinena i

nohayama i nae po gulawa uyahinei i take po i hilage.
6 Ma tu witalaguyaba babadahi monena hi tuwaluhi po hi pa, ‘Ega

a dumalu ipa numa dalabu ombenenana binei ta houni, babana geka

monena lawa a hilage mihana.’ 7 Ega yaka tunawahi ma hi nugonu-
gotuhu po geka monena hi waya po walata tu bagibagiyena a hipuli hi
gimaleya, po ipa hipulina tauhi tu wihewahewa hai kokowaga. 8 Ma
hipulina hi wigowaya po hi pa, ‘Tala Hipulina’, geka gowanana yohola
e memae. 9 Noka uyahina ma tu bahapiko Yelemaya Yaubada a baha
uyahina i bahebaheya anona i lugeleteya, i pa, ‘Mi Isalaela mihana hi
baheya, ma naka monena bibitutuna magouhi 30 hi waya, 10 po walata
tu bagibagiyena a hipuli hi gimaleya, mei Guyau a taniwaga uyahiu.’

Pilato Yesu i luhetaleya
(Maki 15.2-5; Luka 23.3-5; Yoni 18.33-38)

11 Pilato mi Loma hai taniwaga baneina Yesu u matana i towolo. Ma
Pilato Yesu i lubayadeya i pa, ‘Tammi Yudeya hai wasawasa, bo?’
Ma Yesu i baha i pa, ‘Tam, om baha naka pite.’
12 Tu witalaguyaba babadahi po mi Yudeya hai tanitaniwaga Yesu hi

igouya ma ega kikina awai ita baheya. 13 Ega yaka Pilato i baha i pa,
‘Iyowai geka bahahi uyahihiyei hi igoum amaka u nonolihi?’ 14MaYesu
ega kikina baha awai ita baheya, ma i genugenuwana. Uyahinei ma
Pilato nugonugona i gohola dumaya.

Pilato i taniwaga po Yesu hina lihilageni
(Maki 15.6-15; Luka 23.13-25; Yoni 18.39-19.16)

15Bolima emosi po emosi Welulagona tolehana uyahina mi Loma hai
taniwaga a dewa apo lawa hoi numa panipani he memae, apo lawa
boluhi ma iyai hina nugotuhuya po hina baheya yaka apo ina lupena
haleya hoi po ina hopu. 16Ma naka hougana lawa gehouna hoi i memae
ma lawa magomagouhi gowana hi hanapugeya, Balaba tauna lawa
apapoe dumana. 17Ega yaka lawa boluhi hi’mboina mai Pilato uyahina
ma Pilato i lubayadehi i pa, ‘Lawa awai o luhogaleya apo a lupena
haleya hoi, Balaba bo Yesu hi igowaya Besinana lawana?’ 18 Pilato hai
matababana amaka i hanapugeya, Yesu hi’mgenagenaliliyeya yaka hi
numa panipani po ipa hina lihilageni.

19 Noka hougana Pilato yohola luhetala i noonoli, ma agona baha i
himili uyahina i pa, ‘Naka lawana uyahina ega awai una dewadewaya,
tauna lawa dumadumaluna, babana uguwei a luboniyeya po amatouta
duma.’

20Hi ibaabani ma tu witalaguyaba babadahi po mi Yudeya hai tani-
taniwaga lawa hi lihunahi po Pilato uyahina hi bahabaha gawata, ipa
Balaba ina hoe haleyam Yesu hina lihilageni.

21Ega yaka Pilota i lubayadehi i pa, ‘Hai luwaga, ma iyai o luhogaleya
apo a lupena haleya bimiyei?’
Ma hi baha hi pa, ‘Balaba.’
22 Ma Pilato i lubayadehi i pa, ‘Yesu hi igowaya Besinana lawana

iyowai apo a dewaya?’
Ma lawa atapuhi hi otu labatana hi pa, ‘Una witakeya!’
23Ega yaka Pilato i lubayadenamehi i pa, ‘Ma powa awai i dewaya?’
Ma hi otu labatana hi pa, ‘Ona witakeya!’
24 Yaka Pilato amaka i nugotuhuya ega a kadidili gehouna, babana

bolu baneina hi wihigihigili duma po galenahi mei hina itona, ega yaka
goila i waya po u matahi nimana i ogaya ma i baha i pa, ‘Apega awai
gehouna a dewaya geka lawana uyahina po a hilage binei a taniwaga,
taumi tunawami apo ona taniwageya.’

25Ma lawa boluhi hi baha hi pa, ‘To baha ipa ina hilage, ma a hilage
witeina tauyai po natunatuyai uyahiyai inamemae.’

26Geka bahana umulina Pilato i baha po Balaba hi lupena haleya ma
Yesu gulawa metametanana uyahinei hi wilawi ma ipa hina niyeya po
hoi ani take hina tutulawiteya.

Tuwigawiya Yesu hi lauguyoguyougeya
(Maki 15.16-20; Yoni 19.2-3)

27 Ega yaka mi Loma hai tu wigawiya Yesu hi luiya taniwaga a numa
baneina u hinena, ma tu wigawiya hai bolu atapuna hi’mboina gogona
mai Yesu uyahina, 28 po a kaleko hi wihaleya ma wasawasa hai kaleko
kayakayana hi wiluiya. 29 Ma a unuhau gologolowa waidonadonana
hi dewaya po u unununa hi houni ma digona u awala hinebawana hi
houni, ma umatana hi polouma hi lauguyaguyau hi pa, ‘Tinani, tammi
Yudeyahaiwasawasa?’ 30Mahi howayamadigonahiwayapouyahinei
unununa hi ilawi. 31 Hi luguyoguyougena woloeya ma wasawasa hai
kalekohiwihaleyama taunaakalekodumanahiwiluiya,mahininiyeya
ipa hina witakeya.

Yesu hi tutulawiteya hoi ani take
(Maki 15.21-32; Luka 23.26-43; Yoni 19.17-27)

32 Yelusalem hi nehaleya po hi nenae, ma Simona lawa Sailinigei hi
tuhagaya po ega yaka hi baha po Yesu anani take mayouna i awala
haguya. 33Hi nae po hi geleta u Gologota, a bui naka Ununu Dobuna.
34 Ega yaka wine mulamula waigolana mitehi hi wila emoteya ma hi
weleya,maYesuwinenoka iumadadanima iwihinigigiyeya. 35MaYesu
hoi ani take hi tutulawiteya po i kokoe ma a kaleko hi wikibugehi po hi
tamihi. 36Gohagohana i kokoemahi tugula po hi gagalena iteteya. 37Ma
ani take u tepana ani wigouna hi giluma geleteya hi pa:

YESU GEKAMI YUDEYAHAIWASAWASA
38 Tu danene luwaga mitehi hi witake gogonehi gehouna u awala
hinebawana ma gehouna u awala kehana. 39Lawa liyaliyanei hi nenae
ma hi bahabaha gae ma hi ununu kwadikwadiyana ma hi palipaliyeya
hi pa, 40 ‘U baha u pa emoemotam apo numa dalabu una hoe haleya,
ma iyeta tonuga u hinena una wogo meya, ma heki, tam tunawam
una luyawata mem po ani take uyahinei una hopu mai apo inapa tam
Yaubada Natuna yaka.’

41 Mei gasi tu witalaguyaba babadahi po lugagayo tanitaniwagahi
po mi Yudeya hai tanitaniwaga hi palipaliguyaguyau hi pa, 42 ‘Lawa
gehouhi i wiluyagohanihi hapali tauna ina wiluyagohana meya? Ipa
tauna Isalaela ata wasawasa, heki, geka hougana ani take uyahinei ita
hopu mai po tata galeya ma tata witumaganeya. 43 Tauna Yaubada i
witumaganeya po i pa, “Tau Yaubada Natuna.” Heki, geka hougana
Yaubada ina haloya po ta galeya.’ 44Mei tu danene Yesu mitehi hi take
gogonehi tauhi gasi Yesu hi widibogi.

Yesu i hilage
(Maki 15.33-41; Luka 23.44-49; Yoni 19.28-30)

45 Iyeta i lautipolini ma kabudala lalana i wohouni po tupo atapuna i
uguguwi a sigana kabudalana i hopu po ibiga i lutipolini. 46Houga noka
uyahina Yesu i otu i pa, ‘Eloi, Eloi, lama Sabatani?’ anona ‘U Yaubada, u
Yaubada, awai binei u nehaleu?’



Matiu 27:47 58 Matiu 27:66

47Ma lawa gehouhi u liyaliyana hi towotowolo geka bahana hi nonoli
po hi pa, ‘Geka lawana nugote Elaisiya e ototugeya.’

48Mala emosi ma lawa gehouna i bulili nae po baloi i waya po wine
waitululuwana uyahina i wiyoli ma hige uyahinei i tupahigeya po i
wiyoyoga giyeya u gamona ipa ina hanaguguya. 49Ma lawa gehouhi hi
baha hi pa, ‘Heki, una wohouna ma tana iotonana ma apo Elaisiya ina
nei po ina wiluyagohani.’

50Ma Yesu i otu labatanamemema yautuna i kokoe.
51 Ma numa dalabu baneina libulibuna kaleko baneina i taketake i

gunalolo luwageya u moyana ma i hopu po u babana, ma guhuguhu
i geleta po gaima baneihi hi gunahedalihi. 52 Ma kokowaga lobodahi
hi gunahoenihi po tu wiwoiyawa magomagouhi odubona hi hilage po
hoi kokowaga hi memae hi towolo meme. 53 Ma Yesu a towolo meme
u mulina tauhi hi nae Yelusalem po lawa magomagouhi uyahihi hi
laugeletehi.

54 Ma tu wigawiyahi hai taniwaga mitehi Yesu hi gagalena iteteya
ma guhuguhu po gasi awai po awai hi gelegeleta ma hi gagalehi po hi
matouna duma po hi pa, ‘Baha dumana geka Yaubada Natuna.’

55Wiwine gehouhi uheiya hi towolomaYesuhi gagaleya, tauhi lolowa
u Galili ma hi wotagoya po a hagu hi dewadewaya. 56Gehouna gowana
Maliya Magadalagei, ma a waligeha Yamesa ma Yosepa hinahi, ma gasi
Sebedi natunatuna luwaga hinahi.

Yesu hoi kokowaga hi houni
(Maki 15.42-47; Luka 23.50-56; Yoni 19.38-42)

57 Ma amaka aibiga yaka lawa Alimatiyagei tu waigapola lawana
gowana Yosepa tauna Yesu tu wotagona gehouna i nae 58Pilato uyahina
po Yesu hinina i lupaliyeya ipa ina waya po ega yaka i palihaleya po ipa
inawaya. 59ApomaYesuhinina iwayapokokowagakalekonei i humaya
60mahoi kokowaga i houni. Kokowagananaka tapatapanahi hedali po i
luimayohola egahita houneya,magudunagaimabaneinahi buileyapo
uyahinei kokowagana hi lutomgeyama i nae. 61MaMaliyaMagadalagei
a waligehamitehi kokowagamatetana u liyaliyana hi tugutugula.

Kokowaga hi galena iteteya
62 Yesu hi itakeya naka mi Yudeya hai iyeta wononogo, ma malitom

po hai dalabu iyetana uyahina tu witalaguyaba babadahi po gasi Palisi
lawahi hi nae Pilato uyahina. 63Po hi baha hi pa, ‘Bada, tu wikoyakoya-
mana lolowaayautunama ibahabaha tonugotuhuya i pa, “Iyeta tonuga
ma apo hilagei a towolo meme.” 64 Ma emoemotana apo uta baha po
kokowaga tu galena itetehi hita galena itete imahiyeya iyeta tonuga u
hinehi, meka po apo a hewahewali hina nei po Yesu hinina hina waya
po hina houna gowadima lawa hina koyamehi po hina pa, “Yesu amaka
hilage uyahinei i towolo meme,” po Yesu a hewahewali hai koyama
waimulina a koyama tahatahayana ina lata lagoni.’

65 Ega yaka Pilato i paliwelehi i pa, ‘Omi tu galena itete he memae,
ona niyehi po kokowaga hina galena itete imahiyeya.’ 66 Yaka hi nae
kokowaga u matetana po guduna hi pupu imahiyeya ma tu galena itete
hi witowolihi.

28
Yesu hilage uyahinei i towolomeme
(Maki 16.1-10; Luka 24.1-12; Yoni 20.1-10)

1 Mi Yudeya hai dalabu i kokoe, ma gaogao a iyeta tahatahayana
uyahina malatomtom kikina Maliya Magadalagei, a waligeha mitehi
hi nae ipa kokowaga hina galeya. 2 Ma guhuguhu baneina i gelete,
naka Guyau a tu winoyanoya gehouna yadei i hopu mai po kokowaga
matenanei gaima i buileya ma u tepana i tugula. 3 Tu winoyanoya
galenana i namanamali ma a kaleko i wakeke duma. 4Ma kokowaga tu
galena itetena tu winoyanoya hi gagaleya po hi matouta, po hi taatawa
ma hi guli mei lawa hilahilagehi.

5Ma tuwinoyanoyawiwinehi i paliwelehi i pa, ‘Ega onamatomatouta.
A hanapugemi taumi Yesu hi laihilageni o bibiheya. 6 Tauna ega geka
hotana ita memae amaka i towolo meme, mei lolowa i palipaliwelemi
pite. Ona nei po anani eno ona galeya kokoena. 7 Ma ona nae po a
hewahewali ona paliwelena yagiyaginehi ona pa Yesu amaka hilage
uyahinei i towolo meme po e tahatahaya nae u Galili, ma taumi noka
hota apo ona galeya. Geka omi tuwega amaka a paliwelemi.’

8 Ega yaka wiwinehi hi matouta ma gasi hi kaoha, ma kokowaga
hi nehaleya po hi neyagiyagina po hi nae Yesu a hewahewali uyahihi
po awai hi gelegeleta hi paliwelehi. 9 Mala emosi ma Yesu i tuhagahi
po i mamalihi i pa, ‘Tinani,’ ma hi polou po aena hi wogoya ma hi
wotalagiyeya. 10MaYesu ipaliwelehi i pa, ‘Egaonamatomatoutamaona
nae powalewalehiu ona paliwelehi po hina nae u Galili po noka hotana
apo hina galeu.’

Kokowaga tu galena itetena hai wipaliwelena
11Geka wiwinehi yohola tahayagei hi nenae, ma kokowaga tu galena

itete hi naeYelusalempoawai hi gelegeleta tuwitalaguyabababadahi hi
paliwelehi. 12Ega yaka tu witalaguyaba pomi Yudeya hai tanitaniwaga
mitehi hi’mboina ma hi wiwogatala po mone baneina kokowaga tu
galena itetena hi welehi ma hi lugagayogehi, 13 po ipa ega lawa hina
palipaliwelehi, ma hina baha hina pa, ‘Uguwei to eneno ma Yesu a
hewahewali hi nei po hinina hi daneneya.’ 14 Ma gasi hi paliwelehi hi
pa, ‘Inapa mi Loma hai taniwaga tuwega geka ina nonoli yaka apo to
koyameya po ega ina lauuyogigai uyahimi.’ 15 Ega yaka hai mone hi
tama, ma babadahi hai baha hi wiponawogogeya po hai widededena hi
nohayami Yudeya atapuhi uyahihi po amalai he ibaabaniyeya.

Yesu a hewahewali hai bagibagi i welehi
(Maki 16.14-18; Luka 24.36-49; Yoni 20.19-23; Bagibagi 1.6-8)

16 Ega yaka Yesu a hewahewali magouhi 11 hi nae u Galili po hi gae
oyaYesu i bahebaheyauyahina. 17PoYesuhi galeyamahiwotalagiyeya,
tamogi uyahihi gehouhi yoholahi launugoluwaluwaga. 18EgayakaYesu
i nei uyahihi po i paliwelehi i pa, ‘Amau taniwaga atapuna hoi yada po
hoi hipuli amaka i weleu, 19 yaka ona nae tupo atapuna uyahina po ona
lauguguya lawa uyahihi po hina wotago uyahiu. Ma Amau gowanei,
po tau Natuna gowaugei, po Alugo Woiyawa gowanei ona ibapatisohi.
20Mawiatatiyana atapuna amaka awelemi,ma lawa onawiatatiyehi po
hinawiponawogo. A baha duma uyahimi apo tau hougamagomagouna
mitemi ta memae, amalai po a siga hipuli anani kokoe uyahina.’

MAKI
Yoni tu wibapatiso a guguya
(Matiu 3.1-12; Luka 3.1-18; Yoni 1.19-28)

1 Geka tuwega dewadewana i waawala Yesu Keliso binei, tauna
Yaubada Natuna.

2Tu bahapiko gehouna gowana Isaiya Yaubada a baha i bahebaheya i
pa,
‘U tu winoyanoya apo a himila tahaem
po om tahaya ina wononogogeya.’
3 ‘Lawa gehouna hoi balabala yabayababa e iototu i pa,
“Guyau a tahaya ona wononogeya.
A tahaya ona lidumaluhi.” ’

4Uyahinei Yoni tuwibapatiso i geletaYudeyabalabalanauyahinaapa-
poe paligigilana binei nugobui bapatisona i lauguguyeya. 5Lawa boluhi
tupo Yudeyagei po dobu Yelusalemgei hi liya mai Yoni uyahina. Hai
apapoe hi bahena geletehi ma Yoni i bapatisohi goila Yodani uyahina.
6 Yoni a mae ega ita dewadewa babana a kaleko kamelo apalana, ma a
dagilolo gamogamo opina ma a yam madimadi ma tuwoya i ananihi.
7 Yoni a guguya Yesu binei i pa, ‘Lawana muliugei e nenei naka i
gelagoniu ma ega u dewadewa awai ipa apo a polou po a aehumahuma
a lupeni. 8 Tau goilei a bapatisomi ma tauna apo Alugo Woiyawei ina
wibapatisomi.’

Yesu a bapatiso
(Matiu 3.13-17; Luka 3.21-22)

9 Noka hougana Yesu Nasaletagei i nei Galili tuponanei. Yesu i nei
Yoni uyahina po Yoni Yesu i bapatisoya goila Yodani uyahina. 10 Goila
uyahinei Yesu i togo geleta po yada i gagaleya ma i gunahoeya po Alugo
Woiyawa mei bunebune i hopu mai tauna uyahina. 11Ma pona yadei i
hopumai i pa, ‘TamNatuwe a luhogalem, ma bimgei a kaoha.’

Yesus a ludadana
(Matiu 4.1-11; Luka 4.1-13)

12 Naka hougana Alugo Woiyawa Yesu i himili po i nae balabala
yabayababa uyahina, 13 po noka hota i memae iyeta magouhi 40, ma
Tomodulele Yesu i laudadani. Ma balabalana uyahina gamogamo woy-
ahiyahihi hai ani mae ma tu winoyanoya mi yadena Yesu hi galena
iteteya.

Yaubada a taniwaga inawawala
(Matiu 4.12-22; Luka 4.14-15, 5.1-11)

14 Heloda Yoni i numa panipani po hoi numa panipani i houni, ma
u mulina Yesu i nae tupo Galili uyahina po tuwega dewadewana i
guguyeya Yaubada uyahinei i pa, 15 ‘Houga amaka i geleta Yaubada
a taniwaga kikina apo ina wawala, uyahinei omi apapoe uyahihiyei
ona luhagawilemi po tuwega dewadewana nugonugomiyei ona witu-
maganeya.’

Yesu a hewahewali wohepali i otugehi

16 Iyeta gehouna Yesu Galili bogana liyaliyanei i nenae po tu ebaebaga
luwaga i tuhagahi, tauhi hi ebebaga. Gehouna gowana Simonamawale-
hina gowana Andulu 17 Ega yaka Yesu i otugehi i pa, ‘Ona wimulitagou
po lawa ebagahi a wiatatiyemi.’ 18 Ega yaka hai hagida hi nehalehi ma
Yesu hi wotagoya.

19Mai tutunaepoSebedinatunatuna luwagaYamesamaa tewelaYoni
i galehi tauhi hai hagida hi wononogo wam uyahina. 20Naka hougana
Yesu i otugehi i pa, ‘Ona wimulitagou.’ Ma hi towolo yagiyagina po
amahi ma a tu bagibagi mitehi hi nehalehi hai wam uyahina ma Yesu
hi wotagoya.

Lawa gehouna alugo apapoena u hinena
(Luka 4.31-37)

21Yesu i nae Kapaneum umeyageina. Iyeta dalabu uyahina hi lui hoi
numa dalabu po Yesu i wiatatiyana. 22Ma lawa hi nugogohola duma a
wiatatiyana binei babana a baha hi wipoya ipa lawa hinawotagoya. Ma
egamei lugagayo tanitaniwagahi hai wiatatiyana.

23Naka hougana lawa gehouna alugo apapoena u hinena imemaema
i otu i pa, 24 ‘Yesu tam Nasaletagei. Awai ipa uyahiyai una dewaya? U
nenei ipa unawiapapoeniyai? Ma a hanapugem tam iyai. Tam Yaubada
galinei waiwoiyawam.’

25Yesu ipaliyeya i pa, ‘Unagenuwanamaunanehaleya!’ 26Yesu ibaha
yaka alugo apapoena lawana i tapeitatawa dumaya ma i otu labatana
apoma lawana i nehaleya.

27Lawa atapuhi hi gohola dumahi po tunawahi hi lulubayadenamehi
hi pa, ‘Geka awai? Geka nugote wiatatiyana wouna. Tauna a wipoyagei
alugo apapoehi i taniwagehi po hi wiponawogogeya.’ 28Noka hougana
Yesu tuwegana hi nohayameyagai atapuhi uyahihi Galili u tuponana.

Yesu lawa hai totogo i widewadewahi
(Matiu 8.14-17; Luka 4.38-41)

29 Kapaneum numa dalabuna hi hopu haleya po hi nae Simona ma
Andulu hai numa uyahina ma gasi Yamesa ma Yoni mitehi. 30Hi geleta
po Yesu hi paliweleya hi pa, ‘Simona pohiyana i wihinigugupouma po
ani eno uyahina e’neno.’ 31 Yaka Yesu i nae Simona pohiyana uyahina
po u nimana iwogo po iwitowoli. Ma a gupouma i kokoe. I wotowolo po
i poulehi.

32 Kabudala i yoli po i uguguwi ma lawa tootogohi po tauhi alugo
apapoena i luiluinihi hi nehi mai Yesu uyahina. 33 Tauhi meyageinei hi
nei po numa u liyaliyana hi towolo. 34 Yesu lawa hai totogo tapuhi po
tapuhi i luyawahihi ma alugo apapoehi i wiyagahi ma i paliwelehi ipa
hina genuwana po Yesu ega hina palipaligeleteya.

Yesu i guguya u Galili
(Luka 4.42-44)

35 Yesu numa i nehaleya po i weludidibala nae hoi balabala po tu-
nawana i laupali. 36 Simona a lawa mitehi hi’mhoe po hi nae Yesu hi
biheya. 37Hougana hi tuhagaya po hi paliweleya hi pa, ‘Lawa atapuhi
he bibihem.’

38Ma Yesu i baha i pa, ‘Amaka ma ta nae dobu gehouhi uyahihi po a
guguya. Geka bagibagina binei a nei.’ 39 Ma ega yaka Galili atapuna

hi wiwileya po i guguya hai numa dalabu uyahihi ma alugo apapoehi
i wiyagahi.

Yesu lepelo lawana i widewadewaya
(Matiu 8.1-4; Luka 5.12-16)

40 Lawa lepelepelona i nei Yesu uyahina po i polou ma i baha gonu-
gonuwa i pa, ‘Inapa nugonugom yaka una wiluyagohaniu.’

41 Yesu i lunugotootogogeya yaka nimana i lodomi po lawana i
wodadani ma i pa, ‘Nugonugou a luyawahim. Amaka ma una de-
wadewa.’ 42Mala emosi ma a lepelo i kokoema i dewadewameme.

43 Naka hougana Yesu i himihimili ma i baha kadidili uyahina i pa,
44 ‘Ega lawa gehouna una palipaliweleya, ma una nae tu witalaguyaba
uyahihi po una bahena mem una pa, “Amaka a dewadewa,” ma om
ani’mbenena una houni mei Mose a lugagayo bukana uyahina i gilugi-
lumi pite om yeuyeu binei po hina hanapugem tam amaka u luyago-
hana.’ 45Ma lawana Yesu a lugagayo ega ita wiponawogogeya ma i nae
po lawa boluhi uyahihi i ibaabaniyeya. Uyahinei Yesu ega emoemotana
ina nae meyagai uyahihi babana lawa hi maga duma po hoi balabala i
memae, ma lawa tupo atapunei hi nenei Yesu uyahina.

2
Yesu aeapapoe lawana i luyawahi
(Matiu 3.1-12; Luka 3.1-18; Yoni 1.19-28)

1 Iyeta wabihaga hi kokoe ma Yesu i gunawileya Kapaneum po hoi
numa i memae ma tuwegana lawa hi nonoli. 2 Ma bolu baneina
hi’mboinanaeponumahinenamatetanahiwihogoya,maYesu i guguya
uyahihi. 3 Lawa wohepali lawa waigwameyameyana hi awali po hi nei
hoi numa ma ega emoemotahi po hina lui babana numana i hogoya.
4 Ega yaka tetegei hi’mgeina gae wogo tabataba uyahina ma numa
gatowana hi hoeya, ma tu totogo anai ani enonama hi houna hopuneya
Yesu u matana. 5Hougana Yesu lawahi hai witumagana i gagaleya po
i baha nae totogo lawana uyahina i pa, ‘Natuwe, om apapoe amaka a
paligigilihi.’

6Ma lugagayo tanitaniwagahi Yesu a baha hi nonolima u nugonugohi
hinugowilawilahipa, 7 ‘Awaibinei geka lawanaYaubadaepalipaliguyo-
guyougeya? Ega emoemotana lawa awai apapoe ina paligigili ma
Yaubada tunawana.’

8 Mala emosi ma Yesu u nugonugona hai nugotuhu gowagowada i
lugeleteya yaka i baha nae uyahihi i pa, ‘Awai binei o inugowilawila?
9 Meka baha dewadewana po apo tu tootogona a paliweleya? Om
apapoe a paligigili bo una towolo po om ani eno una waya po una nae?
10 Apo uyahimi a limoineya naka tau Lawa Moinau, wipoya Yaubada
i weleu po hoi hipuli apapoe a paligigili.’ Ega yaka i baha nae lawa
waigwameyameyana uyahina i pa, 11 ‘A bahabaha uyahim, una towolo
po om ani eno una awali ma una nae ommeyagai uyahina.’ 12Umatahi
ma i towolo po anani eno i awali po i nae, ma lawa atapuhi nugonugohi
hi goholihi ma Yaubada hi wotalagiyeya hi pa, ‘Geka mala emosi hota
apoma ta galeya.’

Libai Yesu i wotagoya
(Matiu 9.9-13; Luka 5.27-32)

13Yesu i gunawilenameyaGalili u boganamabolu baneina hi’mboina
mai uyahina po i wiatatiyana uyahihi. 14Ma i nenae po lawa gowana
Libai amana Alipi, naka lawana tauna takisi tu tama anani bagibagi
numana uyahina i tugutugula ma Yesu i baha nae uyahina i pa, ‘Una
wotagou.’ Libai i towolo po Yesu i wotagoya.

15 Houga naka uyahina Yesu mitehi hi tugula Libai anu numa po
hi’mam, ma takisi tu tama po tu apapoe po Yesu a hewahewali mitehi
hi tugutugula babana lawa magomagouhi Yesu hi wotagoya. 16 Ma
lugagayo tanitaniwagahi naka tauhi Palisi lawahi hi gagaleya tu apapoe
po takisi tu tama mitehi hi’mamma a hewahewali hi lubayadehi hi pa,
‘Awai binei omi bada takisi tu tama po tu apapoemitehi he’mam?’

17Yesu hai baha i nonoli yaka i paliwelehi i pa, ‘Lawa ega hita tootogo
ega tu lumulamula nugonugohi ma tu tootogo tauhi nugonugohi tu
lumulamula. A nenei ega ipa tu dewadumalu a otugehi, ma tu apapoe
a otugehi po hina nugobui.’

Tapalolo hudina
(Matiu 9.14-17; Luka 5.33-39)

18Houga gehouna Yoni tu bapatiso a hewahewali po Palisi lawahi hai
tapalolo uyahina aniani atapuhi ega hita ananihi babana hi hudihudi.
Ma Yesu a hewahewali ega hita hudihudi. Lawa gehouhi hi nei Yesu
uyahina po hi lubayada hi pa, ‘Awai binei Yoni po Palisi hai hewahewali
he hudihudi ma tam om hewahewali ega hita hudihudi?’

19 Ma Yesu i’mpaliluwaluwa i pa, ‘Itapa tu tawine olotona a tawine
tolehana uyahina tauna ita memae, moina apo a toumana hita iyohi?
Apega. Hougana tu tawineolotonamitehi hinamemaeapegahina iyohi.
20 Tamogi iyeta he nenei apo tu tawine olotona a gawiya hina wihaleya
ma noka iyetana uyahina apoma apo hina wiyohi.’

21Ma i baha meme uyahihi i pa, ‘Ega iyai luilui wouna ita papaya po
luilui odubona uyahina ita hilahilama lawiteya. Inapa ina dewaya yaka
naka luiluina wouna amaka i wiapapoeya ma apo gunalolona ina lata.
22Ma ega iyai winewouna ita hiwohiwoga hopuneya talagigoila gamog-
amo opihiyei hi dewadewaya odubona uyahina. Inapa ina dewaya
yaka apo winena wouna ina hahana po talagigoilana ina gunahaiya po
wine ina kolologeya. Apega iyai ina dewaya. Tamogi wine wouna ipa
talagigoila wouna uyahina hina hiwohiwoga hopuneya.’

Yesu Dalabu i taniwageya
(Matiu 12.1-8; Luka 6.1-5)

23Dalabu gehouna Yesu a hewahewali mitehi yaniyani mei pegapega
tanona tipolinei hi nenae, ma a hewahewali hi nae po pegapega ugohi
hi’mgomugomupohi’mam. 24MaPalisi lawahi hi gagalehi pohi pa, ‘Una
galeya. Ata lugagayo i baheya ipa ega hoi dalabu ta wobagibagi ma om
hewahewali geka pite he dewadewaya.’

25Ega yaka Yesu i paliwelehi i pa, ‘Dawita po iyawoi tauna mitehi am
hi hilage ma awai i dewadewaya o hiyawa bo eega? 26 Naka hougana
Abiyata tu witalaguyaba taniwagana Dawita i lui po Yaubada a numa
u hinena palawa wailugagayona i waya po i ani, ma a hewahewali i
welewelehi. Tamogi ata lugagayo i baheya ipa ega iyai ina anani ma tu
witalaguyaba tunawahi.’

27Ega yaka Yesu i baha i pa, ‘Yaubada iyeta dalabu lawa i welewelehi
tauhi galihiyei, ma dalabu ega lawa ita tanitaniwagehi. 28 Tau Lawa
Moinau dalabu taniwagana.’

3
Lawa nimana habehabeluna
(Matiu 12.9-14; Luka 6.6-11)

1 Yesu i gunawileya numa tapalolo uyahina po lawa nimana habeha-
beluna i memae ma i galeya. 2Ma Palisi lawahi tahaya hi bibeiha ipa
Yesuhinawigouyapohi todimahi gagaleyahi pa, apodalabugei lawana
ina luyawahi bo eega. 3 Ega yaka Yesu lawana nimana habehabeluna i
otugeya i pa, ‘Una nei geka u tipolinana.’

4Ma Yesu i pa, ‘A lubayademi, ata lugagayo uyahina i baheya ipa hoi
dalabu awai ta dewadewaya? Lawa tana idewadewahi bo tana iapa-
poenihi, bo lawa ta lauyawahihi bo ta ununihi?’ Ma hi genugenuwana.

5 Yesu anai uyogigeina i gagalena wilawila uyahihi ma nugonugona i
wiyuwa duma babana ega hai lunugotootogo, ega yaka lawana uyahina
i pa, ‘Nimam una lodomi,’ ma nimana i lodolodomi po i dewadewa.
6Uyahinei Palisi Heloda hai bolumitehi hi wiwogatala hi pa, apo iyowai
ma Yesu hina lihilageni.

Bolu baneina boga u liyaliyana
7Houga gehouna Yesu a hewahewali mitehi hi hopu Galili u bogana

ma bolu baneina hi wotagohi. 8Bolu geka dobuhigei hi nenei naka tupo
GalilimaYudeyamaYelusalemgeihinei, Idumeya tuponanauyahineihi
nei, Yodani goilanau tuponanei hi nei,ma gasimeyagai baneihi, Saidoni
ma Taya u liyaliyahigei hi nei. 9 Ma bolu i lata duma yaka i baha nae
a hewahewali uyahihi i pa, ‘Wam ona neiyai ma lawa he pitapita mehi
ma hoi wam apo a gelu. 10Babana Yesu tu tootogo uyahihi i wobagibagi.
Ma lawa hi pitapita mehi po Yesu hi wodadani. 11 Bolu u hayahi lawa
gehouhi alugo apapoehi hi luinihima Yesu umatana hi polopolouma hi
ototu hi pa, ‘Tam Yaubada Natuna.’

12 Ega yaka Yesu i paliwelehi i pa, ‘Ega ona palipaligeleteu lawa
uyahihi.’

Yesu a hewahewali i winaganihi
(Matiu 10.1-4; Luka 6.12-16)

13Yesu a bagibagi u boga i luwegahima i gae u oya, po bolu uyahihiyei
lawa i lauhogalehi i otugehi po hina nae uyahina. 14 Ma magouhi
12 i witowolihi ma i wigowahi tu wituwetuwega ipa apo mitehi hina
memae po ina himilihi tupo gehouhi uyahihi po hina luguguya. 15Ma
hai wipoyagei apo alugo apapoehi lawa uyahihi hina wihalehi. 16 Yesu
a hewahewali magouhi 12 i naganihi gowahi gegeka: Simona, Yesu i
wigowaya Pita, 17 Yamesa ma walehina Yoni tauhi Sebedi natunatuna,
ma Yesu i igowahi Palele natunatuna, tauhi ponahiyei i baheya Bowa-
nati, 18Andulu, Pilipo, Batolomiu, Matiu, Tomasi, Yamesa Alipi natuna,
Tadiyesi, Simona tauna tu’mgudugudu mi Loma hai ani taniwaga
uyahinei, 19ma Yudasa Isakaliyota Yesu tu nugohalenana.

Yesu a kadidili
(Matiu 12.22-32; Luka 11.14-23, 12.10)

20 Yesu a hewahewali mitehi numa gehouna uyahina hi lui ma bolu
gehouhihi’mboinamaipoegaemoemotahihin’omagotupobabana lawa
hai gaoago ega hita welehi. 21 Yesu a guguni noyana hi nonoli po binei
hi nae po ipa hina weluwaya, babana lawa hi baheya hi pa Yesu ita
badebade.

22 Ma lugagayo tanitaniwagahi Yelusalemgei hi hopu mai po hi
paliguyoguyougeya hi pa, ‘Ega naka tauna a kadidiligei ita wobagibagi
ma Tomodulele, palouma hai bada, amanini uyahinei alugo apapoehi e
iyagahi.’

23 Yesu lugagayo tanitaniwagahi hai baha i nonoli, yaka
paliluwaluwagei i baha nae uyahihi i pa, ‘Omi bahahi ega baha
dumahi. Awai binei apo palouma tulana ina wigawiyeya? Tauna
tulana. 24Apo ani taniwaga gehouna u tipolina ina gunakahaya po hina
igawigawiyena mehi apo hai mae ina apapoe. 25Apo gasi guguni emosi
ma u tipolina ina gunakahaya po hina igawigawiyena mehi, apo hai
gugunina ina apapoe. 26Uyahineima inapa Tomodulele anani taniwaga
ina gunakahaya po hina igawigawiyena mehi apo hai boluna apega ina
kadidili ma apo hina kokoe. 27 Ega emoemotana lawa kadikadidilina
a numa ta luiya po a gapola ta danenehi. Inapa numana taniwagana
ta womomohi po aena ma nimana ta panipanihi yaka apo ta lui a
numa u hinena po a gapola ta danenehi. 28 A baha duma uyahimi,
lawa hai apapoe po hai baha apapoehi Yaubada emoemotana apo ina
paligigilihi. 29Ma apapoe emosi hota, inapa lawa awai Alugo Woiyawa
ina paliguyoguyougeya yaka tauna apega Yaubada ina paligigili ma a
apapoe apo inamewahaga.’

30Yesu geka i bahabahanaematababana lawahiwigouyahi pa, tauna
alugo apapoena i luiya.

Hinanamawalewalehina hi geleta Yesu uyahina
(Matiu 12.46-50; Luka 8.19-21)

31 Hinana ma walewalehina hi geleta Yesu uyahina po numa u up-
utana hi towotowoloma Yesu hi giigimeya ipa ina hopu uyahihi. 32Bolu
Yesu u liyaliyana hi memae hi paliweleya hi pa, ‘Hinam ma walewale-
him hoi uputa he bibihem.’

33Yesu hai baha i wimiheya i pa, ‘Hinau iyai? Mawalewalehiu iyawoi
nawa?’

34 Ma bolu i galehi ma i baha i pa, ‘Geka taumi hinahinau po wale-
walehiu. 35Apo iyai Yaubada a nugotuhu ina dewadewaya, naka tauna
walehiu po nouwe po hinau.’

4
Yesu i’mpaliluwaluwa pehi binei
(Matiu 13.1-9; Luka 8.4-8)

1 Yesu i gunawileya Galili u bogana ma i wiwawala po i guuguya ma
bolubaneidumanahi’mboinamaiuyahina, egayakaYesuwamuyahina
i gelu po i tugula imahi ma bolu hoi dedeyani hi towotowolo. 2Ma ega
yaka bahawiluwaluwagei i wiatatiyehi i pa, 3 ‘Ona lutanigana, tu lupehi
i nae a tano uyahina po a pehi polahi i nohanohahi. 4 I ihulu po pola
gehouhi hoi tahaya hi peu po kiu hi anihi. 5 Ma pola gehouhi hi peu
dobu waigaigaimana uyahina po hi laha yagiyaginehi babana hipulina
ega ita potopoto. 6Ma kabudala a houga lalana uyahina mala emosi ma

hi kokodila, babana dedehi ega hipuli dewadewana hita tuhagaya. 7Ma
pola gehouhi hiyamoni waidonadonana u hayahi hi peu po hougana hi
lahalahahi naka donadona i numa panipani unihi. 8Ma pola gehouhi
hipuli dewadewana uyahina hi peu po hi lata po hi ugo. Hai houga
ugo naka gehouhi ega hit’ugo imahi ma gehouhi ega hit’ugo duma. Ma
gehouhi hi ugo labatana.’

9Uyahinei Yesu i pa, ‘Taumi iyawoi waitanigami yaka ona launonola.’
Awai binei Yesu i bahabahawiluwaluwa
(Matiu 13.10-17; Luka 8.9-10)

10 Yesu a guguya i luwegahi po bolu hi’mtuihagola ma a hewahewali
po tu wotagona gehouhi mitehi hi memae po hi lubayada hi pa, ‘Nu-
gonugoiyai ipa om baha wiluwaluwa una liyayahihi uyahiyai.’ 11 Yesu
hai baha iwimiheya i pa, ‘Taumi amaka Yaubada anani taniwaga anona
i lugeleteya uyahimi. Ma tauhi tu meuputa baha wiluwaluwa geka
hi nonoli ma anona ega hita hanapugeya. 12 Geka binei ma baha
wiluwaluwagei i iatatiyana babana,
“Apo hina wihalugeyama apega hina galena tuhagaya
po apo hina lutaniganama apega hina hanapugeya.
Ma itapa hita hanapugeya apo hai apapoe hita wihinigigiyehi

po Yaubada ita paligigilihi.” ’
Pehi paliluwaluwana anona
(Matiu 13.18-23; Luka 8.11-15)

13 Yesu i lubayadehi i pa, ‘Pehi paliluwaluwana ega ota hanapugeya?
Yaka baha wiluwaluwa gehouhi apega ona hanapugehi. 14 Tu wihulu
Yaubada a baha e laiholi lawa u nugonugohi. 15 Pola hoi tahaya hi
pipeu naka lawaYaubada a baha hi nonolima Tomodulele bahana unu-
gonugohi i wihaleya. 16Ma pola dobuwaigaigaimana uyahina hi pipeu,
anona naka iyawoi Yaubada a baha anai kaohahi hi nonoli, 17 tamogi
ega dedehi uyahinei ma he itumagana po ega daonamawitai po pilipili
he wialonihi naka bahana binei ma amaka he peu. 18 Pola hiyamoni
waidonadonana u hayahi he pepeu anona naka lawa Yaubada a baha hi
nonoli 19ma tamogi hipuli genonamagapolawasawasahi nugohi iwaya
po tauhi hai luhogala gowagowadagei bahana hi winugoguluwi po ega
ugohi. 20Mapolahipuli dewadewanauyahinahipipeuanonanaka lawa
tauhi baha hi nonola tuhagaya yaka apo hin’ugugo. Gehouhi ega hit’ugo
imahi, gehouhi naka hi ugo dumama gehouhi hi ugo labatana.’

Paliluwaluwa lampa binei
(Luka 8.16-18)

21Yesuabahawiluwaluwagehounayayata omgowadanabinei, i baha
i pa, ‘Ega iyai lampa ita apuya ma gaebagei ita lautataya bo ani eno u
gaboulina ita huhouni, tamogi anani tugula uyahina e huhouni. 22Awai
gowagowadana apo inawihabuhabuluna po lawa hina nonoli. Ma awai
gowagowadana apo hina tuhagaya po hina neiyai hoi yayata po lawa
hina galeya. 23Taumi iyawoi waitanigami yaka ona launonola.

24 ‘Iyawoi o lautanigana ipa ona gagalena imahi. Babana awai
o dewadewaya apo Yaubada bimiyei ina dewaya po ina luwitani.
25Matababana iyai uyahina awai dewadewana e memae apo Yaubada
ina luwitani tauna uyahina. Ma iyai uyahina eega, awai habuluna e
memae apo Yaubada ina wihaleya.’

Paliluwaluwa pehi lahana binei
26 Yesu i baha i pa, ‘Yaubada anani taniwaga naka mei pehi lawa a

tano uyahina i ugohi, 27 ma uguwei lawana i eno po malatomtomgei i
towotowolo po pehihi hai laha po hai lata a baba ega ita hanapugeya.
28Hipuli tauna tu wilata lugu ma ugo hai dewadewa tu welehi, 29ma a
hougamagula uyahina apo ugonana hina lohi.’

Paliluwaluwa pola habuluna binei
(Matiu 13.31-32, 34; Luka 13.18-19)

30 Yesu i baha meme i pa, ‘Yaubada anani taniwaga galenana awai?
Maapoawai uyahina apaliluweluweya? 31Galenanamei ihagila polana
habuluna, 32ma apo lawa e ugohi po e lahaya po e lata ma lagalagana
baneihi e hounihi ma kiu hai pata he wogowogohi.’

Yesu a paliluwaluwa himaga duma
33Yesu a guguya uyahina paliluwaluwa hi maga dumama uyahihiyei

Yaubada a baha i bahebaheya lawa uyahihi ma awai lawa emoemotahi
po hina hanapugeya naka tauna Yesu i luwaluwageya. 34 A luguguya
lawa uyahihi hougamagomagouna ompaliluwaluwagei i iatatiyanama
a hewahewali uyahihi i palipaligeletehi paliluwaluwahi anohi.

Yesu a taniwagagei togowama guletutu i palidumolihi.
(Matiu 8.23-27; Luka 8.22-25)

35 Ibigei a hewahewali i paliwelehi i pa, ‘Ta gelu po ta woe damana
u tupona.’ 36 Hi gelu ma bolu hoi gadowa hi nehalehi po hi yamkuka
ma wam gehouhi gasi hi wotagohi. 37 Hi’mkuka po hi damadamana
ma togowa a guletutuna hi wiyaloni po guletutu i hulugeleteya wam
u hinena ma apo hita yoli. 38 Ma Yesu wam u mulina i eneno ma a
hewahewali hi limaamahi po hi pa, ‘Bada, ega uta genogeta, kikina ma
apo ta hilage.’

39Yesu iwelutowolo po togowamaboga anai guligulina i paliyehi i pa,
‘Amakamaona todi,’ poegayaka togowa i todimanokahouganadumola
baneina.

40 Ma a hewahewali i paliwelehi i pa, ‘Awai binei o matomatouta?
Yohola ega Yaubada ota witumaganeya?’

41 A hewahewali hi matouta duma, ma tunawahi hi lulubayadena
mehi hi pa, ‘Geka lawanaawai? Togowapo guletutuhe iponawogogeya.’

5
Lawana alugo apapoehi hi nehaleya
(Matiu 8.28-34; Luka 8.26-39)

1 Galili bogana u tuponei dobu gowana Gelasene apoma uyahina hi
lugeleta. 2Yesuwamgei i huhopu po badebade gehouna alugo apapoehi
hi luiluiya kokowagagei i nei po mitehi hi witutuhaga. 3-4 Lawana
i memae kokowaga domohi uyahihi. Ma lawa hi letaya ipa gulawa
pawapawasigei aena po nimana hina panipanihi ma ega emoemotahi
matababana i lautuinihi ma i lowo po u pitapita i memae ma ega
emoemotana po hinawomomohi. 5Ma iyeta po uguwahoi kokowaga po
hoi oya i ototu naema hinina gaima kamkamna uyahinei i hapihapihi.

6 Ma lawana i galena nae po Yesu i galeya ma i bulili po u matana
i tupeu ma i polou. 7 Ega yaka lawana i otu labatana i pa, ‘Yesu,
Yaubada Gegewahagana Natuna tam. Awai uyahiu una dewaya? Ipa

Yaubada gowanei una paligubau ega una ihiniwiyuwau.’ 8Geka bahana
i bahebaheya babana Yesu amaka i baha nae uyahina i pa, ‘Alugo
palopaloumam, lawana una hopu haleya!’

9Ma Yesu i lubayadeya, i pa, ‘Gowam iyai?’
Ma i pa, ‘Gowau Bolu, babana boluiyai to memae.’ 10 I lupali higihigili

i pa, ‘Ega tupo geka uyahinei una iyagiyai.’
11 Ma polo boluhi oya u hadana hi banibani, Yesu u liyaliyana.

12 Alugohi hi lupali gonugonuwa hi pa, ‘Una himiliyai po polo uyahihi
to lui.’ 13 Ega yaka Yesu i palihalehi po alugo apapoehi lawana hi hopu
haleya po polohi hi luinihi. Polo magouhi mei tausana luwaga naka
pitenanama atapuhihi oyana yapanei hi haha hopu po bogana uyahina
hi halele.

14Mapolo tu galena itetehi hi lowo po hi nae dobu baneina po pitapita
tu miyehi uyahihi hi wibenabenama awai hi gelegeleta. Apoma lawa hi
hopu po hi nae ipa awai i waawala hina galeya. 15 Lawa Yesu uyahina
hi geleta. Ma lawana alugo apapoehi boluhi hi nenehaleya hi tuhagaya
Yesu aena u labena i tugutugula. Tauna i lukaleko po nugonugona a
dumadumalunamahigagaleyapohimatouta. 16LawahiYesuabagibagi
hi galeya po hi wituwega hi pa, ‘Alugo apapoehi lawa hi hopu haleya po
hi luipolouyahihi, pohiyoliyoligehi.’ 17Yakahi lupali gonugonuwaYesu
uyahina ipa tupo noka ina nehaleya.

18Hougana Yesu ipa hoi wam ina gelu ma lawana alugo apapoehi hi
hopuhopuhaleya i baha gonugonuwaYesuuyahina ipamitehi hinanae.
19 Yesu a baha i wimiheya i pa, ‘Eega, ma tamogi una nae om meyagai
uyahina po om guguni una paliwelehi Guyau i lunugotootogogem po i
hagum.’ 20 Yaka lawana i nae a tupo uyahina dobuna gowana Dekapoli,
po i wituwega po lawa hi nonoli ma hi gohola dumahi.

Yesuwiwine luwaga i widewadewahi
(Matiu 9.18-26; Luka 8.40-56)

21 Yesu a hewahewali mitehi hi damana meme hai u tupo po bolu
hi’mboina meme gadowa uyahina. 22Apoma numa dalabu taniwagana
gowana Yailo i nei Yesu uyahina po u aena i polou, 23 ma i lupali
gonugonuwa i pa, ‘Natuwe wawinena kikina ma apo ina hilage. Ma
a luhogalem ipa una nei po una wodadani po ina luyagohana ma ina
memae.’

24 Ega yaka hi nenae a numa uyahina ma bolu baneina hi wotagohi
po hi tataliyana mehi. 25 Ma noka boluna u hinena wawine gehouna
tootogona. Tauna a totogo naka tala i kolokololo bolima magouhi 12.
26 Wawine geka tu ulaula gehouhi uyahihi a gapola i halehi po ipa
luyagohana ina tuhagaya po egama tamogi a totogona i lalata. 27Tauna
Yesu tuwegana i nonoli yaka i wimulitagoya po a kaleko i wodadani.
28 Babana wawinena a nugotuhu i pa, ‘Apo Yesu a kaleko a wodadani
yaka a luyagohana.’ 29 Yaka wawinena Yesu a kaleko i wodadani po
mala emosi ma talana a kololo i wohouna ma mayana i wimeya amaka
i dewadewa.

30Yesumayana iwimeyanakamanini ihopuhopuyaka i luhagawileya
po i lubayada, i pa, ‘Iyai u kaleko i wodadani?’

31Ega yaka a hewahewali hi paliweleya hi pa, ‘Heki, bolu una galeya,
he tataliyanamehi. Awai binei e laubayada upa iyai i wodadanim?’

32MaegayakaYesu tauna i itotolana lawauhayahi ipa ina galeya iyai i
wodadani. 33Mawawinena ihanapugeya tauna idewayayaka imatouta
po i taatawama i nei Yesu umatana po i polou po i wibenabenama i pa,
‘Tau a wodadanim.’ 34 Yesu wawinena i paliweleya i pa, ‘Natuwe, om
witumagana i wiluyagohanim; a nugodumolam una nae, om wiyuwa i
kokoe.’

35 Yesu yohola geka bahana i bahebaheya ma Yailo a numagei lawa
gehouna i nei po Yailona uyahina i baha i pa, ‘Natum amaka i hilage ma
ata bada ega una laigeno gawahi.’

36Yesu noya i nonolima Yailo i paliweleya i pa, ‘Ega unamatomatouta
tamogi una witumagana.’

37 Ega yaka Yesu lawa atapuhi i talagagalihi po ega hita wotagohi
ma Pita ma Yamesa walehina Yoni tunawahi i weluwinihi po mitehi hi
nae Yailo a numa uyahina. 38Hougana hi gelegeleta meyagai uyahina
ponaponahinonoli naka lawahi tutoupohi lauhiyawa. 39EgayakaYesu
i lui numa u hinena po tu tou i paliwelehi i pa, ‘Awai binei o tutou ma
o lauhiyawa? Tewela geka ega ita hilage ma e eneno.’ 40 Geka bahana
uyahinama lawa atapuhi hi winameya.
MaYesu i baha po lawa atapuhi hi huhopunumahinenei po hi nae hoi

uputa. Ma tewelana hinana ma amana ma gasi a hewahewali tonuga
mitehi hi lui po hi nae tewelana anu ani eno. 41Yesu tewelana u nimana
i wogo ma ponahiyei i baha i pa, ‘Talida kum,’ ponatiyei a bui i pa,
‘Kenuna una towolo.’ 42 Ma tewelana i wotowolo po i nae, babana a
bolima magouhi 12. Amana po hinana ma a hewahewali hi galeya ma
hi nugogohola duma. 43Yesu i lugagayogehi i pa, ‘Ega lawa gehouhi ona
palipaliwelehi ubagibagi gekabinei,ma tewela a yamonaweleyapo ina
am.’

6
MiNasaleta Yesu hi wihinigigiyeya
(Matiu 13.53-58; Luka 4.16-30)

1 Yesu a hewahewali mitehi hi gunawilehi a meyagai duma uyahina,
2po Yesu hoi dalabu i wiwawala po i wiatatiyana hoi numa tapalolo. Ma
lawa magomagouhi hi nonoli po nugonugohi hi goholihi hi pa, ‘Meka
hotanana a hanapu i tuhagaya? Iyai i wiatatiyeya, pomanini e dewade-
waya? 3GekaMaliyanatuna, taunakamda,walewalehinaYamesa, Yosa,
Yuda ma Simona po nounouna mitehi ta memae.’ Uyahinei Yesu hi
luhinidoodoleya.

4Ega yaka i paliwelehi i pa, ‘Tu bahapiko u tupo geha lawa hiwiyatey-
ateya ma a meyagai po a guguni po a manago ega hita wiyateyateya.’
5-6Yesu i nugogohola dumababanaa lawaegahitawitumaganauyahina
po ega emoemotana a wipoya atapuna ina haleya, yaka lawa ega hita
magama i wodadanihi po hi luyagohana.

Yesu a hewahewali i himilihi po hina bagibagi
(Matiu 10.5-15; Luka 9.1-6)
Ega yaka Yesu i wiwila meyagai gehouhi uyahihi po i wiatatiyana.

7ApomaYesu a hewahewalimagouhi 12 i otugehi po hi nei uyahinama i
paliwelehi ipa luwaga luwaga hina nenae. Mawipoya iwelehi ipa alugo
apapoehi lawa uyahihi hina iyagahi.

8Hai ututu i lawihi i pa, ‘Ega awai ona wiwaya omi kadau binei. Ega
aniani po ega poha po ega mone, ma omi digona yawa ona waya. 9Omi
aehumahumagei ae yapayapami onahumahimaega luiluiwiluwagana
onawiwaya. 10Apoonanenaemeyagai gehounauyahina ona gelegeleta
ma numa taniwagana ina otugemi a numa uyahina ona lui, yaka naka
numana ega ona nenehaleya, ma uyahina ona memae po a sigana
meyageina ona nehaleya. 11Ma inapa meyagai gehouna uyahina lawa
ega hina kaohemi po omi guguya hina wihinigigiyeya yaka meyageina
ona nehaleya. Ma ona nenae hougana aemi dubudubuna ona lihooholi
po ani galena u matahi ona dewaya po hai dewa apapoehi hina hana-
pugehi.’

12Yesuahewahewali ihimilihipohinaemeyagaiuyahihipohiguguya
ma lawa hai apapoe uyahihiyei hina nugobui. 13 Gasi alugo apapoehi
lawa uyahihi hi wiyagahi ma bunama uyahinei tu tootogo hi bunamihi
po hi luyagohana.

Yoni tu bapatiso a hilage
(Matiu 14.1-12; Luka 9.7-9)

14Yesuawipoya tuweganahinohaya tupoatapunauyahinapoHeloda
wasawasa i nonoli. Ma lawa gehouhi hi pa, ‘Nugote Yoni tu bapatiso
hilage uyahinei i towolo meme pomanini geka e dewadewahi.’

15Ma lawagehouhi hi pa, ‘Tubahapiko odubonaElaisiya i gunawilena
meya.’
Ma lawa gehouhi hi pa, ‘Ega Elaisiyama nugote tu bahapiko odubona

gehouna.’
16Ma Heloda wasawasa Yesu a wipoya noyana i nonoli po i pa, ‘Baha

dumana Yoni tu wibapatiso gadouna a boliboli tauna hilagei i towolo
meme.’

17Babana tauna Yonina lolowaHeloda i baha po hi numa panipani po
hoi numa panipani hi houni. A lui babana wawine gowana Helodiyasi
naka Pilipo agona ma tamogi Heloda i’mhalohalo po walehina agona
i lawagi. 18 Uyahinei Yoni i gagaleya po ega ita dumalu yaka i baha
nae Heloda uyahina i pa, ‘Ega ita dumalu babana walehim agona u
lawagi.’ 19 Naka binei ma Helodiyasi i luuyogigai Yoni uyahina po ipa
Yoni in’uni. Ma ega emoemotana, 20 babana Heloda Yoni i matuteya
po i galena teteya babana i hanapugeya naka Yoni tu dumalu po tu
wiwoiyawa. Houga magomagouna Heloda Yoni a guguya i nonoli ma i
launugoluwaluwaga tamogi ipa hilaki Yoni ponana ita noonoli.

21 Heloda a houga guni iyetana ma agona a gaogao i tuhagaya ipa
Yoni ina hilage. Tolehana hi dewaya po toumana hi otugehi am binei.
Toumanahi gabemani tanitaniwagahi po gawiya tu tahaehi po Galili
tupona tanitaniwagahi. 22Hougana Heloda a toumana mitehi hi’mam
mamahiyana wawinena i lui po umatahi i halahala ipa i laikaohahi.
Tewelana ahala hi gagaleya pohi kaoha dumayakaHelodamahiyana

i otugeya po i baha uyahina i pa, ‘Ani’mbenena apo a welem? Awai
om luhogala?’ 23 Ma wasawasa i baha i pa, ‘Moina dumana a baha
gwala uyahim om luhogala awai apo a welem. Inapa ani taniwaga una
luhogaleya emoemotana apo tupo gehouna bimgei a palihaleya.’

24Ma ega yaka guguhinina i nae po hinana uyahina i baha i pa, ‘Apo
awai u luhogala Heloda uyahina a baheya?’

Ega yaka hinana i pa, ‘Una nae po una baha una pa, “A luhogaleya ipa
Yoni tu wibapatiso unununa una weleu.” ’

25 Ega yaka tewelana i bulili po i gunawileya wasawasa a toumana
mitehi uyahihi po i pa, ‘A luhogaleya geka hougana Yoni tu wibapatiso
unununa hoi gaeba una houni ma una weleu.’

26Geka bahana wasawasa i noonoli po nugonugona i wiyuwa duma,
ma tamogi a bahagwala tu witoumanena amaka hi nonoli yaka ega
emoemotana ina nugoneya. 27Mala emosi ma numa panipani tu galena
itetena i paliweleya i pa, ‘Una nae po Yoni gadouna una boli.’ Yaka tu
galena itete naka pitenana i dewaya po Yoni gadouna i boli, 28 po hoi
gaeba i hounima iniyeyapo guguhinina iweleya,maguguhinina iwaya
po i niyeyahinanauyahina. 29Yoni a hewahewali noyanahi nonoli yaka
hi nei po hai popoya hi niyeya po hoi wikokowaga hi houni.

Yesu bolu i wianihi
(Matiu 14.13-21; Luka 9.10-17; Yoni 6.1-14)

30 Yesu a tu wituwetuwega hi gunawilehi po hai bagibagi po hai
wiatatiyana atapuna hi wibenabenama. 31Ma ega hai gaogao ipa hina
am babana lawa hai geleta po hai hopu ega hita wohouna. Ega yaka
Yesu a hewahewali i paliwelehi i pa, ‘Tupo geka ta nehaleya po ta nae
hoi balabala po kikina ta wiyagohina.’

32 Ega yaka wam tunawahi hi geluya po hi nae hoi balabala. 33 Ma
hi gelugelu bolu hi galehi. Yaka lawa tahayagei hi ibulibulili ma hi
nenae. Ma hai wibulibulili binei meyagai emosi po emosi lawahimitehi
hi negogona po dobuna uyahina hi geleta tahaya. 34Yesu wam uyahinei
i huhopu po bolu baneina i gagalehi po i galena lunugotootogogehi
babana galenahi mei sipi ega hai tu galena itete ega yaka i wiwawala
po lawa uyahihi i wiatatiyana.

35Ma Yesu a wiatatiyana i lidaoya bolu uyahihi, ma a hewahewali hi
galeyanakaamaka ibiga i geleta, egayakaYesuhipaliweleyahipa, ‘Geka
hoi balabala yabayababa ma kabudala e yoliyoli. 36 Lawa una himilihi
po hina nae hoi tano po hoi meyagai po hai am hina gimala.’

37Yesu i paliwelehi i pa, ‘Taumi aniani ona welehi po hina am.’
Ma ahewahewali a bahahiwimiheyahi pa, ‘Guyau, ega emoemotiyai.

Nugote apo tonaepohai am to gimala, yakamonebaneina tohaleyamei
kina handele luwaga apo uyahinei ta wianihi.’

38Yesu i baha i pa, ‘Palawa wabihaga uyahim? Ona nae lawa uyahihi
po palawa ona lupali.’
Yaka a hewahewali hi bibeiha po palawa magouhia numitutu ma

iyana luwaga hi tuhagaya.
39 Ega yaka Yesu i baha po hiyamoni waiidaidagana uyahina hi

duhuna. 40 Ega yaka hi duhuna bolu po bolu uyahinei mei 50 po 100.
41 Yesu palawa nimitutu ma iyana luwaga i wihini po i galena gae hoi
yadama Yaubada uyahina i wimaamala. Ma palawa i tomutomuya po a
hewahewali i welehi po hi gutaya bolu uyahihi. Mei gasi iyana luwaga
i tomutomuya po i welehi. 42Ma lawa hi’mam po atapuhi hi’mhiyougo
43 po ega yaka a hewahewali palawa ma iyana omtelenana hi tuwaluta
meya po hi lauemoteya poha magouhi 12 hi lihogohi. 44 Yesu ololoto i
ianihi magouhi tausana nimitutu.

Yesu boga tepanei i nenae
(Matiu 14.22-33; Yoni 6.16-21)

45NakahouganaYesuahewahewali i paliwelehi i pa, ‘Wamonageluya
po ona tahatahaya Besaida ma tau lawa a himilihi po hina nae hai u
dobu.’ 46 Ma Yesu bolu i himilihi po hi nenae ma tauna i gae u oya ipa
ina lupali.

47Yesu tunawanaoyau tepanamaupomigeletapoahewahewaliboga
u tipolinahiwoewoe. 48Yesuahewahewali i gagalehimahi ileta babana
togowa i tupamatamatanihi po ega emoemotahi hinawoe yagiyaginapo
hina damana hoi dobu. Kikina ipa malinatom, ma Yesu i nei po boga
tepanei i nenae po i nei a hewahewali u liyaliyahi ipa ina weluwilehi.
49 Yesu hi gagaleya ma boga tepanei i nenei uyahihi ma hi iototu hai
nugotuhu hi pa lawa hilahilagena alugona hita tuhagaya. 50 Babana a
hewahewali atapuhi hi gagaleya po hi matouta duma.
Mala emosi ma Yesu i baha nae uyahihi i pa, ‘Awai matoutana, ona

nugomotu, tau.’ 51Ma Yesu hoi wam i gelu geleta ma togowa i wohouna
ma a hewahewali hi gohola dumahi, 52babana bolu Yesu i anihi ega hita
nugotuhu tuhagayamatababana nugonugohi matahi hi keke.

Yesu tu tootogo Genesaleta i luyawahihi
(Matiu 14.34-36)

53Hi damana poGenesaleta u tuponana hi gota po haiwamhi hepaya.
54 Ma hi huhopu wam uyahinei po hi gegae ma lawa Yesu hi galeya.
55 Yaka lawa hi wibulibulili nae meyagai atapuhi uyahihi po tu tootogo
ani enogei hi awalihi po hi nehi mai Yesu uyahina ma apo noyana hina
nonolimeka u tuponana e nenae gasi lawahiwotagoya. 56Yesu awiwila
tupo atapuna uyahina dobu pomeyagai po tano uyahihi, ma lawa hai tu
tootogo hi niyehi po hai ani gimala dobuhi uyahihi hi otonaneya po hi
laupali gonugonuwa ipa tu tootogo Yesu a kaleko hinawogo dadani. Ma
tauhi hi wodadani yaka hi luyagohanameme.

7
Yudeya hai dewa
(Matiu 15.1-9)

1 Houga gehouna Palisi lawahi po lugagayo tanitaniwagahi
Yelusalemgei hi nei po Yesu u liyaliyana hi towotowoloma hi ihalugeya.
2Yesu a hewahewali hi galena tuhagahi ega nimahi hita oga tahaehi ma
apoma hit’omam. Ma hi baha hi pa, ‘Yesu a hewahewali hi gobu.’ 3Hai
baha babana Palisi lawahi po mi Yudeya atapuhi hai tapalolo dewana
naka yeuyeu po nimahi he oga imahi apoma apo he’mam. 4 Ma gasi
apo ani gimala uyahinei he nenei naka he togo tahaya apoma he’mam.
Ma lugagayo atapuna googahi uyahihiyei i nenei hi wotagohi gaeba po
keyaka po nau hi ogogahi.

5 Ega yaka Palisi lawahi po lugagayo tanitaniwagahi Yesu hi
lubayadeya hi pa, ‘Awai binei om hewahewali googata hai lugagayo
ega hita wiyateyatehi, ma a nima gobugobuhi he’mam?’

6 Yesu hai baha i wimiheya i pa, ‘Baha dumana taumi tu wikoy-
akoyama dumami, naka binei ma Yaubada a baha tu bahapiko Isaiya i
gilumi i pa,
“Geka lawahi gamohi yawa e bahabaha wiyateyateu

ma nugonugohi hi mebala dao uyahiugei.

7Uyahiu he tapatapalolo yababa,
babana hai wiatatiyana ega tau uyahiugei
ma tauhi hai winugonugotuhugei.”

8Omidewahi apapoe babanaYaubada a lugagayo ohouna gowadihima
lawa hai lugagayo o wotagohi.

9 ‘O hanapu duma po omi dewa uyahinei Yaubada a lugagayo o wi-
hinigigiyehi, ma lawa hai lugagayo o iponawogogehi. 10Geka Yaubada
a lugagayo Mose i weleweleya i baha i pa, “Amam ma hinam una wiy-
ateyatehi. Apo lawa awai hinana ma amana ina kawaiapapoehi yaka
hina lihilageni.” 11Naka lugagayona o wihinigigiyeya ma taumi omi lu-
gagayogei obaheyaopa, apo lawaawaihinanamaamana inapalihalehi
po ina pa, “U gapola atapuna amaka a palihaleya Yaubada uyahina
po ega emoemotau a hagumi.” 12 Yaka lawana o paliguduguduya po
uyahinei amana po hinana apega ina haguhi. 13Geka omi wiatatiyana
apapoehi googami uyahihiyei o laudamanehi, po Yaubada a baha o
laiwayaunihi ma gasi ginouli gehouhi uyahinei Yaubada a lugagayo o
tulagonihi.’

Lawa hai apapoe
(Matiu 15.10-20)

14Yesu lawa i otugehi po hi liyamai uyahinama i paliwelehi, i pa, ‘Ona
lutanigana imahi u wiatatiyana uyahina. 15 Yaniyani emosi po emosi
gamomiyei o anani ega emoemotana po ina wiapapoenimi, ma awai
gamomiyei e gelegeletai naka tauna e iapapoenimi. 16 [Taumi iyawoi
waitanigami yaka ona launonola.]’

17Ma Yesu bolu i nehalehi po i lui numa u hinena, ma a hewahewali
hi lubayadeya hi pa, ‘Emoemotana baha wiluwaluwa geka uta liyayahi
uyahiyai?’

18 Ega yaka Yesu i paliwelehi i pa, ‘O winugoneina hota? Ona lutani-
gana, lawa aniani hi ani po koibahi u hinena i luilui ega ita iapapoenihi
19matababana ega ita hopu u nugonugohi, ma i lui u amamohi houga
kukuna ma apo ina hopu meme hoi nudanuda.’ (Geka uyahinei Yesu i
paliweleta po i pa aniani atapuhi ta ananihi.)

20 ‘Ma awai gamomiyei e gelegeleta naka tauna e iapapoenimi.
21 Nugotuhu apapoehi lawa nugonugohiyei e gelegeletai naka: mata-
maga, danene, omunugo, wihola, 22 omboho, nugogobu, koyama,
wotutawine, omgenagenalili, wiyalutu, nugogegae, tanigapota, 23 geka
dewahi lawa nugonugohi he iapapoenihi.’

Wawine gehouna awitumagana
(Matiu 15.21-28)

24ApomaYesu i nae tupo gehounaTayameyageinau liyaliyanapo i lui
numa uyahina, babana ega nugonugona po ipa lawa hina hanapugeya
a geleta binei ma tamogi lawa hi tuhagaya. 25-26 Ma wawine gehouna
a geleta noyana i nonoli po i nei. Wawinena ega Yudeyagei ma tauna
a dobu Ponisiya tupo Siliya uyahina ma a nei matababana natuna
wawinena alugo apapoena i luiya po nugonugona ipa Yesu ina galeya
po ina wiyagaya. I nei po Yesu aena u babana i polou po i lupali Yesu
uyahina i pa, ‘Alugo apapoena una wiyagaya natuwe uyahina.’

27 Yesu wawinena a lupali i wimiheya, i pa, ‘Lawa mi Yudeya a hagu
tahaehi apoma tupo gehouhi. Ega emoemotana po logaloga hai yam
kedewa a welehi.’

28WawinenaYesuapaliluwaluwa iwimeheya, i pa, ‘Guyau, nakabaha
dumanama kedewa logaloga hai yam hamomouna he lemolemoya.’

29Ega yaka Yesu i baha i pa, ‘Tinani, om baha binei, un’omhoe po una
nae omnuma uyahina alugo apapoena natum amaka i hopu haleya po i
dewadewa.’

30Mawawinena iwotowolopo i nae anumauyahina, hougana i geleta
anu numa po i luilui ma natuna hoi ani enoma alugo apapoena amaka i
hopu haleya.

Yesu gumgum lawana i widewadewaya
31YesuTaya i nehaleyapo i nae Saidoni po i nehaleyapo i naeDekapoli

tuponana uyahina naka Galili bogana tupona. 32Hougana Yesu i geleta
u Galili lawa waigumgumna hi neiyai Yesu uyahina po hi lupali hi pa,
‘Yesu, lawa geka una wodadani.’

33 Yesu lawana mitehi bolu hi nehalehi po hi nae uheiya. Ma Yesu
nima gigina luwaga lawana u tanigana i houna luiyehi po i kokoe.
Ma nimana i luhowaya ma lawana menana i wodadani. 34 Ma Yesu
anai nugowiyuwana i galena watata hoi yada ma i yautu halena ma i
paliweleya i pa, ‘Epapata,’ ponata, ‘Ona gunahoenimi!’ 35 Yaka mala
emosi ma lawana tanigana hi gunahoenihi ma menana i teyateya po
emoemotana ina baha dumalu.

36 Yesu bolu i paliwelehi i pa, ‘Ega tuwegana ona bahebaheya lawa
uyahihi.’ Ma lawa ega hita geno, Yesu tuwegana hi dedeya lawa atapuhi
uyahihi.

37Ma lawa hi nonoli ma hi goholihi, ega yaka hi pa, ‘Yesu a bagibagi
hi dewadewa duma. Emoemotana taniga pupu ina baha po hina nonola
mamenahi witewiteihi apo ina lidumaluhi po hina baha.’

8
Yesu bolu gehouna i wianihi
(Matiu 15.32-39)

1Ega houga ita daoma bolu baneina gehouna hi nei Yesu uyahinama
ega hai am. Ega yaka Yesu a hewahewali i otugehi po i paliwelehi i pa,
2 ‘Lawa geka a lunugotootogogena dumahi, babana iyeta tonuga mitehi
tamemaemaegahai yam. 3Ma inapaanai omhilagehi ahimilihi apohoi
tahaya kamnahi hina apapoe, babana gehouhi bala daodaohiyei hi nei.’

4 Ma a hewahewali hi pa, ‘Guyau, u hanapugeya tauta geka hoi
balabala tamemaemaapomekaaniani ta tuhagayapo lawa tawianihi?’

5Ega yaka Yesu i lubayadehi i pa, ‘Omi palawawabihaga hememae?’
Hi pa, ‘Palawamagouhi 7 hememae.’
6 I baha po lawa hoi hipuli hi tugula. Ma palawahi iwinihi po Yaubada

uyahina i wimaamala. Ma i’mtomutomu po a hewahewali i welehi po
hi gutaya lawa uyahihi. 7 Yesu iyana muhomuhohi ega ita maga ma i
winihi po iwimamala Yaubada uyahinama a hewahewali i welehi po hi
guta wiwila lawa uyahihi. 8Lawa hi’mam po hi’mhiyougo ma yaniyani
tupotuponahi tutuwaluhi nakapohamagouhi 7hi lihogohi. 9Maololoto
magouhimei tausanawohepali i himili. 10MaYesu ahewahewalimitehi
wam hi geluya po hi damana Damanuta u tuponana.

Palisi lawahi nugonugohi ipawekiwekilala hina galeya
(Matiu 16.1-4)

11 Palisi lawahi hi nei Yesu uyahina po hi ludadani hi pa, ‘Nugonu-
goiyai wekiwekilala gehouna una wiatatiyeiyai po to hanapugem tam
Yaubada uyahinei u nei.’

12 Yesu i yautu halena ma i pa, ‘Awai binei geka hapanana manini
wekiwekilalana o bibiheya? A baha dumauyahimi, apegawekiwekilala
gehouna a wogeleteya uyahimi.’ 13 Ega yaka, i nehalehi po wamgei i
damana u tupona.

Lupali wiatatiyanana
(Matiu 16.5-12

14Ahewahewali hai palawa ega hitawaya babananugohi i guluwima
hai palawa emosi hota hoi wam. 15 Yesu i baha i pa, ‘Ona galena imahi
Palisi po Heloda lawahi hai palawa ani lihaahanana naka nugohine
gowagowada.’

16 Yesu a hewahewali tunawahi ma hi ibaabani hi pa, ‘Geka a nugo-
tuhuna binei ma ata palawa nugota i guluwi po ega tata waya.’

17 Yesu hai wibaabani i hanapugeya yaka i baha uyahihi i pa, ‘Awai
binei o ibaabani palawa, bo? Ega palawabinei ata bahabaha,manugote
nugonugomi hi kapala yaka u baha anohi ega ota nugotuhu tuhagahi.
18 “Waimatamima ega ota ihalu,
waitanigamima ega ota launonola.”
19Nugomi i guluwi? Hougana tausananimitutua ianihipalawanimitutu
uyahinei ma o laugogonameya poha wabihaga?’
Hi pa, ‘Pohamagouhi 12.’
20Ma i baha meme i pa, ‘Hougana tausana wohepali a ianihi palawa

magouhi 7 uyahihiyei, naka o tutuwaluhi poha wabihaga o lihogohi?’
A hewahewali hi pa, ‘Pohamagouhi 7.’
21Egayaka ibaha ipa, ‘Iyowainugonugomiyoholaegahita lugiigilihi?’
Matakeke lawana Yesu i luyawahi u Besaida

22 Yesu a hewahewali mitehi hi damana po hi gota Besaida u
meyageina,ma lawamatanakeekenahi neiyai Yesuuyahinapohi lupali
hi pa, ina wodadani. 23 Ega yaka Yesu matakeke lawana u nimana i
wogomameyagai hi nehaleyapohinaeuheiya,maYesu lawanamatana
luwaga i howahima nimana i hounihi umatana po i wihalehima i baha
i pa, ‘Ginouli awai e gagalehi?’

24Ma tu matakeke i pa, ‘Lawa a gagalehi ma amaka mei mayau hina
nenae.’

25Ega yaka Yesu nimana i hounamehi umatana po nimana iwihalehi
ma lawana i lumatabohobohomamatanahi lugigilihi poginouli atapuhi
i galena imahiyehi. 26 Ega yaka Yesu i paliweleya i pa, ‘Ega una nenae
bolu uyahihi, ma una dumalu po una nae om numa uyahina.’

Pita i baha dumalu Yesu binei
(Matiu 16.13-20; Luka 9.18-21)

27 Yesu a hewahewali mitehi tupo Sisaliya Pilipai tahayanei hi nenae
ma i lubayadehi i pa, ‘Lawa hai winugonugotuhu hi pa tau iyai?’

28Ahewahewalihipa, ‘Lawahipa tamYonibapatiso,magehouhihipa
tamElaisiya lawa odubona, ma gehouhi hi pa tam tu bahapiko odubona
gehouna.’

29 Apoma a hewahewali uyahihi i baha nae i pa, ‘Ma taumi, omi
nugotuhu o pa tau iyai?’
Ma Pita a baha i wimiheya i pa, ‘Tam, Yaubada a Besinana lawana.’
30Yesu i paliwelehi i pa, ‘Ega iyai gehouna ona palipaliweleya.’
Yesu a hilage bahana i baha
(Matiu 16.21-28; Luka 9.22-27)

31Yesu tauna i bahenameya i pa, ‘Apo LawaMoinauwiyuwa galenahi
magomagouhi a wialonihi. Apo mi Yudeya hai tanitaniwaga po tu
witalaguyabababadahi po lugagayo tanitaniwagahi hinawihinigigiyeu.
Ma apo hina uniu po iyeta tonuga umulina a towolomeme.’

32 Yesu a baha dumalu binei Pita i weluwaya po hi tunae uheiya
ma i’mpaligudugudu uyahina 33 Yesu i luhagawileya po a hewahewali
i galehi ma Pita i paliyeya i pa, ‘Tomodulele, una nehaleu om winu-
gonugotuhu mei lawa hota hai winugonugotuhu, ma ega mei Yaubada
a nugotuhu.’

34 Yesu bolu po a hewahewali i paliwelehi i pa, ‘Inapa lawa awai
nugonugona ina wotagou yaka a luyagohana ina palihaleya. Ma anani
take inaawalima inawotagou. 35Apo iyawoi egabiugei hinahilageyaka
apo yautuhi hina halehi. Ma iyawoi tau biugei ma tuwega dewadewana
binei hina hilage apega yautuhi hina halehi. 36 Inapa iyai ina wigapola
duma yaka Yaubada a dewa apo ina winugoguluwi, naka apo awai
dewadewana ina tuhagaya? 37 Ma lawa a luyagohana naka ginouli
baneina. 38 Apo lawa awai tau ma u baha ubeihi ina ihinimaya geka
hapana u matahi babana tu apapoe apo hina paliguyoguyougeya yaka
tau LawaMoinau u houga nei uyahina apo tauna a wihinimaeya. Naka
hougana uyahina tau ma Amau po a tu winoyanoya waiwoiyawahi hai
wasawasa namanamalinei a nei.’

9
Yesu galenana i buiya
(Matiu 17.1-13; Luka 9.28-36)

1Yesubolu i paliwelehi i pa, ‘Abahadumauyahimi, gehoumi gekahosi
o towotowolo apega ona hilage a sigana Yaubada a taniwagawaipoyana
ina geleta po ona galeya.’

2 Iyetamagouhi 6 hi kokoema Pitama YamesamaYoni tunawahi Yesu
i weluwinihi po hi gae oya baneina u tepana. Hai mae uyahinama Yesu
galenana i buiya u matahi, 3po a luilui galenana i wakeke lagona duma
po i namanamali ega mei iyai hoi hipuli kaleko ina deoya po wakekena.
4Mababada odubohi hi lugeletehi po Yesumitehi hi ibaabani. Babadahi
nakaMosema Elaisiya.

5Ma Pita i baha Yesu uyahina i pa, ‘Guyau, i haki duma po tauyai geka
hosi. Apokape tonuga towogohi, emosi tambimgeimaemosiMosebinei
ma emosi Elaisiya binei.’ 6 Pita amatouta binei ma i baha yababa.

7Magahu i lutatahima gahunauhinena ponahi noonoli i pa, ‘Natuwe
geka, a luhogaleya; tauna ona wiponawogogeya.’

8Mala emosi ma a hewahewali hi hagahagawila po ega lawa gehouna
hita galeyama Yesu tunawana i towotowolo.

9Oyagei hi hopuhopumaimaYesuahewahewali i paliwelehi i pa, ‘Ega
lawauyahihionabahebaheu, awaiogagalehi, a sigana tauLawaMoinau
hilage uyahinei apo a towolo meme. 10Yesu a baha hi wiponawogogeya

po ega hita wiyahoneya ma tamogi hi nugonugotuhu hi pa, ‘Hilage
uyahinei towolo memena anona awai?’

11Ma Yesu uyahina hi lubayada hi pa, ‘Awai binei lugagayo tanitani-
wagahi hi baheya hi pa, apo Elaisiya ina tahaya mai ma u mulina apo
Besinana lawana ina nei?’

12 Yesu i baha nae uyahihi i pa, ‘Naka moina dumana, Elaisiya ipa
ina tahaya mai po ginouli atapuhi ina lidumaluhi. Ma awai binei ma
Yaubada a Buka uyahina hi gilugilumi hi pa, LawaMoinau apo wiyuwa
a tuhagahi po paliguyaguyau. 13Ma tamogi Elaisiyana amaka i nei, ma
hi wihinigigiyeya, mei Yaubada a Buka uyahina hi bahebaheya.’

Alugo apapoena tewela uyahina Yesu i wiyagaya
(Matiu 17.14-21; Luka 9.37-43a)

14 Yesu a hewahewali tonuga mitehi oyagei hi hopu mai po a hewa-
hewali gehouhi hi tuhagahi ma lugagaya tanitaniwagahi mitehi he
laugamobagibagi ma bolu baneina hi’mboina. 15Hougana bolu Yesu hi
galeyama hi goholihi ega yaka hi bulili po hi witutuhagama hi mamali.

16Ma i lubayadehi i pa, ‘Awai binei o laugamobagibagi?’
17 Bolu u hayahi lawa gehouna Yesu i paliweleya i pa, ‘Bada, natuwe

alugo apapoena i luiya ma a neneiyai uyahim po tam ega geka hota.
Natuwe geka ega emoemotana po ina baha 18ma houga gehouhi alugo
apapoena e luiyama e guli hoi hipuli po pulopulo gamonei he gelegeleta
ma niwona e yamhanakidiyana ma e yamtatamomota. Ma om hewa-
hewali uyahihi a baha ipa alugo apapoena hina wiyagaya ma ega
emoemotahi.’

19 Yesu i baha i pa, ‘Taumi hapa geka ega omi witumagana. Houga a
daoawaiapoameme liyanimipoagenogenogemi? Tewelanaonaneiyai
uyahiu.’

20 Apoma tewelana hi neiyai Yesu uyahina ma alugona Yesu i galeya
ma i wimatauguuguwa po i peu hoi hipuli po i taatawa ma gamonei
pulopulo hi gelegeleta.

21Yesu tewelana a totogo i galeya ma i lubayada amana uyahina i pa,
‘Iyowai a totogo a dao?’
Tewela amana Yesu a baha i wimiheya i pa, 22 ‘A habulunama i nei po

geka hougana, ma alugo apapoena e ileta ipa ina lihilageni ma e haleya
mayauebebalanauyahinapo gasi goila uhinena. Yaka emoemotamuna
lunugotootogogeiyai po una haguiyai.’

23Yesuabaha iwimiheya i pa, ‘Awai binei ubahaupa, “Emoemotam”?
Ginouli atapuhi witumaganagei emoemotahi.’

24 Mala emosi tewela amana i baha gonugonuwa i pa, ‘A wituma-
ganem, ma uwitumagana ega ita lata yaka una haguwe.’

25 Yesu bolu i gagalehi ma hi bulibulili mai u liyaliyana yaka alugo
apapoena i paliyeya i pa, ‘Alugogumgumgekahouganaunahopuhaleya
ega una luilui meya!’

26Ega yaka alugo i otu labatana ma tewelana i wimatauguuguwa po i
guli hoi hipuli, ma alugo apapoena i hopu haleya, ma bolu tewelana hi
galeya ma hi pa, ‘Amaka i hilage!’ 27Ma ega yaka Yesu tewela u nimana
i wogo po i woitowoli pomitehi hi towotowolo.

28Yesuahewahewalimitehi lawahinehalehipohinaenumauhinena
po tunawahima hi lubayadeya hi pa, ‘Iyowai po ega emoemotiyai alugo
apapoena to wiyagaya?’

29 Ega yaka Yesu hai baha i wimiheya i pa, ‘Lupaligei emoemotana
alugo apapoehi lawa u hinehi hina lupa hopu, ma ega awai gehouna.’

Yesu a hilage bahana i wiluwagaya
(Matiu 17.22-23; Luka 9.43b-45)

30 Dobu naka hi nehaleya po hi damana Galili u tupona. Yesu ega
nugonugona ipa lawa hai ani nae hina hanapugeya, 31 babana ipa a
hewahewali ina wiatatiyehi. Ma i baha nae uyahihi i pa, ‘Lawa Moinau
apo hina houna damaneu lawa u nimahi po hina lihilageniu ma apo
iyetawitonuganauyahinahilagei apoa towolomeme.’ 32Abahauyahihi
ega hita nugotuhu tuhagaya ma hi nugolowo yaka ega hita lubayada
meme uyahina.

Tu tahaya tauhi tu wimuli
(Matiu 18.1-9; Luka 9.46-50, 17.1-2)

33 Hi geleta Kapaneum po hi lui hoi numa po Yesu a hewahewali i
lubayadehi i pa, ‘Awai hoi tahaya o yampaliwilewileya?’ 34 Atapuhi hi
genuwana, matababana hoi tahaya tunawahi ma hi wigamogahigahi
wibadabada binei po hi wihinimaya.

35 Yesu i tugula ma magouhi 12 i otugehi, po i baha uyahihi i pa,
‘Apo iyai nugonugona po ina tahaya, tauna ina nugohopuhopu ma ina
witubagibagi a lawa ubeihi.’

36 Ega yaka tewela gehouna i waya po u naohi i witowoli ma i
talahagauya ma i baha uyahihi ipa, 37 ‘Iyai gowaugei geka tewelana
ina likaohaya yaka tau i likaohau. Ma iyai ina likaohau yaka ega tau
tunawauma tu himiliu i likaohaya.’

38 Yoni i baha Yesu uyahina i pa, ‘Bada, lawa gehouna gowamgei ma
alugo apapoehi i iyagahi ma to baha po ipa ina wohouna, matababana
tauna ega ata bolu u hinena.’

39 Yesu i baha i pa, ‘Ega ona yamgudugudu apo iyai manini ina
dewadewahi gowaugei naka tauna ega ita palipalidibogiu, 40 babana
iyai ega ita igawiyetanaka tulata. 41Abahadumauyahimi, apo iyai goila
ina welemi babana taumi Keliso a bolu, yaka ameiha apo ina tuhagaya.

42 ‘Apo tu witumaganeu lawana a winugonugotuhu mei geka tewe-
lana, ma lawa awai ina lipeuya, yaka a dumalu itapa gaima baneina
u gadouna hita duli ma u boga dumdum hita halena hopuneya. Ma
ega ita dumalu ipa geka tu tapitapiyana ina dewaya po apapoe ina
dewadewaya. 43Apo nimam ina laipeunim yaka una boli haleya. Naka
ega apapoe awai babana nimam emosi yaka luyagohana apo una tuha-
gaya. Tamogi woapapoe dumana naka nimam luwaga a dewadewahi
maapohinahalenahopunemmayauebebalanaega sigasiganauyahina.
45 Ma apo aem ina laipeunim yaka una boli haleya. Naka ega apapoe
awai, babana apo aem emosi yaka luyagohana una tuhagaya. Tamogi
woapapoedumananakaaemluwagaadewadewahimaapohinahalena
hopunemmayau ebebalana uyahina. 47Apo gasi matam ina laipeunim
yakaunawahihaleya. Nakaegaapapoeawaibabanamatamemosiyaka
Yaubada anani taniwaga una luiya. Tamogi woapapoe dumana naka
matam luwaga a dewadewahi ma apo hina halena hopunem mayau
ebebalana uyahina. 48Tupo noka uyahina,
“Motamota hai ani mae

mamayau ebalana ega ita bohoboho.”

49 ‘Gasi atapumi mayau ebebalana apo ina widewadewami, mei niha
aniani e idewadewaya.

50 ‘Nihaginouli dewadewanamadagihana inakokoeegaemoemotana
po ina dagiha meme. Niha naka omi dewa. Dewa dewadewana ona
wibagibagi po omi lawamitehi ona nugoemota.’

10
Yesu awiatatiyanawihulu binei
(Matiu 19.1-12; Luka 16.18)

1 Yesu a hewahewali mitehi Galili hi nehaleya po hi nae Yudeya
u tupona po Yodani goilana hi damani po lawa hi galeya yaka bolu
hi’mboina naema a dewa tauna bolu uyahihi i iatatiyana.

2MaPalisi lawahi hi nei Yesu uyahina ipa hina ludadani hi pa, ‘Iyowai
apo lawa agona ina nehaya naka apapoe?’

3Yesu i lubayadehi i pa, ‘Iyowai Mose a lugagayo uyahimi?’
4Palisi lawahi hi pa, ‘Mose lugagayo i pa, apo lawa agona ina hahaleya

yaka gilumagehouna ina gilumi powawinena inaweleyamaapoma ina
wihulu.’

5 Ega yaka Yesu i paliwelehi i pa, ‘Mose lugagayona i welewelemi
matababana omi nugokapala tepanei. 6 Houga a wawala uyahina
Yaubada lawa luwaga iwiwawalihi olotomawawine. 7Oloto amanama
hinana inanehalehi poagona inawayapomitehi hinamegogona. 8Yaka
hai luwagahinawihiniemosimaegahini luwaga. 9Olotomawawinehai
tawine Yaubada i popo emotehi, ega lawa hina lupelupena halehi.’

10 Yesu bolu uyahihi a wiatatiyana i luwegahi ma hi gunawilehi hai
numa uyahina, ma a hewahewali Yesu hi lubayadeya a baha wihulu
binei. 11Ega yaka Yesu i paliwelehi i pa, ‘Oloto awai agona ina haleyama
wawine gehouna ina lawagi naka ematamatamaga. 12Mawawine awai
agona ina haleyama oloto gehouna ina lawagi naka ematamatamaga.’

Yesu logaloga i kawaidewedewehi
(Matiu 19.13-15; Luka 18.15-17)

13 Ma lawa gehouhi logaloga hi nehi mai Yesu uyahina ipa ina
wotepanihi ma a hewahewali hi paliyehi. 14 Ma Yesu i gagalehi po
nugonugona i apapoe hai baha binei yaka i baha i pa, ‘Logaloga ona
palihalehi po hina nenei uyahiu ma ega ona guduguduhi. Matababana
lawa mei geka logalogahi apo Yaubada anani taniwaga hina luiya. 15A
baha duma uyahimi, apo iyai Yaubada anani taniwaga ina luiya ipa
nugonugona ina dewaya pomei logaloga hai winugonugotuhu.’ 16 Yesu
logaloga i gunihi po u nimanama i kawaidewedewehi.

Tuwigapola
(Matiu 19.16-30; Luka 18.18-30)

17Yesu iwotowolo po tahayagei i nenaema tuwigapola lawana i bulili
mai po i tutunei i’mtutonetonena u matana ma i lubayada i pa, ‘Bada
dewadewam, apo awai a dewaya po luyagohana tuwetuwenai Yaubada
ina weleu?’

18 Ma Yesu i paliweleya i pa, ‘Om winugonugotuhu awai binei u
kawaidewadewageu? Ega iyai ita dewadewa ma Yaubada tunawana.
19 Lugagayo u hanapugehi hi pa, “Ega una yamunugo, ega una mata-
matamaga, ega una danedanene, ega una igou koyakoyama, ega koya-
magei una laugapola, amamma hinam unawiyateyatehi.” ’

20 Ma lawana i baha i pa, ‘Bada, geka lugagayohi a habuluwe a
wootagohi ma i nei po amalai.’

21 Yesu lawana i galena lunugotootogogeya ma i pa, ‘Ginouli emosi
hota ega uyahim. Om gapola magomagouhi una gimalena halehi po
monehi tu dayadayabu una welehi, ma una nei po una wotagou. Yaka
apo hoi yada una wigapola.’

22Hewalina Yesu a baha i noonoli po anai nugodubuna i gunawilena
meya, babana a gapola hi maga duma.

23 Yesu i luhagawileya po a hewahewali uyahihi i pa, ‘Tu wigapola
lawahi hai lui Yaubada anani taniwaga uyahina i witai.’

24A baha geka uyahina ma a hewahewali hi goholihi yaka Yesu i pa,
‘U logaloga Yaubada anani taniwaga luina i witai duma. 25Kamela ega
emoemotana heyau domona ina honogi. Ma tu wigapola lawana a lui
Yaubadaanani taniwagauyahina iwipilipili lagonaapomanokakamela
a honoga.’

26 Yesu a baha uyahina ma a hewahewali hi nugogohola duma po hi
lubayada hi pa, ‘Heki, iyai apo luyagohana ina tuhagaya?’

27 Yesu i galehi po i kokoe ma i baha uyahihi i pa, ‘Lawa uyahihi
luyagohana tuhagana ega emoemotahi ma Yaubada uyahina ginouli
atapuhi emoemotana.’

28EgayakaPita ibahanae ipa, ‘Unagaleya i gapolaatapuhi tonehalehi
po to wootagom.’

29MaYesu i baha uyahihi i pa, ‘A baha dumauyahimi, apo iyai ameya-
gai bo walewalehina bo nounouna bo hinana po amana bo natunatuna
bo a tano tau biugei po gasi tuwega dewadewana binei ina nehalehi,
30 tauna geka hougana ginouli magomagouhi ina tuhagahi Yaubada
uyahinei, a numa ma walewalehina ma nounouna ma hinahinana ma
natunatuna ma a tano apo ina tuhagahi ma lawa apo hina widibogi ma
tamogi houga he nenei luyagohana ega sigana apo ina tuhagaya. 31Ma
amalai gehouhi he tahatahaya apo hina wimuli. Ma amalai gehouhi he
imuli apo hina tahaya.’

Yesu a hilage bahana i witonugaya
(Matiu 20.17-19; Luka 18.31-34)

32Noka hougana hi nenae u Yelusalem po Yesu i tahaya ma a hewa-
hewali hi nugohele ma tu wotagona gehouhi hi matouta duma hi gegae
Yelusalem binei. Hoi tahaya ma a hewahewali i paliwelehi apo awai
hina gelegeleta uyahina binei i pa, 33 ‘Tauta ta nenae u Yelusalem apo
Lawa Moinau hina palihaleu, tu witalaguyaba babadahi ma lugagayo
tanitaniwagahi u nimahi apo u hilage binei hina taniwaga. Ma hina
palihaleu tumeuputa hai tuwigawiya u nimahi po 34apo hina paliguyo-
guyougeumahinahowahowaupohinakodikodiliupo inakokoemaapo
hina lihilageniu. Ma iyeta tonuga hina kokoe apo a towolomeme.’

Yamesama Yoni hai lupali Yesu uyahina
(Matiu 20.20-28)

35YamesamaYoni, Sebedi natunatuna, hi nei Yesu uyahina po hi baha
hi pa, ‘Bada, to nei uyahim po to lubayadem.’

36Yesu i pa, ‘Awai nugonugomi?’

37Hibahauyahinahi pa, ‘Apoomwasawasauna tutuhagayahougana,
ma emoemotana apo tata tugula gogona gehouna u awala hinebawam
ma gehouna u keham.’

38 Ega yaka Yesu i baha nae uyahihi i pa, ‘Omi lupali anona ega ota
hanapugeya. Emoemotami apo wiyuwa ani umana a umumaya taumi
gasi on’umaya? Emoemotami apo hilage bapatisona a wiwaya taumi
ona waya?’

39Ma hi pa, ‘Emoemotiyai.’
Ega yaka Yesu i paliwelehi i pa, ‘Naka moina, apo wiyuwana a umu-

maya taumi on’umaya po hilage a tutuhagaya apo taumi ona tuhagaya.
40 Ma tamogi ega emoemotau po a taniwaga po ona tugula u awala
hinebawau bo u awala kehau. Yaubada tauna e woononogo iyawoi apo
hina tugula.’

41 Ma a hewahewali magouhi 10, Yamesa ma Yoni hai lubayada hi
noonoli po hi luuyogigai. 42Yesu i boinihi po i baha nae uyahihi i pa, ‘O
hanapugeya tanitaniwaga hipuligei lawa uyahihi hi taniwaga kadidili
duma, po tauhi mei tu wasawasa. 43 Ma taumi ega ipa naka pitenana
ona dewadewaya. Apo u hayami tam iyai ipa una witaniwaga, yaka
una witubagibagi om lawa ubeihi. 44 Apo gasi iyai u hayami ipa ina
tahaemi, yaka taunaa lawaubeihi inawitupupoula. 45Meigasi tauLawa
Moinauanenei hoi hipuli ega ipa lawabiugei hinabagibagi,ma tau ipaa
witubagibagi lawa ubeihi, po yautuwe a palihaleya lawamagomagouhi
ubeihi ipa a lupenihi.’

Batimeyomatana i lugiigili
(Matiu 20.29-34; Luka 18.35-43)

46Yesu a hewahewali mitehi hi geleta Yeliko po ipa hina nehaleya ma
lawamatana keekena gowana Batimeyo babana Timeyo natuna tahaya
u liyaliyana i tugutugula, ma gapola i lulupali. 47Ma tuwega i nonoli ipa
Yesu lawa Nasaletagei, yaka i otu i pa, ‘Yesu, Dawita gogana, hilaki uta
lunugotootogogeu!’

48Ma lawamagomagouhi hi paliyeya hi pa, ‘Hei, una genuwana!’
Tamogi i otu labatana i pa, ‘Tam Dawita gogana, una lunugotooto-

gogeu!’
49Yesu i tutowoloma i baha i pa, ‘On’otugeya.’
Ega yaka tu matakeke hi otugeya hi pa, ‘Una kaoha! Una towolo, Yesu

e ototugem.’ 50Mala emosi ma a lupulu i halehi ma i wotowolo po i nae
Yesu uyahina.

51Yesu i lubayadeya i pa, ‘Om luhogala awai uyahim a dewaya?’
Tumatakeke i pa, ‘Guyau, u luhogala ipamatau hina dewadewa.’
52 Ma Yesu uyahina i baha i pa, ‘Una nae. Om witumagana i

luyawahim.’ Mala emosi ma matana i galeneya ma Yesu hoi tahaya i
wotagoya po hi nae.

11
Yesu a lui Yelusalema
(Matiu 21.1-11; Luka 19.28-40; Yoni 12.12-19)

1Hi nae Yelusalema u liyaliyana po hi geleta u Betepage po u Betani
naka oya Oliweta uyahina. Yesu a hewahewali luwaga i himila tahaehi i
pa, 2 ‘Meyagai u naomi ona nae po ona luiluiya naka hota doniki wouna
yohola ega hita geluya ma e memae, apo ona tuhagaya. Ona lupeni

po ona neiyai geka hosi. 3Ma inapa iyai ina lubayademi ina pa, “Awai
binei o lupelupeni?” yaka ona pa, “Guyau ipa inawibagibagima apo ina
gunawileya.” ’

4Hai luwaga hi nae po hi geletameyagai uyahina. Ma hi galeya doniki
anai lutamina i memae numa u matetana. Ega yaka doniki lutamina hi
lupelupeni. 5Ma lawa hi pa, ‘Hei, awai binei doniki naka o lupelupeni?’

6 Ega yaka hi pa, ‘Guyau i pa houga kuku hotana ina wibagibagi ma
apo ina himila meya,’ po ega yaka hi palihaleya. 7 Apoma donikina hi
niyeyaYesuuyahina, pohaikalekogeidonikinaupunahi lutoulimaYesu
i gelu. 8 Ma lawa magomagouhi hai kalekogei tahayana hi lutouli ma
lawa gehouhi mayau luguluguhi hi bolihi po a tahaya hi lutouli. 9 Ma
lawa u naonei pomulinei hi nenaema hi ototu po hi wotalagae hi pa,
‘To wotalagiyem!’
‘Guyau gowanei e nenei Yaubada ina kawaidewedewem!’
10 ‘Gogata Dawita anani taniwagagei e nenei Yaubada ina

kawaidewedewem!’
‘Ani’mhuna duma tam Gegewahagam uyahim!’

11 Hougana Yesu i geleta Yelusalem po i lui numa dalabu baneina
uyahina po ginouli atapuhi i galehi numa dalabu u hinena. Ma amaka
aibiga yaka a hewahewali magouhi 12mitehi hi gunawilehi u Betani po
noka hotanana hi eno.

Yesumayau i paligubaya
(Matiu 21.18-19)

12MalatomtomgeiYesuahewahewalimitehiBetanigei hi gunagunaw-
ilehi, po hoi tahaya Yesu am i hilage. 13Ma i gagalena nae pomayaumei
mabewa i galeya yaka i nae u liyaliyana ipa apo ugona ina tami. Ma
mayouna ega ugona ma lugu yawa babana ega hai houga ugo. 14 Ega
yaka Yesumayau i paliyeya i pa, ‘Apega ugomgei lawa hina ama sigana.’
Ma a hewahewali hi nonoli mayau uyahina i bahabaha nae.

Yesu tu gimala i wiyagahi numa dalabu u hinena
(Matiu 21.12-17; Luka 19.45-48; Yoni 2.13-22)

15Hougana hi geleta Yelusalem po Yesu numa dalabu baneina i luiya
ma iwiwawalapo tugimagimala iwiyagahimagasimone tuwiyawepeli
hai pata i lugoluhi ma bunebune tu gimalahalenahi hai ani tugula i
lubuiya. 16 Ma i taniwaga po ipa ega iyai hai gapola numa dalabu u
hinena ina awawala. 17 Ega yaka Yesu lawa i guguyahi i pa, ‘Yaubada
a Buka gilugiluma uyahina i baheya i pa,
“U numa tupo wohepali hai ani lupali binei.”
Ma taumi o buiya po tu danedanene hai ani megowada.’

18Ma tu witalaguyaba babadahi po lugagayo tanitaniwagahi a baha
hi nonoli po hi luuyogigai ma hi pa, mata awai uyahinei ma apo hina
lihilageni. Ma lawa atapuhi Yesu a guguya nugohi i waya po tanitani-
waga lawa himatutehi po ega Yesu hitawomomohi. 19Ma amaka aibiga
yaka Yesu a hewahewali mitehi Yelusalem hi nehaleya po hi nae Betani
u tuponana.

Yesumayau i palipaligubaya i kokodila
(Matiu 21.20-22)

20 Yesu a hewahewali mitehi malatomtom kikina hi wotowolo po hi
nenae Yelusalem po hoi tahaya ma Yesu mayau i palipaligubaya hi
gagaleya atapuna amaka i kokodila. 21 Ega yaka Pita Yesu a wogalahi i

nugotuhuya yaka i baha i pa, ‘Guyau, mayau una galeya u palipaliyeya
po amaka i kokodila.’

22 Yesu a hewahewali hai wibaabani i nonoli yaka i baha uyahihi i
pa, ‘A baha duma uyahimi, 23 apo iyai oya geka uyahina ina baha po
ina gunawotowi po u boga ina yoli, apega anai nugoluwaluwagana ma
inapa anai witumaganana yaka apo ina wiponawogogeya. 24 A baha
uyahimi, anaiwitumaganamiona laupalipoomi luhogalaawaiYaubada
uyahina ona paligeletehi yaka apo ona tuhagaya. 25 Ma omi lupali
hougahi uyahihi lawa hai apapoe uyahimi ona nugotuhuya yaka ona
paligigilihi. Uyahinei Amami hoi yada apo omi apapoe ina paligigilihi.
[26 Inapa lawa hai apapoe uyahimi ega ona paligigilihi yaka Amami hoi
yada omi apapoe apega ina paligigilihi.]’

Yesu a bagibagi taniwagana
(Matiu 21.23-27; Luka 20.1-8)

27Yesu a hewahewali mitehi hi geleta Yelusalem po i lui numa dalabu
u hinena i lautowolo nae ma mi Yudeya hai tanitaniwaga po tu wita-
laguyaba babadahi po lugagayo tanitaniwagahi hi nei uyahina, po Yesu
hi lubayadeya hi pa, 28 ‘Witaniwaga awai u waya po geka ginoulihi e
dewadewahi, bo iyai geka witaniwagana i welem?’

29 Yesu hai baha i wimiheya i pa, ‘Hapali tau gasi u lubayada a
welemi, po ona wimiheya yaka apo omi lubayada a wimiheya, po iyai
geka witaniwagana i weleu. 30 Yoni a witaniwaga yadei i nei bo lawa
uyahihiyei i nei po i ibapatiso? Ona paliweleu.’

31Ma tunawahi u hayahi hi ibaabani hi pa, ‘Apo awai ta baheya? Apo
tana pa, “Yadei,” apo ina pa, “Awai binei ega ota witumaganeya?” 32Ma
apo tana pa, “Lawa uyahihiyei,” yaka apo bolu hina luyogigai uyahita.’
(Babana lawa hai winugonugotuhu naka Yoni tu bahapiko gehouna.)

33 Ega yaka a baha hi wimiheya hi pa, ‘Ega tota hanapugeya miyei i
nei.’
Ma Yesu uyahihi i baha i pa, ‘Tau gasi apega a paliwelemi witaniwaga

awai a waya po geka ginoulihi a dewadewahi.’

12
Bada a tano tu bagibagiyena
(Matiu 21.33-46; Luka 20.9-19)

1 Apoma Yesu i wiwawala po paliluwaluwahi lawa i paliwelehi i
pa, ‘Lawa gehouna gologolowa ugona uyahina wine he dewadewaya i
lupehiyeya. Ma gali i dewaya po i wiwila, ma wine pihagana i dewaya,
ma tanona u hinena ani luwiyau numana i wogoya, ma tu galena itete
hai ututu i lawi ma i nehalehi po i nae bala daodaona. 2 Omlohina
hougana uyahina badana a hewali i himili po i nae tano tu galena
itete uyahihi ipa ugona tupona hina weleya. 3 Tamogi tano tu galena
itete badana a hewali hi wilawi ma a nima kwakwawina hi himili po i
gunawileya. 4 Ega yaka badana a hewali wiluwagana i himili po i nae
uyahihi po unununa hi hedali po anaiwihinimayana i gunawileya. 5Ma
gehouna i himili po hi lihilageni ma atapuhi naka dewana uyahinei hi
dewahi gehouhi hi wilawihi ma gehouhi hi lihilagenihi.

6 ‘A hewahewali atapuhi i himilihi po hi kokoe. Ma tauna natu hotana
i lauhogaleya tunawana i tupo. Ega yaka i himili tano tu galena itete
uyahihi i pa, “Geka natuwe yaka apo hina wiyateyateya.”

7 ‘Tamogi hougana tano tu galena itete natunana hi galeya yaka
tunawahi hi ibaabani hi pa, “Tanonamuliyei tu witaniwagena geegeka.
Tan’uni po geka tanona ipa ina nenae uyahina naka apo inawigalitiyei.”
8Ega yaka hi womomohi, po hi lihilageni po hi halena hopuneya tanona
uputana.’

9 Yesu i lubayada i pa, ‘Tanona taniwagana apo tano tu galena itete
iyowai ina dewahi? Apo ina nei po ina unihi ma tano tu galena itete
gehouhi u nimahi tanona ina houni. 10 Nugote Yaubada a Buka hi
gilugilumi, yohola ega ota nugotuhu tuhagaya i pa,
“Ogolana tauna tu lunuma hi ihinigigiyeya

amalai i gunabuiya po i dewadewa lagona.
11Naka Guyau a bagibagi uyahita ani nugogohola umatata.” ’

12 Yesu a paliluwaluwa hi noonoli po uyahinei tanitaniwaga hi pa
tauhi ubeihi ita’mpaliluwaluwama ipa hina numa panipani ma tamogi
bolu hi matutehi. Ega yaka hi nehaleya po hi nae.

Sisami Loma hai wasawasa a takisi
(Matiu 22.15-22; Luka 20.20-26)

13 Ega yaka Palisi lawahi po Heloda hai bolu hi nei Yesu uyahina po
ipa hina lubayadeya po a baha powa hina tuhagaya. 14Ma hi liya nae
Yesu uyahina po hi pa, ‘Bada, to hanapugem tam lawa dumadumalum
ma lawa kadikadidilihi ega uta genogenogehi. Ma Yaubada a tahaya
dumadumaluna e bahebaheya lawa atapuhi u matahi. Ma iyowai, mi
Loma hai taniwaga ta wotagoya po takisi ta huhouni, bo ega? 15 Sisa ta
weleweleya bo ega?’
Ma Yesu amaka hai lubayada koyakoyama i hanapuya yaka i pa, ‘Awai

binei o laudadaniu? Ipa lubayada geka uyahinei ma ona paniu. Ma
heki, naka monena ona weleu po a galeya.’ 16 Ega yaka mone hi weleya
po i lubayadehi i pa, ‘Iyai tepana galenana po gowana geka monena
uyahina?’
Hi baha uyahina hi pa, ‘Sisa galenana.’
17 Ega yaka Yesu uyahihi i baha i pa, ‘Heki, ginouli awai Sisa galinei

Sisa onaweleya. Ma ginouli awai Yaubada galinei Yaubada onaweleya.’
Yesu a baha hi nonoli po hi nugogohola duma.
Hilage towolomemena
(Matiu 22.23-33; Luka 20.27-40)

18 Sadusi hai bolu lawahi hilage towolo memena ega hita ituma-
ganeya. TauhihineiYesuuyahina, 19pohi lubayadeyahipa, ‘Bada,Mose
geka lugagayona ubeiyai i gilumi i pa, “Oloto awai ina tawine po ega
ina winatunama ina hilage, apowalehina hiwapena ina lawagi po hina
winatuna yaka naka popoyana galinei.” 20 Lawa gehouna natunatuna
ololotohimagouhi 7. Tutuwoga i tawinepo eganatunama i hilage. 21Ma
ega yaka tu hulatuna hiwapena i lawagi po ega gasi natuna ma i hilage.
Ma witonugahi hai hiwapena i lawagi po gasi ega natuna ma i hilage.
22 Atapuhina magouhi 7 ega hita winatuna. Ma wawinena tunawana
i memae po i hilage. 23 Uyahinei ma hoi towolo meme wawinena apo
agona iyai? Matababanamagouhi 7 i lawaga pahihi.’

24Ega yaka Yesu i bahanae uyahihi i pa, ‘Taumi naka o koyakoyamena
memi babana Yaubada a Buka gilugilumana ega ota hanapugeya, ma
gasi a wipoya ega ota hanapugeya. 25Ma houga towolo meme uyahina
apo tauhi tu hilage hina towolo apega hina tawitawine po apega hina

itawinehi, tamogi hai mae yada uyahina tauhi ani galenahi mei tu
winoyanoyamiyadena. 26EgaMoseabukaotahiyawa tuhagaya. Mayau
towotowolona i alalahi hougana Mose i limoineya naka lawa hoi hilage
he towotowolo meme. Noka hougana Yaubada i baha nae uyahina i
pa, “Abelaham a Yaubada tau, po Isako a Yaubada tau, po Yakobo a
Yaubada tau.” 27 Tauna ega lawa hilahilagehi hai Yaubada ma lawa
lauyagohanahi hai Yaubada. Yaka taumi omi baha ega hita dumalu.’

Taniwaga baneihi
(Matiu 22.34-40; Luka 10.25-28)

28Lugagayo taniwagana gehouna lubayadahi anohi i nonolihi po Yesu
a baha hi dumalu duma. Ega yaka lawana i nae Yesu uyahina po i
lubayada i pa, ‘Yaubada a lugagayo awai i geduma?’

29 Ega yaka Yesu i pa, ‘Geka lugagayo baneina: taumi mi Isalaela ona
lutanigana imahi, Yaubada tunawana ata Guyau. 30Guyau om Yaubada
luhogalam atapunei po alugom atapunei po nugonugom atapunei po
omi kadidili atapunei una luhogaleya. 31Mageka lugagayowiluwagana:
lawa u liyaliyam tumae una luhogalehi pomei e lauhogalenamem.’

32 Lugagayo taniwagana Yesu a baha i nonoli po i baha i pa, ‘Bada,
om baha atapuna nonolana uyahiyai i dewadewa duma po gasi hi
dumalu duma matababana Yaubada tunawana ata Guyau ma ega
Guyau gehouna ita memae. 33 Nugote gamogamo po ani’mbenena
atapuhi ta italaguyabehi Yaubada uyahina naka ginouli habuluhi, ma
ginouli baneihinakaYaubadanugonugotaatapunei ta luhogaleyapoata
hanapu atapunei ta luhogaleya. Ata kadidili atapunei ta luhogaleya ma
ata lawa ta luhogalehi pomei ta lauhogalenameta.’

34 Yesu lawana a baha hanahanapu i nonoli yaka i pa, ‘Tam Yaubada
anani taniwaga uyahinei ega uta mebala dao.’ Ma lawa hi lowogeya po
ega hita lubayabayadena gawahi.

Besinana lawana Dawita guguninei
(Matiu 22.41-46; Luka 20.41-44)

35 Hougana Yesu i iatatiyana numa dalabu u hinena po lubayada
gehouna i welehi i pa, ‘Iyowai ma lugagayo tanitaniwagahi hi pa
Besinana lawana naka apo Dawita gogana? 36 Ma Alugo Woiyawa
nugotuhu Dawita i weleya po Besinana lawana i kawaiguyougeya i pa,
“Yaubada i baha u Guyau uyahina i pa,

‘U awala hinebawau unamemae
a sigana om gawiya a houna hopunehi
po aem ani luhanatanahi.’ ”

37Noka hougana Dawita Besinana lawana i kawaguyougeya. Uyahinei
Dawita ega Besinana lawana gogana dumana.’
Bolu Yesu a baha hi nonoli po hi kaoha duma.
Yesu lugagayo tanitaniwagahi i kawaiapapoenihi
(Matiu 23.1-36; Luka 20.45-47)

38Ma a wiatatiyana uyahinei i paliwelehi i pa, ‘Lugagayo tanitaniwa-
gahi ona gagalena imahiyehi. Tauhi hai luhogala ipa luilui daodaohi
hina otenihi ma hina nenae, ma ani gimala dobuna uyahina lawa
wiyateyategei hina maamalihi. 39 Tauhi hai luhogala hoi numa dalabu
ani tugula dewadewahi po hoi toleha hai ani tugula gegehi. 40 Ma
koyamagei hiwahiwape hai numa gapolahi he danedanenehi ma lupali

daodaohigei galena koyakoyama he dewadewaya. Tauhi hai wimeiha
apo ina lata duma.’

Hiwape anani’mbenena
(Luka 21.1-4)

41 Yesu i nei hoi numa dalabu mone ani hounana u liyaliyana i
duhuduhuna, ma lawa hi yambenena ma Yesu tu wigapola hai ombe-
nena baneihi hi huhounama i gagalehi. 42Magasi i gagalenamahiwape
wodayadayabunamone luwaga habuluhi mei toea emosi i hounihi.

43Ma Yesu a hewahewali i boinihi ma i paliwelehi i pa, ‘A baha duma
uyahimi geka hiwapena wodayadayabuna i houna lagona ma apoma
atapuhina. Matababana atapuhina hai omteletelenagei hi houna ma
tauna awidayadayabu u hinenamamone atapuna i tutuhagaya i houna
pahi.’

13
Yesu a bahapikowaisigana
(Matiu 24.1-2; Luka 21.5-6)

1 Yesu a hewahewali mitehi numa dalabu baneina uyahinei hi hopu
mai po a hewali gehouna Yesu uyahina i pa, ‘Bada, numa geka galenahi
hi dewadewa duma, gaima baneihi uyahihiyei hi dewahi.’

2 Ega yaka Yesu a baha i wimiheya i pa, ‘Geka numahi gaima uyahi-
hiyei hi dewahi po o gagalehi, houga e nenei apega gaima gehouna u
uyawena inamemae. Atapuna apo hina dubadubalena pahi.’

Pilipili po hiniwiyuwa
(Matiu 24:3-14; Luka 21:7-19)

3 Yesu i gae oya Oliweta u tepana po i tugula, ma i gagalena damana
Yelusalem numa dalabu baneina uyahina. Pita ma Yamesa ma Yoni ma
Andulu tunawahi hi nei Yesuu liyaliyana, 4pohi pa, ‘Unapaliweliyai om
bahaanonameyanai apo inageletai? Mawekiwekilala awaiunabaheya
po to galeya yaka apo to hanapugeya ginoulihi u bahebahehi apo kikina
ma hina geleta?’

5 Ega yaka Yesu uyahihi i pa, ‘Ona gagalena imahi po ega iyai ina
inepowami. 6Matababana lawa hi maga apo hina towolo po gowaugei
hina koyama hina pa, “Tau Yaubada a Besinana lawana,” ma lawa
magomagouhi hina koyamehi po hina wotagohi. 7 Hougana gawiya
po witona tuwegahi ona noonolihi ega ona matomatouta babana geka
dewahi apo hina wawala tahaya. Tamogi houga sigasigana yohola.
8Tupo geha ma tupo geha apo hina wigawiya po ani taniwaga geha ma
ani taniwaga geha apo hina wigawiya. Ma apo guhuguhu tupo gehouhi
uyahihihinageletamagomalabaneihi. Gekaginoulihinakahougawitai
anani wawala dumana.

9 ‘Ma lawa ona galena imahiyehi, babana tauhi apo hina niyemi po
hina libahibahimi hai omboina uyahihi ma hai numa dalabu uyahihi
apo hina wilawimi. Ma gowau binei apo hina niyemi taniwaga baneihi
po wasawasa uyahihi. Ma naka omi gaogao ipa tuwega dewadewana
ona nohaya. 10Ma tuwega dewadewana ona noha tahaeya hipuli ata-
puna uyahihi ma apoma muliyei houga apapoe ina geleta. 11Hougana
apo hina panimi po hina niyemi libahibahi binei ega ona genogeno
ipa apo awai ona baheya uyahihi. Yaubada tauna apo omi baha ina

woogeleteya u nugonugomi naka hougana uyahina baha awai o ba-
hebaheya ega tunawami, ma Alugo Woiyawa apo ina wiatatiyemi omi
wibaabani uyahihi.

12 ‘Houga naka uyahihi apo lawawalehina inawihinigigiyeya po tani-
taniwaga inaweleya pohina lihilagenimei amamahi nakapitenana apo
natunatuhi hina wihinigigiyehi, apo gasi natunatuhi amamahi hina wi-
hinigigiyehi. 13Apo gowau binei ma lawa atapuhi hina wihinigigiyemi.
Ma apo iyawoi uyahimiyei hin’omtaibagibagi ma hina towolo kadidili
po houga a siga uyahina, luyagohana apo hina tuhagaya.

Hougawoapapoe dumana
(Matiu 24:15-28; Luka 21:20-24)

14 ‘Apo yohola wekiwekilala naka ginouli waigola dumana ona galeya
tupo waiwoiyawana uyahina e towotowolo (taumi tu’mhiyawa ona
wileta po baha geka anona ona hanapugena imahiyeya) ma iyawoi
Yudeya u tupona ona memae yaka ona lowo gae u oya. 15 Apo tam
iyai om numa uputana una memae, yaka una lowo yagiyagina, ma ega
una luilui hoi numa om gapola ubeihi. 16 Apo tam iyai hoi tano una
wobagibagi, yaka egaom luilui binei unagunagunawilem. 17Mawiwine
tu koikoiba po tu wigugu houga noka uyahina tauhi tu nugodubu. 18Ma
ona laupali omi lowo hougana binei, po ega houga wayau uyahina ona
nenae. 19 Houga witai banei dumana, babana Yaubada a wiwawala
uyahinei ma i nei po amalai ega kikina witai mei geka pitenana, ma
houga he nenei uyahihi apega witai hina geleta meme. 20 Iyeta witai
noka itapaGuyauhougana ega ita likukuya apo lawa atapuhi hita hilage
pahihi, ma Guyau hougana apo ina likukuya, babana a lawa i inaganihi
ubeihi. 21 Apo lawa gehouna ina paliwelemi ina pa, “Ona galeya,
geka bo noka Besinana lawana,” ega ona itumaganeya, 22Matababana
Besinana koyakoyama po tu bahapiko koyakoyama apo hina geleta po
wekiwekilala po manini lawa u matahi hina wogeletehi, po Yaubada a
bolu i inaganihi kikina apo hita koyamehi. 23Uyahinei ona galena itete
memi dewa geka uyahihi babana palihanapu atapuna amaka a bahehi
uyahimi.

Yelusalem a peu binei Yesu i baheya
(Matiu 24:29-31; Luka 21:25-28)

24 ‘Houga witai u mulina,
“Kabudala a kadidili apo ina tapiya

mawamahiya yayatana ina wigahugahu.
25Ma yada ubonahi apo hina peu hopumai

ma yada ginouli atapuhi hai kadidili apo hina tapiya.”
26 Apoma apo Lawa Moinau anai wipoyau po anai wasawasau ona
gagaleu ma yaloigei a nei. 27Ma apo u tu winoyanoya a himilihi hipuli
atapuna, togowamatawohepali i nae po yada a siga uyahihi po u lawa a
inaganihi hina welugogonihi po hina nei uyahiu.

I galugalu gehouna
(Matiu 24:32-35; Luka 21:29-33)

28 ‘Ani galena a paliwelemi po ona nugonugotuhuya, i galugalu
hougana uyahina ta hanapugeya naka ega daona ma apo higolo ina
wawala. 29 Yaka wekiwekilala awai a palipaliwelemi hina wawala
ma ona galehi yaka ona hanapugeya u houga gunawilana ega daona

ma apo ina geleta babana hoi mateta a towotowolo. 30 A baha duma
uyahimi, geka ginoulihi atapuhi apo hina wawala tahaya ma apoma
geka hapanana lawahi hina hilage pahihi. 31 Yada po hipuli apo hina
yababama tau u baha apega ina yababa.

A houga nei kabudalana ega tata hanapugeya
(Matiu 24.36-44)

32 ‘Iyeta awai bo kabudala gaogaona awai apo a gunagunawilenameu
ega iyai gehouna ita hanapugeya. Tu winoyanoya hoi yada ega hita
hanapugeya, tau gasi ega ata hanapugeya; Amau tunawana i hana-
pugeya. 33Uyahinei ona gagalena imahi po ega on’eneno babana houga
awai apo a geletai, ega ota hanapugeya. 34Galenana mei bada gehouna
ipa ina nae ina kadau, ma a tu bagibagi i otugehi po hai ututu i lawi.
Ma emosi po emosi hai bagibagi i welehi, ma numa matetana tu galena
itetena i paliweleya i pa, “Una gagalena imahi.”

35 ‘Uyahinei ona gagalena babana ega ota hanapugeyameka hougana
apo numa taniwagana ina geletai: iyeta bolinai, bo ibigei, bo uguwa
bolinai, bo malinatomtom, bo malatomtomgei, 36 apo ina nei po anai
enoenomi ma ina ligoholimi. 37 Awai a palipaliwelemi mei naka pite-
nana lawa atapuhi ona paliwelehi, ipa hina gagalena imahi.’

14
Yesuwogana hi talatalaya
(Matiu 26.1-5; Luka 22.1-2; Yoni 11.45-53)

1 Iyeta luwaga hi otonana, ma apo Welulagona a nugohepa tole-
hana uyahina hina geleta, po tolehana uyahina apo palawa ega ani
lihaahanana hina dewaya. Ma tu witalaguyaba babadahi po lugagayo
tanitaniwagahi hi nugowilawila hi pa apo iyowai ma Yesu hina numa
panipani gowadi po hina lihilageni. 2Hi ibaabani po hi pa, ‘Ega toleha u
hinena Yesu ta panipani apo lawa hina wigawiyeta.’

Yesu u Betani hi wineuli
(Matiu 26.6-13; Yoni 12.1-8)

3 Yesu u Betani i memae, Simona lepelo a numa uyahina hi’mam,
ma wawine gehouna wedu gaimei hi dewadewaya u hinena wakatu
dimudimumuna i waya po i nei, wakatuna gowana nadi ma mihana i
lata duma. I neiyai po weduna i hedali po i hiwogi Yesu unubolina po i
wineuli.

4Mahaiboluuyahinei gehouhihinugoapapoe, pohi pa, ‘Wawinegeka
matababana awai ma wakatu geka i dewa guyougeya? 5Wakatu geka
emoemotana hita gimalena haleya pomihana kina handele tonuga hita
waya po dayadayabu uyahihi hita welehi,’ po ega yaka wawinena hi
paliyeya.

6 Yesu i baha uyahihi i pa, ‘Geka wawinena ega ona palipaliwiyalu-
tugeya. Awai uyahiu i dewadewaya naka i haki duma. 7 Taumi apo
dayadayabu mitehi houga magomagouna ona memae po houga awai
nugonugomi yaka apo ona haguhi; ma tau apega houga daodaona ta
memae. 8Wawinena awai i dewadewaya naka emoemotana babana i
bunabunamiu hiniu i wononogogeya apo hoi kokowaga hina huhouniu
binei. 9 A baha duma uyahimi, yohola apo tuwegau hina guuguyeya
lawa atapuhi uyahihi po hina noonoli ma gasi wawine geka a bagibagi
uyahiu i dewadewaya apo hina deedeya ani nugomomota tauna binei.’

Yudasa Yesu i nugohaleya
(Matiu 26.14-16; Luka 22.3-6)

10 Yudasa Isakaliyota Yesu a hewahewali magouhi 12 uyahihiyei i
nae tu witalaguyaba babadahi uyahihi po Yesu wogana i talaya ipa ina
nugohaleya. 11 Yudasa a baha hi nonoli ma hi kaoha labatana ma hi
paliwitumaganeya hi pa, ‘Apo mone to welem,’ yaka Yudasa a gaogao
i bibeiha ipa iyowai ma apo Yesu ina nugohaleya.

Yesu a hewahewali mitehi hi’mamWelulagona a nugohepa tolehana
(Matiu 26.17-25; Luka 22.7-14, 21-23; Yoni 13.21-30)

12Welulagona tolehana uyahina ma palawa ega ani lihaahanana ma
sipi hai houga omunugohi i geleta. Yesu a hewahewali hi lubayadeya
hi pa, ‘Meka tuponana u luhogaleya apo uyahina Welulagona tolehana
bimgei to wononogogeya?’

13 Yesu a hewahewali luwaga i himilihi i pa, ‘Meyagai baneina ona
luiluiya hougana oloto gehouna goila talagigoilana i awawali apo ona
itutuhaga, tauna ona wotagoya. 14 Ma numa awai o luiluiya, numana
taniwagana ona paliweleya ona pa, “Bada geka pite a baha uyahim
i pa, Meka toumana hai babanoya naka uyahina apo u hewahewali
mitehi Welulagona tolehana ton’ani?” 15 Ma tauna apo babanoya
baneina u moyana ina wiatatiyemi po uyahina ginouli atapuna ona
wononogogeya ubeita.’

16Maahewahewalimeyagai baneinahi luiluiyapoYesuawai atapuna
i bahebaheya naka pitenana ma hi tuhagaya yaka hai Welulagona
tolehana hi wononogogeya.

17Ma amaka aibiga, yaka Yesu a hewahewali mitehi hi nae hoi numa,
hi lui po hi’mam. 18Ma hai amna uyahina ma Yesu i pa, ‘A baha duma
uyahimi, uyahimiyei apo lawa gehouna ina nugohaleu tauna mitehi
to’mam.’

19 Yesu a baha geka binei ma hi nugodubu duma, ma emosi po emosi
Yesu i laubayadeya i pa, ‘Iyai, nugote tau?’

20 Yesu i baha i pa, ‘Apo magoumi 12 uyahimiyei tauna mitehi gaeba
emosi uyahina to wohopu gogona tauna apo ina nugohaleu. 21 Lawa
Moinau apo a hilage mei Yaubada a Buka uyahina hi gilugilumi pite ma
iyai tunugohaleunaka tauna tunugodubu, itapa lolowaegahita guni po
ita lata apo ita haki wahaga, ma apo ina winugotootogo duma a apapoe
binei.’

Guyau a am
(Matiu 26.26-30; Luka 22.14-20; Kolinito 11.23-25)

22 Hai am uyahina ma Yesu aniani i waya po i wimaamala ma i
tomutomuya po a hewahewali i welewelehi ma i ibaabani i pa, ‘Geka
hiniu ona waya.’

23Mei gasi keyaka i waya, po i wimaamala, ma i welehi po atapuhi hi
uma.

24Yesu ibaha ipa, ‘Geka talau lawaatapuhiubeihi Yaubadaawogatala
binei apo ina kololo. 25A baha duma uyahimi amalai ma i wawala po i
nenae apega wine a umaya a sigana Yaubada anani taniwaga uyahina
wine wouna apo tan’umaya.’

26Ega yaka hi lulougoma hi hopu po hi gae Oliweta oyana uyahina.
Yesu Pita a bowi i paligeletaya
(Matiu 26.31-35; Luka 22.31-34; Yoni 13.36-38)

27 Yesu i baha nae uyahihi i pa, ‘Atapumi apo ona lowo haleu, mei
Yaubada a Buka i bahebaheya i pa,
“Tu galena itete sipi ana ilawi
ma sipi magomagouhi hina nohanohamehi.”
28Ma u towolo meme u mulina apo a tahatahaya nae u Galili ma taumi
muliugei ona nei.’

29Pita i baha i pa, ‘Atapuhi apo hina lowo halemma tau apega a lowo
halem.’

30 Yesu i baha i pa, ‘A baha duma uyahim, uguwa geka uyahina
kamkam olotona a tou apega ina wiluwagaya a siganamala tonuga una
bowiyeu.’

31MaPita i baha kadidili i pa, ‘Apeega, apo hina laihilagenim, yaka tau
gasi hina lihilageniu, apega a bowiyem.’
Ma atapuhi hi baha hi pa, ‘Tauyai gasi, apega to lowo halem.’
Yesu a lupali Gesemani uyahina
(Matiu 26.36-46; Luka 22.39-46)

32Tauhi hi nei tano gehouna gowanaGesemani, poYesu ahewahewali
i paliwelehi i pa, ‘Geka hotanana ona memae ma tau tupona a tunae
po a lupali.’ 33 Ma a hewahewali tonuga i weluwinihi naka Pita ma
Yamesa ma Yoni, hai wohepali tupona hi tu nae, ma Yesu i nugohelele
duma ma gasi i nugowiyuwa. 34Ega yaka i paliwelehi i pa, ‘Nugonugou
i wiyuwa duma nugote kikina ma apo a hilage, uyahinei geka hotanana
onamemaema ona gagalena imahi.’

35MaYesu i tunae tuponama i polou hoi hipuli ma i lupali i pa, ‘Amau,
emoemotamwiyuwa geka unawihaleya. 36Aba, Amau, ginouli atapuna
emoemotam, yaka geka wiyuwa keyakana uyahiu una wihaleya. Tau u
nugotuhu hawenama tam om nugotuhu una dewa tagoya.’

37Yesu i gunawileya a hewahewali uyahihi po hi enenoma i tuhagahi,
po ega yaka Pita uyahina i baha nae i pa, ‘Simona, awai binei e eneno?
Ega emoemotam kabudala gaogaona emosi una wiyaugeya? 38 Ona
kadidili po ona laupali ipa ega ludadana ona ialoni. Alugomi i luhogala
ma hinimi hi begabega.’

39Yesu i gunawilenameyapoa lupali i lilugomeya. 40Ma i gunawilena
meya a hewahewali uyahihi po hi eneno meme ma i tuhagahi, babana
matahi hi pota duma.

41Ma a gunawilana i witonugaya, ma i baha nae i pa, ‘Iyowai yohola
o eneno, ma o iyagohina, bo? Ona galeya u houga amaka i geleta po tau
Lawa Moinau hina nugohaleu tu apapoe u nimahi. 42Ona towolo po ta
nae babana tu nugohaleu amaka e nenei.’

Yesu hi pani
(Matiu 26.47-56; Luka 22.47-53; Yoni 18.3-12)

43Yesu yohola i ibaabani ma Yudasa i geleta tauna a hewali gehouna.
Ma lawa hi nenei naka tu witalaguyaba babadahi po lugagayo tanitani-
wagahi po mi Yudeya hai tanitaniwaga hi himilihi po Yudasa mitehi hi
nei ipaYesuhinanumapanipani, animagawiyagapolahi kwasikwasi po
anai dabalumahi hi nei Yesu uyahina.

44Ma Yudasa wekiwekilala gehouna uyahihi i baheya i pa, ‘Apo ona
gagaleu ma lawana a nae po niuna a yagoyagoni, naka tauna Yesu apo
onawomomohi po ona numa panipani.’ 45Hougana hi geleta po Yudasa
Yesu uyahina i nenae ma i pa, ‘U Guyau,’ ma i tala hagauya. 46 Ma tu

wigawiya hi nei po Yesu hi womomohi. 47 Ma Yesu a bolu uyahihiyei
lawa gehouna a kwasikwasi i holi po tu witalaguyaba hai taniwaga a tu
bagibagi i lubuya po tanigana i talutuiya.

48Yesu bolu i paliwelehi i pa, ‘Iyowai po a nimagawiya gapolami o nei
biugei mei tau tu danene? 49Ma lolowa iyeta emosi hoi numa dalabu
baneina uyahina a iatatiyana u hayamima ega ota paniu, ma Yaubada a
Buka odubona i bahebaheya geka amaka u houga i geleta.’ 50 Ega yaka
Yesu a hewahewali atapuhi hi lowo haleya.

51 Ma hewali gehouna i lukaleko hota ma Yesu i witulani, po tu
wigawiya nugonugohi ipa hina womomohi, po hi tapeilowoya. 52Ma a
kaleko hi teinagagi ma hipun’awa i lowo.

Yesu hi libahibahi
(Matiu 26.57-68; Luka 22.54-55, 63-71; Yoni 18.13-14, 19-24)

53 Ma tu wigawiya Yesu hi niyeya, po hi luiyeya tu witalaguyaba
hai taniwaga anu numa. Numana uyahina tu witalaguyaba babadahi
po mi Yudeya hai tanitaniwaga po lugagayo tanitaniwagahi hi’mboina
po ipa Yesu hina luhetaleya. 54 Ma Pita mulinei i wotago po i nae tu
witalaguyaba hai taniwaga a numa u gali hinena, po mayau i ebebala
i galeya. Ma numana tu galena itetena hi lalana yaka i nae uyahihi po i
tugula ma ipa ina wilalana.

55 Ma tu witalaguyaba babadahi po tu wiwogatala atapuhi Yesu hi
igouya ipa iyowaima a baba awai hina tuhagaya po hin’uni ma ega hita
tuhagaya. 56Matuwigoukoyakoyamahihaiwibaabani egahitadumalu,
babana lawa luwaga ega hai baha emosi.

57 Ega yaka lawa gehouhi hi towolo po Yesu hi wigou koyakoyameya
tanitaniwaga u matahi, hi pa, 58 ‘Yesu iyeta gehouna to nonoli ma i pa,
“Numa dalabu geka lawa hi wogowogoya apo a hoe haleya ma iyeta
tonuga u hinena a wogo meya, ega lawa nimahiyei.” ’ 59 Po lawa hai
wibaabani ega galenahi emosi, yamoha po yamoha a nugotuhu.

60Ega yaka tuwitalaguyaba hai taniwaga i towolo u hayahi po i baha i
pa, ‘Iyowai? Egaemoemotanaponoka lawahihaiwigouunawimiheya?’
61Ma Yesu ega ponanama i genuwana.
Ega yaka tuwitalaguyaba hai taniwaga i lubayadameme i pa, ‘Iyowai,

tam Besinana lawana, Yaubada Natuna, bo?’
62 Yesu a baha i wimiheya i pa, ‘Ee, tau Lawa Moinau, ma yohola apo

Tu maninidumana u awala hinebawana a tugutugula, ma ona gagaleu
ma yaloi uyahinei a hopumai.’

63 Uyahinei tu witalaguyaba hai taniwaga uyona i gigai ma a kaleko
i loloya ma i baha i pa, ‘A baha amaka o nonoli? Amaka ma ega tu
wigou hina ibaabani a powa binei, 64babana a baha widiboga Yaubada
uyahina amaka ta nonoli, ma omi nugotuhu awai Yesu binei?’
Ega yaka a boluhi hi pa, ‘A baha powa binei ina hilage.’
65 Ega yaka Yesu hi howaya, ma matana hi humaya kalekogei ma hi

launawatatani hi pa, ‘Una wipiko iyai e ilawim?’ Ma tu wigawiya hi
numa panipani po hi lawi ma hi niyeya.

Pita a bowi koyakoyama
(Matiu 26.69-75; Luka 22.56-62; Yoni 18.15-18, 25-27)

66MaPitamayau uyahina i lalana,ma tuwitalaguyaba hai taniwaga a
tu poula wawinena i nei, 67po Pita i gagaleyama i lalana yaka i pa, ‘Tam
Yesu lawa Nasaletagei a bolu.’

68Ma Pita i bowi i pa, ‘Omwibaabani ega ata hanapugeya.’
Ega yaka Pita i lowo hopu gali matetana u liyaliyana. 69Mawawinena

Pita i gagaleya mateta u liyaliyana i towotowolo, ma lawa hi lalana i
paliwelehi i pa, ‘Noka lawana naka Yesu a hewali gehouna.’

70Ma Pita i nonoli yaka i bowi meme i pa, ‘Tau eega.’
Ega yaka lawa hi towotowolo u liyaliyana hi pa, ‘Moina dumana, tam

Yesu a bolu babana tam lawa Galiligei.’
71Ega yaka Pita i wigwala labatana i pa, ‘U gwala amau, naka lawana

binei o ibaabani, tau ega ata hanapugeya.’
72Hougana naka kamkam olotona a tou i luwagaya, ma Yesu a baha

Pita nugonei i gae, Yesu a baha i pa, ‘Kamkam olotona a tou apega ina
wiluwagaya a sigana mala tonuga una bowiyeu.’ Pita i nugotuhuya ma
i tou duma.

15
Yesu i luhetala Pilato umatana
(Matiu 27.1-2, 11-14; Luka 23.1-5; Yoni 18.28-38)

1 Malatomtom kikina tu witalaguyaba babadahi po mi Yudeya hai
tanitaniwaga po lugagayo tanitaniwagahi po tu wiwogatala atapuhi hi
lueeneya yaka Yesu hi numa panipani po hi niyeya Pilato uyahina.

2 Pilato mi Loma hai gawana tauna Yesu i lubayadeya i pa, ‘Tam mi
Yudeya hai wasawasa, bo?’
Yesu i pa, ‘Tam om baha naka pite.’
3 Ma tu witalaguyaba babadahi Yesu ginouli atapuna uyahinei hi

wigouya. 4 Ega yaka Pilato Yesu i lubayadena meya i pa, ‘Ega om baha
awai hi goum ginouli atapuhi ubeihi?’

5Ma Yesu i genuwana, yaka Pilato nugonugona i goholi.

Yesu a hilaga tuwegana
(Matiu 27.15-26; Luka 23.13-25; Yoni 18.39-19.16)

6Bolimaemosi poemosiWelulagona tolehanauyahina lawahoinuma
panipani he memae ma bolu lawa awai hai luhogala uyahina apo hina
winagani yaka gawana lawana apo ina lupena haleya hoi numa pani.
7Bolima gekaWelulagona tolehana iyetanamahoi numapanipani lawa
gehouna i memae gowana Balaba tauna witona i liwawali po omunugo
binei hoi numa panipani i memae. 8Bolu hi’mboina nae Pilato uyahina,
po hi baha hi pa, ‘Nugonugoiyai lawa gehouna una lupena haleya hoi
numa panipani.’

9 Ega yaka Pilato hai baha i wimiheya i pa, ‘O luhogaleya mi
Yudeya omi wasawasa a lupena haleya, bo?’ 10 Pilato hai mataba-
bana amaka i galena tuhagaya, naka tu witalaguyaba babadahi, Yesu
hi’mgenagenaliliyeya yaka hi numa panipani po ipa hina lihilageni.
11Tuwitalaguyaba babadahi lawa u nugonugohi hi wohouni ipa Balaba
ina lupena haleya.

12Pilato i lubayada meme i pa, ‘Awai nugonugomi ipa mi Yudeya omi
wasawasa uyahina a dewaya?’

13Bolu atapuhi hi otu labatana hi pa, ‘Una witakeya!’
14Pilato i lubayada i pa, ‘Ma powa awai i dewaya?’
Ma bolu hi otumeme hi pa, ‘Una witakeya!’

15 Pilato nugonugona ipa bolu ina winugohegoyahi. Pilato i baha po
Balaba hi lupena haleya ma Yesu hi wilawi ma ipa hina niyeya po hoi
ani take hina tutu lawiteya.

Tuwigawiya Yesu hi lauguyoguyougeya
(Matiu 27.27-31; Yoni 19.2-3)

16 Ega yaka mi Loma hai tu wigawiya Yesu hi luiyeya taniwaga a
numa baneina u hinena, ma tu wigawiya hai bolu atapuna hi’mboina
gogona mai Yesu uyahina. 17 Ma tu wigawiya Yesu tu wasawasa hai
luilui hi wiluiya, ma a unuhau gologolowa waidonadonana hi dewaya
po u unununa hi houni. 18Ma Yesu hi lauguyoguyougeya hi pa, ‘Tinani
tam mi Yudeya hai wasawasa.’ 19 Ma unubolina hi kodili digona
uyahinei, ma hi howaya ma hi tupolou po hi wotalagae koyakoyama.
20Hi luguyoguyougenawoloeyamawasawasa hai luilui hi wihaleyama
tauna a kaleko dumana hi wiluiya, ma hi niniyeya ipa hina witakeya.

Yesu hi tutulawiteya hoi ani take
(Matiu 27.32-44; Luka 23.26-43; Yoni 19.17-27)

21 Tahayagei hi nenae po lawa gehouna hi tuhagaya, gowana Simona
tanogei i nenei ipa ina nae meyagai baneina uyahina. Ma tu wigawiya
hi utani po Yesu anani take i awali. Simona tauna lawa Sailinagei
natunatuna ololotohi luwaga Alesana ma Lupasi. 22 Yesu hi niyeya
oya gowana Gologota, a bui naka ‘Ununu Dobuna.’ 23 Ega yaka wine
mulamula waigolana mitehi hi wila emoteya ma hi weleya, ma Yesu
wine noka i wihinigigiyeya. 24MaYesu hoi ani take hi tutulawiteyama a
kaleko hi wikibugehi po hi tamihi.

25Hougana Yesu hi tutulawiteya ani take uyahinamei iyeta bolina ina
lauliyaliyani. 26Tauna ani wigouna hi giluma geleteya hi pa:

GEKAMI YUDEYAHAIWASAWASA
27 Tu danene luwaga mitehi hi witake gogonehi gehouna u awala
hinebawana ma gehouna u awala kehana. 29Lawa liyaliyanei hi nenae
ma hi bahabaha gae ma hi ununu kwadikwadiyana, ma hi palipaliyeya
hi pa, ‘Ee, u bahaupa emoemotamaponumadalabuunahoehaleya,ma
iyeta tonuga u hinena una wogomeya. 30Heki, tam una luyawihi mem
po ani takegei una hopu.’

31 Ma tu witalaguyaba babadahi po lugagayo tanitaniwagahi tu-
nawahi ma Yesu hi inameya hi pa, ‘Lawa gehouhi i wiluyagohanihi ma
iyowai po tauna ega ita wiluyagohana meya? 32 Itapa tauna Besinana
lawana po mi Yudeya ata wasawasa, heki, geka hougana ani take
uyahinei ita hopumai po tata galeyama tatawitumaganeya.’ Tudanene
luwaga Yesumitehi hi take gogonehi tauhi gasi Yesu hi widibogi.

Yesu i hilage
(Matiu 27.45-56; Luka 23.44-49; Yoni 19.28-30)

33 Iyeta i lautipolini ma kabudala lalana i wohouni po tupo atapuna i
uguguwi a sigana kabudalana i hopu po ibiga i lutipolini. 34Houga noka
uyahina Yesu i otu i pa, ‘Eloi, Eloi, lama Sabatani?’ anona ‘U Yaubada, U
Yaubada, awai binei u wihinigigiyeu?’

35Ma lawa gehouhi u liyaliyana hi towotowolo, geka bahana hi nonoli
po hi pa, ‘Geka lawana Elaisiya e ototugeya.’

36 Ega yaka lawa gehouna uyahihiyei i bulili nae po baloi i waya po
wine waitululuwana uyahina i wiyoli ma hige uyahinei i tupahigeya po

i wiyoyoga giyeya u gamona ipa ina hanaguguya, ma i pa, ‘Heki, ona
wohouna ma tana iotonana ma apo Elaisiya ina nei po ina wiluyago-
hani.’

37Yesu ponana i lata apoma i hilage.
38 Ma numa dalabu baneina u hinena kaleko baneina i taketake i

gunalolo luwageya, umoyanama i hopupoubabana. 39Ma tuwigawiya
hai taniwaga, Yesu u naona i towotowolo ma i gagaleya, ma Yesu a otu i
nonoli, umulinaapoma ihawalele, yaka lawana i kawamoina i pa, ‘Baha
dumana geka lawana Yaubada Natuna.’

40 Wiwine gehouhi uheiya hi towolo ma hi gagalena nae. Gehouna
gowana Maliya Magadalagei ma gasi Maliya gehouna tauna Yamesa a
waligeha ma walehina Yosa hinahi, ma Salome. 41Geka wiwinehi tauhi
Yesu hi wotagoya po hi haguhaguya a wiwila tupo Galili uyahina. Ma
gasi wiwine gehouhi Yesumitehi Galiligei hi nei Yelusalem, tauhi Yesu a
hilage matahiyei hi galeya.

Yesu hoi kokowaga hi houni
(Matiu 27.57-61; Luka 23.50-56; Yoni 19.38-42)

42Amaka aibiga pohaiwononogo iyetanami Yudeyahai dalabubinei.
43EgayakaYosepaAlimatiyagei inei, taunamiYudeyahai tuwiwogatala
dewadewana, ma i otonana Yaubada a taniwaga a houga nei. Yosepa
tauna lawa nugonugomotuna yaka i nae Pilato uyahina po Yesu hinina
i lupaliyeya ipa ina waya. 44A baha uyahina ma Pilato i goholi, po i pa,
‘Moina amaka i hilage?’
Ega yaka Pilato gawiya taniwagana i himili ipa Yesu a hilage ina

limoineya. 45 Ega yaka gawiya taniwagana i baha i pa, ‘Ee, amaka i
hilage.’ Apoma hinina i palihaleya Yosepa uyahina. 46 Apoma hoi ani
take i telehopuneya po kokowaga kalekonei i humaya. Kokowagana
naka tapatapana hi hedali po i lui. Ma guduna gaima baneina, hi buiya
pomatetana hi lutomgeya. 47Mawiwine luwaga hi gagalehi ma Yesu hi
houni hoi kokowaga, nakaMaliya i neiMagadalagei,maawaligehaYosa
hinana.

16
Yesu i towolomeme
(Matiu 28.1-8; Luka 24.1-12; Yoni 20.1-10)

1 Mi Yudeya hai dalabu iyetana i kokoe ma malatomtomgei Maliya
Magadala, ma a waligeha tauna Yamesa hinana, ma Salome, geka
wiwinehi bunama dimudimumuna hi gimalaya po ipa Yesu hinina hina
wineuli. 2 Malatomtom kikina, gaogao a iyeta tahatahayana uyahina
kabudala i gelegeleta ma wiwinehi hi nae Yesu kokowagana uyahina.
3Tahayagei hi nenaema tunawahi hi ibaabani hi pa, ‘Iyawoi hita haguta
po gaima hita beuli kokowagamatetanei?’

4Hougana hi geleta kokowaga uyahina, ma hi galena nae po gaimana
hi gagaleya naka amaka hi beula liyeni kokowaga matetanei. 5 Yaka
wiwinehi hi lui kokowaga u hinena, ma hewali gehouna a luilui wake-
wakekena u awala hinebawana i tugutugula, ma himatouta duma. 6Ma
hewalina i paliwelehi i pa, ‘Egaonamatomatouta. Yesu lawaNasaletagei
hi tutulawiteya ani take uyahina, tauna o bibiheya, ega geka hotana
ita memae amaka i towolo meme, anani eno o galeya kokoena.’ 7 Ma
hewalina i paliwelehi i pa, ‘Ona gunawilemi po ona nae, ma tuwegana a

lawa onapaliwelehi,maPita ona paliweleya, ona pa, “Yesu e tahatahaya
nae u Galili ma taumi noka hota apo ona galeya mei lolowa uyahimi i
bahabaha pite.” ’

8 Ma wiwinehi kokowaga hinenagei hi weluhopu anai nugohelelehi
po anai matoutahi hi bulibulili ma ega iyai hita paliweleya, babana
matouta u nogonugohi.

[Yesu i laugeleteya a lawa uyahihi
(Matiu 28.9-10, 16-20; Luk 24.13-49; Yoni 20.11-23; Bagibagi 1.6-8)

9Gaogao a iyeta tahatahayana uyahina Yesumalatomtom kikinama i
towolo meme po i lugeletena tahaeya Maliya Magadala uyahina, tauna
Maliyana lolowa alugo apapoehi magouhi 7 Yesu i lilupa hopunehi ma i
dewadewa. 10 Tauna tuwega i niyeya po a hewahewali i paliwelehi. Hi
nugodubu po hi tutou Yesu binei. 11Ma Maliya tuwega i palipaliwelehi
i pa, ‘Yesu amaka i towolo meme po mitehi to witutuhaga.’ Ma ega hita
witumaganeya.

12Naka umulina a hewahewali luwaga, tauhi tahayagei hi nenae, ma
Yesu i lugeleteya tepa tapunei uyahihi. 13 Tauhi naka hi gunawilehi po
hai lawahi paliwelehi awai hoi tahayamahi gelegeleta. Mahai bahaega
hita witumaganeya.

14 U mulina Yesu i lugeleteya a hewahewali magouhi 11 uyahihi,
tauhi hi’mam ma Yesu i geleta u tipolihi po i towolo ma i paliyehi i pa,
‘Awai binei u towolomeme lawa hi bahebaheya ega ota witumaganehi?
Nugonugomi awai he guduguduhi?’

15 Ega yaka Yesu i baha nae uyahihi i pa, ‘Hipuli tupo wohepali
uyahihi ona nae po tuwega dewadewana ona guguyeya lawa atapuhi
uyahihi. 16 Ma apo iyawoi hina witumaganeu yaka ona bapatisohi
po Yaubada ina wiluyagohanihi ma iyawoi ega hina witumagana yaka
apo Yaubada ina kawaiapapoenihi. 17 Apo iyawoi hina witumagana
yakawekiwekilala uyahihi ina geleta po gowaugei alugo apapoehi lawa
uyahihi hina wiyagahi ma apo pona gehouhi uyahihiyei hina ibaabani.
18Apomota apapoehi hinawohepahima apega hinawiyuwa, apo kakai
hin’umahi apega hina hilage. Ma apo tu tootogo hina wotepanihi yaka
hina dewadewa.’

Yesu a gae hoi yada
(Luka 24.50-53; Bagibagi 1.9-11)

19Guyau Yesu a baha i wikokowi a hewahewali uyahihi, ma i gae hoi
yada po Yaubada u awala hinebawana i tugula. 20 Yesu a hewahewali
hi hopu po hi nae tupo atapuhi uyahihi hi luguguya, ma Guyau a baha i
laimoineya wekiwekilala uyahihiyei.]

LUKA
1 Tiyopilasi tam taniwaga dewadewam. Awai u hayata hi waawala

naka lawa hi maga duma hi wileta ipa hina giluma hopunehi. 2 Yesu a
baha tu limoinena po tu bagibagiyena anani wawala ugolina hi bahe-
baheya hi giluma hopunehi. 3Geka ginoulihi hai ani wawala ugolihi a
todi ma a inugohiyahiyawehi po i nenei naka i dewadewa duma yaka a
giluma dumaluhi tam Tiyopilasi bimgei. 4Ma geka a dewadewaya naka
apo ginouli atapuhi hi palipaliwelemmoinana una hanapugeya.

Yoni bapatiso houga gunina hi wipaliweleneya
5Heloda a hougawiwasawasa u Yudeyama tuwitalaguyaba gehouna

gowana Sakaliya tauna Abiya a bagibagi tu woiteyana i mamae. Agona
gowana Elisabeta tauna Alona gugunigei i nei. 6 Hai luwaga Yaubada
matana hi dumalu po a lugagayo po a palihanahanapu atapuhi hi
iponawogogehi. 7Tamogi ega natuhi babana Elisabeta naka alinawama
i wikeduluma po Sakaliya amaka i wibada.

8 Iyeta gehouna Sakaliya witalaguyaba bagibagina i laidumaluya
Yaubada u matana. 9 Ma tu witalaguyaba hai dewa naka wikibu po
wikibugei i welutahaya po ipa apo tauna dadi ina apuya. Ega yaka i lui
gae Guyau a numa dalabu baneina u hinena. 10Ma lawa atapuhi noka
hougana dadi i apapuya naka u uputa hi laupali.

11Ma Guyau a tu winoyanoya dadi ani’mapuna u awala hinebawanei
i lugeleteya. 12 Hougana Sakaliya i gagaleya po i goholi ma matouta
i geini. 13 Ma Yaubada a tu winoyanoya i baha i pa, ‘Sakaliya, ega
una matomatouteu. Yaubada amaka am lupali i nonoli po agom Elis-
abeta apo natum olotona ina guni. Apo gowana Yoni una hiyawi.
14 Apo ina tutuipeili hougana una kaoha po una kaoha duma ma gasi
lawa magomagouhi apo hina kaoha. 15 Matababana Guyau u matana
apo tauna lawa baneina. Apega wine po umauma kadikadidilihi ina
umuma. Ma hina guniguni hougana apo Alugo Woiyawa ina wihogoya
po inamamae po hougamagomagouna. 16Ma tauna apo Isalaela lawahi
ina buinihi po hina luhagawilehi Guyau Yaubada ugolina. 17 Tauna
apo Guyau u naonei ina tahaya mai a nugotuhu po a wipoya mei tu
bahapiko Elaisiya. Ama po natu tauna apo ina winugoemotahi po
tu wiponahahalena dewadumaluna ugolina ina hounihi. Ma Guyau
ubeina lawa ina wononogogehi.’

18 Sakaliya i baha nae tu winoyanoya ugolina i pa, ‘Iyowai apo geka a
wikawamoineya babana tau amaka a wibadama agou i wikeduluma.’

19Ma tuwinoyanoyana a baha i wimiheya i pa, ‘Tau Gabeliyela houga
magomagounaYaubadaumatanaa towotowolo. Ma tauna ihimiliupoa
nei ugolim geka tuwega dewadewana ipa a paliwelem. 20Tamogi u baha
ega uta kawamoineya ma agom a houga wigunaguna ugolina apo una
limoineya. Ma ega uta kawamoineu yaka apo una wigumgum po ega
ponam a sigana iyeta noka ugolina anona ina lugeleteya.’

21 Lawa boluhi u uputa hai wiotonana ugolina ma hi pa, ‘Iyowai po
Sakaliya amae i dao numa dalabu baneina u hinena?’ 22Hi otonanama
Sakaliya i hopu mai po hi pa, ‘Nugote Sakaliya numa dalabu baneina

u hinena awai i galeya, po ega emoemotana ina baha ma nimanei e
ibaabani.’

23 Iyeta wabihaga hi nae ma apoma Sakaliya a bagibagi atapuhi i
wikokowihi ma apoma i gunawileya a u meyagai. 24Ma a bagibagi hi
kokoe po gaogao ega ita dao ma agona Elisabeta i koiba po tuawana
hau numa i mamae wamahiya nimitutu hi kokoe ma i pa, 25 ‘Amalai
apoma Guyau i haguwe po u wialinawa wihinimayana lawa u matahi
i wihaleya.’

Yesu houga gunina tuwinoyanoyaMaliya i paliweleya
26 Elisabeta i koiba po i mamae a wamahiya magouna 6 ma Yaubada

a tu winoyanoya gowana Gabeliyela i himila hopu neiyai u Nasaleta,
Galili u tupona. 27Tu winoyanoyana guguhini gowanaMaliya a tuwega
i neiyai. Maliya tauna hi bigeya wasawasa Dawita a guguni hewalina
gehouna gowana Yosepa ugolina. 28 Tu winoyanoyana i nei po Maliya
ugolina i pa, ‘Tinani tam. Guyau a winagana po gasi tauna tammitehi.’

29 Tu winoyanoyana a baha ugolina ma Maliya nugonugona i helele
duma po a bahahi anohi i inugonugotuhugehi. 30Ma tu winoyanoyana
i pa, ‘Maliya, ega una matomatouta babana amaka Yaubada i hagu
lagonem. 31Tamaponatumolotonaunakoibeyapouna guni po gowana
Yesu una hiyawi. 32 Tauna apo lawa baneina gehouna ma lawa apo
hina wootalagiyeya hina pa, “Yaubada Gegewahagana Natuna.” Ma
Guyau Yaubada apo tauna ina dewaya powasawasamei gogana Dawita
i wasawasa pite, 33 po apo Yakobo a guguni u hinehi ina iwasawasa
houga magomagouna ina nae po ega a siga ma anani taniwaga apega
ina kokoe.’

34MaMaliya tuwinoyanoyana ugolina i baha i pa, ‘Tau ega ata tawine
ma apo iyowai a wigunaguna?’

35Ma tu winoyanoyana i pa, ‘Alugo Woiyawa apo ina nei po Yaubada
a wipoya ina welem po ugolinei tewela waiwoiyawana una guni po
gowana hina hiyawi, Yaubada Natuna. 36 Am guguni wawinena
Elisabeta gasi i koiba a houga wikeduluma ugolina. Tauna ipa ega
emoemotana ina wigunaguna ma amalai a wamahiya magouna 6.
37Matababana Yaubada ginouli atapuhi emoemotana.’

38MaMaliya i baha nae tu winoyanoyana ugolina i pa, ‘Tau Guyau tu
wiponawogogena ma amalai awai u palipaliweleu ugoliu ina wawala.’
Ma tu winoyanoyanaMaliya i nehaleya.

Maliya i witoumana nae Elisabeta ugolina
39 Geka u mulina Maliya i wononogo ma i wotowolo po i nae dobu

waioyana i tutani po inaeYudeyauhinena. 40 I naepoSakaliyaaunuma
i geleta po Elisabeta i mamali. 41Ma Elisabeta pona i noonoli po natuna
managonauhinena i’imtuilupapoElisabetaAlugoWoiyawa iwihogoya.
42 Ma ponana i lata ma i wootu i pa, ‘Wiwine atapuhi u hinehi tam tu
kaoha lagonapo tewelanaapounaguniguni tauna tukaoha. 43Aee, awai
binei lunugotootogo geka pite i wawala po uGuyau hinana iwitoumana
mai ugoliu. 44Matababana am baha wimaamala a noonoli po tewela u
managou i kaoha po i’mtuilupa. 45 Guyau a baha u itumaganeya binei
apo ina laimoineya naka tam tu kaoha.’

Maliya Guyau i huneya
46Maliya i pa,

‘Guyau a hunena dumaya
47ma nugonugou hinena i wotalagae

babana u Yaubada Tuwiluyagohaniu.
48Tau a tu bagibagi yabayababama i galena tuhagau tau.

Ugolinei lawa atapuhi amalaima iwawala po i nenae apo hina pa tau tu
kaoha.

49 Matababana Yaubada manininagei ginouli gegehi biugei i de-
wahi.

Tauna gowana i wiwoiyawa.
50 A lunugotootogo i mewahaga hapana po hapana ugolihi iyawoi
Yaubada hi matumatuteya.

51Tauna nimana kadikadidilina i lodomi
po tu nugogegae hai wiwogatala i lunohahi.

52Wasawasa gegehi hai ani tugula ugolihi i hauhopunehi
ma tu nugohopuhopu i houna geletehi.

53Tu omhilage lawahi i wiomhiyougohi,
ma tu wigapola lawahi a nima kwakwawihi i himilihi.

54A paliwitumagana googata ugolihi i womomota emoteya,
ma i nei Isalaela lawahi ina haguta.

55A lunugotootogo Abelaham ugolina i woogeleteya po gasi googana,
po ataputa ugolita apo ina nae po ega a siga.’

56Ma Maliya Elisabeta mitehi hi mamae wamahiya tonuga hi kokoe
ma i gunawilenameya a u numa.

Yoni hi guni
57Elisabeta upuna i wiyuwa po i igunaguna po natuna olotona. 58Ma

a lawa po a guguni hi noonoli po taunamitehi hi kaoha babana Guyau a
hagu dewadewa dumana i weleya.

59Natuna i guni po iyeta magouhi 8 hi kokoe ma lawa hi’mboina mai.
Ma hai dewa hi deweya po tewelana awekiwekilala naka hinina hi hapi
ma ipa Sakaliya hina wiwaligeheya. 60Ma tamogi hinana i pa, ‘Apega.
Apo gowana Yoni.’

61Ma a lawa hi pa, ‘Ega ita dewadewa ipa Yoni una hiyawi babana ega
am bada gehouna gowana Yoni.’

62Apomaamananimahiyei hi paliweleya gowana apo iyai ina hiyawi,
babana tauna naka i wigumgum. 63 Ma Sakaliya ani’mgiluma i lu-
paliyeya po i’mgiluma i pa ‘Gowana Yoni.’ Ma lawa nugonugohi hi
goholihi. 64Ma noka hougana Sakaliya a wigumgum i kokoe po i wibaa-
bani meme ma Yaubada i wotalagiyeya. 65 Lawa u liyaliyahi tu mae
matouta i wihogohi. Ma geka dewana atapuna tuwegana naka Yudeya
oyana i weluyayata pahi. 66 Lawa iyawoi tuwegana hi noonoli naka
hai nugohine ma hi pa, ‘Geka tewelana apo tauna iyai?’ Matababana i
lugeletana dumaya naka Yaubada a wipoya tauna ugolina.

Sakaliya a bahapiko
67Yoni amana Sakaliya AlugoWoiyawa i wihogoya po Yaubada tuwe-

gana i baheya i pa,
68 ‘Isalaela lawahi ata Guyau Yaubada ta wotalagiyeya.

Tauna a lawa haguta binei i nei po hau panipani i lupena haleta.
69Yaubada a tu wiponawogo lawana gowana Dawita gogana i himiliyai

Tu wiluyagohanita kadikadidilina.
70Tu bahapiko waiwoiyawahi hi palipaliwitumaganeta hi pa,



Luka 1:71 99 Luka 2:12

71Tuwiluyagohana apo ina himili yaka tauta ata gawiya
po tu wihinigigiyeta hai manini ugolihi ina luyawahita.

72Ma i baha i pa apo googata ina lunugotootogogehi
po a wiwogatala waiwoiyawana nugonei ina gae.

73Mei gogata Abelaham ugolina i igwala,
naka pite i paliwitumaganeta.
74 Tauna ata gawiya u nimahi apo ina halota po tauna apo ta
pupouleyama apega ta lowogeya.

75 Yaka houga magomagouna ata luyagohana iyetahi ugolihi ata dewa
apo hina wiwoiyawa po ina dumalu tauna umatana.

76Ma tam natuwe, Yoni, apo Yaubada Gegewahagana a tu bahapiko.
Apo Guyau u naonei una tahaya

po a tahaya una diuya.
77Ma lawa una paliwelehi naka Yaubada apo hai apapoe ina paligigilihi

ma luyagohana hina tuhagaya.
78Ata Yaubada a lunugotootogo po a woideedeyana,

apo luyagohana yayatana namanamalina ina dewaya po ina
lalanita.

79 Apo yadei ina lalana hopu mai iyawoi hilage loguna u hinena ta
mamae ataputa ugolita,

po dumola tahayana ugolina aeta hounana ina laidumaluya.’
80 Tewelana Yoni i lalata ma a winugonugotuhu hi lalata. Ma hau

balabala yabayababa i meme nae a sigana a houga i geleta po Isalaela
lawahi umatahi i wogeletenameya.

2
Yesu hi guni
(Matiu 1.18-25)

1 Noka hougana Sisa Ogasito a houga witaniwaga Loma u hinena
ma i baha ipa apo tupo atapuna lawa gowahi hina giluma hopunehi.
2 Geka naka omgiluma tahatahayana Kwiliniya a witaniwaga u Siliya
hougana. 3 Ugolinei ma lawa atapuhi yamoha po yamoha i nenae a
meyagai ugolina po gowana hi gilugilumi.

4TupoGalili u hinena uNasaleta Yosepa iwotowolo po i gae u Yudeya,
meyagai gowana Betelehem ugolina. Yosepa i nae noka hosi babana
gogana Dawita noka dobunei i nei. 5 Ma tauna Maliya ugolina hi
bigebigeya mitehi hi nae po gowahi hi gilumihi. Maliya a koibana 6ma
u Betelehem hi mamae po a houga wigunaguna i geleta. 7Ma i wiguna-
guna po a tutuwoga olotona i guni po lupulugei i huma imahiyeya ma
gamogamo hai gaeba u hinena i wienoya. Matababana ani wiyagohina
numana u hinena egameka babanoya kwakwawina.

Tuwinoyanoya tuwega hi niyeya sipi tu galena itete ugolihi
8 Dobuna u liyaliyana naka sipi tu galena itete u pitepitei hai sipi

upomgei hi gagalena itetehi. 9Ma Guyau a tu winoyanoya i lugeleteya
ugolihi po yayata namanamalina i yayata wiiwilehi po lowo i geinihi.
10 Ma ega yaka tu winoyanoyana i pa, ‘Ega ona matomatotouta. Ami
tuwega dewadewanawaikaohana a neiyai lawa atapuhi ubeihi. 11Geka
amalai Dawita a meyagai u hinena Tu wiluyagohanimi hi guni. Tauna
Guyau, Yaubada a Besinana lawana. 12Ma ani limoina naka tewelana

apoahumahumanagamogamohai ani amuhinena e enenomaapoona
tuhagaya.’

13Mala emosima tuwinoyanoya boluhi yadei hi lugeletehi tulahina u
liyaliyana po Yaubada ugolina hi yamhuna hi pa,
14 ‘Yaubada Gegewahagana ta wotalagiyeya

po iyawoi hau hipuli i kaokaohehi ugolihi nugodumola inamae.’
15Hougana tu winoyanoyana i wotowolo po i gae hau yada ma sipi tu

galena itete tuawahi hi pa, ‘Guyau geka ginoulina ugolita i woogeleteya
ta nae u Betelehem po ta galeya.’

16EgayakayagiyaginahinaepoMaliyapoYosepapo tewelanagamog-
amo hai gaeba u hinena i eneno ma hi tuhagahi. 17Ma hi gagalehi po hi
paliwelehi iyowai tewelana bineima tuwinoyanoyaugolihi i bahabaha.
18 Iyawoi sipi tu galena itete hai bahana hi noonoli po hi gohola dumahi.
19Ma Maliya geka ginoulihi atapuhi nugonei hi gae ma i toditodi naka
bala tapuna. 20Ma sipi tu galena itete Yaubada hi wootalagiyeya po hi
hunehuneya ma hi gunawilehi. Matababana awai atapuna hi noonoli
po hi gagaleya naka i laimoineya mei tu winoyanoyana i palipaliwelehi
pite.

Yesu hi wigowaya
21 Iyeta magouhi 8 hi kokoe ma tewelana a wekiwekilala naka hinina

hi hapi ma hi wigowaya po Yesu. Gowana geka yohola ega hita guni ma
tu winoyanoya hi palipaligeleteya tauna hi hiyawi.

Numa dalabu baneina u hinena Yesu hi wogeleteya
22 Mose a lugagayo i baheya i pa, tutuwau hai wigunaguna u

mulina hina laiyeuyeu mehi. Ega yaka Yosepa ma Maliya tewelana hi
weluwaya po hi nae u Yelusalem ipa Yaubada ugolina hina wogeleteya.
23Matababana Mose a lugagayo ugolina i baheya i pa, ‘Tutuwoga ololo-
tohiatapuhihinapalipaligwalehiGuyauugolina.’ 24MaMosea lugagayo
ibaheya ipa, ‘Bunebune luwagabonatunatuhi luwagaugolihiyeihaiani
witalaguyaba hina dewadewahi.’

25 Noka hougana lawa gehouna dewadewana gowana Simona
Yaubada tu wiponawogogena u Yelusalem i mamae. Tauna Isalaela
Tu witowolo mena i ototoni ma Alugo Woiyawa i luiya. 26 Ma Alugo
Woiyawa i paliweleya naka apega ina hilage a sigana Guyau a Besinana
lawana ina galeya ma apoma ina hilage. 27 Tewelana Yesu tu gunina
hi geleteya numa dalabu baneina u hinena ipa Mose a lugagayo hina
wotagoyamaAlugoWoiyawa Simona i tahaeya po i nae numadalabuna
u hinena. 28Ma Simona tewelana i guni po u nimana ma a wimaamala
Yaubada ugolina i dewaya i pa,
29 ‘GuyauWasawasa, am paliwitumagana amalai u limoineya yaka

amaka ma tau am tu bagibagi nugodumolagei una palihaleu po a
hilage.

30-31 Matababana amaka am Tu wiluyagohana lawa atapuhi ubeihi u
wononogogeyamatougei a galeya.

32Tauna tumeuputa hai yayata am nugotuhu galena tuhagana binei.
Ma am lawami Isalaela hai wasawasa binei.’

33 Simona Yesu binei ma awai i bahebahehi naka amana po hinana
hi nugogohola duma. 34-35Ma i kawaidewedewehi ma Maliya ugolina
i baha nae i pa, ‘Apo nugonugom ina wiyuwa duma babana geka

tewelana tauna wekiwekilala Isalaela lawahi ugolihi, ma apo hina
wihinigigiyeya. Lawa hai nugotuhu gowagowadahi apo ina wogeletehi
tepanei ma lawa boluhi apo hina peuma gehouhi hina towolo.’

36Noka hougana keduluma odubona gowana Ana tauna tu bahapiko
gehounamaamanaPenuwelimaaguguniAsa. Taunaaguguhininama i
tawine po imamae agonamitehi naka bolimamagouhi 7, 37ma i hiwape
po i mamae naka bolima magouhi 84. Tauna numa dalabu baneina ega
ita nenehaleya. Uguwa po iyeta i wootalagae po am i iyohiyeya ma i
laupali. 38Nokahouganaemosina i lui gaehaunumadalabuna tewelana
ubeina po Yaubada ugolina i wimaamala. Ma iyawoi Yelusalem Tu
luyawahina hi ototoni atapuhi ugolihi i wibaabani.

39 Hougana tewelana hinana po amana Mose a lugagayo dewana
atapuna hi ikokowi naka hi gunawilehi Galili u tupona, hai meyagai
dumana Nasaleta ugolina. 40 Ma tewelana i lata po i kadidili ma
nugonugona i holahola po Yaubada a nugohegoya tauna ugolina.

Tewelana Yesu numa dalabu baneina u hinena
41 Bolima emosi po emosi Yesu tu gunina hi gegae u Yelusalem Welu-

lagona tolehana ubeina. 42Hougana Yesu a bolima magouhi 12, hinana
po amana mitehi hi gae toleha binei mei bolima emosi po emosi. 43Ma
hougana tolehana i kokoe po hai houga gunawilana ugolina tewelana
Yesu u Yelusalem ma hi nehaleya. Hinana po amana ega hita hana-
pugeya. 44Hai nugotuhu hi pa, bolu mitehi hi nenae naka taunamitehi.
Ugolineima iyeta atapuna hi negeyama apoma hi tugudu po hai guguni
po hai lawa u hayahi hi beiha. 45Ma ega hita tuhagaya yaka hi beiha po
hi gunawilehi u Yelusalem. 46 Iyeta tonuga hi kokoe ma apoma numa
dalabu baneina u hinena hi tuhagaya. Tu wiatatiyana u hayahi i tugula
ma i launonolama i laubayabayada. 47Tu lunonolena atapuhi a hanapu
po baha wimihana ugolina hi gohola dumahi. 48 Hougana hinana po
amana hi gagaleya po hi gohola dumahi. Ma hinana i baha nae ugolina
i pa, ‘Natuwe, iyowai po geka u dewiyai? Amam po tau a nugodubuiyai
to bibihem.’

49Ma tauna ugolihi i baha i pa, ‘Awai binei uheiya o bibiheu? Moina
ega ota hanapugeya naka tau Amau a numa u hinena?’ 50 Ma awai
ugolihi i bahebaheya naka ega hita hanapugeya.

51 Tauna mitehi hi hopu po hi nae u Nasaleta po iponawogogehi. Ma
geka ginoulihi atapuhi naka hinana a nugohine. 52 Yesu i lalata ma a
winugonugotuhu hi lalata po Yaubada po lawa hi kawaidewedeweya.

3
Yoni bapatiso a luguguya
(Matiu 3.1-12;Maki 1.1-8; Yoni 1.19-28)

1Sisa Tibeliya u Loma i iwasawasa bolimamagouna 15 u hinena naka
Ponitiyo Pilato mi Yudeya hai taniwaga. Ma Heloda Galili tupona i
gagalena iteteya ma walehina Pilipo Ituleya tupona i gagalena iteteya,
ma gasi Talakoniti tupona i gagalena iteteya. Ma Lisaniya Abilini
tupona i gagalena iteteya. 2Ma Anase po Kayapa tauhi tu witalaguyaba
tanitaniwagahi. Geka tauna hougana Yaubada a baha i nei Sakaliya
natuna Yoni ugolina hau balabala yabayababa. 3Yoni tauna i lui po i nae
Yodani tupona atapuna u hinena apapoe paligigilana ubeina nugobui

bapatisona i lauguguyeya. 4 Mei tu bahapiko Isaiya a baha bukana u
hinena i gilugilumi i pa,
‘Lawa gehouna hau balabala yabayababa e iototu i pa,

“Guyau a tahaya ona wononogeya.
A tahaya ona lidumaluhi.”

5Guguba atapuhi apo hina hogohi.
Oya baneihi po habuluhi apo hina hopu.

Tahaya waiwilowilowahi apo hina dumalu.
Ani nae waitupitupihi apo hina wihabuhabuna.

6Ma lawa atapuhi apo Yaubada anani wiluyagohana hina galeya.’
7Bolu hi hopumai po Yoni ipa ina bapatisohi naka ugolihi i baha i pa,

‘Taumi ani galenami mei mota, ugolinei Yaubada a luuyogigai iyetana
ipa ona lowo haleya. 8 Tamogi ega emoemotami babana ami nugobui
anohi ega otawogeletahi. Ma ega tuawami ona pa, “Gogiyai Abelaham,”
naka ginouli yabayababa babana a paliwelemi Yaubada emoemotana
po geka gaimahi ina dewahi po Abelaham googana. 9 Geka hougana
Yaubada ilama iwononogogeya ipamayauudedena ina taleya. Ugolinei
mamayau atapuna ega ita ugugo apo ina talahalehi pomayau alalatana
ugolina in’omapugehi.’

10Ma bolu hi lubayadeya hi pa, ‘Iyowai apo to dewa?’
11 Ma hai baha i wimiheya i pa, ‘Iyai ugolina luilui luwaga yaka ina

gutaya lawa gehouna ega ita iluilui mitehi. Ma iyai ugolina aniani yaka
dewana emosina ina dewaya.’

12 Takisi tu tama hi nei po ipa bapatiso hina waya tauhi gasi hi baha
ugolina hi pa, ‘Bada, apo awai to dewaya?’

13 Ma tauna i baha i pa, ‘Gapola mihana a lata awai mi Loma hi
bahebaheya naka ega ona huhouna lagoneya.’

14Tuwigawiya hi lubayadeya hi pa, ‘Ma tiyai apo iyowai to dewa?’
Ma ugolihi i baha i pa, ‘Lawa hai gapola ega ona halohalohi bo koyam-

agei ona tamitamihi. Ma ami bagibagi mihahi ona kaohehi tamogi.’
15Lawa hai witumagana hi lata po hi nugowilawila hi pa, nugote Yoni

tauna Yaubada a Besinana lawana. 16 Yoni atapuhi ugolihi i baha nae
i pa, ‘Tau eega; tau goilagei a ibapatisomi ma tauna tu gelagoniu naka
e nenei. Tau ega u dewadewa awai ipa apo a aehumahuma a lupeni.
Tauna apo Alugo Woiyawei po wipoya mei mayau alalatanei ina bap-
atisomi. 17Anani luhapu hipana u nimana po aniani mei pegapega ina
tuwaluhi po a hanali u hinena ina tuupumi. Ma nudanudahi apomayau
alalata tuwetuweneina ugolina ina apuhi.’ 18Luguguya galenahi tapuhi
po tapuhigei Yoni tuwega dewadewana i lauguguyeya lawa ugolihi.

19 Ma Yoni taniwaga Heloda i palihopuhopuneya babana walehina
agona gowana Helodiyasi i lawalawagi binei. Ma gasi dewa apapoe
atapuhi Heloda i dewadewahi bihiyei. 20Apoma apapoe banei dumana
Heloda i dewadewaya naka Yoni hau numa panipani i tuguduya.

Yesu a bapatiso
(Matiu 3.13-17;Maki 1.9-11)

21Lawa atapuhi hi bapatiso po umulina Yesu i bapatiso. Ma hougana
Yesu i laupali naka yada i gunahoeya 22 po Alugo Woiyawa i libuneb-
uneyama i hopumai taunaugolina. Mapona yadei i hopumai i pa, ‘Tam
Natuwe a luhogalem, ma bimgei a kaoha.’

Yesu googana
(Matiu 1.1-17)

23Yesuhouganaabagibagi iwawalinakaabolimamagouna30. Tauna
lawa hi pa amana Yosepa,
ma Yosepa Heli natuna.
24Heli Matati natunamaMatati Libai natuna.
Libai Meleki natuna ma Meleki Yanai natuna, ma Yanai Yosepa
natuna.
25YosepaMatiyasi natunamaMatiyasi Eimosi natuna.
Eimosi Nahum natunama Nahum Esili natuna.
Esili Nagai natunama 26Nagai Mata natuna.
Mata Matatiya natunamaMatatiya Semeina natuna.
Semeina Yoseka natunama Yoseka Yoda natuna.
27Yoda Yowanani natunama Yowanani Lesa natuna.
Lesa Selubabe natunama Selubabe Satiyeli natuna.
Satiyeli Neli natunama 28Neli Meleki natuna.
Meleki Adi natunama Adi Kosam natuna.
Kosam Elumadam natunama Elumadam Elu natuna.
29Elu Yosuwa natunama Yosuwa Eliyesa natuna.
Eliyesa Yolim natunama YolimMatati natuna.
Matati Libai natunama 30Libai Simiyona natuna.
Simiyona Yuda natunama Yuda Yosepa natuna.
Yosepa Yonam natunama Yonam Eliyakim natuna.
31EliyakimMeleya natunamaMeleyaMena natuna.
MenaMatata natunamaMatata Natani natuna.
Natani Dawita natunama 32Dawita Yese natuna.
Yese Obedi natunama Obedi Bowasa natuna.
Bowasa Sala natunama Sala Nahasona natuna.
33Nahasona Amidana natuna ma Amidana Adimana natuna ma Adi-
mana Ani natuna.
Ani Heselona natunama Heselona Pelesa natuna.
Pelesa Yuda natunama 34Yuda Yakobo natuna.
Yakobo Isako natunama Isako Abelaham natuna.
Abelaham Tela natunama Tela Naho natuna.
35Naho Seluga natunama Seluga Leu natuna.
Leu Pelega natunama Pelega Ebe natuna.
Ebe Sila natunama 36 Sila Kainana natuna.
Kainana Apakada natunama Apakada Sem natuna.
SemNowa natunama Nowa Lameka natuna.
37LamekaMetusela natunamaMetusela Enoka natuna.
Enoka Yaledi natunama Yaledi Mahalali natuna.
Mahalali Kainana natunama 38Kainana Enosi natuna.
Enosi Seta natunama Seta Adam natunama Adam Yaubada natuna.

4
Yesu a ludadana
(Matiu 4.1-11;Maki 1.12-13)

1Yesu Yodani u goilana Alugo Woiyawa i wihogoya ma i gunagunaw-
ileya naka Alugo Woiyawa tauna i niyeya hau balabala yabayababa.
2 Iyeta magouhi 40 u hinehi Tomodulele i laudadani. Noka iyetahi
ugolihi ega it’omam po umulinama am i hilage.

3 Ma Tomodulelena i baha nae ugolina i pa, ‘Inapa tam Yaubada
Natuna yaka geka gaimahi una baha po hina lianianihi.’

4A bahana Yesu i wimiheya i pa, ‘Yaubada a Buka u hinena giluma e
mamae i pa, “Lawa apega aniani tuawana ugolinei hina lauyagohana.”
’

5 Apoma Tomodulele Yesu i weluwaya po hi gae. Kabudala kukuna
u hinena hipuli tupo wohepali i wogeleteya ugolina po i galeya. 6Ma i
baha nae ugolina i pa, ‘Geka dobuhi hai witaniwaga po hai wiwasawasa
apo atapuhi tamawelem. Matababana i damanai uwitaniwaga ugolina
po tau apo iyai a lauhogaleya an’ombeneneya ugolina. 7 Inapa una
polopolou ugoliu yaka geka atapunana apo ina wigalimgei.’

8Ma Yesu a baha i wimiheya i pa, ‘Yaubada a Buka u hinena i baheya
i pa, “Guyau am Yaubada tam una polopolou ugolina po tuawana una
pupouleya.” ’

9 Apoma Tomodulele Yesu i weluwaya po hi nae u Yelusalem numa
dalabu baneina u moyana i houni ma i baha i pa, ‘Inapa tam Yaubada
Natuna yaka geka hosi ma una lupa hopu. 10 Matababana Yaubada a
Buka u hinena i baheya i pa,
“Yaubada a tu winoyanoya mi yadena apo ina baha po hina galena

itetem,
11ma apo nimahiyei hina wohepam po apega aem una toneya.” ’

12 Yesu a bahana i wimiheya i pa, ‘Yaubada a Buka u hinena i pa,
“Guyau am Yaubada ega una laudadani.” ’ 13 Hougana Tomodulele
ludadana atapuhigei Yesu i ludadani po i kokoe ma i nehaleya po i nae
gaogao gehouna i wiotonaneya.

Yesu a bagibagi u Galili i wiwawali
(Matiu 4.12-17;Maki 1.14-15)

14Ma Alugo Woiyawa a wipoyagei Yesu i gunawileya u Galili. Tuwe-
gana i gunanohaya po noka tuponana atapuna i hogoya. 15Ma tauna hai
numa dalabu u hinehi i iatatiyana po lawa atapuhi hi huneya.

Yesu uNasaleta hi wihinigigiyeya
(Matiu 13.53-58;Maki 6.1-6)

16 Apoma Yesu i nae u Nasaleta, naka anani lata meyageina. Iyeta
dalabu ugolina tauna hau numa dalabu i lui mei houga daodaona i
dewadewa pite. Ma i towolo po ipa in’omhiyawa. 17 Ma tu bahapiko
Isaiya a buka hi weleya po i lagahi po i nae po omgiluma geka pite
ugolina i geleta i pa,
18 ‘Guyau AlugonaWaiwoiyawana tau ugoliu.

Tauna i wotepaniu ipa tuwega dewadewana tu dayadayabu ugolihi
a guguyeya.

Tauna i himiliu ipa lawa hau panipani a paliwelehi apo panipani hina
nehaleya.

Ma tumatakeke hina galenameme,
po iyawoi witai u hinena hemamae apo a wikaohahi.

19Bolima awai apo Guyau a lawa ina iluyagohanihi ipa a baheya.’
20Yesu bukana i lukukumi po numa dalabu a tu wihaguhagu i weleya

ma i tugula. Ma lawa atapuhi numa dalabu u hinena hi todi ma hi
halugeya. 21Ma i tugudu po lawahi ugolihi i baha nae i pa, ‘Baha kukuna
o noonoli Yaubada a Buka u hinena naka amalai i lugeleteya.’

22Lawa atapuhi hi kawaidewedeweya po gamonei baha waikamnahi
i bahebahehi naka hi hunena dumaya. Ma hi pa, ‘Iyowai ma Yosepa
natuna geka pite u ibaabani?’

23Ma ugolihi i baha nae i pa, ‘A hanapugeya naka apo ona paliweleu
geka baha hanahanapuhi, “Tu lumulamula, una wiluyagohana mem.”
Ma gasi apo ugoliu ona baha ona pa, “Awai u Kapenaum i waawala ma
to noonoli geka ammeyagai ugolina una dewahi.” ’

24 Ma i baha meme i pa, ‘A baha duma ugolimi, ega tu bahapiko
gehouna a meyagai ugolina hita luhogaleya. 25 Tamogi moina a pali-
welemi naka Elaisiya a u houga hiwape i maga duma u Isalaela.
Hougana gadiwewe ega ita atatuna naka bolima tonuga ma tupona po
gomala baneina tupo atapuna hi wialoni. 26 Tamogi Elaisiya ega ita
nae hiwahiwape mi Isalaela emosi ugolihi ma i nae hiwape Salepatagei
Saidoni u tupona tuawana ugolina po i haguya. 27Ma Elaisa a u houga
lepelo lawahi himaga dumamaega gehouna ita luyawihi. MaNeamana
lawa Siliyagei tuawana i widewadewaya.’

28 Hougana lawa geka bahahi hi noonolihi po hau numa dalabu
uyogigai i wihogohi. 29 Ma hi welutowolo po Yesu hi teina niyeya hai
meyagai u uputana. Oya u tepana hai meyagai hi dewadewaya ugolina
hi giyeya po ipa apo hau gubala hina dubali. 30Ma tamogi tipolihigei i
honoga po i nae.

Lawa u hinina alugo apapoena i mamae Yesu i wiyagaya
(Maki 1.21-28)

31 Yesu i hopu po i nae Galili meyageina gehouna gowana Kapenaum
ugolina ponokahosi haudalabu lawa iwiatatiyehi. 32Mahi nugogohola
duma a wiatatiyana binei babana a baha hi wipoya ipa lawa hina
wotagoya.

33 Noka numa dalabuna u hinena lawa gehouna alugo apapoena
u hinena i mamae po ponana i lata ma i otu i pa, 34 ‘Oo Yesu, tam
Nasaletagei, awai ipa ugoliyai una dewaya? U nei ipa una uniyai, bo?
A hanapugeya tam iyai. Tam Yaubada galinei Waiwoiyawam.’

35 Tamogi Yesu alugona i lahatuutuneya i pa, ‘Ega ponam ma naka
lawana una hopu haleya.’ Alugona lawana i dewaya po bolu u matahi
ma i guli ma i hopu haleya. Tamogi lawana ega ita wihiniwiyuwaya.

36Lawa atapuhi hi gohola dumahi po tuawahi hi ibaabani hi pa, ‘Geka
wiatatatiyanana awai? Matababana a taniwagagei po maninigei alugo
apapoehi e taniwagehi po he laupa hopu.’ 37 Noka tuponana ugolina
Yesu tuwegana i gunanohaya po tupo atapuna i waya.

Yesu lawa boluhi i luyawahihi
(Matiu 8.14-17;Maki 1.29-34)

38Yesu numa dalabu i nehaleya po i nae Simona a numa ugolina. Ma
Simona pohiyana wawinena i totogo. Tauna hinigugupouma baneina i
waya po binei ma Yesu hi paliweleya. 39 I nae po wawinena u liyaliyana
i towolo ma hinigugupouma i lahaya. Ma a hinigugupouma i kokoe ma
mala emosi i welutowolo po i poulehi.

40 Kabudala i yoliyoli ma iyawoi hai lawa ugolihi totogo galenahi
tapuhi po tapuhi hi neihi mai Yesu ugolina. Atapuhi ugolihi nimana i
hounihi po i luyawahihi. 41Lawahimaga alugo apapoehi hi luinihi naka
gasi hi laupa hopu ma hi ototu hi pa, ‘Tam Yaubada Natuna.’ Ma Yesu i
lahahi po ega emoemotahi hina ibaabani babana hi hanapugeya naka
tauna Besinana lawana.

Yesu Yudeya i luguguya
(Maki 1.35-39)

42 Yayata hau hipuli i lauhedaleya hougana Yesu noka dobuna i ne-
haleya po i nae meyagai ega lawa hita mimiyeya ugolina. Ma lawa
hi biheya po hi tutuhagaya naka hi nugoneya po ipa ega ina nene-
halehi. 43 Tamogi ugolihi i baha nae i pa, ‘Tau ipa tuwega dewadewana
Yaubada anani taniwaga binei a lauguguya meyagai gehouhi ugolihi
gasi. Matababana geka tauna binei Yaubada i himiliu po a nei.’ 44 Ega
yaka Yudeya u tupona numa dalabuhi u hinehi i lauguguya.

5
Yesu a hewahewali tahatahayahi i otugehi
(Matiu 4.18-22;Maki 1.16-20)

1 Genesaleta bogana u hadana Yesu i towotowolo ma lawa hi yam-
liyana gaeugolina ipaYaubada abahahinanonoli. 2Taunawam luwaga
hi hepahi po hi mamae i galehi ma tamogi tu ebagahi amaka hi lupa
hopu halehi po hai hagida hi lauoga. 3Yesu wam gehouna i geluya naka
Simona awamma i baha po i lududuya po hi hopu u bogei po noka hosi
i tugula ma lawa i wiatatiyehi.

4 Ma hougana baha i woohouni po Simona ugolina i baha nae i pa,
‘Wamna una woeya po ta hopu boga daodaona ugolina po ami hagida
ona telenehi po ona ebaga.’

5Ma Simona Yesu a baha i buiya i pa, ‘Bada, to luhilage malatom ma
ega awai tota onaya. Ma am baha binei apo hagidahi to telenamehi.’

6Hougana iyana a maga hi ononaya naka mei hagidahi hina gunagu-
nalolohi. 7Ega yaka hai lawawamna gehouna ugolina hi luhapiyehi ipa
hina haguhi. Hi nei po wamhi luwaga hi lihogohi pomei hina yoliyoli.

8 Hougana Simona Pita i gagalena po i tutunei Yesu u naona
i’mtutonetonena ma i pa, ‘Una nehaleu, Guyau, babana tau tu apapoe
lawau.’ 9 A baha babana tauna po a lawa iyana a maga hi ononaya hi
gagaleya po, hi gohola dumahi. 10 Sebedi natunatuna Yamesa ma Yoni
Simona tu haguna tauhi gasi hi gohola dumahi.
Ma Yesu Simona ugolina i baha nae i pa, ‘Ega una matomatouta.

Amalai ma i wawala po i nenae apo lawa una ononahi.’ 11 Ma wamhi
hi hepa geletehi hau hayahaya po ginouli atapuna hi nehaleya ma Yesu
hi wotagoya.

Yesu lepelo lawana i luyawahi
(Matiu 8.1-4; Maki 1.40-45)

12Yesumeyagai gehouna ugolinama lawa lepelo hinina i hogoya i nei
ugolina. Ma hougana lawa Yesu i gagaleya po u naona i guli hopu hau
hipulima i lupali gonugonuwa i pa, ‘Guyau, inapa nugonugomyaka una
luyawahiu.’

13 Yesu nimana i lodomi po lawana i wodadani ma i pa, ‘Ee, nugonu-
gou. Amaka ma una dewadewa.’ Mala emosi ma a lepelo i kokoe. 14Ma
Yesu i baha kadidili lawana ugolina ipa ega lawa ina palipaliwelehi.
Tamogi i pa, ‘Dumalu una nae po tu witalaguyaba hina galem. Ma am
luyagohana binei witalaguyaba una dewayamei Mose i bahebaheya po
lawahai ani kawamoinanakau luyagohana.’ 15Tamogi Yesu tuwegana i
gunanohaya po i lalata. Ma bolu hi liyamai po ipa hina lunonola po gasi

hai totogo ugolihima ina luyawahihi. 16Tamogi i’mhoe po i nae po dobu
ega lawa hita mimiyehi ugolihi i laupali.

Yesu lawa tu tootogona i luyawahi
(Matiu 9.1-8; Maki 2.1-12)

17 Iyeta gehouna Yesu i iatatiyana ma Palisi lawahi gehouhi po luga-
gayo tanitaniwagahi hi tugutugula. Tauhi Galili po Yudeya meyageihi
atapuhi po Yelusalem ugolihiyei hi nei. Ma Guyau a manini Yesu
ugolina po tu tootogo ipa ina luyawahihi. 18 Ma lawa gehouna waig-
wameyameyana hau liyapa ma hi awala neiyai po hi leta ipa hina
luiyeya numa u hinena po Yesu u naona hina wienoya. 19 Tamogi ega
emoemotahi ipa tahaya hina tuhagaya po hina luiyeya babana lawa hi
maga duma. Ega yaka hi awala geleteya hau gatowa po domohi dewaya
ma lawana anani enona mitehi hi houna hopuneya bolu u tipolihi Yesu
u naonei.

20 Hougana Yesu lawahi hai witumagana i gagaleya po i baha nae
lawana ugolina i pa, ‘Tulau, am apapoe amaka a paligigilihi.’

21 Palisi po lugagayo tanitaniwagahi tauhi hi ibaabani hi pa, ‘Geka
lawana iyai po Yaubada e palipaliguyoguyougeya? Ega emoemotana
lawa awai apapoe ina paligigili ma Yaubada tuawana.’

22Yesu hai winugonugotuhu amaka i hanapugeya yaka ugolihi i baha
nae i pa, ‘Awai binei o inugowilawila? 23Memekabahadewadewanaega
ita ipilipili? Am apapoe a paligigili bo una towolo po una nae? 24 Apo
ugolimi a limoineya naka tau Lawa Moinau, wipoya Yaubada i weleu
po hau hipuli apo apapoe a paligigili.’ Ega yaka i baha nae lawa wai
gwameyameyana ugolina i pa, ‘A bahabaha ugolim, una towolo po am
ani eno una awali ma una nae ma meyagai ugolina.’ 25Mala emosi ma
lawanaumatahi iwelutowolopoani eno i enenogeya i awali poYaubada
i hunehuneyama i nae a u dobu.

26Tauhi atapuhi hi gohola dumahi pomatouta iwihogohimaYaubada
hi hunehuneya hi pa, ‘Ginouli ega tota gagalehi amalai to galehi.’

Yesu Libai i otugeya
(Matiu 9.9-13;Maki 2.13-17)

27 Geka dewana u mulina Yesu i hopu po i nenae po takisi tu
tama gowana Libai i galeya. Tauna anani bagibagi numana ugolina i
tugutugula ma Yesu i baha nae ugolina ipa, ‘Una wotagou.’ 28 Libai
ginouli atapuhi i nehalehi ma Yesu i wotagoya.

29 Ma Libai a u numa toleha baneina Yesu binei i dewaya po takisi
tu tama po lawa gehouhi mitehi hi tugula am binei. 30 Ma lugagayo
tanitaniwagahi po Palisi gehouhi Yesu a hewahewali mitehi hi pilipilihi
hi pa, ‘Awai binei takisi tu tama po tu apapoemitehi o’mampo o umuma
gogona?’

31Ma Yesu hai baha i wimiheya i pa, ‘Lawa ega hita tootogo ega tu lu-
mulamula nugonugohima tu tootogo tauhi nugonugohi tu lumulamula.
32A nenei ega ipa tu dewadumalu a otugehi ma tu apapoe a otugehi po
hina nugobui.’

Wiyohi bahabahana
(Matiu 9.14-17;Maki 2.18-22)

33 Ma hi baha nae ugolina hi pa, ‘Yoni a hewahewali po Palisi hai
hewahewali he iyohi po aniani atapuhi ega hita ananihi po he laupali
houga daodaonama am hewahewali he’mam po he umuma.’

34 Ma Yesu i’mpaliluwaluwa i pa, ‘Itapa tu tawine olotona a tawine
tolehana ugolina tauna ita mamae, moina apo a toumana hita iyohi?
Apega. 35 Tamogi iyeta he nenei apo tu tawine olotona a gawiya hina
wihaleyama noka iyetahi ugolihi apoma apo hina wiyohi.’

36 Yesu gasi geka paliluwaluwana i paliwelehi i pa, ‘Ega iyai luilui
wouna ita papaya po luilui odubona ugolina ita hilahilama lawiteya. In-
apa ina dewaya yaka naka luiluinawouna amaka i wiapapoeyama gasi
kalekona henahenamina apega luiluina odubona ina linanaya. 37 Ma
gasi ega iyai wine wouna ita hiwohiwoga hopuneya talagigoila gamog-
amo opihiyei hi dewadewaya odubona ugolina. Inapa ina dewaya
yaka apo winena wouna ina hahana po talagigoilana ina gunahaiya po
wine ina kolologeya. 38 Apega iyai ina dewaya. Tamogi wine wouna
ipa talagigoila wouna ugolina hina hiwohiwoga hopuneya po atapuna
ina dewadewa pahi. 39 Apega iyai wine odubona ina umumaya po u
mulina ma wine wouna ina umaya. Matababana apo ina pa, “Odubona
i dewadewa.” ’

6
Iyeta dalabu bahabahana
(Matiu 12.1-8; Maki 2.23-288)

1Hau dalabu Yesu a hewahewali mitehi aniani mei pegapega tanona
tipolinei i nenae ma a hewahewali pegapega anohi hi’mgomugomu po
u nimahi hi gohohi po hi ananihi. 2Ma Palisi lawahi hi baha hi pa, ‘Ata
lugagayo i baheya ipa ega hau dalabu ta wobagibagi ma iyowai po geka
pite o dewadewa?’

3 Yesu hai baha i wimiheya i pa, ‘Dawita po iyawoi tauna mitehi am
hi hilage ma awai i dewadewaya o hiyawi, bo eega? 4 Tauna i lui po
Yaubada a numa u hinena palawa wailugagayona i waya po i ani ma a
hewahewali i welewelehi. Tamogi ata lugagayo i baheya ipa ega iyai ina
ananima tuwitalaguyaba tuawahi.’ 5Ma i baha i pa, ‘Tau LawaMoinau
dalabu taniwagana.’

Lawa nimanawogiyogiyona
(Matiu 12:9-14;Maki 3:1-6)

6Dalabu gehouna Yesu i lui hau numadalabu po i iatatiyana. Ma noka
hosi lawa gehouna awala hinebawana i habelu. 7 Palisi po lugagayo
tanitaniwagahi tahaya hi bibeiha ipa Yesu hina wigouya po hi todi ma
hi gagaleya hi pa, apo lugagayo ina tulagoni po dalabugei lawana ina
luyawahi, bo eega. 8Tamogi Yesu hai nugotuhu amaka i hanapugehi po
i baha nae tu nimahabelu ugolina i pa, ‘Una nei po lawa u matahi una
towolo.’ Yaka lawana umatahi i towolo.

9Ma Yesu ugolihi i baha i pa, ‘Ipa a lubayademi, ata lugagayo ugolina
awai i baheya ipa hau dalabu lawa tana idewadewahi bo tana iapa-
poenihi, bo lawa ta lauyawahihi bo ta ununihi?’

10 Yesu i galena wiwila po atapuhi i galehi ma lawana ugolina i pa,
‘Nimam una lodomi,’ ma nimana i lodolodomi po i dewadewa meme.
11 Tamogi tanitaniwaga uyogigai i wihogohi po awai ipa Yesu ugolina
hina dewadewaya tuawahi hi ibaabaniyeya.

Yesu a hewahewali winaganihi
(Matiu 10.1-4; Maki 3.13-19)

12 Noka hougana Yesu i gae po u oya i laupali. Ma uguwa daodaona
naka Yaubada ugolina i laupali ma malitom. 13 I lauyayahi hougana
Yesu tu wotagona i otugehi po u hinehi lawa magouhi 12 i winaganihi
ma i wigowahi po tu wituwetuwega. 14 Tauhi naka Simona ma Yesu
i wigowaya Pita ma walehina Andulu po Yamesa po Yoni po Pilipo po
Batolomiu. 15Ma Matiu po Tomasi po Yamesa Alipi natuna po Simona
hi wigowaya po tu palihalena mena. 16Ma Yudasa Yamesa natuna po
Yudasa Isakaliyota Yesu apo ina nugohaleya.

Yesu i iatatiyana po lawa i lauyawahihi
(Matiu 4.23-25)

17 Oya tepanei hi hopu mai po a hewahewali boluhi mitehi hi
towolo. Ma lawa bolu baneina i liyaliya mai Yudeya tupona atapuna
po Yelusalem po Taya ma Saidoni niha labehi meyageihi ugolihiyei hi
nei. 18Hi nei ipa a baha hina nonolihi po tootogohi ina luyawahihi. Ma
iyawoi alugo apapoena i iapapoenihi hi nei po hi luyagohana. 19 Ma
atapuhi hi ileta ipa hina wodadani babana ugolinei wipoya i hopu po
lawa tu tootogo atapuhi i lauyawahihi.

Kaoha po nugodubu
(Matiu 5.1-12)

20Yesu a hewahewali i galehi ma i baha i pa,
‘Taumi tu dayadayabu a kawaidewedewemi,

babana Yaubada anani taniwaga galimiyei.
21Taumi iyawoi amalai am o hilahilage a kawaidewedewemi,

babana apo on’omhiyougo.
Taumi iyawoi amalai o tutou a kawaidewedewemi,

babana apo ona winama.
22 Taumi iyawoi hougana apo lawa hina lauuyogigiyemi po hina

ihinigigiyemipohinahapohaponimipogowamihina iapapoenihi
babana tau LawaMoinau biugei taumi tu kaohadiidiga.

23 ‘Yaka omi houga witai ugolina ona kaoha po ona ilupalupa gae
babana hau yada mihami apo ina lata duma. Geka pite apo lawa hina
dewadewamimei googata hi dewedewehi tu bahapiko ugolihi.
24 ‘Ma kihoni tu nugodubu taumi waimonemi amalai,

babana amaka kamnami o idewadewahi.
25Kihoni tu nugodubu taumi iyawoi amalai o yamhiyougo,

apo am ona hilage.
Kihoni taumi tu nugodubu iyawoi amalai o inama,

apo ona tou.
26Kihoni taumi tu nugodubu lawa atapuhi he kawakawaidewedewemi,

mei googata tu bahapiko koyakoyama hi kawakawaidewedewehi.
Tuwigawiyeta luhogalana
(Matiu 5.38-48, 7.12a)

27 ‘Tamogi tu lunonoleu a paliwelem. Tu wigawiyemi ona luhogalehi
po tu luuyogigiyemi ona dewa imahiyehi. 28 Iyawoi tu paliapapoen-
imi ona kawaidewedewehi. Ma iyawoi tu paliguyoguyougemi ubeihi
ona laupali. 29 Inapa iyai nawatatam ina launi yaka nawatatam tupo
gehouna una weleya po ina launi. Inapa iyai am gupouma luiluina

ina waya yaka am luilui hota una palihaleya ugolina. 30 Iyawoi ugolim
he laupali atapuhi hai luhogala una welewelehi po iyai am gapola
ina winihi yaka ega una tamitami mehi. 31 Ma awai u luhogaleya
ipa lawa ugolim hina dewadewaya naka dewana emosina ugolihi una
dewadewaya.

32 ‘Inapa tu luhogalem lawahi tuawahi una lauhogalehi yakanaka apo
a dewadewa awai tam ugolim? Matababana tu apapoe lawahi gasi tu
luhogalehi he lauhogalehi. 33Ma inapa tu dewa imahiyem tuawahi una
dewadewa imahiyehi yaka naka apo a dewadewa awai tam ugolim?
Matababana tu apapoe lawahi naka dewana he dewedeweya. 34 Ma
inapa iyawoi am ginouli apo hina laidumaluhi tuawahi ugolihi una
welewelehi yaka naka apo a dewadewa awai tam ugolim? Matababana
tu apapoe lawahi hai lawa ugolihi he lauguta babana apo hai ginouli
latana emoemotana hina lidumalumeya. 35Tamogi tu wigawiyemi ona
luhogalehi po ona dewa imahiyehi. Ma ona luguta po egawimihana ona
nugonugotuhuya. Ugolinei ami meiha apo ina lata duma po taumi apo
YaubadaGegewahagananatunatuna. Matababana lawayabayababapo
tu’mboho ugolihi i lunugodewadewa. 36 Taumi ona lunugotootogo po
mei Amami e launugotootogo.

Lawa geha libahibahina
(Matiu 7.1-5)

37 ‘Ega lawa gehouhi ona laibahibahihi meka po apo Yaubada ina
libahibahimi. Ma ega lawa gehouhi ona igouhi babana apo Yaubada
ina wigoumi. Lawa geha hai apapoe ugolimi ona winugoguluwihi po
apo Yaubada ami apapoe ina winugoguluwihi. 38 On’ambenena yaka
apo Yaubada in’ombenena ugolimi. Awai hogohogona po i lautepanena
meya apo ina woliligeya u alomi. Matababana ginouli a lata awai u
yambeneneya apo una tuhagameya.’

39Ma gasi Yesu geka paliluwaluwana i paliwelehi i pa, ‘Lawa matana
keekena apega tu matakeke tulana ina weluwaya. Inapa ina weluwaya
yaka apo hau domo hina peu gogona. 40 Tu lunonola a tu wiatatiyana
apega ina gelagoni. Tamogi tu wisikuluna houga awai a sikulu ina
wikokowi tauna apomei a tu wiatatiyana.

41 ‘Awai binei walehim u matana dubudubu e gagaleya ma tam u
matam mayau tipolina ega uta genogeya? 42 Apo iyowai walehimna
ugolina una baha nae una pa, “Walehiu, una nei po umatam dubudubu
a wihaleya,” inapa tam u matam mayau tipolina ega una galeya? Tam
tu wikoyakoyama. U matam mayouna tipolina una wihalena tahaeya
po una galena imahi ma apoma walehim u matana dubudubu una
wihaleya.

Mayauma ugona
(Matiu 7.16-20, 12.33-35)

43 ‘Mayau dewadewana apega ugona kakai ina houni. Ma kakai
mayouna apega ugona dewadewana ina houni. 44Matababana mayau
atapuhi hai ugo ugolihiyei ma ta gagalena tuhagahi. Apega sitaniya
u toyana kiyaha ugona una lohi po apega gologolowa gowana wine
ugona donadona u toyana una lohi. 45 Lawa dewadewana u nugonug-
ona ginouli dewadewahi he mamae apo ina hauhopunehi. Ma lawa

apapoena u nugonugona ginouli apapoehi he mamae apo ina hauhop-
unehi. Matababana lawa nugonugona awai i wihogoya po emamae apo
gamonei ina baheya.

Tu lunuma luwaga
(Matiu 7.24-27)

46 ‘Awai binei o pa, “Guyau, Guyau,” ma awai a palipaliwelemi ega ota
wootagohi. 47 Iyai ina nei ugoliu po u baha ina nonolihi ma ina dewa
tagohi apo a wogeleteya ugolimi tauna galenana mei iyai. 48Tauna mei
tu lunuma. I ludomohopu po dobuwaigaigaimana ugolina a ogola i pati
tatahi po hougana goila i hopuhopu po numana i launi. Tamogi ega ita
guhuya babana iwogo imahiyeya. 49Ma iyai u baha ina nonolihima ega
ina dewa tagohi, tauna mei lawa numa i wogowogoya po ega ogola ita
pati tatahi. Hougana goila i hopuponumana i laulauni nakamala emosi
ma i guli po i laugolutena haleya.’

7
YesumiLomahai tuwigawiya tugalena itetehi a tubagibagi i luyawahi
(Matiu 8.5-13)

1 Yesu geka bahahi atapuhi i ibaabaniyehi lawa ugolihi po i kokoe
ma i nae u Kapenaum. 2 Noka hosi mi Loma hai tu wigawiya tu
galena itetehi a tu bagibagi upuna hegohegoyana i totogo po mei ina
hilahilage. 3Hougana lawana Yesu noyana i noonoli po mi Yudeya hai
tanitaniwaga i himilihi, ipa hina nae po Yesu hina baha po ina nei po
tu bagibagina ina luyawahi. 4 Tu tahayahi hi nae po Yesu ugolina hi
bahabaha gonugonuwa i pa, ‘Geka lawana to bahebaheya a dumalu ipa
una haguya. 5Matababana tauta mi Yudeya i luhogaleta po ata numa
dalabu i witowoli.’ 6 Ega yaka Yesumitehi hi nae.
Hougana hi nae po tu galena itetena a numa hi tutuliyaliyani ma tu

galena itetena a lawa i himilihi po hi nei Yesu ugolina ipa a baha hina
paliweleya. A bahana geka pite i pa, ‘Guyau, ega una laigeno mem,
babana tau ega u dewadewa awai ipa a winim po una lui mai u numa u
hinena. 7Geka binei ma tau ega ata nehi ugolim. Tamogi baha awa una
baheya po apo u hewali ina luyagohana. 8Babana tau gasi tanitaniwaga
hai tu bagibagi taniwagana po tu wigawiya u nimau hi hounihi po a
gagalena itetehi. Ma apo tu wigawiya emosi ugolina ana pa, “Una nae,”
ma e nae. Ma apo gehouna ugolina ana pa, “Una nei,” ma e nei. Ma apo
u tu bagibagi ugolina ana pa, “Geka una dewaya,” ma e dewaya.’

9Hougana geka bahahi Yesu i noonolihi po i goholi ma i luhagawileya
po bolu hi imulitagoya ugolihi i baha nae i pa, ‘A paliwelemi, yohola mi
Isalaela u hinemi ega lawa awai a witumagana ata galeya po mei geka
lawana.’ 10 Lawana a hewahewali hi gunawilehi po hi nenae tu galena
itetena a u numa po tu bagibagina a kamna dewadewana hi tuhagaya.

Yesu hiwape natuna olotona hau hilage i witowolomeya
11 Geka dewana u mulina Yesu i’mhoe po i nenae meyagai gowana

Naina ugolina naka a hewahewali po bolu mitehi hi nae. 12Meyageina
matetana i tutuliyaliyani ma popoya hi awali po hi hopuhopu mai.
Popoyana naka keduluma hiwahiwapena natuna amaka emosi hotana
olotona. Ma lawameyaginei boluhi hiwotago po taunamitehi. 13Guyau



Luka 7:14 112 Luka 7:32

houganahiwapena i gagaleyaponugonugona iwiyuweyama i bahanae
ugolina i pa, ‘Ega una tutou.’

14 Ma apoma i nae po halawina i wodadani po tu wikeyauga hi
tutowolo ma i baha i pa, ‘U hewali ugolim a bahabaha, una towolo.’
15Ma popoyana i welutowolo po i tugudu po i ibaabani ma apoma Yesu
wawinena natuna u nimana i palihaleya.

16Matouta lawa atapuhi nugonugohi i hogoya po Yaubada hi woota-
lagiyeya hi pa, ‘U hayata tu bahapiko gegena i lugeleteya,’ po gasi hi
pa, ‘Yaubada a lawa i tudadanita ipa ina haguta.’ 17 Ma Yesu tuwe-
ganana i gunanohaya po Yudeya tuponana atapuna pomeyagai Yudeya
u liyaliyana hi nonoli.

Baha tu hihiwa Yoni bapatiso i himilihi po hi nae Yesu ugolina
(Matiu 11.2-19)

18 Yoni a hewahewali geka ginoulihi atapuhi tauna hi paliweleya.
19Ega yaka a hewahewali luwaga i otugehi po i himilihi po hi nae Guyau
ugolina po ipa hina pa, ‘Tam iyai? Tu wiluyagohana bimgei to iotonana
ipa apo una nenei, bo ega tamma lawa gehouna to ototonaneya?’

20Ma hi nae po hougana Yesu ugolina hi laugeleta po hi baha hi pa,
‘Yoni bapatiso i himiliyai ipa to lubayadem. Moina tam i bahebahem ipa
apo una nenei bo ega tamma lawa gehouna to ototoni?’

21Noka kabudalana ugolina lawa hai totogo po hai hilitani i wihalehi.
Ma gasi lawa alugo apapoehi u hinehi i wiyagahi po tu matakeke i
luyawahihi. 22 Ma hai baha i wimiheya i pa, ‘Awai o gagalehi po o
noonolihi ona gunawilemi po Yoni ona paliweleya. Tu matakeke he
gagalena imahi po tu aeapapoe he neneimahi po lepelo lawahi hewode-
wadewamemepo tu tanigapupuhe launonola po lawahauhilagemahe
towotowolo meme po tu dayadayabu tuwega dewadewana he noonoli.
23 Iyai ega ita inugomagomagougeu tauna a kawaidewedeweya.’

24 Yoni a baha tu hihiwa hougana hi’mhoe po hi nenae ma Yesu i
wiwawalapoboluugolihi i ipaliwelenaYonibinei i pa, ‘Houganaonenae
hau balabala yabayababa Yoni ugolina ami nugotuhu ipa awai ona
galeya? Ega togowa didiyala ita kwadikwadiyeya ma ota galeya. 25Ma
ami nugotuhu ipa awai ona galeya? Ega ipa lawa a wihiya gegena, bo?
Babana lawanokapite haiwihiya pohaiwigapola naka tauhiwasawasa
hai u numa he tugutugula. 26 Ona paliweleu awai ipa ona galeya? Tu
bahapiko, bo? Moina tauna tu bahapiko tamogi tu bahapiko atapuhi
i gelagonihi. 27 Matababana Yaubada a Buka ugolina tauna ubeina hi
baha hi pa,
“Una galeya, u tu winoyanoya apo a himila tahaeyem

po am tahaya ina wononogogeya.”
28 A paliwelemi, ega meka lawa hita guni po a gae mei Yoni. Tamogi
Yaubada anani taniwaga ugolina lawa muhomuhohi tauhi hi geduma
ma apoma Yoni.’

29 (Hougana lawa tapuhi po takisi tu tama geka bahahi hi noonolihi po
Yaubada a tahaya hi kawamoineya. Naka tauhi lolowaYoni i bapatisohi.
30TamogiPalisi lawahipo lugagayo tanitaniwagahiYaubadaanugotuhu
ubeihi hi wihinigigiyeya, po tauhi Yoni ega ita wibapatisohi.)

31 Yesu i baha i pa, ‘Lawa geka hapanana apo awai ugolina a
wiluweluwena niyehi po galenahi awai? 32 Tauhi mei logaloga ani
gimalameyageina ugolina he tugulamahe yampalidamadamanahe pa,

“Ubeimi to lauinainagama ega ota hala.
Ma to tutouma ega ota tou haguiyai.”
33Ma Yoni bapatiso i nenei naka a omhilagena po ega wine ita umaya
ma o ibaabani o pa, “Tauna alugo apapoena u hinena.” 34 Tau Lawa
Moinau a nenei a omniu po a umau ma o pa, “Geka lawana ona galeya,
tauna tu’mlabatana po tu uma buuwa po a lawa takisi tu tama po tu
apapoe.” 35 Tamogi Yaubada a hanapu iyawoi ugolihi apo hina baheya
naka hanapumoinana.’

Yesu i lui lugagayo tuwiatatiyana gowana Simona a numa ugolina
36 Palisi gehouna gowana Simona Yesu i igigimeya po ipa mitehi hina

am. Yaka i lui Simona a u numa po hau ani am i tugula. 37 Ma noka
u meyageina tu apapoe wawinena gehouna i mamae. Tauna Yesu
tuwegana i nonoli naka Simona a u numa i’mam. Ega yaka wedu
gaimei hi dewadewaya u hinena wakatu dimudimumuna i awali po
i nei. 38 Ma i nae po Yesu u mulina i towolo, aena u liyaliyana ma i
tutou nakamatadiligwegwena Yesu aena i lainigi. Apoma apalanei Yesu
aena i hamagi po aenana i yagoni ma ugolina wakatu dimudimumuna i
howogi.

39Ma Simona i gagaleya po tuawana u nugonugona i pa, ‘Itapa geka
lawana tu bahapiko apo geka wawinena a luyagohana galenana wai-
igohina apo ita hanapugeya. Ma tauna Yesu e wodadani po apo ita
hanapugeya naka wawinena wawine apapoena.’

40 Ma Yesu Simona a winugonugotuhu i wimiheya i pa, ‘Simona,
ginouli gehouna ugolim ipa a baheya.’
Ma Simona i pa, ‘Bada, ginouli awai?’
41 Ma Yesu i pa, ‘Lawa gehouna ugolina lawa luwaga mone hi tama

yageya. Lawa emosi a yaga naka 5 kina ma gehouna a yaga 50 kina.
42Hai yagahi ega emoemotahi ipa hina lidumaluhi yaka lawana i kawa-
hawenehi. Ma geka hai luwagahi naka apo iyai tulahina ina luhogalena
dumaya?’

43Ma Simona a baha i wimiheya i pa, ‘Nugote lawana a yaga baneina
apo tulahina ina luhogalena dumaya.’
Ma Yesu i pa, ‘Naka u bahamoina.’
44 Apoma i luhagawileya wawinena ugolina ma Simona ugolina i

baha nae i pa, ‘Geka wawinena u galeya. A geletai am u numa po ega
aeu goilana uta weleu ma tauna matadiligwegwenei aeu i linigi ma
apalanei i hamagi. 45 Tam ega niuwe uta yagoni ma tauna a gelegeletai
naka aeu i yagoyagoni ma i nei po geka. 46 Ega wakatugei apalau uta
wololoyama taunawakatu dimudimumunei aeu i wololoya. 47Ugolinei
ma a paliwelem naka a apapoe magomagouhi amaka a paligigilihi.
Matababana a luhogala i lata duma. Ma iyai a paligigila ina habulu
ugolinei a luhogala i habulu.’

48 Apoma wawinena ugolina Yesu i baha i pa, ‘Am apapoe a paligig-
ilihi.’

49 Ma iyawoi tauna mitehi hau ani am hi tugutugula tuawahi hi
ibaabani hi pa, ‘Geka iyai tauna, po apapoe e palipaligigilihi?’

50Ma Yesu wawinena ugolina i baha nae i pa, ‘A nugodumolam una
nae, amwitumagana i wiluyagohanim.’

8
Wiwine Yesu hi itulani

1 Geka u mulina Yesu i kadau po i nae meyagai baneihi po habuluhi
Yaubada anani taniwaga tuwegana dewadewana i guuguyeya. Ma a
hewahewali magouhi 12 taunamitehi hi nae. 2Ma gasi wiwine gehouhi
hai hilitani po alugo apapoehi ugolihi ma lolowa i lauyawahihi mitehi
hi nae. Geka wiwinehi naka Maliya (gowana gehouna Magadala) tauna
ugolina alugo apapoehi magouhi 7 i wiyagahi. 3Ma Heloda a tu poula
gowana Kusa ma agona gowana Yowana Yesu i wotagoya. Ma Susana
ma gasi wiwine gehouhi. Tauhi hai gapolagei Yesu a hewahewalimitehi
hi haguhi.

Yesu tu lupehi i’mpaliluweluweya
(Matiu 13.1-9; Maki 4.1-9)

4Lawameyagai emosi po emosi ugolihiyei hi liyaliya nae po hougana
bolu baneina hi yamtuboina naka Yesu geka paliluwaluwana i baheya
i pa, 5 ‘Tu lupehi i nae a tano ugolina po a pehi polahi i nohanohahi. I
nohahi po i nenae naka gehouhi hau tahaya hi peu po lawa hi tutanihi
po kiu hi anihi. 6 Ma gehouhi dobu waigaigaimana ugolina hi peu po
hougana hi lahalahahi naka kabudala i lalana unihi, babana hipulina
ega ita niginigi. 7Ma pola gehouhi hiyamoni waidonadonana u hayahi
hi peu po hougana hi lahalahahi naka donadona i numa panipani unihi.
8Mapolagehouhihipuli dewadewanaugolinahipeupohi latapohiugo.
Hai houga ugo naka hi ugo duma.’
Apoma Yesu i pa, ‘Taumi iyawoi waitanigami yaka ona launonola.’

Ompaliluwaluwa hai baba awai
(Matiu 13.10-17;Maki 4.10-12)

9 Geka ompaliluwaluwana anona awai binei Yesu a hewahewali hi
lubayadeya. 10 Ma Yesu i pa, ‘Yaubada anani taniwaga hanapuna
gowagowadana taumi ugolimi amaka i lugeleteya. Ma gehouhi om-
paliluwaluwagei apo a bahabaha nae ugolihi.
“Ma apo hina ihaluma apega hina galena tuhaga
po apo hina launonola ma apega hina hanapugeya.” ’

Tu lupehi paliluwaluwana anona Yesu i dedeya
(Matiu 13.18-23;Maki 4.13-20)

11 Yesu i baha i pa, ‘Geka ompaliluwaluwana anona. Pola anona
naka Yaubada a baha. 12 Pola hau tahaya hi pipeu naka iyawoi amaka
Yaubada a baha hi nonoli ma Tomodulele i nei po bahana u nugonugohi
i wihaleya. Ma naka tauhi apega hinawitumagana po hina luyagohana.
13Pola dobuwaigaigaimana ugolina hi pipeu anona naka iyawoi amaka
anai kaohahi Yaubada a baha hi nonoli, tamogi ega dedehi ugolinei ma
he itumagana po ega daona ma hai ludadana kabudalana ina geleta
naka amaka he peu. 14Hiyamoniwaidonadonahi u hayahi pola hi pipeu
anona naka iyawoi amaka Yaubada a baha hi nonoli, ma tamogi winu-
gopilipili po wigapola po ani kaoha gehouhi he lui mai hai luyagohana
ugolihi po e panihi po ugohi ega hita gugou. 15Pola hipuli dewadewana
ugolina hi pipeu naka anona iyawoi amaka Yaubada a baha hi nonoli po
nugonugohi moinahi po dumadumaluhi ugolihi hi houna emotehi. Ma
hai upuhegoyagei apo hina ugo.’

Yayata paliluwaluwana
(Maki 4.21-25)

16Yesu i baha i pa, ‘Ega iyai lampa ita apuyama gaebagei ita lautataya
bo ani enou gaboulina ita huhouni, tamogi anani tugula ugolina e houni
po lawa he luilui apo yayatana hina galeya. 17-18 Awai gowagowadana
apo ina wihabuhabuna po lawa hina nonoli. Ma awai gowagowadana
apo hina tuhagaya po hina neiyai hau yayata po lawa hina galeya.
Iyowai o lautanigana ipa ona gagalena imahi. Matababana iyai ugolina
awai dewadewana e mamae apo Yaubada ina luwitani tauna ugolina.
Ma iyai ugolina eega, ma a nugotuhu ipa awai habuluna e mamae apo
Yaubada ina wihaleya.’

Yesu hinana powalewalehina
(Matiu 12.46-50;Maki 3.31-35)

19Yesu hinana po walewalehina hi nae ugolina tamogi ega hita geleta
babana bolu i lata duma. 20 Ma lawa gehouna Yesu i paliweleya i pa,
‘Hinam powalewalehim u uputama hai luhogala ipa hina galem.’

21TamogiYesu lawaatapuhiugolihi i baha ipa, ‘Hinaupowalewalehiu
naka tauhi Yaubada a baha hi nonoli po he iponawogogeya.’

Yesu houga apapoe i lidumoli
(Matiu 8.23-27;Maki 4.35-41)

22 Iyeta gehouna Yesu a hewahewali ugolihi i baha i pa, ‘Ta damana po
ta nae geka bogana u tupona.’ Ega yaka hi gelu hopu 23po hi’mkuka po
hi nenaema Yesu i eno. Ma togowa baneina bogana i launi po hai wam i
higuya pomei hina yoliyoli.

24 Yesu a hewahewali hi nei po hi limaamahi po i towolo ma hi pa,
‘Bada, Bada, ega daonama apo ta hilage.’
Yesu i welutowolo po togowa ma boga anai guligulina i lahahi po hi

todima noka hougana dumola baneina. 25Apoma a hewahewali ugolihi
i baha i pa, ‘Meka ami witumagana o hounihi?’
Ma tauhi hi goholihi po tuawahi hi yamhuna hi pa, ‘Geka lawana iyai

po e baha nae togowa po boga ugolihi ma he iponawogogeya?’

Yesu lawa alugo apapoehi hi luiluiya i luyawahi
(Matiu 8.28-34;Maki 5.1-20)

26Galili bogana u tuponei dobu gowana Gelasene ugolina hi lugeleta.
27HouganaYesu i hauhopuhauhipuli naka lawanokameyageinei alugo
apapoehi hi luiluiya tauna ma Yesu hi witutuhaga. Houga i dao ega
kaleko ita oteni po egahaunuma itamamaemahaukokowaga imamae.
28Hougana Yesu i gagaleya po i wootuma u aena i guli hopu po ponana i
latama i pa, ‘Yesu, YaubadaGegewahaganaNatuna tam. Awai ipaugoliu
una dewaya? A laupali gonugonuwa ega una ihiniwiyuwau.’ 29 Geka
bahana i bahebaheya babana Yesu i baha ipa alugo apapoena lawana
ina hopu haleya. Houga magomagouna hinina hi luiluiya po hawena
hau numa panipani gulawa pawasigei he panipani ma apo ina lautuiya
ma alugona e weluwaya po e niyeya hau balabala yabayababa.

30Apoma Yesu lawana i lubayadeya i pa, ‘Gowam iyai?’
Ma tauna i pa, ‘Boluiyai,’ babana alugo apapoehi boluhi tauna u

hinena hi lui. 31 Alugohi apapoehi Yesu hi lupaliyeya po ipa ega ina
himihimilihi domo daodaona u hinena.

32Mapolo boluhi oyauhadanahi banibani, Yesuu liyaliyana. Alugohi
hi lupali gonugonuwa ipa ina palihalehi po polohi ugolihi hina lui. Ega
yaka Yesu i palihalehi. 33Apoma alugo apapoehi lawana hi hopu haleya
po polohi hi luinihi. Ma polohi oyana yapanei hi haha hopu po bogana
ugolina hi halele.

34 Polohi tu galena itetehi awai hi gagaleya po hi lowo po hi nae
dobu baneina po pitapita tu miyehi ugolihi hi wibenabenama awai hi
gelegeleta. 35 Apoma lawa hi hopu po hi nae ipa awai i waawala hina
galeya po Yesu ugolina hi geleta. Ma lawana alugo apapoehi hi neneha-
leya naka hi tuhagaya Yesu aena u labena i tugutugula. Tauna i lukaleko
po nugonugona a dumadumaluna ma hi gagaleya po hi matouta. 36Ma
iyawoi geka dewana hi gagaleya naka lawa hi paliwelehi iyowai Yesu
lawana i lauyawahi. 37 Gelasene u tupona meyagai habuluhi lawahi
Yesu hi lupaliyeya ipa ina nehalehi. Matababanamatouta nugonugohi i
wihogoya po ega yaka Yesu hauwam i gelu po i gunawileya.

38 Lawana alugo apapoehi hi hopuhopu haleya i baha gonugonuwa
Yesu ugolina i pa, ‘Una baha po tamma tau ta nae.’
Ma Yesu i wihinigigiyeya i pa, 39 ‘Una gunawilem ammeyagai ugolina

po awai Yaubada i dewadewaya ugolim lawa una paliwelehi.’ Yaka
lawana i’mhoe po i nenae naka Yesu awai i dewadewaya tauna ugolina
lawa i palipaliwelehi ma dobu baneina i yayahi po i nae.

Yesuwiwine luwaga i luyawahihi
(Matiu 9.18-26;Maki 5.21-43)

40HouganaYesu i gunagunawileya boganau tuponanaka lawaboluhi
hi kaoheya babana tauna hi ototoni. 41 Apoma numa dalabu tu galena
itete gowana Yailo i lugeleta. I nae po Yesu u aena i polou ma i lupali
gonugonuwa ipa mitehi hina nae a u numa. 42 Matababana natuna
wawinena emosi hotana a bolimamagouhi 12 i totogo duma pomei ina
hilahilage.
Hougana i’mhoe po hi nenae naka lawa hi yamliyana gae po hi meme

wiwileya. 43 Ma noka boluna u hayana wawine gehouna tootogona.
Tauna a totogo naka tala i kolokololo bolima magouhi 12, ma ega iyai
ita luyawahi. 44Wawinena bolu hinehiyei i gae po Yesu u upuna ma a
kaleko hadana i wodadani pomala emosi ma a talakololo i wohouna.

45Ma Yesu i pa, ‘Iyai i wodadaniu?’
Lawa atapuhi hi bowi ma Pita i pa, ‘Bada, bolu hi mewiwilem po he

tutugehi ugolim.’
46Ma Yesu i pa, ‘Lawa gehouna i wodadaniu babana u hiniu manini i

hopuhopumamayana a waya.’
47Wawinena ihanapugeyanakaamakahi tuhagayayaka i taatawama

i gae po Yesu u aena i polou hopu. Ma bolu u matahi i bahena geleteya
awai binei Yesu iwodadani po iyowaimamala emosima i lauyagohana.
48 Yesu wawinena ugolina i baha nae i pa, ‘Natuwe, am witumagana i
wiluyagohanim, a nugodumolam una nae.’

49 Yesu yohola geka bahana i bahebaheya ma Yailo a numagei lawa
gehouna i nei po Yailona ugolina i baha i pa, ‘Natum amaka i hilage ma
ata Tu wiatatiyana ega una laigeno gawahi.’

50 Tamogi Yesu bahana i nonoli po Yailo ugolina i baha i pa, ‘Ega una
matomatouta, tamogi una witumaganama apo ina luyagohana.’

51 Hougana Yesu numana ugolina i laugeleta naka lawa atapuhi i
talagagalihi po ega tauna mitehi hita lui. Ma Pita po Yoni po Yamesa po
tewelana hinana po amana tuawahi mitehi hi lui. 52Lawa atapuhi noka
hosi tewelana hi tutougeya po hi lauhiyaweya. Ma Yesu i baha i pa, ‘Ega
ona tutou, babana tewelana ega ita hilage ma e eneno hota!’

53 Geka bahana ugolina ma lawa atapuhi hi winameya babana hi
hanapugeya tewelana ihilage. 54TamogiYesu tewelanaunimana iwogo
ma i otu i pa, ‘Tewela, una towolo!’ 55 Tewelana alugona i gunawilena
meya po mala emosi ma i welutowolo. Ma Yesu i baha i pa, ‘Aniani ona
weleya po ina am.’ 56 Ma hinana po amana hi gohola dumahi. Tamogi
Yesu i baha kadidili ipa awai i waawala ega iyai hina palipaliweleya.

9
Yesu a hewahewali i himilihi ipa hina bagibagi
(Matiu 10.5-15;Maki 6.7-13)

1Yesuahewahewalimagouhi 12 i otugehi pohi’mtuboina. Makadidili
po manini i welehi po apo alugo apapoehi lawa ugolihi hina iyagahi
po tu tootogo hina lauyawahihi. 2 Apoma i himilihi po hi nae ipa
Yaubada anani taniwaga hina guguyeya po tu tootogo hina luyawahihi.
3Ma ugolihi i baha nae i pa, ‘Ega awai ona wiwaya ami kadau ubeina.
Ega digona po ega poha po ega aniani po ega mone po gasi ega luilui
wiluwagana ona wiwaya. 4 Meka hina kaohemi yaka naka numana
emosina ugolina ona mamae a sigana naka meyageina ona nehaleya.
5Meka lawa ega hina kaohemi yaka naka meyagaina ona nehaleya. Ma
ona nenae hougana aemi dubudubuna ona lihooholi po ani galena u
matahi ona dewaya po hai dewa apapoehi hina hanapugehi.’ 6Apoma a
hewahewalihi hi’mhoe pomeyagai muhomuhohi hi yayahihi po hi nae.
Tuwega dewadewana hi guuguyeya po lawa hi lauyawata niyehi.

Heloda a nugopilipili
(Matiu 14.1-12;Maki 6.14-29)

7 Tupo Galili tu galena itetena gowana Heloda ginouli atapuhi hi
waawala naka tuwegahi i nonolihi. Ma tauna nugonugona i wipilipili
babana lawa gehouhi hi pa Yoni bapatiso hau hilage i towolo. 8 Lawa
gehouhi hi pa, Elaisiya lawa odubona i lugeleteya ma gehouhi hi pa tu
bahapiko gehouna odubona i luyagohana meme. 9Heloda i pa, ‘A baha
po Yoni unununa hi boli haleya ma geka lawana tuwegana a noonoli
naka iyai?’ Ma tauna i ileta gawata ipa Yesu ina galeya.

Lawa tausana nimitutu Yesu i wianihi
(Matiu 14.13-21;Maki 6.30-44; Yoni 6.1-14)

10Tuwituwetuwega hai gunawilana ugolina awai atapuhi hi dewade-
wahi Yesu hi paliweleya. Ma i weluwinihi po tuawahi hi meliya po hi
nae meyagai baneina gowana Besaida u liyaliyana. 11Hougana lawahi
boluhi geka nugotuhuna hi hanapugeya po hi wotagoya. Ma tauna i
kaohehi po ugolihi Yaubada anani taniwaga i guguyeya, po tu tootogo
kamana dewadewa hi lauhogaleya i luyawahihi.

12 Hougana kabudala i yoliyoli ma a hewahewali magouhi 12 hi nei
ugolina po hi pa, ‘Lawahi una himilihi po hina nae meyagai muho-
muhohi po tano ugolihi geka tuponana ugolina. Tauhi apo aniani po ani
eno hina beiha babana geka dobuna ega lawa hita mimiyeya.’

13Ma Yesu i baha nae ugolihi i pa, ‘Taumi aniani ona welehi po hina
am.’
Tauhi a baha hi wimiheya hi pa, ‘I am ega ita lata palawa magouna

nimitutuma iyana luwaga hota. Nugonugom to nae po bolu geka ubeihi
aniani to gimala?’ 14 (Matababanaololotonugote tausananimitutunoka
hosi.)
Ma tauna a hewahewali ugolihi i pa, ‘Lawa ona baha po bolugei hina

tugula po ina nae. Bolu emosi po emosi u hinehi naka lawa magouhi
50.’ 15Ahewahewali hiwiponawogopo lawaatapuhihiwitugulapahihi.
16 Yesu palawahi nimitutu ma iyanahi luwaga i winihi po i galena gae
hau yada ma Yaubada ugolina i wimaamala. Ma i’mtomutomu po i
kokoemaahewahewali iwelehi pohi gutayaboluugolihi. 17Maatapuhi
hi am po hi’mhiyougo. Ma Yesu a hewahewali omtelena hi tutuwaluhi
naka pohamagouhi 12.

Pita Yesu i paligeleteya
(Matiu 16.13-19;Maki 8.27-29)

18Hougana Yesu tuawana i laupalima a hewahewali hi nei ugolina po
i lubayadehi i pa, ‘Lawa hai nugotuhu hi pa tau iyai?’

19Ma tauhi hi pa, ‘Lawa gehouhi hi pa tam Yoni bapatiso, ma gehouhi
hi pa tam Elaisiya lawa odubona po gehouhi hi pa tam tu bahapiko
odubona u towolomeme.’

20 Apoma a hewahewali ugolihi i baha nae i pa, ‘Ma taumi ami
winugonugotuhu o pa tau iyai?’
Ma Pita a baha i wimiheya i pa, ‘Tam Yaubada a Besinana lawana.’
21 Ma Yesu a hewahewali i talagagalihi ipa ega iyai hina palipaliwe-

leya. 22Apoma i baha meme i pa, ‘Apo Lawa Moinau wiyuwa galenahi
magomagouhi a wialonihi. Apo mi Yudeya hai tanitaniwaga po tu
witalaguyabababadahi po lugagayo tanitaniwagahi hinawihinigigiyeu.
Ma apo hina uniu po iyeta witonugana umulina a towolomeme.’

Yesu tuwotagona hai ani awala
(Matiu 16.21-28;Maki 8.31-9.1)

23Ma i baha a hewahewali ugolihi i pa, ‘Inapa lawa awai nugonugona
ina wotagou yaka a luyagohana ina palihaleya. Ma anani take iyeta
emosi po emosi ina awali ma ina wotagou. 24 Apo iyawoi yautuhi hi
nugonehi yaka apo yautuhi hina halehi. Ma iyawoi tau biugei hina
hilage apega yautuhi hina halehi. 25 Inapa iyai ina wigapola duma yaka
Yaubada a dewa apo inawinugoguluwi naka apo awai dewadewana ina
tuhagaya? 26Apo lawa awai tau ma gasi u baha ubeihi ina ihinimaeya
yaka tau Lawa Moinau u houga nei ugolina apo tauna a wihinimaya.
Hougana a nenei tau ma Amau po a tu winoyanoya waiwoiyawahi
hai wasawasa namanamalinei. 27 Tamogi a baha duma ugolimi, lawa
gehoumi geka hosi o towotowolo apega ona hilage a sigana Yaubada a
taniwaga ona galeya.’

Yesu galenana i gunabuiya
(Matiu 17.1-8; Maki 9.2-8)

28 Bahahi geka Yesu i bahehi po hi kokoe, ma iyeta magouhi 8 u
mulihi, Pita ma Yoni ma Yamesa i winihi po tauna mitehi hi gae u oya
hi lupali. 29Hougana Yesu i laupali ma galenana i gunabuiya po a luilui
i wakewakeke po i namanamali. 30Mamala emosi ma babada odubohi
luwaga hi lugeletehi po tauna mitehi hi ibaabani. Babadahi naka Mose

ma Elaisiya. 31 Tauhi a namanamalihi ma hi lugeletehi po Yesu mitehi
hi ibaabani iyowai apo u YelusalemYesu ina hilage Yaubada a nugotuhu
limoinana binei. 32 Pita a lawa mitehi hi eno hilage ma tamogi hi eno
towolo. Ma Yesu a wiwasawasa po babadahi luwaga Yesu mitehi hi
towotowolo gasi hi galehi. 33 Hougana babadahi Yesu hi nenehaleya
ma Pita i baha Yesu ugolina i pa, ‘Bada, i haki duma po tiyai geka hosi.
Apo kape tonuga to wogohi, emosi tam bimgei ma emosi Mose binei ma
emosi Elaisiya binei.’ Awai Pita i bahebaheya naka i bahena yababaya.

34Pita yohola i ibaabanima gahu i hopumai po i lutatahi. Ma gahuna i
lautatahi naka Yesu a hewahewali himatouta duma. 35Gahuna ugolinei
pona geka pite hi nonoli i pa, ‘Natuwe geka tauna a inagani, tauna
ona iponawogogeya.’ 36 Hougana pona i kookoe po Yesu tuawana i
towotowolo. A hewahewalihi ega ponahi po awai hi gagalehi ega iyai
hita paliweleya noka iyetahi ugolihi.

Yesu tewela ugolina alugo apapoena i wiyagaya
(Matiu 17.14-18;Maki 9.14-27)

37Malitom po Yesu a hewahewalihi tonuga mitehi u oyana hi mamae
hi hopu po hi nae. Ma lawa boluna baneina i’mboina mai Yesu ugolina.
38 Lawa gehouna boluna u hinena i otu i pa, ‘Bada, a lupaliyem ipa
natuwe emosi hotana olotona una galeya. 39 Tauna alugo apapoena
e geluya po mala emosi ma e tapeiotuya po e ilougo nae po gamonei
pulopulohehopuhopu. Mahougadaodaonae ihiniwiyuwayamaega ita
nenehaleya. 40Maamhewahewali a lupaliyehi ipa hinawidewadewaya
po ega emoemotahi.’

41Yesu lawana a baha i wimihena niyeya i pa, ‘Taumi geka hapanana
ega ami witumagana po apapoe lawami. Houga a dao awai apo a
meme liyaliyanimi po a genogenogemi?’ Apoma lawana ugolina i pa,
‘Natumna una neiyai ugoliu.’

42 Tewelana i nenei ma alugona tewelana i tapedubali po hau hipuli
i taatawa nae. Tamogi Yesu alugona i baha po i nae ma tewelana i
luyawahi po i kokoe ma amana u nimana i houni. 43 Lawa atapuhi
Yaubada a wipoya ugolina hi’mhuna duma.

Yesu a hilage ubeina i bahameme
(Matiu 17.22-23;Maki 9.30-32)
Ginouli atapuhi Yesu i dewadewahi naka yohola hi hunehuneya ma

a hewahewali ugolihi i baha i pa, 44 ‘Geka bahahi apo a bahebahehi
ega ona inugoguluwihi. Lawa Moinau apo hina houna damaneu lawa
u nimahi.’ 45 Tamogi a hewahewali geka bahana ega anona hita
hanapugeya. Tauhi ugolihi gekabahana anona i lugowadeyapo egahita
hanapugeya. Geka binei ipa Yesu hina lubayadeyama hi matouta.

Iyai i geduma?
(Matiu 18.1-5; Maki 9.33-40)

46 Yesu a hewahewali u hayahi wigamogahigahi i wawala. Hai wig-
amogahigahina a wawala babana hi pa u hayahi iyai i geduma. 47 Yesu
hai winugonugotuhu amaka i hanapugeya yaka tewela i waya po u
liyaliyana i witowoli. 48Ma i baha nae ugolihi i pa, ‘Iyai gowaugei geka
tewelana ina lunugotootogogeya yaka tau i lunugotootogogeu. Ma iyai
ina kaoheu yaka ega tau tuawau tu himiliu gasi i kaoheya. Matababana
iyai u hayami i hopu duma naka tauna i geduma.’

49Yoni ponana i latama i pa, ‘Bada, lawa gehouna gowamgeima alugo
apapoehi i iyagahi ma to baha po ipa ina wohouna. Matababana tauna
ega ata bolu u hinena.’

50 Yesu i baha Yoni ugolina i pa, ‘Ega ona yamgudugudu, babana iyai
ega ita igawiyeta naka tulata.’

SamaliyaMeyageina gehouna lawahi Yesu hi wihiniggiiyeya
51Houga i kukuku ipa apo Yaubada Yesu inawohepaya po ina gae hau

yada. Ma Yesu a nugotuhu i houna emoteya ipa ina nae u Yelusalem,
52 po baha tu hihiwa i himilihi po hi tahaya nae. Tauhi hi nae po
Samaliyameyageina gehounaugolina ipa taunaubeinahinawononogo.
53 Tamogi meyageina lawahi Yesu hi wihinigigiyeya babana nugonug-
ona i nenaeuYelusalem. 54Hougana ahewahewali Yamesa poYoni geka
bahana hi noonoli po hi pa, ‘Guyau, nugonugom yaka mayau yadei to
otugeya po ina hopumai po geka lawahi ina alahihi?’

55MaYesu i luhagawileya po i paliyehi i pa, ‘Ega naka pite.’ 56Ugolinei
hi nehalehi po hi naemeyagai gehouna ugolina.

Yesu hi luhogaleya ipa hinawotagoya
(Matiu 8.19-22)

57 Hougana tahayagei hi nenae ma lawa gehouna i baha nae Yesu
ugolina i pa, ‘Am nae atapuhi ugolihi apo a wotagom.’

58 Yesu i baha lawana ugolina i pa, ‘Gamogamo mi pitepitena waido-
mohi po kiumoyanei waipatahi. Ma LawaMoinau egameka nawatatau
ani wienona gehouna.’

59Yesu i baha nae lawa gehouna ugolina i pa, ‘Una wotagou.’
Ma lawana i pa, ‘Guyau, una palihaleu po a nae po amau a ototoni ma

ina hilage po a guluwa tahaeyama apoma awotagom.’
60Yesu a baha iwimiheya i pa, ‘Lawahai luyagohanamei tu hilahilage

una palihalehi po tu hilahilage ugolihi hina galena nae. Ma tamuna nae
po Yaubada anani taniwaga una guuguyeya.’

61 Lawa gehouna Yesu ugolina i baha i pa, ‘Guyau, apo a wotagom.
Tamogi una palihaleu po a nae po u guguni a mamala tahaehi.’

62 Ma Yesu i baha ugolina i pa, ‘Apo iyai Yaubada binei ina wobag-
ibagi ma ina luhagawileya po uyawena ina gagaleya yaka tauna ega a
dewadewa awai Yaubada anani taniwaga ugolina.’

10
Yesu tuwotagonamagouhi 72 i himilihi po hi nae hi bagibagi

1 Geka u mulina Guyau lawa magouhi 72 i winaganihi po luwaga
luwaga ma i himilihi po hi tahaya nae meyagai baneihi po habuluhi
atapuhi ugolihi. Tauna noka meyageihi apo ina luinihi. 2 Ma Yesu i
paliwelehi i pa, ‘Mahula i lauliligeyama tuyaba luemoemotahi. Ugolinei
ona lupali po mahula Guyouna ugolina po tu yaba gehouhi ina himilihi
po hina nae mahula hina tuwaluhi. 3 Ona nae. Tau a himihimilimi
galenamimei sipi natunatuhi kedewawoyahiyahi u hayahi. 4Egamone
po outu po ae humahuma ona wiwinihi. U tahaya ega ona tutowolo po
iyai onamaamali.

5 ‘Numa awai ona luiya yaka ginouli tahatahayana ona pa, “Yaubada a
nugodumola geka u numana ina mae.” 6 Inapa tu nugodumola lawana
naka hosi yaka am wimaamala ugolina ina mae. Ma inapa eega yaka

am wimaamala una wimeya. 7 Ma numa emosi ugolina ona mamae
ma awai he welewelemi on’omam po ona umuma babana tu bagibagi
waimihana. Ega ona inumamaga.

8 ‘Hougana meyagai baneina awai ona luiya po lawa hina kaohemi
po u naomi aniani hina huhouna ona ani. 9 Naka u meyageina tu
tootogo ona luyawahihi ma lawa ugolihi ona baha ona pa, “Yaubada
anani taniwaga amaka i tuliyaliyanimi.” 10 Tamogi meyagai awai ona
luiya po ega hina kaohemi yaka ona nae po hau tahaya ona pa, 11 “Ami
meyagai dubudubuna u aeyai i yampati gasi mitehi to lihooholaitani
taumi ugolimi. Hawena ma tamogi Yaubada anani taniwaga amaka i
tuliyaliyanimi.”

12 ‘A paliwelemi, Libahibahi Iyetana ugolina apo hai wiyuwa ina lata
dumamami Sodom hai wiyuwa ina habulu.

Dobu apapoehi gehouhi apo libahibahi hina tuhagaya
(Matiu 11.20-24)

13 ‘Aee, kihoni, Kolasini lawami apo wiyuwa ona wialoni. Aee, kihoni,
Besaida lawami apo wiyuwa ona wialoni. Itapa manini u hinemi hi
dewadewahi u Taya po u Saidoni hita dewahi amaka lolowa lawahi hita
nugobui. Ma hai nugobuina apo hita wogeleteya po kaleko apapoehi
hita otena ma hita lugobu ma hita tugutugula. 14 Tamogi Libahibahi
Iyetana ugolina apo Yaubada Taya ma Saidoni ina lunugotootogogena
dumahimaapoma taumi. 15MataumiKapaneumlawamiaminugotuhu
o pa ona wohepa memi po ona gae hau yada, bo? Apeega, apo Yaubada
ina halena hopunemi hiyoyowa ugolina.’

16Yesuahewahewali ugolihi i baha ipa, ‘Iyaiugolimi e launonolanaka
ugoliu e launonola. Iyai i wihinigigiyemi naka i wihinigigiyeu. Ma iyai
ina wihinigigiyeu naka tu himiliu i wihinigigiyeya.’

17 Ega yaka Yesu a hewahewali magouhi 72 hi nae po hi gunagunaw-
ilena mehi a kaohahi po hi pa, ‘Guyau, alugo apapoehi gowamgei hi
wiponawogogeiyai.’

18 Ma Yesu ugolihi i baha i pa, ‘Tomodulele a gagaleya ma yadei i
peu po i hopuhopu mai mei namanamala. 19 Ona launonola, amaka
wipoya a welemi po apo mota waitonahi tepahigei ona nae po tanala
ona tutepanihi po Tomodulele a wipoya atapuhi ona lagonihi ma apega
wiyuwa ona wialonihi. 20 Tamogi alugo apapoehi he iponawogogemi
binei ega ona kaokaoha. Ma ona kaokaoha babana amaka hau yada
Yaubada gowami i gilumihi.’

Yesu i kaoha
(Matiu 11.25-27, 13.16-17)

21Noka hougana Yesu Alugo Woiyawa i wihogoya po i kaoha ma i pa,
‘Amau yada po hipuli hai Guyau. A wotalagiyem babana lawa hana-
hanapuhi po wainugonugotuhuhi ugolihi awai u gowagowadi naka tu
winugoneina ugolihi u wogeleteya. Moina Amau geka pite ipa am
lunugotootogogei ina wawala.

22 ‘Amauginouli atapuhiuweleu. Ega iyai tau itahanapugeumaAmau
tuawam. Gasi ega iyai Amau ita hanapugem, ma tau Natum po iyawoi a
inaganihi ugolihi Amau a woogeletem tuawiyai to hanapugem.’

23 Hougana Yesu a hewahewali mitehi hi lutuwanehi ma apoma i
luhagawileya po ugolihi i baha i pa, ‘Taumi tu kaoha babana ginouli
dewadewahi amaka o galehi. 24Matababana a paliwelemi naka awai o

gagalehi tu bahapiko powasawasa odubohi hai luhogala ipa hina galehi
ma ega hita galehi. Ma gasi awai o noonolihi hai luhogala ipa hina
nonolihi ma ega hita nonolihi.’

Yesu lawa Samaliyagei i’mpaliluweluweya
25 Lugagayo taniwagana i towolo po Yesu a hanapu i ludadani i pa,

‘Bada, awai apo a dewaya po luyagohana tuwetuwenai a tuhagaya?’
26 Yesu i baha nae ugolina i pa, ‘Hau lugagayo Mose awai i gilumihi?

Ma anohi awai e hiyahiyawa tuhagahi?’
27LawanaYesuabaha iwimiheya i pa, ‘GuyauamYaubada luhogalam

atapunei po alugom atapunei po kadidilim atapunei po nugonugom
atapunei una luhogaleya. Ma lawa u liyaliyam tu mae una luhogalehi
pomei e lauhogalenamem.’

28Yesu lawanaugolina i baha i pa, ‘Ambaha i dumalu duma. Gekauna
metagohi yaka apo luyagohana tuwetuwenai una tuhagaya.’

29 Ugolinei lugagayo taniwagana ipa ina houna idumalu meya po i
lubayada i pa, ‘Lawa awai naka u liyaliyau tumae?’

30 Ma Yesu a bahana i wimiheya i pa, ‘Lawa gehouna Yelusalemgei
i hopuhopu u Yeliko po tu danedanene u nimahi i houna meya. A
gala hi gagigagi ma hi ilawi po mei ina hilahilage ma hi nehaleya.
31 Noka kabudalana ugolina tu witalaguyaba gehouna noka tahayanei
i hopuhopu. Tamogi i galeya ma tahayana hadana gehouna i waya po i
nae po i weluwileya. 32Mei gasi Libai lawana gehouna. I nei u dobuna
po lawana i galeya ma i weluwileya po i nae. 33 Ma lawa gehouna
Samaliyagei noka tahayanei i kadau po i nenei po lawana ugolina i
lugeleta. Hougana i gagaleya po nugonugona i wiyuweya. 34 Ega yaka
i nae po kelona ugolihi wakatu po wine i hiwogihi ma i humahi. Apoma
a gamogamo u upuna i touli po i niyeya tu kadakadau hai u numa po i
galena iteteya. 35Mamalitom pomone i waya po numana taniwagana i
weleyama i pa, “Geka lawana una gagalena iteteya. Ma ugolinamone a
lata awai u hahaleyameka hougana a gunawileu apo a lidumalum.”

36 ‘Geka lawahi tonuga ugolihimeka lawana i wogeletenameya tauna
lawana tu danedanene hi lawi u liyaliyana tumae?’

37 Lugagayo taniwagana i pa, ‘Lawana Samaliyagei tauna i launugo-
tootogogeya.’
Ma Yesu i pa, ‘Amaka, ma una nae po unametagoya.’

YesuMaletamaMaliya i dadanihi
38 Hougana Yesu po a hewahewali tahayagei hi nenae. Ma meyagai

gehouna hi luiya po wawine gowana Maleta Yesu i weluwaya po hi nae
a u numa. 39Ma tauna walehina gowana Maliya Guyau aena u labena i
tugulamaawiatatiyana i noonolihi. 40Maleta a bagibagi amagaugolina
manugonugona i apapoe po i nei Yesu ugolina po i pa, ‘Guyau, iyowai po
walehiu i palihaleu po tuawau a pupoula ma ega ita geno? Una baha po
ina nei po ina haguwe.’

41 Guyau Maleta a baha i wimiheya i pa, ‘Maleta, Maleta, ginouli
magomagouhi ugolihi e genogeno po e inugopilipili, 42 tamogi ginouli
emosi waianona. Maliya ginouli moinana i winagani po apega iyai ina
wihaleya.’

11
Yesu i wiatatiyana lupali ubeina
(Matiu 6.9-13, 7.7-11)

1 Iyeta gehouna Yesu dobu gehouna ugolina i laupali. Hougana i
laupali woloe po a hewali gehouna Yesuna ugolina i baha i pa, ‘Guyau,
lupali una wiatatiyeiyai pomei Yoni bapatiso a hewahewali.’

2Yesu i baha ugolihi i pa, ‘Ona laupali ona pa:
Amiyai,

Gowam to wiyateyateya.
Am ani taniwaga una wogeleteya.
3 Iyeta emosi po emosi i am ubeina una weliyai.
4 I apapoeunapaligigilihi pomei iyawoi tuwiapapoeniyai topaligig-
ilihi.

Ma ega una palihaliyai po ludadana baneihi tona ialonihi.’
5Ma Yesu a hewahewali ugolihi i pa, ‘Itapa iyai gehoumuta nae upom

tipolinei po tulam ugolina uta pa, “Tulau palawa ugolim yaka piyana
tonuga una weleu. 6 Matababana tulau i kadakadau nae po ugoliu i
lugeleta po ega a yamma ega aniani awai ugoliu ipa apo a weleya.”

7 ‘Ma tulomnanumauhinena itapa, “Egauna laigenou. Amakamateta
a guduya po natunatuwe mitehi to eneno. Apega a wotowolo po awai a
welem.” 8Apaliwelemi, hawenaapega inawotowolopoawai inawelem
babana tauna tulam. Ma tamogi amwihigihigili binei apo inawotowolo
po awai atapuhi u lauhogalehi ina welem.

9 ‘Ma a paliwelemi, ona lupali yaka apo Yaubada ina welemi. Ona
bibeiha yaka apo ona tuhagaya. Ma ona laitutou yaka Yaubada apo
taumi bimiyei gudu ina hoeya. 10 Matababana tu lupali atapuhi hai
luhogala Yaubada ewelewelehi. Ma tu beiha hai luhogala he tutuhagahi
po tu litutou ubeihi Yaubada gudu e hoehoeya.

11 ‘Itapa geka u hayamina tam tu winatuna ma natum olotona ita
kawaiyana, apo mota uta weleya? 12 Bo ita kawapou, apo tanala uta
weleya? 13 Taumi tu apapoe ma o hanapugeya po natunatumi ginouli
dewadewana, o yambenehi, yaka Amata hau yada tu lupali Alugo
Woiyawa e welewelehi.’

Yesuma Tomodulele
(Matiu 12.22-30;Maki 3.20-27)

14 Alugo apapoena lawa e laigumgumnihi Yesu i wiyagaya lawa
gehouna ugolina. Hougana alugo lawana i nenehaleya naka lawana
i tugudu po i wibaabani. Bolu hi gagalena naka hi gohola dumahi.
15Tamogi lawa gehouhi hi pa, ‘Paloumahai badaTomodulele Yesubalau
i weleya po ugolinei alugo apapoehi e iyagahi.’ 16 Ma gehouhi hai
luhogala ipa Yesu hina ludadani po hi laupaliyeya ipamanini wekiwek-
ilalana yadei ina wogeleteya po hina galeya.

17 Tamogi hai winugonugotuhu amaka i hanapugeya yaka ugolihi i
baha i pa, ‘Apo ani taniwaga gehouna u tipolina ina gunakahaya po
hina igawigawiyenamehi apo haimae ina apapoe. 18Ugolineima inapa
Tomodulele anani taniwaga ina gunakahaya po hina igawigawiyena
mehi, apo iyowai a kadidili galenana? Taumi o pa Tomodulele a
wipoyagei alugo apapoehi a iyagahi. 19Taumi o baha o pa Tomodulele a
wipoya ugolinei a wobagibagi po alugo apapoehi a iyagahi yaka taumi
ami lawa iyowai he iyaga. Tauhi ugolihiyei nugotuhu dumaluna apo

ona tuhagaya. 20Tamogi inapaYaubadaawipoyagei alugoapapoehi ana
iyagahi yaka Yaubada anani taniwaga amaka i nei ugolimi.

21 ‘Inapa lawa kadikadidilina anani witona ginoulihi ina wonono-
gogehima a numa ina ototoni, apega a ginouli hina danenehi. 22Tamogi
meka hougana lawa kadikadidili dumana lawana ina huluya apo ina
uni. Ma anani witonahi i itumaganehi lawana kadikadidili dumana ina
tamihi po ina nohaya.

23 ‘Iyai ega tau miteu yaka tauna e igawiyeu. Ma iyai ega tau miteu
tona nugoemota yaka tauna tu’mnoha.

Alugo apapoena a gunawilana
(Matiu 12.43-45)

24 ‘Hougana alugo apapoena lawa ina hopu haleya naka dobu ega ita
igoila e yayahi po e nenae aniwiyagohina e bibeiha. Ma inapa ega emosi
ina tuhagaya yaka apo tuawana ina baha ina pa, ‘Apo a gunawilenameu
u numa a nenehaleya ugolina.” 25 Ma hougana i gunagunawileya po
numana i yeuyeu po ginouli hi houna imahiyehi ma i galeya. 26 Yaka
apoma apo ina nae po alugo apapoe dumahi magouhi 7 ina weluwinihi
po hina lui po noka hosi hina mae. Ugolinei mehougana hina meyato
po ina kokoe naka noka lawa a mae apo ina apapoe duma ma apoma
lolowa.’

Kaohamoinana
27Hougana Yesu geka i baheya po i kokoemawawine gehouna bolu u

hinena ponana i latama i baha Yesu ugolina i pa, ‘Wawine iyai tu gunim
po tu wigugum tauna tu kaohadiidiga.’

28MaabahaYesu iwimiyeya i pa, ‘Tamogi iyawoiYaubadaabahahina
nonoli po hina wiponawogogeya tauhi tu kaohadiidiga.’

Bolu hai luhogala baneina ipa Yesumanini inawogeleteya
(Matiu 12.38-42)

29Boluhougana i lalatamaYesu i tugudupo i pa, ‘Gekahapananahapa
apapoena. Hai luhogala ipa manini wekiwekilalana Yaubada ugolihi
inawoogeleteya. Tamogi apegamanini gehouna inawogeleteya ugolihi
ma wekiwekilala Yona i woogeleteya tuawana. 30 Tu bahapiko Yona
tauna wekiwekilala Ninewa lawahi ugolihi. Naka pitenana gasi tau
Lawa Moinau wekiwekilala geka hapanana lawami ugolimi. 31 Tupo
yawana hai wasawasa wawinena apo Libahibahi Iyetana ugolina ina
towolopo inawigoumi. Matababanahipuli anani kokoeugolinama inei
po Solomona awiatatiyanahanahanapu i nonoli. Ma apaliwelemi, geka
hosi lawa gehouna i geduma apoma Solomona. 32 Libahibahi Iyetana
ugolina apo Ninewa lawahi hina towolo po hina wigoumi. Matababana
Yona a guguya hi noonoli po hai apapoe hi palihalehi. Ma a paliwelemi,
geka hosi lawa gehouna i gedumama apoma Yona.

Hini yayatana
(Matiu 5.15, 6.22-23)

33 ‘Apega iyai ani liyayata ina tunuya ma ina gowadi bo nau u hinena
ina talapupuya. Tamogi ani tugulana ugolina e wituguli po numana
lawa he luiluiya apo yayatana hina galeya. 34Matam tauna hinim anani
liyayata. Hougana matam a dewadewahi hinim atapuna apo yayata
ina hogoya. Ma matam hai apapoe hougana hinim atapuna apo hau
uguwa. 35Ugolinei ma ipa una galena imahi naka yayatana ugolim ega

ina uguguwi. 36 Inapa hinim atapuna yayata ina hogoya po ega tupom
gehouna hau uguwa naka apo ina yayata pahim. Galenana mei yayata
baneina e nenehi ugolim.’

Yesu Palisi lawahi po lugagayo tanitaniwagahi i kawaapapoehi
(Matiu 23.1-36;Maki 12.38-40)

37Yesu hougana i ibaabaniwoloe po Palisi lawana gehouna i gigimeya
po ipa hina am yaka i lui gae po hau ani am i tugula. 38 Palisi lawana i
gohola dumaya babana Yesu ega ita oga tahayama apoma ita am.

39Yaka Yesu i baha nae ugolina i pa, ‘Taumi Palisi lawami ami keyaka
poami gaebaupuhi o laiyeuyeuhi,ma tamogiuhinemiombohopodewa
apapoe i wihogomi. 40Taumi buuwa. Yaubada ginouli atapuhi uputahi i
dewahi yaka tauna gasi hinehi i dewahi. 41Ma am lounugotootogogei tu
dayadayabu hagu ona welewelehi yaka apo taumi tu yeuyeu.

42 ‘Kihoni Palisi lawami taumi tu nugodubu. Ami ginouli magouhi 10
mauhinehi emosi Yaubadaoweleweleya, ginoulimeinaiyapo tupatago
po aniani aniwidewadewahi atapuhi. Tamogi dewadumalupoYaubada
luhogalana ega ota genogenogeya. Geka dewahi naka ginouli baneihi
ipa ona wootagohi ma ami ombenena Yaubada ugolina ega nugomi ina
guluguluwi.

43 ‘Kihoni Palisi lawami taumi tu nugodubu. Ami luhogala ani tugula
dewadewahi hau numa dalabu. Ami luhogala ipa ani gimala ugolina
lawawiyateyategei hinamaamalimi.

44 ‘Taumi tu nugodubu babana galenamimei kokowaga egawekiwek-
ilalahi ma tepahiyei lawa he nenae.’

45Lugagayo taniwagana gehouna Yesu ugolina i baha i pa, ‘Bada, geka
bahahi u bahebahehi naka gasi tiyai u paliguyoguyougeiyai.’

46 Ma Yesu i pa, ‘Taumi lagagayo tanitaniwagahi gasi tu nugodubu.
Matababana lawa witai baneihi ega emoemotahi hina awalihi ma o
iawalihi. Ma taumi ega kikeina nima gigimi emosi ota lodomi po noka
witeihi ota wodadanihi.

47 ‘Taumi tu nugodubu babana taumi googami tu bahapiko hi ununihi
kokowagahi o wogo imahiyehi. 48 Ugolinei taumi tu baha moina po tu
lueena googomi hai dewa ugolihi babana hi ununihi ma taumi kokowa-
gahi owogo imahiyehi. 49GekabineimaYaubadaahanapu ibaheya ipa,
“Ugolihi apo tu bahapiko po tu wituwetuwega a himila niyehi. Gehouhi
apo hina unihi ma gehouhi apo hina wihiniwiyuwahi.” 50 Yaka hipuli
i wawala po i nenei ma tu bahapiko atapuhi hi ununi talahi mihana
apo geka hapanana hina waya. 51 Keini tulana Abele i ununi ugolina i
nei po Sakaliya aniwitalaguyaba babanoyanawailugagayona u tipolina
hi ununi ugolina. Moina dumana a paliwelemi, atapuhi bihiyei geka
hanapana lawahi apo wimeihana hina waya.

52 ‘Kihoni lugagayo tanitaniwagahi taumi tu nugodubu. Matababana
hanapu numana an’imhoena o wihaleya. Taumi apega ona lui po gasi
iyawoi he ileta ipa hina lui naka o luguduhi.’

53 Hougana Yesu noka dobuna i nenehaleya ma Palisi lawahi po
lugagayo tanitaniwagahi hi tugudu po hi palipaliguyoguyougeya. Ma
ginouli boluhi bihiyei hi laubayadeya, 54 po hi ileta ipa hina witahaya
powaya po ina baha powama hina nonoli.

12
Nugotuhu gowagowada binei Yesu i baha
(Matiu 10.26-27)

1 Lawa magouhi tausana po tausana hi yamtuboina mai naka hi
tututata mehi. Ma Yesu i baha tahaya a hewahewali ugolihi i pa, ‘Ona
gagalena imahi Palisi lawahi hai palawa ani lihaahanana binei naka
hai nugohine gowagowada. Taumi ega noka pite ona dewedeweya.
2 Babana ginouli awai humahumana apo ina lugeleteya, bo gowag-
owadana apo lawa hina hanapugeya. 3 Ugolinei ma ginouli awai hau
uguwa o bahebaheya apo hau yayata hina nonoli. Ma awai babanoya
guduguduhi u hinehi o iyaguhaehaehi apo dobu atapuna hina ioto-
tugeya.

Yaubada ipa tamatouteya
(Matiu 10.28-31)

4 ‘U lawa, a paliwelemi, iyawoi hinita he uni po u mulina ma apega
awai apapoe dumana hina dewaya ega ona matomatoutehi. 5 Tamogi
iyai ipaonamatomatouteyaapoawiatatiyemi. Yaubadaonamatouteya,
tauna omunugo u mulina a wipoyagei emoemotana apo tu hilahilage
hau mayau alalatana ina wihulu niyehi. Moina tauna emosina ona
matomatouteya. 6 ‘Lawa atapuhi hi hanapugeya naka kiumuhomuhohi
nimituhumihahi 20 toea. Ma ega kiuna emosi Yaubada ita inugoguluwi.
7Ma gasi ununumi apala atapuhi Yaubada i hiyawa pahi. Ugolinei ega
onamatomatouta, taumi o gedumama apoma kiu boluhi.

Keliso winoyanoyana powihinigigiyenana
(Matiu 10.32-33, 12.32, 10.19-20)

8 ‘Ma a paliwelemi, iyai bolu umatahima ina bahena geleteu naka tau
e itumaganeu, yaka Lawa Moinau Yaubada a tu winoyanoya u matahi
apo tauna a bahena geleteya. 9Ma iyai ina bowiyeu lawa umatahi yaka
LawaMoinauYaubadaa tuwinoyanoyaumatahi apo taunaabowiyeya.
10 Ma iyai ina baha apapoe Lawa Moinau ugoliu yaka apo Yaubada
ina paligigili. Tamogi iyai Alugo Woiyawa ina paliguyoguyougeya yaka
tauna apega Yaubada ina paligigili.

11 ‘Hougana apo hina niyemi hau numa dalabu po hina lauhetalemi
bo babada po tanitaniwaga u matahi ega ona genogeno ipa apo iyowai
onawibaabanipoawaionabaheya. 12MatababananokahouganaAlugo
Woiyawa apo awai ina wiatatiyemi po ona baheya.’

Tuwigapola buubuuwana ompaliluwaluwana
13 Bolu u hinena lawa gehouna i baha i pa, ‘Bada, walehiu una

paliweleya po amiyai gapola i hilahilage haleya ina gutaya taumitehi.’
14 Ma a baha Yesu i wimiheya i pa, ‘Tulau, iyai i dewau po ipa a

wituluhetala bo a wituguta ugolimi?’ 15 Ma ugolihi i baha nae i pa,
‘Ona gagalena imahi po omgaganu galenana tapuna po tapuna ugolina
ona wola imahi. Matababana hawena lawa i wigapola lagona tamogi a
luyagohanamoinana ega gapola ugolihi.’

16 Apoma Yesu geka om paliluwaluwana i paliwelehi i pa, ‘Lawa
waigapolana gehouna a hipuli ugolina aniani baneina i tutuhagaya.
17 Ma tuawana i nugonugotuhu ipa, “Apo awai a dewaya babana ega
meka u yam ani hounahi?”

18 ‘Ma i paliwelena meya i pa, “Geka pite apo a dewa. Apo u hanali
a goluhihi po baneihi a dewahi po ugolihi apo u pegapega po u ginouli
gehouhi atapuhi a hounihi. 19 Apoma apo a paliwelena meu ana pa, a
woimahi duma. Ginouli atapuhi ugoliu apo ana ibagibagihi ma hina
mamae, bolima magamaga. Kamnau apo a laidewadewaya. A am po
a umama a kaokaoha.”

20 ‘Tamogi Yaubada i baha nae ugolina i pa, “Tam buuwa. Geka
upomna apo alugom a wihaleya. Ma geka ginoulihi u noonogogehi apo
iyai galinei?” ’

21 Yesu ompaliluwaluwana i laiwoloeya i pa, ‘Iyawoi tauhi bihiyei
gapola he iupuma gae ma Yaubada u matana ega hita igapola geka pite
dewa apo ugolihi ina wawala.’

Yaubada tawitumaganeya
(Matiu 6.25-34)

22 Apoma Yesu i baha nae a hewahewali ugolihi i pa, ‘Ugolinei ma a
paliwelemi, ega ona genogeno ami mae hau hipuli binei, awai apo ona
anani, Ma ega hinimi binei ona genogenogeya ipa awai apo ona ototeni.
23Matababana ami luyagohana hi geduma ma apoma aniani, ma gasi
hinimi hi geduma ma apoma kaleko. 24 Hapali waewae ona galehi,
tauhi ega hita laupehi po ega hita yaba po hau hanali hita huhouna.
Ma tamogi Yaubada e ianianihi. Ma taumi o geduma ma apoma kiu.
25 Iyai u hayami emoemotana a nugotuhugei a luyagohana ita lidaoya?
Ega emoemotami. 26 Inapa ega emoemotami ginouli habuluna mei
nonokahi ona dewaya yaka awai bihiyei o genogeno?

27 ‘Hapali wihiya iyowai he lahalahahi ona galehi. Tauhi ega hita
wobagibagi bo hai kaleko hita yamdewa. Tamogi a paliwelemi,
Solomona a gapola atapuhi u hinehi a kaleko ega hai haki mei geka
wihiyahi. 28Hiyamoni amalai e lauyagohana ma malinatom po amaka
e nae. Hau mayau he’mapugeya po e alalahi. Tamogi Yaubada tauna
hiyamonihi galenahi e idewadewahi. Baha dumana Yaubada apo ami
kaleko dewadewahi ina wiotenimi? Ami witumagana hi habulu hota!
29Awai apoonaananipoawai apoonaumumayabinei egaona inugonu-
gotuhupo ega onanugonugogeno. 30Matababana gekahipulinaugolina
tu meuputa geka ginoulihi he bibihehi. Ma Amami i hanapugeya naka
geka ginoulihi o luhogalehi. 31Yaka tauna anani taniwaga ona bibiheya
po geka ginoulihi apo hina wigalimiyei gasi.

Tuwaigapola hoi yada
(Matiu 6:19-21)

32 ‘Taumi bolu habulumi ega ona matomatouta babana Amami a
nugodewadewa ipa anani taniwaga ina welemi. 33 Ami ginouli ona
gimalena halehi po monehi tu dayadayabu ona welehi. Ami mone
ani’mpohapohahi ega hita woapapoe ona winihi po hau yada mone
memewagahi ona tuupumihi. Noka hosi apega tu danedanene hina
winihi po apega pitala hina tonahi. 34 Ma meka hosi ami gapola he
memeyana naka hosi apo nugonugomi hinamae.

Tu bagibagi yamhipohi
35 ‘Ami ani bagibagi kalekohi ona lumomohihimaami ani liyayata ona

tunuhi ma ona wononogo, 36mei tu bagibagi hai bada tawine tolehana
ugolina a gunawilana he ototoni. Tauhi apomala emosi ma a gudu hina

hoeya inapa ina gunawileya po ina ilulougo yaka. 37Noka tu bagibagihi
tauhi tu kaoha inapa hai bada ina gunawileya po ina tuhagahi naka
ega hita meme hota. A baha duma ugolimi apo badana a kaleko ina
lumomohi ma ina baha po hau ani am hina tugula ma ina nei po ina
poulehi. 38 Inapa upom tipolinei bo malatomtomgei ina nenei po tu
bagibagihi a nonogohi ma ina tuhagahi naka tauhi tu kaohadiidiga.
39Ma gegeka ona hanapugeya, itapa numa taniwagana tu danedanene
a nei kabudalana ita hanapugeya apo matana ita kayakaya po apega a
numa ita lupapaya po ita lui. 40 Taumi ipa gasi ona wononogo babana
kabudala awai o pa apega a nenei naka u hinena apo Lawa Moinau a
nei.’

Tu bagibagi waiponawogona bowaiponahahalena
(Matiu 24:45-51)

41 Pita i baha i pa, ‘Guyau, geka paliluwaluwana e bahebaheya naka
tuawiyai ubeiyai bo lawa atapuhi ubeihi?’

42 Ma Guyau i pa, ‘Iyai waiponawogona po wainugonugotuhuna?
Tauna apo a bada inawitowoli po numauhinena inawitaniwaga,ma tu
bagibagi gehouhi hai guta aniani kabudala dumalunei ina welewelehi.
43 Inapa badana ina gunagunawileya po geka dewana ina dewedeweya
ma ina tuhagaya naka tu bagibagina tauna tu kaohadiidiga. 44 A baha
duma ugolimi noka badana apo tu bagibagina ina witowoli po ginouli
atapuhi ina gagalena itetehi. 45 Tamogi noka tu bagibagina inapa ina
paliwelena meya ina pa, “U bada a gunawilana i wihinihinibiga,” ma
inawiwawala po tu bagibagi ololotohi powiwinehi ina kodikodilihi. Ma
in’omam ma ina umuma buuwa. 46 Noka tu bagibagina a bada iyeta
emosi apo ina nei. Ma a neina naka tu bagibagina ipa apega ina nei po
kabudalanaapega inahanapugeya. Maapo inawimiheyapo tubagibagi
waiponahahalehi mitehi ina houna emotehi.

47 ‘Ma inapa noka tu bagibagina a bada a nugotuhu ina hanapugeya
ma ega ina wononogo po ina dewa tagoya. Tauna apo kodikodila
baneina ina waya. 48 Ma tu bagibagi iyai a bada a nugotuhu ega ita
hanapugeyama idewapowayapoapokodikodila ina ialoni taunaapega
kodikodila baneina ina waya. Iyai awai baneina i tutuhagaya ipa gasi
baneina ina palihaleya. Ma iyai ugolina banei dumana lawa hi huhouni
tauhi apo hai lupali banei dumana hina dewaya.

Yesu taunawikahakaha a baba
(Matiu 10.34-36)

49 ‘A nei ipa hipuli a tunuya po ina alahi. Hilaki amaka ita luebaleya
po ita alalata. 50 Ma tau gasi u bapatiso waiyuwana apo a waya ma
hilaki wiyuwana ita kokoe. 51 Ami nugotuhu o pa nugodumola ata
neiyai hau hipuli, bo? A paliwelemi, eega. Tamogi wikahakaha a neiyai.
52 Amalai ma i wawala po i nenae apo numa emosi u hinena lawa
nimitutu hina mamae. Ma tonuga apo hina towolo po luwaga hina
igawiyehi, bo luwaga hina towolo po tonuga hina igawiyehi. 53 Apo
hina wikahakaha po ama natuna olotona ina igawiyeya ma natu olo-
tona amana ina igawiyeya. Apo hina natuna wawinena ina igawiyeya
ma natu wawinena hinana ina igawiyeya. Keduluma apo pohiyana
wawinena ina igawiyeyamawawine apo pohiyanawaikedulumana ina
igawiyeya.’

Houga galenana hanapuna
(Matiu 16.2-3)

54Yesu i bahanaeboluugolihi i pa, ‘Taumikabudala anani yoli ugolina
yaloi wopotopotona ewohepama o galeya pomala emosi ma o pa, “Apo
ina atuna,” ma e atuna. 55Ma yawana e togotogoma o galeya yaka o pa,
“Apo dobu ina wipoya,” ma e wipoya. 56 Taumi galena koyakoyama o
dewadewaya. Houga apo galenana iyowai naka hipuli po yada o galehi
ma o ipikogehi. Tamogi iyowai po geka hougana Yaubada a bagibagi
anona ega emoemotami ona baheya?

Amgawiyamitehi ona nugoemota
(Matiu 5.25-26)

57 ‘Madewaawaidumadumaluna iyowaipo tuawamiegaota ikahaya?
58Mainapa iyai inawigoumpo inaniniyemhau luhetalayakaunawileta
duma hau tahaya po taunamitehi ona winugoemota. Ma inapa ega ona
inugoemota yaka apo ina niyem tu luhetala baneihi ugolihi. Tauhi apo
numa panipani tu galena itetehi u nimahi hina hounim po hau numa
panipani hina tugudum. 59 A paliwelemi, noka hosi apo una mamae a
sigana amyaga atapunauna lidumaluya inahopupo toea emosi ugolina
una wikokowi.’

13
Inapa ami apapoe ega ona palihalehi yaka apo ona hilage

1 Noka hougana lawa gehouhi Yesu hi paliweleya tu witalaguyaba
mi Galili ubeihi. Tauhi Yaubada ugolina hai witalaguyaba hi dewade-
waya ma Pilato i ununihi ma talahi gamogamo talahi mitehi i wilawila
emoteya, Yesu hi paliweleya. 2 Ma Yesu hai baha i wimiheya i pa,
‘O nugotuhuya naka geka pite mi Galilihi hi ununihi naka tauhi hi
apapoe lagona ma apoma mi Galili gehouhi, bo? 3 Eega duma. Ma a
paliwelemi, inapa ami apapoe ega ona palihalehi yaka atapumi apo ona
hilage po mei tauhi hi hilahilage. 4 Lawa magouhi 18 u Silowam numa
gahina daodaona i guli po i lutatahi. Ma tauhi o nugonugotuhuhi naka
iyowai? Aminugotuhuopa tauhihi apapoe lagonamaapomaYelusalem
tu miyena gehouhi, bo? 5 Eega duma. Ma a paliwelemi, inapa ami
apapoe ega ona palihalehi yaka apo atapumi ona hilage po mei tauhi hi
hilahilage.’

Yesumabewa loyaloya i’mpaliluweluweya
6Magekapaliluwaluwana i baheya i pa, ‘Lawagehounaawine tanona

ugolina mabewa i lahaya po i lata po i mamae. Ma lawana i nae po
mabewana ugona i bibiheya po ega ita tuhagahi. 7 Ega yaka a tano tu
bagibagiyena ugolina i baha i pa, “U galeya, geka mabewana a nei po
ugona a bibiheya naka bolima tonuga ma ega ata tutuhagahi. Una tala
dubali babana hipuli a dewadewa e ibagibagi yababaya.”

8 ‘Ma tano tu bagibagiyena i pa, “Bada, una palihaleya po ina
towotowolo geka bolimana emosi hotana. Apo babana a tawi wiiwileya
ma nudanuda budabudahi a hounihi. 9Ma inapa bolima gehouna ina
ugo yaka i dewadewa duma. Ma inapa eega yaka apoma una baha po ta
tala dubali.” ’

Hau dalabu Yesu keduluma habehabeluna i luyawahi

10 Dalabu gehouna Yesu hau numa dalabu i iatatiyana. 11 Ma noka
hosi keduluma gehouna u hinena alugo apapoena i mamae. Alugona
tauna kedulumana i witotogoya po i mamae naka bolima magouhi 18.
Kedulumana upuna i gunayouni po ega ita towotowolo dumadumalu.
12 Ma hougana Yesu kedulumana i gagaleya po i baha ugolina i pa,
‘Keduluma, am totogo amaka i nehalem.’ 13 Ma nimana Kedulumana
ugolina i hounihi po mala emosi ma i towolo dumadumalu po Yaubada
i wotalagiyeya.

14Tamogi numa dalabu tu galena itete uyona i gigai babana Yesu hau
dalabu lawa i luyawahi. Bineima lawaugolihi i baha ipa, ‘Iyetamagouhi
6 u hinehi tawoobagibagi. Yaka noka iyetahi ugolihi ona nei po Yesu ina
lauyawahimi ma ega hau dalabu.’

15Apoma a baha Guyau i wimiheya i pa, ‘Taumi galena koyakoyama o
dewadewaya. Ega iyai gehouna a bulumakau bo a doniki hau dalabu
ita lupeni po ita iumaumaya, bo? 16 Ma gegeka Abelaham gogana
Tomodulele i numa panipani po i mamae bolimamagouhi 18, ma apega
hau dalabu a panipani a lupeni, bo?’

17 Geka i bahebaheya po tu wigawiyena hi wihinimaya. Ma ginouli
dewadewahi atapuhi i dewadewahi naka lawa hi kaokaohehi.

Ihagila polana paliluwaluwana
(Matiu 13.31-32;Maki 4.30-32)

18 Yesu i lubayada i pa, ‘Yaubada anani taniwaga mei awai? Ma apo
awaiugolinaawiluweluweya? 19Amakamei lawa ihagilapolanaewaya
po a u tano e ugohi po e lata po mayau baneina. Ma lagalagana ugolihi
kiu hai pata he wogowogohi.’

Palawa ani lihaahanana paliluwaluwana
(Matiu 13.33)

20Ma Yesu i baha meme i pa, ‘Yaubada anani taniwaga awai ugolina
apo a wiluweluweya? 21 Amaka mei palawa ani lihaahanana wawine
e waya po palawa humahi tonuga ugolihi e houna hopunehi. Ma e
mudamudaya po palawana atapuna e hahana pahi.’

Mateta wodinadinana
(Matiu 7.13-14, 21-23)

22Yesumeyagai baneihi pohabuluhi i yayahihi po i nenae a tahayagei.
Ma i iatatiyanamaYelusalembinei i haleyapo i nae. 23Ma lawagehouna
i lubayada i pa, ‘Guyau, apo lawa luemoemota hotahi hina luyagohana?’
Ma lawaugolihi i bahanae i pa, 24 ‘Onawileta kadidili dumapomateta

wodinadinana ugolina ona honoga lui. Matababana lawa boluhi apo
hina wileta ipa hina lui ma apega emoemotahi. 25 Mehougana numa
taniwagana ina wotowolo po mateta ina guduya, apo ona tugudu po u
uputa ona laitutouma ona pa, “Bada, ubeiyai gudu una hoeya.”
‘Ma apo ami baha ina wimiheya ina pa, “Miyei o nei? Ega ata

hanapugemi.”
26 ‘Apoma apo taumi ona tugudu po ona pa, “Tampo tiyai tamampo ta

umuna gogona. Ma i umeyagai u iatatiyana.”
27 ‘Tamogi tauna apo ina pa, “A paliwelemi ega ata hanapugemi;miyei

o nei. Amakama ona nehaleu, taumi tu dewaapapoe.”
28 ‘HouganaAbelahampo IsakopoYakobopo tu bahapiko atapuhi apo

noka hosi Yaubada anani taniwaga u hinena ona gagalehima taumi apo

u uputa po tou ma omhanakidiyana ona tuhagaya. 29 Kabudala anani
geleta po anani yoli po tupo bauli po tupo yawana ugolihi apo lawa hina
nei. Ma apo hina tugula gogona hau ani am Yaubada anani taniwaga
ugolina. 30Amalai gehouhi he tahatahaya apo hina wimuli. Ma amalai
gehouhi he imuli apo hina tahaya.’

Yesu a luhogala Yelusalem ubeina
(Matiu 23.37-39)

31Noka hougana ugolina Palisi lawahi gehouhi hi nei po Yesu ugolina
hi baha nae hi pa, ‘Geka dobuna una nehaleya babanaHeloda nugonug-
ona ipa ina unim”

32Mataunaugolihi i bahanae i pa, ‘Onanaeponokagamogamonaona
paliweleya ona pa, “Amalai po haumalatom alugo apapoehi a iyagahi
po lawa a lauyawahihi. Ma iyeta witonugana ugolina apo u bagibagi a
wikokowi.” 33Tamogi amalai pohaumalatompohaumalatommeme ipa
u tahayaawotagoyapoanenae. MatababanaYaubadaa tubahapiko ipa
ega uheiya hina ununi ma u Yelusalem.

34 ‘Aee, kihoniYelusalem, kihoniYelusalem, tamtubahapikoeununihi
po Yaubada a tu baha e laugaimahi. Houga i dao ipa natunatum a
lugoogonihi po mei kamkam apapenei natunatuna e talatalahagauhi.
Ma ega uta palihaleu po ata dewaya. 35 Ugolinei ma apo Yaubada am
numa dalabu baneina ina nehaleya. Ma a paliwelemi, apega ona galeu
a sigana u houga a gunawileu po ona pa, “Tam Guyau gowanei e nenei
to talahiyougogem.” ’

14
Yesu lawa tootogona i luyawahi

1Dalabu gehouna Yesu i nae Palisi lawahi hai tu tahaya a u numa po
ipa hina am. Noka hougana lawahi todimahi gagalena imahiyeya. 2Ma
lawa gehouna nimana po aena haahanahi i nei Yesu ugolina. 3Ma Yesu
Palisi lawahipo lugagayo tanitaniwagahi i lubayadehi i pa, ‘Ata lugagayo
i baheya i pa lawa hau dalabu ta lauyawahihi, bo eega?’ 4Ma tauhi ega
awai hita baheya. Apoma Yesu lawana i waya po i luyawahi ma i himili
po i nae.

5Ma ugolihi i baha nae i pa, ‘Itapa iyai gehoum natum bo am gamog-
amo ita peu hopu domo u hinena hau dalabu, moina apega mala emosi
ma ota teina hepaya?’ 6 Tamogi geka a bahana ega ipa hina wimiheya.

Nugohopuhopumawilawalawa
7Yesu i galena tuhagaya naka iyawoi hi otugehi po hi nenei ani tugula

dewadewahi hi iteina. Ega yaka geka paliluwaluwana i paliwelehi
i pa, 8 ‘Mehougana iyai ina otugem po una nenae tawine tolehana
ugolina, ega ani tugula gegena ugolina una tugutugula. Meka po lawa
katugaena ma apoma tam hi otugena po e nenei, 9ma lawana iyai ami
luwaga i ototugemi apo ina nehi po ugolim ina baha ina pa, “Geka ani
tugulana geka lawana una weleya.” Ma tam apoma a wihinimayam
ani tugula apapoena ugolina una tugula. 10 Tamogi mehougana iyai
ina otugem yaka una nae po ani tugula apapoena ugolina una tugula,
yaka tu otugem apo ina nehi po ugolim ina pa, “Tulau, una towolo po
una megeleta ani tugula dewadewana ugolina.” Ee, apoma apo iyawoi

mitehi o tugutugula hina galena hepam. 11Matababana iyai e wohepa
meya apo ina hopuma iyai e wohopunenameya apo ina gae.’

12 Yesu gasi i baha nae lawana iyai i ototugeya ugolina i pa, ‘Am
baneina una dewadewaya iyetei bo ibigei hougana, ega am lawa bo
walewalehim bo am guguni lawahi bo tu wigapola lawahi una oto-
tugehi. Meka po apo hina otugem gasi po am yam hina lidumaluya.
13 Tamogi hougana una toletoleha, tu dayadayabu po tu habehabelu
tu ae apapoe po tu matakeke una ototugehi. 14 Yaka Yaubada apo
ina kawaidewedewem babana tauhi ega emoemotahi hina lidumalum.
Tu dewadumalu hai towolo meme iyetana ugolina apo Yaubada ina
lidumalum.’

Toleha baneina paliluwaluwana
(Matiu 22.1-10)

15 Lawa gehouna Yesu mitehi hi tugutugula hougana geka bahahi i
noonolihi po i baha nae ugolina i pa, ‘Iyawoi Yaubada anani taniwaga
u hinena tu am tauhi tu kaohadiidiga.’

16Ma Yesu i baha lawana ugolina i pa, ‘Houga gehouna lawa gehouna
toleha baneina i dewaya ma bolu i otugehi. 17Hougana apo amma a tu
bagibagi i himili po i nae a tu am ugolihi i wipaliwelena i pa, “Ona nei
babana ginouli atapuna amaka i nonogo.”

18 ‘Tamogi atapuhina emoemotahi hi yampalibuima i nae pohi kokoe.
Lawa tahatahayana tu bagibagina i paliweleya i pa, “Hipuli a gimaleya
po apo anaepo a galeya. Tinani baneinamaega onanugonugotuhuwe.”

19 ‘Ma lawa gehouna i pa, “Bulumakau basiyawa luwaga a gimalehi
po apo a nae po a galena imahiyehi. Tinani baneina ma ega ona
nugonugotuhuwe.”

20 ‘Ma gehouna i pa, “Geka amalai hotana a tawine po apega a nehi.”
21 ‘Ega yaka tu bagibagina i gunawileya po ginouli atapuhi a bada i

paliweleya. Apoma badana i luuyogigai po a tu bagibagina ugolina i
baha nae i pa, “Bulibulili una hopu geka meyageina tahayana baneina
po habuluna ugolihi. Ma tu dayadayabu po tu habehabelu po tu
matakeke po tu aeapapoe una neihi mai.”

22 ‘Ma tu bagibagina i nae po i gunawileya po i baha i pa, “Bada, awai u
bahebaheyaamakaadewayamagaogaobaneina emamaeega lawana.”

23 ‘Ega yaka badana a tu bagibagina ugolina i baha i pa, “Una hopu
po una nae meyagai balahi daodaohi po hau pitapita po una tahaehi.
Noka hosi lawa una weluwinihi po hina nei po apo u numa hina
wihogoya. 24Ma a paliwelem, iyawoi atapuhi a ototugehi apega u yam
hin’omdadani.” ’

Yesuwotagonamihana
(Matiu 10.37-38)

25Houga gehouna bolu baneina Yesu mitehi hi nenae ma i luhagaw-
ileya po ugolihi i baha nae i pa, 26 ‘Inapa iyai ina nei ugoliu po ina
witubagibagi ma amana po hinana po agona po natunatuna po wale-
walehinaponounounaega inawihinigigiyehi,magasi a luyagohanaega
inawihinigigiyeya yaka tauna apega u hewali. 27 Iyai anani take ega ina
awali po ina wotagou tauna apega u hewali.

28 ‘Ma iyai e inugonugotuhu ipa numa gahina daodaona ina wogoya?
Ginouli tahatahayana apo ina tugula ma miha ina winugonugo-
tuhugeya. Mone emoemotana apo bagibagi ina wikokowi bo eega?

29 Inapa ega a mone yaka apo ogola awa ina witowolihi ma ega emoe-
motana ina wikokowi. Lawa atapuhi hina gagaleya po hina winameya.
30Mahinapa, “Geka lawanawogo i tugudugeyamaegaemoemotana ina
wikokowi.”

31 ‘Inapa wasawasa gehouna a tu witona tausana 10 ina winihi po
wasawasa gehouna a tu witona tausana 20 ina huluhuluya. Yaka apo
ina tugula ma ina winugonugotuhu tahaya a kadidili emoemotana bo
eega? 32 Ma inapa eega yaka wasawasa tulana a mawa daodaona ma
apo baha tu hihiwa ina himili po nugodumola tahayahi ina lubayadeya.
33 Ugolinei ma iyai ginouli atapuhi galinei ega ina wihinigigiyehi yaka
tauna apega u hewali.

Niha bahana
(Matiu 5:13;Maki 9:50)

34 ‘Nihaginouli dewadewanamadagihana inakokoeegaemoemotana
po ina dagihameme.

35 ‘Hipulibineibomayau tobutobunabinei ega itadewadewayakaapo
hina haleya. Tam iyai waitanigam una lautanigana.’

15
Sipi weluwelupowana
(Matiu 18.12-14)

1Houga gehouna takisi tu tama po tu apapoe gehouhi hi nei ipa Yesu
a baha hina nonolihi. 2Ma Palisi lawahi po lugagayo tanitaniwagahi hi
yampili hi pa, ‘Geka lawana tu apapoe e kaokaohehi pomitehi he’mam.’

3 Ega yaka Yesu geka paliluwaluwana ugolihi i baheya i pa, 4 ‘Apo
lawa gehouna a sipi magouhi 100 ma emosi ita welupowa, apo awai
ina dewaya? Apo hau balabala magouhi 99 hina mamae ma ina nae po
emosina ina bibiheya a sigana ina tuhagaya. 5 Hougana i tutuhagaya
apo ina kaoha duma po ina wohepaya po u awalana ina houni 6ma ina
awali po ina gunawileya. Apoma apo a lawa po lawa u liyaliyana tu
mae ina otugehi po ina baha ina pa, “Taumi miteu ta kaoha babana u
sipi i weluwelupowa amaka a tuhagaya.” 7Apaliwelemi, yada galenana
geka pitenana. Tu apapoe emosi a nugobui binei kaohana apo ina lata
lagona dumama apoma tu dewadumalumagouhi 99 hai nugobui binei.
Matababana tauhi apo awai binei ma hina nugobui?

Mone laugowadena
8 ‘Apo wawine gehouna a kina bibitutuhi magouhi 10, ma emosi ina

lugowadeya, apo awai ina dewaya? Apo lampa ina tunuya ma a numa
ina wotamitami. Ma dobu atapuna ina bibiheya a sigana ina tuhagaya.
9 Hougana i tutuhagaya apo a lawa po lawa u liyaliyana tu mae ina
otugehi po ugolihi ina baha ina pa, “Taumi miteu ta kaoha babana
u mone i laugowadeya amaka a tuhagaya.” 10 A paliwelemi, geka
ani galenana mei hau yada. Tu apapoe emosi a nugobui ugolina apo
Yaubada a tu winoyanoya hina kaoha.’

Tewela olotona neneyabayababana
11Ma Yesu i baha i pa, ‘Lawa gehouna natunatuna ololotohi luwaga.

12 Ma habuluna amana ugolina i baha nae i pa, “Amau, ginouli awai
apo una woodamaneya ugoliu una weleu.” Ega yaka lawana a ginouli
i kahaya natunatuna luwaga ugolihi.

13 ‘Hi mae po iyeta wabihaga ma natunana habulunana a ginouli i
gimalena halehi. Ma monena i waya po i nae dobu mawana daodaona
ugolina. Noka hosi a nugowai i meme tagohi ma a mone i lauguyoguy-
ougeya. 14Houganamoneatapuna i ihulupahimagomalabaneinanoka
dobuna i launi po tauna ugolina ega awai gehouna. 15Ega yaka i nae po
noka dobuna lawana gehouna ugolina i kawabagibagi. Ma hi himili po
i nae po polo i ianihi. 16A luhogala baneina ipa polo hai amgei in’omam
babana am i hilage ma ega iyai aniani ita weleya.

17 ‘Apoma a winugonugotuhu i dumalu ma i baha i pa, “Aee, Amau a
tu bagibagi hai yam i lata duma ma geka hosi omhilage i tapetapeuniu.
18Apo a wotowolo po a nae amau ugolina po ana pa, ‘Amau, Yaubada u
matana po tam u matam apapoe a dewaya. 19 Tau amaka ma ega una
kawakawainatuneu babana ega u dewadewa awai. Ma una winiu po
mei am tu bagibagi gehouna.’ ” 20 Ega yaka i wotowolo po i nae amana
ugolina.
‘Tauna yohola uheiya ma amana i gagalena nae po nugonugona i

wiyuweya. Ma i wibulibulili nae po natuna i talahagauya ma niuna i
yagoni.

21 ‘Ma natunana i baha i pa, “Amau, Yaubada u matana po u matam
apapoe a dewaya. Amakama ega una kawakawainatuneu babana ega u
dewadewa awai gehouna.”

22 ‘Tamogi amana a tu bagibagi ugolihi i baha i pa, “Bulibulili! Kaleko
dewadewa dumana ona neiyai po ona wioteni. Ma nima kope u nima
gigina ona houni ma ae humahuma u aena ona giyehi. 23 Apoma ona
nae po bulumakau yaubona haahanana ona uni po tan’omgogonama ta
kaoha. 24Matababana geka natuwena i hilage ma amalai i luyagohana.
Tauna i lugowadeya ma amalai i gunawileya.” Ee, apoma hi tugudu po
hina kaoha.

25 ‘Geka dewahi hi nenae ma lawana natuna baneina hau tano i
wobagibagi. Hougana i gunawileya po i nei po numana i tutuliyaliyani
naka lougo po hala gololohi i nonolihi. 26Ega yaka tu bagibagi gehouna
i otugeya po i lubayadeya i pa, “Noka awai he dewadewaya?” 27 Ma tu
bagibagina i baha i pa, “Walehim i gunawilena meya po amami i baha
po bulumakau haahanana to uni. Matababana a lauyagohanana po a
dewadewanama i tuhagameya.”

28 ‘Ma tugona uyona i gigai duma po lui i wihinigigiyeya. Ega yaka
amana i hopumai po i wihinigali ipa ina lui. 29Ma tauna amana ugolina
i baha nae i pa, “U galeya geka bolimahi magomagouhi a puloulem po
ega ata iponahahalenem. Ma egamuhala gehouna uta wele dadaniu po
u lawa mitehi tota am ma tota kaoha gogona. 30Ma geka natumna am
ginouli tu matamaga ugolihi i luguyoguyougehi. Ma i gunagunawileya
po a bulumakau haahanana u uni.”

31 ‘Ma lawana natuna ugolina i baha i pa, “Natuwe, tam houga dao-
daona tau miteu po ginouli atapuhi galiugei naka gasi tam galimgei.
32Ma i dewadewa tan’omgogona po ta kaoha. Matababana geka wale-
himna i hilagemaamalai i luyagohana. Magasi i lugowadeyamaamalai
i gunawilenameya.” ’

16
Gapola tu galena itete apapoena

1 Yesu gasi a hewahewali ugolihi i baha i pa, ‘Lawa waigapolana a tu
bagibagi a gapola i gagalena itetehi. Ma lawa tu wigapola hi paliweleya
naka a tu galena itetena a mone i lauguyoguyougeya. 2 Ega yaka a tu
galena itetena i otugeya po ugolina i baha i pa, “Geka am dewa awai
a noonoli? Am galena itete u hinena ma mone a lata awai i luilui mai
po i hopuhopu atapuna una giluma hopuneya po a galeya, matababana
apega una itugalena itete meme.”

3 Ma tu bagibagina i paliwelena meya i pa, “U bada apo u bagibagi
ugolina ina telehopuneu ma awai apo a dewaya? Hau omhala ega ata
kadidilima lupali awihinimaeya. 4Oo, ahanapugeyaapoawaiadewaya
po u bagibagi ugolina ina teletelehopuneu apo lawa hina kaoheu po hai
u numa a luilui.”

5 ‘Ega yaka tu tama yaga a badana ugolina atapuhi i otugehi po emosi
emosima i laubayadehi. Lawa tahatahayanaugolina i baha i pa, “Ubada
ugolina am yaga, a lata awai?”

6 ‘Ma tauna i pa, “Bunamamihana kina 1,000.”
‘Ma tugalena itetena ipa, “Gekaamyagapepana. Bulibulili una tugula

ma kina 500 una gilumihi.”
7 ‘Apoma gehouna i lubayadeya i pa, “Ma tam am yaga a lata awai?”
‘Ma tauna i pa, “Palawa baekihi 1,000.”
‘Tu galena itetena i pa, “Geka am yaga pepana una waya po baeki 800

una gilumihi.”
8 ‘Badana a tu galena itetena waikoyakoyamana a winugonugotuhu

imahibinei i huneya. Matababanagekahipulina lawahiuhanapuduma
gapola bagibagina ubeina ma apoma yayata lawahi. 9Ma a paliwelemi,
taumiamiwitulanaonadewayahipuli gapolanaugolineipomehougana
ina kokoe po tam apo Yaubada ina winim ani mae memewahagana
ugolina.

10 ‘Iyai ginouli habuluna ugolina a galena itete i dewadewa yaka
ginouli baneihi lawa hina weleya po ina galena iteteya. Ma iyai ginouli
habuluhi ugolihi a galena itete i apapoe yaka apega ginouli baneihi
ina galena itetehi. 11 Inapa hipuli gapolahi ugolihi ega una galena
itete imahi, yaka apega iyai gehouna gapola moinahi u nimam ina
hounihi? 12 Ma inapa lawa gehouna a ginouli ugolim ega una galena
itete imahiyeya yaka apega iyai gehouna ginouli galimgei u nimam ina
houni?

13 ‘Ega emoemotana tam tuawammababada luwaga hai bagibagi una
pouleya. Matababana emosi apo una luhogaleya ma gehounana una
wihinigigiyeya. Ma apo emosi una ilataya ma gehounana una galena
iapapoeya. Apega Yaubadama gapola una poulena luwagehi.’

Yesu awibaabani gehouhi
(Matiu 11.12-13, 5.31-32;Maki 10.11-12)

14Palisi lawana gehouna geka bahahi atapuhi hi noonolihi po Yesu hi
lumutubougeyababana tauhimone tu luhogalenana. 15YakaYesu ibaha
naeugolihi i pa, ‘Taumi lawaumatahi obahenamemipoopa tudumalu.
TamogiYaubadanugonugomi ihanapugeya. Matababana lawauhayahi
awai hi gagalena hepaya naka Yaubada umatana ginouli yabayababa.

16 ‘Mose a lugagayo po tu bahapiko hai omgiluma i bagibagi po i nei po
Yonibapatiso auhouga. Nokahosima iwawalapo ineneinakaYaubada
anani taniwaga tuwegana dewadewana he guuguyeya, ma tu kadidili

hai kadidiligei he luiluiya. 17Tamogi yadama hipuli hai yababa ega hita
wipilipili lagona ma apoma ginouli awai habulu hotana hau lugagayo
wihalenana.

18 ‘Oloto awai agona ina haleya ma wawine gehouna ina lawagi naka
e matamatamaga. Ma oloto awai ihabana ina lawagi naka e matamata-
maga.’

Tuwigapola lawanama Lasalo
19 Yesu i ibaabani i pa, ‘Tu wigapola lawana gehouna kaleko mihahi

baneina i otenihima imeimahi po iyeta emosi po emosi i toletolehama i
mamae. 20Maaumateta tu dayadayabu gehouna gowanaLasalo hinina
kelo i hogoya ma i mamae. 21 I itumagana ipa apo tu wigapola a pata
ugolina aniani tupotupohi hinaholuholu ina anihi. Taunakedewahi nei
po kelona hi lemolemoya.

22 ‘Tu dayadayabuna i hilage po Yaubada a tu winoyanoya hi awali po
Abelahamuhadanahiwituguli. Tuwigapolanagasi i hilagepohi guluwi
23 po u hiyoyawa ma mayau alalatana u hinena matana i tahepaya po
Abelaham uheiya duma Lasalo u hadana ma i galehi. 24 Ega yaka i
otu labatana i pa, “Gogau Abelaham, una lunugotootogogeu, ma Lasalo
una himili po hau goila nimana ina taiyoli po menau ina linigi, babana
wiyuwa a wohilahilage duma geka alatana u hinena.”

25 ‘MaAbelahamipa, “Gogau, am luyagohana iyetahiunanugotuhuhi.
Tam ginouli dewadewahi u winihi ma Lasalo ginouli apapoehi i winihi.
Tamogi tauna amalai i mehinihegoya ma tam hau wiyuwa. 26Ma noka
ega tuawana. Tam ma tiyai ma u tipolita naka domo daodaona e
mamae. Iyawoi nugonugohi geka hosi ma hina damanahi ugolim apega
emoemotahi. Ma gasi apega iyai naka hosi ma ina damanai ugoliyai.”

27 ‘Ma tuwigapolana i baha i pa, “Heki, gogauAbelaham, a laupaliyem.
Lasalo una himili po ina nae amau a u numa. 28Matababana walewale-
hiu nimitutu noka hosi tauna ina paliwelehi po u mae ega hina meme
tagoya. Meka po tauhi gasi apo hina nei geka wiyuwana meyageina
ugolina.”

29 ‘Tamogi Abelaham i baha i pa, “Mose po tu bahapiko hai giluma
walewalehim ugolihi tauna tu paliwelehi. Awai hi bahebahehi hilaki
hita nonolihi.”

30 ‘Ma tu wigapolana i pa, “Gogau Abelaham, naka ega emoemotana.
Tamogi inapa lawa gehouna hau hilagema ina towolomeme po ina nae
ugolihi apo hina nugobui.”

31 ‘Abelaham ugolina i baha nae i pa, “Inapa Mose po tu bahapiko hai
baha ega hina nonolihi yaka apega hina nugotona. Hawena lawa hau
hilage ma i towolomemema apega hina nugotona.” ’

17
Apapoe
(Matiu 18.6-7, 21-22;Maki 9.42)

1 Yesu a hewahewali ugolihi i pa, ‘Ani peu ludadanahi apo hina nei,
tamogi iyai i dewahi po he waawala tauna tu nugodubu. 2 Apo ita
dewadewa duma itapa gaima baneina u gadouna hita duli ma u boga
hita halena hopuneya. Ma ega ita dewadewa geka tu tapitapiya ina
dewaya po apapoe ina dewadewaya. 3 Awai o dewadewahi ipa ona
gagalena imahi.

‘Inapa walehim apapoe ina dewaya yaka una paliyeya. Ma inapa
paligigila ina laupaliyeya yaka una paligigili. 4Ma inapa ugolim apapoe
mala 7 iyetei ina dewaya ma ina luhagawileya po mala 7 ina pa, “A
mamala dumamma una paligigiliu,” tam ipa una paligigili.’

Witumagana
5 Tu wituwetuwega Guyau ugolina hi baha hi pa, ‘I witumagana una

wilatahi.’
6Ma Guyau i pa, ‘Itapa ami witumagana mei ihagila polana apo geka

mayouna ugolina ota pa, “Una gunahapum po u boga una ugota mem,”
apo ita wiponawogogemi.’

Tu poula a bagibagi
7 Yesu i baha nae ugolihi i pa, ‘Iyai gehouna a tu poula hau tano ita

laidogo bo sipi ita gagalena itete po ita gunagunawileyama apo ugolina
ita pa, “Una bulili mai po una am,” bo? 8Apeega. Tamogi apo ita pa, “U
yam una wononogogeya ma am ani poula kalekona una oteni ma una
pupouleu a sigana a am ma a uma woloe. Ma muliyei apoma una am
ma una uma.” 9 Tu poulana apega ina mamali babana a baha tuawana
i wiponawogogehi. 10 Ugolinei emoemotana mei taumi. Hougana ami
bagibagi atapuna a bahebaheya onawikokowi ona pa, “Ega i dewadewa
awai binei ipa unamaamaliyai babana tiyai tu poula hota. Ma i bagibagi
tuawana to dewaya.” ’

Yesu lawamagouhi 10 i luyawahihi
11Yesu Yelusalem binei i nenae naka Samaliya siganamaGalili sigana

ma tipolihiyei i honoga po i nae. 12Mameyagai gehouna ugolina i luilui
po olooloto lepelepelohi magouhi 10 uheiya hi towotowolo ma i galehi.
13Tauhi hi otu hi pa, ‘Bada Yesu, una lunugotootogeiyai.’

14Hougana i gagalehi po ugolihi i baha nae i pa, ‘Ona nae po Yaubada
tu witalaguyaba ugolihi ona wogeletena memi.’ Ma hougana tauhi hi
nenaema kelohi hi poi.

15 Apoma tulahi gehouna i gagalena meya po i luyagohana yaka
ponana i lata ma Yaubada i wotalagiyeya ma i gunawileya. 16 I nei po
Yesu u aena i polou hopuma i mamali. Tauna lawa Samaliyagei.

17 Apoma Yesu i pa, ‘Lawa magouhi 10 hi luyagohana. Ma magouhi
9 meka? 18 Iyowai po geka tu wihewahewa tuawa hotana i gunawileya
po Yaubada i wotalagiyeya?’ 19Ma i baha nae lawana ugolina i pa, ‘Una
towolo po una nae. Amaka amwitumagana i wiluyagohanim.’

Yaubada anani taniwaga a nei
(Matiu 24.23-28, 37-41)

20 Yaubada anani taniwaga a nei binei Palisi lawahi Yesu hi
lubayadeyapo taunahai baha iwimiheya i pa, ‘Yaubada anani taniwaga
a nei apega wekiwekilalana awai hina galeya. 21 Apega iyai ina pa,
“Gegeka ona galeya,” bo “Nonoka ona galeya.” Matababana Yaubada
anani taniwaga naka taumi u hayami.’

22Apoma i bahanae ahewahewali ugolihi i pa, ‘Iyeta henenei apo ami
luhogala ipa Lawa Moinau u houga nei hilaki ota galeya, ma apega ona
galeya. 23Ma apo u nei binei ugolimi hina ibaabani hina pa, “Noka hosi
ona galena nae,” bo “Geka hosi ona galenamai.” Tamogi ega ona nenae
po ega onawotagohi. 24Matababanamei namanamala e lunamaleya po
yada u aliyana e yayahi naka e nei po e nae po u tupona. Naka pitenana

apo LawaMoinau u iyeta ugolina. 25Tamogiwiyuwamagomagouhi apo
a wialonihi po geka hapanana lawahi apo hina wihinigigiyeu.

26 ‘Mei Nowa a houga emoemotana mei gasi apo Lawa Moinau u
houga, 27babanaNowaahougaugolina lawahi’mampohi umumapohi
kawakawalulu po hi tawitawinema Nowawamugolina i gelu. Ma goila
i hopu po atapuhi i unihi.

28 ‘Emoemotana mei gasi Lota a u houga. Lawa atapuhi hi’mam po
hi umuma po hi gimagimala po hilaupehi po hi launuma. 29 Iyetana
Lota Sodom i nenehaleya, Yaubadamayau alalatana yadei i himila hopu
neiyai po atapuhi i unihi.

30 ‘Noka pitenana apo Lawa Moinau u iyeta lugeletana hougana
ugolina. 31Noka iyetana ugolina iyai a numa uputana e mamae apega
ina lui po a ginouli ina tamatama. Emoemotana gasi iyai hau tano ina
wobagibagi, apega ina gunawileya a kaleko binei. 32 Lota agona ona
nugotuhuya. 33 Iyai a luyagohana ina bibiyeha yaka apo ina haleya. Ma
iyai a luyagohana ina haleya yaka apo ina womomohi. 34A paliwelemi,
noka upomna apo lawa tulana mitehi hau liyapa hina eneno po emosi
Yaubada ina wihaleya ma emosi ina mamae. 35 Wiwine luwaga apo
pegapega hina yamapu po emosi Yaubada ina wihaleya ma emosi ina
mamae. [36Ololoto luwaga apo hau tano, po emosi Yaubada ina wiha-
leyama emosi inamamae.]’

37Yesu a hewahewali hi lubayadeya hi pa, ‘Guyaumeka hosi?’
Ma tauna i pa, ‘Meka hosi waewae hina yamtuboina naka hosi

popoya.’

18
Hiwapema tu luhetala paliluwaluwana

1 Apoma Yesu a hewahewali geka paliluwaluwana i paliwelehi po
ipa ina wiatatiyehi naka houga daodaona hina laupali ma ega hina nu-
gonugotapiya. 2Ma i pa, ‘Meyagai baneina gehouna ugolina tu luhetala
gehouna i mamae. Tauna ega Yaubada ita matouteya po lawa ega ita
iyateyatehi. 3Ma noka meyageina emosina ugolina hiwape gehouna i
nenei tu luhetalana ugolina ma i bahabaha gawata i pa, “Hau luhetala
ega u gawiya una haguhaguyama dumalugei una luhetala.”

4 ‘Tu luhetalana i lauhinigigai ma i mae po ega daona ma tuawana
i baha i pa, “Hawena Yaubada ega ata matomatouteya bo lawa ega
ata iyateyatehi, 5 ma geka hiwapena e ihinigaliu binei apo dumalugei
a luhetala. Ma inapa ega yaka apo ina nenegawatai po kamnau ina
wiapapoeya.” ’

6 Ma Guyau i baha i pa, ‘Noka tu luhetalana woapapoena awai i
bahebaheya ona nonoli. 7 Yaubada a lawa i winaganihi yaka apo hai
pilipili ugolihiyei ina haguhi? Tauhi iyawoi hagu binei iyeta po uguwa
ugolinahe tutounae, yakaapo inahaguyagiyaginehi. 8Apalipaliwelemi
hai pilipili ugolihiyei apo ina hagu yagiyaginehi po dumalu ina welehi.
Tamogi hougana Lawa Moinau apo a nenei hau hipuli witumagana a
tuhagaya, bo eega?’

Palisi lawanama takisi tu tama paliluwaluwana
9 Lawa gehouhi hai dewadumalu hi witumaganehi ma lawa atapuhi

he gagalena iapapoenihi. Tauhi ugolihi gasi Yesu geka paliluwaluwana

i baheya i pa, 10 ‘Lawa luwaga hi lui numa dalabu baneina u hinena
ipa hina lupali. Emosi Palisi lawana ma gehounana takisi tu tama.
11Palisi lawana tuawana i towolo nae uhiyeima i lupali i pa, “Yaubada a
mamalimbabana tau egamei lawa gehouhi. Tauhi hi’mbohopohe ikoy-
akoyama po he matamatamaga. A mamalim babana tau ega mei noka
takisi tu tamana. 12Tau dalabu emosi po emosi u hinena iyeta luwaga u
hinena a iyohi ma ega at’omam. Ma u mone a hiyawi po magouna 10 a
tuhagaya yaka emosi a houna liyeya po tam awelewelem.”

13 ‘Ma takisi tu tamana uheiya i towotowolo ega emoemotana ipa ina
luwatateya hau yada. Ma tamogi nugonugona i ilawi ma i bahabaha i
pa, “Yaubada, tu apapoe tau, una lunugotootogogeu.”

14 ‘A paliwelemi, geka tauna lawana Yaubada u matana i dumalu ma
apoma gehounana, ma apoma i hopu po i nae a u numa. Matababana
iyai e wohepa meya apo ina hopu ma iyai e wohopunena meya apo
Yaubada ina wohepaya.’

Yesu logaloga i kawaidewedewehi
(Matiu 19.13-15;Maki 10.13-16)

15Lawagehouhi logalogahi neihimai Yesuugolina ipa inawotepanihi
ma a hewahewali hi gagalehi po hi paliyehi. 16Ma tamogi Yesu logalo-
gahi i otugehi po hi nae ugolinama i baha i pa, ‘Logaloga ona palihalehi
po hina nenei ugoliu ma ega ona guduguduhi. Matababana lawa mei
geka logalogahi apo Yaubada anani taniwaga hina luiya. 17 A baha
duma ugolimi, apo iyawoi Yaubada anani taniwaga hina luiluiya ipa
nugonugohi mei logaloga hai winugonugotuhu.’

Tuwigapola lawana
(Matiu 19.16-30;Maki 10.17-31)

18 Taniwaga gehouna Yesu i lubayadeya i pa, ‘Bada dewadewam, apo
awai a dewaya po Yaubada luyagohana tuwetuwenai ina weleu?’

19 Ma Yesu i baha ugolina i pa, ‘Am winugonugotuhu awai binei u
kawaidewadewageu? Ega iyai ita dewadewa ma Yaubada tuawana.
20Lugagayouhanapugehimahi baheyahi pa, “Egaunamatamatamaga,
ega una yamunugo, ega una danedanene, ega una igou koyakoyama,
amam po hinam unawiyateyatehi.” ’

21 Ma lawana i baha i pa, ‘Geka lugagayohi atapuhi a habuluwe a
wootagohi ma i nei po amalai.’

22 Yesu geka bahana i noonoli po i baha nae ugolina i pa, ‘Ginouli
emosi hotana ega ugolim. Gapola atapuhi ugolim una gimalena halehi
po monehi tu dayadayabu una welehi. Apo hau yada una wigapola. Ma
una nei po una wotagou.’

23 Tamogi lawana geka babahi i noonolihi po i nugodubu duma
babana tauna i wigapola duma. 24 Yesu lawana i gagaleya po i pa,
‘Tu wigapola lawahi hai lui Yaubada anani taniwaga ugolina i witai.
25Kamela ega emoemotana heyau domona ina honogi. Ma tu wigapola
lawana a lui Yaubada anani taniwaga ugolina i wipilipili lagona ma
apoma noka gamogamona a honoga.’

26Lawa iyawoi geka bahana hi noonoli po hi lubayada hi pa, ‘Ma heki,
iyai apoma apo luyagohana ina tuhagaya?’

27Ma Yesu i pa, ‘Lawa ugolihi luyagohana tuhagana ega emoemotahi
ma Yaubada ugolina emoemotana.’

28 Apoma Pita i baha i pa, ‘U galeya, i meyagai to nehalehi ma to
wootagom.’

29 Ma Yesu ugolihi i baha i pa, ‘A baha duma ugolimi, apo iyai a
meyagai bo agonabowalewalehina bo amanapohinanabonatunatuna
Yaubada anani taniwaga binei ma ina nehalehi, 30 tauna geka hougana
apo mihana ina tuhaga lagoneya ma houga he nenei luyagohana ega
sigana apo ina tuhagaya.’

Yesu a hilage i bahenameya
(Matiu 20.17-19;Maki 10.32-34)

31 Yesu a hewahewali magouhi 12 i winihi po hi meliya ma ugolihi i
baha i pa, ‘Ona lautanigana, tauta ta nenae u Yelusalem,ma tu bahapiko
ginouli atapuna LawaMoinau ubeuma hi gilugilumi apo ina limoineya.
32 Tu meuputa lawahi ugolihi apo hina houna damaneu, ma tauhi apo
hina paliguyoguyougeu po hina dewa guyougeu po hina howahowau.
33Ma apo hina kodikodiliu po ina kokoe ma apo hina wihilageniu. Ma
iyeta witonugana ugolina apo a towolomeme.’

34 Tamogi a hewahewali geka bahahi ega hita nugotuhu tuhagahi.
Bahahi anohi ega hita lugeletehi tauhi ugolihi po awai i ibaabaniyeya
ega hita hanapugeya.

Yesu tu lupali matana keekena i luyawahi
(Matiu 20.29-34;Maki 10.46-52)

35 Yesu Yeliko i tutuliyaliyani ma lawa matana keekena tahaya u
hadana i tugula ma i laupali. 36Hougana bolu hi nei po hi weluwileya
ma i lubayada i pa, ‘Geka awai?’

37Ma hi paliweleya hi pa, ‘Yesu Nasaletagei i nei po e nenae.’
38 Ma tauna i otu i pa, ‘Yesu Dawita gogana, hilaki uta lunugotooto-

gogeu!’
39 Ma iyawoi bolu u naohi hi lahaya ma hi paliyeya hi pa, ‘Hei, una

genuwana.’
Tamogi tauna i otu labatana i pa, ‘Dawita gogana, hilaki uta lunugo-

tootogogeu!’
40EgayakaYesu i tutowoloma ibahapo ipa tumatakekenahinaneiyai

ugolina. Hougana i nei po u liyaliyanama Yesu i lubayadeya i pa, 41 ‘Am
luhogala ipa bimgei a dewaya?’
Ma tauna i pa, ‘Guyau, u luhogala ipamatau hina dewadewa.’
42Ma Yesu ugolina i baha i pa, ‘Una galena meme. Am witumagana i

luyawahim.’ 43Mala emosimamatana i galeneya poYaubada imaamali
maYesu iwotagoyapohinae. Ma lawaatapuhi gekadewanahi gagaleya
po Yaubada hi wotalagiyeya.

19
Yesuma Sakiyasi

1 Yesu Yeliko i luiya po i nenae. 2 Ma noka hosi takisi tu tama hai
badawaigapolana gowana Sakiyasi imamae. 3Tauna i ileta ipa Yesu ina
galeyanaka iyowaimaegaemoemotanababanagahina i kukudumama
bolu hi itugaagali. 4 Ega yaka i bulili tahatahaya po Yesu apo tahayanei
ina nenaemayau gehouna i geini.

5 Ma hougana Yesu i nei po mayouna ugolina ma i luwatateya po
Sakiyasi ugolina i baha i pa, ‘Una hopu yagiyagina mai babana amalai

apo am u numa a mae.’ 6 Ega yaka Sakiyasi i hopu yagiyagina po a
kaohana Yesu i weluwaya.

7 Ma lawa atapuhi hi gagaleya po hi’mpili ma hi pa, ‘Geka lawana i
witoumana nae tu apapoe a u numa.’

8MaSakiyasi i towolo poGuyau ugolina i baha i pa, ‘Guyau, una galeu.
U gapola a kahaya po tupona apo tu dayadayabu a welehi ma tupona
galiugei. Ma inapa iyai amaka koyamagei ma a ginouli a tamihi yaka
apo ginoulihi hai lata mala wohepali a weleya.’

9MaYesu i baha nae ugolina i pa, ‘TamAbelahamgogana gehounama
amalai luyagohana i nei omnumana uhinena. 10MaLawaMoinau a nei
ipa lawa tu welupowa a bihehi po a luyawahihi.’

Mone gole paliluwaluwana
(Matiu 25.14-30)

11 Yesu amaka Yelusalem i tutuliyaliyani yaka tu lutanigana hai
lunonola powa ipa apo ega daona ma Yaubada anani taniwaga ina
wogeleteya yaka geka paliluwaluwana i paliwelehi 12 i pa, ‘Tu tahaya
lawana gehouna dobu mawana daodaona ugolina i nae ipa ina wiwa-
sawasa ma ina gunawileya. 13 Yohola ega ita nae ma a tu bagibagi
magouhi 10 i otugehi po emosi po emosi mone gole i welewelehi. Ma
ugolihi i baha i pa, “Geka ugolihiyei ona gimagimala ma mone ona
yamdewa a sigana a gunawileu.”

14 ‘Tamogi a dobu lawahi ega hita luhogaleya po mulinei baha tu hi-
hiwapo ipa ina pa, “Geka lawana eganugonugoiyai ipa inawiwasawasa
ubeiyai.”

15 ‘Tamogi lawana i wiwasawasa ma i gunawileya po a tu bagibagihi,
iyawoimone iwelewelehi i otugehi ipa hina nae ugolina. Mamone awai
hi dewadewaya ipa ina hanapugeya.

16 ‘Tubagibagi tahatahayana ineiugolinapo ipa, “Bada, ammonegole
emosi u weleweleu nakamone gole yagahi magouhi 10 a dewaya.”

17 ‘Ma taunaugolina badana i baha i pa, “I haki duma. Tam tubagibagi
dewadewam. Apo meyagai baneihi magouhi 10 una galena itetehi,
matababana ginouli habuluhi ugolihi emoemotana a witumaganem.”

18 ‘Ma tu bagibagi wiluwagana i nei po i baha i pa, “Bada, mone gole
emosi u weleweleu nakamone gole yagahi nimitutu a dewaya.”

19 ‘Geka tu bagibagina ugolina i baha i pa, “Tam apo meyagai baneihi
nimitutu una galena itetehi.”

20 ‘Apoma gehouna i nei po i baha i pa, “Bada, gee am mone gole u
weleweleu naka kaleko henahenamina ugolinei a humaya ma a houna
gowadi po i mamae. 21 Ma a lowogem babana tam lawa lauhinidoo-
dolam. Ginouli awai ega galimgei ma apo una waya po gasi awai ega
uta ugohi ma apo anona una waya.”

22 ‘Geka tu bagibagina ugolina i baha i pa, “Tam tu bagibagi apapoena.
Baha awai gamomgei hi hopuhopu ugolihiyei apo a wigoum. U hana-
pugeya naka tau lawa lauhinidoodolau. Awai ega galiugei a wiwaya po
awai ega ata ugugohi a wiwaya. 23 Ugolinei ma awaka po u mone ega
hau banika uta houni? U gunawilana hougana ugolina u mone anai
luwitanana ata waya.”

24 ‘Apoma iyawoi u liyaliyana hi towotowolo ugolihi i baha i pa,
“Monena gole emosi ugolina ona wihaleya po lawana iyai mone gole
magouhi 10 ugolina tauna ona weleya.”



Luka 19:25 142 Luka 19:46

25 ‘Ma tauhi hi bahahi pa, “Bada, geka taunaugolina amakamone gole
magouhi 10memehi.”

26 ‘Ma wasawasana i pa, “A paliwelemi, lawa atapuhi ugolihi awai
e mamae apo Yaubada ina luwitanihi. Ma iyai ugolina ega awai ita
mamae, hawena habulu hotana ma Yaubada apo ina wihalena pahi.
27Ma noka lawahi tu wigawiyeu iyawoi ega nugonugohi ipa ubeihi ana
iwasawasa ona neihi mai po umatau ona unihi.” ’

Yesu i gegae u Yelusalem
(Matiu 21.1-11;Maki 11.1-11; Yoni 12.12-19)

28 Yesu a wibaabani i kokoe ma i welutahaeya po hi gae Yelusalem
ubeina. 29 Hougana Betepage ma Betani oya Oliweta ugolina i tu-
tuliyaliyanihi ma a hewahewali luwaga i himila tahaehi po i baha 30 i
pa, ‘Meyagai u naomi ona nae po ona luiluiya naka hota doniki wouna
yohola ega hita geluya ma e mamae, apo ona tuhagaya. Ona lupeni po
onaneiyai gekahosi. 31Ma inapa iyai ina lubayademi inapa, “Awai binei
o lupelupeni?” yaka ona pa, “Guyau ipa ina wibagibagi.” ’

32 Ega yaka iyawoi i himihimilihi hi nae po iyowai i palipaliwelehi
naka pitenana ma hi tuhagaya. 33Ma hi lupelupeni hougana donikina
taniwagana ugolihi i baha i pa, ‘Awai binei o lupelupeni?’

34Ma tauhi hi pa, ‘Guyau ipa ina wibagibagi.’
35Apomahi niyeyaYesuugolinapohai kalekogei gamogamonaupuna

hi lutouli ma Yesu hi wigeluya. 36 Ma i gelu po i nenae ma lawa hai
kalekogei tahayana hi lutouli. 37 Hougana Yelusalem i tutuliyaliyani
tahaya Oliweta u oyana ma i hopu po i nenae ugolina tu wotagona
atapuhi hi’mtuboina. Ma manini po wipoya atapuhi hi gagalehi bihiyei
ponahi i lata ma hi tugudu po Yaubada hina wotalagiyeya 38hi pa,
‘Tam Wasawasa, Guyau gowanei e nenei Yaubada ina

kawaidewedewem!’
‘Nugodumola hau yada po ani’mhuna duma tam Gegewahagam

ugolim!’
39 Apoma bolu u hinena Palisi lawahi gehouhi Yesu ugolina hi baha hi
pa, ‘Bada, am hewahewali una lahahi po hina genuwana.’

40MaYesu i baha i pa, ‘Apaliwelemi, inapahina genuwanayakagaima
apo hina tugudu po hina iototu.’

Yesu i tou Yelusalem binei
41Hougana Yesu Yelusalem i tutuliyaliyanima i gagaleya po i tougeya.

42Ma i pa, ‘Hilaki tam gasi awai nugodumola e dewadewaya uta hana-
pugeya. Tamogi amalai u matam i lugowadeya. 43Hougana e nenei apo
am gawiya anai lagenahi hina mewiiwilem ma hada atapuna ugolina
hina huluhulum, 44 po hina lugoluhim po una hopu hau hipuli. Ma
lawa u hinem apo hina wiapapoenihi. Numa atapuhi apo hina kokoe,
apega gaima emosi u uyawena inamamae, babana hougana Yaubada u
hagumgei i nenehi ega uta galena tuhagaya.’

Numa dalabu baneina u hinena tu gimagimala Yesu i wiyagahi
(Matiu 21.12-17;Maki 11.15-19; Yoni 2.13-22)

45 Apoma Yesu numa dalabu baneina i luiya po i tugudu po tu
gimagimala ina wiyagahi. 46 Ma ugolihi i baha i pa, ‘Yaubada a Buka
gilugilumanaugolina i baheya i pa, “Unuma lawahai ani lupali ubeina.”
Ma taumi o buiya po “Tu danedanene hai ani megowada.” ’

47 Iyeta emosi po emosi numa dalabu baneina u hinena Yesu i
iatatiyana. Ma tu witalaguyaba babadahi po lugagayo tanitaniwagahi
po lawa tu tahaehi nugonugohi ipa hina uni. 48Tamogi ega tahaya awai
hita tuhagaya babana lawa atapuhi hi launonola gawateya po ega baha
emosi ipa hina lauemuli.

20
Yesu a bagibagi taniwagana
(Matiu 21.23-27;Maki 11.27-33)

1 Iyeta gehouna numa dalabu baneina u hinena Yesu lawa iatatiyehi
po ugolihi tuwega dewadewana i guuguyeya, ma tu witalaguyaba
babadahi po lugagayo tanitaniwagahi, mi Yudeya hai tanitaniwaga
mitehi hi nei, 2 po ugolina hi pa, ‘Una paliweliyai, witaniwaga awai u
waya po geka ginoulihi e dewadewahi, bo iyai geka witaniwagana i
welem?’

3Yesu hai baha i wimiheya i pa, ‘Hapali tau gasi u lubayada a welemi.
Ona paliweleu, 4 Yoni a witaniwaga yadei i nei bo lawa ugolihiyei i nei
po i ibapatiso?’

5Ma tuawahi u hayahi hi ibaabani hi pa, ‘Apo awai ta baheya? Apo
tana pa, “Yadei,” apo ina pa, “Awai binei ega ota witumaganeya?”
6Ma apo tana pa, “Lawa ugolihiyei,” apo lawa atapuhi hina lugaimata.
Matababana unugonugohi i kadidili dumanaka Yoni tauna tu bahapiko
gehouna.’

7Ega yaka a bahahiwimiheya hi pa, ‘Ega tota hanapugeyamiyei i nei.’
8MaYesu ugolihi i baha i pa, ‘Tau gasi apega a paliwelemiwitaniwaga

awai a waya po geka ginoulihi a dewadewahi.’
Lawa gehouna a tano tu bagibaiyena ompaliluwaluwana
(Matiu 21.33-46;Maki 12.1-12)

9 Apoma Yesu i tugudu po geka paliluwaluwana lawa i paliwelehi i
pa, ‘Lawa gehouna gologolowa ugona ugolina wine he dewadewaya i
lupehiyeya. Ma tano tu galena itete u nimahi i houni ma i nae dobu
mawana daodaona ugolina. 10 Omlohina hougana ugolina badana a
hewali i himili po i nae tano tu galena itete ugolihi ipa ugona tupona
hina weleya. Tamogi tano tu galena itete baha tu hihiwa hi wilawi ma
a nima kwakwawina hi himili po i gunawileya. 11 Ega yaka badana a
hewali gehouna i himili po tauna gasi hi wilawi po i wihinimaya ma
a nima kwakwawina hi himili po i gunawileya. 12 Ma a tu bagibagi
witonugana i himili po gegeka naka kelo hi weleya ma tano u putana hi
dubala hopuneya.

13 ‘Apoma tanona taniwagana i baha i pa, “Apo awai a dewaya? Heki,
natu hotau a lauhogalena dumaya a himili, nugote apo hina wiyatey-
ateya.”

14 ‘Tamogi hougana tano tu galena itete natunana hi gagaleya po
tuawahi hi ibaabani hi pa, “Tanona muliyei tu witaniwagena geegeka.
Ta uni po geka tanona ipa ina nenae ugolina naka apo ina wigalitiyei.”
15 Ega yaka hi halena hopuneya tanona uputana po hi uni.’
Yesu i lubayada i pa, ‘Tanona taniwagana apo tano tu galena itete

iyowai ina dewahi? 16Apo ina nei po ina unihi ma tano tu galena itete
gehouhi u nimahi tanona ina houni.’
Hougana geka lawa hi noonoli po hi pa, ‘Apega duma.’

17 Ma tauna i galehi ma i pa, ‘Heki, geka bahana Yaubada a Buka
ugolina anona awai? I baheya i pa,
“Ogolana tauna tu lunuma hi ihinigigiyeya

amalai i gunabuiya po i dewadewa lagona.”
18 Iyai ina peu po noka ogolana ugolina ina yato apo ina lauhedalena
meyapo tupotupona. Ma inapanokaogolana inaguli po iyai ina lutataya
apo ina lumutumutuya.’

Takisi wimihana bahabahana
(Matiu 22.15-22;Maki 12.13-17)

19 Lugagayo tanitaniwagahi po tu witalaguyaba babadahi ipa noka
kabudalana hina numa panipani. Matababana geka paliluwaluwana i
bahena niyeya ugolihi ma tamogi lawa hi lowogehi.

20 Ega yaka gaogao hi beiha po lawa tu wibenabenama gowagowada
hi himilihi ipa hina witepa naka tauhi tu winugonugotuhu dumalu. Ma
tauhi ipa Yesu hina laubayabayadeya po ina baha powa ma mi Loma
hai taniwaga baneina a witaniwaga po a wipoya ugolina hina houni.
21 Tu wibenabenama gowagowadahi Yesu hi lubayadeya hi pa, ‘Bada,
to hanapugeya naka awai e bahebahehi po e iatatiyanehi hi dumalu.
Ma gasi to hanapugeya naka lawa ega uta ikahahi ma tamogi Yaubada
a nugotuhu moinana lawa ubeihi e iatatiyanehi. 22 Apo mi Loma hai
taniwaga ta wotagoya po takisi ta huhouni Sisa binei, bo eega?’

23 Tamogi Yesu amaka hai lubayada koyakoyama i hanapugeya yaka
ugolihi i baha i pa, 24 ‘Mone emosi ona wogeleteya po a galeya. Iyai
tepana galenana po gowana gekamonena ugolina?’
Ma tauhi hi pa, ‘Sisa galenana.’
25Ega yakaYesuugolihi i baha i pa, ‘Heki, ginouli awai Sisa galinei Sisa

ona weleya. Ma ginouli awai Yaubada galinei Yaubada ona weleya.’
26Lawa u matahi ega emoemotahi ipa Yesu hina dewaya po ina baha

powa. Ega yaka hi genuwanama a baha binei nugonugohi i goholi.
Towolomeme bahabahana
(Matiu 22.23-33;Maki 12.18-27)

27 Sadusi hai bolu lawahi hilage towolo memena ega hita ituma-
ganeya. Tauhi hi nei Yesu ugolina, 28 po hi lubayadeya hi pa, ‘Bada,
Mose geka lugagayona ubeiyai i gilumi i pa, “Oloto awai ina tawine po
ega ina winatuna ma ina hilage apo walehina hiwapena ina lawagi po
hina winatuna naka popoyana galinei.” 29 Lawa gehouna natunatuna
ololotohi magouhi 7. Tutuwoga i tawine po ega natuna ma i hilage.
30 Ma tu hulatuna wawinena i lawagi. 31 Po gasi tu witonugahi ma
atapuhina magouhi 7 emoemotahi. Ega hita winatuna ma hi hilage
pahihi. 32Muliyei apoma wawinena i hilage. 33Ugolinei ma hau towolo
meme wawinena apo agona iyai? Matababana atapuhi magouhi 7 i
lawaga pahihi.’

34 Ma Yesu ugolihi i baha i pa, ‘Lawa geka u hougana he mamae
he tawitawine po natunatuhi he itawinehi. 35 Ma tamogi iyawoi
noka u hougana Yaubada u matana hi dewadewa po hau hilage he
towotowolo meme lawa apega hina tawitawine po apega hina itaw-
inehi. 36 Matababana apega hina hilage meme babana tauhi apo mei
tu winoyanoya po tauhi Yaubada natunatuna hai towolo meme binei.
37Mayau towotowolona i alalahi hougana Mose i limoineya naka lawa
hau hilage he towotowolo meme. Noka hougana Guyau i bahena meya

tauna Abelaham a Yaubada po Isako a Yaubada po Yakobo a Yaubada.
38Tauna ega lawa hilahilagehi hai Yaubadama lawa lauyagohanahi hai
Yaubada. Matababana tauna ugolina lawa atapuhi he lauyagohana.’

39 Ma lugagayo tanitaniwagahi gehouhi hi baha hi pa, ‘Bada, i
lubayada u wimihena imahiyena dumaya.’ 40 Ma atapuhi hi lowogeya
po ega hita lubayadenameya.

Dawita gogana Besinana lawana
(Matiu 22.41-46;Maki 12.35-37)

41 Tamogi Yesu i lubayadehi i pa, ‘Iyowai ma lawa hi pa Besinana
lawana naka apo Dawita gogana? 42 Matababana Dawita tauna buka
Sam ugolina i baheya i pa,
“Yaubada i baha u Guyau ugolina i pa,

U awala hinebawau unamamae
43a sigana am gawiya a houna hopunehi
po aem ani luhanatanahi.”

44Noka hougana Dawita Besinana lawana i kawaguyougeya. Ugolinei
Dawita ega Besinana lawana gogana dumana.’

Lugagayo tanitaniwagahi Yesu i kawaapapoenihi
(Matiu 23.1-36;Maki 12.38-40)

45 Lawa atapuhi Yesu hi lautaniganeya ma a hewahewali ugolihi i
baha i pa, 46 ‘Lugagayo tanitaniwagahi ona gagalena imahiyehi. Tauhi
hai luhogala ipa luilui daodaohi hina otenihi ma hina nenae, ma ani
gimala dobuna ugolina lawa wiyateyategei hina maamalihi. Tauhi
hai luhogala hau numa dalabu ani tugula dewadewahi po hau toleha
hai ani tugula gegehi. 47 Ma gasi koyamagei hiwahiwape hai numa
gapolahi he danedanenehi ma lupali daodaohigei galena koyakoyama
he dewadewaya. Tauhi hai wimeiha apo ina lata duma.’

21
Hiwape anani’mbenena
(Maki 12.41-44)

1 Yesu numa dalabu baneina u hinena i mamae ma i gagalena
ani’mbenena gaebana ugolina tu wigapola lawahi hai ani’mbenena hi
huhouna. 2 Ma gasi i gagalena ma hiwape wodayadayabuna mone
luwaga habuluhi mei toea emosi i hounihi. 3 Ma Yesu i baha i pa, ‘A
baha duma ugolimi, geka hiwapena wodayadayabuna i houna lagona
ma apoma atapuhina. 4 Matababana atapuhina hai omteletelenagei
hi houna ma tauna a widayadayabu u hinena ma mone atapuna i
tutuhagaya i houna pahi.’

Pilipili po hiniwiyuwa
(Matiu 24.1-14;Maki 13.1-13)

5 Yesu a hewahewali lawa hai ani’mbenena gaima dewadewahiyei
numa dalabu baneina hi wogowogoya ani galenana hakina hi baheba-
heya. Ma Yesu i baha nae ugolihi i pa, 6 ‘Geka numahi gaima ugolihiyei
hiwogohi po o gagalehi, houga e nenei apo gaima emosi ega u uyawena
inamamae. Atapuna apo hina dubadubalena pahi.’

7Ma tauhi hi lubayadeya hi pa, ‘Bada, meyanai apo am baha anona
ina lugeleteya? Mawekiwekilalaawaiapo inapaliweliyainakahougana
ugolina amaka to geleta?’

8Ma tauna i baha i pa, ‘Ona gagalena imahi po apega iyai inawitahaya
powami. Matababana lawa hi maga apo hina towolo po gowaugei hina
koyamahina pa, “TauYaubada aBesinana,” po hina pa, “A houga amaka
i geleta.” Tamogi ega ona wotagohi. 9 Hougana gawiya po wogalahi
tuwegahi ona noonolihi ega ona matomatouta babana geka dewahi
apo hina wawala tahaya. Tamogi houga sigasigana apega ina geleta
yagiyaginai.’

10 Yesu gasi i baha meme ugolihi i pa, ‘Tupo geha ma tupo geha apo
hinawigawiyapogasi ani taniwagagehamaani taniwagagehaapohina
wigawiya. 11Apo guhuguhu po tupo gehouhi gomala po totogo baneihi
hina geleta. Ma gasi wekiwelilala wainugolowolowo dumahi apo yadei
hina hopumai.

12 ‘Tamogi geka ginoulihi atapuhi yohola apega hina wawala tahaya
ma apo lawa gehouhi hina panimi po hinawihiniwiyuwami. Apo numa
dalabuugolihi hina libahibahimipohaunumapanipanihina tugudumi.
Magowaubinei apohinaniyemiwasawasapo taniwagabaneihiugolihi.
13Ma nonoka ami gaogao apo tuwega dewadewana ona nohaya. 14 Ega
nugonugomi ona laigeno meya ipa apo iyowai bimiyei ona ibaabani.
Winugotuhuunugonugomi inakokoeduma. 15Matababanabahaponu-
gohanahanapuapoaweleweleminakaega emoemotana tuwigawiyemi
hina houna liyeya bo hina kawaikoyakoyameya. 16Ma hinahinami po
amamami po walewalehimi po nounoumi po ami guguni po ami lawa
tauhi apo hau libahibahi hina hounimi po gehouhi apo hina unimi.
17Apo gowaubineima lawa atapuhi apo hinawihinigigiyemi. 18Tamogi
apega u ununumi apala emosi ina lugowadeya. 19 Ami nugokadidili
binei apo luyagohanamoinana ona tuhagaya.’

Yelusalem a peu binei Yesu i baheya
(Matiu 24.15-21;Maki 13.14-19)

20Yesu i ibaabani i pa, ‘Mehougana tuwigawiyaYelusalemhinamewi-
iwileya naka ona hanapugeya a houga apapoe amaka i tuliyaliyani.
21Ma iyawoi Yudeya u tupona ona mamae yaka ona lowo po ona nae
u oya. Ma taumi iyawoi Yelusalem u hinena ona mamae ega ona luilui
Yelusalem. 22 Nonoka apo Yaubada a wimeiha hougahi babana awai
Yaubada a Buka ugolina i bahebaheya ipa ina limoineya. 23Ma wiwine
wainatuhahi pokoikoibahi nokahougahi ugolihi apo tauhi tunugodubu
duma. Matababana wiyuwa baneina apo geka hipulina ina wialoni po
Yaubada a wimeiha geka lawahi hina wialoni. 24Ma tu wigawiya lawa
gehouhi apo kwasikwasi daodaonei hina talatala unihi ma gehouhi apo
hina panipanihi po hina niyehi tupo atapuna ugolihi. Ma tu meuputa
lawahi apo Yelusalem hina yomtutuibabeya a sigana hai houga ina
kokoe.’

LawaMoinana a gunawilana
(Matiu 24.29-31;Maki 13.24-27)

25 Yesu i ibaabani i pa, Wekiwekilala apo hau kabudala po hau
wamahiya po hau ubona hina lugeletehi. Hau hipuli tupo gehouhi
boga po guliguli gololohi ma apo matouta baneihi ina huluhi po ugolihi
nugohanahanapu ina yababa. 26 Hipuli tupo atapuna ugolina awai
apo ina nenei wiotonana ma lawa apo matouta ina geinihi po hina
imatauguuguwa. Mayadaginoulihi atapuhihaikadidili apohina tapiya.
27Apoma apo LawaMoinau awipoyau po awasawasau ona gagaleuma

yaloigei a nei. 28Hougana geka ginoulihi hina tugudu po hina waawala
taumi ona luwatatemi po ona galena gae babana ami lupena halena
tahina e kukuku.’

Yesu i galugalu binei i wiatatiyana
(Matiu 24.32-35;Maki 13.28-31)

29 Apoma Yesu geka paliluwaluwana ugolihi i baheya i pa, ‘Hapali
kiyaha ona galeya mamayau atapuhi ona galehi. 30 I galugalu hougana
ugolina ta hanapugeya naka ega daona ma apo higolo ina wawala.
31Yakawekiwekilala awai a palipaliwelemi hinawawalama ona galehi
yaka ona hanapugeya Yaubada anani taniwaga ega daona ma apo ina
geleta.

32 ‘A baha duma ugolimi, geka ginoulihi atapuhi apo hina wawala
tahaya ma apoma geka hapanana lawahi hina hilage pahihi. 33Yada po
hipuli apo hina yababama tau u baha apega ina yababa.

34 ‘Ona gagalena imahi. Witoletoleha po uma buuwa po geka hipulina
luyagohanana genona ega ina laigenogenomi ma apo noka iyetana ina
ligohogoholimi mei walo e lailupa. 35Matababana lawa atapuhi hipuli
tupo wohepali he mimiyeya apo ina nei ugolihi. 36 Tamogi houga
magomagouna ona ihalu po ona laupali. Yaka apo ona kadidili po geka
ginoulihi atapuhi hinehiyei a dewadewami ona nei po Lawa Moinau u
matau ona towolo.’

37 Iyeta emosi po emosi Yesu numa dalabu baneina u hinena i
iatatiyana. Tamogi uguwei i nae po Oliweta u oyana i eneno. 38 Ma
malatomtom habuluna lawa atapuhi hi nei numa dalabu baneina u
hinena po ugolina hi lautanigana.

22
Yesuwogana hi talatalaya
(Matiu 26.1-5; Maki 14.1-2; Yoni 11.45-53)

1Palawa ega ita haahana tolehana gowanaWelulagona hougana i tu-
tuliyaliyani. 2Matuwitalaguyabababadahipo lugagayo tanitaniwagahi
tahayahi bibeiha iyowaimaapoYesuhinauni babana lawahi lowogehi.

Yudasa Yesu i nugohaleya
(Matiu 26.14-16;Maki 14.10-11)

3 Apoma Tomodulele Yudasa Isakaliyota a winugonugotuhu i tani-
wageya. Yudasa tauna Yesu a hewali gehouna. 4 Ma i nae po tu
witalaguyaba babadahi po numa dalabu tu galena itete hai babada
mitehi hi wiwogatala. Iyowai apo Yesu ina nugonugohaleya ugolihi.
5 Ma tauhi hi kaoha po hi lueena apo mone hina weleya. 6 Ega yaka i
lueena. Ma gaogao i bibeiha ipa bolu ega hina hanapugeya ma Yesu ina
nugohaleya po hina numa panipani.

Yesu i wononogo apoWelulagona tolehana amna ina ani
(Matiu 26.17-25;Maki 14.12-21; Yoni 13.21-30)

7 Palawa ega haahanana tolehana apoma iyetana i geleta. Noka
iyetana ugolina ipa apoWelulagona tolehana binei sipi natunatuhi hina
unihi. 8YakaYesuPitamaYoni ihimilihima ipa, ‘OnanaepoWelulagona
tolehana ubeita ona wononogogeya po apo ta ani.’

9Ma hi lubayada hi pa, ‘Meka nugonugom ipa to wononogogeya?’

10Ma ugolihi i baha ipa, ‘Meyagai baneina ona luiluiya hougana oloto
gehouna goila talagigoilana e awawali apo ona itutuhaga. Tauna ona
wotagoya po numa awai e luiluiya ona luiya. 11 Numana taniwagana
ona paliweleya ona pa, “Bada geka pite a baha ugolim i pa, meka
toumanahai babanoya naka ugolina apo uhewahewalimitehiWelulag-
ona tolehana to ani?” 12Ma tauna apo babanoya baneina umoyana ina
wiatatiyemi po ugolina ginouli atapuna ona wononogogeya.’

13Hai luwaga hi nae po Yesu awai atapuna i bahebaheya naka pite-
nanama hi tuhagaya yaka haiWelulagona tolehana hi wononogogeya.

Guyau a am
(Matiu 26.26-30;Maki 14.22-26; 2 Kolinito 11.23-25)

14 Am kabudalana hougana Yesu a tu wituwetuwega mitehi hau ani
am hi tugula. 15Ma ugolihi i baha i pa, ‘U luhogala baneina ipa taumi
miteu geka welulagonana amna tan’omtahaeya ma apoma hiniu ina
wiyuwa. 16 Matababana a paliwelemi, apega anani a sigana Yaubada
anani taniwaga u hinena anani kokoe ugolina ina geleta.’

17Ma keyaka i waya po Yaubada ugolina i wimaamala ma i pa, ‘Geka
ona waya po ona gutaya u hayami. 18Matababana a paliwelemi, amalai
ma i wawala po i nenae apega wine a umaya a sigana Yaubada a
witaniwaga ina geleta.’

19 Apoma aniani i waya po i wimaamala ma i tomutomuya po i
welewelehi ma i ibaabani i pa, ‘Geka hiniu taumi a welewelemi. Win-
ugohepau binei geka pite ona dewadewaya.’

20Emoemotana gasi mei am umulinama keyaka i waya po i pa, ‘Geka
talau Yaubada a wogatala wouna lawa atapumi ubeimi apo ina kololo.’
21 Amna u hinena Yesu i baha i pa, ‘Ona galeya, tu nugohaleu lawana
tauna miteu geka ani amna ugolina. 22 Lawa Moinau apo Yaubada a
nugotuhugei a hilage, ma iyai tu nugohaleu naka tauna tu nugodubu.’
23 Ma a hewahewali hi tugudu po hi laubayabayadena mehi, iyai apo
geka dewana ina dewaya.

Witaniwaga ubeina
24Yesu a hewahewali u hayahi witaniwaga binei hi wigamogahigahi.

25 Ma Yesu ugolihi i baha nae i pa, ‘Tu meuputa lawahi hai wasawasa
lawa he tanitaniwagehi. Ma lawa hai baha wiyateyate hipa “Bada tam
tuhaguiyai.” 26 Tamogi taumi ipa ega geka pite. Iyai u hayami ami bada
ipa ina dewa meya po mei tewela habuluna. Ma iyai ami tu tahaya ipa
ina dewa meya po mei tu poula. 27 Lawa awai tauna i geduma? Lawa
hau ani am e tugutugula bo lawa e pupoula? Lawana e pupoula tauna i
geduma. Ma tauuhayamimei tupoula lawana. 28Taumiuhougawitai u
hinehimamitemi tamamae. 29Maamakamei amauwitaniwagaubeina
ma i inaganiu, nakapitenanaapoawinaganimiwitaniwagaubeina. 30U
ani taniwagauhinenaapouani amugolinaonaampoonauma. Isalaela
gugunina magouhi 12 taumi apo taniwaga hai ani tugula ugolina ona
tugula ma ona luhetalehi.

Yesu Pita a bowi i baha pikogeya
(Matiu 26.31-35;Maki 14.27-31; Yoni 13.36-38)

31 Yesu i baha nae Pita ugolina i pa, ‘Simona, Simona, una lautani-
gana. Tomodulele lubayada i waya ipa atapumi ina ludadanimi po
ina wikahami mei lawa witi e ikahaya. 32 Tamogi bimgei a lupali ipa

am witumagana ega ina kookoe po mehougana una luhagawilem ipa
walewalehim unawikadidilihi.’

33Ma Pita i baha i pa, ‘Guyau, a nonogo duma apo tam miteu ta nae
hau numa panipani po ta hilage.’

34 Ma Yesu i pa, ‘Pita a baha duma ugolim. Uguwei apega kamkam
olotona ina tou a sigana mala tonuga una bowiyeu naka ega uta hana-
pugeu.’

Mone ani’mpohapohana po baeki po kwasikwasi daodaona
35 Apoma Yesu a hewahewali i lubayadehi i pa, ‘Hougana a himilimi

po o nenae ega ami mone ani’mpohapoha po ega ami baeki po ega
aehumahuma ota tamama awai ugolina o kuku bo eega?’
Ma tauhi hi pa, ‘Ega awai.’
36 Ma Yesu i pa, ‘Tamogi amalai iyai mone ani’mpohapohana

waioutuna ugolina yaka ina waya. Ma iyai ega ugolina kwasikwasi
daodaona yaka a luilui wopotopotona ina gimalena haleya po emosi
ina waya. 37 Matababana a paliwelemi naka geka bahana Yaubada
a Buka ugolina ipa ina limoineya tau ugoliu. I baheya i pa, “Tauna
tu dewaapapoe mitehi hi hiyawa emotehi,” babana awai biugei hi
gilugilumi e laimoineya.’

38Maahewahewali hi pa, ‘Guyau, u galeya geka kwasikwasi daodaohi
luwaga.’
Ma tauna i pa, ‘Amaka.’

Yesu Oliweta u oyana i lupali
(Matiu 26.36-46;Maki 14.32-42)

39 Yesu mei houga gehouhi i dewadewaya naka pitenana meyagai
baneina i hopu haleya po i nenae Oliweta u oyana ma a hewahewali hi
wotagoya. 40Hougana hau oya hi laugeleta po a hewahewali ugolihi i
baha i pa, ‘Ona lupali po apega ludadana ona wialonihi.’ 41 Ma tauna
i nehalehi po i nae uheiya mei gaima ta haleya po e yatoyato naka
pitenana mawana a dao ma itutunei i’mtutonetonena ma i lupali i pa,
42 ‘Amau, inapa am nugotuhu yaka geka wiyuwana keyakana ugoliu
una wihaleya. Tau u nugotuhu hawena ma tam am nugotuhu una
dewa tagoya.’ 43 Ma Yaubada a tu winoyanoya yadei i lugeleteya po i
wikadidili. 44 Ma nugowiyuwa i dewaya po i laupali gawagawata ma
moyagahunamei tala hau hipuli i tonetoneya.

45 A lupali u mulina i gunawileya po a hewahewali nugodubu i
tapeienohi pohi enenoma i tuhagahi. 46Ma ibahanaeugolihi i pa, ‘Awai
binei o eneno? Ona towolo poona laupali ipa ega ludadanaonawialoni.’

Yesu hi numa panipani
(Matiu 26.47-56;Maki 14.43-50; Yoni 18.3-11)

47Yesu yohola i ibaabani ma a hewali gehouna gowana Yudasa bolu i
tahaehimahi geleta. Tauna i gegae ipaYesuniuna ina yagoni, 48maYesu
i baha nae ugolina i pa, ‘Yudasa, winiu yagonagei ipa LawaMoinau una
nugohaleu, bo?’

49 Hougana Yesu a hewahewali tauna mitehi awai apo ina waawala
hi gagaleya po hi pa, ‘Guyau, i kwasikwasi daodaohi to wibagibagihi bo
hawehi?’ 50 Ma tulahi gehouna talaguyaba taniwagana a tu bagibagi i
lubuya po tanigana u awala binebawana i talutuiya.

51 Tamogi Yesu i baha i pa, ‘Geka dewana amaka ma ina kokoe.’ Ma
lawana tanigana i wodadani po i dewadewameme.

52Apoma Yesu i baha nae tu witalaguyaba babadahi po numa dalabu
tu galena itete hai babadapomi Yudeyahai tanitaniwagahi nenei tauna
ubeina ugolihi i pa, ‘Iyowai po a nimagawiya gapolami o nei ubeu mei
tau tu danene? 53 Hougana iyeta emosi po emosi tau numa dalabu
baneina u hinena taumi u hayami ma iyowai po ega ota paniu? Tamogi
geegeka taumi ami kabudala po gasi uguwawipoyana a houga.’

Pita Yesu i bowiyeya
(Matiu 26.57-58, 69-75;Maki 14.53-54, 66-72; Yoni 18.12-18, 25-27)

54 Apoma Yesu hi numa panipani po hi niyeya tu witalaguyaba hai
taniwaga a u numa hi luiyeya. Ma Pita mulinei i wotago po i nae.
55Mamayau u tano hau ani libolu hi ahili po hi duhuduhuna wiiwileya
naka i luwoheyanehi. 56Apoma tu bagibagi wawinena Pita hau yayata i
tugutugula i todi ma i gagaleya po i pa, ‘Geka lawana gasi tauna Yesu tu
wotagona.’

57Tamogi Pita i bowi i pa, ‘Wawine, Yesu ega ata hanapugena dadani.’
58Mahimae po ega daonama lawa gehouna i galeya po i pa, ‘Tamgasi

tulahi gehouna.’
Ma Pita i baha i pa, ‘Tulau, tau eega!’
59Mahimae po kabudala gaogaona emosi umulinama lawa gehouna

i baha higihigili i pa, ‘Moina dumana geka lawana tauna Yesu a bolu
babana tauna lawa Galiligei.’

60Tamogi Pita i pa, ‘Tulau, am baha anona awinugoniniyeya!’ Yohola
i ibaabanima amaka kamkamolotona i tou. 61MaGuyau i luhagawileya
po Pita i gagaleya po Guyau a baha Pita nugonei i gegae naka geka pite
i baheya i pa, ‘Uguwei apega kamkam olotona ina tou a sigana mala
tonuga una bowiyeu.’ 62Noka apoma i hopu hau uputa po nugonugona
pouhi i tutou halenehi.

Yesu hi libahibahi
(Matiu 26.59-68;Maki 14.55-65)

63 Tu wigawiya Yesu hi womomohi ma hi palipaliguyoguyougeya po
hi ilawi. 64Gasi matana hi humahima hi lubayadeya hi pa, ‘Unawipiko,
iyai noka i launim?’ 65 Ma baha apapoe galenahi tapuhi po tapuhi
ugolihiyei hi palipalitepani.

66Malitomtom hougana tu wiwogatala po tu witalaguyaba babadahi
po lugagayo tanitaniwagahi hi’mtuboina. Ma Yesu hi niyeya hau ani
wiwogatala numana po hi pa, 67 ‘Inapa tam Besinana lawana yaka una
paliweliyai.’
Ma tauna i baha ugolihi i pa, ‘Inapa a paliwelemi yaka apega u baha

ona kawamoineya. 68 Ma inapa a lubayademi yaka apega u baha ona
wimiheya. 69Tamogi amalai ma i wawala po i nenae apo Lawa Moinau
Yaubadamanimaninina u awala hinebawana a tugutugula.’

70Ma atapuhi hi pa, ‘Heki, tam Yaubada Natuna, bo?’
Ma tauna i pa, ‘Taumi tuawami o baheya naka tau Yaubada Natuna.’
71Ma tuawahi hi pa, ‘Awai binei tuwigouna ta bibiheya? Amaka tauna

i wigoumeya po a baha gamonei he hopuhopu.’

23
Yesu Pilato umatana i luhetala
(Matiu 27.1-2, 11-14;Maki 15.1-5; Yoni 18.28-38)

1Apoma bolu atapuhi hi welutowolo po Yesu hi niyeya Pilato u naona.
2 Ma hi tugudu po hi igouya hi pa, ‘Geka lawana ata lawa e itahaya
powahima to tuhagaya. Lawa i palipaliwelehi ipa ega Sisa ugolina takisi
hina huhouna po gasi i bahena meya i pa tauna Besinana lawana po
wasawasa.’

3MaPilato Yesu i lubayadeya i pa, ‘Tammi Yudeya haiwasawasa, bo?’
Ma Yesu i pa, ‘Tam am baha naka pite.’
4MaPilato tuwitalaguyaba babadahi po bolu ugolihi i baha i pa, ‘Geka

lawana ega a powa awai ata tuhagaya.’
5Tamogi tauhi hi bahahigihigili hi pa, ‘Awiatatiyanagei lawauhayahi

wogalahi e talatala iwawali, Yudeya tupona atapuna u hinena. U Galili i
wawala i nei po amalai geka hosi.’

Pilato Yesu i himila niyeyaHeloda ugolina
6 Hougana Pilato geka bahana i noonoli po i lubayada i pa, ‘Geka

lawana lawa Galiligei?’ 7Ma i tuhagaya naka Yesu tauna Heloda tupo i
gagalena iteteya ugolinei i nei. Ega yaka i himili po i naeHeloda ugolina,
babana noka hougana u Yelusalem i mamae.

8Heloda Yesu i gagaleya po nugonugona i kaoha duma babana houga
i dao tuwegana i nonoli po gasi ipa ina galeya. Matababana a luhogala
ipa Yesu a manini ina wogeleteya po ina galeya. 9 Ega yaka Heloda
Yesu i lubayabayadena dumayama a lubayadahi Yesu ega ita wimihehi.
10Tu witalaguyaba babadahi po lugagayo tanitaniwagahi hi towolo gae
po Yesu hi wigou kadidiliyeya. 11 Heloda a tu wigawiya mitehi Yesu
hi galena hopuhopuneya po hi paliguyoguyougeya, po luilui daodaona
po dewadewana hi wioteni ma hi himila meya po i gunawileya Pilato
ugolina. 12 Noka iyetana ugolina Heloda ma Pilato hi witulana. Ma
lolowa geka dewana eegama hi gawiyenamehi.

Luhetala i wihimilana Yesu ina hilage
(Matiu 27.15-26;Maki 15.6-15; Yoni 18.39-19.16)

13Pilato apoma tu witalaguyaba babadahi po tu tahatahaya po lawa i
otugehi po hi’mboina. 14Ma ugolihi i baha i pa, ‘Geka lawana o neiyai
ugoliu po o pa lawa i itahaya powahi. Ma amalai u matami awai bihiyei
o igouya a lauwilewileya po ega a powa awai ata tuhagaya. 15Ma gasi
Heloda ega Yesu a powa awai ita tuhagaya yaka i himila meya ugoliu.
Geka lawana ega awai ita dewa powaya po apo binei ma ina hilage.
16 Ugolinei ma apo a baha po hina kodikodili ma a wohaleya po ina
nae.’ [17Bolima emosi po emosiWelulagona tolehanaugolina haunuma
panipani iyai lawa hi inagani he baha po Pilato e wohaleya.]

18Tamogi lawa atapuhi hi otu gogona hi pa, ‘Geka lawana una uni ma
nugonugoiyai Balaba unawohaleya.’ 19 (Balaba taunameyagai baneina
u hinena wogalahi i wiwawali po omunugo binei hau numa panipani i
mamae.)

20 Pilato nugonugona ipa Yesu ina wohaleya yaka bolu ugolihi i baha
meme. 21 Tamogi tauhi hi otu gunawilana ugolihi hi pa, ‘Una witakeya!
Una witakeya!’

22Maugolihi Pilato a baha iwitonugaya i pa, ‘Mapowaawai i dewaya?
Ega a powa awai ata tuhagaya po apo binei ma ina hilage.’

23 Tamogi tauhi ponahi i lata ma hi ototu gawagawata ipa Yesu ina
witakeyapohaiwiototu iwiponawogogeya. 24Ega yakaPilato a luhetala
i wihimilana naka Yesu apo lawa hai nugotuhu ina wotagoya. 25 Ma
lawana wogalahi po omunugo binei hau numa panipani hi tutuguduya
hi laupaliyeya ipa inawohaleya. MaYesu ipalihaleya lawahainugotuhu
ina wotagoya.

Yesu hi tutulawiteya hau ani take
(Matiu 27.32-44;Maki 15.21-32; Yoni 19.17-27)

26 Tu wigawiya Yesu hi witahaya laweneya po hi niniyeya ma lawa
Sailinagei gowana Simona meyagai u uputa ugolina i mamae i nei i
luiluimeyagai baneina u hinena. Tauna ani takemayouna u awalana hi
houni ma hi dewaya po Yesu mulinei i awawalaniyeya. 27Lawa boluna
baneina Yesu hi wootagoniyeya po u hayahi wiwine gehouhi hi tutou
ma hi lauhiyawa. 28 Ma Yesu i luhagawileya po ugolihi i baha i pa,
‘WawinemiYelusalemgena, ega biugei ona tutou. Tamogi taumi bimiyei
po natunatumi bihiyei ona tutou. 29Matababana iyeta e nenei apo lawa
hina pa, “Wiwine alinawa po ega hita inatuna po ega hita igugu tauhi tu
kaoha.” 30Apoma,
“Apo lawa hina tugudu po oya baneihi ugolihi hina baha hina pa,

‘Ona guli po ona lutataiyai.’
Ma oya habuluhi ugolihi hina pa,

‘Ona guluwiyai.’ ”
31Matababana inapa ginouli geka pitemayau awiidaidaga houganama
hina dewaya, apomayau a poi hougana awai ina wawala?’

32 Ololoto luwaga tauhi tu dewaapapoe gasi hi witahaya lawena
niyehi po ipa Yesu mitehi hina wihilagenihi. 33 Dobu gowana Ununu
Dobuna ugolina hi lugeleta po noka hosi Yesu hi witakeya po gasi tu
dewaapapoehi luwaga; gehouna u awala hinebawana ma gehouna u
awala kehana. 34Ma Yesu i pa, ‘Amau, una paligigilihi babana awai he
dewadewaya egahita hanapugeya.’ Ma tuwigawiyahi uhayahi a kaleko
hi wikibugehi po hi tamihi.

35 Lawa hi towolo ma hi ihalu ma mi Yudeya hai tu tahaya Yesu
hi palipaliguyoguyougeya hi pa, ‘Lawa gehouhi i wiluyagohanihi. Ma
inapa tauna Yaubada a Besinana lawana yaka hapali ina wiluyagohana
meya.’

36 Tu wigawiyahi gasi hi paliguyoguyougeya po hi gae ugolina po
wine waitululuwana hi iyoyogi. 37Ma hi pa, ‘Inapa tam mi Yudeya hai
wasawasa yaka una wiluyagohanamem.’

38Ma geka bahahi ani take u tepana hi gilumihi hi pa:
GEKAMI YUDEYA HAIWASAWASA

39Tu dewaapapoena emosi i taketake Yesu i paliapapoeya i pa, ‘Moina
tam Besinana lawana? Tam po tiyai una wiluyagohanita.’

40 Tamogi tulanana gehounana i lahaya i pa, ‘Yaubada ega uta
lowogeya, bo? Wimihana tauta tawiwaya emosina gasi tauna ewiwaya.
41Tauta ata apapoemihana ta laidumaluyama tamogi geka lawana ega
awai ita dewa powaya.’

42Ma i baha Yesu ugolina i pa, ‘Yesu, am wiwasawasa una iwaawali
una nugotuhuwe.’

43Ma Yesu i baha lawana ugolina i pa, ‘A baha duma ugolim, amalai
apo tammiteumeyagai gegena ugolina ta mae.’

Yesu i hilage
(Matiu 27.45-56;Maki 15.33-41; Yoni 19.28-30)

44 Iyeta i lautipolini ma kabudala lalana i wohouni po tupo atapuna
i uguguwi a sigana kabudalana i hopu po ibiga i lutipolini. 45Ma numa
dalabubaneinauhinena kaleko baneina i taketake i gunalolo luwageya.
46ApomaYesu ponana i latama i pa, ‘Amau, u nimamalugou ahuhouni.’
Geka bahana i baheyama yautuna i kokoe po i hilage.

47Tuwigawiya tu galena itetehi awai iwaawala i gagaleyapoYaubada
i huneya i pa, ‘Moina dumana tauna lawadumadumaluna.’ 48Noka hosi
bolu hi’mtuboina po dewa i waawala hi ihalugeya. Ma hougana awai i
waawalama hi gagaleya po a nugowiyuwahi hi gunawilehi hai u numa.
49 Yesu tu hanapugena dumana po wiwine u Galili ma hi wotago po hi
nenei uheiya hi towolo ma hi ihalu.

Yesu hau kokowaga hi houni
(Matiu 27.57-61;Maki 15.42-47; Yoni 19.38-42)

50 Lawa gehouna gowana Yosepa Alimatiyagei Yudeya u tupona.
Tauna tu wiwogatala gehouna. Tauna lawa wodewadewana po a
dewa hi dumalu. 51 Hawena tauna tu wogatala gehouna tamogi hai
wiwogatala po awai hi dewadewaya ega ita kaoheya. Ma Yaubada
anani taniwaga i ototoni. 52 Geka tauna lawana i nae Pilato ugolina
po Yesu hinina i lupaliyeya ipa ina weleya. 53 Apoma hau ani take ma
i telehopuneya po kokowaga kalekonei i humaya ma hau kokowaga i
houni. Kokowagana naka tapatapana hi hedali po i lui ma yohola ega
hita houneya. 54Noka iyetana nakawononogo iyetana po ega daonama
apo dalabu ina wawala.

55Wiwinehi u Galili ma Yesu hi wotagoya po hi nenei Yosepa mitehi
hi nae kokowagana ugolina po iyowai Yesu i ienoya hi galeya. 56Apoma
hi gunawilehi hai u numa po Yesu hinina binei wakatu po dadi dimudi-
mumuhi hi wononogo. Ma hau dalabu hi wiyagohina mei hai lugagayo
i bahebaheya pite.

24
Yesu i towolomeme
(Matiu 28.1-10;Maki 16.1-8; Yoni 20.1-10)

1 Ma gaogao a iyeta tahatahayana ugolina malatomtom kikeina wi-
winehi hai dadi hi woononogogehi hi tama po hi nae hau kokowaga.
2 Gaimagei kokowaga matetana hi lautomgeya naka hi builena niyeya
uheiya po i mamaema hi geleta. 3Tamogi hi luilui hougana Guyau Yesu
hinina ega hita tuhagaya. 4 Geka hi winugoniniyeya po hi towotowolo
ma mala emosi ma lawa luwaga hai kaleko namanamalihi u liyaliyahi
hi lugeletehi. 5Ma wiwinehi matouta i wihogohi po hi kulukululu hau
hipulima lawahi hi baha hi pa, ‘Iyowai po lawa hilahilagehi hai animae
ugolina lawa lauyagohanana o bibiheya? 6Yesu ega geka hosi. Yaubada
amaka i witowolo meya. Yohola tauna u Galili ma awai ugolimi i
bahebaheyaonanugotuhuya. 7Tauna i pa, “LawaMoinauapo tuapapoe
lawahi u nimahi hina houniu po hina witakeu po iyeta witonugana
ugolina a towolomeme.” ’ 8Apomawiwinehi geka a bahahi nugohiyei i
gae.

9 Ma kokowagei hi gunagunawilehi geka ginoulihi atapuhi Yesu a
hewahewali magouhi 11 hi paliwelehi po gasi iyawoi mitehi hi mamae
atapuhi hi paliwelehi. 10Wiwinehi naka Maliya Magadala po Yowana
po Maliya Yamesa hinana. Tauhi wiwine gehouhi mitehi geka hi
wipaliweleneya tu wituwetuwega ugolihi. 11 Tamogi wiwinehi awai hi
bahebahehi tu wituwetuwegahi ugolihi naka mei dedede yabayababa
po ega hita kawamoinehi. 12Ma Pita i towolo po i wibulibulili po i nae
hau kokowaga po i lukululugeya po i gagalena naka kaleko awa i galehi
ma ega awai gehouna. Apoma awai i waawala i nugonugotuhugeya ma
i nae a u numa.

Yesu tuwotagona hi nenae u Emeusama ugolihi i lugeleteya
(Maki 16.12-13)

13Noka iyetana emosina ugolina Yesu tu wotagona luwaga hi nenae
u Emeusa. Meyagai gehouna u Yelusalem ma ta nenae mawana a dao
kabudala gaogaohi luwaga. 14 Ma hai luwagahi Yesu binei hi dedede,
15po hi lauwilewilenamehi ginouli awai hi noonolihima Yesu i tulatuhi
po mitehi hi nenegogona. 16 Tamogi hi galeya ma ega hita galena
tuhagaya.

17MaYesu i bahanae ugolihi i pa, ‘Ami luwagahi ami nae ugolina awai
o ibaabaniyeya?’
Tauhi hi tutowolo po a nugodubuhi hi kulukululu. 18 Ma gehouna

gowana Kilopa i lubayada i pa, ‘Tam tu witoumana u Yelusalem? Moina
tuawahotamawaihiwaawalageka iyetahi tanenehalehiugolihi egauta
hanapugehi?’

19Ma Yesu i lubayada i pa, ‘Ginouli awai?’
Ma tauhi hi pa, ‘Awai i waawala Yesu Nasaletagei ugolina. Tauna

Yaubada a tu bahapiko. Ginouli atapuhi Yaubada po lawa u matahi i
dewadewahi po i bahebahehi nakahimanini duma. 20 I tuwitalaguyaba
babadahi po i tu tahaya luhetala a wihimilana hilage ubeina ugolina po
hau ani take hi tutulawiteya. 21Ma tiyai a witumaganiyai to iotonana
to pa tauna apo Isalaela hau panipani ma ina lupena haleiyai. Ee, ma
gasi baha gehouna naka geka dewahi hi wawala po i nenei naka amalai
iyetawitonugana. 22 I bolu u hinenawiwine gehouhi hi ligohogoholiyai.
Tauhi malatomtom kikeina hi nae hau kokowaga 23 tamogi Yesu hinina
ega hita tuhagaya. Ma hi gunawilehi po hi pa Yaubada a tu winoyanoya
u matahi hi lugeletehi po wiwinehi ugolihi hi baha nae naka Yesu
e lauyagohana. 24 Ma i lawa gehouhi hi nae kokowaga ugolina po
wiwinehi awai hi bahebaheyanakapitenanahi galeya. Tamogi Yesu ega
hita galeya.’

25 Apoma Yesu i baha ugolihi i pa, ‘Nugote taumi tu winugoneina.
Ginouli atapuhi tubahapikohi bahebahehi owinugoguluwihi poegaota
witumaganehi. 26Ma o hanapugena dumaya naka Besinana lawana ipa
geka wiyuwahi ina wialonihi ma apoma a wiwasawasa ugolina ina lui.’
27Yaubada a Buka u hinena awai atapuna Yesu binei i bahebaheya naka
ugolihi i deede imahiyeya. Mose a giluma ugolina i waawala i nei po tu
bahapiko hai giluma atapuhi i wikokowihi.

28Meyageina hi nenae ugolina hi tutuliyaliyanima Yesu galenanamei
ina nenehalehi. 29Ma hi talagagali hi pa, ‘Tam miteiyai ta nae babana
amaka aibiga ma dobu e uguguwi.’ Ega yaka i lui pomitehi hi mae.

30Am hougana lawahi mitehi hau ani am hi tugula ma palawa i waya
po iwimaamalama i tomuyapo iwelehi. 31Apomamatahihi gunagadali
po hi gagalena tuhagaya ma u matahi i luyababeya. 32Ma hai luwaga
hi ibaabani hi pa, ‘Hei, tauna Yesu, yaka ugolita i ibaabani ma Yaubada
a Buka i deede imahiyeya hau tahaya naka mei mayau ina alalata u
nugonugota.’

33Mala emosi ma hi wotowolo po hi gunawilehi Yelusalem. Noka hosi
Yesu a hewahewali magouhi 11 tu wotago gehouhi mitehi hi’mboina
po hi mamae ma hi tuhagahi. 34 Hai megogona u hinena hi ibaabani
hi pa, ‘Guyau moina dumana i towolo meme po Simona ugolina i
lugeleteya.’ 35Apoma lawahi luwaga u tahaya awai i waawala hai lawa
hi paliwelehi. Ma iyowai palawa omtomutomuna ugolina ma Guyau hi
gagalena tuhagaya gasi hi paliwelehi.

Yesu a hewahewali ugolihi i lugeleteya
(Matiu 28.16-20;Maki 16.14-18; Yoni 20.19-23; Bagibagi 1.6-8)

36Lawahi luwaga geka ginoulihi hai lawa hi palipaliwelehima Guyau
u hayahi i lugeleteya po i towotowolo, ma i baha ugolihi i pa, ‘Nugodu-
mola inamamae ugolimi.’

37Ma tauhi hi goholihi po himatoutamahai nugotuhuhi pa alugo hita
gagaleya. 38Ma tauna i bahanaeugolihi i pa, ‘Awai binei nugonugomihe
ipilipili po gasi awai binei o launugoluwaluwaga? 39Nimau po aeu ona
galehi naka taumoinahotau. Onawogoupo ona galeu babana alugo ega
uyogona po ega geyamina pomei tau o gagaleu.’

40 Geka i baheya po i kokoe ma nimana po aena i wogeletehi tauhi
ugolihi. 41Ma kaoha po winugonugotuhu i lihogohi po awai i baheba-
hehi yohola ega hita kawamoinehi ma i lubayadehi i pa, ‘Aniani awai
geka hosi he mamae?’ 42 Ega yaka iyana apapuna tupona hi weleya,
43ma i waya po umatahi ma i ani.

44 Apoma ugolihi i baha i pa, ‘Yohola taumi miteu ma geka ginoulihi
tauhi a palipaliwelemi. Ginouli atapuhi biugei ma hi gilugilumihi Mose
a buka ugolihi po tu bahapiko hai buka ugolihi po gasi Sam ugolina ipa
ina limoineya.’

45 Apoma Yaubada a Buka u hinena bahahi anohi u nugonugohi i
liyayahihi. 46 Ma i baha i pa, ‘Geka pite hi gilumi hi pa, Besinana
lawana apo hinina ina wiyuwa po ina hilage ma iyeta witonugana
ugolina ina towolo meme. 47Ma gasi hi bahebaheya gowanei nugobui
po paligigilahi hina guguyeya tupo atapuna, u Yelusalem ma i wawala
po i nenae. 48Geka ginoulihi anohi taumi tu limoinehi. 49MaAmauawai
i palipaliwitumaganemi tau apo a himila neiyai ugolimi. Tamogi taumi
meyagai baneina u hinena ona iotonana a sigana wipoya moyanei ina
hopumai ugolimi.’

Yesu i gae hau yada
(Maki 16.19-20; Bagibagi 1.9-11)

50 Apoma i weluwinihi po hi hopu u uputa po hi nenae naka u
Betani hai siga. Ma nimana i wohepahi po i kawaidewedewehi. 51 A
kawaidewadewa u hinena i wotowolo po i gae hau yada. 52Ma tauhi hi
wotalagiyeya po i kokoe ma hi gunawilehi u Yelusalem a nugokaohahi.
53 Ma houga daodaona numa dalabu baneina u hinena Yaubada hi
maamali.

YONI
Baha i wilawa hoi hipuli

1 Houga a wawala uyahina Baha i memae naka tauna Yaubada tu
wogeletana. Ma Bahana Yaubada mitehi hi memae, po Bahana naka
tauna Yaubada. 2Mawawala tahatahayana uyahina Yaubada mitehi hi
memae. 3 Bahana uyahinei hipuli ma yada ginoulihi amaka hi geleta,
ma ega iyai gehouna ita dewahi. 4 Tauna luyagohana a baba, yaka
yautu i wiwawali po uyahinei yayata i lugeleteya lawa magomagouta
uyahita. 5Ma yayata uguwa u hinena i ludila, po uguwa wopotopotona
ega emoemotana yayata ina humaya.

6 Ega yaka Yaubada lawa gehouna i himiliyai gowana Yoni tauna tu
wibapatiso. 7Tauna inei tu limoina lawauyahihi po i ipaliwelenayayata
binei, ipa lawa hina nonoli po hina witumagana. 8Ma i baha i pa, ‘Tau
ega yayatana ma a nei ipa yayata dumana a limoineya.’ 9Ma yayatana
tauna yayata dumana uyahinei lawa ataputa hoi hipuli nugonugota i
liyayahihi.

10 Tauna hipuli i wiwawali po i nei hoi hipuli po i memae ma tu
mehipuli ega hita hanapugeya tauna iyai. 11Tauna i nei a lawa uyahihi,
ma a lawahi ega hita kaoheya. 12 Uyahinei lawa ega tata maga ma ta
kaoheya po gowanei ta witumagana, po Yaubada i kawainatuneta yaka
tauta natunatuna. 13 Iyowai ma tauta natunatuna i wiwawalita? Ega
lawa hinita a luhogala uyahinei, po ega lawa ata wiwogatala uyahinei,
po ega lawa ata nugotuhugei,ma gunimemeta Yaubada tauna uyahinei.

14 Bahana i wilawa hota po mitehi ta memae, po a wasawasa amaka
ta galeya. A wiwasawasana Yaubada uyahinei i nei babana Yaubada
Natuna dumana. Yaka anai lunugotootogona po anai dewadumaluna i
memae.

15 Geka tauna Yoni i limoineya po i ototu i pa, ‘Geka tauna binei a
ibaabani a pa, tu gelagoniu muliugei e nenei apo ina tahaeu, babana
tauna lawa tahatahayana.’ 16 Tauna lunugotootogo lawana yaka a
lunugotootogogei e idewadewata. 17Yaubada a lugagayoMose uyahinei
hi nei, ma lunugotootogo po dewadumadumaluna Yesu Keliso uyahinei
hi nei. 18 Ega lawa gehouna Yaubada tepana ita galeya, ma Yaubada
Natuna emosi hota tauna Amana u liyaliyana i memae, a dewa i
wogeleteya tauta uyahita.

Yoni Yesu binei i tuwega
(Matiu 3:1-12;Maki 1:1-8; Luka 3:1-18)

19 Yoni i tuwetuwega Yodani u goilana ma lawa i bapatisohi. Ma
YudeyaYelusalemgeihineiYoniuyahina, tauhi tuwitalaguyabapoLibai
a guguni gehouhi. Hi nei po Yoni hi lubayadeya hi pa, ‘Tam iyai?’

20Hai lubayada uyahina Yoni ega ita bowima i baha dumalu i pa, ‘Tau
ega Besinana lawana.’

21Egayakahi lubayadamemehipa, ‘Heki, tam iyai? TamElaisiya lawa
odubona, bo?’
Tauna i pa, ‘Tau ega.’
Yaka tauhi hi pa, ‘Nugote tam tu bahapikoMose i bahebahem.’
Ma Yoni i paliwelehi i pa, ‘Tau ega.’



Yoni 1:22 157 Yoni 1:43

22 Ega yaka hi pa, ‘Heki, tam iyai? I babada hi himiliyai po to nenei,
apo awai to paliwelehi? Om baha awai tam bimgei?’

23 Ega yaka hai lubayada i wimiheya i pa, ‘Yaubada a Buka uyahina
biugei i ibaabani geka pitenana i pa, “Tu wiototu apo ina geleta hoi
balabala po ina iototu ina pa, Guyau a tahaya ona lidumaluya.” ’

24Palisi lawahihi lautaniganapoYonihi lubayadeyahipa, 25 ‘Tamupa
ega Besinana lawana, po tam ega Elaisiya, po tam ega tu bahapikoMose
i bahebahem, ma awai binei e ibapatiso?’

26 Hai baha i wimiheya i pa, ‘Tau goilei a ibapatisomi, ma lawa
gehouna e towotowolo u hayami ega ota hanapugeya. 27 Tauna tu
gelagoniu muliugei e nenei. Tau ega u dewadewa awai ipa apo a
aehumahuma a lupeni.’

28Geka dewahi atapuhi naka uBetani hi geleta, Yoni ananiwibapatiso
tuponana Yodani goilana u tuponei.

Yaubada a Sipi
29 Malitom Yesu i nenei Yoni uyahina ma i galeya, yaka Yoni lawa i

paliwelehi i pa, ‘Hei, ona galeya lawana e nenei tauna Yaubada a Sipi
Natuna babana apo ina hilage po ata apapoe ina boho halehi. 30 Geka
tauna binei a ibaabani a pa, Tu gelagoniu muliugei e nenei apo ina
tahaeubabana tauna lawa tahatahayana. 31Lolowaega atahanapugeya
apa tauna iyai,ma taugoilei a ibapatisomi, babana ipa taumimi Isalaela
Yaubada a Besinana ona hanapugeya.

32-33 ‘Tau yohola ega ata hanapugeya, ma a pa tauna iyai, ma tau
Yaubada i himiliu po goilei a wobagibagi ma uyahiu i bahena geleteya
i pa, “Apo yohola Alugou una gagaleya ma yadei ina hopu mai po lawa
uyahina ina talu yaka naka tauna apo Alugo Woiyawei ina wibapati-
somi.” Geka apomaYesu a limoineya babanaAlugoWoiyawaa gagaleya
mei bunebunemayadei i hopumaipoYesuuyahina i talu. 34Tau lawana
mataugei a galeya yaka a laimoineya uyahimi babana tauna Yaubada
Natuna.’

Yesu a hewahewali tahatahayahi
35Malitomma Yoni a hewahewali luwagamitehi hi towotowolo 36ma

Yesu hi gagaleya ma liyaliyahiyei i nei po i nenae, yaka Yoni i baha
uyahihi i pa, ‘Ona galeya, naka tauna Yaubada a Sipi Natuna!’

37 Hai luwaga a bahana hi nonoli yaka Yesu hi wimulitagoya po
mulinei hi nae, 38ma Yesu i luhagawileya po hi wotagoya i galehi yaka i
lubayadehi i pa, ‘Omi luhogala awai?’
Ma hi pa, ‘Labai, meka om ani mae?’ (Labai a bui Bada.)
39Yesu i paliwelehi i pa, ‘Ona nei po ona galeya.’
Yaka mitehi hi nae po anani mae hi galeya, ma amaka aibiga yaka

mitehi hi eno.
40 Yoni a hewahewali luwaga a baha hi noonoli po Yesu hi wotagoya,

gehouna gowana Andulu, Simona walehina. 41 Houga naka uyahina i
wotowolo po i nae walehina i biheya po i paliweleya i pa, ‘Yaubada a
Besinana lawana amaka to tuhagaya.’ (Besinana lawana naka Keliso.)

42 Simona i weluwaya po hi nei Yesu uyahina po Yesu Simona i galeya
ma i paliweleya i pa, ‘Tam gowam Simona, Yoni natuna; gowamwouna
a yatoni Sipasa.’ (A bui Pita, ma anona tapatapana.)

43 Malitom ma Yesu i pa, ‘Ta nae u Galili.’ Hi nenae po Pilipo hi
tuhagaya po Yesu i baha uyahina i pa, ‘Una wimulitagou.’

44Pilipo ameyagai BesaidanakaAndulumaPita haimeyagai. 45Pilipo
Nataniyela i tuhagaya, po i paliweleya i pa, ‘Yaubada a Besina lawana
amaka to tuhagaya. Tauna odubona Mose a lugagayo bukana uyahina
i gilumi po gasi tu bahapiko hai giluma uyahina hi bahebaheya. Tauna
lawa Nasaletagei Yosepa natuna gowana Yesu.’

46Nataniyela Pilipo uyahina i baha nae i pa, ‘Moina apo lawa dewade-
wana u Nasaleta hita guni?’
YakaPilipo i pa, ‘Unanei pounagaleya.’ Ega yakahi naeYesuuyahina.
47Yesu i gagaleya ma Nataniyela i nenei ma i baha i pa, ‘Geka lawana

taunamei gogata Isalaela a dewa ega kikina amepowa gehouna.’
48Nataniyela Yesu i lubayadeya i pa, ‘Iyowai ma u hanapugeu?’
Yesu i pa, ‘Pilipo muliyei apoma i otugem ma tau a galena tahaem

kiyaha u loguloguna umemae.’
49 Uyahina ma Nataniyela nugonugona i goholi, ma ega yaka Yesu

i paliweleya i pa, ‘Guyau, tam Yaubada Natuna, tam mi Isalaela i
wasawasa.’

50Yesu a baha i wimiheya i pa, ‘U witumaganeu babana a paliwelem,
tamkiyahau logulogunaumemaemaagalem. Gekahouganaani galena
habulunauyahimmayoholaapobanei dumanaunagaleya.’ 51Yesugasi
i baha i pa, ‘Abahadumauyahimi, yohola apoonagaleya yada inahoeya
ma Yaubada a tu winoyanoya hina gae ma hina hopu tau LawaMoinau
uyahiugei.’

2
Tawine tolehana Kana umeyageina

1 Iyeta luwaga hi kokoe ma tawine tolehana hi dewaya Kana
meyageina uyahina, Galili u tuponana. Ma tolehana uyahina Yesu
hinana hi toletoleha. 2 Yesu a hewahewali mitehi hi paliwelehi, tawine
tolehana amna binei. 3Hai am uyahina ma hai wine hi wikokowi, ega
yaka Yesu hinana i baha uyahina i pa, ‘Wine amaka hi wikokowi.’

4Ma Yesu i pa, ‘Hinau, awai binei ipa una wibagibagiu? Yohola ega u
houga bagibagi.’

5Yesuhinana tubagibagi i paliwelehi i pa, ‘Inapaawai inabaheyayaka
ona wotagoya po ona dewaya.’

6 Yudeya hai dewa naka yeuyeu, ma ani luoga walatahi hi memae
toleha numana uyahina magouhi 6. Naka gaimagei hi dewahi, ma ani
galenahi mei walata ma hi lata duma.

7Yesu tu bagibagi i paliwelehi i pa, ‘Walata ona lihogohi,’ yaka walata
hi lihogohi po hi liwoliwogehi po i kokoe.

8 Ma Yesu i baha uyahihi po goilana hi higuya po hi niyeya toleha
taniwagana uyahina.

9 Ma Yesu goilana i wobuiya po wine, toleha taniwagana ega ita
hanapugeyawine geka ugonameka hi tami,ma tu bagibagi tunawahi hi
hanapugeya. Tu bagibagi goilana hi niyeya toleha taniwagana uyahina
po i uma dadani ma ega yaka tu tawine wouna i otugeya, 10 po i baha
uyahina i pa, ‘Tulau, wine geka i dewadewa duma, tauta ata dewa naka
ipa umauma dewadewana lawa ta wele tahaehi po lawa hin’umumaya
po hin’uma hiyougo, ma umauma waimulina umauma apapoena ta
houni, ma om umaumawaimulina naka i haki lagona.’

11 Geka Yesu a wekiwekilala tahatahayana i dewaya Kana u
meyageina, Galili u tuponana, yaka awipoya iwogeleteya lawa uyahihi,
ma a hewahewali hi witumaganeya.

12 Toleha i kokoe ma Yesu hinana po walewalehina po a hewahewali
mitehi hi hopu Kapaneum, po noka hotanana iyeta wabihaga hota hi
memae.

Yesu tu gimala hoi numa dalabu i wiyagahi
(Matiu 21:12-13;Maki 11:15-17; Luka 19:45-46)

13Maamakahouga i tulabeni pomiYudeyaWelulagona tolehanahina
dewaya, yaka Yesu i gae u Yelusalem. 14Ma i lui numa dalabu baneina
u gali hinena po tu gimala i galehi tauhi gamogamo hi gimagimalena
halehi, lawa hai talaguyaba ubeihi. Gamogamohi naka bulumakau,
sipi ma bunebune. Ma gasi mone tu wiiyawepeli i galehi. 15 Yaka
Yesu gulawa metametanana uyahinei i wikodikodila. Gamogamo ma
lawa i wiyagahi numa dalabu baneina u gali hinena, ma mone tu
wiiyawepelipeli hai pata i lugolugoluhi ma hai mone i lunohanohaya.
16 Ma lawa bunebune hi gimagimalehi i paliwelehi i pa, ‘Omi kiu ona
hopunehi! Ma Amau a numa ega ona ibagibagi ipa omi ani gimala
numana!’

17 Ma a hewahewali Yaubada a Buka bahana hi nugotuhuya i pa,
‘Yaubada om numa a luhogaleya po nugou i waya. Ma nugowiyuwana
uyahiumei mayau ebebalana.’

18MiYudeyahai tanitaniwagahineipoYesuhi lubayadeyahipa, ‘Awai
binei dewa geka pitenana u dewahi? Om manini wekiwekilalana una
dewaya po to galeyama to hanapugem tam taniwaga.’

19 Yesu hai baha i wimiheya i pa, ‘Yaubada a numa geka ona hoe
haleya, ma iyeta tonuga u hinena apo a witowolomeya.’

20 Ega yaka hi pa, ‘Ipa numa geka iyeta tonuga una wogo meya? Ma
una nugotuhuya numa geka a bolima magouhi 46 ma hi wikokowi.’
21 Yesu ega numa dalabu binei ita ibaabani, ma a hilage po a towolo
meme binei i ibaabani. 22 A hewahewali bahana anona ega hita hana-
pugeya ma a towolo meme u mulina a bahana ma Yaubada a Buka
bahana hi nugotuhu tuhagahi yaka hi witumaganehi.

23 Welulagona tolehana uyahina, Yesu Yelusalem i memae, ma a
wipoya wekiwekilalana lawa hi gagaleya po hi witumaganeya. 24 Ma
Yesuega itakawamoinehi, babana lawahaidewa ihanapugenadumahi.
25Ega emoemotana po lawa awai Yesu inawibenabenameyama tamogi
Yesu hai nugotuhu atapuhi amaka i hanapugehi.

3
Yesu awibaabani gunimeme binei

1 Lawa gowana Nikodemo tauna Palisi hai bolu, mi Yudeya hai tu
wiwogatala gehouna. 2 Tauna uguwei i nae Yesu uyahina, po i paliwe-
leya i pa, ‘Guyau, tam to hanapugem, tu wiatatiyana Yaubada uyahinei,
babana ombagibagi galenanamei Yaubada a bagibagi wipoyana po ega
emoemotana lawa gehouna hoi hipuli ina bagibagiyeya.’

3 Yaka Yesu i paliweleya i pa, ‘A baha duma uyahim, apo iyawoi ega
hina guni mehi yaka Yaubada anani taniwaga uyahina apega hina lui.’

4 Ma Nikodemo Yesu i lubayadeya i pa, ‘Iyowai po tau amaka a lata
ma ipa a guni meu? Nugote ega emoemotau po hinau umanagona a lui
meme po u houga guni a wiluwagaya.’

5Yesu i baha meme i pa, ‘A baha duma uyahim, inapa lawa ega goilei
po gasi Alugo Woiyawei ina guni meya yaka Yaubada anani taniwaga
uyahina apega ina lui. 6 Lawa hi gunigunita tauta lawa ma Yaubada
Alugo Woiyawa e weleweleta. 7 U wibaabani guni meme binei, ega
nugonugom ina gohogoholi. 8Togowa a togo tupo gehouna po gehouna
gololona ta noonoli, ma anani nei po anani nae ega tata hanapugeya
naka pitenana lawa hai guni meme Alugo Woiyawa uyahinei ega tata
hanapugeya.’

9 Ma Nikodemo i baha nae Yesu uyahina i pa, ‘Om baha anona u
nugonugou ega ita lugeleteya.’

10Ma Yesu i baha i pa, ‘Tam mi Isalaela hai tu wiatatiyana gehouna,
ma u baha geka ega uta hanapugeya? 11A baha dumalu uyahimi awai
a hanahanapugeya po a gagaleya naka a bahebaheya uyahimi ma u
baha ega ota kawaimoineya. 12 Ginouli hipuligei a palipaliwelemi ma
ega ota witumagana, ma apo iyowai yada ginoulihi ona hanapugehi.
13Ega iyai gehouna ita gae hoi yada, ma tau LawaMoinau yadei a hopu
mai. 14 Odubona Mose mota pawasi i dewaya hoi balabala po mayau
uyahina i takeya, apo tau Lawa Moinau naka pite mayau uyahina hina
witakeu. 15Ma iyawoi hina witumaganeu yaka apo yautu tuwetuwenai
hina tuhagaya.

16Yaubadahipuli lawahi i luhogalehi yakaNatunaemosi hota i paliha-
leya, apo iyai ina witumaganeya yaka apega ina hilage ma yautu tuwe-
tuwenai apo ina waya. 17Yaubada Natuna i himihimiliyai hipuli lawahi
ubeita, ega ipa ina wigouta ma ipa ina luyawihita. 18Apo iyai Yaubada
Natuna ina witumaganeya yaka apega libahibahi ina wialoni. Ma iyai
tauna ega ita itumaganeya libahibahi apo i wialoni, babana Yaubada
Natunaega itawitumaganeya. 19Lawahai libahibahihibabanageegeka.
Yayata amaka i nei hoi hipuli po ata dewa apapoehi i lugeletehi, ma
uguwadewananugohi iwayamayayatanadewana egahita luhogaleya.
20 Yaka iyawoi hai dewa apapoehi, naka tauhi yayata hi wihinigigiyeya
po yayatana uyahina ega hita nei. Matababana apo hai dewa apapoehi
yayatana ina lugeletehi. 21 Ma iyai a dewa dumadumaluna yayatana
uyahina e nenae po yayata a dewa e laugeleteya, naka a bagibagi
Yaubada uyahinei e nenei.’

Yoni awipaliwelena Yesu binei
22 Geka u mulihi apoma Yesu a hewahewali mitehi hi nae Yudeya u

tuponana po hi memae ma Yesu gowanei a hewahewali lawa hi bapati-
sohi. 23 Yoni gasi lawa i ibapatisohi Yudeya u tuponana. Naka Enoni
meyageina Salim u liyaliyana babana tupo noka goila hi maga uyahinei
lawa hi liya nae po i ibapatisohi. 24 (Yoni gasi lawa i ibapatisohi naka
hougana yohola ega hoi numa panipani hita houni.) 25 Yoni a hewahe-
wali Yudeya lawanamitehi hi lugamobagibagi bapatiso yeuyeunabinei.
26 Yaka hi nae Yoni uyahina po hi baha hi pa, ‘Guyau, u nugotuhuya
lolowa Yodani u tuponei ta memae ma lawana u laimoineya, tauna i
wiwawala po e ibapatiso, ma a bapatisona lawa atapuhi hi luhogaleya
po he nenae uyahina.’

27 Yoni hai baha i wimiheya i pa, ‘Bagibagi atapuhi Yaubada i
huhounihi naka tauhi lawa hi wobagibagiyehi. 28 Ma amaka a pali-
welemi, tau ega Yaubada a Besinana lawana, ma tau Yaubada i
himila tahaeu ma Besinana lawana tauna i wimulitagou.’ 29 Yoni
i’mpaliluwaluwa i pa, ‘Hewahewali luwaga hi memae po tulana a
guguhini i tuhagaya po ipa apo ina lawagi, ma tulanana i kaoha duma
babana tulana a houga tawine amaka i geleta. Mei tau naka pitenana
a kaoha duma babana lawa atapuhi he nenae Yesu uyahina. 30 Yesu tu
wotagona boluna ina lata, ma tau tu wotagou boluna ina habulu.

31 ‘Lawana yadei i nenei naka lawa ataputa i gelagonita, ma iyai
hipuligei i nenei naka tauna hipuli lawana, po hipuli gapolahi ubeihi e
ibaabani. Ma lawana yadei i hopuhopumai tauna lawabaneina. 32Yada
dewahi i gagalehi ma i noonolihi amaka i paliweleta po a baha ta nonoli
ma lawa gehouhi ega hita kawamoineya. 33Ma apo iyai tuwegana ina
witumaganeya yaka apo Yaubada ina kawamoineya. 34 Lawana tauna
Yaubada i himihimili, Yaubada a baha i bahebaheya, babana Yaubada
Alugona i lihogo dumaya. 35 Guyau Natuna i luhogaleya yaka anani
taniwaga u nimana i hounihi. 36 Ma apo iyai ina witumaganeya yaka
yautu tuwetuwenai ina tuhagaya, ma apo iyai ega ina witumaganeya
yaka apega yautu tuwetuwenai ina tuhagaya, ma Yaubada a luyogigai
apega ina kokoe uyahina.’

4
Yesu Samaliyawawinenamitehi hi witutuhaga

1 Palisi lawahi Yesu tuwegana hi nonoli naka Yesu a bapatisogei lawa
hi maga duma hi wootagoya, ma Yoni ega hita maga. 2Ma Yesu tauna
ega bapatiso ita dewadewaya ma a hewahewali tauhi hi dewadewaya.
3Ma Yesu i hanapugeya naka amaka Palisi lawahi a bagibagi tuwegana
hi nonoli, yaka Yudeya i nehaleya po ipa ina gunawileya u Galili.

4 Ma tahaya naka Samaliya tuponana uyahinei i nae, 5 po i geleta
meyagai gowana Saika uyahina. Odubona Yakobo natuna Yosepa hipuli
i weleweleya balana ega ita dao. 6 Tuponana uyahina naka goila
huuhulana i memae, ma goilana naka Yakobo odubona i halaya, ma
Yesu a naena uyahina i weluhilahilagema i geleta goilana uyahina iyeta
bolinai po i tugula ma i iyagohina.

7-8Houga naka uyahina tauna tunawana i memae (ma a hewahewali
atapuhi hi nae Samaliya umeyageinapo ipahai amhina gimala). Houga
kukunama Samaliya wawinena gehouna i nei po ipa goila ina higu, ma
Yesu wawinena i galeya yaka i lupali i pa, ‘Wawine, goila una weleu po
an’uma.’

9Wawinena Yesu uyahina i baha nae i pa, ‘Una galeu, awai binei tam
lawaYudeyageima tauwawineSamaliyagei,magoila e laupaliyeu?’ (Mi
Yudeyamami Samaliya yohola ega hita winugoemosi.)

10 Ega yaka Yesu wawinena i paliweleya i pa, ‘Itapa Yaubada
anani’mbenena uta hanapugeya uyahim, po itapa uta hanapugeu tau
iyai, apo uta lupaliyeu po goila waiyautuna ata welem.’

11Ega yakawawinena i pa, ‘Bada, ega om ledu, ma goila geka domona
i dao duma apo iyowai ma goila waiyautuna una weleu? 12 Apo tam
gogata Yakobo una gelagoni? Yakobo tauna i goila geka huuhulana i
dewaya, natunatuna po a gamogamomitehi hi umumaya.’

13Yesu wawinena i paliweleya i pa, ‘Apo iyawoi goila geka hin’umaya
yaka apouyopopohi hinahaleyanamehi, 14maapo iyawoi goila galiugei
hin’umaya yaka apega uyopopohi hina haleyana mehi. Goilana apo
lawa u nugonugohi ina huuhuleya yautumemewahagana binei.’

15Ma wawinena Yesu uyahina i baha i pa, ‘Bada, goilana una weleu
po an’uma po ega uyopopou ina halehaleeya po ega goila higuna binei a
gunagunawilenameu.’

16Ega yaka Yesu i pa, ‘Una nae po agom unaweluwaya po ona nei.’
17Mawawinena Yesu a baha i wimiheya i pa, ‘Tau ega agou.’
Ega yaka Yesu i bahamemeuyahina i pa, ‘Naka baha dumanaupa ega

agom, 18 babana agagom magouhi nimitutu, ma naka lawana u lawagi
pomitehi omemae, ega agomdumana. Ombahananakabahadumana.’

19 Yaka wawinena Yesu a baha i wimiheya i pa, ‘Bada, amaka a
hanapugem tam tu bahapiko gehouna. 20 Ma una paliweleu tupo
awai Yaubada ani polouna i linanaya, babana googiyai uyahihiyei i
nenei naka Samaliya u oyana to polopolou, ma taumi mi Yudeya o pa
Yelusalem ani polou dumana.’

21 Yaka Yesu wawinena a baha i wimiheya i pa, ‘Wawine, a baha
dumalu uyahim, houga e nenei apega lawa hina polopolou Samaliya u
oyana po Yelusalem uyahina; tauhi ega ani polou dumahi. 22 Taumi mi
Samaliya iyai uyahina o polopolou, ega ota hanapugeya ma tauyai mi
Yudeya to hanapugeya iyai uyahina to polopolou, babana Tu wiluyago-
hana uyahiyai i geleta. 23 Tamogi houga amaka i geleta, po tauhi
Amata a tu polou dumahi uyahina hina polopolou, ma hai polouna
uyahina nugonugohiyei po tahaya dumalunei, Yaubada lawa geka pi-
tenana e bibihehi. 24 Yaubada tauna Alugo po tupo atapuna uyahina e
memae, yaka tauhi uyahina hina polopolou, nugonugohiyei po tahaya
dumalunei hina polopolou.’

25 Ma wawinena Yesu i paliweleya i pa, ‘Amaka a hanapugeya ipa
yohola apo Yaubada a Besinana lawana ina nei, tauna hi igowaya hi pa,
Keliso, apo ina nei po hanapu atapuna ina paliweleta.’

26Yesu wawinena i paliweleya i pa, ‘Geka tau a ibaabani uyahim, tau
Besibesinanau.’

27Haiwibaabani uyahinama a hewahewali hi gunawilenamehi po hi
gagaleya nakawawinemitehi himemaemahi goholihi tamogi ega awai
gehounahitabaheya, hita pa, ‘Awainugonugom?’ bohita pa, ‘Awai binei
wawinemitehi o ibaabani?’

28 Ma wawinena a goila ani higuna i nehaleya ma inae po lawa hoi
meyagai i paliwelehi i pa, 29 ‘Ona nei po lawa ona galeya tauna u dewa
atapuhi i paligeletehi, nugote tauna Yaubada a Besinana lawana.’ 30Ega
yaka lawameyagai baninei ipa hina liya mai Yesu uyahina.

31Hi liyaliya mai ma a hewahewali uyahina hi pa, ‘Guyau, un’am.’
32Ma hai baha i wimiheya i pa, ‘U yam taumi ega ota hanapugeya.’
33Uyahinei tunawahi ma hi ibaabani hi pa, ‘A yam iyai i weleya?’
34Yesu i pa, ‘U yamnakaTuhimiliu anugotuhuadewayapoabagibagi

a luwegahi. 35 Houga hi kokoe uyahihi o ibaabani o pa, wamahiya
wohepali hina kokoe apo mahula a houga ina geleta. A paliwelemi, ona
galena nae hoi tano, mahula a houga i geleta. 36Hougamahula uyahina
apo tu bagibagi hina kaoha po hai meiha hina tama, tu ugota ma tu
luhepa mitehi hina kaoha gogona, babana houga mahula i geleta. Ma

Yaubada a mahula uyahina tu bagibagi apo hina kaoha babana lawa
luyagohana tuwetuwenai amaka hi tuhagaya. 37 Googata hai baha hi
pa, ‘Lawa gehouna tu lupehi ma lawa gehouna tu luhepa.’ Naka baha
dumana. 38Mahula binei a himilimi po lawa ona tamihi. Lawa gehouhi
lolowa hi ugota po hi liyeuyeu, ma taumi ona luhepa.’

39 Samaliya u meyageina lawa tupohi Yesu hi witumaganeya, waw-
inena a wipaliwelena binei, babana i pa, ‘Tauna u dewa atapuhi i
paligeletehi.’

40 Yaka mi Samaliya hi geleta po Yesu uyahina hi pa, ‘Oo Bada, hilaki
tata memae?’ Uyahinei iyeta luwagamitehi hi meupom.

41 Yaka lawa magomagouhi Yesu hi witumaganeya a baha ubeihi.
42Ma wawinena hi paliweleya hi pa, ‘Amaka to kawamoineya, babana
ega om baha yawa, ma a baha amaka to nonolihi po gasi to galeya, yaka
to hanapugena dumaya tauna Tu wiluyagohana tu mehipuli ataputa
ubeita.’

Yesu taniwaga baneina natuna i widewadewaya
43 Iyeta luwaga hi kokoe ma Yesu Samaliya i nehaleya po ipa ina

nae Galili u tupona. 44Ma Yesu baha geka pitenana i baheya i pa, ‘Tu
bahapiko ega emoemotana po hina wiyateyateya a meyagai dumana
uyahina.’ 45 Hougana i geleta u Galili lawa hi kaoha duma a nei binei,
babana lolowa hi nae Yelusalem welulagona tolehana uyahina po Yesu
a bagibagi hi galeya tolehana u hinena.

46-47 Ma Yesu i gunawilena meya Kana u meyageina, naka Galili u
hinena. Dobuna uyahina lolowa goila i wobuiya po wine. Yesu i geleta
po imemae. MaKapaneum taniwagana noya i nonoli naka Yesu Yudeya
i nehaleya po u Galili i memae yaka i nei Yesu uyahina babana natuna i
totogo po i baha gonugonuguwa i pa, ‘Emoemotana tata nae Kapaneum
po natuwe i tootogo uta luyawahi? Kikinama apo ina hilage.’

48Yesu lawana i paliweleya i pa, ‘Ega kikina iyai gehouna uyahimiyei
ita witumaganeu, ma u bagibagi wipoyahi o galehi ma apoma o
kawamoineu.’

49 Ega yaka taniwagana i paliweleya i pa, ‘Bada, una bulili po ta nae
ma natuwe apo ina hilage.’

50Ma Yesu i baha i pa, ‘Una gunawilem, natum amaka i luyagohana.’
Lawana Yesu a baha i witumaganeya ma i gunawileya. 51Hougana i

gunawileya po i nenaema a tu bagibagi hoi tahaya i tuhagahi po tuwega
hi paliweleya hi pa, ‘Natum amaka i luyagohana.’

52 Ega yaka i lubayada i pa, ‘Kabudala awai natuwe a totogo i
wohouna?’
Ma hi pa, ‘Pom iyeta bolinai mawipoya i nehaleya.’
53 Ma tewelana amana i nugotuhuya hougana Yesu i bahabaha

uyahina i pa, ‘Natum amaka i luyagohana,’ yaka lawana a bolu mitehi
Yesu hi witumaganeya.

54Geka Yesu amaniniwiluwaganawekiwekilalana i dewaya hougana
Yudeya i nehaleya po u Galili i wobagibagi.

5
Yesu lawa bolobolouna i luyawahi

1 Houga geka u mulina mi Yudeya toleha gehouna Yelusalem hi de-
waya, po ega yaka Yesu i gae tolehana binei. 2Ma Yelusalem gamogamo

hai mateta u liyaliyana goila talawiwilana i memae mi Yudeya pon-
ahiyei goilana hi wogowaya po hi pa Besaida. Ma tuponana uyahina
numa ani wiyagohina nimitutu hi wogohi po hi memae goilana u
hadana. 3 Naka numahi uyahihi tu tootogo boluhi hi eneno, matahi
keekehi po daladalahi po tapitapiyahi po, he iotonana goila ombutuna
binei. [4 Ma Guyau a tu winoyanoya gehouna e hopu po goila talawi-
wilana e butuya po guhuguhuna, ma lawa awai tootogona ina yoli
tahaya goilana uyahina yaka apo a totogo ina yababa.] 5Ma u hayahi
lawa gehouna i wobolobolou bolima magouhi 38. 6 Ma Yesu i nae po
lawana i galeya, ma i hanapugeya naka bolima hi maga duma uyahina
totogo i memae, ega yaka Yesu lawana i lubayadeya i pa, ‘Nugonugom
una luyagonana?’

7Ega yaka tu tootogona i baha i pa, ‘Bada, ega tu haguwe, iyai apo goila
a hougawiguhuhouganama ina hounahopuneu, hougamagomagouna
a laudadana ipa a hopu, ma ega emoemotau, ma tu tootogo gehouhi he
nei po he togo po he lauyagohana.’

8Yesu lawana uyahina i baha i pa, ‘Una wotowolo po om ani eno una
awali po una nae.’ 9Mala emosi ma lawana tootogona i luyagohana ma
anani eno i awali po i nae.
Naka houganana iyeta dalabu. 10 Ma mi Yudeya hai tanitaniwaga

lawana hi galeya yaka hi baha nae uyahina hi pa, ‘Awai binei lugagayo
u tulagoni po iyeta dalabuma om ani eno u awala?’

11Mahai baha iwimiheya i pa, ‘Lawa i iluyagohaniu tauna i paliweleu
i pa, “Om ani eno una awali po una nae.” ’

12Ma hi lubayadenameya hi pa, ‘Lawa awai i baha naka pitenana?’
13MaYesu lawana i lauyawahi ega ita hanapugeya po i pa, ‘Iyai’galehi,

lawa awai,’ babana Yesu i nae bolu u hayahi po ega ita galena tuhagaya.
14Apoma Yesu lawana hoi numa dalabu baneina uyahina i tuhagaya

po i paliweleya i pa, ‘U galeya, amaka u luyagohana ega houga gehouna
dewa apapoehi una dewadewa meya, meka po apo apapoe banei du-
mana una wialoni.’

15Lawana i nae po tanitaniwaga uyahihi i bahenameya i pa, ‘Lawana
i lauyawahiu naka Yesu.’

16Mi Yudeya tanitaniwagahi Yesu hi lipilipili, babana hoi dalabu lawa
tootogona i luyawahi. 17 Ega yaka Yesu mi Yudeya i paliwelehi i pa,
‘Amau houga atapuna e wobagibagi, yaka tau a wobagibagi.’ 18 Yudeya
tanitaniwagahi a baha hi noonoli po ipa iyowai ma hina lihilageni.
Babana dalabu lugagayona i tulagoni, ma i pa tauna ama dumana
Yaubada pomitehi emoemotahi.

YaubadaNatuna a taniwaga
19 Yesu lawa i paliwelehi i pa, ‘A baha dumalu uyahimi, ega emoe-

motana tau tunawau bagibagi awai a dewaya. Ma Amau a bagibagi
a galehi, naka pitenana tau gasi a bagibagi a wotagohi. 20 Amau
i luhogalena dumau, uyahinei a bagibagi atapuhi i dewadewahi, i
wiatatiyeu po a bagibagihi a dewahi. Ma apo ona goholimi babana bag-
ibagi gegedumahi e iatatiyeu. 21Amau tu hilahilage hai hilage uyahinei
i witowolo mehi po yautu i welehi, naka pitenana tau gasi apo yautu
wouna lawa a welehi iyawoi amaka a winaganihi. 22 Amau luhetala
ega ita taniwageya lawa uyahihi, babana luhetala lugagayona atapuna
amaka iweleupo tauabagibagiyehi, 23 ipaatapumionawiyateyateumei

Amau o iyateyateya. Ma apo iyawoi ega hina wiyateyateu yaka Amau i
himihimiliu ega hita wiyateyateya.

24 ‘A baha dumalu uyahimi, apo taumi iyawoi u baha ona wiponawo-
gogeya po Tu himiliu ona witumaganeya yaka apo yautu tuwetuwenai
ona tuhagaya, ma apega a libahibahimi. Taumi amaka o witumagana
yaka hilage a tupo o nehaleya po o damana luyagohanawouna uyahina.
25Ma a paliwelena memi, houga e nenei, bo hougana amaka i geletai,
apo tu hilahilage YaubadaNatuna ponana hina noonoli, naka tau ponau
ma apo ponouna tu nonolina luyagohana hina tuhagaya. 26Amau tauna
luyagohana a baba amaka i palihaleya uyahiu po tau gasi luyagohana a
baba. 27 Luhetala lugagayona amaka i weleu, po ipa tau apo a dewahi,
babana tau LawaMoinau.

28 ‘Uyahinei ega ona nugonugogohola ginouli geka ubeihi, houga
e nenei tu hilahilage atapuhi ponau apo hina nonoli po kokowaga
uyahinei hina towolo meme. 29Po iyawoi tauhi tu dewadumalu luyago-
hana tuwetuwenai apo hina tuhagaya, ma tauhi tu dewaapapoe nugo-
dubu apo hina wialoni. 30 Ega emoemotau tunawau bagibagi awai a
dewaya. Ega tau u luhogala a wootagoya, ma Yaubada a luhogala a
wotagohi. Ma u limoina i dumalu babana ega tau u nugotuhugei, ma
Yaubada a luhetala a nonoli po a wobagibagiyeya.’

31 Yesu i baha meme i pa, ‘Apo tau tunawau a limoinena meu ma ega
tu limoineu gehouna, yaka u baha apega onawotagoya. 32MaYaubada i
laimoineu amaka a hanapugeya bahahi naka bahamoinahi.

33 ‘Lolowa lawaohimilihi pohi naeYoni tu bapatiso uyahinapobiugei
i ibaabani naka i limoineu. 34Tau ega ata geno lawa hai baha limoinana
binei ma ubeimi a ibaabani Yoni a baha binei ipa ona witumagana.
35Yoni galenanamei yayata, houga kukuna o galeya po o kaoha.

36 ‘Yoni a wibaabani tau biugei naka ginouli baneina. Ma tamogi
Yaubada a bagibagi naka ginouli banei dumana babana i haguwe.
A maninigei a bagibagi a lauegahi ipa ona hanapugeu tau Yaubada
uyahinei a nei. 37Amau tauna i himiliuma i paligeletau. Tamogi ega ota
galeya po ega ponana ota nonoli. 38Yaka a baha ega u nugonugomi hita
memae, uyahinei ega ota witumaganeu po ota pa tau Yaubada uyahinei
a nei. 39Hougamagomagouna Yaubada a Buka odubohi o hiyahiyawihi,
ma omi nugotuhu o pa yohola apo yautumemewahagana onawaya,ma
ega ota nugotuhu tuhagaya Buka uyahina hi palipaliwelemi tau biugei.
40Owinugoniniyeu yaka yautumemewahagana apega ona tuhagaya.

41 ‘U bagibagi geka a dewadewahi ega lawa omi omhuna binei. 42 A
hanapugemi ega kikina omi luhogala Yaubada uyahina ita memae.
43 Tau Amau gowanei a nei ma ega ota kaoheu. Apo lawa gehouna
tunawana gowanei ina nei uyahimi yaka ona kaoheya. 44Nugonugomi
ipa lawa hina hunemi, yaka Yaubada omhunana owihinigigiyeya, naka
tepanei ega ota witumagana.

45 ‘Ega ona inugonugotuhu ipa apo awigoumiAmauumatana. Mose a
lugagayo apo hinawigoumi. Omi nugotuhu ipaMose a lugagayo apo ina
hagumi; apeega. 46Ma inapa Mose a lugagayo ona wotagoya, yaka tau
onawotagoubabanaodubona i’mgilumapobiugei iwipaliwelena. 47Ma
agilumanaegaotawitumaganeya, yaka ega emoemotamipoubahaona
witumaganehi.’

6
Yesu tausana nimitutu i wianihi
(Matiu 14:13-21;Maki 6:30-44; Luka 9:10-17)

1 Yesu a wibaabani i wikokowi ma i gelu po Galili bogana i damani.
Bogana gowana gehouna Tibeliya. 2 Bolu baneina hi wotagoya po hi
nei uyahina, babana a bagibagi wipoyana amaka hi galeya tu tootogo
lawahi uyahihi. 3 Yesu a hewahewali mitehi hi gae u oya po hi tugula.
4Naka hougana mi Yudeya hai Welulagona tolehana a iyeta amaka i tu
liyaliyani.

5Yesu i itotolanawilawila po bolu i lata dumama hi liyamai uyahina,
ega yaka Pilipo i lubayadeya i pa, ‘Meka yaniyani apo ta gimala po lawa
geka ta wianihi?’ 6 Lubayada geka uyahinei Pilipo i ludadani, ma Yesu i
hanapugeya apo awai ina dewaya po lawa geka ina wianihi.

7 Pilipo Yesu uyahina i baha nae i pa, ‘Patala i lata duma po ega
emoemotana kina handele luwaga uyahinei palawa ta gimalaya po ta
wianihi.’

8 Ega yaka a hewali gowana Andulu, Simona Pita walehina i paliwe-
leya i pa, 9 ‘Tewela gehouna a palawamuhomuhonamagouna nimitutu
ma iyana luwaga uyahina a galeya, nugote ega emoemotana po bolu
uyahinei ta wianihi.’

10 Yesu i paliwelehi i pa, ‘Amaka ma lawa atapuhi ona baha po hoi
hiyamoni hina tugula,’ babana tupo naka i wihiyamoni yaka lawa hi
tugula, ma ololoto tunawahi hi hiyawihi po magouhi tausana nimitutu.
11 Yesu palawa i winihi po Yaubada uyahina i wimamala, ma hi gutaya
lawa uyahihi, ma iyana luwaga i winihi po i dewaya mei palawa i
dewadewaya pite ma hi gutaya, ma hi am po emoemotahi.

12 Am atapuhi hi’mam po hi’mhiyougo apoma Yesu a hewahewali i
paliwelehi i pa, ‘Palawa tupotupona ona tuwaluta meya ega gehouna
ona laipeuya.’ 13 Palawa nimitutu uyahinei lawa i ianihi, tupotupona
a hewahewali hi tutuwaluta meya naka pohamagouhi 12 hi lihogohi.

14Houga noka uyahina Yesu a manini wekiwekilalana lawa hi gaga-
leya, po hi pa, ‘Moina dumana geka tauna Tu bahapiko Mose i baheba-
heya Yaubada a Buka uyahina, amaka i nei hoi hipuli.’ 15 Houga naka
uyahina Yesu lawa hai winugonugotuhu i hanapugeya hi pa, apo houga
kikina ma hina winagani po ina wiwasawasa uyahihi. Ma Yesu ega
nugonugona yaka i nehalehi po tunawana i nae u oya.

Yesu boga tepanei i nenae
(Matiu 14:22-33;Maki 6:45-52)

16Ma ibiga amaka i geleta yaka a hewahewali hi hopu Galili u bogana
17 po wam uyahina hi gelu po ipa hina damana meme Kapaneum u
meyageina. Ma uguwana uyahina tunawahi hi woewoe damana, ma
Yesu yohola ega ita naeuyahihi. 18Hougana togowabaneinapo guletutu
hi wialoni. 19Ma hi woe po boga hi lautipolini, ma Yesu boga tepanei i
nenei wam u liyaliyana ma hi galeya, po hi matouta duma. 20 Ega yaka
Yesu i paliwelehi ipa, ‘Ega ona matomatouta; tau.’ 21Ma hi baha po hoi
wam i gelu po ega daonama Kapaneum u lekawana hi gota.

Yesu tauna yaniyani waiyautuna
22 Malitom ma Galili u bogana tu mae, hi hanapugeya tauhi Yesu a

hewahewali tunawahiwamhi geluya po hi nae ega Yesumitehi. 23Naka

malatomtomnami Tibeliya hai wamgei hi nei po hi gota, Guyau palawa
i waya po i wimamala ma bolu i ianihi meyageina uyahina. 24 Po noka
hotanana Yesu a hewahewali mitehi hi bihehi po ega yaka, lawa boluhi
wam hi geluhi po hi damana Kapaneum Yesu tu bihena.

25Hi damana po hi tuhagaya, ma hi lubayadeya hi pa, ‘Guyau, iyowai
ma u nei?’

26Ma Yesu lawa uyahihi i baha i pa, ‘A baha dumalu uyahimi, taumi
o bibiheu babana palawa o ani po o’mhiyougo ma u wipoya weki-
wekilalana ega kikina anona awai gehouna uyahimi. 27 Ega yaniyani
kookoena binei onawobagibagi, ma yaniyani yautumimemewahagana
binei ona wobagibagi. Tau Lawa Moinau yaniyani a welewelemi,
babana Amau a kaoha wekiwekilalana.’

28 Tauhi hi lubayadeya hi pa, ‘Awai uyahinei apo Yaubada a bagibagi
to dewahi?’

29 Yesu hai lubayada i wimiheya i pa, ‘Geka bagibagina Yaubada i
luhogaleya ipa ona dewaya: tau ona witumaganeu babana i himiliu po
a nei uyahimi.’

30Mahi lubayadenameyahi pa, ‘Heki,wekiwekilala awai unadewaya
po to galeyama to witumaganem, 31mei odubona googiyai hoi balabala
yabayababama yaniyani hi anani gowanamana. Naka Yaubada a Buka
uyahina hi baheya hi pa, ‘Yaniyani yadei i welehi po hi’mam.’ Ma tam
apo wekiwekilala awai una dewaya umatiyai?’

32 Yesu lawa i paliwelehi i pa, ‘A baha dumalu uyahimi, Mose ega
yaniyani yadei googata itawelehi, ma Yaubada yaniyanimoinana yadei
e welewelemi. 33Tau yaniyani Yaubada uyahinei a hopu mai hoi hipuli
po lawa hai luyagohana a welehi.’

34 Tauhi hi baha nae Yesu uyahina hi pa, ‘Bada, yaniyani geka una
weleweleiyai hougamagomagouna.’

35 Yesu i baha nae uyahihi i pa, ‘Tau yaniyani omi luyagohana binei.
Apo iyai ina nei uyahiu yaka apega am ina hilage, ma iyai ina witu-
maganeu yaka apega uyopopona ina haleya. 36 A paliwelemi amaka o
galeu, ma tamogi ega ota witumaganeu. 37Ma iyawoi Amau i palihalehi
uyahiu, apo hina nei uyahiu ma apega a wihinigigiyehi. 38 Babana
tau yadei a hopu mai ma ega ipa, tau u nugotuhu a dewaya ma Tu
himiliu a nugotuhu a dewaya. 39Geka a nugotuhu, lawa magomagouhi
i palihalehi uyahiu po a galena itete imahiyehi po iyeta sigasigana
uyahinahilageuyahinei awitowolomehi. 40MaAmauanugotuhu geka:
apo iyai tauNatuna ina galeu po inawitumaganeu yaka apo luyagohana
tuwetuwenai ina tuhagaya po iyeta sigasigana uyahina hilagei apo a
witowolo meya.’

41Mi Yudeya tanitaniwaga a baha hi noonoli po hi luyogigai, babana i
baha uyahihi i pa, ‘Tau yaniyani yadei a hopumai.’ 42 Tauhi hi pa, ‘Geka
lawana Yosepa natuna gowana Yesu, amana ma hinana ta hanapugehi
ma iyowai po i pa tauna yadei ita hopumai.’

43 Yesu i paliwelehi i pa, ‘Ega tau biugei ma ona bahabaha unuunula.
44Apega iyai nugonei ina nei uyahiu Amau tauna a nugotuhugei. Tauhi
iyeta sigasigana uyahina hilagei apo a witowolo mehi. 45 Baha geka tu
bahapiko odubona i gilumi Yaubada a baha i pa, “Lawa magomagouhi
Yaubada uyahinei apo hai witatiyana hina tuhagaya.” Ma apo iyawoi
Amau awiatatiyana hi noonoli po hiwiponawogogeya tauhi apo uyahiu



Yoni 6:46 168 Yoni 6:68

hina nei. 46 Taumi uyahimiyei ega iyai gehouna Amau ita galeya,
tau tunawau, babana Yaubada uyahinei a nei. 47 A baha dumalu
uyahimi, lawa awai i itumaganeu tauna apo luyagohana tuwetuwenai
hina tuhagaya 48babana tauyaniyaniomi luyagohanabinei. 49Odubona
googami hoi balabala yaniyani gowana mana hi anani, ma uyahinei
ega luyagohana tuwetuwenai hita tuhagaya ma hi hilahilage. 50 Ma
yaniyanina yadei i hopuhopu mai lawa awai in’anani yaka apega hina
hilage. 51 Naka yaniyanina tau yadei a hopu mai apo iyai in’aniu,
yaka apo luyagohana tuwetuwenai ina tuhagaya. Ma yaniyanina a
welewelemi naka tau hiniu ma u luyagohana apo a palihaleya hipuli
lawami ubeimi.’

52Geka bahana binei ma mi Yudeya mitehi hi lugamogahigahi hi pa,
‘Geka lawa awai ipa apo hinina ta’nani?’

53EgayakaYesu ibahauyahihi i pa, ‘Abahadumaluuyahimi, tauLawa
Moinau, ma inapa hiniu ega on’anani, ma talau ega on’umaya, yaka
apega omi luyagohana. 54 Apo iyai hiniu in’anani, ma talau in’umaya,
yaka apo luyagohanamemewahagana ina tuhagaya, po iyeta sigasigana
uyahina hilagei apo a witowolo meya. 55 Yaka ona hanapugeya hiniu
yaniyani dewadewana, ma talau umauma dewadewana. 56 Apo iyai
hiniu in’ananima talau in’umaya, yaka apo tauunugonugona amemae,
ma tauna uyahiu ina memae. 57 Amau tauna lauyagohanana i himiliu
yaka uyahinei u luyagohana a wiwaya, ma apo iyai hina winiu po
in’aniu, yaka luyagohana apo uyahiugei ina tuhagaya. 58 Odubona
googata [mana]hi anani,maegauyahinei luyagohanahita tuhagaya,ma
hi hilahilage. Yaniyani geka yadei i hopuhopumai inapa iyai in’ani yaka
apo luyagohanamemewahagana ina tuhagaya.’ 59Geka ginouli atapuhi
nakaKapaneumnumadalabuuhinena i paligeletehi po iwiatatiyanehi.

Yesu tuwotagona gehouhi hi nae
60 Yesu tu wotagona magomagouhi yaniyani bahana hi noonoli po

tunawahi ma hi ibaabani hi pa, ‘Baha geka nonolahi uyahita hi witai
duma; tauta ega emoemotata.’

61 Yesu hai baha unuunula amaka i hanapugeya, yaka i baha nae
uyahihi i pa, ‘Baha geka binei ma o lunugoluwaluwaga. 62 Tau Lawa
Moinau lolowa yadei a hopumai, ma yohola apo a gunawileu. Ma inapa
u gunawilana ona galeya yaka ona witumaganeu? 63 Alugo Woiyawa
luyagohana memewahagana lawa e welewelehi. Ega emoemotana
po lawa tunawahi hina waya. U baha anohi, lawa hai luyagohana
memewahagana binei, 64 ma gehoumi ega ota witumaganeu.’ Yesu
baha geka i bahebahehi babana i hanapugena dumaya apo awa hina
wawala: gehouhi ega hita witumaganeya, ma i hanapugeya apo iyai
ina nugohaleya. 65 Yaka i paliwelehi i pa, ‘Geka u bahana lolowa a
paliwelemi a pa, apega iyai nugonei ina nei uyahiu Amau tauna a
nugotuhugei.’

66 Geka bahana binei tu wotagona magomagouhi hi wihinigigiyeya,
ma hi nehaleya po egamitehi hita nae.

67 Ma a hewahewali magouhi 12 i lubayadehi i pa, ‘Taumi iyowai
nugonugomi ipa ona nae?’

68 Ega yaka Simona Pita Yesu uyahina i baha i pa, ‘Guyau, apo iyai
uyahina to nae? Tam tunawam luyagohana memewahagana uyahim

e memae, 69 yaka tauyai to witumaganem po gasi to hanapugem tam
Yaubada a BesinanaWaiwoiyawana.’

70 Yesu i paliwelehi i pa, ‘Baha dumana, magoumi 12 a winaganimi,
ma uyahimiyei gehouna tauna Tomodulele tulana.’ 71 (Yesu i ibaabani
nakaYudasabinei, taunaSimona Isakaliyotanatuna. Yudasa taunaYesu
a hewali, ma yohola apo ina nugohaleya.)

7
Yesu i welugowagowada nae toleha uyahina

1Geka u mulihi Yesu Galili tuponana i wiwileya. Ma ega nugonugona
ipa Yudeya ina wiwileya, babana Yudeya hai tanitaniwaga nugonugohi
ipa Yesu hina lihilageni. 2 Ma mi Yudeya hai Kape tolehana amaka
i tuliyaliyani ipa apo hina dewaya. 3 Ega yaka Yesu walewalehina
hi baha nae uyahina hi pa, ‘Meyagai geka una nehaleya po una nae
Yelusalem tupo Yudeya uyahina, po noka hotanana tu wotagom om
bagibagi wipoyana hina hanapugeya. 4Ma una nugotuhuya apega iyai
gehouna bagibagi gowagowada uyahinei ma tuwegana ina lata inapa
tam una wipoya yaka una nae po hipuli lawa uyahihi om manini una
wogeleteya.’ 5Walewalehina baha geka hi bahebaheya, babana ega hita
witumaganeya.

6 Ega yaka Yesu i paliwelehi i pa, ‘Ega u houga dumana po ipa a nae.
Ma taumi ona nae, babana houga atapuna emoemotami. 7 Taumi tu
mehipuli po ega omiwitumagana yaka lawaapegahinawigawiyemima
tau apo hina wigawiyeu babana hai apapoe a palipaligeletehi ubeihi.
8Taumi tunawami onanaehoi toleha, geka hougana apega anehi toleha
uyahina babana u houga dumana ega ita geleta.’ 9 Baha geka i baheya
yaka a lawa hi nae toleha uyahinama tauna u Galili i memae.

10 Yesu walewalehina hi nehaleya po hi nae hoi toleha ma Yesu muli-
hiyei i welugowagowada po i nae Yelusalempo i geleta. 11MiYudeya hai
tanitaniwaga tolehana u hinena, Yesu hi bibiheyama hi laubayadeya hi
pa, ‘Yesumeka?’

12Lawa a boluhi ma Yesu binei hi laugamogahigahi po gehouhi hi pa,
‘Yesu tauna lawa dewadewana.’
Ma gehouhi hi pa, ‘Ega, lawa e koyakoyamehi.’ 13 Ma ega iyai

gehouna Yesu ita widewedeweya lawa umatahi, babanami Yudeya hai
tanitaniwaga hi matutehi.

14 Toleha gaogaonana u tupolina, ma Yesu i lui numa dalabu baneina
uyahina po a wiatatiyana i wiwawali, 15 po mi Yudeya nugonugohi hi
gohola dumahi po hi pa, ‘Lawa geka meka a hanapu i tuhagahi? Tauna
egameka hosi ita wisikulu.’

16 Yesu i paliwelehi i pa, ‘U wiatatiyana geka ega tau u nugotuhu, ma
Tu himiliu tauna a nugotuhugei a iatatiyana. 17Maona nugotuhuya iyai
luhogalana ipa Yaubada a nugotuhu ina dewaya, yaka u wiatatiyana
ona hanapugeya miyei e nenei, Yaubada uyahinei bo tau tunawau u
nugotuhugei. 18 Inapa tuwituwetuwega tunawana a nugotuhu ina ibaa-
baniyehi ipa tauna omhunana binei. Ma tu wituwetuwega tu himilana
a nugotuhu e ibaabaniyehi ipa tu himilina omhunana binei. Yaka a
bahahi hi dumalu ma hi dewadewa. 19Mose a lugagayo i welewelemi
atapumi o wihinigigiyeya yaka nugonugomi ipa ona lihilageniu.’

20 Bolu a baha hi wimiheya hi pa, ‘Nugote alugo apapoena i luinim
yaka bahahi geka e bahebaheya. Lawa ega nugonugohi ipa hina lihila-
genim.’

21Yesu hai baha i wimiheya i pa, ‘O nugoapapoe babana iyeta dalabu
uyahina lawa a lauyawahi binei. 22 Ma taumi iyowai omi bagibagi
iyeta dalabu uyahina? Mose a lugagayo i baheya ipa logaloga ololotohi
hai wekiwekilala hini omhapina hina waya gaogao emosi ina kokoe.
Lugagayo geka Mose googana uyahihiyei i nei, po hai wekiwekilala
o dewadewahi iyeta dalabu uyahina. 23 Yaka naka Mose a lugagayo
iyeta dalabu binei o tutulagoni, bo? Ma iyowai po hoi dalabu lawa a
lauyawahi binei ma o igawiyeu? 24Ega nugolelehiyei ona igou koyakoy-
ameu, ma u dewa po u baha ona galena imahiyehi.’

25 Yelusalem lawa gehouhi hi pa, ‘Nugote geka lawana ipa hina laihi-
lageni, bo?’ 26Ma gehouhi hi pa, ‘Eega, ona galeya, u hayata i towolo po
e ibaabani,’ ma gehouhi hi pa, ‘Ega iyai a baha ita wimiheya, nugote ata
tanitaniwaga hi kawamoineya hi pa tauna Yaubada a Besinana lawana,
bo?’ 27 Ma gehouhi hi pa, ‘Ataputa ta hanapugeya anani nei tuponana.
Ma itapa tauna Besinana lawana apo anani nei apega iyai gehouna ita
hanapugeya.’

28Yesu numa dalabu baneina u hinena i iatatiyana po i baha labatana
i pa, ‘Moina dumana o hanapugeu tau iyai ma gasi miyei a nei? Tau
Yaubada i himiliu po a nugotuhugei a nei. Ma ega tau u nugotuhugei
ata nei tupo geka uyahina. Tu himiliu a dewa hi dumalu, taumi ega ota
hanapugeya tauna iyai. 29Ma tau a hanapugeya babana tauna i himiliu
po uyahinei a nei.’

30Gekabahanabineima ipahinanumapanipani,maega iyai gehouna
ita wodadani, babana ega a houga dumana ipa ina hilage. 31Ma lawa
magomagouhi hi kawamoineya po hi pa, ‘Baha dumana geka Besinana
lawana. Ega emoemotana po Besinana gehouna ina nei po a bagibagi
ina tahaeya, tauna amaka.’

32Lawa hai wibaabani gowagowada Palisi lawahi po tu witalaguyaba
babadahi hi nonoli yaka tu wigawiya hi himilihi po hi nae ipa Yesu hina
numa panipani.

33 Ma Yesu i baha nae i pa, ‘Houga kuku hotana apo tau mitemi ta
memae ma apo a nae Tu himiliu uyahina. 34 Apo ona biheu ma apega
ona tuhagau tuponana uyahina a memae ega emoemotami po ona nei
uyahina.’

35Mi Yudeya tunawahi ma hi ibaabani hi pa, ‘Meka u tuponana ipa
ina nae po apega ta tutuhagaya? Ipa ina nae mi Yudeya he memae tu
meuputa u hayahi ipa inawiatatiyana uyahihi? 36Geka a bahana anona
awai? Babana i pa, “Apo ona biheuma apega ona tuhagau,” po gasi i pa,
“Tuponana uyahina amemae apega ona nei uyahina.” ’

37 Toleha baneina iyetana anani kokoe uyahina ma Yesu i towolo po
i otu labatana i pa, ‘Taumi iyawoi uyopopomi hina haleeya, yaka ona
nei uyahiu po on’uma. 38 Mei Yaubada a Buka i bahebaheya tauhi hi
tumaganeu ubeihi i pa, u nugonugohi goila waiyautuna ina huhuleya.’
39 Yesu baha geka i bahebaheya naka Alugo Woiyawa binei i ibaabani,
babanaAlugoWoiyawa apo tuwitumaganena nugonugohi ina lihogohi.
Ma houga noka uyahina Alugo Woiyawa lawa u nugonugohi ega ita lui
po ita lihogohi, babana Yesu ega ita gae anani mewasawasa uyahina.

40 Lawa boluhi Yesu a baha hi noonoli po hi pa, ‘Lawana geka lawa
dumana tauna tu bahapikoMose i bahebaheya.’

41Gehouhi hi pa, ‘Tauna Besinana lawana.’
Ma gehouhi hi widibogi hi pa, ‘BesinanamaGaliligei i nei? 42Yaubada

a Buka u hinena i pa, Besinana lawana apo Dawita gugunina uyahinei
ina nei poDawita a dobu Betelehemuyahina hina guni.’ 43Geka bahana
tepaneima lawanugokahakahauyahihi i geleta. 44Ma ipa lawa gehouhi
Yesu hina numa panipani, ma ega iyai gehouna hinina ita wodadani.

45 Tu wigawiya hi gunawelehi, tu witalaguyaba babadahi po Palisi
lawahi uyahihi po hi lubayadehi hi pa, ‘Awai binei ega ota numa pani-
pani po ota neiyai?’

46Tuwigawiya hi baha hi pa, ‘Lawana a baha hi dewadewa duma, ega
mei lawa gehouna a wibaabani.’

47 Palisi i baha nae tu wigawiya uyahihi hi pa, ‘Nugote nugonugomi
i waya. 48 Ona nogutuhuya tanitaniwaga atapuiyai ega iyai gehouna
Yesu ita witumaganeya. 49 Lawa boluhi Yesu hi wotagoya, ma Mose a
lugagayo ega hita hanapugeya, yaka apo Yaubada ina paligubahi.’

50 Nikodemo, tauna uguwei i nenae Yesu uyahina tauna taniwaga
gehouna po i baha a lawa uyahihi i pa, 51 ‘Ata lugagayo geka pitenana,
lawa apega ta numa panipani yababaya, ipa a powa ta bihena tahaeya,
apoma ta numa panipani po ta wimiheya a apapoe bigona.’

52Tanitaniwaga tulana hi baha nae Nikodemo uyahina hi pa, ‘Nugote
tamGaliligei u nei? Yaubada a Buka una hiyawi po una galeya, apega tu
bahapiko Galiligei ina nei.’

[Wawinewogowagowadana
53Ega yaka atapuhi hi liya nae hai numa uyahihi,

8
1-2 ma Yesu i gae Olibe u oyana. Malatomtomgei Yesu i gunawilena

meya hoi numa dalabu po i tugula ma lawa atapuhi hi mewiwileya
ma iatatiyehi. 3 Ma lugagayo tanitaniwagahi po Palisi lawahi wawine
gehouna hi neiyai, babana apapoe i dewadewaya ma hi tuhagaya, yaka
wawinena u tipolina hi witowoli 4ma Yesu hi paliweleya hi pa, ‘Bada,
wawine geka oloto mitehi hi eneno gogona ma to tuhagahi. 5 Ma ata
lugagayoMose uyahinei i nenei i pa apo geka pitenana to tuhagahi yaka
apo to lugaimahi po hina hilage. Ma tam om winugonugotuhu iyowai
wawine geka binei?’ 6 Baha geka hi bahebaheya ipa iyowai ma Yesu a
baha powa hina nonoli yaka hina numa panipani po hina libahibahi.
Ma Yesu ega kikina hai baha ita wimiheya, ma i medobudobu ma hoi

hipuli i yamgiluma. 7 Ma tauhi hi laubayabayadeya, ega yaka Yesu i
wotowolo po i baha uyahihi i pa, ‘Oo, i dewadewa duma. Ma taumi
uyahimiyei inapa iyai ega a apapoe yaka apo tauna gaima ina halena
tahaeya wawine naka uyahina.’ 8 Ma i medobudobu po hoi hipuli i
yamgilumameme.

9MaYesuabahahi noonoli po, yamohapoyamohaaapapoe i nugonu-
gotuhu tuhagaya yaka hi nehaleya babada hi tahaya ma hewahewali hi
wimuli. Yesu hi nehaleya ma wawinena tunawana i towotowolo. 10Ega
yaka Yesu i wotowolo po i lubayadeya i pa, ‘Wawine, meka tauhi hi nae,
po ega iyai gehouna ita memae, ma ita laibahibahim?’

11 Wawinena Yesu i paliweleya i pa, ‘Bada, ega iyai gehouna ita
memae.’
Ega yaka Yesu i baha meme i pa, ‘Oo, i dewadewa, tau apeega gasi a

wigoummaunanae,maapaliwelemegaapapoeunadewadewameya.’]
Yesu lawa ata yayata

12Yesu i bahameme i pa, ‘Tau tumehipuli omi yayata apo iyawoi hina
wotagou yaka yayata uyahina hina geleta po hina luyagohanama apega
uguwa uyahinei hina nenae.’

13Ma Palisi Yesu uyahina hi baha nae hi pa, ‘Tam tunawam bimgei e
ibaabani yaka apega to witumaganem.’

14 Yesu i baha meme uyahihi i pa, ‘Baha dumana, tau biugei a ibaa-
bani ma awai a palipaliwelemi naka baha dumahi, babana tuponana
uyahinei a nenei apo a gunawileu uyahina, naka a hanapugeya. Ma
taumi tuponana uyahinei a nenei po apo a gunagunawileu uyahina ega
ota hanapugeya. 15Taumi o igouwe lawahai nugotuhuuyahinei,ma tau
ega iyai gehouna ata wigouya. 16 Inapa lawa a wigouhi yaka u gagalena
kaha idumaluma idewadewa, babanaTuhimiliu taunaanugotuhugeia
gagalenakahakahamaega tunawauunogutuhugei ata igou. 17MaMose
a taniwaga gehouna i pa, apo lawa luwaga hai baha nonolahi emosi
yaka naka bahahi ta limoinehi. 18Tau biugei a ibaabani, ma gasi Amau i
himihimiliu tauna e laimoineu.’

19Ega yaka hi lubayadeya hi pa, ‘Amammeka?’
Ma Yesu hai baha i wimiheya i pa, ‘Ega ota hanapugeu yaka gasi

Amau ega ota hanapugeya. Ma inapa taumi ona hanapugeu yaka,
apo gasi Amau ona hanapugeya.’ 20 Yesu a wiatatiyana geka numa
dalabu baneina u hinena i wiatatiyaneya, ani’mbenena dedewagana u
liyaliyana. Ma Yesu ega iyai gehouna uyahina ita wogo nae, babana a
houga dumana ega uyahina ita geleta.

Yesu awitalagagayo
21 Yesu mi Yudeya tanitaniwagahi i paliwelehi i pa, ‘Apo a nehalemi

ma ona bihena aweu, po omi dewa apapoehi ubeihi ona hilage wahaga.
Babana tuponana a nenae uyahina ega emoemotami po ona nei.’

22MiYudeya tunawahimahi baabani hi pa, ‘A bahaononoli, a bahana
i pa, “Tuponana uyahina a nenae taumi ega emoemotami po uyahinei
ona nei.” A bahana anona nugote ipa ina lihilagenameya?’

23Yesu ibahamemeuyahihi i pa, ‘Taumibabaneioneima taumoyanei
a hopumai. Taumi hipuligei o nei ma tau yadei a hopumai. 24Uyahinei
a paliwelemi inapa ega ona witumaganeu yaka omi dewa apapoehi
tepahiyei apo ona hilage.’

25Ega yaka hi lubayadeya hi pa, ‘Tam iyai?’
Ma Yesu i baha nae uyahihi i pa, ‘Houga daodaona amaka a palipali-

welemi. 26Emoemotau a wigoumi ginouli magomagouhi ubeihi tamogi
apeega babana Tu himiliu tauna a dewa hi dumalu ma awai a noonoli
tauna uyahinei a ibaabaniyeya taumi hipuli lawami uyahimi.’

27Ma awibaabanina Amana binei, tauhi ega hita nugotuhu tuhagaya.
28 Yaka Yesu i paliwelena mehi i pa, ‘Yohola tau Lawa Moinau apo ona
wohepau apoma ona hanapugeu tau iyai, po ona nugotuhu tuhagaya
ega tau u nugotuhugei ata wobagibagi, ma Amau awai i iatatiyeu tauhi
a ibaabaniyehi. 29 Tu himiliu ega ita nehaleu, mitehi to wobagibagi po

houga magomagouna a laikaohaya.’ 30 Yesu a baha lawamagomagouhi
hi noonoli po hi witumaganena dumaya.

Abelaham gugunina
31 Mi Yudeya, tauhi Yesu a baha tu witumaganena i paliwelehi i pa,

‘Apo u wiatatiyana ona wotagohi yaka taumi tu wimulitagou dewade-
wahi. 32Po tauminugogadagadaladumanaonawaya, popalihalenaona
tuhagaya.’

33Tauhi hi baha nae Yesu uyahina hi pa, ‘Tauyai Abelaham gugunina
po ega iyai gehouna a taniwaga ita lauguduguduyai. Ma ombaha anona
awai po u pa, palihalena ona tuhagaya?’

34 Ega yaka Yesu i baha meme uyahihi i pa, ‘A baha duma uyahimi
iyawoi tauhi hai dewa apapoehi naka tauhi apapoe i panihi. 35 Tu
bagibagihotawaimihanaegaguguniuyahihi itamemewahaga,ma lawa
natuna guguni uyahihi apo ina mewahaga. 36 Tau Yaubada Natuna
yaka apo omi apapoe hi panipanimi uyahinei palihalena a welemi po
palihalena dumana ona tuhagaya. 37 A hanapugemi taumi Abelaham
gugunina, ma tamogi o ileta ipa ona lihilageniu babana u wiatatiyana
egaunugonugomihita lugeletehi. 38TauAmauumatanaawaiagagalehi
naka a ibaabaniyehi. Ma taumi amami uyahinei awai o noonolihi o
wobagibagiyehi.’

39 Tauhi Yesu a baha hi wimiheya hi pa, ‘Tauyai Abelaham guguninei
to nei.’
Yesu i baha nae uyahihi i pa, ‘Itapa taumi Abelaham googana dumahi

apo a dewa ota wotagoya. 40 Ma taumi omi nugotuhu tapuna yaka o
ileta ipa ona lihilageniu, tau baha dumana tu bahena Yaubada uyahinei.
Ma omi dewa a gagaleya ega mei Abelaham a dewa. 41 Taumi amami a
bagibagi o wotagohi.’
Ega yaka hi pa, ‘Aa, ega tauyai dewa apapoena natunatuna; tauyai

amiyai emosi hota gowana Yaubada.’
42Yesu i baha nae uyahihi i pa, ‘Inapa taumi Amami dumana Yaubada

yaka ona luhogaleu babana tauYaubada i himiliu po ahopumai hoi hip-
uli. Tau ega u nugotuhugei ata nei, ma Tu himiliu tauna a nugotuhugei
a nei. 43 Awai binei u baha u nugonugomi ega hita lugiigilihi. Nugote
ega emoemotami ipa u baha ona lutaniganena imahiyeya. 44 A hana-
pugemi taumi Tomodulele natunatuna, yaka nugonugomi luhogalana
ipa amamina a bagibagi ona dewaya. Houga wawala uyahina i nei
po amalai tauna tu lihilage, ega kikina dewa dumadumaluna uyahina
ita memae. Houga magomagouna koyamagei e ibaabani po tauna a
dewa dumana, yaka tauna tu wikoyakoyama amahi 45uyahinei ega ota
witumaganeu babana tau baha dumahi uyahimi a ibaabaniyehi. Ma
iyowai? 46 Emoemotami lawa gehouna uyahimiyei u dewa apapoehi
ina bahena geletehi? Ega emoemotami. Baha geka a ibaabaniyehi
naka baha dumahi, awai binei ega ota witumaganeu? 47 Tauhi iyawoi
Yaubada a lawa naka a baha tu nonolina. Ma taumi iyawoi ega Yaubada
a lawa, yaka a baha ega ota nonolihi.’

48Mi Yudeya Yesu a baha hi wimiheya hi pa, ‘Lolowa i baha uyahim
geka amaka anona i lugeleteya, babana to pa, tam lawa Samaliyagei
yaka alugo apapoena uyahim ememae.’

49 Yesu tanitaniwaga hai baha i wimiheya i pa, ‘Tau ega alugo apa-
poena uyahiu, ma Amau a wiyateyateya, ma taumi ega kikina ota wiy-
ateyateu. 50Tau ega tuwegau ata wohepa meya, ma Taniwaga gehouna
tauna e wohepau, tauna apo ina limoineu. 51 A baha duma uyahimi,
taumi iyawoi u baha geka ona wotagoya yaka apega ona hilage.’

52Ega yakami Yudeya Yesu a baha hiwimiheya hi pa, ‘To hanapugena
dumam alugo apapoena uyahim e memae, babana Abelaham to hana-
pugeyama i hilage, ma tu bahapiko to hanapugehima hi hilage. Ma tam
om baha iyowai po u pa, “Apo iyawoi u baha hina wotagohi yaka apega
hina hilage.” Tam lawa awai? 53Gogiyai Abelaham amaka i hilage, ma e
ileta ipa una gelagoni? Tu bahapiko amaka hi hilage, ma om nugotuhu
ipa una houna hopu nehi, bo?’

54 Yaka Yesu uyahihi i baha nae i pa, ‘Apo tau a hunena meu yaka u
omhunana naka ginouli yabayababa. Ma Amau e hunehuneu, taumi
omi baha o pa, “I Yaubada.” 55 Taumi ega Yaubada ota hanapugeya, ma
tau a hanapugeya. Inapa a baha ana pa, “Ega ata hanapugeya,” yaka
apo ona kawaikoyakoyameu ma tamogi taumi o ikoyakoyama. Ma tau
amaka a hanapugeya po a baha a wotagoya. 56Ma gogamina Abelaham
a kaohana ipa u iyeta ina galeya, po i galeya yaka i kaoha duma.’

57 Mi Yudeya hi baha nae Yesu uyahina hi pa, ‘Tam yohola ega om
bolimamagouhi 50uta tuhagaya. Maubahaupa, Abelahamuta galeya.’

58 Yesu i paliwelehi i pa, ‘A baha duma uyahimi, Abelaham muliyei
apomahi guni,mahouga noka uyahina tau amemae.’ 59Abahana binei
mi Yudeya hi luyogigai po gaima hi tama po ipa Yesu hina wilawi, ma u
matahi i lugowadeya po numa dalabu baneina i hopu haleya.

9
Yesu lawa amatakekena hi guniguni i luyawahi

1Houga gehouna Yesu tahayagei i nenae, po lawa gehouna i gagaleya
a matakekena ma hi guni. 2 A hewahewali Yesu hi lubayadeya hi pa,
‘Guyau, iyai a apapoegei lawa geka a matakekena hi guni, tauna bo
amanama hinana?’

3 Yesu hai baha i wimiheya i pa, ‘Ega tauna a apapoe bo amana ma
hinana po amatakekena hita gunima ipa Yaubada a bagibagi wipoyana
ina wogeleteya lawa magomagouhi uyahihi. 4 Tu himiliu tauna ipa
a bagibagi ta dewahi iyeta hougana uyahina, ma uguwa ina nei ega
emoemotana po iyai gehouna ina bagibagiyehi. 5Geka hougana tau hoi
hipuli a memae, lawa atapuhi hai yayata.’

6 Geka bahana i baheya ma hoi hipuli i howa, po bigabiga i waya po
uyahinei lawana matana i wololoya. 7Ma i baha uyahina i pa, ‘Una nae
Silowam u goilana apo una witepaoga.’ (Silowam a bui himihimila.)
Yaka i nae po iwitepaoga, po anaimata lugiigilina i nae anumauyahina.

8Mahewalina a lawapoodubona lawahi gagaleyahi pa, ‘Gekanugote
tauna tu wilulupali?’

9Ma gehouhi hi pa, ‘Ma nugote tauna, houga magomagouna i memae
ma i lulupali.’
Ma gehouhi hi pa, ‘Eega. Tamogi galenanamei tauna.’
Ega yaka hewalina i baha i pa, ‘Geka tau.’
10Yaka hewalina hi lubayadeya hi pa, ‘Iyowai mamatam i lugiigili?’

11Maipaliwelehi i pa, ‘LawagehounagowanaYesubigabiga i howaya,
ma bigabigana i waya po uyahinei matau i wololoya, ma i himiliu i
pa, ‘Una nae Silowam u goilana po una witepaoga,’ yaka a nae po a
witepaoga, pomatau hi lugiigilihi.’

12Yaka hi lubayadenameya hi pa, ‘Meka tauna?’
Ma hewalina i pa, ‘Ega ata hanapugeya.’
13-14Yesu iyeta dalabuuyahinama lawamatanabigabigagei i dewade-

waya binei ma lawana hi weluwaya po hi niyeya Palisi lawahi uyahihi,
15 po Palisihi lawana hi lubayadena meya hi pa, ‘Iyowai ma matam i
lugiigili?’
Ega yaka i paliwelehi i pa, ‘Lawana bigabiga i godaya po matau i

wololoyama awitepaoga pomatau i lugiigili.’
16Ma Palisi hai bolu gehouhi hi baha hi pa, ‘Tu bagibagi naka nugote

ega Yaubada uyahinei, babana dalabu lugagayona ega ita wotagoya.’
Ma bolu gehouhi hi baha hi pa, ‘Iyowai tu apapoe ma apo manini

wekiwekilalana ina dewahi, nugote ega emoemotana?’ Geka bahahi
uyahihiyei ma nugokahakaha i geleta uyahihi.

17 Ega yaka Palisihi tu matakekena hi lubayadena meya hi pa, ‘Tam
iyowai omwinugonugotuhu lawanamatam i dewadewaya binei?’
Ma tumatakekena ibaha ipa, ‘TaunaYaubadaa tubahapikogehouna.’
18Ma mi Yudeya tanitaniwagahi ega hita witumagana ipa lawa geka

a matakekena ma hi guni, ma geke hougana matana i lugiigili, yaka
hinana ma amana hi otugehi 19 po hi lubayadehi hi pa, ‘Tewela geka
taumi natumi? Ona paliweliyai, a matakekena ma o guni? Iyowai ma
matana hi lugiigilihi?’

20 Hewalina amana ma hinana Palisi lawahi hi paliwelehi hi pa, ‘To
hanapugeya tauyai natuyai, po a houga guni uyahina a matakekena
i wawala, 21 ma matana i laugiigili ega tota hanapugeya, po iyai i
widewadewaya ega tota hanapugeya. Ma taunaona lubayadeyababana
amaka i lata.’ 22 Amana ma hinana baha geka hi bahebaheya babana
mi Yudeya hai tanitaniwaga hi matoutehi. Babana lugagayo hi houni hi
pa, apo iyai Yesu ina kawaibesinanageya yaka apo to wihinigigiyeya po
i tapalolo ina hopu haleya. 23Geka lugagayona binei, ma lawana amana
ma hinana hi pa, ‘Tauna ona lubayadeya babana amaka i lata.’

24Ega yaka tumatakekena hi otugenameya po hi baha nae uyahina hi
pa, ‘Ega Yesu una hunehuneyama Yaubada una huneya babana tauna i
luyawahimma naka lawana to hanapugeya tauna lawa apapoena.’

25 Ma i baha i pa, ‘Ega ata hanapugeya tauna tu apapoe bo ega. Ma
tamogi matau kekena i liyeuyeuya.’

26Yaka hi baha uyahina hi pa, ‘Awai i dewaya pomatam i liyeuyeuya?’
27 Tu matakekena i baha i pa, ‘Amaka a paliwelemi ma ponau ega ota

nonoli, awai bineima ipa ona nonolameya? Nugote taumi o luhogaleya
ipa ona wotagoya, bo?’

28 A baha binei ma hi paliyeya hi pa, ‘Tawa tam tu wotagona, ma
tauyai Mose tu wotagona 29babana a baha Yaubada uyahinei amaka to
hanapugeya. Ma tauyai Yesu ega tota hanapugeyamiyei i nei.’

30 Lawana matana keekena i baha uyahihi i pa, ‘Geka dewana naka
i nugopilipili duma babana lawana matau i liyeuyeuya, ma ega ota
hanapugeya po o pa miyei i nei. 31 Amaka ta hanapugeya Yaubada
tu apapoe ega ita noonolihi, ma inapa iyai Yaubada ina wotalagiyeya



Yoni 9:32 176 Yoni 10:12

ma a nugotuhu ina wobagibagiyehi yaka apo Yaubada ponana ina
nonoli. 32Ta hanapugena dumaya odubona po amalai ega iyai gehouna
tuwegana tata nonoli ipa matakeke lawana ita widewadewaya. 33 Itapa
Yesu ega Yaubada uyahinei, apega wipoya geka pitenana ita dewahi.’

34Palisi lawahi tumatakekeuyahinahi bahanaehi pa, ‘Tam tuapapoe
omhouga tewelauyahinei i nei poamalai. Ma ipaunawiatatiyeiyai, tam
iyai?’ Yaka numa dalabu hinenei hi wiyagaya po i hopu halehi.

35 Yesu lawana tuwegana i nonoli ipa numa dalabu hinenei hi wiya-
gayapo i hopuyakaYesu lawana i biheyapo i tuhagaya. Ma i lubayadeya
i pa, ‘Yaubada a Besinana lawana uwitumaganeya?’

36Mamatakeke lawana i baha i pa, ‘Bada, tauna iyai po apo awituma-
ganeya?’

37YakaYesu i bahanae uyahina i pa, ‘Lawana amakau galeyama geka
mitehi o ibaabani.’

38 Lawana i baha i pa, ‘Guyau, a witumaganem,’ ma i polou po i
wiyateyate.

39Yesu ibahanae ipa, ‘Tauaneneihoihipuli ipaagalenakahakahami,
po tauhimatahikeekehihinagalenameme,ma tauhimatahi laugiigilahi
apo hinamata keke.’

40Palisi Yesu a baha hi noonoli po hi pa, ‘Ega tauyai tu matakeke.’
41 Yesu i baha nae uyahihi i pa, ‘Itapa taumi matami hita keke apega

Yaubada ita wigoumi. Ma taumi o pa matiyai he laugiigilihi, yaka omi
dewa apapoehi uyahimi hememae.’

10
Sipi hai gali paliluwaluwana

1Yesu ibaha ipa, ‘Abahadumauyahimiapo iyai sipihai galimatetanei
ega ina lui, ma tupo tapunei in’omgeina tagona, yaka tauna tu danene
po tu’munugo. 2 Apo iyai sipi hai matetagei ina lui, tauna sipi hai tu
galena itete dumana. 3 Yaka mateta tu galena itetena tauna binei gudu
i hoeya. Ma i lui, po a sipihi gowahi i yatonihi po ponana hi nonoli
ma hi wimulitagoya po hi hopu hoi uputa. 4 Hougana i hopunehi hoi
uputa po i lutahaya lawenihi ma sipi hi wotagoya, babana ponana hi
hanapugeya ma hi malagameya. 5 Apega iyai gehouna hina wotagoya,
apo inapa lawa tapuna yaka apo hina lowo haleya, babana ponana
ega hita hanapugeya.’ 6 Yesu baha wiluwaluwa geka i paliwelehi, ma
nugonugohi ega hita lugiigilihi.

Yesu tauna sipi tu galena itete dewadewana
7 Ega yaka Yesu i baha meme uyahihi i pa, ‘A baha duma uyahimi,

tau sipi hai matete! 8 Lolowa tu galena itete tahatahayahi tauhi tu
danene po tu’munugo yaka sipi ponahi ega hita nonolihi. 9Tau mateta!
Apo iyawoi uyahiugei hina lui, yaka apo hina luyagohana, babana
houga magomagouna he lui ma he hopu po hiyamoni dewadewahi he
tutuhagahi. 10Tu lugowadahineipohedanedanene,mahe laihilagenihi
ma he launohanoha, ma tau a nenei ipa luyagohana dewadewana po
hogohogona uyahiugei hina tuhagaya.’

11 Yesu uyahihi i baha i pa, ‘Tau sipi hai tu galena itete dewadewana,
uyahinei yautuwe apo a palihaleya sipi ubeihi po a hilage. 12Apo lawa
awai ega a sipi dumahi,mamaiha binei e gagalena itete, lawana kedewa
woyahiyahina i gagaleya ma i nenei yaka sipihi i lowo halehi. Ma

kedewana sipi gehouhi i unihimaatapuhi i lunohanohahi. 13Ma lawana
a lowobabanamaihabinei ewobagibagi,ma sipihi ega tauna galineima
lawa gehouna a gamogamo yaka ega ita luhogalehi.

14 ‘Tau sipi hai tu galena itete dewadewau, uyahinei u sipi a hana-
pugehi ma tauhi hi hanapugeu. 15 Mei tau Amau a hanapugeya, ma
Amau tauna i hanapugeu. Ma apo yautuwe a palihaleya po sipi ubeihi
a hilage. 16 Sipi gehouhi he memae ma ega geka galina u hinena hita
memae, naka tauhi ipa apo a weluwinihi po hina nei uyahiu po ponau
hina nonoli ma hina wotagou. Yaka hai lawa mitehi hina wibolu emosi
ma hai tu galena itete emosi. 17Amau i luhogalena dumau babana apo
yautuwe a palihaleya hoi hipuli po a hilage, ma yohola apo a tuhaga
meya. 18 U hilage ega iyai gehouna ita taniwageya, tau tunawau a
palihalenameu po apo a hilage,ma emoemotau apo yautuwe awimeya,
babana Amau a nugotuhu po a taniwaga uyahiu.’

19Yesu geka a bahahi ubeihi, mami Yudeya tunawahi ma hi wigamo-
gahigahi po hi kahakaha mehi. 20 Lawa gehouhi hi baha hi pa, ‘Alugo
apapoena i luiya po i libadebadeyama ega ponana ona noonoli.’

21 Ma gehouhi hi baha hi pa, ‘Moina geka pitenana alugo apapoena
a baha? Ega emoemotana po alugo apapoena matakeke lawana ina
widewadewaya.’

Mi Yudeya Yesu hi wihinigigiyeya
22Hougawayau hougana uyahinama Yelusalemnumadalabuwouna

tolehana hi dewaya. 23Yesu numa dalabu baneina u hinena i lautowolo
nae, babanoya gehouna hi wigowaya hi pa, Solomona Wasawasa a
babanoya. 24Ma mi Yudeya Yesu hi mewiwileya ma hi lubayadeya hi
pa, ‘Tam houga magomagouna nugonugoiyai e laipilipili, meyanai apo
una baha dumalu uyahiyai, apo tam Besinana lawana yaka?’

25 Yaka uyahihi i baha nae i pa, ‘Amaka a paliwelemi ma taumi ega
ota witumaganeu, po gasi manini Amau gowanei a dewadewahi naka
tauhi he wogeleteu. 26 Ma ega ota witumaganeu, babana taumi ega u
sipi. 27 Tau u sipi ponau hi nonoli ma a hanapugehi, yaka he wotagou
28 po apo yautu tuwetuwenai a welehi, po apega hina hilage, ma apega
iyai gehounaunimau inwihalehi. 29Sipihi tauAmau iweleu yaka apega
iyai Amau nimanei ina wihalehi, babana tauna lawa magomagouhi i
kadidila lagonihi 30Amauma tau naka emoemotiyai.’

31 Yaka mi Yudeya gaima hi tama meme po ipa Yesu hina wilawi.
32 Yesu i galehi yaka i baha nae uyahihi i pa, ‘Manini magomagouhi
Amau uyahinei u matami a dewadewahi ma waigohina binei o galena
iapapoeniu po ipa gaima uyahinei ona wilawiu?’

33MiYudeyaYesuabahahiwimiheyahi pa, ‘Ega ipaommanini ubeihi
ma to wilawim, ma u baha kawayagala po Yaubada u widibogi. Awai
binei tam lawa hota ma u pa, “Yaubadamitehi emoemotami.” ’

34 Ega yaka Yesu i baha uyahihi i pa, ‘Lugagayo gilugilumana buka
uyahina i pa, “Amaka a baha uyahimi a pa, taumi mei Yaubada.”
35 Ma Yaubada a baha apega ina buda. Ipa tauhi mei Yaubada babana
Yaubada a baha hi nonoli, tau Yaubada ega ata idibogi, 36babana Amau
i winaganiu ma i himiliu po a nei hoi hipuli po a bagibagi a dewahi,
yaka a paliwelemi tau Yaubada Natuna. 37 Itapa Yaubada a bagibagi ega
ata dewadewahi apega ota witumaganeu. 38 A hanapugemi taumi ega

ota itumaganeu, ma tamogi a bagibagi ona galehi po ona witumaganeu
po ona hanapugeu tau Yaubada uyahina a memae ma tauna uyahiu e
memae.’ 39 Houganana mi Yudeya hi leta ipa hina womomohi po ega
emoemotahi, ma i nae.

40 I nehalehi po i damana meme Yodani goilana u tuponei odubona
Yoni anani bapatiso u dobuna po naka hotanana i memae. 41Ma lawa
boluhi hi liya nae uyahina po hi galeya ma tunawahi ma hi ibaabani hi
pa, ‘Yoni ega amanini ita dewahi po tata galehima i ibaabani hota, ma a
bahahi anohi lawana binei amaka i geletai.’ 42 Tupo noka uyahina lawa
magomagouhi Yesu hi witumaganeya.

11
Lasalo hilage uyahinei i towolomeme

1 Lawa gehouna gowana Lasalo i totogo. Lasalo a meyagai Betani
tupo Yudeya uyahina ma nounouna luwaga, Maliya ma Maleta. 2Geka
Maliyana tauna yohola apo Yesu aena ina wineuli ma apalanei ina
hamagi. 3Ma Lasalo i totogo yaka, nounouna Yesu a tuwega hi himila
niyeya uyahina hi pa, ‘Guyau, tulam u lauhogaleya i totogo duma.’

4 Yesu tuwega i waya, ma a hewahewali uyahihi i baha i pa, ‘Totogo
anona noka Lasalo ega a houga hilage dumana, ma ipa Yaubada a
wipoya lawa atapuhi hina galeya po Yaubada hina wotalagiyeya ma
Natuna.’ 5Maleta walehina mitehi ma nouhi Lasalo, Yesu i luhogalena
dumahi. 6 Hougana Lasalo a totogo tuwegana i nonoli, ma tuponana
uyahina i memae naka iyeta luwaga hi kokoe.

7 Iyeta luwaga u mulina, a hewahewali uyahihi i baha i pa, ‘Ta
gunawileta Yudeya u tupona.’

8 Ma hi baha nae Yesu uyahina hi pa, ‘Guyau, ega emoemotana ta
gunawileta babana ega houga ita dao, ma lolowa mi Yudeya ipa hina
lugaimam, ma u baha po ipa ta gunawilenameta.’

9 Yesu i pa, ‘Iyeta a yayata e iwawali malatomtom po a siga ibiga, ma
apo lawa yayatagei ina nae yaka apega aebahibahi ina wialoni babana
kabudala yayatana e lalani. 10 Ma apo uguwei ina nenae yaka apo
aebahibahi ina wialoni, babana ega yayatagei ina nenae.’

11 A nugotuhu geka i paliwelehi po i kokoe, ma i baha meme i pa,
‘Tulata Lasalo amaka i eno, yaka ta nae po a limaamahi.’

12 Hi baha nae uyahina hi pa, ‘Guyau, apo in’eno hilage yaka apo
kamnana ina dewadewa.’ 13 Yesu a baha ano dumana naka Lasalo
amaka i hilage, ma a hewahewali hai nugotuhu hi pa eno hilage binei
ita ibaabani.

14Ega yaka Yesu uyahihi i bahena geleteya i pa, ‘Lasalo amaka i hilage,
15ma a kaoha duma babana a hilage uyahina ega tau ata memae. Ma a
hilagenauyahinei apoubagibagi onagaleyamaonawitumaganeu, yaka
ta nae uyahina.’

16Tomasi tauna hi igowaya hi pa, Natulagalaga, i towolo po i baha nae
i pa, ‘Amakama ata Badamitehi ta nae po ina hilahilage, yaka tauta gasi
ta hilage.’

17 Yesu i nae Betani meyageina u liyaliyana ma tuwega hi paliweleya
naka Lasalo amaka i hilage, po hoi kokowaga i eneno iyeta wohepali
hi kokoe. 18 Betani ma Yelusalem mawana ega ita dao, mei kabudala
gaogaona emosi, 19 yaka mi Yudeya hi nei Maleta ma Maliya uyahihi

po ipa hina winugohegoyahi po nugonugohi hina dewadewa. 20Maleta
Yesu a nei tuwegana i nonoli, yaka i nae po hoi tahaya po i tutuotootoni
ipa hina witutuhaga, mawalehinaMaliya hoi numa i memae.

21Maleta Yesu i tuhagayapo i bahanaeuyahina i pa, ‘Guyau, itapa tam
geka hotanana uta memae nouwe apega ita hilage. 22Ma a hanapugem
apo Yaubada uyahina una lupali yaka om lupalina anona inawelem, po
ina lugeleteya.’

23 Yesu Maleta uyahina i baha nae i pa, ‘Noum apo hilagei ina towolo
meme.’

24 Maleta Yesu a baha i wimiheya ipa, ‘Aee, Bada, moina dumana, a
hanapugem. Iyeta sigasigana uyahina hilage uyahinei Lasalo apo ina
towolomeme.’

25 Yesu i baha nae Maleta uyahina i pa, ‘Tau towolo meme a baba po
gasi yautu tuwetuwenai, apo iyawoi hina witumaganeu yaka hawena
apo hina hilage ma tamogi houga e nenei apo tauhi a witowolo mehi po
yautu memewahagana hina tuhagaya. 26Ma apo iyawoi hina wituma-
ganeu, yaka apo yautuhi hina tuhagaya po apega hina hilage. Ma tam
iyowai, u baha geka binei ma uwitumaganeu bo ega?’

27 Maleta i baha i pa, ‘Guyau, a witumaganem, babana tam Be-
sibesinanam po tam Yaubada Natuna, lawa to iototonanem om nei hoi
hipuli binei.’

28 Yesu i baha woloe, ma Maleta i gunawileya hoi numa po walehina
Maliya i paliweleya i pa, ‘Bada amaka i nei po i lubayadem.’ 29 Yaka
Maliya i bulili po i nenae ipa Yesu ina galeya. 30Yesu yohola ega ita nae
hoimeyagai,maMaletamitehi hi itutuhagauyahina imemaemaMaliya
i nei po i geleta. 31Mami Yudeya Maliya tu winugohegoyanamitehi hoi
numahimemae, hi gagaleyama i bulili po i nenaeyakahiwotagoya. Hai
nugotuhu hi pa ita nenae hoi kokowaga u tougei. 32Maliya i nae po Yesu
uyahina i geleta, ma u aena i polouma i tou bahabaha i pa, ‘Aee, Guyau,
itapa tam geka hotanana uta memae apega nouwe ita hilage.’ 33 Yesu
Maliya a tou po gasi mi Yudeya Maliya mitehi hi nenei hai tou i noonoli
po nugonugona i wiyuwa duma.

34Yaka i lubayada uyahihi i pa, ‘Meka a kokowaga?’
Ma hi baha hi pa, ‘Guyau, ta nae po una galeya.’
35Yaka hi nae po i tou.
36Ma mi Yudeya a nugowiyuwa hi gagaleya po hi pa, ‘Baha dumana,

tulana i luhogalena dumaya.’
37Ma lawa gehouhi hi ibaabani hi pa, ‘Lolowa lawa matana keekena

i luyawahi, ma awai binei po tulana i totogo ma ega ita luyawahi, ma i
hilage wahaga.’

38 Yesu a nugowiyuwana i geleta hoi kokowaga po mateta uyahina
i towolo. Kokowagana naka gaima duyuwana ma matetana gaima
baneina uyahinei hi lutomgeya. 39 Ega yaka Yesu bolu uyahihi i baha i
pa, ‘Gaima geka ona wihaleya.’
Ma tu hilahilagena nouna Maleta i baha nae i pa, ‘Guyau, amaka i

bowa babana iyeta wohepali amaka hi kokoe.’
40 Yesu i baha nae Maleta uyahina i pa, ‘Amaka a paliwelem a pa,

una witumaganeu yaka apo Yaubada a wipoya una galeya ma una
wotalagiyeya.’

41 Yaka gaima hi wihaleya, ma Yesu i galena watata ma i lupali i pa,
‘Amau, tinanibaneinahougamagomagounaunoonoliu. 42Tau tunawau
hougamagomagouna a hanapugeya u lupali u nonoli, ma geka hougana
lawa hi towotowolo wiiwileu ubeihi a laupali ipa hina witumaganem
tam u himiliu po a nei.’

43A lupali umulina Yesu ponana i lata, ma i otu i pa, ‘Lasalo, una hopu
mai!’ 44Mala emosima lawanahilahilagena ahumahumana iwotowolo
po ihopumai, aenaponimanaapanipanihi,ma tepanaahumahumana.
Yesu i baha i pa, ‘Ona lupena haleya, ma ona wohaleya po ina nae.’
Mi Yudeya nugonugohi ipa Yesu hina lihilageni
(Matiu 26:1-5; Maki 14:1-2; Luka 22:1-2)

45 Mi Yudeya Maliya tu winugohegoyana hi nenei, Yesu a bagibagi
hi gagaleya po hi witumagana duma. 46Ma gehouhi ega hita wituma-
ganeya, yaka hi gunawilehi po Palisi lawahi hi wibenabenamehi Yesu
awai i dewadewaya binei.

47 Yaka tu witalaguyaba babadahi po Palisi lawahi, po tanitaniwaga
gehouhi hi’mboina gogona po hi pa, ‘Lawana uyahina apo awai ta de-
waya, babanamanini atapuhi edewadewahi? 48Ma lawamagomagouhi
apo hina wotagoya. Ma inapa ega ta liwoloeya, apo binei ma lawa hina
wobahabaha po mi Loma hai tu wigawiya hina towolo po ata numa
dalabu baneina hina wiapapoeya po ata lawa gasi.’

49 Ma Kayapa, hai bolu uyahinei naka bolimana hai taniwaga, po
omboinana uyahina i baha i pa, ‘O winugoneina duma. 50 Ega ota
hanapugeya apo lawa gehouna boluta ubeita ina hilage. Ma a hilagena
binei tauta mi Yudeya boluta apega ta hilage.’

51Kayapa baha geka i bahebaheya ega tauna a nugotuhugei, babana
bolima noka uyahina tauna tu witalaguyaba hai taniwaga, yaka i baha
piko ipa apo Yesu ina hilage mi Yudeya boluta ubeita. 52Ega mi Yudeya
tunawata ubeita ipa ina hilage ma tupo atapuhi Yaubada a lawa he
memae apo ina welugogonihi po tauta bolu emosi. 53 Naka iyetana
uyahina tanitaniwaga hi wiwogatala wawala ipa Yesu hina lihilageni.

54 Uyahinei Yesu ega mi Yudeya matahiyei ita nenae ma i nehalehi
po i nae dobu gehouna gowana Epalaim u pitapitana, po noka hotana
a hewahewali mitehi hi memae.

55 Ma welulagona tolehana i tutulabelabeni, ma mi Yudeya hi liya
nae Yelusalem ipa hina liyeuyeu mehi, ma u mulina apoma toleha hina
dewaya. 56 Houga naka uyahina numa dalabu baneina u hinena hi
memae, ma Yesu hi gagalena bibiheya, ma tunawahi hi ibaabani hi pa,
‘O nugonugotuhuya apo ina nei geka tolehana uyahina, bo eega?’

57Palisi lawahi po tuwitalaguyaba babadahi lawa hi paliwelehi hi pa,
‘Apo Yesu meka ona tuhagaya, yaka ona nei po ona paliweliyai po to
womomohi.’

12
Yesu u Betani hi wineuli
(Matiu 26:6-13;Maki 14:3-9)

1 Iyeta magouhi 6 hi iotonana, ma apo Welulagona tolehana hina
dewaya, yaka Yesu Epalaim i nehaleya po i nae u Betani Lasalo a
meyagai uyahina, tauna lolowa hilage uyahinei Yesu i witowolo meya.
2NokahotananaYesubinei anianihiwononogo,Maleta aniani i ululona.

LasalomaYesuhai lawamitehi hi tugula pohimam. 3MaMaliyawakatu
dimudimumuna mihana i lata duma ma i gimaleya po i neiyai Yesu
uyahina po aena i hiwogi. MaMaliya i polou po Yesu aena iwololoyama
apalanei i hamagi. Ma wakatuna dimumuna numa hinena i wihogoya.

4Ma Yudasa Isakaliyota tauna Yesu a hewali gehouna, tauna apo Yesu
ina nugohaleya. Nugonugona i ibagibagi po i pa, 5 ‘Awai binei wakatu
gekaegahita gimalenahaleyapomihanakinahandele tonugahitawaya
po dayadayabu lawahi hita haguhi?’ 6 Yudasa a nugotuhu geka ega
nugotuhu dumana, babana ega tu dayadayabu ubeihi ma tauna binei.
Matababana tu danene gehouna, tauna hai mone tu galena itetena, ma
monehi i danedanenehi.

7 Ega yaka Yesu i baha nae Yudasa uyahina i pa, ‘Geka wawinena
ega ona palipaliwiyalutugeya. Nugotuhu geka i dewadewaya naka apo
hoi kokowaga hina huhouniu binei i dewaya. 8 Taumi apo dayadayabu
mitehihougamagomagounaonamemae,ma tauapegahougadaodaona
ta memae.’

9Mi Yudeya Yesu tuwegana hi nonoli u Betani i memae, yaka hi liya
nae uyahina. Hai nae babana nugonugohi ipa Yesu hina galeya ma
Lasalo gasi, babana Yesu hilage uyahinei i witowolo meya. 10-11 Bolu
Lasalo hi galeya po Yesu hi witumaganeya, yaka tu witalaguyaba
babadahi hi baha gogonama ipa Lasalo hina lihilageni gasi.

Yesu a lui Yelusalem
(Matiu 21:1-11;Maki 11:1-11; Luka 19:28-40)

12 Malinatom apo Yesu ina lui u Yelusalem ma houga noka uyahina
bolu baneina hi memae Yelusalem Welulagona tolehana binei. Yesu
tuwegana hi nonoli ipa apo ina nei. 13 Yaka lawa beda luguluguhi hi
tamihi ma hi nae po ipa Yesu mitehi hina witutuhaga. Ma hi wotalagae
ma hi otu labatana hi pi,
‘To wotalagiyem!’
‘Yaubada gowanei e nenei tammi Isalaela i Wasawasa.’

14 Yesu gamogamo gowana doniki i tuhagaya ma i gelu po i nenae, mei
Yaubada a Buka gilumana hi bahebaheya pite,
15 ‘Saiyoni* dobu diidigana,

lawami ega onamatomatouta.
Geka hougana omiWasawasa e luilui mai uyahimi.

Tauna doniki wouna uyahina i gelu po i nei.’
16 Iyeta noka uyahina Yesu a hewahewali lawa hai wotalagae hi

nonoli,ma anona egahita nugotuhu tuhagaya. Yesu ananimewasawasa
u mulina apoma nugohiyei i gae, 17 babana Buka hi gilugilumi anona i
lugeleteya.
Bolunana hai wotalagae babana lolowa Yesu Lasalo kokowaga

uyahinei i otugeya po i towotowolo meme ma bolu hi galeya, ma hi
nae po lawa atapuhi hi paliwelehi. 18 Lawa magomagouhi a manini
wekiwekilalana hi noonoli yaka hi liya nae ipa Yesu hina galeya. 19Ma
Palisi lawahi tunawahi hi ibaabani hi pa, ‘Ata kadidili amaka hi kokoe
babana lawa atapuhi amaka he liyaliya nae Yesu a bolu uyahina.’

20TolehanauyahinamiGiliki gehouhi u hayahi himemae,ma tauhi tu
tapalolo po hi gae YelusalemWelulagona tolehana binei. 21Mami Gilik-
ihi hinaePilipouyahina ipahina lubayada, Pilipo tauna lawaBesaidagei
* 12:15: Saiyoni Yelusalem gowana gehouna, anona Yaubada a dobu.

tupo Galili uyahinei i nei. Hi nae po hi pa, ‘Bada, nugonugoiyai ipa Yesu
to galeya.’ 22 Pilipo i’mhoe po i nae Andulu uyahina po i paliweleya ma
hai luwaga hi nae Yesu uyahina pomi Giliki hai luhogala hi paliweleya.

23Yesu mi Giliki hai lubayada i wimiheya i pa, ‘Houga amaka i geleta,
po Lawa Moinau u Wasawasa a tuhagaya. 24 A baha duma uyahimi,
inapapola ega inapeuhoi hipuli po inahilagema tunawana inamemae.
Ma inapa ina hilage yaka apo ina lahaya po in’ugo imahi. 25 Taumi
polana naka pitenana, ipa omi luyagohana ona luhogaleya, yaka apo
ona haleya, ma tamogi apo yautumi ona palihaleya hipuli geka uyahina
yaka houga e nenei apo luyagohana ona tuhagaya. 26Apo taumi iyawoi
nugonugomi po uyahiu ona witubagibagi yaka ona wimulitagou po
meka a memae taumi gasi ona memae. Taumi iyawoi ona bagibagi
biugei, yaka Amau apo ina kawaidewedewemi.’

27 Yesu i baha meme i pa, ‘Houga geka uyahina nugonugou i wiyuwa
duma, ma apo iyowai a lupali? Po witai geka uyahina Amau ina
wihaleu? Ega u nugotuhu babana binei a nei hoi hipuli. 28Nugote ana
pa, “Amau omwasawasa una wogeleteya.” ’
Ma baha yadei hi noonoli i pa, ‘U wasawasa amaka a wogeleteya apo

yohola a wogeletenameya.’
29Ma bolu hi towotowolo baha geka hi nonoli po hai nugotuhu hi pa,

‘Palele gololona.’
Ma gehouhi hi pa, ‘Ega, Yaubada a tuwinoyanoyauyahina e ibaabani.’
30 Ma Yesu i baha nae uyahihi i pa, ‘Baha o nonoli ega tau biugei

ma taumi bimiyei. 31 Houga amaka i geleta po tu apapoe hipuli geka
uyahina he memae Yaubada a libahibahi hina wialoni, ma hipuli geka
taniwagana Tomodulele apo ina halena hopuneya. 32Ma tau apo hina
wohepau po lawa atapuhi a teina gogonihi po hina nei uyahiu.’ 33Geka
Yesu a wiatatiyana, apo iyowai ma ina hilage.

34 Lawa boluhi a baha hi noonoli po a bahana hi wimiheya hi pa,
‘Ata buka i paliweleiyai i pa, Yaubada a Besinana memewahagana, ma
iyowai po u pa, “Lawa Moinau apo hina wohepau”? Lawa Moinana
tauna Yaubada a Besinana, bo ega?’

35Yesu i paliwelehi i pa, ‘Houga kuku hotana yayata uyahimi i memae
pogekahouganayayatanauyahinei onenae,mauguwaapo inanei yaka
apega tahaya ona galeya. Apo iyai uguwei ina nenae yaka apega tahaya
ina galena tuhagaya. 36 Geka hougana yayata uyahimi e memae yaka
yayatanaonawitumaganeya, po taumiyayata tuwotagona.’ Yesuabaha
geka i bahehi ma uyahihiyei i lugowadeya po i nehalehi.

37 Yesu manini wekiwekilalana magomagouhi u matahi i wogeleteya
ma ega kikina hita witumaganeya. 38Mei tu bahapiko Isaiya Yaubada a
baha i bahebaheya i pa,
‘Guyau, om tuwega to paliwelehi,

ma ega iyai tu witumaganem?
Omwipoya amaka hi galeyama ega hita witumaganeya.’
39Ma tauhi ega hita itumaganeya babana Isaiya amaka i paligeleteya i
pa,
40 ‘Yaubadamatahi i likekehi.

Ma nugonugohi i lupupuhi,
po ega emoemotahi matahiyei hina galeya

ma ega emoemotahi po nugogadagadala hina tuhagaya,

ma ega emoemotahi hina luhagawilehi po a luyawahihi.’
41 Isaiya baha geka i bahebaheya babana Yesu a wasawasa amaka i
galena tahaeya, yaka binei i baha tahaya.

42Mi Yudeya hai tanitaniwaga magomagouhi Yesu hi witumaganeya,
ma tamogi ega hita paligeletenamehi, babana Palisi lawahi hi matutehi
hi pa apo hai tapalolo uyahinei hina houna hopu nehi. 43Tauhi nugonu-
gohi ipa lawa hina hunehi, uyahinei Yaubada ega nugonugohi.

44 Yesu ponana i lata ma i baha i pa, ‘Apo iyai ina witumaganeu yaka
Tu himiliu tauna gasi i witumaganeya. 45 Apo iyai galenau ina galena
imahiyeya yaka Tu himiliu tauna amaka i galeya. 46 Tau yayata amaka
a nei hoi hipuli, ma iyawoi apo hina witumaganeu yaka apega uguwa
uyahina hinamemae.

47 ‘Iyai ponau i nonoli ma ega ita wiponawogogeu a apapoe apega a
taniwageya po a libahibahi, babana tau ega tu libahibahi ata nei, ma u
nei matababana ipa lawa a luyawahihi. 48 Apo iyai ina wihinigigiyeu,
po u baha ina wihinigigiyehi yaka houga e nenei Tu luhetala u matana
libahibahiapo inawialonihi, ega tauuyahiugeimaubaha i ihinigigiyeya
binei. 49 Babana u baha atapuhi ega tau u nugotuhugei, ma Tu himiliu
tauna i paliweleu po tau a ibaabaniyeya. 50 A hanapugeya Yaubada a
bahauyahinei apoyautumemewahagana ina geletai. Amauanugotuhu
i palipaliweleu po geka a palipaliwelemi.’

13
Yesu a hewahewali aehi i ogahi

1 Welulagona tolehana iyetana amaka i tuliyaliyani, ma malinatom
apohinadewaya. MaYesu i hanapugenadumayaahougaamaka i geleta
po apo hipuli ina nehaleya po ina nae Amana uyahina. Ma Yesu a lawa
hoi hipuli i luhogalena dumahi, po a luhogala i wogeleteya uyahihi.

2 Tomodulele Yudasa nugotuhu i weleya po i winugotuhuya ipa apo
Yesu ina nugohaleya. Yudasa tauna Simona Isakaliyota natuna. Yesu a
hewahewali mitehi hi’mam. 3 Yesu nugonugonei i hanapugeya ginouli
atapuhi Yaubada i weleya po tauna apo ina taniwaga. Ma i hanapugeya
tauna Yaubada uyahinei i nei yaka ipa ina gunawilena meya. 4 Yaka
amna uyahinama Yesu i towolo po a luilui i wihaleyama sawelo i waya
po i oteni. 5Ma goila i hiwogi gaeba baneina uyahina ma a hewahewali
aehi i ogahi po i kokoema sawelona uyahinei aehi i hamagihi.

6Ma Yesu i oga po i nae Simona Pita uyahina ma Pita Yesu uyahina i
baha i pa, ‘Guyau, ega aeu una ogogaya.’

7 Ega yaka Yesu i baha nae i pa, ‘Ega uta hanapugeya geka hougana
awai a dewadewaya uyahimma yohola apo una hanapugeya.’

8Ma Pita Yesu i paliweleya i pa, ‘Ega emoemotana po aeu una ogaya!’
Yaka Yesu Pita a baha i wimiheya i pa, ‘Inapa ega aem a ogahi, yaka

apega tam u bolu.’
9EgayakaSimonaPitaYesuuyahina i palihalenameyapo i pa, ‘Guyau,

i dewadewa duma, ega aeu tunawana ma nimau po ununuwe una
ogahi.’

10Yesu i baha i pa, ‘Iyai taunaamaka i togowoloepo i yeuyeuapega ina
togomemebabanaamaka i yeuyeu,maaena tunawahi in’ogogahi. Naka
pitenanagehoumiamakao togowoloe,magehoumiyoholaegaota togo.’

11 Yesu i hanapugena tahaeya, apo uyahihiyei gehouna ina nugohaleya.
Naka binei ma i pa, ‘Gehoumi yohola ega ota togo.’

12Ahewahewali aehi i ogahi po i kokoe,ma a kaleko i otenameyama i
tugulama i bahauyahihi i pa, ‘Dewagekauyahimi adewadewayaanona
o hanapugeya bo ega? 13 Taumi o baheu o pa Bada po tau Guyau, naka
baha dumana. 14Tau omi guyau po omi badama tamogi a witupoula po
aemi a ogahi. Uyahinei omi lawa aehi on’ogahi. 15Mei tau a itubagibagi
uyahimi onawitutupoganeupoonawitubagibagi omi lawauyahihi. 16A
bahadumauyahimi, tubagibagi apegaa taniwaga ina gelagoni. Mei gasi
tuwituwetuwegaa tu tahayaapega inagelagoni. 17Uwiatatiyanaamaka
o galehi po gasi o hanapugehi, ma ona bagibagiyehi, yaka apo ani kaoha
baneina ona tuhagaya.

Yesu tu nugohalenana i bahena geleteya
18 ‘Baha geka ega atapumi bimiyei ma ata ibaabaniyeya, ma iyawoi a

inaganimi taumi ubeimi a ibaabani. Ma Yaubada a Buka uyahina baha
hi baheya lawa gehouna binei hi pa, “Lawana a yam a weleya ma i
luhagawileya po i wigawiyeu.”

19 ‘Ginouli uyahimi a bahebahehi, houga e nenei apo hina geleta
uyahimi. Ma a houga geleta, uyahimi ipa omi witumagana uyahiu ina
memae. 20A baha duma uyahimi, iyai u tuwituwetuwega ina likaohaya
naka tau i likaohau. Ma iyai ina likaohau naka Tu himiliu i likaohaya.’

21 Yesu nugotuhu geka i bahena geleteya, ma u mulina nugonugona i
wiyuwa duma. Yaka a hewahewali uyahihi i baha i pa, ‘A baha duma
uyahimi, uyahimiyei apo lawa gehouna ina nugohaleu.’

22Ma a hewahewali hi imatagagalena, babana ega hita hanapugeya
iyai binei i ibaabani. 23TuwotagonagehounaYesu i luhogalenadumaya,
yaka i luwahala Yesu uyahina. 24 Ma Simona Pita i winimayoyoga
uyahina i pa, ‘Una lubayadeya iyai binei e ibaabani.’

25 Ega yaka i luwahala imahi Yesu uyahina, ma u tanigana i
wiyaguhayahaya i pa, ‘Guyau, iyai binei e ibaabani?’

26 Yaka Yesu i baha nae uyahina i pa, ‘Yohola apo palawa a tomuya
po gulai uyahina a wiyoli ma a weleweleya, ma ona galeya yaka naka
tauna lawana.’ Yesu palawa i tomuya po i wiyoli ma Yudasa Isakaliyota
iweleya, naka tauna Simona natuna. 27Hougana Yudasa palawa iwaya,
ma Tomodulele u nugonugona i lui yaka Yesu i baha nae i pa, ‘Una bulili
po om nugotuhu una dewa yagiyagineya.’

28 Yesu i bahabaha nae Yudasa uyahina ega kikina a hewahewali
anona hita hanapugeya. 29 Yudasa tauna hai mone tu galena itetena,
yaka Yesu i bahabaha nae uyahina ma gehouhi hai nugotuhu hi pa, Yu-
dasa ina nae pohai toleha binei ina gimala, bo ina nae po tu dayadayabu
mone inawelehi. 30Mala emosima Yudasa palawa iwaya po i’mam,ma
i wotowolo po i hopu hoi uputa, naka amaka i uguwi.

31 Yudasa i nehalehi, ma Yesu i paliwelehi i pa, ‘U houga amaka i
geleta poLawaMoinauuwasawasa inawawala pouyahiugei Yaubada a
wasawasa inawogeleteya. 32 InapaYaubadaawasawasa inawogeleteya
uyahiugei, yaka tauNatuna apo inawiwasewaseu po uwasawasana ina
wogeletena yagiyagineya.

33 ‘Natunatuwe, houga kukuhotana apo taumitemi,maapoonabiheu
ma apega ona tuhagau mei lolowa mi Yudeya uyahihi a ibaabani a pa,
tuponana uyahina a nenae taumi ega emoemotami po uyahinei ona nei.

34 ‘Yaka geka taumi lugagayowouna awelewelemi ipa emosi po emosi
ona lauhogalena memi. Ma ona luhogala mei a lauhogalemi, 35 po omi
luhogalahi uyahihiyei lawa emosi po emosi hina hanapugemi, taumi tu
wotagou.’

Pita a bowi Yesu i paligeleteya
(Matiu 26:31-35;Maki 14:27-31; Luka 22:31-34)

36 Simona Pita Yesu i lubayadeya i pa, ‘Guyau, meka e nenae?’
Yaka Yesu i paliweleya i pa, ‘Tuponana uyahina a nenae, ega emoemo-

tam po houga geka una wotagou, ma yohola una wotagou.’
37 Pita Yesu i lubayadena meya i pa, ‘Guyau, awai binei u pa, apega

houga geka a wotagom? Amaka a palihalena meu bimgei ipa apo a
hilage.’

38 Ega yaka Yesu Pita uyahina i baha nae i pa, ‘Om baha ega ata
kawamoineya. Maabahadumauyahim, apega kamkamolotona ina tou
a siganamala tonuga una bowiyeu.’

14
Yesu tauna tahaya Amana uyahina

1 Yesu i baha nae uyahihi i pa, ‘Ega ona nugonugohelele Yaubada
ona witumaganeya ma gasi ona witumaganeu. 2Amau a dobu uyahina
ani wiyagohina numahi hi maga duma, yaka apo tau a nae tuponana
uyahina, po omi ani mae a wononogogeya. Itapa ega, apega ata pali-
welemi. 3 Apo a nae po dobuna a wononogogeya po ina kokoe ma a
gunawileu po a weluwinimi, po u ani maena uyahina a memae taumi
gasi apo onamae. 4Tahaya uyahinei a nenae amaka o hanapugeya.’

5 Tomasi i baha i pa, ‘Guyau, om ani mae ega tota hanapugeya yaka
tahayana ega tota hanapugeya.’

6 Yesu i baha nae Tomasi uyahina i pa, ‘Tau tahaya, po tau baha
moinana, po tau luyagohanana. Apo iyawoi nugonugohi po hina nae
Amauuyahina, yaka tauuyahiugei apohinanaeAmauuyahina, babana
tau tunawau tahaya.’ 7Yesu uyahihi i bahameme i pa, ‘Odubona ega ota
hanapugeu yaka Amau ega ota hanapugeya, ma geka hougana ona wi-
wawala po ona hanapugeu, yaka Amau ona galeya po ona hanapugeya.’

8 Pilipo i pa, ‘Guyau, to luhogaleya ipa Amam una wiatatiyeiyai po
emoemotiyai.’

9 Yesu Pilipo a baha i wimiheya i pa, ‘Pilipo, houga i dao duma
tau mitemi ta memae, ma ega ota hanapugeu? Taumi iyawoi amaka
o gagaleu naka Amau o galeya, ma awai binei u pa, “Amam una
wiatatiyeiyai”? 10 Pilipo, nugote ega uta witumaganeu? Tau Amau
uyahina amemae,maAmau tau uyahiu ememae. Bahahi a bahebahehi
ega tau u nugotuhugei, Amau tauna uyahinei. Tauna uyahiu e memae
yaka a bagibagi tau uyahiugei e dewadewahi. 11 Iyowai apo ona hana-
pugeya Amau tau uyahina a memae ma Amau tauna uyahiu e memae.
Ma ega u baha yawama umanini amaka o galehi po o hanapugehi.

12 ‘A baha duma uyahimi, taumi iyawoi o itumaganeu, yohola apo
manini onawogeletehimei tauumanini po omimanini hina lata lagona
babana apo a nehalemi Amau uyahina. 13 Apo gowaugei awai ona

lupaliyeya yaka a welemi, uyahinei Amau a wasawasa a wogeleteya.
14Apo ginouli awai binei gowaugei ona lupali yaka a dewaya.’

Yesu a bahapiko AlugoWoiyawa binei
15Yesu i bahamemeuyahihi i pa, ‘Apo ona luhogaleu yaka, u lugagayo

ona wiponawogogehi. 16 Ma apo Amau uyahina a lupali ubeimi po
omi Tu hagu gehouna ina himili tauna AlugoWoiyawa dumadumaluna
po uyahimi ina mewahaga. 17 Tu mehipuli ega emoemotana po Alugo
Dumadumaluna hina tuhagaya babana ega hita galeya po ega hita
hanapugeya. Tu haguna amaka o hanapugeya u liyaliyami e memae po
apo u nugonugomi ina memae. 18Apega a nehalemi po mei higohigoe,
apo a gunawilena meu. 19Houga kuku hotana ma apo a nehalemi, po
tu mehipuli apega hina galena meu. Ma taumi apo ona galena meu,
babana apo a luyagohana meme, po gasi taumi luyagohana a welemi.
20 Iyeta e nenei apo ona hanapugeu, tau Amau uyahina a memae, ma
taumi uyahiu o memae, ma tau uyahimi a memae. 21Apo taumi iyawoi
u lugagayo ona hanapugehi, ma ona wiponawogogehi yaka taumi o
luhogaleu. Naka binei Amau apo ina luhogalemi, tau apo a luhogalemi
po a wogeletenameu uyahimi.’

22 Yudasa gehouna (ega tauna Simona natuna) i baha i pa, ‘Guyau,
iyowai apo una wogeletana mem uyahiyai, ma apega tu mehipuli
uyahihi?’

23 Yesu i baha nae uyahina ipa, ‘Apo taumi iyawoi ona luhogaleu,
po u baha ona wotagohi yaka, Amau apo ina luhogalemi, po Amouna
mitehi to nehi uyahimi po taumi ma tauyai ta megogona. 24 Iyai ega
ina luhogaleu yaka u baha apega ina wiponawogogehi. Baha geka o
noonolihi naka ega tau uyahiugei ma Amau uyahinei, naka tauna Tu
himiliu.

25 ‘Ginouli geka a palipaliwelemi hougana mitemi ta memae. 26 Ma
houga e nenei omi Tu hagu ginouli magomagouhi apo ina wiatatiyemi,
po gasi ina inugohepami awai a bahebahehi uyahimi. Tu hagu tauna
Alugo Woiyawa, Amau apo ina himili tau gowaugei. 27 Nugodumola
a wohouni uyahimi, tau u nugodumola a welemi. Tu mehipuli hai
nugodumola ega mei tau u nugodumola. Uyahinei ega ona nugohelele
po onamatomatouta.

28 ‘U baha amaka o nonolihi, ma geka a palipaliwelena memi ipa
apo a nae po a gunawilena meu uyahimi. U naena binei ega ona
nugonugodubu ma ona kaoha, babana a nenae Amau uyahina. Inapa
ona luhogalena dumau, yaka ona kaoha u naena Amau uyahina babana
tauna i lata lagoniu. 29 Ginouli geka hougana a ibaabaniyehi apo hina
geleta uyahimi ma ipa ona witumaganeu. 30 Amaka ma apega a baha
duma uyahimi babana hipuli taniwagana Tomodulele e nenei ipa ina
liwoloeu, ma ega kikina a kadidili uyahiu. 31Ma ipa tu mehipuli hina
hanapugeya tau Amau a luhogalena dumaya, uyahinei a lugagayo a
wotagoya po apo a hilage. Amakama ona towolo po ta nae.’

15
Yesu taunamayau ugougo dewadewana

1 Yesu i bahena meya i pa, ‘Tau wine mayouna dewadewana, ma
Amau tauna tu lupehi. 2 Apo lagalaga gehouhi ega hin’ugugo, yaka
Amau apo ina boliboli halehi. Ma lagalaga gehouhi hin’ugugo, yaka

apo ina woimahiyehi po hin’ugo labatana. 3 Taumi u baha uyahinei
amaka i liyeuyeumi, 4 po mei mayau lagalagana uyahiu on’ompasi po
ona memae, ma tau uyahimi a memae. Inapa ega uyahiu ona memae
yaka apega ugomi hina dewadewa, galenamimeimayau lagalagana ega
u babana inamemae po ega ugona.

5 ‘Tau mayau babana, ma taumi lagalagau po uyahiugei ona wila-
galaga dewadewami po on’ugo imahi. Ma inapa tau ega uyahimi, ega
emoemotami po awai gehouna ona dewaya. 6 Apo iyai ega uyahiu ina
memae yaka Amau apo ina boli haleya, po ina kokodila, mei lagalaga
boliboli halenahi apo hina lugogonihi po mayau ebebalana uyahina
hina halehi po hina alahihi. 7Uyahiu ona memae, ma u baha uyahimi
ina memae, awai nugonugomi yaka ona lupali uyahiu po apo a welemi,
8 po uyahinei ugougomi hina maga po lawa hina hanapugeya taumi tu
wotagou, ma Amau awasawasa hina galeya.

9 ‘Amau i luhogaleu, mei tau gasi a luhogalemi, po u luhogala uyahina
onamemae. 10 Inapa u lugagayo onawotago imahiyeya, yaka luhogalau
uyahina ona memae. Mei tau Amau a lugagayo a wotagoya, po tau a
luhogala uyahina a memae. 11Dewa geka a palipaliwelemi ipa u kaoha
nugonugomi ina wihogoya po ona kaoha labatana. 12Geka u lugagayo,
ipa emosi po emosi ona lauhogalena memi, mei tau a lauhogalemi.
13Apo iyai a lawa ubeihi ina hilage, yaka naka luhogala banei dumana.
14 Taumi gasi naka pitenana, apo u lugagayo ona wiponawogogeya,
yaka taumi u lawa. 15 Ega emoemotana po a kawatupoulemi, babana
tu witupupoula hai taniwaga a nugotuhu ega hita hanahanapugeya.
Ma tau a witulanemi, yaka Amau awai uyahinei a noonolihi amaka
a paliwelemi. 16 Taumi ega ota winaganiu. Ma tau a winaganimi,
yaka a himilimi ipa ugomi dewadewahi hina geleta, po ugomihi, ugo
memewahagahi. Ma apo awai gowaugei ona lupaliyeya, yaka apoAmau
ina welemi. 17U lugagayo a paliwelemi ipa ona lauhogalenamemi.’

Tumehipuli Yesu a bolu hi wihinigigiyehi
18 Yesu i baha uyahihi i pa, ‘Apo tu mehipuli hina wihinigigiyemi

yaka ona nugotuhuya, tau gasi hi wihinigigiyeu. 19 Itapa taumi hipuli
lawahi, apo lawa hita luhogalemi, babana omi lawa. Ma taumi ega
tu mehipuli hai bolu uyahina ota memae babana a inaganimi ipa hai
bolu ona nehaleya. Naka binei apo tu mehipuli hina wihinigigiyemi.
20Lolowa u baha a bahebaheya uyahimi, ona nugotuhuya, “Tu bagibagi
ega emoemotana a taniwaga ina gelagoni.” Tau hi lipilipiliu yaka apo
hina lipilipilimi. Ubahaegahitawiponawogogeya, yakaomibahaapega
hina wiponawogogehi. 21 Dewaapapoehi apo hina dewahi uyahimi,
babana taumi tu wotagou, ma Tu himiliu ega hita hanapugeya. 22 Itapa
lolowa ega ata nei po ata paliwelehi, apo Yaubada ega ita wigouhi. Ma
amaka a nei po a paliwelehi, yaka ega emoemotana iyai gehouna ina
baha walewalegama hai apapoe ubeihi. 23 Apo iyai ina wihinigigiyeu,
yaka Amau i wihinigigiyeya. 24Lolowa manini u hayahi a dewadewahi
naka ega iyai gehouna emoemotana ina dewaya. Maninina amaka hi
galeya ma hi wihinigigiyeu po Amau hi wihinigigiyeya yaka apo ina
wigouhi po ega hai ani bowi gehouna. 25 Hai wihinigigiyana anona i
lugeletena dumaya, hai Buka Yaubada Mose i weleweleya i pa, “Hai
luhinigigai ega anona.”

26 ‘Apo omi Tu hagu a himili uyahimi tauna Alugo Dumadumaluna.
Amau uyahinei apo ina nei po ina limoina tau biugei, 27ma taumi ona
limoineu babana houga a wawala uyahinei i nei po amalai taumitemi.’

16
1 Yesu i baha nae uyahihi i pa, ‘U baha geka a palipaliwelemi, ega

ipa uyahihi ona pipeu. 2 Babana apo numa tapalolo uyahinei hina
wiyagami, ma houga e nenei apo hina lihilagenimi. Ma hai nugotuhu
apo hina pa geka Yaubada anani kaoha. 3 Hai dewa apapoehi apo
hinadewehi uyahimi,matababanaAmauma tau egahita hanapugeiyai.
4 Ginouli geka a palipaliwelemi, hougana hina gelegeleta uyahimi, u
baha geka ipa ona nugotuhu momohihi. Ginouli geka lolowa ega
uyahimi ata baheya, babana taumitemi ta memae.’

AlugoWoiyawa a bagibagi
5-6 I baha meme uyahihi i pa, ‘Geka hougana a bahebahehi, babana

kikina ma apo a nehalemi po a nae Tu himiliu uyahina. Uyahinei
o nugodubu duma. Ma ega iyai gehouna uyahimiyei ita lubayadeu
po ita pa, “Meka e nenae?” 7 A baha duma uyahimi, u naena i haki
wahaga, babana inapa ega a nehalemi, apega Tu hagu ina nei uyahimi.
Ma a nehalemi po a nae yaka, Tu hagu apo a himili uyahimi. 8 Apo
ina nei hoi hipuli, yaka lawa hai dewa apapoehi ina wogeletehi ma
Yaubada a dewadewadewana,maYaubada a libahibahi inawogeletehi.
9 Dewaapapoehi ina wogeletehi babana lawa ega hita witumaganeu.
10Dewa dewadewana ina wogeletehi, babana tau amaka a nenehalemi
Amau uyahina, po apega ona galena meu. 11Libahibahi ina wogeleteya
babana Yaubada Tomodulele hipuli taniwagana amaka i libahibahi po a
apapoe bigona i wialoni.

12 ‘Uwiatatiyanahimagadumahememae,magekahouganaapegaat-
apuna a baheya uyahimi, babana ega emoemotami po ona hanapugena
pahi. 13 Yohola apo Alugo Dumadumaluna ina nei uyahimi, po tauna
ina tahaemi ginouli dumadumaluhi atapuhi uyahihiyei. Apega tauna a
nugotuhugei ina ibaabani. Yaubada uyahinei awai i noonolihi apo u nu-
gonugomi inawogeletehi,ma inapaliwelemihougaheneneiubeihi. 14U
wasawasa apo ina wogeleteya uyahimi, po ina wiatatiyemi tau biugei.
15Amau a ginouli atapuhi tau galiugei, naka binei a palipaliwelemi a pa,
apo inawiatatiyemi tau biugei. 16Houga kikinama apega ona galeu, ma
gasi houga kuku hotanama apo ona galenameu.’

Nugodubu umulina kaoha
17 Yesu i baha a hewahewali uyahihi i pa, ‘Ma tunawahi hi

laubayadena mehi hi pa, ‘A baha geka anona awai ma i baha i pa,
“Houga kikina ma apega ona galeu, ma gasi houga kuku hotana ma
apo ona galena meu, babana a nenae Amau uyahina.” 18 A baha i
bahebahehi anohi ega tata hanapugehi. “Houga kikina” anona awai?’

19 Yesu hai nugotuhu amaka i hanapugeya, ipa apo hina lubayadeya,
yaka i baha nae uyahihi i pa, ‘O luhogaleya ipa u baha anona ona
hanapugeya? “Houga kikina” anona awai? Ma “houga kuku hotana”
anona awai? 20 A baha duma uyahimi, yohola apo a nugodubumi ona
tou, ma tu mehipuli atapuhi hina kaoha. Ma ona nugodubu, po omi
nugodubuna ina buiya po ona kaoha labatana. 21Galenanameiwawine

a houga wigunaguna, wiyuwi baneina i wialoni, ma a wigunaguna u
mulina wiyuwa atapuna nugona i guluwihi, babana tewela amaka i
guni po i kaoha. 22 Taumi naka pitenana, houga e nenei apo wiyuwa
ona wialoni, ma yohola apo ona galeu, yaka ona kaoha duma ma omi
kaohana apega iyai gehouna inawihaleya uyahimiyei. 23Naka hougana
lubayada ega ona weleweleu. A baha duma uyahimi omi luhogala awai
yaka, ona lupali Amau uyahina tau gowaugei, po ina welemi. 24Houga
odubona po amalai, ega awai gehouna gowaugei ota lupaliyeya Amau
uyahina,ma tamogi ona lupaliyeya po inawelemi po omi kaoha ina lata
lagona.

25 ‘Baha wiluwaluwagei a ibaabani uyahimi. Ma houga e nenei
apega baha luwaluwagei a paliwelemi, ma apo a baha dumalu Amau
binei. 26 Iyeta he nenei uyahihi tau gowaugei ona lupali uyahina. Ega
omi luhogala ipa tau Amau uyahina a laupaliyehi babana 27 Amau i
luhogalena dumami po omi luhogala inawelemi. I lauhogalemi babana
taumi o luhogalena dumau, po o witumaganeu, tau Yaubada uyahinei a
nei. 28Amau uyahinei a nei hoi hipuli, po hipuli uyahina a memae, ma
geka hougana a gunagunawilenameu Amau uyahina.’

29 A hewahewali hi baha nae uyahina hi pa, ‘Guyau, geka hougana
baha dumanei e palipaliweliyai, ma ega bahaluwaluwa uyahinei, 30 po
to hanapugem, tam ginouli magomagouhi u hanapugehi yaka i nu-
gopilipili u hanapugehi po to witumaganem tam Yaubada uyahinei u
nei.’

31 Yesu i paliwelihi i pa, ‘Amaka o witumaganeu, bo? 32 Houga e
nenei bo amaka geka hougana, apo ona nohanohamemi, po yamoha po
yamoha anumeyagai, ma tunawau apo amemae. Ma ega tau tunawau,
ma tamogi Yaubadamitehi.

33 ‘Baha geka a palipaliwelemi ipa a nugodumolami ona memae,
babana tau mitemi. Hoi hipuli pilipili apo ona wialonihi ma
on’omtaibagibagi, babana hipuli a kadidili tau a gelagoni.’

17
Yesu tuwitumagana ubeihi i lupali

1 Yesu ginouli atapuhi i bahehi po hi kokoe, ma i galena gae hoi yada
ma i lupali i pa, ‘Amau, uhouga amaka i geleta, Taunatumomwasawasa
una weleu po om wasawasa a wogeleteya. 2 Amau hipuli taniwagana
u weleu po ipa lawa a taniwagehi. Ma lawa u weleweleu, luyagohana
tuwetuwenai apo a wele damaneya uyahihi. 3 Geka luyagohana tuwe-
tuwenai, apo lawa hina hanapugempo hina pa tamYaubada dumampo
hina hanapugeu tau Yesu Besibesinanau po tam u himiliu. 4Hoi hipuli
om wasawasa a wogeleteya babana om bagibagi u weleweleu amaka
a wikokowihi. 5 Amau, ee, geka hougana u matam una wiwasewaseu,
mei lolowa tam ma tau ata ani mae wasawasa uyahina ta memae pite.
Apomamuliyei a nei hoi hipuli.

6 ‘Ma lawa hipuligei u weleweleu om dewa atapuhi amaka a
wiatatiyehi babana tamom lawamauweleu yaka ombahahiwotagohi,
7 po u wipoya hi hanapugeya tam uyahimgei i nei. 8 Ma baha u
weleweleu amaka a wiatatiyehi po u nugonugohi he memae, yaka hi
hanapugena imahiyeya tam u himiliu po uyahimgei a nei, po tau hi
witumaganeu. 9 ‘Yaka geka hougana ubeihi a laupali uyahim, ega tauhi

tu mehipuli ubeihi ata laupali, ma tauhi lawahi u weleweleu ubeihi
a laupali babana tauhi om lawa. 10 Ma om lawahi tau u lawa mei
gasi u lawa tam om lawa. Yaka ata lawahi hai witumagana uyahinei
a wiwasawasa. 11 Tau geka hougana ipa hipuli a nehaleya po a nehi
uyahim. Ma tauhi hoi hipuli he memae ubeihi a laupali. Amau
waiwoiyawam, gowam waipoyanei una galena itetehi. Ma gowam u
weleweleu uyahinei hina wiemota, mei tam ma tau po ta iemota pite.
12Houga magomagouna tau mitehi to memae ma gowam u weleweleu
uyahinei a galena itetehi, po ega gehouna ita lugowadeya. Ma emosi
hota tauna apapoe galinei apo ina lugowadeya po om Buka bahana ina
limoineya.

13 ‘Amau, ee, ega daona ma apo a nehi uyahim, ma u baha hoi
hipuli a bahebaheya, ipa u kaoha ina mewahaga uyahihi. 14 Om baha
amaka lawa a paliwelehi, uyahinei tu mehipuli tu witumaganeu hi
wihinigigiyehi babana tu mehipuli hai bolu uyahina ega hita memae,
mei tau gasi ega ata memae. 15Tu witumagana ubeihi a laupali uyahim
ipa hoi hipuli hina memae, ma una galiwiiwilehi po Tomodulele a
wipoya ega ina wogowogo dadanihi. 16 Tauhi ega tu mehipuli hai bolu
uyahina hitamemae, babana tauhimei tau. 17Ombaha unawiatatiyehi
po ombaha dumadumalunei unawiwoiyawehi. 18Ma tamuhimiliu hoi
hipuli, ma tau apo a himilihi tu mehipuli uyahihi. 19 Tauhi ubeihi ma a
palihalena meu tam uyahim, yaka houga e nenei tauhi hina palihalena
mehi anai dumaluhi tam uyahim.

20 ‘Amau, ee, ega tu wotagou tunawahi ubeihi ata laupali, ma tu
wotagou haiwibaabani uyahina,ma iyawoi hi itumaganeu tauhi ubeihi
gasi a laupali, 21 ipa atapuhi hina wiemota, po ta megogona. Mei tam
ma tau, ta memae pite. Yaka tu mehipuli ata bolu hina galeya po apo
hina witumaganeu tam u himiliu. 22Wasawasa u weleweleu amaka tu
wotagou a welehi, po ipa hina wiemota, po mei tauta ta iemota pite.
23 Tau uyahihi a memae, ma tam uyahiu e memae, geka uyahinei apo
hina wiemota imahi, po tu mehipuli hina hanapugena dumaya tam u
himiliu,magasi hinahanapugeya tamtuwotagouu luhogalenadumahi,
mei u lauhogaleu pite.

24 ‘Amau, ee, u luhogala geegeka, lawa u weleweleu tauhi ma tau to
megogona, pouwasawasahina galeya. Babana omwiwawala hiwimuli
ma tau uwasawasa om luhogalagei u wele tahaeu.

25 ‘Amau, tam tu dewadewa, ma tu mehipuli ega hita hanapugem,
ma tau amaka a hanapugem. Ma tu wotagou amaka hi hanapugeta,
babana u himihimiliu binei. 26 Om nugotuhu lawa uyahihi amaka
a wogeleteya, yohola apo a wogeletena meya uyahihi, po ipa hina
hanapugena dumam, om luhogala u nugonugou ememae, po tauhi gasi
u nugonugohi unamemae, mei tau apo uyahihi a memae.’

18
Yesu hi numa panipani
(Matiu 26:47-56;Maki 14:43-50; Luka 22:47-53)

1Yesu a lupali i wikokowi, ma a hewahewali mitehi hi nae po Kidiloni
goilana hi damani, po hi lui tano oliweta uyahina.

2Ma Yudasa Yesu i nugonugohaleya, tupo naka amaka i hanapugeya,
babana Yesu a hewahewali mitehi houga magomagouna hi nenae.



Yoni 18:3 191 Yoni 18:20

3 Yaka Yudasa tu wigawiya boluhi i weluwinihi po hi nae hoi tano. Ma
hi nenae naka tanitaniwaga hi himilihi, tauhi tuwitalaguyaba babadahi
po Palisi lawahi hai bolu uyahihiyei hi’mhimila po hi nae, a nimagawiya
gapolahi po a nima heutahi.

4 Yesu apo awai ina gelegeleta uyahina amaka i hanapugeya, yaka i
nae tu wigawiya uyahihi po i lubayada i pa, ‘Iyai o bibiheya?’

5Ma hi baha hi pa, ‘Yesu, lawa Nasaletagei to bibiheya.’
Ma Yesu i baha uyahihi i pa, ‘Tau geka.’ Ma Yudasa tu wigawiya

mitehi hi towotowolo. 6Hougana Yesu i bahabaha i pa, ‘Tau geka,’ ma
tu wigawiya hi tudeiwa nae po hi guli hoi hipuli.

7 I bahameme uyahihi i pa, ‘Iyai o bibiheya?’
Ma hi baha hi pa, ‘Yesu, lawa Nasaletagei.’
8 Yaka Yesu i baha uyahihi i pa, ‘Amaka a paliwelemi a pa geka tau,

inapa ona bibiheu yaka u hewahewali ona palihalehi po hina nae.’ 9 A
bahana i limoineya, babana a lupali Amana uyahina i pa, ‘Amau, lawa u
weleweleu ega gehouna ata haleya.’

10 Simona Pita u liyaliyana i towotowolo a kwasikwasi i holi po tu
witalaguyaba hai taniwaga a tu bagibagi tanigana i lubuya po taniga
hinebawana i talutuiya (gowanaMakosi).

11 Yesu i baha nae Pita uyahina i pa, ‘Amaka, ma om kwasikwasi
ani hounana uyahina una houna meya. Ma wiyuwa uyahina ega una
lauguduguduwe, babana wiyuwa umaumana Amau i weleu.’

Yesu hi niyeya Anase uyahinama Pita Yesu i bowiyeya
12 Tu wigawiya hai taniwaga mitehi, ma gasi tanitaniwaga hai hewa-

hewali, Yesu hi womomohi ma hi numa panipani. 13 Hi weluwaya po
hi tahaya nae Anase uyahina, babana tauna Kayapa pohiyana. Kayapa
tauna tu witalaguyaba hai taniwaga bolima naka uyahina. 14 Tauna
lolowami Yudeya hai omboina uyahina i wibaabani tahaya i pa, ‘Hilaki
lawa gehouna ita hilage lawa boluta ubeita.’

Pita Yesu i bowiyeya
(Matiu 26:69-70;Maki 14:66-68; Luka 22:55-57)

15Hougana hi weluwaya Anase a numa uyahina Pita Simonama Yesu
a hewali gehouna, tauhi Yesu hi wotagoya. A hewalina tu witalaguyaba
hai taniwaga i hanapugeya, yaka bolu mitehi hi lui gogona a numa
u gali hinena. 16 Pita ega ita lui ma gali matetana u liyaliyana i
towotowolo, yaka hewalina tu witalaguyaba hai taniwaga a heliyam i
nae po guguhini gehouna mateta tu galena itetena i paliweleya ipa Pita
ina lui yaka guguhinina i baha po Pita ipa ina lui.

17 Pitana i luilui nae ma guguhinina i baha nae Pita uyahina i pa,
‘Nugote tam lawana a hewali gehouna?’
Ma Pita i bowi i pa, ‘Tau ega.’ 18 Houga waiyau hougana yaka, tu

bagibagi po tu wigawiya mayau hi ahili po hi lalana, ma Pita i nae po
mitehi hi lalana gogona.

Yesu i luhetala tanitaniwaga umatahi
(Matiu 26:59-66;Maki 14:55-64; Luka 22:66-71)

19Hi lalanama tuwitalaguyaba hai taniwaga Yesu i laubayabayadeya
i pa, ‘Tu wotagom iyawoi? Ma awai u wiatatiyehi?’

20 Yesu a baha i wimiheya i pa, ‘U wiatatiyana hi lugelegeletehi lawa
uyahihi, hoi numa tapalolo po gasi Yelusalem a numa dalabu baneina

u hinena. Ma mi Yudeya hi luilui yaka u wiatatiyana atapuhi amaka hi
hanapugehi ega iyai gehouna gowagowadei ata wiatatiyana. 21Ega una
laubayadeumau baha tu nonolina una lubayadehi apo hina paliwelem,
awai a bahebahehi po a iatatiyaneya, atapuhi amaka hi nonolihi po hi
hanapugehi.’

22 Yesu a baha i bahebaheya, ma tu galena itete u liyaliyana i
towotowolo, i lunawatatani ma i pa, ‘Awai binei tu witalaguyaba hai
taniwaga e palipalimatani?’

23 Yesu tu galena itete a baha i wihiheya i pa, ‘Inapa u baha powa
awai yaka, lawa uyahihi una lidumaluya. Tau u baha i dumalu, ma om
nogutuhu awai po u launiu?’ 24Anase, Yesu anai panipaninama i himili
po i nae Kayapa uyahina. Tauna tu witalaguyaba hai taniwaga.

Pita i bowiyeya
(Matiu 26:71-75;Maki 14:69-72; Luka 22:58-62)

25Ma Simona Pita i memae po lawa mitehi hi ilalana ma hi baha nae
uyahina hi pa, ‘Geka tam nugote lawana tu wotagona gehouna?’
Ma Pita i bowi meme i pa, ‘Tau ega!’
26Ma tu witalaguyaba hai taniwaga a tu bagibagi tanigana i boliboli

haleya tulana i baha i pa, ‘U koyama; tam Yesumitehi hoi tano a galem.’
27Pita i bowibowi meme, ma kamkam i tou.
Yesu i luhetala Pilato uyahina
(Matiu 27:1-2, 11-31;Maki 15:1-20; Luka 23:1-5, 13-25)

28 Yesu Kayapa a numagei hi weluwaya po hi niyeya gawana Pilato
a numa uyahina. Hougana hi niniyeya ma malatom i yayahi, po ega
emoemotanami Yudeya hina lui gawana a numa u hinenamatababana
Pilato ega tauna lawa Yudeyagei. Apo hina lui yaka hina wigobugena
mehi po Welulagona tolehana uyahina apega hina am. 29 Yaka Pilato i
hopu hoi uputa po lawa uyahihi po i lubayada i pa, ‘Baba awai ma lawa
geka o wigouya?’

30MiYudeyaabahahiwimiheyahi pa, ‘Itapaega tuapapoe, apega tota
neiyai uyahim.’

31Pilato i baha meme uyahihi i pa, ‘Tau apega a luhetaleya, ma taumi
omi lugagayo uyahinei ona luhetaleya.’
Mi Yudeya hi pa, ‘Tauyai ega palihalena tota waya ipa lawa geka a

hilage binei to taniwaga po to witakeya.’ 32 (Ma tauna a hilage lolowa
i baheya i pa, ‘Apo mayau umoyana hina witakeu.’ Yaka geka a houga i
geleta.)

33 Pilato i lui meme a numa u hinena, ma Yesu i otugeya po i lui. Ma i
lubayadeya i pa, ‘Tammi Yudeya haiWasawasa?’

34 Yesu Pilato a lubayada i wimiheya i pa, ‘Om lubayada geka tam
uyahimgei bo lawa hai baha binei ma e laubayadeu po u pa tau mi
Yudeya haiWasawasa?’

35 Pilato i baha nae Yesu uyahina i pa, ‘Ega tau lawa Yudeyagei. Tam
om lawa po om tuwitalaguyaba babadahi, tauhi hi himilimpo u nei. Ma
om apapoe awai?’

36Yesu Pilato a baha iwimiheya i pa, ‘Ega uwasawasa hoi hipuli, itapa
u ani taniwaga hoi hipuli apo u hewahewali biugei hita wigawiya pomi
Yudeya apega hita paniu. Ma u ani taniwaga u tupo geha.’

37Pilato i lubayadameme i pa, ‘Moina, tamWasawasa?’

Yesu bahana i wimiheya i pa, ‘Ee, naka pitenana, tau Wasawasa. Tau
hoi hipuli a nei po hi guniu ipa a wiwasawasa po dewa dumadumaluna
a wipaliweleneya, apo iyawoi nugonugohi hina lugadagadalihi yaka u
baha hina wiponawogogeya.’

38Pilato i lubayada i pa, ‘Dewa dumadumaluna anona awai?’ Yaka Pi-
lato i hopuhoi uputa pomi Yudeyauyahihi i bahanae i pa, ‘Geka lawana
ega a powa ata tuhagaya. 39 Taumi omi dewa houga magomagouna
Welulagona tolehana uyahina, lawa panipanina a lupelupena haleya
hoi numa pani. Ma o luhogaleya ipami Yudeya omiWasawasa a lupena
haleya, bo?’

40 Atapuhi hi otu labatana hi pa, ‘Apeega, ega tauna, to luhogaleya
Balaba una lupena haleya.’ Balaba tauna tu danene baneina.

19
1 Pilato i lui numa u hinena po Yesu tu wigawiya i welehi, po gulawa

metametanana uyahinei hi wilawi. 2 Tu wigawiya unuhau gologolowa
waidonadonana hi metami po Yesu hi winabaya. Ma luilui kayakayana
hi wiluiya. 3 Ma hi nae u liyaliyana po hi lauguyoguyougeya hi pa,
‘Tinani tam,mi Yudeya haiWasawasa.’ Ma nimahiyei hi launawatatani.

4 Pilato i hopu meme hoi uputa, po bolu uyahihi i baha nae i pa,
‘Lawana ona galeya, a neiyena meiyai uyahimi, ipa ona hanapugeya
ega kikina a powa ata tu hagaya.’ 5 Yesu i hopu hoi uputa po unuhau
gologolowa waidonadonana i nabaya ma luilui kayakayana i luiya. Ma
Pilato i baha nae uyahihi i pa, ‘Hei, lawana ona galeya.’

6 Tu witalaguyaba babadahi po hai tu bagibagi Yesu hi galeya ma hi
otu labatana hi pa, ‘Una witakeya!’
Pilato i bahanaeuyahihi i pa, ‘Tunawami onaniyeyapoonawitakeya;

tau a powa ega ata galena tuhagaya.’
7 Mi Yudeya hi baha meme hi pa, ‘I lugagayo i baheya i pa, apo ina

hilage, babana lugagayo i tulagoni po tunawana i bahena meya ipa
tauna Yaubada Natuna.’

8GekabahanaPilato i noonoli po imatoutaduma. 9YakaPilatonaYesu
i weluwimeya po hi lui meme hoi numa. Ma i lubayadeya i pa, ‘Miyei u
nei?’ MaYesu ega awai ita baheya,ma i genugenuwana. 10EgayakaPila-
tona i baha nae Yesu uyahina i pa, ‘U baha ega nugonugomwimeihana,
ma u taniwaga emoemotau po a lupena halem, bo a wihilagenim.’

11Yesu Pilato a baha i wimiheya i pa, ‘Om taniwaga Yaubada uyahinei
i nei. Tu witalaguyaba hai taniwagana i palihaleu yaka tauna a gou
baneina apoma tam.’

12Yesu a baha Pilato i noonoli po ipa ina lupena haleya. Mami Yudeya
hi otu labatana hi pa, ‘Apo lawa geka una lupena haleya, yaka ega tam
Sisa tulana. Babana Yesu tunawana i wiwasewasena meya, yaka ata
wasawasa Sisa i widibogi.’

13 Pilato hai baha i nonoli yaka, Yesu i hopunena meya hoi uputa, po
i tugula geleta ani luhetala uyahina, gowana Gahana (mi Yudeya hai
poneihipa ‘Gabata’). 14 Iyetaamakahi luliyaliyanipo ipaapohinageleta
Welulagona amna iyetana uyahina. Iyeta u bolina ma Pilato mi Yudeya
i paliwelehi i pa, ‘Ona galeya geka omiWasawasa.’

15Mahi otu labatana hi pa, ‘Ona uni, ona uni, ona tutulawiteya hoi ani
take.’

Pilato i baha uyahihi i pa, ‘Tau ipa omi Wasawasa a wibaleya hoi ani
take?’
Tu witalaguyaba babadahi hi baha i pa, ‘Ega kikina i Wasawasa

gehouna; Sisa tunawana i wasawasa.’
16EgayakaPilatoYesu i palihaleyamiYudeyauyahihimamiLomahai

tu wigawiya apo hina witakeya.
Yesu hi witakeya
(Matiu 27:32-44;Maki 15:21-32; Luka 23:26-43)

17TuwigawiyaYesuhinumapanipanipoanani take tunawana iawali,
po i nae meyagai hi igowaya hi pa, Ununu Dobuna uyahina, mi Yudeya
ponahiyei hi pa, Gologota 18 po noka hosi hi witakeya, ma lawa luwaga
mitehi, gehouna u kehanama gehouna u awala hinebawana, ma Yesu u
tipolina.

19 Pilato i’mgiluma po Yesu anani take u tepana i tutulawiteya i pa,
‘Yesu Nawaleta lawana mi Yudeya hai Wasawasa’. 20Mi Yudeya mago-
magouhi giluma geka hi hiyawa tuhagaya, babana dobuna uyahina
hi itakeya naka hai dobu baneina u liyaliyana. Yaka gilumana hi
hanapugeya babana pona tonuga uyahinei hi gilumi, mi Yudeya, mi
Loma, po mi Giliki. 21Mi Yudeya hai tu witalaguyaba babadahi hi nei
Pilatouyahina, pohi bahanaehi pa, ‘Awaibinei u gilumiupa,miYudeya
iWasawasa? Tauna i bahenameya i pa, ‘Taumi Yudeya omiWasawasa.’

22 Pilato hai baha i wimiheya i pa, ‘Giluma a gilugilumi naka amaka
tauna.’

23 Tu wigawiya magouhi wohepali Yesu hi witakeya, ma a kaleko hi
gutaya po yamoha i wiwaya. Ma a luilui gasi hi waya, ma luiluina hi
diidini ega popona.

24 Tunawahi ma hi iwogatala hi pa, ‘Ega ta looloya, ma ta wikibu po
iyai ina waya yaka tauna galinei.’
Ma Yaubada a baha hoi Buka ina wialona imahiyeya,

‘U kaleko hi gutaya, ma u luilui binei hi wikibu.’
Yaka tu wigawiya dewa geka hi dewaya.

25 Yesu anani take u liyaliyana, hinana ma walehina Maliya Kilopa
agona, ma gasi Maliya Magadalagei hi towotowolo ani take u labena.
26 Yesu hinana, a hewali i lauhogaleya u liyaliyana i towotowolo, yaka
Yesu i baha nae uyahina i pa, ‘Hinau, natum una galeya.’ 27 Gasi i
baha nae a hewali uyahina i pa, ‘Tulau, hinam una galeya.’ Ega yaka a
hewalinaYesuhinana tu gunina iweluwayapomitehi himemaeanuma
uyahina.

Yesu i hilage
(Matiu 27:45-56;Maki 15:33-41; Luka 23:44-49)

28 Yesu i hanapugena dumaya bagibagi emosi po emosi uyahina hina
kokoe. Yaka i baha i pa, ‘Uyopopou i haleeya,’ baha geka uyahinei Buka
abaha iwikokowi. 29Mawinewaitululuwanakeyakauyahinahogohog-
ona i memae tuponana uyahina. Baloi hi waya po wine waitululuwana
uyahina hi ligayoya, ma hiyamoni gowana hisopa uyahina hi numa
panipani lawiteya, ma hi wiyoyoga giyeya u gamona po i hanalemoya.
30Yesu wine waitululuwana i waya, ma i baha i pa, ‘Amaka i kokoe,’ ma
unununa i yagelo, ma yautuna i kokoe.

Yesu tolotolona hi tonaya

31 Mi Yudeya hai dalabu iyetana i tulabeni. Yaka mi Yudeya hi nae
po Pilato hi lubayadeya ipa lawa hi takehi aehi hina lauwotowihi ma
ani take uyahinei hina wihalehi, babana ega ita dewadewa ipa hoi
ani take hina memae, ma dalabu iyetana ina geleta. Matababana mi
Yudeya iyeta dalabu naka tauhi hi wiyateyatena dumaya. 32 Yaka tu
wigawiya hi nae po lawa luwaga Yesu mitehi hi itake gogonehi aehi
hi lauwotowihi. 33 Hi nae po Yesu hi gagaleya, naka amaka i hilage
yaka ega aena hita luwotowi. 34 Ma tu wigawiya gehouna iyelagei
Yesu tolotolona i tonaya, mala emosi ma goila ma tala hi kololo Yesu
tolotolonei. 35 Tau a gelena tuhagaya a baha, yaka u bahana anona ipa
ona witumageneya, babana tau u galena a limoinena dumaya, baha
moina po baha dumahi a palipaliwelemi. 36 Dewa geka hi gelegeleta,
nakaYaubadaaBukabahana iwikokowi i pa, ‘Apega geyamina gehouna
hina luwotowi.’ 37 Gasi Buka baha gehouna i baheya i pa, ‘Iyawoi tu
tonana apomatahiyei hina galeya.’

Yesu awikokowaga
(Matiu 27:57-61;Maki 15:42-47; Luka 23:50-56)

38 Geka dewahi hi kokoe ma u mulina Yosepa lawa Alimatiyagei,
tauna tu witumagana gowagowada Yesu uyahina, babana mi Yudeya
hai lugagayo i matuteya. Tauna i nae Pilato uyahina po i lubayada Yesu
hinina hilahilagena binei i pa, ‘Emoemotana apo ani take uyahinei ata
wihaleya po u kokowaga ata houni.’ Pilato Yosepa uyahina i palihaleya.
39 Nikodemo, tauna odubona uguwa bolinai i nenae Yesu uyahina,
tauna gasi i nei, wakatu wilawila emotana i neiyai dimumuna i lata
duma a witai naka 60 kilo. 40 Hai luwaga Yesu hinina hi wihaleya,
po wakatu dimudimumunei hi wineuli, ma kaleko wakewakekenei hi
humaya. Naka mi Yudeya hai dewa, wikokowaga binei. 41 Yesu anani
hilage u liyaliyana, tano i memaema tanona uyahina kokowaga wouna
hi wogoya, ma kokowagana uyahina ega kikina lawa gehouna hita
wienoya. 42 Yesu uyahina hi wienoya, babana mi Yudeya hai iyeta
wononogo dalabu binei ma gasi kokowaga u liyaliyahi.

20
Yesu i towolomeme
(Matiu 28:1-8; Maki 16:1-8; Luka 24:1-12)

1Gaogao a iyeta tahatahayanauyahina, yohola a uguwana,maMaliya
Magadalagei i weludidibala nae hoi kokowaga, po gaimanei kokowa-
ganamatetanahi lautomgeyanakahi builenaniyeyauheiyapo imemae
ma hi geleta. 2 Yaka i bulili po i nae Simona Pita ma Yesu a hewali
gehouna uyahihi po i paliwelehi i pa, ‘Ata Guyau amaka kokowaga
uyahinei hi wihaleya, ma ega ata hanapugeyameka hi houni.’

3 Ega yaka Pita ma hewali gehouna hi bulili luwaga po hi nae hoi
kokowaga. 4Hai luwagahi hi nenae po hewali gehouna i sagena duma
yaka Pita a bulili haleya po i geleta tahaya hoi kokowaga, ma ega ita
lui. 5Ma i kululu po i lauwiwilana lui, naka kaleko yawa hi memae ma
i galehi. 6Apoma Simona Pita mulinei i bulili geleta po i lui kokowaga u
hinena, po Yesuhumana i galeya. 7Maunununapaninamahumana ega
kikina ita nohahi. 8Apomahewalina i lui, po i galehi yaka iwitumagana.
9TamogiBukaabahayohola egahitanugotuhu tuhagaya i pa, apohilage
uyahinei ina towolomeme. 10Ma hi gunawilenamehi hai u numa.

Yesu i lugeleteyaMaliyaMagadalagei uyahina
(Matiu 28:9-10;Maki 16:9-11)

11Maliya i gunawilenameyapokokowagauputana i towoloma i tutou,
ma i kululu po i lauwiwilana lui kokowaga u hinena 12 po Yaubada a
tu winoyanoya luwaga i galehi, hai luilui wakewakekehi hi tugutugula,
gehouna u unununa, ma gehouna u aena, Yesu i enenoyana.

13Hi baha nae uyahina hi pa, ‘Wawine, awai binei e tutou?’
I bahanaeuyahihi i pa, ‘UGuyauhiwihaleyapomekahi hounimaega

ata hanapugeya.’ 14Abaha geka i baheya po i kokoe,ma i lauhagawileya
po Yesu i towotowolo. Tamogi ega ita galena tuhagaya po ita pa Yesu.

15 Yesu i baha nae uyahina i pa, ‘Wawine, awai binei e tutou? Iyai e
bibiheya?’
A nugotuhu ipa tano tu bagibagi, po i baha nae uyahina i pa, ‘Bada,

inapa una wihaleya, yaka una paliweleu, meka hotanana u houni ma a
nae po a waya.’

16Yesu i bahanae,wawinenauyahina i pa, ‘Maliya,’ po i luhagawileya,
mami Yudeya ponahiyei i baha nae i pa, ‘Labona’ (a bui naka, Bada).

17 Yesu i baha nae wawinena uyahina i pa, ‘Ega una wodadaniu.
YoholaegaatanaeAmauuyahina. Ma tuwegauunaniyeyapowalewale-
hiu una paliwelehi una pa, Tau a gegae Amau po Amami, u Yaubada po
omi Yaubada uyahina.’

18 Yaka Maliya Magadalagei i nae po a hewahewali i paliwelehi i pa,
‘Guyau amaka a galeya.’ Ma a baha i bahebaheya i paliwelehi.

Yesu tuwotagona uyahihi i lugeleteya
(Matiu 28:16-20;Maki 16:14-18; Luka 24:36-49)

19 Ma iyeta tahatahayana ibigana uyahina Yesu a hewahewali hai
numa hi guduya, ma u hinena hi’mboina gogona po hi memae, babana
mi Yudeya hi matutehi. Ma Yesu u tipolihi i lugeleteya, po i towolo
ma i baha nae uyahihi i pa, ‘Atapumi ona nugodumola.’ 20 I baha ma
nimana po tolotolona i wiatatiyehi. Yaka hi kaoha duma, babana Guyau
hi galeya.

21 Yesu i baha meme uyahihi i pa, ‘Ona nugodumola Amau tauna i
himiliu, nakapitenanaapo tauahimilimi.’ 22Abaha ibahehipohikokoe
ma i yautu damana uyahihi, ma i baha i pa, ‘Alugo Woiyawa ona waya,
23 po uyahinei lawa hai apapoe ona paligigilihi, yaka Yaubada apo ina
paligigilihi ma apo iyawoi hai apapoe ona wihawenehi, yaka Yaubada
apega ina paligigilihi.’

24 Tomasi, tauna magouhi 12 hoi bolu uyahinei hi wigowaya hi pa,
Natulagalaga, hougana Yesu i laugeleteya tauna ega mitehi. 25Gehouhi
hi baha nae Tomasi uyahina hi pa, ‘Guyau amaka to galeya.’
Tomasi i baha ipa, ‘ApoYesunimanahi tuutuyaagaleya, ponimagigiu

ahouni uyahina,ma tolotolonakelenauyahinanimauahouni, yakaapo
a kawamoina.’

26 Dalabu gaogaona emosi i kokoe, ma numa u hinena hi memae,
Tomasi mitehi, mateta hi guduya ma Yesu i geleta po u hayahi i towolo
ma i baha i pa, ‘Ona nugodumola atapumi.’ 27 Apoma Tomasi uyahina i
baha nae i pa, ‘Nima gigim una wiyoyoga neiyai nimau uyahina po una
galeya. Ma gasi nimam una wiyoyoga neiyai tolotolou uyahina po una
houni. Po ega una launugoluwaluwagama una kawamoineu.’

28Tomasi i baha Yesu uyahina i pa, ‘Oo, u Guyauma u Yaubada.’

29 Yesu i baha nae Tomasi uyahina i pa, ‘U witumaganeu, babana
amaka u galeu? Lawa gehouhi ega hita galeu ma hi itumaganeu, apo
hina kaoha duma.’

30 Yesu a manini wekiwekilalana gehouhi i dewadewahi, a hewahe-
wali u matahi ega buka geka uyahina hita gilumihi. 31 Ma wabihaga
hota hi gilugilumihi, naka ipa ona hanapugeya, Yesu tauna Yaubada a
Besinana lawana ma Yaubada Natuna. Yaka tauna ona witumaganeya
po gowanei ona luyagohana.

21
Yesuma a hewahewali hi witutuhaga hoi gadowa

1 Yesu i wogeletena meya a hewahewali uyahihi, Tibeliya u bo-
gana. 2 Simona Pita, ma Tomasi (tauna gowana hi pa, Natulagalaga),
Nataniyela lawa Kanagei, Galili tuponana, ma Sebedi natunatuna
luwaga, ma a hewahewali luwaga gasi. 3 Simona Pita i baha uyahihi i
pa, ‘Tau a nenae an’ebaga.’
Hi baha uyahina hi pa, ‘Apo boluta ta negogona.’ Hi nae po wam

uyahina hi gelu, ma hai hagida hi teleneya, po didibalana ega kikina
iyana gehouna hit’onayama a siganamalitom.

4 Malatomtom kikina, hi gagalena gae, ma Yesu hoi gadowa i
towotowolo. Ma ega hita hanapugeya, hai nugotuhu hi pa, ‘Iyai?’

5Yesu i otu hopu uyahihi i pa, ‘U lawa, iyana bo ega?’
A baha hi wimiheya hi pa, ‘Eega.’
6Ma i otu hopu meme i pa, ‘Ona tuhopu ma u awala hinebawamiyei

hagidaona telenenameya, yaka iyanaapoonawialoni.’ Egayakahagida
hi teleneya po iyana hi ononaya i maga wahaga, po ega emoemotahi
hagida hina nouya.

7Hewalina Yesu i lauhogaleya i baha nae Pita uyahina i pa, ‘Hei, ata
Guyau!’ Simona Pita i noonola ma i pa, ‘Ata Guyau,’ mala emosi ma a
kaleko i oteni, babana i ebebaga binei ma i houni po i memae, ega yaka
i lupa hopu hoi boga. 8 Gehouhi wam uyahina hi memae, hagida anai
iyanana hi woe teini po hi gae hoi hayahaya, ega bala ita dao, babana
guli magouna 60. 9Hi gae po hoi gadowa hi gota, ma mayau ononiyana
uyahina iyana hi memae, ma palawamayouna u liyaliyana hi memae.

10 Yesu i baha nae uyahihi i pa, ‘Amalai iyana o ununihi gehouhi ona
neihinimai.’

11 Ega yaka Simona Pita i gelu hoi wam po hagida i pili po i gae hoi
hayahaya. Ma iyana balubaluhi hi onahi magouhi 153, ma hagida ega
hita loloya. 12 Yesu i baha uyahihi i pa, ‘Ona nei po tan’am.’ Ma a
hewahewali hi hanapugeya tauna Guyau ma tamogi hi witutubaha hi
pa, ‘Guyau bo lawa tapuna?’ 13 Yesu palawa i waya po i welehi ma
iyana naka pitenana. 14Yesumala luwaga i lugeleteya uyahihi, ma geka
i witonugaya a towolomemena uyahina.

15 Malatomtom amna hi’mam, ma Yesu i baha nae Simona Pita
uyahina i pa, ‘Simona, Yoni natuna, tam iyowai, u luhogalenadumauma
apoma om bagibagi, bo?’
Pita i pa, ‘Ee Guyau, u hanapugeu tau a luhogalem.’
Yesu i baha i pa, ‘U sipi muhomuhohi una wianihi.’
16 A bahana i wiluwagaya i pa, ‘Simona Yoni natuna, u luhogalena

dumau?’
Simona i pa, ‘Ee, Guyau u hanapugeu a luhogalem.’

Yesu i baha i pa, ‘U sipi una galena itetehi.’
17A bahana i witonugaya i pa, ‘Simona, Yoni natuna, u luhogaleu?’
Pita baha geka i noonoli, po i nugodubu babana Yesu a baha i pa,

‘U luhogaleu?’ Yaka Yesu a baha i wimiheya i pa, ‘Guyau, ginouli
magomagouhi u hanapugehi po gasi u hanapugeu. A luhogalem.’ Yesu
i baha uyahina i pa, ‘U sipi una wianihi. 18 A baha duma uyahim,
om houga tewela uyahina om nogutuhu ipa meka una nae naka om
dagilolou lumomohimaapounanae. Maapoomhougawibadauyahina
nimam una lodomi po lawa gehouhi hina widagilolom, ma tupo ega uta
lauhogaleya apo uyahina hina niyem.’ 19A baha geka naka Pita a hilage
binei i ibaabani, ipa hina hanapugeya. Ma a hilagena uyahina Yaubada
gowana ina wilataya. Yesu Pita uyahina i baha i pa, ‘Una wootagou.’

20Hewalina Yesu i lauhogaleya i wotagohi ma Pita i luhagawileya po i
galeya (ma nugonei i gae tauna Yesu i luhogaleya yaka toleha uyahina
u nugonugona i luwahala ma i lubayadeya i pa, ‘Guyau, iyai apo ina
nugohalem?’ 21Uyahinei Pita i baha nae Yesu uyahina i pa, ‘Guyau, Yoni
tauna iyowai?’)

22 Yesu Pita a baha i wimiheya i pa, ‘Itapa ita memae ma ata gunaw-
ilenameunaka egaomnugotuhu. Tam tunawamunawimulitagou.’ 23A
baha geka binei ma tu witumagana gehouhi hi winugonugotuhu powa,
po hi pa, ‘Yoni apega ina hilage.’ Yesu ega ita baha uyahina ita pa, ‘Apega
ina hilage’; tamogi i pa, ‘Itapa unugotuhu itamemaema ata gunawilena
meu, naka ega om nugotuhu.’

24 A hewali gehouna ginouli magomagouhi i bahebahehi amaka i
giluma hopunehi, ma lawamagomagouhi hi limoineya.

25 Yesu ginouli atapuhi i dewadewahi, itapa emosi po emosi hita
gilumi, a nugonugotuhuya apo buka hita maga duma po hipuli tupo
wohepali hita wihogoya.

BAGIBAGI
Yaubada AlugoWoiyawa i paliwitumaganeya

1 Tiyopilasi, u buka tahatahayana u hinena Yesu a bagibagi i wawali
hougana, ginouli atapuhi i dewadewahi po i iatatiyanehi a gilugilumi
2 i nae po a siga iyetana Yaubada i waya po i gae hau yada. Yohola ega
po ita gae ma Alugo Woiyawa a hanapugei litahatahaya a tu wituwe-
tuwega i inaganihi i welehi. 3 A hilage u mulina dewa tapuna po
tapunei i woogeletena meya a tu wituwetuwega ugolihi ma i mamae
naka iyeta magouhi 40. Ma iyowai i woogeletena meya naka ega ani
lunugoluwaluwaga ma tamogi moina dumana i lauyagohana. A tu
wituwetuwegahi galeyapomitehi hi ibaabani nakaYaubadaanani tani-
waga i paliwelehi. 4Hougana tauna po a tu wituwetuwega hi’mtuboina
gogona ma i baha kadidili ugolihi i pa, ‘Ega Yelusalem ona nenehaleya.
Amau anani’mbenena i palipaliwitumaganana a bahebaheya ona oto-
toni, 5babanaYoni goilei lawa i bapatisohima taumi apo iyetawabihaga
u hinena AlugoWoiyawa ugolinei bapatiso ona waya.’

Yaubada Yesu i waya po i gae hau yada
6 Yesu a tu wituwetuwega mitehi hougana hi yamtuboina gogona

naka hi lubayadeya hi pa, ‘Guyau, apo geka u hougana mi Isalaela i
witaniwaga una wele meiyai?’

7 Yesu hai baha i wimihaya i pa, ‘Amau tuawana a taniwagagei apo
geka ginoulihi wawala hougahi ina hounihima ega ipa taumi ona hana-
pugehi. 8 Ma tamogi hougana Alugo Woiyawa ugolimi ina geleta, apo
ona manini. Taumi apo tuwegau ona nohaya lawa atapuhi u Yelusalem
dobuna ugolina po tupo Yudeya po Samaliya ma i nae po hipuli a u ani
kokoe ugolihi.’

9Geka a bahana umulina Yaubada i waya po i gae hau yada. Hi ihalu
ma yaloi Yesu i guduya po umatahi i lugowadeya.

10Yesu i nenaemaa tuwituwetuwegahi todimahi ihalugeyamamala
emosi lawa luwaga, hai kaleko wakewakekehi awa hi lugeletehi po u
liyaliyahi hi towotowolo. 11 Lawahi luwaga hi lubayada hi pa, ‘Lawa
mi Galili, iyowai po o towolo ma o ihalu gae hau yada? Yesu lolowa
mitehi o mamae ma iyowai Yaubada i waya po e gegae hau yada naka
apo dewana emotanei ina gunawileya.’

Yudasa tu luhalenana
12 Oliweta u oyana ma hi gunawilehi po hi nenae u Yelusalem naka

balana ega ita dao babana oyana naka Yelusalem u liyaliyana. 13 Ma
hougana hi lui u Yelusalem po hi gae numa babanoyana wiluwaganaa
ugolina, noka u hougana hi mimiyeya. Tu wituwetuwegahi naka:
Pita, Yoni, Yamesa, Andulu, Pilipo, Tomasi, Batolomiu, Matiu, Yamesa
Alipi natuna, Simona tauna mi Yudeya hai tu’mpaligudugudu, Yudasa
Yamesa natuna. 14 Houga magomagouna tauhi ma Yesu tu wotagona
wiwinehi, po Maliya, Yesu hinana, po Yesu walewalehina naka hi yam-
tuboina gogonama hau tapalolo hi welewele mehi.

15 Houga noka ugolina tu witumagana nugote magouhi 120
hi’mtuboinamaima Pita i towolo po ugolihi i baha i pa, 16 ‘Walewalehiu,
Yaubada a baha amaka i limoineya. Ugolinei ma Alugo Woiyawa

Dawita i tubahabahaya po i bahabaha piko tu’mpalihalena binei. Po
amaka Yudasa tauna lawa i litahatahaehi po Yesu hi numa panipani.
17 Yudasana Yesu i winagani po a tupo i dewaya ata bagibagi u hinena,
po tauna tulata igehouna.’

18 (Yudasana i benabenamapomihanahiweleweleya ugolinei hipuli i
gimaleya. Ma geka hipulina ugolina i peu po amamona a liyalapoila po i
hilage. 19LawaatapuhiuYelusalemhinonoli yakahipulinahiwigowaya
hai ponei hi pa Akedama bo ta baheya Hipuli Waitalana.)

20Pita gasi i baha i pa, ‘Buka Samugolina Yudasa ubeina i baheya i pa,
“A numa ina gouda

po ega lawa igehouna u hinena inamamae.”
Ma gasi Buka i pa,
“Tamogi lawa gehouna apo iyawena ina peli.”
21 Yaka apo yohola Yudasa tu luhalenana lawa awai houga mago-
magouna i mulitagotago Guyau Yesu a gae po a hopu ugolihi, 22ma gasi
Yoni Yesu i bapatisoya hougana ma i nei po Yesu a gae hougana. Geka
lawana tauna ina nei po Yesu a towolomeme tona ituwetuwegeya.’

23 Ega yaka lawa luwaga gowahi hi bahehi: Yosepa ma gowana
gehouna Basabasa ma gasi gowana gehouna Yusito; ma Matiyasi. 24Hi
bahehi po i kokoe ma hi tapalolo hi pa, ‘Guyau, lawa hai winugonugo-
tuhu u hanapugena dumahi. Yaka geka lawahi luwaga ugolihi emosi
u inagani una wogeleteya. 25 Tauna apo geka bagibagina po wituwe-
tuwegana Yudasa i nenehaleya ina towologeya babana Yudasa amaka
i newahaga.’ 26 Hai luwagahi hi wikibu gowagowadehi po Matiyasi
a winagana i lugeleteya yaka tauna i lui tu wituwetuwega hai bolu
magouhi 12 ugolina.

2
AlugoWoiyawa a nei

1 Mi Yudeya hai toleha iyetana gowana Penitikosi. Noka hougana
tu witumagana atapuhi hi’mtuboina gogona po hi winugoemota. 2 Hi
duhuduhuna po mala emosi ma gololo mei togowa baneina gololona
yadei i hopumai po numana iwihogoya. 3Mahai galena ugolina ginouli
mei mayau ina laumenamena u hayahi, po menamenana emosi po
emosi lawaemosi poemosi i tatadadani. 4MaAlugoWoiyawa iwihogohi
po i dewahi po pona tapuhi po tapuhigei hi ibaabani.

5 Lawa atapuhi hai witumagana Yaubada ugolina mei mi Yudeya hai
witumagana tupo atapunei hi nei u Yelusalem po ipa hina toleha. Tauhi
tuwitumaganakadidili Yaubadaugolina. 6Hougana gololonahi noonoli
po bolu baneina hi’mboina nei numana u liyaliyana, po nugonugohi i
goholi babana lawa emosi po emosi a pona i noonola tuhagaya. 7 Hai
nugogohola po nugopilipili ugolina ma hi pa, ‘Geka lawahi noka pite he
ibaabani naka tauhi mi Galili? 8Ma iyowai po tauta emosi po emosi ata
meyagai ponana ta noonola tuhagaya? 9 Tauta mi Pateya po mi Midiya
po mi Elama po mi Mesopotamiya po mi Yudeya po mi Kapadosiya po
mi Ponita po mi Asiya 10 po mi Piligiya po mi Pampiliya po mi Isipita
po Libiya ani taniwagana tupohihi Sailini u liyaliyana. Ma gehouta
Loma tu mimiyena, 11 naka tupota ata babada mi Yudeya ma tupota
moina mi Loma ma ata witumagana mei mi Yudeya. Ma gehouta mi
Kilita po mi Alebiya. Tamogi ginouli baneihi Yaubada i dewadewahi



Bagibagi 2:12 201 Bagibagi 2:28

ataputa ata ponei he bahebahehima ta noonolihi.’ 12Hai nugogohola po
hai nugopilipili ugolinei ma yohola hi lulubayadena mehi hi pa, ‘Geka
ginoulina anona awai?’

13 Ma gehouhi tu witumaganahi hi paliguyoguyougehi hi pa, ‘Geka
lawahi hi uma po hi buuwa.’

Pita a baha bolu ugolihi
14Ega yaka Pitama tuwituwetuwegahi gehouhimagouhi 11mitehi hi

towolo, po Pita ponana i lata ma bolu ugolihi i baha nae i pa, ‘U lawa
mi Yudeya po taumi atapumi u Yelusalem o mamae, ona lautanigana
imahi ma a paliwelemi. 15 Ami nugotuhu o pa tiyai tota uma po tota
buuwa ma tamogi eega, babana geka apoma e gegae ata malatomtom
amna kabudalana ugolina. 16 Ma tamogi moina dumana geka awai e
wawala naka Yaubada a tu bahapiko odubona gowana Yoela i bahehi.
17Yaubada i baha i pa:
“Houga sigasigana u hinena apo geka dewahi a dewehi

AlugoWoiyawa apo lawa atapuhi a welehi.
Natunatumi ololotohi powiwinehi apo u baha hina bahabaha pikogeya,

ami hewahewali
ma babada apo u kawaimoina hina luboniyehi.

18Ee, noka hougana ugolina u tu bagibagi ololotohi po wiwinehi,
AlugoWoiyawa apo a welehi
po u baha hina bahabaha pikogehi.

19Apo umanini hau yada a wogeletehi,
ma uwekiwekilala hau hipuli a wogeletehi.

Tala pomayau ebebalana po bogahuwopotopotona.
20Kabudala apo ina uguwi
mawamahiya ina kaya po ani galenanamei tala,
mamuliyei apoma Guyau a iyeta ina geleta,
naka iyetana iyeta baneina po namanamalina.

21Ma apoma iyawoi nawaGuyau gowanei hina laupali apo hina luyago-
hana.” ’

22 Pita gasi i baha i pa, ‘U lawa mi Yudeya, geka bahahi ona nono-
lihi: Yesu Nasaletagei, Yaubada a manini po a wipoya po a wekiwek-
ilala amodewedewei i wogeletehi po ugolinei Yaubada a winagana i
limoineya. Tauta geka ta hanapugeya babana u hayata i wawala.
23Yaubada i nugotuhu lagoneya yaka Yudasa Yesu u nimami i houni,ma
taumi o uni babana ombeneneya tu apapoe lawahi ugolihi po hau ani
take hi tutuya po i hilage. 24 Tamogi Yaubada i witowolo meya hilage
ugolina po hilage wiyuwahi i wihalehi, babana hilage ega a kadidili
emoemotana ipa ina womomohi. 25Ubeina po Dawita i baha i pa,
“Hougamagomagouna Guyau umatana a gagaleya.

U awala hinebawau emamae
ugolinei apega lawa hina lipilipiliu.

26Geka binei nugonugou i kaoha
ma u baha kaoha awa,

yaka hawena apo uyogou ina buda
ma a nugotuhu lagoneya a towolomeme ugolina.

27Matababana tau apega hau hiyoyowa una nugohelau
yaka gasi apega am tu bagibagi una palihaleu po hiniu ina buda.

28Tam luyagohana tahayana uwiatatiyeu,

ma tau tam umatam apo a kaoha duma.”
29 Gasi Pita i baha i pa, ‘Walewalehiu, dumalugei apo a paliwelemi

naka gogata Dawita i hilage po hi guluwi ma kokowagana amalai e
mamae ugolita. 30 Tauna tu wipiko ma Yaubada a paliwitumagana
kadidilina ugolina i hanapugeya. Yaubada a paliwitumagana ipa apo
Dawita gogana emosi ina witaniwaga mei Dawita. 31 Ma Dawita i
nugotuhu lagoneya apo Yaubada awai ina dewaya. Yaka Keliso a towolo
meme ubeina i baha i pa, “Apeega hau hiyoyowa una nugohaleu ma
hiniu apeega ina buda.” 32 Naka binei Yaubada geka Yesuna hilage
ugolina i witowoli, ubeina ma tauyai tu baha moina babana matiyei
to galeya. 33 Yesu i wohepaya po u awala hinebawana e mamae. Ma
a paliwitumagana ubeina Alugo Woiyawa Yesu i weliyai. Yaka i dewa
geka amalai o noonolihi po o gagalehi naka Yesu anani’mbenena i
lautepaneyaugoliyai. 34Dawita ega ita gaehauyadameiYesuma tamogi
i pa,
“Yaubada u Guyau ugolina i baha nae i pa:
U awala hinebawau una duhuduhuna
35a sigana am gawiya una kadidili lagonihi po aem u labena a hounihi.”

36 U lawa, mi Isalaela atapumi, ipa ona hanapugena dumaya geka
Yesuna hau ani take o tuutulawiteya naka Yaubada i dewaya po Yesu
tauna Guyau po tauna Besinana lawana.’

37Hougana lawa geka bahahi hi noonolihi po hi nugotona. Hi baha
nae Pita po tu wituwetuwegahi gehouhi ugolihi hi pa, ‘Walewalehiyai,
apo awai to dewaya?’

38Pita ugolihi i baha nae i pa, ‘Atapumi ona nugobuima bapatiso Yesu
Keliso gowanei ona waya, po apo Yaubada ami apapoe ina paligigilihi
ma ani’mbenena Alugo Woiyawa ona tuhagaya, 39 babana Yaubada a
paliwitumagana Alugo Woiyawa binei ugolita po natunatuta ugolihi
po bala daodaohi tu miyehi ugolihi. Guyau ata Yaubada e igiigimana
ataputa ugolita.’

40 Pita guguya daodaona i welehi Yesu tuwegana ubeina ma i pali-
hunahunahi i pa, ‘Ami apapoe ona palihalehi yaka apega tu apapoe
mitehi ona hilage.’ 41 Iyawoi Pita a baha hi itumaganeya naka noka
iyetana ugolina bapatiso hi waya. Magouhimei tausana tonuga hi lui tu
witumagana gugunihi ugolina. 42Ma tu wituwetuwega hai wiatatiyana
pohaiwilawalawaugolihi hi palihalenamehi. Ma gasi palawa omtomu-
tomuna ugolina Yesu hi nugonugohepayama hi tapatapalolo.

Wilawalawa tuwitumagana u hayahi
43 Yaubada a manini po a wipoya tu wituwetuwega ugolihiyei i

wogeletehi po lawa atapuhi hi matouta. 44 Tu witumagana atapuhi hi
meme labelabena mehi ma hi ginouli luluemota. 45 Hai hipuli po hai
gapola hi gimalena halehi mamihahi hai lawa, tu witumagana ega hita
igapola hi welehi. 46 Iyeta emosi po emosi Yelusalem hai numa dalabu
baneina ugolina hi yamboina gogona. Ma Yesu hi nugonugohepaya
palawa omtomutomunei naka anai kaohahi po anai nugoemotahi hai
numa emosi po emosi ugolina hi yamgogoneya. 47 Yaubada hi hune-
huneyama tumeuputa lawahi tuwitumaganahi hi lunugodewedewehi.
Ma Guyau iyeta emosi po emosi tu witumaganahi i laimagouhi lawa tu
nugobuigei.

3
Pitama Yoni tu aepapa hi luyawahi

1 Ibiga u tipolina, lupali kabudalana ugolina Pita ma Yoni hi nae
Yelusalem numa dalabu baneina ugolina. 2 Noka hougana lawa aena
paapana hinana u managona ma noka pite i wawala. Iyeta emosi po
emosi hi awala niyeya po numa dalabuna baneina matetana, gowana
Mateta Diidigana ugolina hi huhouni. Ma hagu lawa tu lui ugolihi i
laupali. Noka pite houga magomagouna i dewadewa. 3 Hougana Pita
maYoni hi luiluima i galehi yaka i lupali ipamone hinaweleya. 4Hi todi
po hi gagaleya ma Pita i pa, ‘Una galeiyai!’ 5 Ega yaka i ihalugehi anai
witumaganana ipa apo awai hina weleya.

6 Ma Pita i pa, ‘Ega u mone ma tamogi awai ugoliu e mamae apo
a welem. Yesu Keliso Nasaletagei gowanei una towolo po una nae.’
7 Apoma Pita tu aepapana u awala hinebawana i wogo po i witowoli.
Mala emosi ma ae yapayapana po ikwalukwaluna hi kadidili. 8 Ma i
lupa gae po i hopu i lautowologeya po i nae. Apoma i nenelupalupa
ma Yaubada i hunehuneya ma Pita po Yoni mitehi hi lui numa dal-
abu baneina ugolina. 9 Lawa atapuhi i nenelupalupa ma Yaubada i
hunehuneya hi gagaleya 10po hi galena tuhaga, taunaMateta Diidigana
ugolina i duhuna houga magomagouna ma mone i laupali. Hai galena
tuhagaya awai i wawala ugolina ma apoma hi gohola dumahi po hai
winugonugotuhu hi kokoe.

Pita a guguya numa dalabu baneina ugolina
11 Tu aepapana hi lauyawahi Pita ma Yoni ugolihi i womomota po

Solomona a kape ugolina hi mamae. Ma lawa atapuhi anai nugogoho-
lahi hi wibulibulili nae po ugolihi hi’mtuboina. 12Hougana Pita lawahi
i gagalehi po ugolihi i baha nae i pa, ‘U lawa mi Yudeya, iyowai po geka
dewana o goholeya ma iyowai po o ihalugeiyai? Omi nugotuhu o pa i
kadidili bo i dewadewa Yaubada u matana ugolihiyei geka lawana tota
dewaya po ita nenae? 13 Abelaham po Isako po Yakobo hai Yaubada,
googata hai Yaubada tauna a tu bagibagi Yesu kawaidewadewa wota-
lagaena i weleya. Taumi ombeneneya tu taniwaga ugolihi ma o wi-
hinigigiyeya Pilato u matana. Hougana Pilato ipa ina wohaleya ma
taumi yohola o ikawakoyakoyameya. 14 Tauna Lawa Waiwoiyawana
po Dumadumaluna, tamogi o wihinigigiyeya ma o lupali po tu’munugo
Pilato i wohaleya. 15 Yaka taumi Lawa Luyagohana tu weleta o uni ma
tamogi Yaubada hilage ugolina i witowola meya. Geka ubeina tauta tu
baha moina. 16 Geka lawana o gagaleya po o hanahanapugeya naka
witumagana Yesu gowanei kadidili po dewadewa i waya atapumi u
matami.

17 ‘Ma walewalehiu, amalai a hanapugeya taumi po ata tanitaniwaga
awai Yesu ugolina hi dewadewaya naka o dewaya babana o winu-
goneina. 18 Amaka mei lolowa Yaubada a baha tu bahapiko atapuhi
ugolihiyei i wogeleteya naka apo a Besinana hinina ina iyuwa amaka
Yaubada i limoineya. 19 Ugolinei ona nugobui ma ona luhagawilemi
yaka apo Yaubada ami apapoe ina hamaga halehi 20ma Guyau wiyago-
hina hougana ina welemi. Ma apo Yesu, Yaubada a Besinana amaka
i inagani ubeita ina himila hopunena meyai. 21 Hau yada apo ina
mamae a sigana ina gunawileya po ginouli atapuhi ina liwou mehi,

mei lolowa Yaubada a tu bahapiko waiwoiyawahi hi pikogeya. 22 Ma
tu bahapiko Mose i pa, “Yaubada ata Guyau apo tu bahapiko gehouna
mei tau ina himili ugolimi. Taumi omi bolu ugolinei ina nei. Ginouli
atapuhi ina ibaabaniyehi ona lautaniganehi. 23 Iyai noka tu wipikona
awai ina bahebahehi ega ina lautaniganehi apo Yaubada bolu ugolina
ina wihaleya po ina houni hau hilage.”

24 ‘TubahapikoSamwelaauhougama iwawalapo i gegeinakaawaihi
bahebahehi amalai he waawala. 25 Tauta tu bahapiko googahi ugolinei
Yaubadawiwogatala i dewadewaya googatamitehi a tu bahapiko ugoli-
hiyei i bahebahehinaka tautaubeita. MeiabahanaeAbelahamugolina i
pa, “Amguguni ugolihiyei apo lawa atapuhi hauhipuli kawaidewadewa
a welehi.” 26 Yaka Yaubada a Tu bagibagi Yesu i winagani ma i himili po
i netahaya mai tauta mi Yudeya ugolita. Ugolinei ami dewa apapoehi
ugolihi ina wiiwilimi naka anani kawaidewadewa ugolimi.’

4
Pitama Yoni tu wiwogatala umatahi

1 Pita ma Yoni yohola lawa ugolihi hi ibaabani ma tu witalaguyaba
babadahi po numa dalabu baneina tu galena itete hai bada po Sadusi
hai bolu hi nei ugolihi. 2 Uyohi i gigai babana Pita ma Yoni Yesu hi
iatatiyaneya ma hilage ugolina a towolo meme hi kawaimoineya, apo
lawa hilage ugolina hina towolo meme. 3 Yaka hi panihi po numa
panipani ugolina hi hounihi po hi eno babana amaka kabudala i nae.
4 Ma tamogi lawa i maga bahana hi noonoli hi witumagana, po tu
witumagana lawahi hai maga i gaemei tausana nimitutu.

5 Malatomtomgei mi Yudeya hai tanitaniwaga po babadahi po hai
lugagayo tanitaniwagahi hi’mtuboina u Yelusalem. 6 Anase, tu wita-
laguyaba hai taniwaga po Kaiyapa po Yoni po Alesana po tu wita-
laguyaba hai taniwaga a guguni gehouhi ipa Pita ma Yoni mitehi hina
wibaabani. 7Yaka Pita ma Yoni u naohi hi witowolihi ma hi lubayadehi
hi pa, ‘Iyai a manini bo iyai gowanei tu aepapa o luyawahi?’

8AlugoWoiyawa Pita i wihogoya po hai baha i wimiheya i pa, ‘Taumi
lawa tu tahaya po tu taniwagehi, 9 inapa amalai ona laubayadiyai dewa
dewadewana tu aepapa ugolina to dewedeweya ubeina po iyowai ma i
wodewadewa, 10 naka atapumi ona hanapugeya po mi Isalaela lawahi
atapuhi hi hanapugeya naka Yesu Keliso Nasaletagei gowanei. Tauna o
itakeyapo taunaYaubadahauhilagema i itowolameya, ugolinei geka tu
aepapana anai dewadewanaumatami e towotowolo. 11Yaubada aBuka
i bahebaheya Yesu binei i pa,
“Tu lunuma, taumi geka ogolana o ihinigigiyeya naka i gunabuiya po

ogola gegedumana.”
12Hau hipuli ega iyai gehouna tuwiluyagohana. Yesu tauna tuawana,

Yaubada lawa i weleta po gowanei emoemotana ta luyagohana.’
13Pitama Yoni hai nugomotu ugolinama tuwiwogatalahi hi goholihi,

babana hi hanapugeya Pita ma Yoni tauhi tu mae umeyagai po ega hita
wisikulu, ma amaka hi hanapu. Apoma tu wiwogatalahi hi nugotuhu
tuhagaya naka Pita ma Yoni Yesu mitehi hi liya nae. 14 Tamogi ega
emoemotana ipa awai hina baheya babana tu aepapana hi lauyawahi
u liyaliyahi i towotowolo. 15Tamogi hougana hi palihalehi po hi meliya
wogatalanumanaugolinama tuwiwogatalahi tuawahihi ibaabani, 16hi

pa, ‘Apo geka lawahi iyowai ta dewahi? Lawa atapuhi u Yelusalem tu
maemanini baneina hi galeya, po ega emoemotana ta wikawakoyakoy-
ameya. 17Tamogi geka lawahi ta paligagalihi po ega Yesu gowanei lawa
awai ugolina hina bahabaha nae, po geka dewana apega lawa u hayahi
ina lata.’

18 Ega yaka Pita ma Yoni hi otugena mehi po hi lui ma hi
paliguduguduhi hi pa, ‘Ega houga igehouna Yesu gowanei ona ibaabani
po ona iatatiyana.’

19 Tamogi Pita ma Yoni hai baha hi wimiheya hi pa, ‘Taumi tuawami
ona wikahaya meemeka Yaubada u matana i dumalu, to wiponawo-
gogemi bo Yaubada to wiponawogogeya. 20Awai to gagalehi po awai to
noonolihi ega emoemotana to bahena woloehi.’

21Tuwiwogatalahi hi’mpaligudugudukadidili ugolihimahiwohalehi
po hi nae. Ega emoemotana po hina panihi babana awai i waawala
ubeina lawa atapuhi Yaubada hi wotalagiyeya. 22Lawana ugolina geka
luyagohana wekiwekilalana i waawala naka a bolima magouhi 40 i
lagoni.

Tuwitumagana hai nugomotu ubeina hi tapalolo
23HouganaPitamaYonihiwoohalehihi gunawilehi pohinaehai lawa

ugolihi po awai tuwitalaguyaba babada pomi Yudeya hai tanitaniwaga
hi palipaliwelehi hai lawa ugolihi hi wibenabenama. 24Ma hai lawahi
hi noonoli po atapuhi hi winugoemota ma hi tapalolo Yaubada ugolina
hi pa, ‘Guyau Wasawasa, yada po hipuli po boga po ginouli atapuhi u
hinehi hemamaeTuwiwawalihi. 25AlugoWoiyawei gogiyaiDawita, am
tu bagibagi u dewaya po i baha i pa,
“Iyowai po tauhi egami Yudeya uyohi i gigai duma?

Ma iyowai po tumehipuli hai nugotuhu ega anona?
26Hipuli wasawasahi hi nonogomehi

ma tu taniwaga hi’mboina gogona
po ipa Guyau Yaubada a Besinanamitehi hina igawiyehi.”

27Moina, Helodama Ponotiyo Pilato gekameyageina baneina ugolina
mi Isalaela po tauhi ega mi Yudeya mitehi hi’mboina gogona. Ma Yesu
am Tu bagibagi waiwoiyawana, tauna u dewaya po am Besinana hi
wigawiyeya. 28Hi’mboina gogona po ginouli atapuhi am wipoya po am
nugotuhugei ipaapohinawaawalanakahidewahi. 29MaGuyau, amalai
hai ani’mpalilowolowo ugolihi una galena nae. Ma tiyai am tu bagibagi
una dewiyai po to nugomotu am tuwega bahenana ugolina. 30Nimam
una lodomi po lawa una luyawahihi ma manini po wekiwekilala una
dewahi po am Tu bagibagi waiwoiyawana, Yesu gowanei hina wawala.’

31 Hougana tapalolo hi laiwoloeya, dobuna ugolina hi yamboina i
wiguhu. Ma atapuhi Alugo Woiyawa i wihogohi po Yaubada tuwegana
anai nugomotuhi hi wiwawala po hi iyahoneya.

Tuwitumagana hi iginouli luluemota
32 Tu witumagana atapuhi hai winugonugotuhu po hai luhogala

emosi. Ega iyai gehouna ita pa ‘Geka tau u ginouli.’ Iyai ginouli awai
i tanitaniwageya naka atapuhi ubeihi. 33 Guyau Yesu a towolo meme
naka wipoyagei tu wituwetuwegahi hi ibaabaniyeya lawa ugolihi. Ma
Yaubada i kawaidewadewa dumahi. 34Boluna ugolina ega iyai gehouna
awai ugolina ita kuku. Iyawoi waihipulihi po wainumahi naka hi

gimalena halehi 35ma monehi tu wituwetuwega hi welehi po tauhi hi
nohaya. Iyawoi hagu ugolina hi kukuku hi welehi.

36 Ega yaka Yosepa, lawa Saipilasigei, ma a guguni Libai, naka tauna
tu wituwetuwegahi hi wigowaya po Banabasi (Banabasi anona, tu win-
ugokadidili natuna) 37 a hipuli tupona gehouna i gimalena haleya ma
monena i niyeya po tu wituwetuwegahi u nimahi i houni.

5
Ananayama Sapaila

1 Lawa gehouna gowana Ananaya, agona gowana Sapaila, mitehi hai
hipuli tupona hi gimalena haleya. 2Sapaila i hanapugeya naka hipulina
monena tupona Ananaya i womomohi, tauna tuawana ubeina. Ma
tupona tuwituwetuwegaunimahi i hounima i koyama i pa, ‘Gekahipuli
mihana atapuna.’

3 Ma Pita i baha nae ugolina i pa, ‘Ananaya, iyowai po u palihalena
mem po Tomodulele nugonugom i taniwageya, ma Alugo Woiyawa
u koyameya po hipuli monena tupona u womomohi? 4 Lolowa ega
hipulinauta gimalenahaleyanaka tamgalimgei. Mamuliyei ugimalena
haleya pomonena tam galimgei. Yaka iyowai po u nugonugomu pa apo
geka pite dewa una deweya? Lawa ega uta koyamehi ma Yaubada u
koyameya.’

5Hougana Ananaya geka bahahi i noonolihi po i guli po i hilage. Ma
tuwegana tu nonolina atapuhi hi matouta. 6Hewahewali hi wotowolo
po hi woimahi ma hi awala hopuneya po hi guluwi.

7Mei kabudala gaogaona tonuga hi kokoemaAnanaya agona i geletai.
Ma tamogi awai iwaawala ega ita hanapugeya. 8Pitawawinena ugolina
ibahanae ipa, ‘Unapaliweleu, tammaagomamihipulimihanaatapuna
gegeka?’
Wawinena i wimeiha i pa, ‘Ee, atapuna.’
9 Yaka Pita i baha nae ugolina i pa, ‘Iyowai po tam ma agom o pa

Guyau Alugona ona ludadani? Hewahewalihi agom tu guluwina naka
geka kabudalana tauhi hau mateta, ma apo hina awala hopunem gasi.’
10Mala emosimawawinena Pita u aena i guli po i hilage. Hewahewalihi
hi lui mai po hi gagaleya naka amaka i hilage, yaka hi awala hopuneya
po agona u liyaliyana hi guluwi. 11 Tu witumagana atapuhi po geka
tuwegana tu nonolina atapuhi hi matouta duma.

Manini mawekiwekilala
12 Manini po wekiwekilala magomagouhi lawa u hayahi tu wituwe-

tuwegahi hi dewadewahi. Houga magomagouna tu witumagana ata-
puhi hi yamboina gogona Solomona a kape ugolina. 13 Iyawoi ega hita
itumagana hi matouta po tu witumagana mitehi ega hita yamboina
gogona. Ma tamogi hi wiyateyatehi ma hi hunehi. 14 Ma tamogi tu
witumaganahi hai bolu i lalata. Oloto po wiwine iyawoi Guyau hi
itumaganeya naka hi luilui. 15 Tu wituwetuwegahi hai dewa ugolihi
ma tu tootogo hi awala hopunehi po u tahaya pata po liyapa ugolihi hi
wienohi. Apo Pita a nae ugolina, ipa kabudala ina lalani po alugona
ina yato tu tootogohi ugolihi po hina luyagohana. 16 Lawa boluhi, hai
tu tootogo po lawa alugo palopaloumana i luiluinihi hi neihi mai u
Yelusalem po atapuhi hi lauyawahihi.

Tuwituwetuwega hi wihiniwiyuwahi
17 Tu witalaguyaba hai taniwaga ma tu wimulitagona tauhi Sadusi

hai bolu gehouna tu wituwetuwegahi hi’mgenagenaliliyehi. 18 Yaka
tu wituwetuwegahi hi panihi po bolu hai numa panipani ugolina hi
hounihi. 19Tamogi noka upomna, Guyau a tu winoyanoya yadei i hopu
mai po panina matetana i hoeya ma tu wituwetuwegahi hi hopu. Ma
ugolihi i baha nae i pa, 20 ‘Ona nae numa dalabu baneina ugolina po ona
towolo,ma lawageka luyagohanana tuweganaatapunaonapaliwelehi.’

21 Tu wituwetuwegahi hi wiponawogo po malatomtom kikina hi lui
numa dalabu baneina ugolina po wiatatiyana hi wiwawali.
Tu witalaguyaba hai taniwaga ma a tu wotago, mi Isalaela babadahi

hi otugehi po tauhi tu wiwogatala awa omboina baneina hi waya. Ma
apoma baha hi himili po i nae hau numa panipani ipa tu wituwetuwe-
gahi hina neihi mai omboinana ugolina. 22 Hougana numa panipani
tanitaniwagahi hi gelegeleta po ega tu wituwetuwega gehouna hita
tuhagayanumanaugolina. Egayakahi gunawilehipohiwibenabenama
hi pa, 23 ‘To tuhagaya naka panina anai gudu momotana po tu galena
itetena hau mateta hi towotowolo. Ma tamogi hougana to hoehoeya
naka ega iyai gehouna u hinena tota tuhagaya.’ 24 Hougana tu wita-
laguyaba hai taniwaga po tu witalaguyaba babadahi po numa dalabu
baneina tu galena itete hai baha hi noonoli po hi winugonugotuhu bala
tapuna hi pa, ‘Apo awai ina geleta?’

25 Ma lawa gehouna i lui mai po i baha nae ugolihi i pa, ‘Ona
lautanigana, lawahi hau numa panipani o huhounihi naka numa dal-
abu baneina ugolina he towotowolo, ma lawa he iatatiyehi.’ 26 Ega
yaka numa panipani taniwagana a hewahewali mitehi hi nae po tu
wituwetuwegahi hi weluwinihi po hi gunawilehi. Ma tamogi ega hita
lihunahunahi babana hi matouta hi pa apo lawa hina luuyogigai po tu
galena itete hina lugeimahi.

27 Tu wituwetuwegahi hi luiyehi po tu wiwogatala u naohi hi
witowolihi. Ma tu witalaguyaba hai taniwaga i lubayadehi i pa,
28 ‘Paligudugudu kadidilina to welemi to pa ega Yesu gowanei ona
iatatiyana. Ma awai o dewadewaya amaka o galeya? Ami wiatatiyana
o nohaya po Yelusalem i wihogoya, ma geka lawana a hilage gouna ipa
ona weliyai.’

29 Pita ma tu wituwetuwegahi gehouhi hai baha hi wimiheya hi pa,
‘Yaubada ipa tona iponawogogeya, ma ega ipa lawa. 30 Googata hai
Yaubada, Yesu hilage ugolina ma i witowolo meya. Tauna o uni hau
ani take o tuutulawiteya ugolina ma 31 tauna Yaubada i wohepaya po u
awala hinebawana i houni. Tauna Tu tahaya ma Tu wiluyagohana, ipa
lawami Isalaela ata gaogao ina weleta po ta nugobui po apo ata apapoe
ina paligigilihi. 32 Tiyai tu baha moina geka ginoulihi ugolihi, mei gasi
Alugo Woiyawa, tauna Yaubada anani’mbenena tu wiponawogogena
ugolita.’

33Hougana tu wiwogatalahi geka hi noonoli po uyohi i gigai duma po
ipa hina unihi. 34Ma lawa gowanaGameliyela a bolu Palisima lugagayo
tu wiatatiyanena po gasi tu wogatala gehouna lawa hai ani wiyateyate,
tauna i towolo po i baha po tu wituwetuwega hi himila hopunehi hau
uputa. 35 Apoma i baha nae a lawa ugolihi, i pa, ‘U lawa mi Yudeya,
geka lawahi ugolihi awai ona dewadewaya ipa ona gagalena imahi.

36Lolowa Tiudasi i towolo po ipa tauna lawa hai tu tahaya gehouna, po
lawa magouhi mei 400 hi imulitagoya. Tamogi lawa gehouhi hi uni ma
tu wotagona hi gunanohanohahi po a bagibagina i yababa. 37 Geka u
mulina Yudasa Galiligei, lawa omhiyawahi hougana i towolo po lawa
gehouhi i teinihi po hi wootagoya. Tauna gasi lawa gehouhi hi uni ma
tu wotagona hi gunanohanohahi. 38Ugolinei ma geka pite dewa amalai
ipa a paliwelemi naka ega ugolihi ona wogowogo nae. Ona palihalehi
po tuawahi. Inapa geka hai bagibagina lawa ina ununugeya yaka apo
ina yababa. 39 Ma inapa hai bagibagina Yaubada ina ununugeya, ega
emoemotana ona lagonihi, babanameka po apo ona tuhagamemi naka
taumi Yaubada ona igawiyeya.’

40 Ega yaka tu wiwogatalahi Gameliyela a wiututu lulougo hi
wotagoya. Tu wituwetuwegahi hi otugehi po hi lui ma hi kodikodilihi
po i kokoe ma hi paliwelehi ega houga gehouna Yesu gowanei hina
ibaabani. Ma apoma hi wohalehi po hi nae.

41 Tu wiwogatalahi hi nenehalehi naka kaoha i wihogohi babana
Yaubadaapoma i hiyawihi emoemotanahiniwiyuwaYesu gowanabinei
hina waya. 42Ma iyeta emosi po emosi numa dalabu baneina ugolina hi
yamboina gogona po gasi lawa hai numa ugolihi Yesu tauna Besinana
lawana a tuwegana dewadewana hi iatatiyaneya po hi guuguyeya.

6
Tuwituwetuwega tu haguhi

1 Noka u hougana Yesu tu wotagona hi magamaga po mi Giliki mi
Yudeyamitehihi gamogahigahi. MiGiliki hi payaniyani omgutana iyeta
emosi po emosi ugolina hai hiwahiwape hi lauwiwilihi. 2 Ega yaka tu
wituwetuwegahimagouhi 12 tuwotago atapuhi hi otugehi pohi’mboina
ma hi pa, ‘Ega ita dumalu ipa Yaubada a baha guguyana to wohouni ma
yaniyani gutana ugolina to genogeno. 3 Ugolinei, walewalehiyai, lawa
magouhi 7 u hayami, o hanahanapugehi tauhi Alugo Woiyawa e tani-
taniwagehi po hanahanapuhi onawinaganihi po tauhi geka bagibagina
ugolina hina towolo. 4Ma tiyai lupali po Yaubada a baha luguguyana
ugolina, ega i gaogao to hahaleya.’

5Atapuhi gekanugotuhunaugolinahikaohayakaSitibenihiwitowoli.
Tauna lawa waitumaganana ma Alugo Woiyawa ugolina. Ma Pilipo po
Polokola poNikano po Timona po Pamenasa poNikolosi, lawaAnitiyok-
agei, a witumagana egameimi Yudeyama hi buiya pomei tauhi. 6Geka
lawahi hi inaganihi naka atapuhi hi wogeletehi tu wituwetuwegahi
ugolihi po hi wotepanihi ma hi lupaliyehi.

7 Ma Yaubada a baha i gunanohaya po i lata. U Yelusalem tu
wimulitago hi magamaga po tu witalaguyaba boluhi witumaganana hi
wiponawogogeya.

Sitibeni hi numa panipani
8 Sitibeni naka Yaubada a lunugotootogo po a wipoya i wihogoya.

Ugolinei lawa u hayahi manini po wekiwekilala i dewadewahi. 9Ma tu
tapalolomi Yudeya tamogi tauhi, mi Sailina pomi Alesana pomi Silisiya
po mi Asiya atapuhi hai tapalolo boluna gowana hi pa, ‘Palipalihale-
nahi,’ hi towolo po Sitibeni mitehi hi igegae. 10 Tamogi Alugo Woiyawa
hanapu Sitibeni i weleya po ugolinei i ibaabani naka ega emoemotana a
baha hina wimihehi.

11Ega yaka lawa gowadei hiwimihehimahiwitowolihi po tauhi hi pa,
‘To lautaniganamaMose po Yaubada i iapapoenihi.’

12 Geka ugolina ma lawa po mi Yudeya tanitaniwaga po lugagayo
tanitaniwagahi hi linugoapapoenihi. Yaka hi nae po Sitibeni hi numa
panipani po hi neiyai tuwiwogatala ugolihi. 13Ma lawa gehouhi hi neihi
mai po Sitibeni hi benabenamakoyakoyameya tu luhetala ugolihi, hi pa,
‘Geka lawana houga magomagouna ata numa dalabu waiwoiyawana
po Mose a lugagayo e iapapoenihi. 14 To lautanigana ma i pa Yesu
Nasaletagei apogekanumadalabuna inawiapapoeyamaatadewaMose
ugolinama i wawala po i nenei ina buinihi.’

15 Tu wiwogatala atapuhi hi tugutugula naka hi todi ma Sitibeni hi
gagaleya naka tepanamei tu winoyanoya yadei.

7
Sitibeni a baha tuwiwogatala ugolihi

1 Tu witalaguyaba hai taniwaga Sitibeni i lubayadeya i pa, ‘Geka
lawahi awai hi bahebahehi nakamoinahi?’

2 Sitibeni hai baha i wimiheya i pa, ‘Walewalehiu po amamau, ona
lautanigana! Gogata Abelaham goila luwaga u tipolina i mamae yohola
ega a u dobuuHalana itamaemaYaubadaDiidigana iwogeletenameya
ugolina. 3Hougana iwogeletenameya naka i baha nae ugolina i pa, “Am
hipuli po am dobu lawahi una nehalehi po una nae hipuli gehouna apo
ana iatatiyem ugolina.”

4 Ega yaka goila luwaga hipulina i nehaleya po i nae u Halana i
mae. Amana i hilage po u mulina Yaubada Abelaham noka hipulina
ugolina iwihaleya po geka hipulina tamimiyeya ugolina i houni. 5Noka
hougana Yaubada Abelaham ega hipuli tupona ita weleya, ma tamogi i
paliwitumagana ipaapo inaweleya. Hipulinaapo taunagalinei pogasi a
hewahewali guguninei hina nenei ubeihi. Noka hougana Yaubada geka
paliwitumaganana i dewadewaya, Abelaham ega natuna. 6Ugolinei ma
Yaubada i baha nae Abelaham ugolina i pa, “Am guguni apo u tupo
geha hina mae. Noka hosi apo hina itubagibagi ma ega mihahi, ma
gasi hina dewadewa yabayababehi ma hina mamae bolima magouhi
handelewohepali (400). 7Tamogi dobuna ugolina hi wobagibagi lawahi
apo a libahibahihi. Ma muliyei apoma apo noka dobuna hina hopu
haleya po gekaudobunahinawotalagiyeu.” 8MaAbelaham i laueeneya
naka guguninei logaloga ololotohi haiwekiwekilala hini omhapinahina
welehi. Abelaham Isako i guni po gaogao emosi i kokoe ma hapihapi i
weleya. Naka pitenana gasi Isako natuna Yakobo hapihapi i weleya. Ma
Yakobo gasi natunatunamagouhi 12 hapihapi i welehi.

9 ‘Gogata Yakobonatunatuna hai tewela Yosepa hi gimalena haleyami
Isipita ugolihi babana hi’mgenagenaliliyeya po noka hosi i tubagibagi
ma ega mihana. Tamogi Yaubada ega ita nugohaleya. 10Ugolinei ma a
pilipili atapuhi u hinehi tauna i haguhaguya po i kawaidewedeweya po
hanapu i weleya. Ma Isipita hai wasawasa gowana Pelo Yosepa i galena
tuhagaya po ani taniwaga i weleya Isipita atapuna u hinena po gasi a
numa u hinena.

11 ‘Apoma gomala Isipita po Kainana po tupo atapuhi i wogohi po
lawa hi nugodubu duma. Ma googata ega emoemotahi yaniyani hina
tuhagaya. Ma tamogi u Isipita naka amaka yaniyani hi luhanalihi.

12Ugolineima Yakobo tuwega i inonoli naka u Isipita yaniyani i mamae,
ega yakanatunatunahai houga tahatahayana i himilihi pohi nae Isipita.
13Ma hai nae u Isipita wiluwagana ugolina Yosepa i wogeletena meya
walewalehina ugolihi po i pa, “Tau geka walehimi Yosepa.” Ma Pelo
tuwega i nonoli po gasi Yosepa a guguni i hanapugehi. 14 Ega yaka
Yosepa baha i himili po i nae amana Yakobo ugolina i pa tauna po a
manago atapuhi hina nei u Isipita. Hi nenae magouhi 75. 15 Apoma
gogata Yakobo po natunatuna hi hopu Isipita po noka hosi hi mamae po
hi hilage. 16Mahai popoyahi hilahilage hi niyehi po odubonaAbelaham
hipuli monegei i gimagimaleya u Sekem, Hemo natunatuna, ugolihi
naka hosi hi kokowaga.

17 ‘Bolima hi maga duma hi kokoe ma Yaubada a bahapiko anona
Abelaham ugolina ipa ina lugeleteya naka ipa mi Yudeya Isipita hina
hopu haleya. Matababana googatahi u Isipita hi maga duma. 18 A
sigana wasawasa gehouna u Isipita i towolo po a houga witaniwaga
naka Yosepa ega ita hanapugeya. 19Googata i koyakoyamehi ma i ihini-
wiyuwahi. Ma i duduhi po natunatuhi muhomuhohi hi palipalihalehi
po hau balabala hi hilahilage.

20 ‘Noka hougana Mose hi guni po Yaubada u matana i diidiga duma.
Maamanaanumaugolina imamaenakawamahiya tonuga. 21Hougana
hi houna hopuneya goila u liyaliyana ma Pelo wasawasa natuna waw-
inena i waya po i woilataya po i kawainatuneya. 22 Ma mi Isipita hai
hanapu atapuna Mose i wiatatiyeya po tauna baha po mamae ugolihi
i welulagona.

23 ‘Mose hougana a bolimamagouhi 40ma u nugonugona i lugeleteya
apo a lawa mi Yudeya ina dadanihi. 24 Tauna matanei i gagalena nae
ma Isipitagei Isalaela lawana gehouna i ilawi yaka tulana i haguya po
Isipitagei i lihilageni. 25 A nugotuhu ipa a lawa apo hina hanapugeya
naka tauna Yaubada apo ina wibagibagi po nimanei mi Isipita ugolihi a
guguni inawihalenahalehi. Ma tamogi egahitahanapugeya. 26Malitom
po mi Yudeya luwaga i gagalehi ma hi itona yaka i wileta po ipa ina
winugoemotahi po i pa, “U lawa, taumi guguni emosi ma iyowai po o
ilawi memi?”

27 ‘Tamogi tu wilougona Mose i luniyeya uheiya ma i pa, “Iyai
i witowolim po ipa una witaniwaga po gasi tu lidumaluiyai?
28 Nugonugom ipa una uniu po mei pom Isipitagei u ununi?” 29 Geka
bahana Mose i noonoli po Isipita i lowo haleya po i nae u Midiyani po i
mamae. Noka hosi natunatuna ololotohi luwaga i gunihi.

30 ‘Bolima magouhi 40 hi kokoe ma Yaubada a tu winoyanoya i
wogeletenameyaMose ugolinamayauwailuguna ugolinamamayouna
i laumenamena hau balabala Sinai oyana u liyaliyana. Mayouna i
wiluguma tamogi ega ita yaguli. 31UgolineiMose i gohola dumaya, yaka
i tunae dobuna i alalahi u liyaliyana po ipa ina galena imahiyeya, ma
Guyau ponana i nonoli i pa, 32 “Tau googam hai Yaubada, Abelaham a
Yaubada, po Isako a Yaubada, po Yakobo a Yaubada.” Mose matouta i
tapeitaatawi po ega ita gagalena naemayouna ebalana ugolina.

33MaGuyauMoseugolina i bahanae i pa, “Amaehumahumauna gagi
haleyababanagekahipulinaugolina e towotowolonakadobuwoiyawa.
34U Isipita, u lawa he ihiniwiyuwahi naka amaka a galehi po hai gabala

amaka a nonolihi. Ugolinei ma a hopumai ipa a lupena halehi. Una nei
apo a himilim po una nae u Isipita.”

35 ‘Mi Yudeya Mose hi wihinigigiyeya hi pa, “Iyai i witowolim po ipa
una witaniwaga po gasi tu lidumaluiyai?” Mi Isalaela hi wihinigigiyeya
ma Yaubada a winagana hougana tu winoyanoya mayau ebebalana
ugolina i winagani ipa tauna tu witaniwaga ma tu’mhoe. 36Mi Yudeya i
tahaehi po Isipita hi hopu haleya. Manini po wekiwekilalahi u Isipita
po boga kayakayana i dewadewahi. Ma gasi maninihi po wekiweki-
lalahi hau balabala yabayababa i dewadewahi naka bolima magouhi
40. 37 Mose tauna mi Yudeya ugolihi i baha nae i pa, “Yaubada apo a
tu bahapiko lawana ina himiliyai ugolimi ani galenana mei tau. Tauna
apo guguni tulami gehouna.” 38 Hau balabala yabayababa Mose mi
Yudeya hai bolu u hinena tauna googata mitehi hi mamae, ma tu
winoyanoya yadei i ibaabani oya Sinai ugolina. Tauna Yaubada a baha
lauyagohanana i waya po i wodamaneya ugolita.

39 ‘Ma tamogi googata hi wihinigigiyeya po hi teleliyeya ma ipa hina
gunawilehi u Isipita. 40Ega yaka talaguyaba taniwagana Alona ugolina
hi baha nae hi pa, “Ata talaoloto una tahi po apo ata yaubada u naota
hina awali ma ta wotagohi. Mose i weluwinita po Isipita ta nenehaleya
naka tauna i gae u oya, ega tata hanapugeya awai i meme.” 41 Noka
hougana talaoloto hi dewaya po mei bulumakau natuna. Ma ugolina hi
italaguyabaponimahiyei awaihi dewadewayahi kaohenadumayaugo-
linei ma hi toleheya. 42 Tamogi Yaubada i mepuputehi ma i palihalehi
po yada ginoulihi mei kipola po wamahiya po kabudala hi polopolou
ugolihi mei tu bahapiko Yaubada a baha hi gilugilumi hi pa,
“Mi Yudeya, bolima magouhi 40 u hinehi hau balabala gamogamo o

unihi
po o italaguyaba naka ega tau ugoliu.

43Ami talaoloto gowanaMoloka a kape o iomawawaleya
ma ami talaoloto Lepana a kipola o tahi po ugolina o wootalagae.

Ugolinei apo a tupahimilimi po ona nae Babiloni u upunei.”
44 ‘Googata naka hau balabala Yaubada a kape, numa tapalolo kapena

hi iomawawalena niyeya. Mose kapena i dewadewaya naka mei
Yaubada i iatatiyeya po tautauna i wogeleteya ugolina. 45 Muliyei
googata geka kapena hi wiwaya naka Yosuwa mitehi hi nae po geka
hipulinahiwayaYaubadagekahipulina lawahi iwiyagahimaapomami
Yudeya himiyeya. Ma kapena imamae geka u hipulina a sigana Dawita
a houga wasawasa. 46 Tauna Yaubada a kawaidewadewa i weleya. Ma
Yaubada ugolina i lubayada ipa ina palihaleya po Yakobo a Yaubada a
numa ina wogoya. 47Ma tamogi natuna Solomona Yaubada a numana i
wogoya.

48 ‘Yaubada Gegewahaga dumana a numa lawa nimahiyei hi
wogowogoya ega u hinena ita mamaemei tu bahapiko a baha i pa,
49 “Guyau i pa: Tau u ani tugula hau yada,

ma aeu ani luhanatanana hipuli tupo wohepali.
Ega emoemotana numa biugei ona dewaya.

Ma ega dobu emosi hota u ani wiyagohina.
50Tau ginouli hau yada po hau hipuli nimougei a dewahi.”

51 ‘Taumi tu nugokapala lawami. Yaubada tuwegana ugolina naka
nugonugomi a bidahi po tanigami a pupuhi. Taumi amakamei googami

houga daodaona Alugo Woiyawa o ihinigigiyeya. 52 Googami tu ba-
hapiko magomagouhi hi ihiniwiyuwahi. Tu wituwetuwega, Lawa Du-
madumaluna a nei lolowa hi noenoeya naka googami hi ununihi. Ma
geka hougana Lawa Dumadumaluna tauna i wogeletenameya po o uni.
53Yaubada a tuwinoyanoya i himila hopunihimai po a lugagayo owaya
ma tamogi ega ota iponawogogeya.’

Sitibeni gaimei hi luuni
54 Tu wiwogatala Sitibeni a baha hi noonoli po hai modi i kekehi ma

uyogigai i dewahi poniwohi hi kiko. 55Ma tamogi Sitibeni anai hogohog-
ona Alugo Woiyawei i galena gae hau yada po Yaubada namanamalina
i galeya ma u awala hinebawana Yesu i towotowolo ma i galeya. 56Ma
i pa, ‘Ona galeya! Yada i gunahoeya ma Lawa Moinana e towotowolo
Yaubada u awala hinebawana!’

57 Hi ototu labatana po tanigahi hi wopupuhi ipa ega a baha hina
noonoli. Apoma ubeina hi lupa gogona, 58 po meyageina u uputana hi
dubala hopuneya ma gaimei hi wilawi. Tu lueenena lawahi Sitibeni a
hilage hi lueeneya yaka hi dubala hopuneya meyageina u uputana ma
gaimei hi wilawi. Ma tu lueena lawahi hai luilui hewali gowana Saulo
aena u babana hi upumi.

59 Sitibeni yohola gaimei hi ilawi ma Guyau ugolina i tapalolo i pa,
‘Guyau Yesu, alugou una waya!’ 60 Ma itutunei i’mtutonetonena ma i
otu labatana i pa, ‘Guyau, geka apapoena egaugolihi unanugonugotuhu
niyeya!’ Geka bahana i baheya po i kokoema i hilage.

8
Ma Saulo geka omunugona i lueeneya.
Saulo tuwitumagana i wihiniwiyuwahi

1 Sitibeni a hilage hougana u mulina Yelusalem u hinena tu witu-
magana hiniwiyuwa baneina hi wialonihi. Tu witumagana boluhi
hi gunanohanohahi po hi nae Yudeya po Samaliya u tupohi. Ma tu
wituwetuwega tuawahi u Yelusalem hi mamae. 2 Lawa Yaubada tu
wotalagiyena Sitibeni hi waya po hi tutougeya po i kokoe ma hi guluwi.
3Tamogi Saulo i ileta ipa tu witumagana hai bolu ina liyababaya. Numa
ponuma i luiluinihima tuwitumagana ihihiwihi pohaunumapanipani
i tutuguduhi.

Pilipo u Samaliya tuwega dewadewana i guguyeya
4Tuwitumaganahi hi launohanohahi naka hi nae tupo igehouhi Yesu

tuweganahi lauguguyeya. 5MaPilipo i naemeyagai baneinau Samaliya
po noka hosi lawa ugolihi Besinana lawana noyana i guguyeya. 6Pilipo
awai i bahebahehi bolu hi lunonola imahi po a manini wekiwekilalana
hi galehi. 7 Alugo palopaloumahi lawa hi luiluinihi anai otuotuhi ma
lawahi hi hopu halehi. Lawa tootogohi po aehi woapapoehi Pilipo i
luyawahihi. 8Ugolinei ma lawameyageina u hinena hi kaoha duma.

9Noka u meyageina lawa gehouna i mamae gowana Simona. Tauna
houga gehounami Samaliya a dewa balabalau ugolinei i koyamehi. Ma
i bahena meya naka tauna lawa baneina gehouna. 10 Lawa atapuhi,
lawa hota po lawa baneihi ugolina hi lautanigana po hi pa, ‘Geka
lawana mei Yaubada,’ po hi pa, ‘Tam tu manini dumam.’ 11Ma ugolina
hi lautanigana imahi babana houga daodaona dewa balabalaugei hai

omhuna i waya. 12 Tamogi hougana Pilipo Yaubada anani taniwaga po
Yesu Keliso a tuwega dewadewana i guuguyeya ma ololoto po wiwine
hi itumagana naka bapatiso hi waya. 13 Simona gasi i witumagana po
bapatiso i wayama umulina naka Pilipo imelabena emoteya. Ma Pilipo
manini po wekiwekilala i dewadewahi ma i gagalehi po i nugogohola.

14 Tu wituwetuwegahi u Yelusalem tuwega hi noonoli naka amaka
lawa u Samaliya Yaubada a baha hi witumaganeya. Ega yaka Pita
ma Yoni hi himilihi po hi nae lawahi u Samaliya ugolihi. 15 Hougana
hi laugeleta naka tu witumaganahi u Samaliya ubeihi hi tapalolo po
apo Alugo Woiyawa ina wihogohi. 16 Alugo Woiyawa yohola ega iyai
gehouna ita wihogoya ma bapatiso tuawana Guyau Yesu gowanei hi
waya ugolinei hi lupali ubeihi. 17 Apoma tu witumaganahi u ununuhi
Pita ma Yoni nimahi hi hounihi po AlugoWoiyawa i luinihi.

18Tuwituwetuwegahi nimahi tuwitumaganahi ugolihi hi hounihima
Alugo Woiyawa i luiluinihi naka Simona i galeya. Yaka Pita ma Yoni
ugolihi mone i palihaleya 19ma i pa, ‘Geka wipoyana ona weleu po apo
iyai ugolina nimau a huhouni naka apo AlugoWoiyawa ina luiya.’

20Ma tamogi Pita a baha i wimiheya i pa, ‘Ammonemitehi ona hilage
babana am nugotuhu u pa, apo emoemotam Yaubada anani’mbenena
una gimaleya hiyahi. 21 I bagibagi ugolina ega am tupo gehouna babana
nugonugom ega ita dumalu Yaubada u matana. 22 Una nugobui geka
am nugotuhu apapoena ugolinei ma una lupali po nugote Guyau geka
amwinugonugotuhuna ina paligigili. 23Agagalemnaka omgenagenalili
nugonugom i wihogoya po apapoe i panim.’

24 Simona hai baha i wimiheya i pa, ‘Ami baha a nonoli ma Guyau
ugolina biugei una lupali po geka ginoulihi u bahebahehi apega ugoliu
hina wawala.’

25Muliyei Pita ma Yoni awai Guyau i dewadewahi ma hi gagalehi hi
deedeya ma hi guuguya po i kokoe naka hi gunawilehi u Yelusalem.
Hai houga gunawilanamemeugolina tuwegadewadewanahi guguyeya
meyagai atapuna Samaliya u hinena.

Pilipo Itiyopiya lawanamitehi
26 Guyau a tu winoyanoya i baha nae Pilipo ugolina i pa, ‘Una

wononogomaunanaehau tupoyawana, tahayauYelusalemma inenae
u Gasa ugolina.’ Tahayana i nenae balabala yabayababa ugolina. 27Ega
yaka Pilipo i wotowolo po i nae. Noka hougana taniwaga baneina,
Itiyopiyei i gunagunawileya a umeyagai. Tauna Itiyopiya haiwasawasa
wawine gowana Kanase a mone i gagalena iteteya. Tauna i nae u
Yelusalem po Yaubada i wotalagiyeyama i gunagunawileya. 28 I gelu po
i nenae ma bahapiko bukana Isaiya ugolina i yamhiyawa. 29Ma Alugo
Woiyawa Pilipo ugolina i baha nae i pa, ‘Una nae po noka lawana una
tulatuya.’

30 Ega yaka Pilipo i wibulibulili po i nae ugolina po i launonola ma
lawana i yamhiyawa. Pilipo lawana i lubayadeya i pa, ‘U hanapugeya
awai e hiyahiyawi?’

31Lawana i pa, ‘Eega, babana ega iyai ipa ina dede imahiyeya ugoliu.’
Ma i baha po Pilipo i’mgeina gae po katina ugolinamitehi hi duhuna.

32Yaubada a Buka i hiyahiyawi i pa,
‘Taunamei sipi hi waya po hina uni

pomei sipi natuna ega ponanama apalana he boliboli,

tauna ega awai ita baheya.
33Hi palihopuhopuneya po ega hita lidumalu imahiyeya.

Ega iyai igehouna tauna natunatuna i gunigunihi ipa hina dedeya.
Babana amaka hau hipuli a luyagohana i kokoe.’

34 Lawana i baha nae Pilipo ugolina i pa, ‘Una paliweleu, geka tu
bahapiko naka iyai e bahebaheya? Tauna e bahebahena meya bo lawa
gehouna?’ 35 Pilipo geka Yaubada a bahana gutana ugolina i wiwawala
po i nenae naka Yesu tuwegana dewadewana i dedeya.

36Tahayanei hi gelu po hi nenae po goila ugolina hi geleta ma taniwa-
gana i pa, ‘Geka goila ma iyowai po apega bapatiso a waya?’ 37 [Pilipo
taniwagana a baha i wimiheya i pa, ‘Inapa nugonugom atapunei una
witumagana, apo bapatiso unawaya.’ Taniwagana i pa, ‘Nugonugou at-
apunei a itumagana. Ma gasi a itumaganeya Yesu Keliso tauna Yaubada
Natuna.’] 38 Taniwagana i baha po katina hi liwoloeya ma hai luwaga
hi lupa hopu ma hi hopu goilana ugolina. Ma Pilipo taniwagana i
bapatisoya. 39 Hougana u goilana ma hi haugeleta po Guyau Alugona
Pilipo i wihaleya, po taniwagana ega Pilipo ita galena meya. Ma tamogi
anai kaohana tahayana i wotagoya po i nae. 40 Ma Pilipo u Asota
hi tuhagaya, po meyagai i weluweluwilehi ma tuwega dewadewana i
guuguyeyama i nenae po u Sisaliya i geleta.

9
Saulo a nugobui
(Bagibagi 22:6-16, 26:12-18)

1 Saulo yohola Yesu tu wimulitagona i palipalilowolowohi ipa ina
unihi. Ma i nae po tuwitalaguyaba taniwagana ugolina 2 i lubayada i pa
‘Pepaunaweleupoapougolinei a luiDamasekonumadalabunapooloto
po wawine noka hosi a tutuhagahi, tauhi Guyau a tahaya tu wotagona
apo a panihi po to gunawiliyai u Yelusalem.’

3 I nenae po hougana Damaseko i tutuliyaliyani, naka mala emosi
ma yayata yadei i hopu po i yayata wiwileya. 4 Ma i ludubali hau
hipuli po lawa ponana i noonoli ma i pa, ‘Saulo! Saulo! Iyowai po e
ihiniwiyuwau?’

5Ma Saulo i pa, ‘Guyau, tam iyai?’
Ma lawana i pa, ‘Tau Yesu e ihiniwiyuwau. 6 Tamogi una towolo po

meyageina una luiya. Noka hosi apo hina paliwelem awai apo una
dewaya.’

7 Lawa Saulo mitehi hi nenae naka hi tutowolo, ma lawa ponana hi
nonoli ma tamogi ega hita galeya. 8 Ma Saulo hau hipuli i eneno po i
wotowolo pomatana i tatakaeyanaka ega emoemotana awai ina galeya.
Ega yaka u nimana hiwogo po hi luiyeya uDamaseko. 9Ega ita gagalena
ma imamae naka iyeta tonuga. Ma noka iyetahi ugolihi ega awai ita ani
po ega awai ita umaya.

10 Noka hougana Yesu tu wotagona gehouna u Damaseko i mamae,
gowana Ananaya. Tauna a enogagalena u hinena Guyau i baha nae
ugolina i pa, ‘Ananaya!’
Ma Ananaya i pa, ‘Guyau, tau gee.’
11Apoma Guyau i pa, ‘Un’omhoe po una nae tahaya gowana Dumalu

ugolina. Noka hosi Yudasa a u numa lawa Tasasigei gowana Saulo
ubeina una lubayada. Tauna e laupali 12mahau enogagalena i gagalena

ma lawa gowana Ananaya i lui po nimana u unununa i houni po ipa apo
ina galenameme.’

13Ananaya Guyau a baha i wimiheya i pa, ‘Guyau, lawa i maga duma
geka lawana dededena ugoliu hi baheya. Ma gasi tu wiwoiyawem u
Yelusalem i dewadewa yabayababehi naka bahana atapuna amaka a
nonoli. 14Tauna tuwitalaguyaba babadahi ugolihi palihalena i waya po
i nei ipa gowam tu hiyawina u Damaseko ina panipanihi.’

15Guyau i bahanaeAnanayaugolina i pa, ‘Unanaebabanaawinagani
taunaapo inapupouleu. Taunaapo tuwipaliwelena lawa tupowohepali
u hinena po wasawasa po Yudeya lawahi ina dewahi po gowau hina
hanapugeya. 16 Tau biugei ma hiniwiyuwa atapuna ina ialoni apo a
wiatatiyeya.’

17 Ega yaka Ananaya Yudasa a numana i luiya po nimana Saulo
u unununa i hounihi ma i pa, ‘Walehiu Saulo, Guyau Yesu u nenei
tahayagei ma i woogeletena meya i himiliu po a nei. Apo una galena
memema AlugoWoiyawa ina wihogom.’ 18Mala emosi ma ginouli mei
iyana wenawihi Saulo u matana hi mamae hi peu ma i galena meme.
Apoma iwelutowolopobapatiso iwaya 19maiampoakadidili iwimeya.

Saulo u Damaseko i guguya
SauloYesu tuwotagonamitehihimaeuDamaseko iyetaegahitamaga.

20Ma i dumalu po i nae numa dalabu ugolihi po Yesu i guguyeya i pa,
‘Yesu Yaubada Natuna.’

21Lawa atapuhi Saulo a baha hi noonoli po hi gohola dumahi po hi pa,
‘Geka tauna lawana u Yelusalem Yesu gowana tu hiyawina i panipanihi.
Ma i nenei geka hosi ipa Yesu gowana tu hiyawina ina panipanihi po
hina gunawilehi tu witalaguyaba babadahi ugolihi, bo?’ 22 Ma tamogi
Saulo a guguya i ipoya. A limoina Yesu tauna Tu wiluyagohana naka
bahana i winugowiwai duma ugolinei ma mi Yudeya u Damaseko hi
mamae ega emoemotana a baha hina wimihehi.

23 Iyeta i maga i nae ma apoma mi Yudeya hi wiwogatala ipa Saulo
hina uni. 24 Ma tamogi hai wiwogatalana amaka Saulo i hanapugeya.
Uguwei po iyetei meyageina galina matetana hi ihalugeya ipa a hopu
ugolina ma hina uni. 25Ma tamogi uguwa emosi Saulona tu wotagona
galinamalamalaneihaupoha i tugulamagulaweihiwoipipeili po ihopu
u uputa.

Saulo u Yelusalem
26 Saulo i gunawileya u Yelusalem po i ileta ipa Yesu tu wotagona u

hinehi ina lui, ma tamogi ega hita witumaganeya naka tauna Yesu tu
wotagona gehouna. Ma gasi Saulona hi matouteya. 27Apoma Banabasi
Saulo i weluwaya po i niyeya tu wituwetuwega ugolihi po i dedeya
iyowai Saulo u tahaya Guyau i gagaleya. Ma iyowai Guyau i bahabaha
nae Saulo ugolina po iyowai u Damaseko i nugomotu ma Yesu gowanei
i lauguguya naka i dedeya. 28 Ega yaka Saulo tauhi mitehi hi mae ma
Yelusalem atapuna i weluyagohi, anai nugokadidilina Guyau gowanei i
lauguguya. 29 Saulo ma mi Yudeya pona Giliki tu bahebahena mitehi hi
ibaabani po hi wigamogahigahi po hi ileta ipa hina uni. 30Ugolinei Yesu
tuwotagona dewana geka hi gagalena tuhagaya po Saulo hi hopuneya u
Sisaliya po hi himili po i nae u Tasasi.

31 Ee, apoma tu tapalolo Yudeya po Galili po Samaliya meyageihi
atapuhi u hinehi hi meimahi. Ma Guyau hi wiyateyateya po Alugo

Woiyawa a winugokadidili po a wihaguhagu ugolihi ma hi mamae,
ugolinei hai bolu hi ilataya.

Pita u Lida po u Yopa
32 Pita tupo atapuna i kadaugeya. Ma houga gehouna Yaubada tu

wiwoiyawena u Lida tu mae i hopu po i dadanihi. 33 Noka hosi lawa
gehouna gowana Iniyasi i tuhagaya. Tauna hinina hi hilage po hau ani
eno i mamae naka bolimamagouhi 8. 34Ma Pita i baha nae i pa, ‘Iniyasi,
Yesu Keliso gowanei una luyagohana. Una towolo po am ani eno una
woimahiyeya.’ Mala emosima Iniyasina iwelutowolo. 35Lida po Selona
tumiyena atapuhi hi galeya po Guyau hi witumaganeya.

36Wawine Yopagei gehouna Yesu tu wotagona gowana Tabita (mi Gi-
liki ponahigei he paDokasi). Nokawawinenanaka a dewahi dewadewa
po tu dayadayabu i haguhaguhi. 37Noka hougana i totogo po i hilagema
hai dewei hi deweya, hi witogoya po i kokoe, ma babanoya gehouna u
moyana hi houni. 38 Yopa naka Lida u liyaliyana ugolinei ma hougana
Yesu tu wotagona Pita tuwegana hi noonoli po lawa luwaga hi himilihi
po hi nae Pitana ubeina. Lawahi tuwega hi niniyeya naka Pita ugolina
hi pa, ‘Una bulili mai po una nei ugoliyai.’

39 Ega yaka Pita i wotowolo po lawahi mitehi hi nae, hougana hi
laugeleta naka hi weluwaya po hi gae babanoyana u moyana. Hiwahi-
wapeatapuhiPitanahi towolowiwileyama luiluipoanioteotenaDokasi
lolowa i dewadewahi hi woogelegeletehi ma hi tutou.

40 Pita atapuhi i hauhopunehi u uputa ma i tutunei i’mtutonetonena
ma i lupali Yaubada ugolina. Apoma i mewila po popoyana ugolina i
pa, ‘Tabita, una towolo!’ Wawinena matana i kaya po Pita i galeya ma
i towolo po i duhuna. 41 Pita i wotayaga po i witowolo haleya apoma
tu witumagana po hiwahiwapehi i otugehi, po wawinena anai luyago-
hanana i wogeleteya ugolihi. 42 Wawinena a towolo meme tuwegana
Yopa atapuna i hogoya po lawa boluhi Guyau hi witumaganeya. 43Ma
Pita u Yopa lawa gamogamo opihi tu’mdidina po tu’mkaniyoga gowana
Simonamitehi hi meidaodao kikina.

10
Pita Koniliyasi i dadani

1U Sisaliya lawa gehouna gowana Koniliyasi i mamae. Tauna mi Itali
hai gawiya kapenana gehouna. 2 Tauna Yaubada tu lowogena gehouna
po a manago mitehi Yaubada hi wootalagiyeya. Tu widayadayabu i
haguhagu dumahi. Ma hougamagomagouna i laupali Yaubada ugolina.
3 Kabudala mei ibiga i lautipolini ma enogagalenagei Yaubada a tu
winoyanoya i gagaleyama i nei po ugolina i pa, ‘Koniliyasi!’

4Tauna anai matoutana i todi ma tu winoyanoyana i gagaleya po i pa,
‘Guyau, am luhogala awai?’
Tu winoyanoyana i pa, ‘Yaubada am lupali po am gadili dewadewana

i hanapugehi po i lunugotootogogem. 5Yaka geka kabudalana lawa una
himilihi po hina nae u Yopa lawa gowana Simona Pita hina weluwaya.
6 Tauna lawa gamogamo opihi tu’mdidina gowana Simona ugolina e
itoumana. Simonana a numa naka niha u liyaliyana.’

7 Apoma Yaubada a tu winoyanoya i baha po i kokoe ma i nae. Ma
Koniliyasi a tu bagibagi luwaga i otugehi. Ma gasi tuwigawiya gehouna i
otugeya, taunaYaubada tu lowogenagehounamaKoniliyasiu liyaliyana

tu mae. 8Hi nei po awai hi waawala i paliwelehi ma i himilihi po hi nae
u Yopa.

9Malitompo lawahi tonugaYopahi tutuliyaliyanimaPita iyetabolinai
i gae po numawogotabataba u upuna ipa ina lupali. 10Maam i hilage po
yohola yaniyani hi wononogogeya ma i enogagalena. 11 I gagalena ma
yada i gunahoeya po ginouli mei lupulu baneina u aliyana hina wogo
ma ina hopuhopu mai hau hipuli. 12 Geka ginoulina u hinena naka
gamogamogalenana tapuna tapunapomotapokiu. 13Ma lawaponana i
noonolima i pa, ‘Pita una towolo po geka gamogamohi una unihi po una
am!’

14MatamogiPita ipa, ‘Guyau, apegaananihibabana i lugagayoginouli
apapoena po gobugobuna i wilugagayoma yohola ega ata tulagoni.’

15Lawana i baha meme i pa, ‘Awai Yaubada i laiyeuyeuya ega una pa
i gobu.’

16Mala tonuga geka pite i bahama apoma ginoulina i wohepa po i gae
hau yada.

17 Pita yohola a enogalena anona i inugonugotuhugeya ma lawahi
tonuga Koniliyasi i himihimilihi Simona a numa hi tuhagaya po hi nei
po gali u matetana hi towotowolo, 18ma hi lubayada hi pa, ‘Geka hosi
toumana gowana Simona Pita e mamae?’

19 Pita yohola i ileta ipa a enogalena anona ina tuhagaya ma Alugo
Woiyawa i baha nae ugolina i pa, ‘Lawa tonuga he bibihem, 20 ugolinei
una hopu po ega una inugowilawila ma mitehi ona nae, babana a
himilihi po hi nei.’

21Ega yaka i hopu po lawahi ugolihi i pa, ‘Lawana o bibiheya geka tau.
Ma awai binei o nei?’

22 Lawahi hi pa, ‘Tu wigawiya hai kapena gowana Koniliyasi i him-
iliyai po to nei. Tauna lawa dumadumaluna po Yaubada e woota-
lagiyeya. Yaka mi Yudeya atapuhi he iyateyateya. Yaubada a tu winoy-
anoyawaiwoiyawana Koniliyasi i paliweleya po i himiliyai po to nei ipa
to gigimempo ta nae a unuma, po awai apo una bahebahehi ina nonoli.’
23 Yaka Pita lawahi i gigimehi po hi lui numana ugolina po noka hosi hi
amma hi eno.
Malitom po Pita i wotowolo po lawahi tonuga mitehi hi nae. U Yopa

tu witumagana gehouhi hi wotago po mitehi hi nae. 24Malitom meme
apoma u Sisaliya hi lugeleta. Ma noka hosi Koniliyasi a guguni gehouhi
po a lawa gehouhi i otugehi po hi nei po hi otonana. 25 Hougana Pita
i luilui naka Koniliyasi mitehi hi witutuhaga po Koniliyasi i peu hopu
Pita aena u babana po i wiyateyateya. 26Ma tamogi Pita i baha po ipa
Koniliyasi ina towolo po i pa, ‘Una towolo, tau lawa hota.’

27 Pita Koniliyasi ugolina i ibaabani ma hi luilui po bolu hi’mboina
ma hi otonana i tuhagahi. 28 Ma i baha nae ugolihi i pa, ‘Taumi o
hanapugeya naka tau Yudeyagei ega emoemotau taumi ega mi Yudeya
ipa to luwoheyanemi naka i lugagayo po ipa ega a dadanimi. Ma tamogi
Yaubada i wiatatiyeu naka lugagayona amaka i kokoe. 29 Ugolinei ma
ubeu lawa hi nenei naka ega ata luhinigigai. Ma a lubayademi, am
luhogala awai?’

30 Koniliyasi i pa, ‘Iyeta wohepali amaka hi kokoe ma kabudala geka
pite mei ibiga u tipolina u numa u hinena a laupali. Mala emosi ma
lawaakalekonamanamalinaumatau i lugeleteya, 31po i pa, ‘Koniliyasi!

Yaubada am lupali po am gadili dewadewa i hanapugehi po i lunugo-
tootogogem. 32 Lawa una himilihi po hina nae u Yopa, lawa gowana
Simona Pita hina weluwaya. Tauna lawa gehouna gamogamo opihi
tu’mdidina gowana Simona ugolina e itoumana Simonana a numanaka
niha u liyaliyana. 33 Ega yaka mala emosi ma ubeim a wihimilana po
u lunugotootogogeiyai yaka u nei. Ugolinei ma amalai atapuiyai geka
hosi Yaubada u matana. Ginouli awai Guyau i paliwelem po ipa una
bahebahehi naka atapuiyai to iotonana ipa to nonoli.’

Pita a guguya Koniliyasi ugolina
34Apoma Pita a baha i wiwawali i pa, ‘Amalai apoma a galena tuhaga

nakaYaubada a galena itete lawa ataputa ugolita naka emosi hota. 35Ma
tupo wohepali ugolihi taumi iyawoi ona matouteya po dewa dumadu-
maluhi ona mimiyehi naka tauna u matana i haki duma. 36Ma tuwega
amaka o nonoli naka Yaubada amaka Isalaela lawiyai i paliweliyai
nugodumola a tuwega dewadewana Yesu Keliso u hinena naka tauna
lawa ataputa ata Guyau. 37 Geka tuwegana Yoni tu wibapatiso ugolina
i waawala naka i gunanohaya po u Galili ma i nae po Yudeya atapuna
i wihogoya. 38 Tuwegana naka geka pite Yaubada Yesu Nasaletagei i
wotepani po Alugo Woiyawa i wihogoya po i wipoya ma a wipoyana
amaka o nonoli tupo atapuna u hinena lawa i dewadewahi ma iyawoi
nawa alugo apapoena ugolihi i lauyawahihi matababana Yaubada i
witulaneya.

39 ‘Yesu awai atapuna i dewadewahi u Yudeya po u Yelusalem naka
tauyai tu baha moina. Tauna hau ani take hi tutulawiteya po i hilage.
40 Ma tamogi iyeta witonugana ugolina Yaubada i witowolo meya hi-
lage ugolina po i dewaya po i wogeletena meya. 41 Ega lawa atapuhi
ugolihimaYaubadaamaka iwinaganiyai tauyai tubahamoina tuawiyai
ugoliyai. Ma a towolo meme u mulina mitehi to am po to uma. 42Ma i
paliweliyai i pa, ‘Lawa ugolihi tuwega dewadewana ona guuguyeya,’ po
ugolinei baha moina naka tauna Yaubada i witowoli lawa hilahilagehi
po lauyagohanahi tu libahibahihi. 43 Binei tu bahapiko atapuhi hi
bahabaha hi pa, ataputa iyawoi ugolina ta itumagana apo gowana a
wipoyagei ata apapoe ina paligigilihi.’

Tauhi egami Yudeya AlugoWoiyawa i luinihi
44 Pita yohola i ibaabani ma Alugo Woiyawa i hopu mai po bahana

tu nonolina atapuhi i luinihi. 45Ma mi Yudeya lawahi u Yopa ma Pita
hi wotagoya po hi nenei naka hi gohola dumahi, matababana Yaubada
ani’mbenena Alugo Woiyawa tauhi ega mi Yudeya i welehi. 46 Hi
lautaniganama pona geha ega hita hanapugeya ugolinei hi ibaabani po
Yaubada hi mamali po hi wotalagiyeya. Apoma Pita i baha nae a lawa
ugolihi i pa, 47 ‘Geka lawahi ta wibapatisohi goilei babana limoinana
Alugo Woiyawa amaka i luinihi mei tauta.’ 48 Ega yaka i paliwelehi po
Yesu Keliso gowanei bapatiso hi waya. Ma apoma hi lupaliyeya po ipa
ugolihi inamae houga kukuna.

11
Pita awidedede tuwitumagana u Yelusalem ugolihi

1 Tauhi ega mi Yudeya Yaubada a baha hi itumaganeya naka Yesu tu
wituwetuwega po tu witumagana Yudeya atapuna u hinena hi nonoli.

2 Hougana Pita i gegae u Yelusalem naka Yesu tu wotagona tauhi mi
Yudeya lawahi hi galena iapapoeya po 3 hi pa, ‘Iyowai po ilugagayo u
tulagoni po u nae po tauhi egami Yudeya hai u numamitehi o am?’

4Ega yaka Pita a enogalena i waawala naka ginouli atapuna i bahena
pahi po i wikokowi anona awai. 5 Geka pite i paliwelehi i pa, ‘Yopa
u meyageina a laupali po ginouli mei lupulu baneina a eno galeya u
aliyana hiwogoma yadei i hopuhopumai. I hopumai po u liyaliyau i tu-
towolo. 6A gagalena imaimahiyeya naka gamogamo malamalagamahi
po woyahiyahihi po mota po kiu u hinena. 7 Apoma a lautanigana ma
lawa i pa, “Pita, una towolo po geka gamogamohi un’omunugo po una
am!”

8 ‘Ma tamogi a pa, “Guyau, apega naka lugagayoma yohola ega ginouli
apapoena po gobugobuna gamougei ata am dadani.”

9 ‘Ma lawana yadei i bahameme i pa, “Yaubada awai i laiyeuyeuya ega
una pa i gobu.” 10 Dewana geka pite mala tonuga i wawala ma apoma
ginoulina i wohepa po i gae hau yada.

11 ‘Noka kabudalana u hinena lawa tonuga u Sisaliya ma hi himilihi
po ubeu hi nenei naka numana a mimiyeya ugolina hi lugeleta. 12Ma
Alugo Woiyawa i paliweleu i pa, ega anai nugowilawila ma lawahi a
wotagohi. Geka mi Yopahi magouhi 6 hi wotago po mitehi to nae u
Sisaliya, po atapuiyai to lui Koniliyasi a numa u hinena. 13 I paliweliyai
iyowai Yaubada a tu winoyanoya i gagaleya ma a u numa i towolo ma
i bahabaha i pa, “Lawa gehouhi una himilihi po hina nae Yopa lawa
gowana Simona Pita ubeina. 14 Tauna apo baha ina bahebahehi naka
ugolihiyei tam po ammanago apo ona luyagohana.”

15 ‘Hougana baha a iwawali ma Alugo Woiyawa i luinihi, amaka mei
tauta lolowa ta iwawala hougana. 16Ma apoma Guyau a baha nugougei
i gae i pa, “Yoni goilei i bapatisoma taumi apo AlugoWoiyawei bapatiso
ona waya.” 17 Ma i lugeleteya naka Yaubada geka ani’mbenenana
emosina i welewelehi naka i weleta, hougana Guyau Yesu Keliso ta
itumaganeya. Ugolinei, tau iyai po ipa Yaubada a bagibagi a lau-
guduguduya?’

18 Hougana geka bahahi hi noonolihi po hai ompalihibahiba hi
wohounihi. Ma hi tugudu po Yaubada hi wotalagiyeya hi pa, ‘Apoma
Yaubada tauhi ega mi Yudeya gaogao i welehi apo hina nugobui po
luyagohana tuwetuwenai hina waya.’

Tuwitumagana u Anitiyoka
19 Sitibeni hi ununi ugolina ma tu witumagana hi lunohanohahi po

hi nae u Ponisiya po u Saipilasi po u Anitiyoka. Noka u dobuhi Yesu
tuwegana lawa mi Yudeya tuawahi ugolihi hi deedeya. 20 Tamogi tu
witumagana gehouhi mi Saipilasi po mi Sailina hi nenei u Anitiyoka
naka mi Giliki ugolihi Guyau Yesu hi guguyeya. 21 Guyau Yaubada a
wipoya tauhi ugolihi po bolu baneina hi witumagana naka Guyau hi
kawaibadeya.

22 Geka tuwegana tu witumagana hai bolu u Yelusalem hi nonoli
yaka Banabasi hi himili po i nae u Anitiyoka. 23 Hougana i laugeleta
naka Yaubada a lunugotootogo baneina i gagaleya po i kaoha. Ugo-
linei ma i winugokadidilihi ma ipa atapuhi houga daodaona Guyau
ugolina hina iponawogo ma nugonugohi atapunei hina nugonugomo-
mohi. 24Banabasi tauna lawa dewadewana. AlugoWoiyawa iwihogoya

po gasi witumagana u nugonugona i lata duma. Geka binei ma bolu
baneina Guyau hi witumaganeya.

25 Apoma Banabasi i nae u Tasasi Saulo i biheya, 26 ma hougana i
tutuhagaya naka i weluwaya po i neiyai u Anitiyoka. Hai luwaga noka
hosi hi mae bolima emosi ma tu witumagana mitehi hi amboina ma hi
iatatiyana lawa boluhi ugolihi. Ma uAnitiyoka Yesu tuwotagona apoma
hai houga tahatahayana hi wigowahi po Keliso a bolu.

27 Noka hougana tu bahapiko gehouhi u Yelusalem hi wotowolo po
hi hopu u Anitiyoka. 28Ma tulahi emosi i towolo po Alugo Woiyawa a
litahatahayagei i baha piko ipa apo gomala baneina tupo atapuna ina
wogoya. (Ma geka gomalana naka yohola Kilodiyasi a houga i itaniwaga
ugolina ma i lugeleteya.) 29 Ega yaka tu wimulitago hi wiwogatala ipa
apo emosi po emosi a wihaguhagu ina himila niyeya walewalehihi u
Yudeya tu mae ugolihi. 30 Geka hai wihaguhaguna naka Banabasi ma
Saulo u nimahi hi houni po hi niyeya tuwitumagana hai tanitaniwaga u
Yudeya ugolihi.

12
Tuwitumaganawiyuwa gehouhi hi ialonihi

1 Noka hougana Wasawasa Heloda i wiwawala po tu witumagana i
hiniwiyuwahi po hai bolu ugolihiyei gehouhi i panipanihi. 2Tauna Yesu
a hewali Yamesa, Yoni walehina kwasikwasi daodaonei i uni. 3 Ma i
gagalenanaka geka dewana lawami Yudeya iwinugodewadewahi yaka
i dewa gawahi po Pita i numa panipani. Geka dewana Welulagona
tolehana ugolina i wawala. 4Ma hougana Pita i numa panipani po hau
numa panipani i houni po i kokoe ma tu galena itetena lawa wohepali
wohepali i upumihi po i nae po boluwohepali i dewahi. A nugotuhu ipa
Welulagona tolehana umulinami Yudeya ina welehi po hina uni.

5 Ega yaka hau numa panipani hi houni po i mamae ma tamogi tu
witumagana ubeina hi laupali kadidili Yaubada ugolina.

6Apomalinatom po upomnaHeloda Pita ina unima amalai upoma tu
galena itete luwaga mateta naka, gulawa pawapawasigei Pita hi numa
panipani wiwileya po hi womomota luwagehi ma hi eneno ma gasi tu
galena itete luwaga hi gagalena iteteya. 7 Ma mala emosi ma yayata
numana u hinena i luebaleya po Yaubada a tu winoyanoya i lugeleteya.
Lawana Pita tolotolona i lutonaya po i limaamahi ma i pa, ‘Una towolo
yagiyagina!’ Gulawahi pawapawasi Pita u nimana hi gunalupenihi.

8Ma tu winoyanoyana i baha nae Pita ugolina i pa, ‘Una leli ma am ae
humahuma una otenihi.’ Yaka Pita i wiponawogo, ma tuwinoyanoyana
i bahameme i pa, ‘Am lupulu una luhagogoleyama unawotagou.’ 9 Ega
yaka tu winoyanoyana i hopuhopu ma Pita i wotago po panina i hopu
haleya. Tamogi tu winoyanoyana awai i dewadewahi naka moinahi hi
waawalamaPitaega itanugotuhu tuhagaya. Anugotuhu ipa ita lauboni.
10 Hi nei po tu galena itete wiluwagana hi weluwileya ma apoma hau
mateta pawapawasi hi lugeleta. Gekamatetana nugonei i gunahoeya po
hi nae hau meyagai. Ega yaka hi lui po hi tuluwaluwaga po ega daona
ma tu winoyanoyana Pita i nehaleya.

11Apoma nugohanahanapu i geleta meme Pita ugolina ma i pa, ‘Geka
apoma a hanapugeya naka tau Heloda u nimana Guyau i haguwe ma a

tu winoyanoya i himili po i halou. Gasi lawa mi Yudeya hai winugonu-
gotuhu ipa ugoliu awai hina dewadewahi naka a nehalehi.’

12 Pita i gagalena tuhaga po i nae Yoni Maki ma hinana Maliya hai u
numa. Noka hosi lawa boluhi hi amboinama Pita binei hi laupali. 13Ma
hougana i lulougo naka tu bagibagi wawinena gowana Loda i nei po ipa
guduna inahoeya. 14MaPitaponana inonola tuhagayayakaegaguduna
itahoeyamaanaikaohana ibulili luipoa lawa ipaliwelehinakaPitahau
mateta e towotowolo.

15 A lawa hi baha nae ugolina hi pa, ‘Nugote u badebade.’ Tamogi i
lugamobagibagi yaka hi bahameme hi pa, ‘Naka nugote alugona.’

16 Hi ibaabani ma Pita yohola i lulougo. Ma guduna hi hoeya ma
hi gagaleya po hi gohola dumahi. 17 Tamogi nimanei i paliwelehi po
ega hita iyahona ma apoma iyowai hau numa panipani ma Guyau i
wiwihaleya naka i paliwelehi po i pa, ‘Awai i waawala naka Yamesa po
walewalehita ona paliwelehi.’ Geka bahanaumulina i nehalehi po i nae
dobu gehouna ugolina.

18Malatomtomgei numa panipani tu galena itete hi winugoneina po
hi talabibeiha, hi pa, ‘Pita miyei i nae?’ 19Ma hougana Heloda i bibeiha
po i beiha awa yaka tu galena itetehi i luhetalehi ma i baha po hi unihi.

Heloda a hilage
20ApomaHeloda Yudeya i nehaleya po i hopu u Sisaliya imae. Heloda

mi Taya po mi Saidoni i luuyogigiyehi yaka tauhi nugonugohi ipa hina
winugoemosi. Ugolinei hi nae po a numa tu galena itetena gowana
Balasita mitehi hi witulaneya. Ma hi lupaliyeya ipa apo wasawasa po
tauhi hina winugoemosi. Matababana wasawasana a u meyagai hi
lauwahala nae, yaniyani a u tupo.

21Heloda iyeta i inagani ugolina wasawasa hai luilui i luiya ma anani
tugula ugolina i tugula ma i wibaabani. 22 Ma lawa hi ototu hi pa,
‘E ibaabani amaka mei Yaubada ma ega lawa.’ 23 Ma hai omhuna i
waya po ega Yaubada ita wotalagiyeya yaka mala emosi ma Guyau a
tu winoyanoya Heloda i dewaya po i totogo po motamota hi tonaya po
i hilage.

24 Ma naka hougana lawa Yaubada a baha hi nonoli po hi iponawo-
gogeya. Ma hai boluna i lalata.

25Banabasima Sauloma hewali gowana YoniMaki hi weluwaya po hi
gunawilehi hougana u Yelusalem hai bagibagi hi laiwoloeya.

13
Banabasi ma Saulo hi winaganihi po hi himilihi

1TuwitumaganauAnitiyoka naka gehouhi tu bahapiko po gehouhi tu
wiatatiyana. Naka geka gowahi: Banabasi po Simiyona (hiwigowaya po
Uguwa) po Lukasi Sailinagei poWasawasaHeloda awoilataManaeni po
Saulo. 2Houganahi iyohi poGuyauhiwotalagiyeyamaAlugoWoiyawa i
paliwelehi i pa, ‘BanabasimaSauloona teleliyehipohaibagibagi tapuna
ubeina a itowolihi hina dewaya.’ 3 Apoma tu witumaganahi hai wiyohi
po tapalolo umulina, nimahi Banabasima Saulo u ununuhi hi houna po
hi kawaidewedewehi ma hi himilihi po hi nae.

Banabasi ma Saulo Saipilasi u hinena

4 Banabasi ma Saulo Alugo Woiyawa i himilihi yaka hi hopu niha
u liyaliyana meyagai gehouna gowana Selusiya po noka hosi wam hi
geluya po hi’mkuka po hi nae Saipilasi u bonabonana. 5Hi kadau nae
meyagai gowana Salamisi po hi gota po naka hougana Yaubada a baha
hi guguyeya mi Yudeya hai numa dalabu ugolina. Ma Yoni Maki hi
weluwaya po tauna hai tu hagu.

6 Salamisi hi nehaleya po hi hopu po hi nenae po Paposi u meyageina
hi lugeleta po hi mamae ma tu balabalau gowana BaYesu mitehi hi
witutuhaga. Tauna Yudeyagei ma ipa tauna Yaubada a tu bahapiko, ma
tamogi i koyama. 7 Tauna Saipilasi bonabonana hai taniwaga gowana
Segasi Poulasi a hewali. Taniwagana naka lawa hanahanapuna, ma
Banabasi ma Saulo i otugehi po hi nae babana ipa Yaubada a baha ina
nonoli. 8Tamogi tu balabalauna, BaYesu gowana Elimasi (ponaGilikigei
i ampaligudugudu) i pa, ‘Tulau, ega una itumaganehi.’

9Tamogi Saulo tawigowayapoPaulo nakaAlugoWoiyawa iwihogoya
po i toditodi ma tu balabalauna i gagaleya 10 po i pa, ‘Tam mei Tomod-
ulele. Tam ginouli dumadumaluna atapuna e igawiyeya. Koyama i
wihogom po houga daodaona e ileta ipa Guyau a baha moinahi una
buinihi po koyama. 11 Ma geka amalai apo Guyau ina wimihem po
matam ina keke po ega una gagalena a sigana Yaubada am iyeta i
bahebaheya ugolina una geleta, apoma apo una galenameme.’
Mala emosi ma Elimasi maya i wiwaya ma matana i uguwi po i

woyadaga nae ipa lawa u nimana hina wogo po hina widaadaya.
12 Apoma taniwagana Guyau a manini i gagaleya po i witumagana, po
nugonugonei i’mhuna duma Guyau a wiatatiyana ubinei.

Tuwituwetuwega hai kadau Pisidiya u tupona
13 Paulo ma a lawa hi’mkuka po Paposi hi nehaleya po hi nae po

u tanowai meyagai gehouna gowana Pega hi gota tupo Pampiliya u
hinena. Yoni Maki noka hosi i nehalehi po i gunawileya po i nae u
Yelusalem. 14Ma Paulo ma a lawa Pega hi nehaleya po aehiyei hi lui po
hi nae Anitiyoka Pisidiya u tupona hi lugeleta. Mami Yudeya hai dalabu
iyetana ugolina hi nae po hau numa dalabu hi duhuna. 15 Yaubada a
lugagayo Mose i gilugilumi po tu bahapiko hai giluma omhiyawana u
mulina numa dalabu babadahi Paulo a lawa mitehi hi utanihi, hi pa,
‘Walewalehiyai, inapa lawa winugokadidilihi bahahi ugolimi yaka ona
bahehi.’

16 Ega yaka Paulo i wotowolo po nimana i wohepahi po lawa hi
genuwanama i pa, ‘U lawami Yudeya po taumi egami Yudeya, Yaubada
tu wotalagiyena atapumi ona lautanigana. 17Yaubada tauta mi Isalaela
ta itumaganeyanaka googata iwinaganihi, ugolinei natunatuhi himaga
dumapogasihi kadidili dumahougana Isipitau tuponahiwihewahewa.
Maamaninigei googata iweluwinihi po Isipitahi hopuhaleya. 18Bolima
magouna 40 u hinena Yaubada hau balabala i galena itetehi. 19 Ma
Kainanahipulinauhinenadobumagouna7anai lawahi iwiapapoenihi.
Ma googata i dewahi po Kainana hipulina hi tanitaniwageya naka
bolimamagouna 450.

20 ‘Ma noka u mulina hai tu luhetala i witowolihi po hi tanitani-
wagehi a sigana tu bahapiko gowana Samwela a houga witaniwaga.
21 Hougana Yaubada ugolina tu wiwasawasa hi laupaliyeya yaka Kisi
natuna gowana Saulo i welehi. Saulo tauna Beniyamina guguninei i nei

po bolimamagouna 40 iwitaniwaga. 22MaSaulo iwihaleya po umulina
Dawita i witowoli po hai wasawasa. Dawita ubeina geka pita Yaubada i
baha i pa, “Yese natuna Dawita a tuhagaya naka tauna a luhogaleya ba-
bana u luhogala atapuhi apo ina dewahi.” 23Yaubada a paliwitumagana
i limoineyami Isalaela ugolita, nakaYesuTuwiluyagohanita iweleta, po
Dawita guguninei i nei. 24 Yohola ega Yesu ita nei ma Yoni mi Isalaela
lawahi ugolihi i nei ipa hai apapoe hina palihalehi ma bapatiso hina
waya. 25Ma Yoni a bagibagi mei ina ikokowi ma i baha nae mi Yudeya
lawahi ugolihi i pa, “Ami nugotuhu o pa tau iyai? Tu wiluyagohana
o ototoni naka ega tau. Tamogi muliugei e nenei.” Ma Yoni i baha
wiyateyate Yesu binei i pa, “Tau ega u dewadewa awai ipa a pouleya, po
a ae humahuma awihaleya.”

26 ‘Walewalehiu, Abelaham googana po taumi ega mi Yudeya iyawoi
Yaubada tu wotalagiyena geka hosi, tauta ugolita geka luyagohanana
tuwegana Yaubada i himiliyai. 27 Tuwegana naka Yesu binei, tamogi
iyawoiuYelusalem tumaehai tanitaniwagamitehi egahitahanapugeya
naka tauna Tu wiluyagohana. Ma gasi tu bahapiko hai baha dalabu
magamaga he hiyahiyawi naka ega hita nugotuhu tuhagaya. Tamogi
Yesu hi igouya naka tu bahapikohi hai baha hi laimoineya. 28Moina hai
wigou ega anona tamogi Pilato hi lupaliyeya ipa Yesu hina uni. 29 Yesu
ubeina Yaubada a Bukau ugolina ginouli atapuna hi gilugilumi naka hi
lautagoya po i kokoe ma hau ani take hi wihaleya po hau kokowaga
hi houni. 30 Tamogi Yaubada hau hilage ma i witowolo meya po i
woogeletena meya lawa ugolihi. 31 Naka tauhi mitehi lolowa Galili hi
nehaleyapohi kadau gaeYelusalem. Ma iwogeletenameyama imamae
naka iyeta magomagouna. Tauhi amalai a tu baha moina mi Yudeya
lawahi ugolihi.

32 ‘Tiyai tonei gekahosi ipa tuweganadewadewana todedeyaugolimi.
Mei Yaubada a paliwitumagana googata ugolihi 33 ipa Yesu ina itowolo
meyanaka tauta ugolita e laimoineya. Mei Samwiluwagana uhinena hi
gilugilumi geka pite,
“TamNatuwe,

amalai a wogeletem lawa boluhi umatahi naka tamNatuwe.”
34MaYaubada Yesu iwitowolomeya po ega emoemotana Yesu ina buda,
mei a Buka i bahebaheya pite i pa,
“Kawaidewadewa waiwoiyawana po moinana tam natuwe apo a

welem.
Mei Dawita a palipaliwitumaganeya.”

35Ugolinei ma i bahameme i pa,
“Yaubada a Tu bagibagi waiwoiyawana apega ina palihaleya po ina

buda.”
36 Geka paliwitumaganana ega Dawita binei babana Dawita a u houga
Yaubada a nugotuhu i wootagohi po i hilage. Ma googana kokowagahi
u liyaliyana hi guluwi po hinina i buda. 37 Ma tamogi Yaubada lawa
emosi hotana hau hilage i towolomeya apega ina buda. 38Walewalehiu,
geka binei ipa ona hanapugena dumaya naka geka lawana ugolinei apo
apapoe ina paligigilihi po binei ma tuwegana to guuguyeya ugolimi.
39Ma ugolinei apo tu witumagana atapuhi ina houna idumaluhi. Mose
a lugagayo ega ita huhouna idumalutama Yesu ugolinei apo hina houna

idumaluta. 40 Ugolinei ipa ona gagalena imahi po tu bahapiko awai hi
bahebaheya, apega ona wialoni. Hi pa,
41 “Ona lautanigana taumi tu’mpalihibahiba,

ona wineneyabayababama ona hilage.
Matababana ami houga bagibagi awai a dewadewaya

naka apega ona witumaganeya.
Hawena lawa gehouna ina paliwelemi ma apega ona wituma-
ganeya.” ’

42 Hougana Paulo ma Banabasi numa dalabuna hi nenehaleya ma
lawa hi lupaliyehi ipa dalabu gehouna hina gunawilehi po geka gi-
noulihi hina dede mehi. 43 Omboina u mulina mi Yudeya po ega mi
Yudeya nakami Yudeya haiwitumagana hiwiwaya tauhi atapuhi Paulo
ma Banabasi hi wotagohi. Ma tu wituwetuwegahi lawahi ugolihi hi
bahamahiwinugokadidilihi hi pa, ‘Yaubadaa lunogotootogoonameme
tagoya houga daodaona.’

44Dalabu gehouna naka lawa atapuhi meyageina u hinena hi nei po
Guyau a baha ipa hina nonoli. 45 Hougana mi Yudeya lawa boluna hi
gagaleya po omgenagenalili nugonugohi i wihogoya. Ma Paulo a baha
hi tugotugowiwili po hi yampaligudugudu.

46 Tamogi Paulo ma Banabasi hi bahabaha gawata babana ega hita
geno, pohipa, ‘Lawa ipaYaubadaabahahinadede tahaeyaugolimimaa
bahana owihinigigiyeya. O pa ega ami dewadewa awai ipa luyagohana
tuwetuwenai ona waya yaka apo to nehalemi po to nae tauhi ega mi
Yudeya ugolihi. 47Matababana i lugagayo geka pite Guyau i baheya i pa,
“Tam awitowolim yayata tauhi egami Yudeya ugolihi.

Tam ugolimgei apo luyagohana una neiyai tupo wohepali.” ’
48Hougana tauhi ega mi Yudeya geka bahana hi noonoli po hi kaoha

ma Yaubada a baha hi wiyateyateya. Ma iyawoi Yaubada i inaganihi
luyagohana tuwetuwenai ubeina naka hi witumagana.

49MaGuyau a baha i gunanohaya po tupo noka i wihogoya. 50Tamogi
mi Yudeya, meyageina babadahi po wiwine waigapolahi po gasi wai-
tumaganahi, hi liuyogigeinihi. Yaka lawa hi lihunahi po Paulo ma
Banabasi hi wigawiyehi po tupo naka hi nehaleya. 51 Ega yaka tu
wituwetuwegahi aehi dubudubuhi noka u meyageina hi lihooholihi
ma hi nehalehi po hi nae u Ikoniyam. 52 Ma Yesu tu wotagona Alugo
Woiyawa i wihogohi po gasi kaoha i wihogohi.

14
Pauloma Banabasi u Ikoniyam

1U Ikoniyam Pauloma Banabasi mi Yudeya hai numa dalabu ugolina
hi lui po hi luguguya. Hai luguguya ugolina ma mi Yudeya po ega mi
Yudeya bolu baneina hi witumagana. 2 Ma mi Yudeya Keliso ega hita
itumagana tauhi ega mi Yudeya hi liuyogigeinihi po tu witumagana hi
wigawiyehi. 3 Ega yaka Paulo ma Banabasi hi meidaodao u Ikoniyam.
Guyau ubeina hi bahabaha kadidili. Ma Guyau a lunugotootogo i
laimoinehi hai baha ubeihi naka Paulo ma Banabasi i dewahi po weki-
wekilala pomanini nimahiyei hiwogeletehi. 4Meyageinauhinenanaka
lawahigunanohahipobolu luwaga. Gehouhi tuwituwetuwegahiubeihi
hi nenae ma gehouhi mi Yudeya ubeihi hi nenae. 5 Apoma mi Yudeya
po tauhi ega mi Yudeya, hai babada mitehi hi wiwogatala po ipa Paulo

ma Banabasi hina dewa guyougehi po gaimei hina wilawihi. 6Hougana
wiwogatalana Paulo ma Banabasi hi hanahanapugeya po hi lowo po
hi nae u Lisita po u Debi, meyagai baneihi Laikoniya u tupona. Ma
gasi meyagai gehouhi Laikoniya u hinena 7 ugolihi Yaubada a baha hi
guguyeya.

Pauloma Banabasi Lisita po Debi u hinehi
8 Lawa gehouna u Lisita i mamae naka hinana u managona ma aena

i apapoe po ega ita nenae ma i tugutugula. 9 Tauna Paulo a baha i
noonoli ma Paulo lawana i gagalena imahiyeya po i pa, ‘Geka lawana
a witumagana binei emoemotana ina luyagohana.’ 10 Yaka Paulo i todi
ma lawana i gagaleya po ponana i lata ma i baha nae ugolina i pa,
‘Aemgei una towolo dumadumalu!’ Lawana i lupa gae ma i hopu po i
lautowologeya po aenei i naema i nei.

11Awai Paulo i dewadewaya, bolu hi gagaleya po Laikoniya ponahigei
hi ototu hi pa, ‘Yaubada hi lilawa hotahi po hi hopu mai ugolita.’
12 Banabasi hai yaubada hi wiwaligeheya po hi pa, Susi. Ma Paulo
hai yaubada gehouna hi wiwaligeheya po hi pa, Hemesi, babana tauna
omboinana i tanitaniwageya. 13YaubadaSusi a tuwitalaguyaba, anuma
dalabumeyageina u aliyana naka bulumakau anai wihiyana i neiyai po
meyageinamateta ma ugolina ipa lawamitehi hina witalaguyaba.

14 Tamogi Paulo ma Banabasi geka dewana hi nonoli, yaka hai luilui
hi laugagihi ma bolu u hinehi hi lui po hi ototu hi pa, 15 ‘Iyowai po
geka dewana o dewedeweya? Tiyai lawa hota mei taumi. Ma to nei
ipa tuwega dewadewana to dedeya ugolimi po geka dewahi ona pali-
halehi, ma ona luhagawilemi Yaubada Lauyagohanana ugolina. Geka
Yaubadana tauna yada po hipuli po boga i dewahi. Ma u hinehi awai
he mamae i dewahi. 16 Lolowa hapa odubona i palihalehi po hai nu-
gotuhu hi lautago. 17 Tamogi dewa dewadewahi houga magomagouna
i dewedewehi naka i laimoinena meya ugolihi. Mahula po gadiwewe
yadei i weleta. Yaniyani i weleta po nugonugota i wikaoahahi.’ 18 Geka
ompaliguduguduhi bahahi hi bahehi ma tamogi lawa boluhi yohola hi
ileta ipa hina witalaguyaba Paulo ma Banabasi ugolihi.

19Mi Yudeya Anitiyoka tupo Pisidiyagei hi nei po Ikoniyamgei hi nei u
Lisita. Tauhi lawa boluhi nugonugohi hi litomatomahi po Paulo gaimei
hi wilawi ma hi teina niyeya meyageina u aliyana. Hai nugotuhu hi pa
amaka ita hilage. 20 Tamogi hougana tu wimulitago hi nei po hi meme
wiwileya naka i towolo po meyageina i lui meya. Malitom po tauna ma
Banabasi mitehi hi nae u Debi.

Pauloma Banabasi hi gunawilehi u Anitiyoka Siliya u hinena
21 Paulo ma Banabasi tuwega dewadewana u Debi hi guguyeya po

lawa boluhi hi winugobuinihi. Ma hi gunawilehi po hi nae u Lisita
po u Ikoniyam po hi nae u Anitiyoka Pisidiya u hinena. 22 Hai nae
ugolihi tuwimulitagohi inugokadidilihi pohi pa, ‘Onanugomomotaomi
witumagana ugolihi. Babana pilipili magomagouhi apo ta weluwilehi
ma apoma apo Yaubada anani taniwaga ugolina ta geleta.’ 23 Paulo ma
Banabasi bolu emosi po emosi u hinehi hai tanitaniwaga hi witowolihi.
Ma anai lupalihi po anai wiyohihi hi’mbenenehi Guyau u nimana ba-
bana tauna ugolina hai witumagana hi hounihi.

24 Pisidiya tupona hi weluyayahi ma apoma hi nae Pampiliya anani
taniwaga ugolina. 25 Tuwega dewadewana u Pega hi guguyeya ma
apoma hi hopu u Ateliya 26po u Ateliya ma hi gelu po hi nae Anitiyoka.
Lolowa u Anitiyoka tu witumagana Yaubada a lunugotootogo po a

galena itete binei hi lupali po Paulo ma Banabasi hi himihimilihi naka
hi lugeleta meme babana hai bagibagi hi wikokowi. 27 Hougana u
Anitiyoka hi laugeleta naka tu witumagana hai bolu hi tuboinihi ma
Yaubada ginouli atapuhi ugolihi i dewadewahi naka hi paliwelehi. Ma
gasi tauhi egamiYudeyaYaubadahai gaogao iwelehipohiwitumagana.
28Ma u Anitiyoka tu witumaganamitehi hi meidaodao.

15
Omboina u Yelusalem

1 Lawa gehouhi Yudeyagei hi nei u Anitiyoka po walewalehihi hi
iatatiyehi hi pa, ‘Inapa ega ami wekiwekilala hini omhapina ona waya
mei Mose lugagayo i gilugilumi ugolina yaka apega ona luyagohana.’
2 Paulo ma Banabasi lawahi mitehi hi wigamogahigahi geka bahana
binei. Ega yaka Paulo ma Banabasi lawa gehouhi hi itowolihi mitehi hi
nae u Yelusalem, tuwituwetuwega po tanitaniwaga ipa hina galehi geka
bahana ubeina.

3Pauloma Banabasi ma lawahi hi himilihi po hi nenae naka hougana
Ponisiya tupona po Samaliya tupona hi luinihi po hi nenae naka hi
ipaliwelenahi pa, ‘Tauhi egami Yudeya Yaubadahi itumaganeya.’ Naka
ugolinei walewalehihi atapuhi hi kaoha duma. 4Hougana u Yelusalem
hi laugeleta naka tu witumagana hai bolu po tu wituwetuwega po
tanitaniwaga hi likaohahi. Ma Paulo ma Banabasi Yaubada ginouli
atapuhi ugolihi i dewadewahi naka hi paliwelehi.

5 Tamogi mi Yudeya hai lugagayo tu wiatatiyana gehouhi Yesu hi
wootagoya ugolinei hi towolo po hi pa, ‘Tu meuputa lawahi iyawoi
nawa Yesu hi itumaganeya ona paliwelehi ona pa, “Wekiwekilala hini
omhapina ona waya po Mose a lugagayo i gilugilumi naka i pa ona
iponawogogeya.” ’

6 Ega yaka tu wituwetuwega po tanitaniwaga hi’mboina po geka
bahana hi wibaabaniyeya. 7Ma hai wibaabani a dao u hinena naka Pita
i towolo po i baha nae ugolihi i pa, ‘Walewalehiu, o hanapugeya lolowa
u hayami ma Yaubada i winaganiu, po ipa tauhi ega mi Yudeya ugolihi
tuwega dewadewana a guguyeya, ma apo hina nonoli po hina wituma-
gana. 8 Ma lawa hai nugotuhu naka Yaubada i hanapugena dumahi,
po tu meuputa iyawoi nawa hi itumagana i galena idewedewehi. A
galena idewadewa i wogeleteya naka Alugo Woiyawa i welehi mei i
weleweleta pite. 9 Tauhi po tauta ega ita galena ikahata. Nugonugohi i
liyeuyeuhi babana hi witumagana. 10Ugolinei tu wimulitago wouhi ega
ta laipeunihi Mose a lugagayo ugolinei. Geka witeina ega emoemotana
ipa ta awali babana odubona po amalai naka lugagayona ata ani peu.
Gekadewanabinei egaYaubada ta laudadani. 11Ta itumaganapoGuyau
Yesu a lunugotootogogei ta lauyagohana naka amakamei tauhi gasi.’

12Pita abahaumulinama lawaatapuhi egaponahimahi lautanigana.
Banabasi ma Paulo Yaubada a wekiwekilala po a manini atapuhi tauhi
egamiYudeyauhayahi i dewadewahinakahidedepahihi. 13Haiwided-
ede umulina Yamesa i baha i pa, ‘Walewalehiu, ona lautanigana! 14Pita

i dedeya iyowai Yaubada tauhi ega mi Yudeya ugolihi i woogeletena
meya po u hayahi a guguni i inaganihi. 15 Geka pite emoemotana mei
tu bahapiko hai baha Yaubada a Buka ugolina i pa,
16 “Geka umulina apo a gunawileu,

po Dawita a numa i guliguli a witowola meya.
Awai hi woapapoe apo a liwoumehi,

ma a witowolihi,
17po apo lawa atapuhi tau Guyau hina biheu.

Ma tauhi egami Yudeya waigowahi apo hina wigaliugei.
18Geka pite Guyau ponana lolowa i bahebahena geleteya.”

19 ‘Ugolinei ma u wikaha naka tauhi ega mi Yudeya Yaubada he
itumaganeya, ega ipa ta laipilipilihi. 20Tamogi ipa hai pepa ta gilumi po
tapaliwelehi: Anianihi yambenenehi talaolotougolihi egahinaananihi.
Ega hina matamatamaga. Gasi ega muhala waitalana po gadouna he
kikiki hina anani. 21Matababana geka lugagayohi Mose i gilugilumihi
miYudeyahaunumadalabuhi guuguyeyahouga i daoduma. Maabaha
meyagai atapuhi u hinehi dalabu emosi po emosi he guuguyehi.’

Tauhi egami Yudeya hai pepa hi himili
22 Tu wituwetuwegahi po tanitaniwaga po tu witumagana boluhi

mitehi hiwiwogatala po lawahiwinaganihi boluna uhinena. Tauhi apo
Paulo ma Banabasi mitehi hina himilihi po hina nae u Anitiyoka. Lawa
hi itowolihi naka Yudasa (gowana gehouna Basabasa) ma gasi Sailasi.
Naka hai luwagahi walewalehihi hi wiyateyatena dumahi. 23 Pepa
lawahi mitehi hi himilihi po hi nenae naka geka pite:
‘Tu wituwetuwega po tanitaniwaga tiyai, walewalehimi i wimaamala
taumi walewalehiyai atapumi ugolimi. Taumi ega Yudeya lawami
u Anitiyoka po u Siliya po u Silisiya tu mae. 24 Amaka to nonoli
naka i bolu ugolina lawa hi nehi po hi lipilipilimi po nugonugomi hi
wiapapoenihi hai baha ugolihiyei. Tamogi ega ugoliyai hita lubayada
ma geka dewana hi deweya. 25Ugolinei ma to’mboina po atapuiyai to
lueenama lawa towinaganihi pohinehi ugolimi ata lawaBanabasi po
Paulo mitehi. 26Hai luwaga hai luyagohana hi palihalehi Guyau Yesu
Keliso gowanei. 27MaYudasa po Sailasi to himilihi tauhi apo ginoulihi
to gilugilumihi emoemotahi apo hina limoinehi. 28MatababanaAlugo
Woiyawa a nugotuhu mei i nugotuhu po ipa ega to laiwiteinimi, ma
geka ginoulihi tuawahi ona wootagohi. 29 Aniani hi yambenenehi
talaoloto ugolihi ega ona ananihi. Ega muhala waitalana po gadouna
hi kikiki ona anani. Ega onamatamatamaga. Inapa geka ginoulihi ega
ugolihi ona wogowogo nae yaka apo onameimahi.
Kihoni.’
30Tu winoyanoyahi hi himilihi po hi nenae naka hi hopu u Anitiyoka

po tuwitumaganahai bolu hi boinihimapepanahiwelehi. 31Ma lawahi
pepana hi hiyahiyawi po a baha winugokadidili ugolina ma hi kaoha
duma. 32 Yudasa ma Sailasi naka tauhi Yaubada a tu bahapiko ugolinei
ma walewalehihi mitehi hi wibaabani duma. Hi inugokadidilihi po hi
towolo kadidili. 33 Tauhi mitehi hi meidaodao ma apoma hi himilihi po
anai nugodumolahi hi gunawilehi tu himilihi ugolihi. 34 [Tamogi Sailasi
i nugonugotuhu po noka hosi i mae.]

35 Paulo ma Banabasi u Anitiyoka hi mamae, ma lawa magomagouhi
mitehi Guyau a baha hi guuguyeya po hi atatiyaneya.

Pauloma Banabasi hi wikahakaha
36 Iyeta wabiha hi kokoe ma Paulo i baha nae Banabasi ugolina i pa,

‘Ta gunawilena meta po walewalehita ta dadanihi lolowa meyageihi
ugolihi Guyau a baha ta guuguyeya, po ta galena niyehi iyowai hai mae
galenahi.’ 37 Banabasi a luhogala ipa Yoni Maki hina weluwaya po
mitehi hina nae. 38MaPaulo i nugonugotuhu po ega ita dumalu, babana
lolowa u Pampiliya hi mamae po Yoni Maki i lowo halehi ma ega ita
wotagohi po hai bagibagi hita wikokowi. 39Ugolinei Paulo ma Banabasi
geka bahahi bihiyei ma hi lugamogahigahi po hi wikahakaha. Banabasi
Yoni Maki i weluwaya po hi’mkuka po hi nae u Saipilasi. 40 Ma Paulo
Sailasi i winagani po mitehi ipa hina nae, po ega yaka walewalehihi
Pauloma Sailasi hi lupali ubeihi ipa Guyau a lunugotootogo po a galena
itete inamelabenihi. 41Mahi’mhoepoSiliyamaSilisiyahai ani taniwaga
meyageihi hi luinihi po tu witumagana hai bolu atapuhi hi itowolo
kadidilihi.

16
Timoti Pauloma Sailasi mitehi hi kadau

1 Naka hougana Paulo ma Sailasi hi nae u Debi po gasi hi nehaleya
po hi nae u Lisita. Ma noka hosi u Lisita tu wimulitago gehouna i
mamae, gowana Timoti. Timoti hinana wawine Yudeyagei ma Yesu
i itumaganeya. Ma amana lawa Gilikigei. 2 Tu witumagana atapuhi
u Lisita po u Ikoniyam naka Timoti hi kawaidewedewena dumaya.
3 Paulo nugonugona ipa Timoti ina weluwaya. Ega yaka mi Yudeya hai
dewagei a wekiwekilala hini omhapina i waya babana lawa noka hosi
tumae tauhi mi Yudeya po hi hanapugeya Timoti amana lawa Gilikigei.
4Lisita hi nehaleya po hi nenaemeyagai emosi po emosi hi luinihi naka
Yelusalem tu wituwetuwegahi po tanitaniwaga dewa awai hi laueenehi
naka tu witumagana hi palipaliwelehi ipa hina iponawogogehi. 5 Ega
yaka tu witumagana hai bolu hi witowolo kadidilihi po iyeta emosi po
emosi lawa hi nugonugobui ma tu witumagana hai bolu hi magamaga.

Paulo a enogalena u Tolowasi
6 Ma hi kadau po hi nae tupo Piligiya ma Galatiya ugolihi ma Alugo

Woiyawa ega ita palihalehi ipa Guyau a baha hina guguyeya u Asiya.
7 Ega yaka Maisiya u tuponana hi nae po sigana ugolina hi lugeleta
po hi ileta ipa Bitiniya tupona hina luiya. Tamogi Yesu Alugona Wai-
woiyawanaega itapalihalehi ipahina lui. 8EgayakaMaisiyageihi’mhoe
po hi hopu u Tolowasi. 9Ma noka upomna Paulo i eno galena po lawa
Masedoniyagei i gagaleyama i towolo po i laupaliyeya i pa, ‘Una lunugo-
tootogeiyai pounadamanai uMasedoniyapounahaguiyai.’ 10Hougana
Paulo lawana i eneno gagaleya po i welutowolo po to wononogo po tau
ipa mitehi to nae u Masedoniya babana to nugotuhuya naka Yaubada i
otugeiyai ipa tuwega dewadewana lawa noka hosi ugolihi to guguyeya.

Lidiya a nugobui u Pilipai
11 Ega yaka u Tolowasi ma wamgei to’mkuka po to dumalu, po to

damana bonabona gowana Samotalesi ugolina. Ma malitom po to
damana u Nipolisi. 12 Noka hosi ma to lui po to nae Masedoniya
meyageina baneina Pilipai ugolina. Meyageina gasi mi Loma hi
mimiyeya. Noka umeyageina to mamae iyeta ega hita maga imahi.

13Mahau dalabu,meyageina to nehaleya po to nae goila u hadana. Tu
nugotuhuyaaponokahosimiYudeyahai ani lupali to tuhagaya. Wiwine
noka hosi hi’mboina mai po to duhuna ma ugolihi to wibaabani. 14 Tu
lutaniganeiyai emosi naka Lidiya, wawine Tayatailagei. Tauna luilui
kayakayahi i gimagimalehi. Wawinena naka Yaubada tu wotalagiyena
gehouna po nugonugona Guyau i luhoeya ma Paulo awai i bahebahehi
naka ugolihi i kawamoina. 15 Po noka hougana tauna po a numahine
lawahi hi bapatisohi ma umulina i igiigimeiyai i pa, ‘Taumi o baha o pa
tauGuyau tuwitumaganenamoinanayakaonanei pounumaonamae.’
Ma nugonugoiyai i talatalahi po to nae.

Pilipai numa panipani u hinena
16 Iyeta gehouna to’mhoe po to nenae ani lupali dobuna ugolina po tu

bagibagiwawinena to tuhagaya. Wawinena naka alugo palopaloumana
i luiya po i dewaya po awai apo houga u naota hina waawala i baheba-
hehi. Geka dewana ugolina ma mone baneina a tanitaniwaga ubeihi
i dewadewaya. 17 Paulo po tiyai i wotagoiyai po i ototu i pa, ‘Geka
lawahi naka Yaubada Gegewahagana a tu bagibagi. Tauhi luyagohana
tahayana he bahebaheya ugolimi.’

18 Geka dewana iyeta magomagouna i dewedeweya a sigana Paulo
uyona i gigai ma i luhagawileya po alugona palopaloumana ugolina i
baha nae. I pa, ‘Yesu Keliso gowanei a paliwelem, naka wawinena una
hopuhaleya!’ Mala emosi ma alugo palopaloumana wawinena i hopu
haleya.

19Wawinena a tanitaniwaga hi gagalena po hai ani lumone tahayaha i
kokoe. Ega yaka Paulo ma Sailasi hi womomohihi po hi teina niyehi ani
gimala u dobuna, tanitaniwaga ugolihi. 20Hi neihi mai po tu luhetala
mi Loma u naohi ma hi pa, ‘Geka mi Yudeya lawahi, ma ata meyagai u
hinena pilipili he laiwawalihi. 21 Lugagayo he iatatiyanehi naka tauta
mi Loma ata lugagayo he tutulagonihi po ega emoemotana ta winihi po
ta metagohi.’

22 Paulo ma Sailasi hi lawihi naka bolu tu luhetalahi u hayahi hi lui
po hi wilougo haguhagu. Ma tu luhetalahi Paulo po Sailasi hai kaleko hi
laulolohima hi baha po hi kwapukwapuhi. 23Hiwilawihi po i kokoema
hau numa panipani hi hauluiyehi. Ma numa panipani tu galena itete hi
paliweleya hi pa, ‘Numa una gudu momohi.’ 24 Tu galena itetena baha
i noonoli po Paulo ma Sailasi numa panipani u hine dumana i hounihi
ma aehi mayau talaikukuna ugolina i panipani lawitehi.

25 Mei upom u tipolina Paulo ma Sailasi hi laupali ma hi lulougo
tapalolo Yaubada ugolina ma hai lawa numa panipani u hinena hi
lautanigana. 26 Mala emosi ma guhuguhu baneina i nei po panina
ogolana i guhuhi po mala emosi ma gudu atapuna i gunahoe pahi. Ma
lawa atapuhi hai ae panipani pawapawasi hi gunagunalupenihi. 27 Tu
galena itete i welutowolo po gudu gamohi hi taatagihi ma a nugotuhu
ipa amaka lawahi hita lowo. Ega yaka a kwasikwasi i waya po ipa ina
uni meya. 28Ma Paulo i otu labatana ugolina i pa, ‘Ega una ununi mem
babana atapuiyai geka u hinena.’

29Tu galena itetena yayata ubeina i otu i pa, ‘Lampa ona neiyai,’ ma i
bulili lui Paulo ma Sailasi u aehi po i guli hopu ma i taatawa a matouta
binei. 30Ma apoma i weluwinihi po hi hopu u uputa ma i lubayadehi i
pa, ‘Babada, awai apo a dewaya po a luyagohana?’

31 Ma hi pa, ‘Guyau Yesu una witumaganeya yaka apo una luyago-
hana. Tam po am numahine lawahi mitehi.’ 32 Ega yaka a numa u
hinena Guyau a baha hi guguyeya tauna po a manago lawahi atapuhi
ugolihi. 33 Noka uguwana ugolina Paulo ma Sailasi i weluwinihi po
kelohi i ogahi ma tauna po a manago atapuhi hi wibapatisohi. 34 Ma
apoma i weluwinihi po hi gae a numa ugolina po aniani i welehi po hi
am. Ma lawana a manago mitehi hi kaoha duma babana Yaubada hi
witumaganeya.

35Malitompo tu luhetalahi tu’mpanipani hi himilihi po hi nenae naka
baha geka hi himili hi pa, ‘Naka lawahi ona wohalehi.’

36Tu galena itete geka bahahi Paulo ugolina i bahehi i pa, ‘Tu luhetala
baha hi himiliyai ipa towohalemi. Ugolineima ona hopumai a nugodu-
molami ona nae.’

37 Tamogi tu’mpanipani ugolihi Paulo i baha nae i pa, ‘Ega i powa
awaimaboluumatahi hiwilawiyaimahaunumapanipani hi houniyai.
Tauhi hai powa babana tiyai Loma lawiyai, ma ega emoemotana ipa
gowagowadei hina hauhopu neiyai? Apeega! Tauhi hina nei po hina
hauhopu neiyai.’

38 Tu’mpanipani geka bahahi hi bahebahehi tu luhetala ugolihi po
tu luhetalahi hi matouta duma matababana Paulo ma Sailasi naka mi
Loma. 39 Ega yaka hi nae po Paulo ma Sailasi hi mamalihi ma hi
weluwinihi po numa panipani hi hopu haleya. Ma hi lupaliyehi ipa
meyageina hina nehaleya. 40Numa panipani hi hopu haleya po hi nae
Lidiya a numa ugolina. Ma noka hosi tu witumagana hi tuhagahi po hi
winugokadidilihi ma hai umeyagai hi nehalehi.

17
Paulo Tesalonika u hinena

1 Paulo ma Sailasi hi nehalehi po hi nae Ampipolisi po Apoloniya hi
luinihi po hi weluwilehi. Ma hi nei u Tesalonika mi Yudeya hai numa
dalabu i memeyana. 2Ma Paulo a dewa houga daodaona ugolinei ma i
dumalupo inaehaunumadalabu. NokaunumanaYaubadaaBukaugo-
linei lawa i iatatiyehi naka dalabu gaogaona tonuga. 3Tauna Yaubada a
baha i deede imahiyehi po i laimoinehi naka ipa Yesu ina hilage po ina
towolo meme. Ma Paulona i pa, ‘Geka Yesuna ugolimi a deedeya naka
tauna Besinana lawana.’ 4 Mi Yudeya gehouhi nugonugohi i waya po
Paulo ma Sailasi hi wotagohi. Ma gasi tu wotago gehouhi naka mi Giliki
boluhi Yaubada tu wotalagiyena po wiwine waigapolahi gehouhi.

5 Tamogi mi Yudeya hi’mgenagenalili po lawa woapapoehi hi
tuboinihi po bolu hi dewaya. Ma meyageina atapuna u hinena hi
laigologololo po Yasona a numa hi wigawiyeya ipa iyowaka ma Paulo
ma Sailasi hi bibihehi po ipa hina hopu nehi lawa boluhi u matahi.
6 Tamogi ega hita tuhagahi, yaka Yasona po tu witumagana gehouhi hi
teina niyehi meyagai tanitaniwagahi ugolihi. Ma hi ototu hi pa, ‘Paulo
ma Sailasi tauhi naka tupo atapuhi he laipilipilihi. Ma amalai hi lui
mai ata meyagai u hinena, 7 po Yasona a numa ugolina i hounihi po he
mamae. Tauhi ata wasawasa baneina Sisa a lugagayo he tutulagonihi.
Ma hi pa Wasawasa gehouna, gowana Yesu.’ 8 Tanitaniwaga po lawa
geka bahahi hi noonolihi po nugonugohi hi geno duma, 9ma hi baha po

Yasona a lawa mitehi hi wimeiha monegei hai numa panipani lupena
halenana binei ma apoma hi wohalehi.

10Aipompom ma tu witumaganahi Paulo ma Sailasi hi himilihi po hi
nae u Beleya. Hougana u Beleya hi laugeleta naka hi nae mi Yudeya hai
numa dalabu ugolina. 11Noka hosi lawa nugonugohi hi lugadagadalihi
ega mei lawa u Tesalonika nugonugohi hi pupu. Matababana lawa u
Beleya Paulo a baha hi lautaniganeya ma hi luweluweya Yaubada a
Buka ugolina iyeta emosi po emosi. Moina Paulo a baha moinahi bo
eega, naka ubeina ma hi luweluwehi. 12 Ugolinei mi Yudeya boluhi hi
witumagana ma gasi wiwine mi Giliki waigapolahi gehouhi po ololoto
mi Giliki magomagouhi hi witumagana.

13TamogimiYudeyauTesalonikanakaPaulouBeleyaYaubadaabaha
i guuguyeya hi nonoli. Yaka hi nei po lawa hi liuyogigeinihi po Pauloma
Sailasi hiwigawiyehi. 14Egayaka tuwitumaganaPaulohi himili po i nae
u nihama Sailasi Timoti mitehi u Beleya himae. 15Lawahi Paulomitehi
hi gelu po hi nenae naka uAteni hai siga. Noka hosimahi gunawilehi po
hi nenae u Beleya naka Paulo a baha hi waya, po ipa Sailasi ma Timoti
hai bagibagi ina kokoe naka Paulo hina latu yagiyagineya.

Paulo Ateni u hinena
16Paulo u Ateni Sailasi po Timoti i ototonihi naka nugonugona i witai

duma babana u meyageina talaoloto i maga duma. 17 Ega yaka mi
Yudeya po tauhi ega mi Yudeya Yaubada tu wotalagiyena, mitehi hi
wigamogahigahi haunumadalabuma ani gimala dobuna ugolina, iyeta
emosi po emosi lawa hi ialoni naka mitehi hi igamogahigahi. 18Ma tu
hanahanapuhai bolu gowahi Epikulima Sitoweki lawahi gehouhi Paulo
mitehi hi wigamogahigahi. Ma gehouhi hi pa, ‘Geka buuwana ipa awai
ina baheya?’
Gehouhi hi pa, ‘Galenana mei tupo geha yaubadahi hai tu luguguya.’

Geka bahana hi baheya babana Yesu tuwegana po a towolo meme i
guuguyeya. 19 Ega yaka Paulo hi weluwaya po hi niyeya tanitaniwaga
hai omboina gowana Aliyopago ugolina po hi pa, ‘Wiatatiyana wouna
geka tam e ibaabaniyeya ipa to hanapugeya. 20 Ginouli gehouhi to
noonolihi naka towinugoniniyehi, binei ipa to hanapugehi anohi awai.’
21 (Hai lubayada babana gegeka, mi Ateni po gasi tupo geha lawahi u
Ateni hi mamae naka ega awai hita dewadewaya ma ginouli wouhi hi
deedehi ma hi ibaabaniyehi.)

22 Paulo Aliyopago tu’mboinahi u tipolihi i towolo ma i pa, ‘Mi Ateni,
ami dewa atapuhi ugolihi ma a gagalemi, naka ami ani witumagana
tapuna po tapuna hi maga duma. 23Matababana ami meyagai a yayahi
po a nae ma ani tapalolo dobuhi a gagalehi po ani’mbenena patahi
ugolihi geka bahana a tuhagaya, i pa, “Yaubada ega tata hanapugeya
a pata.” Ugolinei Yaubadana tauna o wotalagiyeya ma ega ota hana-
pugeya tauna a deedeya ugolimi.

24 ‘Yaubadana hipuli tu dewana po ginouli atapuhi ugolina hemamae
tu dewahi, yaka naka tauna yada ma hipuli Guyouna, naka numa
tapalolo lawa hi dewadewahi ega u hinehi ita mamae. 25 Ma gasi
lawa nimatiyei ginouli ta iwawalihi ega emoemotana tan’ombeneneya
ugolina babana tauna ega dayadayabu. Tauna yautu po luyagohana po
ginouli atapuhi lawa e weleweleta. 26 Hipuli tupo wohepali u hinena
Yaubada lawa i wiwawalita po ta mamae naka lawa emosi ugolinei ta

nei. Tauna tuawana ata houga amaka i bahehi po ata ani mae sigasiga
dumahi i bahehi. 27 Geka i dewadewaya babana ipa ta bibiheya ma
ta iletaya ipa ta tuhagaya. Matababana Yaubada a mawa ega ita dao.
28Mei lawa gehouna i baheya i pa, “Yaubada tauna a manini u hinena
ta mamae po ta idagudagu po ta lauyagohana.” Mei ami tu wipakulo hi
bahebaheya hi pa, “Tauta gasi tauna natunatuna.”

29 ‘Yaubada natunatuna tauta ugolinei ega ipa Yaubada galenana
ta nugonugotuhuya mei talaoloto lawa hai winugonugotuhugei he
laukidihi. Gole bo siluba bo gaima ugolinei hi gilugilumihi tauhi ega
meiYaubada. 30Winugoneinahougahi ugolihi Yaubadaega lawawimei-
hana ita genogeya. Ma amalai lawa ataputa e palipaliweleta i pa, “Ami
dewa apapoehi ona palihalehi.” 31 Matababana iyeta i bahebaheya
ugolina lawa i inagani apo dewa dumadumalunei lawa ataputa ina
libahibahita. A baha limoinana lawa ataputa ugolita naka lawana i
inagani amaka hilage ugolinei i witowolo meya.’

32 Hougana Paulo a baha towolo meme ubeina hi noonoli po lawa
gehouhi hi’mpalihibahiba ma gehouhi hi pa, ‘Nugonugoiyai apo una
wibaabani meme geka bahahi ubeihi.’ 33 Ega yaka Paulo omboinana
i nehaleya. 34 Tamogi lawa gehouhi hi latuya po hi witumagana ma
u hayahi naka lawa gowana Diyonisi, tauna Aliyopago taniwagana
gehouna. Ma gasi u hayahi naka wawine gowana Damalisi po gasi lawa
gehouhi hi witumagana.

18
Paulo Kolinito u hinena

1 Paulo a baha u mulina Ateni i nehaleya po i nae u Kolinito. 2Noka
hosi lawa Yudeyagei gowana Akwila, Ponita u meyageina hi guniguni i
tuhagaya. Tauna amalai hotana agona gowana Pilisila mitehi Italigei hi
nei. Haineimatababana Itali hai taniwagagowanaKilodiyasi i baha ipa,
Yudeya lawahi Lomahinanehaleya. 3Paulo i nae po i galehi pomitehi hi
mae, babana tauna po tauhi haimone tahayana naka palai hi yamdewa.
4Dalabu magamaga hau numa dalabu mi Yudeya po mi Giliki mitehi hi
igamogahigahi. Ma i ileta ipa nugonugohi ina waya.

5Hougana Sailasi ma Timoti Masedoniyagei hi laugeletai naka Paulo
a bagibagi palai didinana i nehaleya ma a houga luguguya ugolina i
hahaleya. Ma mi Yudeya i palipaliwelena imahiyehi naka Yesu tauna
Besinana lawana. 6Ma hi bahabaha guduguduya po hi iapapoeya naka
a luiluidubudubuna i lihooholi ipahaiapapoe inawiatatiyehi. Ma ibaha
naeugolihi i pa, ‘Inapaona lugowademi, yaka taumi tuawamiapogouna
ona waya. Tau ega u gou. Yaka amalai i wawala po i nenae naka apo a
nenae tauhi egami Yudeya ugolihi.’

7 Ugolinei mi Yudeya hai numa dalabu i nehaleya po i nae lawa
gowana Sisiyasi Yusito, Yaubada tu wotalagiyena a numa ugolina.
Lawana a numa naka mi Yudeya hai numa dalabu u liyaliyana. 8 Mi
Yudeya hai taniwaga gehouna gowana Kilisipa Guyau i witumaganeya,
tauna po a numahine lawahi atapuhi. Ma mi Kolinito magomagouhi
Paulo a baha hi noonoli naka hi witumagana po bapatiso hi waya.

9Upom emosi Paulo i enogagalena po Guyau i bahabaha nae Paulona
ugolina i pa, ‘Ega lawa una matomatoutehi. Tamogi una ibaabani ma
ega una wohouna, 10matababana tau tammitem. Ma ega emoemotana

po iyai ina wihiniwiyuwam babana geka meyageina u hinena u lawa
hi maga.’ 11 Ega yaka Paulo noka hosi i mae bolima emosi ma tupona,
Yaubada a baha lawa i iatatiyehi.

12 Tamogi hougana Galiyo i taniwaga u Giliki naka mi Yudeya lawahi
hi’mtuboinamaPaulohinumapanipanipohiniyeyahau luhetala. 13Ma
Galiyo ugolina hi pa, ‘Geka lawana lawa nugonugohi e talatalahi ipa
Yaubada hina wotalagiyeya. Ma nanakahi naka lugagayo e tutulagoni.’

14 Paulo gamona i tatagi po ipa ina baha ma Galiyo i baha nae mi
Yudeya ugolihi i pa, ‘Itapa geka lawana powa bo apapoe baneina ita
dewaya apo nanaka u matababana ma upuwe ita hegoemi. 15Ma geka
wigamobahabahana naka baha po gowa po ami lugagayo ubeihi. Ugo-
linei ma taumi tuawami ona lidumaluya. Apega geka ginoulihi ugolihi
a wituluhetala.’ 16 Ma ega yaka i wiyagahi po ani luhetala meyageina
hi nehaleya. 17 Atapuhi numa dalabu badana gowana Sositene hi
womomohi ani luhetala u matetana ma hi wilawi. Tamogi Galiyo geka
dewana ugolina ega ita geno.

Paulo i gunawileya u Anitiyoka
18 Paulo u Kolinito i mamae naka iyeta i maga duma, ma apoma tu

witumagana i nehalehi po Pilisila ma Akwila mitehi hi’mkuka po Siliya
ubeina hi nae. Yohola ega hita gelu ma Yaubada u matana i wigwala
u Kenekeleya ma unununa hi gali. 19 Ma u Kenekeleya hi gelu po hi
nae u Epeso po noka hosi Pilisila ma Akwila i tuhounihi. Ma tuawana
i lui hau numa dalabu po mi Yudeya lawahi mitehi hi wibaabani. 20Hi
lupaliyeya ipamitehihinameidaodaoma i luhinigigai. 21Tamogi inenae
ma i paliwelehi i pa, ‘Inapa Yaubada a nugotuhu yaka apo a gunawileu
ugolimi.’ Ega yaka u Epeso ma i’mkuka po i nae. 22Hougana u Sisaliya
i laugeleta naka i nae u Yelusalem po tu witumagana lawahi i mamalihi
ma apoma i hopu u Anitiyoka.

23 Noka hosi houga kukuna i haleya ma apoma Galatiya po Piligiya
tupohi i yayahihi. Tu wimulitago atapuhi i towolo kadidilihi.

24 Lawa Yudeyagei ma a meyagai Alesanila gowana Apolo i nae u
Epeso. Tauna lawa bahabahana po Yaubada a Buka i hanapugena
dumaya. 25Wiatatiyana Guyau a Tahaya ugolina i waya po i palihalena
dumaya po Yesu ubeina i iatatiyanehi po i bahebahehi naka i laidu-
maluhi. Tamogi Yoni a wibapatiso tuawana i hanapugeya. 26Mi Yudeya
haiunumadalabu iwiwawalapo i ibaabani kadidilimahouganaPilisila
ma Akwila hi noonoli po hi weluwaya. Hi weluwaya po hi niyeya hai
numa ugolina apoma Yaubada a Tahaya hi dede idumaluya ugolina.

27Apolo i inugonugotuhu ipa inadamanauGiliki, yaka tuwitumagana
u Epeso hi haguya po hi’mgiluma nae tu wimulitago u Giliki ugolihi.
Hi paliwelehi ipa Apolo hina kaoheya ma hina weluwaya. Hougana
i laugeleta naka Yaubada a lunugotootogo galena itetenagei ma lawa
hi itumagana naka ugolihi i wihaguhagu duma. 28 Matababana mi
Yudeya lawahi mitehi hi laugamobagibagi ma hai baha i ununihi, bolu
omboinahi u hinehi, po Yesu tauna Besinana lawana naka Yaubada a
Buka ugolinei i laimoineya.

19
Paulo Epeso u hinena

1 Apolo u Kolinito i mamae naka Giliki tupona ma Paulo Piligiya
tupona i nehaleya po meyagai atapuhi i weluyayahihi po i hopu u niha
pouEpeso i geleta. Nokahosi tuwimulitago i tuhagahi. 2Mai lubayadehi
i pa, ‘O itumagana naka AlugoWoiyawa o tuhagaya bo eega?’
Ma hi wimeiha hi pa, ‘Yohola ega tota nonoli naka Alugo Woiyawa e

mamae.’
3Ega yaka Paulo i lubayadehi i pa, ‘Bapatiso waigohina o waya?’
Ma hi pa, ‘Yoni a bapatiso to waya.’
4 Paulo i pa, ‘Yoni a bapatiso naka iyawoi hai apapoe ugolihi ma hi

nugonugobui naka ubeina ma i ibapatiso. Ma lawa i paliwelehi i pa
mulinei lawa i nenei naka ugolina hina itumagana. Lawana naka tauna
Yesu.’ 5 Geka bahana hi noonoli po Guyau Yesu gowanei bapatiso hi
waya. 6 Ma hougana Paulo nimana i huhounihi ugolihi naka Alugo
Woiyawa i nei ugolihi po pona tapuhigei hi ibaabani ma gasi baha piko
bahana hi ibaabaniyeya. 7Tauhi magouhi mei 12.

8 Geka pite Paulo i wobagibagi wamahiya tonuga u hinehi. Houga
daodaona i nae pomi Yudeya hai u numa dalabu i bahabaha kadidili po
i igamogahigahi po Yaubada anani taniwaga ubeina lawa nugonugohi i
talatalahi. 9Tamogi gehouhi hi nugokapala po ega hita witumaganama
Guyau a Tahaya hi iapapoeya. Ega yaka Paulo tu wimulitago i tamihi po
mitehi ma lawahi hi nehalehi. Ma iyeta emosi po emosi tu wiatatiyana
gowana Tilana anani wiatatiyana numana ugolina i ibaabani. 10 Geka
dewana i nenae naka bolima luwaga. Ugolinei ma lawa atapuhi u Asiya
tumae Guyau a baha hi nonoli, mi Yudeya po gasi egami Yudeya.

Sekewa natunatuna ololotohi
11 Yaubada Paulo i dewaya po nimanei manini galenahi tapuhi po

tapuhi i dewadewahi. 12 Ugolinei lawa hai tepa hamahamaga po hai
luilui Paulo i wodadanihi ma hi winihi po hi niniyehi tu tootogo ugolihi,
naka hai totogo hi kokoe po alugo apapoehi hi nehalehi.

13Lawa gehouhi tauhimi Yudeya hougamagomagouna hi kadakadau
ma alugo apapoena hi iyagahi ma hi nei po ipa Guyau Yesu gowanei
alugo apapoena hina wiyagaya. Yaka alugona ugolina hi pa, ‘Paulo
Yesu e guuguyeya gowanei a paliwelem una hopu po una nae.’ 14 Geka
dewana mi Yudeya hai tu witalaguyaba badana natunatuna ololotohi
magouhi 7 hi dewedeweya.

15Matamogihougagehounaalugoapapoenaugolinahi bahabahanae
po i pa, ‘Yesu a hanapugeya po Paulo a hanapugeyama taumi iyawoi?’

16Lawana ugolina geka alugo apapoena i mamae naka i wotowolo po
i wilawihi po kelo i welehi ma hai kaleko i loolohi po ani kowakowahi
awa hi lupa hopu po hi lowo po hi nae.

17Mi Yudeya po tauhi ega mi Yudeya atapuhi u Epeso tu mae awai i
waawala tuwegana hi noonoli po hi matouta. Ma Guyau Yesu gowana
hiwiyateyate dumaya. 18Tuwitumagana boluhi hi nei po bolu umatahi
hai apapoe hi hoena geletehi. 19Tu balabalau boluhi hai buka hi hihiwa
mai po bolu umatahimahi’mapugehi. Mabukahimihahi hi lauemotehi
a lata mei K50,000. 20 Wipoya geka pite ugolinei ma Guyau a baha i
gunanohaya po i nenaema i kadikadidili.

21Geka dewahi umulihi Paulo awiwogatala ipaMasedoniya po Giliki
tupohi ina yayahihi po ina nae Yelusalem. Ma i pa, ‘A nae Yelusalem u
mulina u luhogala ipa Loma a galeya.’ 22 Ega yaka a tu hagu luwaga,

Timoti ma Elasita, i himilihi po hi nae u Masedoniya ma tauna Asiya u
tupona i womaamae.

Wogalahi Epeso u hinena
23 Noka u hougana lawa hi wogalahi babana ega nugonugohi ipa

Guyau a tahaya Paulo ina deedeya. 24Ma lawa gehouna gowana Demi-
tiliya a bagibagi numinumi namanamalihi i yamdewa. Geka ginoulihi
i dewadewahi talaoloto wawinena gowana Atemisi ubeina naka mone
baneina i tutuhagayaa tubagibagiubeihi. 25Taunaa tubagibagi atapuhi
po lawa gehouhi hai bagibagi mei tauhi i otugehi ma i pa, ‘Babada, o
hanapugenadumayanakagekabagibaginaugolina ta igapola. 26Amaka
o galeya po o hanapugeya naka geka lawana Paulo awai e dewadewahi.
Tauna i pa talaoloto lawa nimahigei he dewadewahi naka ega hai
wipoya. Ma lawa boluhi i winugowinihi po he iponawogogeya. Ega
Epeso lawahi tuawahi ma Asiya tupona atapuna. 27Ugolinei ipa ta lowo
duma babana apo geka ata bagibagina gowana ina apapoe. Ma gasi ega
ata bagibagi gowana tuawana, ma ipa ta lowo duma babana apo ata
talaoloto wawinena gegena gowana Atemisi a numa dalabu lawa ega
hina iyateyateya. Geka ata talaoloto wawinena Asiya tupona atapuna
po hipuli atapuna he wotalagiyeya apo a lugae ina kokoe.’

28 Bolu geka bahahi hi noonolihi po uyohi i gigai ma hi wootuotu
hi pa, ‘Atemisi Epesogei i gewahaga.’ 29 Geka wootuotuna i lata po i
nae po meyagai atapuna i wihogoya. Ma tu wootuotuhi hi bulibulili
ani’mboina numana ugolina naka Gayasi ma Alisitaka hi titeinihi ma hi
lui ani’mboina u gali hinena. Geka lawahi luwaga naka mi Masedoniya
Paulo mitehi hi kadakadau. 30 Paulo i luhogaleya ipa ina lui omboina
u hinena, ma tu wimulitago hi guduguduya 31 ma gasi meyageina
tanitaniwagana gehouhi naka Paulo a lawa yaka a baha hi himili po hi
lupaliyeya hi pa ega ina nenae ani’mboina u gali hinena.

32Tuwootuotuhi gehouhi ginouli tapuna hi woototugeyama gehouhi
ginouli tapuna hi woototugeya. Matababana lawa boluhi hi luilui naka
hi winugoneina po ega hita hanapugeya awai binei hi lui. 33 Lawa
gehouhi hi pa Alesana tauna wogalahina ita wiwawali babana mi
Yudeya hi baha po i gae bolu u matahi. Ma Alesana nimana i wohepahi
po i’mtalagaagala ipa hina todi ma ina paliwelehi naka mi Yudeya
ega hina igouhi. 34 Tamogi Alesana hi gagalena tuhagaya tauna lawa
Yudeyagei ugolinei kabudala gaogaona luwagauhinenahi ototu gogona
hi pa, ‘Atemisi Epesogei i gewahaga.’

35Apomameyageina tanitaniwagana hai tu’mgiluma lawahi i litodihi
ma i pa, ‘U lawamiEpeso, lawaataputa tahanapugeyaEpesomeyageina
naka Atemisi gegewahagana a numa dalabu tu galena itetena ma gasi
gaima yadei i pipeu hopu mai naka tauna tu galena itetena. 36 Apega
iyai geka ginoulihi ina bowiyehi. Ugolinei ma ipa ona todi ma ega ona
dewadewa buubuuwa. 37Geka lawahi o neneihi mai naka ega awai hita
daneneya ata numa dalabu ugolina po ega ata talaoloto wawinena hita
paliguyoguyougeya. 38Ugolinei ma inapa Dimitiliya a tu bagibagi lawa
gehouna hina igouya yaka ani luhetala he mamae po tanitaniwaga he
mamae. Emoemotana noka hosi hina igou mehi. 39 Ma tamogi inapa
nugonugomi ginouli gehouhi ona wibaabaniyehi yaka apo meyagai
lawahi hai omboina ugolina lugagayogei hina lidumalu. 40 Ma ipa ta
nugomatouta babana amalai awai i waawala naka apo wogalahi gouna

ta waya. Matababana ega emoemotana baha awai dewadewana ta
baheya amalai dewana i waawala ubeina.’ 41 Geka a bahana u mulina
lawahi boluhi i baha po hi’mnoha.

20
PauloMasedoniyamaGiliki i dadanamehi

1 Wogalahina i yababa po u mulina Paulo tu wimulitago i boinihi
po baha winugokadidili i welehi ma i mamalihi. Ma apoma i gelu
po i damana u Masedoniya. 2 Masedoniya meyageina magomagouna
i yayahi po i nenae ma lawa baha winugokadidili i welewelehi ma i
nae po Giliki anani taniwaga ugolina i geleta. 3 Noka hosi wamahiya
tonuga i mamae. I wononogo ipa Siliya ubeina in’omkuka ma i tuha-
gaya mi Yudeya hi wogatala ipa hina uni. Ega yaka i gunawileya po
Masedoniyagei i nae. 4Pilasi natuna Sopata Beleyagei po mi Tesalonika
luwaga, Alisitakama Sekanasi, maGayasi Debigei po Timotima Tikikasi
po Tolopima Asiya tuponanei, geka tauhi atapuhi Paulo mitehi hi nae.
5Tauhi hi tahaya nae po u Tolowasi hi otonana. 6Palawa ega haahanana
tolehana u mulina u Pilipai Paulo ma tau to’mkuka. Iyeta nimitutu hi
kokoe ma apoma u Tolowasi to tuhagahi po noka hosi to mae dalabu
gaogaona emosi.

Paulo hewali hilahilagena i witowolomeya
7Dalabuugolina to’mboina gogonapo to’mammaGuyaunugohepana

omgogonana to waya ma Paulo i wibaabani lawa ugolihi. I ibaabani
naka i nae po upom tipolina i waya babana ipa apo malinatom po ina
nae. 8Babanoyana umoyana to yamboina naka lampa i maga. 9Hewali
gehouna gowana Yutikasi naka hau malamala i duhuduhuna. Paulo
a baha i daodao ma Yutikasi i yadayada po amaka i eno hilage. Ma i
eneno po i pipeu naka numana hayana witonugana ugolina ma i hopu
po hau hipuli i laihilageneya, po hilahilagena hi wohepaya. 10 Tamogi
Paulo i hopu po i pegoya ma i pa, ‘Ega ona genogeno babana yohola e
lauyagohana.’ 11MaapomaPaulo i gememepopalawa i tomutomuyapo
hi am. Amnaumulina lawahimitehi hi ibaabanima i nae po i lauyayahi
ma i nehalehi. 12Hewalina a luyagohanana ma hi weluwaya po hi nae
hai umeyagai a nugodumolahi.

Paulo a bahawimaamala tanitaniwaga ugolihi
13To tahaya nae hauwam po to’mkuka po to kwakwawila nae u Asosi

ipa apo noka hosi Paulo to touli. Paulona tauna i baha po geka pite
to dewaya babana tauna ipa apo tepanei ina tagonai. 14 Ma hougana
u Asosi i tutuhagiyai po i gelu po to nae u Maitilini. 15 Noka hosi ma
to gelugelu naka to welumalatom po Kayosi bonabonana liyaliyanei to
nae. Ma malitom po Samosi u bonabonana to gota ma malitom meme
po to damana u Mailitasi. 16 Paulo a nugotuhu i dewaya po ipa Epeso
ina weluwileya po ina nae. Ega nugonugona ipa u Asiya a kabudala ina
haleya, matababana i bulibulili ipa u Yelusalem ina lugeleta, Penitikosi
tolehana ugolina.

17 Ega yaka u Mailitasi ma baha i himili po i nae u Epeso ipa
tapalolo tanitaniwagahi hina ototoni. 18Ma hougana hi laugeleta naka
Paulo i baha ugolihi i pa, ‘Taumi o hanapugena dumaya iyowai u
mae galenana u hayami iyeta magomagouna. Hougana a laugeleta

wawalai Asiya u tupona po i nei po amalai naka o hanapugena dumaya.
19Nugohopuhopugei po tougei u bagibagi a dewayamei Guyau a tu bag-
ibagi. Mi Yudeya lawahi hi wogatala ipa iyowai ma hina ihiniwiyuwau
naka hiniwiyuwahi hinehiyei a wobagibagi. 20O hanapugena dumaya
naka ginouli awai apo inahaguhagumi ega atanugoneya. Houganabolu
u matahi po numa emosi po emosi ugolina a lauguguya po a iatatiyana
naka ginouli atapuna a paliwelemi. 21 Mi Yudeya po tauhi ega mi
Yudeyaugolihi a bahakadidili, a pa, “Omi apapoe onapalihalehimaona
luhagawilemi po Guyau Yesu ona witumaganeya.”

22 ‘Ma amalai Alugo Woiyawa a wiponawogogeya po a nenae u
Yelusalem. Ma awai apo ugoliu ina waawala noka hosi naka ega ata
hanapugeya. 23 Tamogi meyagai emosi po emosi a luiluinihi ugolihi
Alugo Woiyawa i paliweleu i pa, “Numa panipani po hiniwiyuwa he
ototonim.” 24Hilage po noka ginoulihi atapuhi ega ata genogehi babana
tau u luyagohana iyetana hipuli geka ugolina naka ega genona. Ma
tamogi awai a genogenogeya naka ipa u bagibagi a luegahi Guyau Yesu
i weleweleu naka lawa tuwega dewadewana a paliwelehi Yaubada a
lunugotootogo binei.

25 ‘Atapumi u hayami Yaubada anani taniwaga binei a lauguguya ma
a naema a nei. Ma amalai a hanapugeya apega tepau ona galenameya.
26Ugolineimaamalai u baha kadidilina ugolimi, inapauhayami iyai ina
lugowadeya naka ega tau u gou. 27 Matababana Yaubada a nugotuhu
atapuna i weleweleu ega gehouna ata nugoneya ma amaka atapuna
a paliwelemi. 28 Ona gagalena itetena memi po gasi tu witumagana
atapuhi ona gagalena itetehi. MatababanaAlugoWoiyawa iwitowolimi
po taumi tanitaniwaga. Yaubada Natuna a hilage talanei bolu i winihi
po tauna galinei. Naka tauhi ona gagalena itetehi mei sipi tu galena
itete. 29Matababana a hanapugeya naka gamogamo woyahiyahihi mei
kedewa, sipi hai gawiya apo muliugei hina nei u hayami. Ma apeega
iyai hina luemuli. 30Ma houga e nenei u hayami apo lawa hina towolo
po hina ikoyakoyama po hai luhogala ipa tu wimulitago hina wotagohi.
31 Ugolinei ma ipa matami hina kaya. A touwe ma bolima tonuga u
hinena iyetei po uguwei a iatatiyemi naka ona nugonugotuhuya.

32 ‘Ma amalai Yaubadaunimanapo a lunugotootogo bahanaugolina a
hounimi, tauna apo ina winugokadidilimi. Natunatuna waiwoiyawata
ubeita ma kawaidewadewa i houni po e mamae apo ina welemi.
33Houganauhayamiega iyai amonepoakalekodewadewahiatagalena
luhogalehi. 34Taumi o hanapugeya naka geka nimouhigei a bagibagi po
tau po u lawa uyogoiyai ani haguhi a winihi. 35Ginouli atapuhi ugolihi
amaka a wiatatiyemi naka ipa ta bagibagi po tu tapitapiya ta haguhi.
Ma ta nugonugotuhuya naka Guyau Yesu geka pite i baha i pa, “Awai ta
tutuhagaya kaohana i habuluma ombenena kaohana i lata duma.” ’

36 Paulo geka a bahana u mulina babadahi mitehi itutuhi
hi’mtutonetonena ma hi tapalolo. 37 Atapuhi Paulona hi talaluluni
po hi tutougeya po i kokoe ma hi mamali. 38 A baha ipa apega hina
gagalena meya ugolina ma nugonugohi i wiyuwa duma. Ega yaka hi
witulani po hi nae hau wam.

21
Paulo i nae u Yelusalem

1 Ma hougana to mamalihi ma to nenehalehi naka to’mkuka po du-
malu to damanaKosi bonabonana ugolina. Mamalitompo to nae Lodisi
bonabonana ugolina po noka hosi ma to nae Patala meyageina ugolina.
2U Patala ma wam i nenae u Ponisiya to tuhagaya yaka to gelu damana
ugolina po to nae. 3To nei po Saipilasi bonabonana to galena niyeyama
wamhibuiyapo tonaehau tupoyawanama togotaTayaSiliyau tupona.
Wamna ginouli i tutoulihi ipa noka hosi ina hiwogihi. 4Ma noka hosi
tu wimulitago gehouhi to tuhagahi po mitehi to mae dalabu gaogaona
emosi. Alugo Woiyawa a litahatahayagei tu witumaganahi Paulo hi
paliweleya hi pa ega ina nenae u Yelusalem. 5Noka hosi to mamae po
i kokoe ma to nehalehi po to nae. To wotowolo hougana ugolina naka
agagohi po natunatuhi mitehi hi weluwiniyai po to hopu meyageina u
gadowana po noka hosi atapuiyai itutuiyei to’mtutonetonena hau bubu
ma to tapalolo po i kokoe 6ma towimaamala pohauwam to gelugeluma
hi gunawilehi hai yumeyagai.

7 U Taya ma to gelugelu naka u Tolemesi to gota po noka hosi tu
wimulitago to mamalihi ma mitehi to mae iyeta emosi. 8 Ma malitom
po to nehalehi po to nae u Sisaliya, po Pilipo a numa to luiya po
mitehi to mae. Tauna a bagibagi tuwega dewadewana i guuguyeya.
Lawa magouhi 7 u Yelusalem hi towolihi naka tauna gehouna. 9 Tauna
natunatuna guguhinihi wohepali bahapiko bahana hi ibaabaniyeya.

10 Noka hosi to mae iyeta wabihaga hota ma tu bahapiko gowana
Agabasi Yudeyagei i hopu mai 11 ugoliyai po Paulo a dagilolo i waya po
aena po nimana i panipanimeyama i pa, ‘AlugoWoiyawa i bahebaheya
geka pite i pa: Mi Yudeya lawahi u Yelusalem apo geka dagilolona
taniwagana hina numa panipani mei a panipani meu pite; apoma tauhi
egami Yudeya u nimahi hina houni.’

12 Geka bahahi to noonolihi po tiyai po noka dobuhi lawahi Paulo to
talagagali to pa ega ina nenae u Yelusalem. 13Tamogi i baha i buiya i pa,
‘Awai o dewadewaya? Po geka pite o tutouma nugonugou e iyuwa. Tau
anonogoduma ipauYelusalemhinapaniumagasi ipaGuyauYesubinei
a hilage.’

14Ega emoemotiyai ipa nugonugona to buiya yaka to pa, ‘Heki, Guyau
tuawana a nugotuhugei ina nae.’

15 Noka hosi to womaamae kikeina ma i ginouli to wononogo ma to
nehalehipoYelusalembinei tonae. 16TuwimulitagomiSisaliyagehouhi
mitehi to nae. Tauhi hi weluwiniyai po to nae Nasona Saipilasigei a
numa ugolina ipa apo noka hosi to mae. Nasona tauna tu wimulitago
tahatahayana u Saipilasi.

Paulo Yamesa i dadani
17Hougana u Yelusalem to laugeleta naka tuwimulitago a kaohahima

hi witutuhageiyai. 18Malitom po Paulo mitehi to nae Yamesa to galeya.
Ma tanitaniwaga atapahi noka hosi hi’mboina po hi mamae. 19 Paulo i
mamalihi po i kokoe. Ma a bagibagi ugolinei Yaubada ginouli emosi po
emosi tauhi ega mi Yudeya u hayahi i dewadewahi naka atapuhi i dede
pahi.

20Tanitaniwagahi a baha hi noonoli po Yaubada hi wotalagiyeya. Ma
apoma hi baha nae Paulo ugolina hi pa, ‘Walehiyai, u galeya Yudeya
lawahi tausana wabihaga naka Guyau he itumaganeya. Ma tauhi gasi
Mose ugolinei lugagayo i nenei naka yohola he wootagoya. 21 Lawa

gehouhi hi nei po hi igoum hi pa, tam mi Yudeya tauhi ega mi Yudeya
hai meyagai ugolihi hi mamae, Mose a lugagayo uta iatatiyena powahi
po ipa uta pa, “Mose a lugagayo ta palihaleya,” po uta paliwelehi uta
pa, “Ega natunatuta hai wekiwekilala ta huhounihi. Ma gasi ega mi
Yudeya ita mae odubohi ta meme tagohi.” 22 U laugeletai tuwegana
apo hina nonoli. Ma apo awai ta dewaya? 23 Ugolinei ma awai to
bahebaheya naka una dewa tagoya. Lawa wohepali ugoliyai amaka
Yaubada ugolina hi wigwala. 24 Geka lawahi una weluwinihi po ona
nae po hina laiyeuyeu mehi naka tam mitehi. Ma una wimeiha po apo
apalami hina galihalehi. Geka dewana ugolina ma apo lawa ubeim
hi ibaabani hina kawaikoyakoyamehi. Ma apo hina pa tam gasi Mose
a lugagayo e meme tagohi. 25 Tamogi tauhi ega mi Yudeya Guyau hi
itumaganeya amaka hai baha to himili. Ma to paligaagalihi i wikaha
ugolina naka aniani awai talaoloto hi yambenenehi ega hina anani.
Muhala waitalana po gadouna he kikiki ega hina anani. Ma gasi to
paligaagalihi ipa ega hinamatamatamaga.’

26 Malitom ma Paulo lawahi wohepali i weluwinihi po mitehi hi
liyeuyeu mehi. Ma numa dalabu baneina i luiya po lawa i pali-
welehi apo iyeta awai liyeuyeumehi ina kokoema hai ani witalaguyaba
hin’ombenenehi.

Numa dalabu baneina u hinena Paulo hi numa panipani
27 Hi laiyeuyeu mehi naka iyeta magouhi 7, hougana geka iyetahi

magouhi 7 mei hina kokoe ma mi Yudeya Asiya tuponanei hi nenei
naka Paulo hi galeya hau numa dalabuna. Geka tauhi lawahi bolu
hi lihunahi po Paulo hi womomohi, 28 ma hi ototu hi pa, ‘I lawa mi
Yudeya, ona haguiyai. Geka tauna lawana tupo atapuna e wiiwileya
ma lawa e iatatiyehi i pa Yudeya lawahi Mose a lugagayo po geka
numa dalabuna ega hina iponawogogeya. Ma amalai gasi tauhi ega mi
Yudeya iweluwinihipohi luimainumadalabubaneinaugolina, pogeka
dobu gegena hi wigobugobugeya.’ 29 (Geka bahahi hi bahebahehi naka
matababana Paulo ma Tolopima Epesogei hi gagalehi ma hi gae ma hi
hopu meyageina ugolina. Ma hai nugotuhu hi pa Paulo Tolopimana ita
weluwaya po hita lui numa dalabuna baneina u hinena.)

30 Wogalahi i geleta u meyageina po lawa hi wibulibulili nae po
hau numa dalabuna Paulo hi teina hopuneya ma mateta hi guduhi.
31 Lawahi boluhi hi ileta ipa Paulo hina uni ma baha hi himili mi Loma
hai tu wigawiya hai taniwaga ugolina hi pa mi Yelusalem atapuhi he
itona. 32 Taniwagana mala emosi ma a tu wigawiya po tu galena itete i
tamihi pohi hopu lawahi boluhi ugolihi. Hougana lawahi tuwigawiyahi
po hai taniwaga hi gagaleyama Paulo hi wilawi woloeya.

33 Apoma taniwagana i nae po Paulo ugolina ma i baha po hi wom-
omohi ma gulawa pawapawasi luwaga ugolinei nimana hi panihi. Ma
bolu i lubayadehi i pa, ‘Geka lawana iyai? Ma powa awai i dewaya?’
34Boluna u hinena haiwibaabani gololohi tapuna po tapuna ega ginouli
emosi ugolinei hita wigouya. Nugolagalaga i lata duma u hayahi po
taniwagana awai moinana i waawala naka ega ita hanapugeya. Ega
yaka i baha po a hewahewali ipa Paulona hina giyeya tu wigawiya hai
ani mae ugolina. 35Paulo hi gigiyeya naka hau tete ma hi awali babana
bolu mulinei hi nenei uyohi i gigai duma ipa hina uni. 36 Ma gasi hi
awawali babana lawahi hi ototu hi pa, ‘Ta uni!’

Paulo tuawana ubeina i wibaabani
37 Tu wigawiyahi mei hai ani mae hina luiluiya ma Paulo i baha nae

taniwagana ugolina i pa, ‘Emoemotana apo ginouli gehouna ugolim ata
baheya.’
Ma Paulo pona Gilikigei i baha yaka taniwagana i lubayada i pa, ‘Pona

Giliki u hanapugeya? 38Nugote tam lawa Isipitagei yaka lolowa witona
u laiwawali? Ma tu’munugo tausana wohepali ami witona ugolina u
tahaehi pomitehi o nae hau balabala yabayababa?’

39 Paulo taniwagana a baha i wimiheya i pa, ‘Tau lawa Yudeyagei.
Silisiyau tuponadobugowanaTasasi ugolinahi guniu. Nokameyageina
u Silisiya i geduma ma tau meyageina lawana. A mamala dumam ma
una palihaleu po lawa ugolihi a wibaabani.’

40 Taniwagana Paulo i palihaleya yaka hau tete i towolo ma nimanei
lawa i litodihi. Hougana lawahi hi wogenuwana naka Paulo Yudeya
ponahigei i baha nae ugolihi i pa:

22
1 ‘Walewalehiu po amamau, ona lautaniganama umatami tau biugei

u baha a baheya.’ 2 Lawahi hi lautanigana ma Paulo mi Yudeya
ponahigei i ibaabani yaka hi genuwana imahi.
Ma i wibaabani i pa, 3 ‘Tau lawa Yudeyagei. Ma Silisiya u tupona

meyagai gowana Tasasi ugolina hi guniu, ma tamogi u Yelusalem a
lata, po hougana a ihewali Gameliyela ugolina a wisikulu po googata
hai lugagayo ugolinei hi wiatatiyeu. Ma a wileta duma po Yaubada
ugolina a palipalihalena meu mei gasi atapumi amalai. 4 Guyau Yesu
tu wotagona a ihiniwiyuwahi po hi hilahilage. Ma ololoto po wiwine a
womomohihi po hau numa panipani a hauluiyehi. 5 Tu witalaguyaba
hai taniwaga po tu wikaha babadahi emoemotana awai a bahebaheya
hina wikawamoineya. Tauhi mi Yudeya lawahi u Damaseko hi mamae
hai pepa hi gilumihi po ipa a niyehi. Ega yaka a nenae noka hosi po
Guyau Yesu tu wotagona ipa gulawa pawapawasigei a panipanihi po a
neihi mai u Yelusalem po hina wimihehi.

6 ‘Ma a nenae po iyeta bolinai hougana Damaseko a tutuliyaliyani ma
mala emosi ma yayata baneina yadei i hopu mai po i yayata wiiwileu.
7Ma a peu hopu hau hipuli ma lawa ponana a noonoli ma i pa, “Saulo!
Saulo! Awai binei e ihiniwiyuwau?”

8 ‘Apoma tau a lubayada a pa, “Guyau, tam iyai?”
‘Ma lawana i pa, “Tau Yesu Nasaletagei ma houga daodaona e ihini-

wiyuwau.” 9 Lawa mitehi to nenae naka yayatana hi galeya ma tamogi
Yesu i bahabahamai ugoliu anona ega hita hanapugeya.

10 ‘Ega yaka a lubayada a pa, “Guyau, apo awai a dewaya?”
‘Ma Guyau ugoliu i baha mai i pa, “Una wotowolo po Damaseko una

luiya po noka hosi tahaya bimgei Yaubada i woononogogeya apo hina
paliwelem.” 11 Noka hougana yayatana a kadidili ugolina ma matau i
apapoe. Ega yaka tu witulaniu hi lunimaniu po Damaseko to luiya.

12 ‘Noka hosi Yaubada tu wotalagiyena po Mose a lugagayo tu wotag-
ona gowana Ananaya i mamae, ma Yudeya lawahi u Damaseko tu mae
hi iyateyateya. 13 Tauna i nei po u liyaliyau i towolo ma i pa, “Walehiu
Saulo, una galena meme.” Noka kabudalana ugolina a galena meme po
Ananaya a galeya.

14 ‘Ma ugoliu i baha mai i pa, “Googata hai Yaubada i winaganim po
ipa a nugotuhu una hanapugeya ugolinei a Tu bagibagi dumadumaluna
Yesuamakaugaleya, poponanaamakaunonoli, 15matababana tamapo
a tu bahamoina lawa atapuhi ugolihi awai u gagaleya po awai u noonoli
binei. 16Ma geka kabudalana awai e ototoni? Una towolo po bapatiso
una wayama Guyau gowanei una lupali po am apapoe ina oga halehi.

17 ‘Ega yaka a gunawilena meu Yelusalem po numa dalabu baneina u
hinenaa tapatapalolo po enogagalenaa gagaleya. 18Enogalenauhinena
Guyau a gagaleya ma i pa, “Una bulili yagiyagina po geka dobuna una
nehaleyababana taubiugeimaamwibaabani apohinawihinigigiyeya.”

19 ‘Apoma a pa, “Guyau hi hanapugena dumaya naka tau a nae po
numadalabuatapuhiugolihi tuwitumaganemapanipanihipoa ilawihi.
20 Po gasi am tu baha Sitibeni hougana hi ununi naka tau u liyaliyahi a
mamae. Omunugona a kawaidewedeweya po tu’munugohi hai kaleko a
tamihi.”

21 ‘Ma Guyau i baha mai ugoliu i pa, “Yelusalem una nehaleya po una
nae tauhi egami Yudeya ugolihi, po tam hai tu wituwetuwega.” ’

Paulo apo hita wilawi
22 Lawa hi genuwana ma hi lautanigana naka i nei po tauhi ega mi

Yudeya bahana ugolinama hiwootuotugenameya hi pa, ‘Ta uni haleya.
Lawa geka pite ega ita dumalu ipa ina lauyagohana.’

23Mauyohi i gigai pohi iototumahai luilui hi loolohimaaehigei hipuli
hi tutugoiya. 24Yohola hi lauuyogigai ma tu wigawiyahi hai taniwaga a
hewahewali i baha po Paulo hi awala niyeya hai ani mae ugolina. Ma
i baha po hi kodikodili ipa ina bahena meya awai binei ma mi Yudeya
hi luuyogigai ugolina. 25 Ega yaka aena ma nimana hi panipanihi po i
kokoe. Ma ipa hina wilawi. Ma Paulo gawiya kapenana ugolina i baha
nae i pa, ‘Tau lawa Lomagei babana u Tasasi hi guniu Loma a u ani
taniwagamaata lugagayo i baheya ipa luhetala ina tahayama taumi ipa
ona wilawiu?’

26 Hougana gawiya kapenana geka bahana i noonoli po i nae hai
taniwaga ugolina i lubayada i pa, ‘Awai ipa una dewaya noka lawana
ugolina? Tauna lawa Lomagei.’

27 Ega yaka hai taniwagana i nae po Paulo i lubayadeya i pa, ‘Moina
tam Loma lawana?’
Ma Paulo i pa, ‘Ee, tau lawa Lomagei.’
28Apoma taniwagana i pa, ‘Tau egami Lomanatuhimamonebaneina

Loma tanitaniwagahi a welehi ma a lui u hinehi.’
Ma Paulo i pa, ‘Taumi Loma natuhi babana u Tasasi hi guniu.’
29 Ega yaka tu wilawina mala emosi ma Paulona hi nehaleya. Ma

tu wigawiyahi hai taniwaga i gagalena tuhaga po i matouta duma,
matababana lugagayo i tulagoni po Paulo Loma lawana ma i baha po
aena po nimana hi panipanihi.

Paulo i luhetala tu wiwogatala umatahi
30 Tu wigawiyahi hai taniwaga a nugotuhu baneina ipa ina hana-

pugeya awai binei mi Yudeya Paulo hi igouya. Yaka malitom ma i
baha po tuwitalaguyaba babadahi po tuwiwogatala atapuhi hi’mboina
gogona. Apoma Paulo hau numa panipani i wihaleya po niyeya po u
naohi i witowoli.

23
1 Paulo i todi ma tu wiwogatalahi i gagalehi po i pa, ‘Walewalehiu,

odubona ma i nei po geka iyetana ugolina naka u luyagohana Yaubada
u matana ega wigougou u nugonugou ita mamae.’ 2 Tu witalaguyaba
hai taniwaga gowana Ananaya i baha po lawa Paulo u liyaliyana hi
towotowolo Paulona u gamona hi lougo. 3Apoma Paulo i baha Ananaya
ugolina i pa, ‘Tam nonola luwaga, Yaubada apo ina launim. Naka hosi u
duhunama lugagayogei ipa una luhetaleuma tamogi lawa u baha po hi
laulauniu naka lugagayo u tulagoni.’

4Ma lawa Paulo u liyaliyana hi towotowolo naka hi baha nae Paulona
ugolina hi pa, ‘Tam Yaubada a tu witalaguyaba hai taniwaga e pali-
paliguyoguyougeya!’

5 Ega yaka Paulo i baha i pa, ‘Walewalehiu, ega ata hanapugeya naka
tauna tu witalaguyaba hai taniwaga. Itapa ata hanapugeya apega geka
pite ata baha, babana Buka odubona ugolina geka pite hi gilumi hi pa,
“Am lawa hai taniwaga ega una palipalihopuhopuneya.” ’

6 Paulo i hanapugeya naka tu wiwogatalahi gehouhi Sadusi ma
gehouhi Palisi. Hougana geka boluhi luwaga i gagalena tuhagahi po
tu wiwogatala u matahi i wootu i pa, ‘Walewalehiu, tau Palisi natuhi,
yaka tau Palisi. Geka a lauhetala babana u witumagana i kadidili po a
iotonanaapo lawahilahilagehi hina towolomeme.’ 7Paulo gekabahana
i bahebaheya po Sadusi ma Palisi hi tugudu po hi igamogahigahi po hi
wikahakaha. 8 (Haiwikahakahamatababana Sadusi hai bolu hi pa lawa
apega hilage ugolinei hina towolomeme. Ma gasi hi pa Yaubada ega a tu
winoyanoya po gasi ega alugo. Ma Palisi hai bolu geka ginoulihi tonuga
naka ugolihi hi itumagana.)

9Hi ikahakaha ugolina ma hi lahalaha mehi. Ma lugagayo tanitani-
wagahi gehouhi Palisi boluna ugolina hi towolo po hi baha kadidili hi
pa, ‘Geka lawana ega a apapoe awai tota tuhagaya. Nugote alugo bo
Yaubada a tu winoyanoya moina Paulo ugolina i baha nae.’ 10 Hai
wigamogahigahi i latapo inenaema tuwigawiyahai taniwaga imatouta
duma naka Paulo apo hina lihilageni. Yaka a tu wigawiya i baha po
hi hopu ipa Paulo hina wihaleya tu wiwogatala ugolihi po hai ani mae
ugolina hina houni.

11 Upomgei Guyau Paulo u liyaliyana i towolo ma i pa, ‘Una nugoka-
didili. Geka u Yelusalem amaka biugei u baha ma apo yohola u Loma
gasi una wibaabaniyeya.’

Paulo omunugona hi wiwogataleya
12Malitommami Yudeya gehouhi hi wiwogatala po hi wigwala hi pa,

apega hina am bo hina uma a sigana Paulo hina uni. 13 Lawa magouhi
40 i lagoni naka tauhi geka wogana hi talaya. 14 Apoma hi nae po tu
witalaguyaba babadahi po mi Yudeya hai tanitaniwaga ugolihi hi pa,
‘Amaka to wigwala kadidili apega awai to ani dadani a sigana Paulo
to uni. 15 Ugolinei ma taumi tu wiwogatala mitehi baha ona himili po
ina nae mi Loma hai tu wigawiya hai taniwaga ugolina po Paulo ina
hopu neiyai ugolimi, ma ona witepa ona pa, “Paulo ipa to niyeya po to
lubayabayadena imahiyeya.” Tamogi apo amaka tahaya u liyaliyana to
wononogo po to lihilageni.’

16 Tamogi wiwogatalana Paulo auna i nonoli yaka i nae po tu
wigawiyahi hai ani mae i luiya po Paulona i paliweleya.

17MaPaulona gawiya kapenana i paliweleya i pa, ‘Geka hewalina una
niyeya ami taniwaga ugolina po baha gehouna ina paliweleya.’

18Ega yaka kapenana hewalina i niyeya po hai taniwaga ugolina i pa,
‘Paulo taunahaunumapanipani i otugeupoanaepo i paliweleupogeka
hewalinaaneiyai ugolim. Aneneiyaimatababana ipabahagehouna ina
paliwelem.’

19 Ega yaka gawiya taniwagana hewalina i lunimani po hi nae po
tuawahi ma i lubayadeya i pa, ‘Ginouli awai ipa una paliweleu?’

20 Ega yaka hewalina i pa, ‘Mi Yudeya gehouhi hi lueena ipa
haumalatom hina lubayadem ma Paulo hina hopuneya tu wiwogatala
ugolihi, ma apo Paulo lubayabayadana hina witepeya ma hina
weluwaya. 21 Tamogi ega hai baha una noonoli babana lawa magouhi
40 i lagoni apo u tahaya hina megowada po Paulo hina ototoni. Ma
atapuhi hi igwala hi pa apega hina am bo hina uma a sigana Paulo hina
uni. Atapuhi hi nonogo po ipa hina dewaya ma tam am nugotuhu he
iotonaneya.’

22 Apoma gawiya taniwagana i pa, ‘U nei po u ibenabenama ega iyai
una palipaliweleya.’ Ma hewalina i himili po i nae.

Paulo hi himili po i nae u Sisaliya
23 Tu wigawiya hai taniwaga gawiya kapenahi luwaga i otugehi po i

baha nae ugolihi i pa, ‘Tuwigawiyamagouhi handele luwagamahosi tu
geluhimagouhi 70,makwasikwasi daodaohigei tuwitonamagouhihan-
dele luwaga ona wononogogehi po apo mitehi ona nae u Sisaliya. Ona
wononogo po uguwei mei eno kabudalana ugolina apo ona wotowolo
po ona nae. 24Ma hosi gehouhi ona wonogogehi po apo Paulo ina gelu.
Ma ona galena iteteya po ona niyeya Taniwaga Pelikisi ugolina.’

25Ega yaka taniwagana Pelikisi a pepa geka pite i gilumi i pa:
26 ‘Tau Kilodiyasi Lisiyasi.
Tam Taniwaga baneim Pelikisi ugolim.
Tinani baneina.
27Mi Yudeya geka lawana hi womomohi po amaka mei hina ununi.
Ma a tuhagaya naka tauna Loma lawana yaka u tuwigawiyamitehi to
nae po to haguya. 28Awai binei ma hi igouya naka ipa a hanapugeya
yaka a hopuneya lawa hai tu wiwogatala ugolihi. 29 Ma a tuhagaya
naka ega a powa awai po ipa ina hilage bo hau numa panipani to
houni. Lawahi hi igouya naka tauhi tuawahi hai lugagayogei. 30 Ega
yaka mi Yudeya gehouhi hi iwogatala po ipa hina uni. Ma hougana
hi palipaliweleu naka u nugotuhu a dewaya po a himihimiliyahi
ugolim. Ma tu wigouna a paliwelehi po tam u matam hai wigou hina
wogeletehi.’
31 Tu wigawiyahi baha hi wotagoya po Paulo hi weluwaya po noka

uguwana hi nenae naka Anitipatila. 32 Ma malitom po tu wigawiyahi
aehigei hi nenae naka hi gunawilehi hai ani mae ugolina. Ma hosi tu
gelugelu hi tuhalehi po ipa Paulomitehi hina nae. 33Paulo hi weluwaya
pohi hopuu Sisaliya po pepana Taniwaga Pelikisi hiweleyamaPaulona
hi wodamaneya ugolina. 34 Pelikisi pepana i hiyawi po i kokoe ma
Paulo i lubayadeya tauna tupo miyei lawana. Hougana i tuhagaya
naka Paulo lawa Silisiyagei 35 yaka i pa, ‘Tu wigoum hina lugeletai ma
apoma am baha a nonoli.’ Ma apoma i baha po Heloda numa baneina i
wogowogoya ugolina Paulo a tu galena itete mitehi hi hounihi.

24
Mi Yudeya Paulo hi wigouya

1 Iyeta nimitutu hi kokoe ma tu witalaguyaba hai taniwaga gowana
Ananaya po tanitaniwaga po tu luhetala gowana Tetalasimitehi hi hopu
uSisaliya. TauhihihopumaipoTaniwagaPelikisi ugolinahiwogeletena
mehi ipa apo Paulo hina wigouya. 2 Tetalasi hi otugeya po geka pite
Paulo i igouya i pa, ‘Pelikisi, tam taniwaga baneina. Am galena itete
hanahanapu ugolinei nugodumolagei tomae po i nei houga i dao duma.
Atahipuli a dewadewabineimeimahimagomagouhi tamamhanapugei
he dewadewahi. 3 Geka maehi tupo atapuna to kaohehi po to mamala
dumam. 4 Ega ipa am kabudala ugoliyai una hahaleya ma a lupaliyem
ipa nugodewagei i baha kukuna una nonoli.

5 ‘Geka lawana to tuhagaya naka tauna lawa apapoe dumana. Hipuli
tupo wohepali u hinena mi Yudeya u hayahi houga daodaona wogalahi
e talatalaiwawali. Ma Yesu lawa Nasaletagei a bolu e itaniwageya ma
e tahatahaehi. 6 Tauna gasi i ileta ipa numa dalabu baneina u hinena
tauhi ega mi Yudeya ina luiyehi ma to tuhagaya [po i lugagayogei ipa to
luhetaleya. 7Ma tu wigawiya hai taniwaga gowana Lisiyasi i nei po u
nimiyai ma i haloiyai po i niyeya. 8Ma apoma i paliweliyai ipa Paulo tu
wigounahinanei ugolim.] Inapa Paulo una lubayabayadeya apo ginouli
atapuna una hanapugeya awai binei to igouya.’

9Mi Yudeya Pelikisi u naona hi towotowolo po hi baha haguhagu hi
pa, ‘Tetalasi ginouli atapuna i bahebaheya naka bahamoina.’

Paulo tuawana binei i wibaabani Pelikisi umatana
10 Ega yaka taniwagana Pelikisi i baha po Paulo i ibaabani i pa, ‘A

hanapugem tam geka tupohihi ugolihi u lauhetala naka bolima i maga
duma, yaka a kaoha duma babana apo u matam biugei a wibaabani.
11 Inapa una wilulubayada apo lawa hina paliwelem naka tau gaogao
emosi po tupona amaka hi kokoe a lugeleta Yelusalem po ipa Yaubada
a wotalagiyeya. 12 Ega iyai mitehi tota igamogahigahi ma mi Yudeya
lawahi hita tuhagau. Ma numa dalabu baneina po muhomuhohi po
Yelusalem u hinena ega lawa ata laiuyogigeinihi ma hita tuhagau.
13Geka amalai hi igouwe naka ega emoemotana hina limoinehi. 14Ma
geka a palipaliwelem, Yesu a tahaya tuwotagona tau yaka he ikawakoy-
akoyameu. Tamogi googiyai hai Yaubada a wootalagiyeya ma Mose a
lugagayo a wootagoyama tu bahapiko hai buka ugolina ginouli atapuhi
hi gilugilumihinaka taua itumaganehi. 15Mauwinugonugotuhu lagona
Yaubadaugolinamei geka tauhi lawahi, naka lawaatapuhidewadewahi
po apapoehi apo hilage ugolina hina towolo meme. 16 Ugolinei houga
daodaona a ileta ipa u winugonugotuhu Yaubada u matana po lawa u
matahi ina dumadumalu.

17 ‘Yelusalem a nenehaleya naka bolima wabihaga. Ma a gunawileu
noka hosi ipa i mone tu dayadayabu a welehi ma a witalaguyaba
Yaubada ugolina. 18Geka nugotuhuhi a dewadewahi ma numa dalabu
baneinaugolinahi tuhagau. Liyeuyeudewanaadeweyapoumulinama
hi tuhagau. Nokahougana egabolu taumitehi po egadewayabayababa.
19 Tamogi mi Yudeya Asiya tuponanei hi nenei naka noka hosi. Tauhi
tamogi hitapa hai nugoapapoe ugoliu yaka hita nei po ugolim hita
wigouwe. 20 Heki geka lawahi una baha po tu wiwogatala ugolihi a
lauhetala ma u powa awai hi tutuhagaya hina paliwelem. 21 Tamogi

moina geka ginoulina emosi tu wiwogatala u matahi ma a wootugeya
po nugokahakaha a wiwawali a pa a itumagana lawa hilage ugolinama
apo hina towotowolomeme binei ma taumi o lauhetaleu.’

22 Iyawoi Yesu a wiatatiyana lawa hi meme tagoya naka Pelikisi i
hanapugena dumaya. Ugolinei ma luhetala i guduya ma i paliwelehi
i pa, ‘Tu wigawiya hai taniwaga gowana Lisiyasi ina lugeletai apo ami
luhetala a winugonugotuhugeya.’ 23 Ma Pelikisi gawiya kapenana
i paliweleya i pa, ‘Paulo ona galena iteteya, ma tamogi kikeina ona
wohaleya po a luhogala awai yaka a lawa hina weleweleya.’

Pelikisi ma Dusila ugolihi Paulo i luhetala
24 Iyeta wabihaga hi kokoe ma u mulina Pelikisi agona Dusila mitehi

hi nei, Dusila Yudeya wawinena. Ma Pelikisi Paulo a baha i himili po
hi neiyai po witumagana Yesu Keliso ugolina binei i ibaabani ma hi
lautanigana. 25Ma Paulo i baha po i nae po dewadumalu po upuhegoya
po Yaubada a Libahibahi iyetana i deedeya naka Pelikisi i matouta. Ega
yaka i pa, ‘Amaka ma una nae. Inapa u gaogao a tuhagaya yaka apo
a otugena mem.’ 26 Pelikisi a luhogala ipa apo Paulo mone ina weleya
ugolinei hougamagomagouna Paulo i otugeya pomitehi hi ibaabani.

27 Bolima luwaga hi kokoe ma u mulina Posiya Petasi Pelikisi tani-
waga ugolina i luhaleya. Pelikisi a luhogala ipa mi Yudeya hina
kawaidewedeweya. Geka binei ma Paulo i palihaleya po hau numa
panipani i mamae.

25
Paulo i lupali ipa Sisami Loma hai wasawasa umatana ina towolo

1 Petasi i nei anani taniwaga ugolina po iyeta tonuga hi kokoe ma u
Sisaliya i’mhoe po i gae u Yelusalem, 2 po noka hosi tu witalaguyaba
babadahi po mi Yudeya tu tahaehi Paulo hi igouya naka Petasi hi
wibenabenameya. Mahi lupali gawagawata 3hi paPetasi inawinugode-
wadewahi po Paulo ina palihaleya po ina nei u Yelusalem. Matababana
amaka hi wiwogatala ipa Paulo hau tahaya hina uni. 4 Petasi hai lupali
i wimiheya i pa, ‘Paulo u Sisaliya to womomohi po hau numa panipani
e mamaema apo ega daonama a gunawileu. 5 Inapa powa awai amaka
ina dewaya yaka ami babada ona palihalehi po mitehi to nae u Sisaliya
po hina wigouya.’

6Petasi Yelusalem lawahi mitehi hi mae gaogao emosi ma tupona ma
apoma i gunawileya u Sisaliya. Ma malitom po ani luhetala numana
ugolina i duhuna ma i baha po Paulo hi luiyeya. 7 Hougana Paulo
i luilui mi Yudeya Yelusalemgei hi nenei hi mewiiwileya ma hi igou
koyakoyameya.

8Ma Paulo tuawana ubeina i baha nae Petasi ugolina i pa, ‘Mi Yudeya
hai lugagayo po numadalabu baneina a lugagayo po Sisa a lugagayo ega
ata tulagona dadani.’

9 Tamogi Petasi mi Yudeya ipa ina winugodewadewahi yaka Paulo
ugolina i pa, ‘Nugonugom una gae u Yelusalem po geka wigouhi bihiyei
una luhetala umatau?’

10 Ma Paulo lubayada geka i wimiheya i pa, ‘Eega, geka Sisa anani
luhetala ugolina a towotowoloma geka hosi ipa a luhetala, matababana
ega kikina apapoe gehouna mi Yudeya ugolihi ata dewaya, tam u hana-
pugena dumaya. 11 Inapa lugagayo awai amaka a tulagoni po powa a

dewaya naka i dewadewa a hilage. Ega ipa hilage a lowohaleya. Tamogi
inapa geka wigouhi koyama apega iyai ina wodamaneu geka lawahi
ugolihi. U lupali ipa Sisa ata wasawasa baneina umatana a luhetala.’

12Apoma Petasi tu paliteetena mitehi hi ibaabani po i kokoe ma i pa,
‘Sisa u lupaliyeya yaka apo una nae Sisa ugolina.’

Agilipama Benisi umatahi Paulo i luhetala
13 Iyeta wabihaga hi kokoemawasawasa Agilipa nouna Benisi mitehi

hi nei u Sisaliya ipa Petasi hina mamali. 14 Noka hosi hi mae iyeta
wabihagamaPetasi Paulo a tupo i dedeyaAgilipaugolina i pa, ‘Gekahosi
naka lawa gehounahaunumapanipani emamaemaPelikisi i nehaleya.
15Ma hougana a nenae u Yelusalem naka tu witalaguyaba babadahi po
miYudeyahai tanitaniwaga lawana iyowaimahi igouyanaka tuwegana
hi paliweleu. Ma hi lupaliyeu hi pa a baha po hina uni.

16 ‘Tamogi a paliwelehi a pa, “Mi Loma i dewa naka ega emoemotana
po powa tu dewana to baha po hina uni yababaya a sigana tu wigouna
mitehi hina luhetala. Ma powana tu dewana a gaogao to weleya po
tuawana binei ina wibaabani.” 17 Ega yaka hougana hi laugeletai geka
hosi naka ega u houga ata haleya. Ma malitom po hau ani luhetala
a duhuna ma a baha po lawana hi neiyai. 18 Hougana tu wigouna hi
towolo po hi ibaabani naka powa baneihi a nugonugotuhuhi naka ega
gehouna ita dewaya. 19Awai atapuhi i bahebahehi naka tauhi tuawahi
hai witumagana po hai mamae ubeihi. Ma lawa gehouna gowana Yesu
hi bahebaheya hi pa, “Amaka i hilage,” ma Paulo i pa, “Eega, yohola e
lauyagohana.” 20 Ega ata hanapugeya iyowai ma apo dewa geka pite a
lidumaluya. Ega yaka Paulo a lubayadeya a pa, “Nugonugom yaka una
gae u Yelusalem po hina igoum binei una luhetala?” 21Ma tamogi Paulo
i lupali i pa, “Tu galena itete u nimahi a mamae po apo u luhetala Sisa
ina winugonugotuhugeya.” Ega yaka a baha po hau numa panipani hi
houni po e mamae apo gaogao a tuhagaya yaka a himili po ina nae Sisa
ugolina.’

22 Agilipa Petasi ugolina i baha i pa, ‘Nugonugou ipa geka lawana a
baha a nonoli.’
Ega yaka Petasi i pa, ‘Haumalatom apo a baha una nonoli.’
23MamalitompoAgilipamaBenisi haiwasawasa lelihigei hi lelimahi

lui ani’mboina numana ugolina. Hi luilui naka gawiya tanitaniwagahi
po Sisaliya meyageina babadahi mitehi hi lui. Apoma Petasi a bahagei
Paulo hi niyeya numana ugolina. 24Ma Petasi i pa, ‘Wasawasa Agilipa
po taumi iyawoi atapumi geka hosi, geka lawana ona galeya. Mi Yudeya
atapuhi geka hosi po u Yelusalemhai ompili geka lawana ugolina, ma hi
otu hi pa, “Ega ina lauyagohana.” 25 Tamogi a tuhagaya naka ega powa
awai ita dewaya po apo binei ma ina hilage, tauna tuawana ipa Sisa
ugolina ina luhetala yaka a lueena ipa apo a himila niyeya. 26 Tamogi
tauna ubeina ega awai ita lugeleteya ipa u guyau Sisa a pepa a gilumi po
a paliweleya. Ugolinei ma Paulo a neiyai taumi u matami ma a dumalu
tamwasawasaAgilipaumatam. Ta lubayabayadeyapoumulinanugote
apo awai ina lugeleteya po apoma Sisa a baha a gilumi Paulona ubeina.
27 Matababana ega ita dumalu ipa lawa hau numa panipani tu mae a
himili po ina nenaema ega ani libahibahi a wogeleteya.’

26
Paulo tuawana ubeina i wibaabani Agilipa umatana

1Agilipa i baha Paulo ugolina i pa, ‘Amakama bimgei unawibaabani.’
Ega yaka Paulo nimana i wohepaya ma geka pite a baha i witowolihi

i pa, 2 ‘Wasawasa Agilipa, a kaoha duma naka amalai apo u matam
biugei a wibaabani po mi Yudeya hai wigou atapuna a wimiheya.
3 Matababana tam mi Yudeya ata mamae po ata dewa u hanapugena
dumahi. Ugolinei a lupaliyem ipa upum ina hegoya ma u baha una
nonoli mami Yudeya hai wigou atapuna a wimiheya.

4 ‘A habuluwe ma u mae i nei po amalai mi Yudeya hi hanapugeya.
U luyagohana u meyagai po u Yelusalem naka i wawala po i nenei hi
hanapugeya. 5 Lolowa amaka hi hanapugeya, ata tapalolo wailuga-
gayo dumana a bolu gowana Palisi naka tau tulahi gehouna. Inapa
nugonugohi yaka apo hina bahena geleteya. 6 Ma amalai naka geka
hosi a towolomahe lauhetaleu,matababanaYaubadaapaliwitumagana
googata ugolihi towolo meme binei naka ugolina a iotonana ma a itu-
magana. 7Ma tamogi ata guguni magouhi 12 iyetei po uguwei Yaubada
he wootalagiyeya, ma geka paliwitumaganana ugolina he iotonana ma
he itumagana ipa apo hina tuhagaya. Wasawasa tam, geka tauna
wiotonanana po witumaganana binei mami Yudeya he igouwe babana
a ibaabani Yesu a towolomeme binei. 8Awai binei Yaubada lawa hilage
ugolinama e itowolo mehi ega emoemotana ona witumaganeya?

9 ‘Lolowa a inugonugotuhu ipa ginouli magomagouhi a dewahi po
Yesu Nasaletagei gowana a luhopuneya. 10 Ma geka pite dewa u
Yelusalem a deweya. Tu witalaguyaba babadahi hi palihaleu po Yesu
tu wotagona hi maga duma hau numa panipani a hounihi. Ma gasi
hougana hi ununihi naka tau omunugohi a lueeneya. 11Houga i maga
duma numa dalabu atapuhi u hinehi a baha po hi wimihehi po gasi a
wiletahi ipa hai witumagana hina bowiyehi. Ma uyou i gigai duma yaka
a nae umeyagai geha po a ihiniwiyuwahi.

Paulo a nugobui i dedeya
(Bagibagi 9:1-19, 22:6-16)

12 ‘Geka dewana ugolina ma tu witalaguyaba babadahi ugolihi tani-
waga a waya ma hi palihaleu po a nae Damaseko u meyageina.
13 Wasawasa, iyeta bolinai tahayagei a nenae ma yayata namanama-
lina yadei i hopu mai po tau po lawa mitehi to nenae naka i yayata
wiiwileiyai. Geka yayatana naka i kadidili duma ma apoma kabudala
yayatana a kadidili. 14 Ma atapuiyai to guli hopu hau hipuli po a
lautanigana ma lawa gehouna Mi Yudeya ponatiyei i baha mai ugoliu i
pa, “Saulo! Saulo! Awaibinei e ihiniwiyuwau? Tame ihiniwiyuwamem.
Galenam mei bulumakau ani lihunahi higeyala kamkamna ugolina, e
ilabatenamem.”

15 ‘A lubayada a pa, “Guyau, tam iyai?”
‘MaGuyau ipa, “TauYesu, hougadaodaonae ihiniwiyuwau. 16Tamogi

una welutowolo po aemgei una towolo. A wogeletenameu ugolim ipa a
witowolimpo tamu tubagibagi. Amalai awai ugoliuu gagaleya ipa lawa
gehouhi unapaliwelehi. Ma gasi hougaunaota awai ana iatatiyemnaka
ipa lawaunapaliwelehi. 17ApoahimilimpounanaemiYudeyapo tauhi
egami Yudeya ugolihi. Geka tauhi lawahi ugolihi apo a wiluyagohanim

hai pilipili ubeihi. 18 Tam apo hau uguwa matahi una hoenihi ma una
wiwilihi po hau yayata hina nae. Ma Tomodulele a manini ugolina
ma una wiwilihi po hina nae Yaubada ugolina. Yaka hai witumagana
tau ugoliu tepanei apo hai apapoe a paligigilihi. Ma Yaubada a lawa
waiwoiyawahi u hayahi apo ani mae hina tuhagaya.”

Paulo a bagibagi i dedeya
19 ‘WasawasaAgilipa, geka bineima enogalena yadei a ialoni naka ega

ata wiponahahaleneya. 20 Yaka lawa u Damaseko a paliwelena tahaehi
ma apoma u Yelusalem, po gasi Yudeya tupona atapuna po gasi tauhi
ega mi Yudeya. A guuguya ipa hai apapoe hina palihalehi ma hina
luhagawilehi Yaubada ugolina. Ma awai hina dewadewahi naka ipa hai
nugobui ina wogeletaya. 21Mi Yudeya numa dalabu baneina u hinena
hi womomohiu po hi ileta ipa hina ununiu naka a matababana geka
a paliwelem. 22 Tamogi Yaubada i haguhaguwe ma i nei po amalai.
Ugolinei ma geka hosi a towolo ma baha moinana lawa atapuhi ugolihi
a bahebaheya. Lawa gegehi po habuluhi ugolihi. Awai tu bahapiko
po Mose hi bahebaheya ipa apo ina waawala naka bahana emosi a
bahebaheya. 23Geka pite hi baha hi pa Keliso apo wiyuwa ina wialoni
po hilage ugolina apo tauna lawa tahatahayana ina towolo meme. Ma
luyagohana tahayanaapo inabaheyamiYudeyapo tauhi egamiYudeya
ugolihi.’

24Paulo tuawanaubeinagekapite i ibaabanimaPetasi i bahayahiyahi
i pa, ‘Paulo, u badebade! Am hanapu baneina e laibuuwam!’

25 Ma Paulo i pa, ‘Taniwaga Petasi, ega ata badebade! Ununuwe a
dumaluna ma baha moinahi a bahebahehi. 26Wasawasa Agilipa, geka
ginoulihi i hanapugehi ugolinei ma a bahabaha dumalu tauna ugolina.
A hanapugeya geka ginoulihi atapuhi i nonola tuhagahi. Matababana
geka ginoulihi hi waawala ega hita lugowagowadehi. 27 Wasawasa
Agilipa, a hanapugeya naka tam tu bahapiko hai baha e itumaganeya.’

28 Agilipa Paulo ugolina i baha nae i pa, ‘Am nugotuhu u pa geka
kabudalana kukuna ugolina apo una winugobuiniu, bo?’

29 Ma Paulo Agilipa a baha i wimiheya i pa, ‘Kabudala kukuna bo
daodao ugolina ega ata geno. Tamogi u tapalolo Yaubada ugolina naka
tam po taumi atapumi o lautanigana ugoliu a pa apo dogou ona peli.
Tamogi ega nugonugou ipa gulawa pawapawasigei hina panipanimi.’

30 Apoma wasawasana po taniwagana Petasi po Benisi po iyawoi
mitehi hi duhuduhuna naka atapuhi hi towolo. 31Hi hopu po u uputa
ma tuawahi hi ibaabani hi pa, ‘Geka lawana ega awai ita powaya po ipa
ina hilage bo hau numa panipani inamamae.’

32MaAgilipaPetasi ugolina ibaha ipa, ‘Geka lawanaemoemotanahau
panipani uta wohaleya itapa ega Sisa ita lupaliyeya.’

27
Paulo wamgei hi niyeya u Loma

1 Nugotuhu hi baheya ipa ton’omkuka po to nae u Itali. Ma Paulo
po hau numa panipani tu mae gehouhi Yuliyasi u nimana hi hounihi.
Yuliyasi tauna gawiya kapenana gehouna ma a bolu gowahi ‘Sisa a tu
wigawiya.’ 2 Ma wam Adamitiyamgei i nenae Asiya u tupona po wam

hai ani gotagota ugolihi yaka wamna ugolina to gelu. Alisitaka tauna a
meyagai TesalonikaMasedoniya tuponana nakamitehi to gelu.

3Malitom po u Saidoni to gota. Yuliyasi Paulo i lunugodewedeweya
yaka i palihaleya po i nae a lawa i galehi, ma a luhogala awai naka
hi’mbeneya. 4Nokahosima to gelugelunaka togowamatana to gahigahi
yaka Saipilasi bonabonana liunei to nae. 5 Silisiya po Pampiliya bogahi
to damanihi po to nae u Maila, Laisiya u tupona. 6 Noka hosi Yuliyasi
wamAlesanilagei i nenaeu Itali i tuhagayayakaugolina to geludamana.
7To’mkuka po to nenae naka ega tota bulili ugolinei ma iyeta wabihaga
to halehi ma apoma Naidasi u niha labena to gota. Togowana yohola i
togotogo yaka ega dumalu tota nae ma Kilita bonabonana liunei to nae
po Salamonemutuna towiwili. 8Niha labei to dewadewabagibagima to
nae po Laseya meyageina u liyaliyana huhu gehouna gowana Ani Gota
Dewadewana ugolina to gota.

9 Iyeta hi maga duma ma to haleya bababana togowa matiyei i togo
mai, po wiyohi iyetana amaka to haleya ma houga apapoe hougana
kikina ma apo ina geleta yaka Paulo i baha nae Yuliyasi po wamna
taniwagana ugolihi i pa, 10 ‘Babada, a nugonugotuhuya naka ata kadau
gekahosima inenaeapo inaapapoeduma. Gekawamnapoginouli awai
u hinena o tutoulihi naka apo ta halehi. Egawampo ginouli tuawahima
lawa apo hina hilage.’ 11 Tamogi Yuliyasi Paulo a baha ega ita nonoli
mawamna taniwagana po tu yabiyabiyena ugolihi i lautanigana. 12Ani
gotana nakawayau po houga apapoe hougahi ugolihi ega ita dewadewa
imahi. Ugolinei ma lawa hi maga duma hai luhogala ipa hina gelu hopu
poemoemotahi yakahinawiletapoPinikisi hinawaya. Pinikisi nakaani
gota gehouna Kilita bonabonana ugolina. Geka ani gotanamatana tupo
yalasi ugolina yaka ipa apo hina wiliu houga apapoe ugolina.

Duba u boga hi wialoni
13 Hougana yawana amanugona i togotogo ma hai nugotuhu hi pa

amaka togowa dewadewana hita wialoni. Ugolinei ma hai yogona
hi teina hepaya ma hi’mkuka po Kilita niha labenei to wolawilawita
ma to nae. 14 To gelu po ega daona ma togowa gowana bauli oyei i
hopuhopuneya naka i kadidili duma. 15Togowana wam i laulauni naka
ega emoemotiyai ipa matana to gahi yaka to boboyogeya. 16 Bonabona
gowana Kiloda liunei i alugeiyai po to nenae ma to ileta po dewa bag-
ibagiyei apomawamnaawamhabuluna tohouna imahiyeya. 17Wamna
habuluna tu bagibagi hi teina geleteya ma wamna baneina gulawanei
hi lagilagita tataya. U Saitisi tawali hi lowogeya ma oleole baneina hi
luholi po i alalugeiyai ma to nae. 18Malitom ma guletutu wam i laiyoli
gawahi yaka ginouli awai hi tutoulihi hi tugudu po hi ihulu hopunehi.
19Ma iyeta witonugana ugolina nimahiyei wamna ginoulina hi wihulu
hopuneya. 20 Iyeta po uguwa daodaohi ega kabudala po ubona tota
gagalehi. Togowana yohola i kadikadidili ma i luyagohana tahayana to
inugonugotuhugeya po ega emoemotiyai.

21 Lawa ega hit’omam naka iyeta i maga duma. Ugolinei Paulo i nae
po i baha nae ugolihi i pa, ‘Babada, itapa lolowa u baha ota nonoli po
ega Kilita tata gelu haleya, apega apapoe po ginouli awai tata wihuluhi.
22Tamogi geka amalai a palipaliwelemi ipa onanugokadidili. Apega iyai
ina hilage ma tamogi wam awa apo ta haleya. 23Matababana Yaubada
tauna e tanitaniwageu po ugolina a wotalagae naka a tu winoyanoya

upomgei i nei ugoliu 24 po i pa, “Paulo, ega una matomatouta! Sisa
u matana ipa tam una towolo. Ma Yaubada a lunugotootogogei geka
lawahi mitehi o kadakadau, u nimam i hounihi po apega ona hilage.”
25 Ugolinei babada, ipa ona nugokadidili, matababana Yaubada a witu-
maganeya naka a tu winoyanoya awai i palipaliweleu apo ina wawala.
26Tamogi apo bonabona gehouna ugolina tan’omhepa.’

27 Gaogao luwaga hi kokoe ma boga u baneina yohola i alalugeiyai.
Mei upomu tipolinamawamna tubagibagiyenaunugonugohi i kadidili
naka hipuli to tutuliyaliyani. 28 Ega yaka ginouli witewiteina gulawa
u aliyana hi duli ma hi woipipeili po i hopu po boga a dao hi galeya.
Hi tuhagaya naka bogana a dao guli magouna 20. Gulawana hi teini
po to tunae ma hi halena meya. Ma hi tuhagaya naka bogana a dao
guli magouna 15. 29 Yaka hi lowo hi pa, ‘Apo i wam in’omhepa.’ Ega
yaka yogona wohepali wamna u mulina hi halehi ma malatom hi
laihunehuneya. 30Wamna tubagibagiyenahi ileta ipawamnahina lowo
haleya. Wam habuluna hi witenomya ma yogona gehouhi wamna u
naona wihuluna hi itepeya. 31Ma tamogi Paulo i baha nae tu wigawiya
ma hai kapena ugolihi i pa, ‘Inapa gekawamna tu bagibagiyena ega hau
wamhinamamae yaka apega ona luyagohana. 32Ega yaka tu wigawiya
wamna habuluna gulawana hi lautuiyama hi wialugeya po i nae.

33 Malatom i hedali po i nenei ma Paulo lawa atapuhi i lupaliyehi
ipa hina wileta po hina am. Geka pite i baha i pa, ‘O iotonana naka
gaogao luwaga geka amalai. Ma gaogaonana ugolina naka ega awai
ot’omdadani. 34 Ugolinei ma a laupaliyemi ipa ona am babana am
tepanei apo ona lauyagohana. Ma apeega iyai gehouna ina hilage.’
35 Geka bahana u mulina Paulo palawa i waya po atapuhi u matahi ma
Yaubada i mamali po i kokoe ma i tomuya po i ani. 36 Apoma lawahi
hi nugokadidili po hi am. 37 Atapuiyai wamna ugolina naka magouyai
276. 38Hougana atapuhi hi am po emoemotahi naka palawa idagana hi
wihulu hopuneya ipa wamna hina liteyateyaya.

Togowawam i hedali
39 Hougana malitomtom po wamna tu bagibagiyena dobu ega hita

galena tuhagaya. Ma tamogi huhu waibubuna hi galeya. Ma nugotuhu
hi dewaya hi pa emoemotahi yaka apo bubuna ugolina wamna hina
wihepeya. 40 Ega yaka yogona hi lautuinihi po u boga hi mamae ma
hi nehalehi. Ma gasi yabiyabi luwaga gulawei hi panipanihi naka
gulawahi hi lautuinihi. Apomawam u naona dipi hi kukaya ipa togowa
ina lududuya po ina nae u dedeyani. 41 Tamogi goila bubu i geini
naka wamna i wialoni po i’mhepa. Wamna naona i luhanateya po ega
emoemotana ina widagudagu. Ma mulina naka guliguli balubaluhi hi
lauhedali po tupotupona.

42 Tu wigawiya hi iwogatala hi pa hau numa panipani tu mae at-
apuhi hina uni pahihi, po apega iyai ina tuba geleta u dedeyani po
ina lowo. 43 Tamogi gawiya kapenana ega nugonugona ipa Paulo ina
hilage. Ugolineimahaiwiwogatalana i paligolugoluhi. Ma lawa atapuhi
i paliwelehi i pa, ‘Iyawoi tuba hi hanahanapugeya hina lupa tahaya po
hina tuba geleta u dedeyani. 44Ma iyawoi tuba hi inugoniniyeya naka
mayau po wamna tupotupona ugolihi hina womomota ma hina tuba
geleta.’ Geka pite atapuiyai a dewidewiyai ma to geleta u dedeyani.

28
Paulo amaeMelita bonabonana ugolina

1Adewidewiyai to lugeletaudedeyani poumulinamaapomadobuna
lawahi hi paliweliyai naka bonabonana gowana Melita. 2 Gadiwewe
i tugudu po i atatuna po dobuna i wayau ma dobuna lawahi hi
woimahiyena dumiyai po mayau hi ahili po i kokoe ma atapuiyai hi
gigimeiyai po to nae mayouna u liyaliyana. 3 Paulo mayau i gogoni
po i yamapugeya ma mota poyapoya i dewaya po i keula hopu po
Paulona u nimana i lupaniyeya. 4Motana Paulo u nimana i taketakema
dobuna lawahihi galeyapo tuawahihi pa, ‘Geka lawana taunanugote tu
balabalau yaka Yabowaine i wimiheya po u boga ega ita hilage yaka apo
mota ugolinei ina hilage.’ 5Tamogi Paulo egawiyuwa awai ita tuhagaya
ma motana i lipeu hopuneya mayau ebebalana ugolina. 6 Lawahi hai
nugotuhu hi pa apo Paulo hinina ina hahana bo mala emosi ma ina
hilage wowola. Tamogi hi wiotonana dumama ega awai ita meme yaka
nugonugohi hi buiya po hi pa Paulo naka Yabowaine.

7Hipuli gehouna u liyaliyahi naka bonabonana taniwagana a hipuli.
Tauna i weluwiniyai po i woimahiyeiyai po a numa ugolina to mamae
naka iyeta tonuga, tauna gowana Pabiliya. 8Ma amana hinina i guhuli
ma tala i meme haleya po hau ani eno i eneno. Ma Paulo i lui po
i galeya ma i lupali po nimana i huhounihi ugolina naka i luyawahi.
9 Geka dewana i waawala po tu tootogo atapuhi bonabonana ugolina
hi nei Paulo ugolina po i luyawahihi. 10Ma ani’mbenena hi weliweliyai
naka i maga duma. I gelu u hougana naka awai to lauhogalehi naka hi
witoulehi i kadau binei.

PauloMelita i nehaleya po i nae u Loma
11 U bonabonana to mamae naka wamahiya tonuga hi kokoe. Ma u

mulina apoma wam gehouna Alesanilagei houga apapoena u hinena
ma i kobakobau ugolina to gelu. Geka wamna u naona naka talaoloto
luwaga hi gilumihi. 12 To gelu po to nenae naka u Sailakusi to gota po
nokahosi tomamaenaka iyeta tonuga. 13Nokahosima to gelugelu naka
u Legiyam to gota. Malitom po yawana i togo ma malitom meme po u
Puteyoli to gota. 14Noka hosi tu wimulitago gehouhi to tuhagahi ma hi
lupaliyeiyai po mitehi to mae dalabu emosi. Ma to womahili po Loma
ubeina to nenae po to lugeleta. 15 Tu wimulitago u Loma tuwegiyai hi
nonoli po hi nei. Hi liya po hi nenei naka Ani Gimala dobuna u Apiya po
Ani Eno Numahi Tonuga a siga, hi nei po hi galeiyai. Paulo i gagalehi po
Yaubada i mamali ma i nugokadidili.

Paulo amae u Loma
16Hougana u Loma to laugeleta naka Loma tanitaniwagahi Paulo hi

palihaleya po tuawana i mamae. Ma tu wigawiya hi baha po i gagalena
iteteya.

17 Iyeta tonuga u mulina mi Yudeya u Loma hi mamae hai tu tahaya
Paulo i otugehi po hi’mboina. Hi’mtuboina po i kokoe. Ma Paulo i baha
nae ugolihi i pa, ‘Walewalehiu, lawa ega ata wiapapoenihi po googata
hai mae ta wiwaya naka ega ata wiapapoeya. Tamogi hi dewau po u
Yelusalem hi paniu po mi Loma u nimahi hi wodamaneu. 18 Tauhi hi
laubayabayadeu po hai luhogala ipa hina wohaleu. Matababana ega
u powa awai binei ma ipa a hilage. 19 Tamogi mi Yudeya nugotuhuna

hi towolo guduya. Geka dewana i duduwe po luhetala Sisa ugolina a
lupaliyeya. Tamogi u dobu lawahi ega wigou awai ata welehi. 20Noka
binei po a otugemi ipa a galemi ma ta wibaabani. Matababana mi
Isalaela ata wiotonana po witumagana binei geka gulawana pawa-
pawasigei hi paniu.

21 Ma Paulo ugolina hi pa, ‘Ega pepa awai Yudeyagei tota waya tam
bimgei. Ma gasi ega walehita awai tuwegam ita neiyai po tuwegam
apapoena ita dedeya. 22 Tamogi to luhogaleya ipa am nugotuhu una
bahehi po to nonolihi. Matababana geka am boluna naka tupo atapuna
hi kawaiapapoeya, ma to hanapugeya.’

23Ega yaka tu tahayahi Paulomitehi iyeta hi otowi hi pa apo Paulo ina
wibaabani. Noka iyetana ugolina naka bolu baneina i liya mai Paulo
anani mae ugolina. Malatomtomgei ma i deede imahiyeya ma i nae
po aipom. Ma a tuwega Yaubada anani taniwaga ubeina i paliwelehi.
Yesuugolinahina itumaganabineima i ileta ipanugonugohi inabuinihi.
Ugolinei ma Mose a lugagayo po tu bahapiko hai giluma ugolihiyei a
baha i yampaliluweluwehi. 24 A baha ugolina ma lawa gehouhi hi
witumaganama gehouhi eega. 25Ega yaka Paulo a baha emosi umulina
hi’mnoha babana u hayahi winugokahakaha i wawala. A bahana naka
geka pite, i pa, ‘Alugo Woiyawa a wipoyagei Yaubada a tu bahapiko
gowana Isaiya googata ugolihi i ibaabani naka i bahena imahiyeya i pa,
26 “Una nae po geka lawahi ugolihi una baha una pa:
Baha apo ona nonoli tamogi anona apega ona hanapugeya.

Apo ona ihalu tamogi apega awai ona galeya.
27Matababana geka lawahi nugonugohi amaka hi pupu.

Tanigahi amaka hi galigali
mamatahi amaka hi potahi.

Matababanameka po apomatahiyei hina galena
apo tanigahiyei hina lunonola
ma nugonugohiyei hina winugonugotuhu

po hina luhagawilehi tau ugoliu
po a luyawahihi.” ’

28Ma Paulo i baha meme i pa, ‘Taumi ipa ona hanapugeya, Yaubada
a baha luyagohana binei amaka hi niyeya tauhi ega mi Yudeya ugolihi.
Tauhi apo a bahana hina nonoli.’ [29 Paulo geka a bahana u mulina
lawahi mi Yudeya hi’mnoha. Tuawahi awa hi igamogahigahi ma
hi’mnoha po hi nae.]

30 Paulo noka hosi anani mae i imiheya ma i mamae naka bolima
luwaga. Ma iyawoi tu galenana hi nenei naka atapuhi i kaohehi po i
weluwinihi. 31 Ega a nugopilipili awai ma a nugokadidilina Yaubada
anani taniwaga i guuguyeya po Guyau Yesu Keliso i iatatiyaneya.

LOMA
Tuwega dewadewana

1 Tau Paulo, Yesu Keliso a tu bagibagi po tu wituwetuwega Yaubada i
otugeu po i houna kahau ipa tuwega dewadewana a guuguyeya. 2Geka
tuwegana dewadewana naka lolowa Yaubada i paliwitumaganeya a tu
bahapiko uyahihiyei. Mei Yaubada a Buka waiwoiyawana u hinena hi
gilugilumi pite, 3naka tauna Natuna ata Guyau Yesu Keliso binei. Lawa
ata kamna i wogodadani po Dawita a gugunigei i nei. 4Hilage uyahinei
ma Yaubada a manini waiwoiyawanei i witowoli po alugo anu tupo i
wogeleteya naka tauna Yaubada Natuna. 5 Tauna uyahinei Yaubada i
lunugotootogogeu po wituwetuwega bagibagina i weleu Keliso gowana
binei. Ma ipa lawa tupo atapuhi witumaganawiponawogona a litahata-
haehi. 6 Geka gasi taumi u Loma tu mae a luwitanimi. Taumi iyawoi
Yaubada i otugemi ipa Yesu Keliso galinei.

7Uyahinei ma a yamgiluma taumi atapumi u Loma tu mae uyahimi.
Taumi Yaubada i luhogalemi po i otugemi ipa tauna a lawa wai-
woiyawami taumi.
Yaubada Amata po Guyau Yesu Keliso hai lunogotootogo po hai nugo-

dumola hinamelabenimi.
8Yesu Keliso uyahinei u Yaubada amamala tahaeya atapumi bimiyei,

babana lawa tupo atapuna omiwitumaganahe inoyanoyageya. 9Houga
magomagouna u lupali u hinehi a nugonugotuhumi. Ma Yaubada
e laimoineu. Tauna Natuna tuwegana dewadewana a guuguyeya
uyahinei nugonugou atapunei a pupouleya. 10A laupali naka ipa iyowai
ma Yaubada a nugotuhu awotagoyama geka hougana tahaya ina hoeya
po apo a dadanimi.

11 Matababana nugonugou baneina ipa a galemi po Alugo Woiyawa
a ombenenagei a wikadidilimi. 12 Naka ipa taumi po tau ta
haguhagu meta, taumi omi witumaganagei po tau u witumaganagei.
13Walewalehiu, ipa ona hanapugeya naka houga i dao u nugotuhu ipa
a dadanimi tamogi ega emoemotau. Ma nugonugou ipa u hayami
gehoumi a winugobuinimi po mei tu meuputa lawahi u hayahi a
inugobuinihi.

14 Tau u yagayaga ipa a lidumaluya po tuwegana dewadewana a
guguyeya mi Giliki po ega mi Giliki uyahihi tu hanahanapu po ega tu
hanahanapu uyahihi. 15 Uyahinei ma u nugotuhu baneina ipa tuwega
dewadewana gasi a guguyeya taumi u Loma tumae uyahimi.

16 Tuwega dewadewana binei ega ata ihinimaya. Tauna Yaubada a
manini po uyahinei tu witumagana ataputa ina wiluyagohanita. Mi
Yudeya to tahaya ma apoma taumi ega mi Yudeya. 17 Matababana
tuwega dewadewana u hinena Yaubada i wogeleteya iyowai apo lawa
ina houna idumaluta ata witumaganagei po houga magomagouna tana
itumagana. Mei Yaubada a Buka i bahebaheya pite i pa, ‘Yaubada lawa a
witumaganagei apo ina houna idumaluya po luyagohana ina tuhagaya.’

Tumehipuli hai dewa apapoe
18 Yaubada a uyogigai yadei e woogeleteya tu meuputa hai apa-

poe po hai mepowa atapuhi ubeihi. Iyawoi hai dewa apapoegei

ma Yaubada kawamoinana he guduguduya a uyogigai e woogeleteya
uyahihi. 19 Matababana iyowai ma apo Yaubada hina hanahana-
pugeyanaka i lugeletenadumayababanaYaubada iwogeleteyauyahihi.
20 Yaubada hipuli i wawali hougana a dewa laugowagowadahi naka
manini tuwetuwenai po kamnagegehi uyahihiyei amaka lawahi galehi.
Yaka ega emoemotana tauhi lawahi hina pa, ‘Ega tota hanapugeya.’

21Hawena Yaubada hi hanapugeya ma tamogi ega hita wotalagiyeya.
Naka tauna Yaubada ma ega hita imaamala uyahina. Ma hai winu-
gonugotuhu hi ineyabayababa po nugonugohi kwakwawihi uguwa i
wihogohi. 22 Hi baha hi pa, ‘Amaka ta hanapu,’ tamogi hi buuwa.
23 Yaubada Memewahagana wotalagiyenana hi wobuiya po talaoloto
galenahi mei lawa bo kiu bo gamogamo bomota ega hita memewahaga
uyahihi he wotalagae.

24 Uyahinei ma noka lawahi Yaubada i wele halehi po ginouli gob-
ugobuhi nugonugohi he lauhogaleya he wootagoya. Ma u hayahi
dewa waitepahinihinimayahi hinihiyei he dewadewahi. 25 Yaubada
kawamoinana hi buiya po koyama. Ma Yaubada nimana ginoulihi he
wootalagiyehi ma Tu wiwawalihi ega hita wootalagiyeya. Tauna ipa ta
wotalagiyeya houga tuwetuwenai. Moina.

26 Geka binei ma Yaubada i wele halehi hini a luhogala apapoena
uyahina. Hai wiwine hinihi wibagibagi imahihi hi buiya po he ibag-
ibagi yabayababahi. 27 Ma emoemotana gasi mei ololotohi. Witulana
moinana wawine mitehi hi buiya po ololoto yawa hini luhogalanei
he lauhogalena mehi. Ololoto yawa dewa waitepahinihinimayahi he
dewedewehi po anona wimeiha he igeina meya u tepahi hai dewa
apapoemihana.

28 Noka lawahi ega nugonugohi Yaubada hanapuna moinana u nu-
gonugohi ina memae. Geka binei ma Yaubada i wele halehi winugonu-
gotuhu apapoehi po mae apapoehi uyahihi. 29 Tauhi mepowa po mae
apapoehi po omboho po powa galenahi tapuhi po tapuhi nugonugohi i
wihogohi. Omgenagenalili po omunugo po wogalahi po wikoyakoyama
po witagagala i wihogohi. Tauhi tu wiyalutu po 30 tu wibenabenama
koyakoyama po Yaubada tu wihinigigiyenana po tu wiponahahalenana
po tu kawayagala po tu nugogegae po apapoe tu wiwawalihi po hina
po ama tu wiponahahalenahi. 31 Ma tauhi buuwa po ega tu wipon-
awogo po ega tu luhogala po tu tanigapota po ega tu lunugotootogo.
32 Tauhi hi hanapugeya Yaubada a lugagayo dumadumaluna i baheya
naka lawa geka pite tu mae hai meiha hilage. Tamogi dewa gawatana
ega tunawana hita dewadewaya ma iyawoi he dewedewehi naka he
laihunahi.

2
Yaubada a libahibahi

1 Tulau, tam iyai lawa gehouhi e gagalena iapapoenihi naka ega om
ani bowi gehouna. Matababana om galena iapapoena naka tam e igou
mem babana tam gasi dewahi e dewedewehi. 2 Lawa dewa geka pite
he dewadewahi ta hanapugeya naka Yaubada apo a dumalugei ina
libahibahihi. 3Ma tam, tulau, geka dewahi emotahi e dewadewahi ma
lawa gehouhi bihiyei ma e gagalena iapapoe. Om nugotuhu u pa apo
Yaubada a luhetala una lowo haleya, bo? 4Nugote a lunugohegoya po

upuhegoya po luhinihegoya u galena ihabuluhi, bo? Moina ega uta
hanapugeya naka Yaubada a lunugohegoya e iletam ipa una nugobui?

5 Tamogi om tanigapota po om upudodola binei om meiha e up-
upumagiyeya. Hougana Yaubada a uyogigai po a dumalu libahibahina
ina woogeleteya iyetana uyahina om meiha apo ina lata duma.
6Matababana lawaemosi po emosi awai i dewadewayaapoYaubada ina
wimihena tagoya. 7 Lawa gehouhi dewa dewadewahi he dewedewena
gawahihi ipa Yaubada a wiwasawasa po wiyateyate po luyagohana
memewahagana he bibiheya, tauhi apo Yaubada yautu tuwetuwenai
ina welehi. 8Ma tamogi lawa gehouhi he yamgaganu po dewadumalu
he ihinigigiyeya ipa dewa apapoe hina wootagoya, tauhi apo Yaubada a
uyogigai po a wimeiha hina wialonihi. 9 Lawa atapuhi dewa apapoena
he dewedeweya apo hiniwiyuwa po nugowiyuwa hina wialonihi. Mi
Yudeya Yaubada ina wimihena tahatahaeta ma apoma tauhi ega mi
Yudeya. 10 Ma tu dewadumalu ataputa apo Yaubada a wiwasawasa
po wiyateyate po nugodumola ina weleta. Mi Yudeya Yaubada ina
wimihena tahaeta ma apoma gasi tauhi ega mi Yudeya. 11Matababana
Yaubada ega lawa ita gagalena kahahi.

12 IyawoiMosea lugagayoyohola egahitanonolimadewaapapoehihi
dewadewahi apega lugagayona uyahinei libahibahi hinawialonima at-
apuhi apohina hilage. Ma iyawoiMose a lugagayohi noonoli po uyahihi
ma apapoe hi dewadewahi apo lugagayona uyahinei libahibahi hina
wialoni. 13 Matababana ega lugagayo nonolana uyahina ma Yaubada
lawa ita huhouna idumaluhi. Ma lugagayo metagona uyahina ma lawa
e huhouna idumaluhi. 14 Tauhi ega mi Yudeya Mose a lugagayo ega
uyahihi, tamogi mehougana nugotuhugei ma Mose a lugagayo awai
i bahebahehi hina wotagoya naka tauna hai lugagayo. Hawena ega
Mose a lugagayo hita waya ma naka dewana hi dewedeweya tauna hai
lugagayo. 15 Tauhi Mose a lugagayo awai i bahebaheya dewatagona
uyahina i wogeleteya naka lugagayona amaka u nugonugohi i gilumi.
Uyahinei hi hanapugeya mehougana hai dewa hi dumalu bo eega.
Matababana nugotuhu laugelegeletanana houga gehouna e igouhi po
houga gehouna e towotowolo guduhi. 16 Yaka iyeta geka tuwegana
dewadewana a guuguyeya apo emoemotanamei noka iyetana uyahina.
Hougana apo Yaubada Yesu Keliso uyahinei lawa atapuhi hai nugotuhu
gowagowadahi ina libahibahihi.

Mi YudeyamaMose a lugagayo
17Ma tam iyowai po u bahena mem po u pa tam Yudeyagei gehouna

po Mose a lugagayo uyahina u luwahala po Yaubada a hagu bimgei e
nugonugogegeya. 18Ma Yaubada a luhogala ipa awai una dewadewaya
nakauhanapugeyapodewadewadewanauhanapugeyababanaMosea
lugagayogeihiwiatatiyem. 19Uhanapugenamemnaka tamtumatakeke
tu tahaehi po iyawoi hoi uguwa tumaehai yayata tam. 20Ma tambuuwa
tu lidumaluhi po logaloga hai tu wiatatiyana. Ma u hanapugeya naka
Mose a lugagayo u hinena hanapu po kawamoina atapuna e memae.
21 Ma iyowai po tam lawa gehouhi e iatatiyehi ma ega uta iatatiyena
mem? Om guguya u pa, ‘Ega ona danedanene,’ ma tam e danedanene?
22Om baha u pa, ‘Ega ona matamatamaga,’ ma tam e matamatamaga?
Tam talaoloto e ihinigigiyehi hai ani’mbenena e danedanenehi, bo?
23Taumi Yaubada a lugagayo o wiwaya binei o nugonugogegae. Tamogi

a lugagayohi o lauemulihi uyahihiyei Yaubada o lauhopuneya, bo?
24Matababana Yaubada a Buka i baheya i pa, ‘Taumi omi dewa bihiyei
ma tumeuputa Yaubada gowana he idibogi.’

25 Inapa Mose a lugagayo ona wootagoya yaka wekiwekilala hini
omhapina o wiwaya naka waianona. Ma inapa lugagayo ega ona
wootagoya yaka omi wekiwekilalana ega anona. 26Uyahinei ma inapa
lawa ega waiwekiwekilalanama lugagayo dewana ina wootagoya naka
Yaubadaapo ina galeya taunamei lawawaiwekiwekilalana. 27Uyahinei
ma iyawoihinihi egawaiwekiwekilalahima lugagayohewootagoyaapo
taumihinawigoumi. Babana taumi lugagayona tunonolinapowaiweki-
wekilalami ma lugagayona awai i bahebaheya o iponahahaleneya.

28Yaka lawa awai awekiwekilala hota hini omhapina lawa nimahiyei
hi dewadewayanaka taunaegaYudeyadumana. 29Tamogi lawaYudeya
dumana nugonugona u hinena naka waiwekiwekilalana. Ega lugagayo
a bagibagigeimaYaubadaAlugona a bagibagigei. Nugote lawa geka pite
apega lawa hina huneyama Yaubada apo ina huneya.

3
1Yaka dewa awai dewadewana binei ma ipami Yudeya lawa gehouhi

hita gelagonihi? Ma u hinihi wekiwekilala hi huhounihi a dewadewa
awai? 2Baha dumana tauhi dewa atapuna tu lugogonina. Matababana
tauhi lawa tahatahaya dumahi Yaubada a baha i laudamaneya uyahihi.

3Ma itapa mi Yudeya gehouhi ega hita itumagana naka apo iyowai?
Apo tu lunugoluwaluwaga ubeihi ma Yaubada a paliwitumagana ega
ina limoineya, bo? 4 Apeega. Hawena lawa atapuhi he ikoyakoyama
ma Yaubada apega ina koyama. Amaka mei Yaubada a Buka uyahina
hi gilugilumi pite hi pa,
‘Om baha uyahihi ipa lawa hina kawaidumalugem.

Hoi luhetala om baha ina dumalu po apega lawa hina panim.’
5 Tamogi inapa ata dewa apapoe Yaubada a dewa dewadewana e

woogeleteya ma awai binei apo ina igouta. Nugote tauna ega tu
lidumadumalu, bo? (Geka tu mehipuli ata nugotuhugei ta ibaabani.)
6 Apeega. Matababana inapa Yaubada ega a dumalu ega emoemotana
po tu mehipuli ina libahibahita? 7 Yaka ata wikoyakoyamagei apo
Yaubada a wiwasawasa po a dumalu ta woogeleteya awai binei ma
apo gou ta wiwaya mei tauta tu apapoe? 8 Ma nugote dewa apapoehi
ta dewedewehi uyahihiyei ma apo Yaubada a dewadewa ta galena
tuhagaya, bo? Apeega. Lawa gehouhi geka wiatatiyanana binei ma hi
paliguyoguyogeu. Ma a dumalu tauhi apo gou hina waya.

Ega iyai gehouna ita dumalu
9Ma iyowai? Tauyai mi Yudeya to dewadewa duma ma apoma lawa

gehouhi, bo? Eega duma. Matababana amaka ta wogeleteya naka
tauyaimiYudeyapo taumi egamiYudeyaataputa emoemotata. Ataputa
apapoe a manini u hinena ta memae. 10Amaka mei Yaubada a Buka u
hinena hi gilugilumi pite hi pa,
‘Ega iyai gehouna ita dumalu, eega duma.

11Ega iyai gehouna ita hanapu
po ega iyai Yaubada ita bibiheya.

12Lawa atapuhi Yaubada hi meme puputeya
po hi welupowa.

Ega iyai dewa dumadumaluna ita dewedeweya, eega duma.
13Tauhi gamohi gobu i wihogoya.

Koyama apapoehi menahi i weluteeteya po e hopuhopu.
Ipilihiyei baha e hopuhopumei mota dewa niwona.
14Hai baha naka wogalahi po wihapona i wihogohi.

15Lawa omunugona uyahina hi teyateya duma.
16 Meka hai nae uyahihi naka uyawe apapoe po winugoapapoe u
uyawehi e memaema he nenehaleya.

17Ma nugodumola tahayana ega hita hanapugeya,
18po gasi Yaubadamatoutana umatahi ega ita memae.’

19Maamalai ta hanapugeyaMose a lugagayo awai i bahebaheya naka
e bahebahena niyeya iyawoi lugagayo u hinena tu mae uyahihi. Yaka
naka uyahina ma lawa apega hin’ompaligudugudu ma Yaubada apo
lawaataputa ina libahibahita. 20Matababanaapega iyai gehouna inapa,
‘Yaubada umatana tau a dumalu babana a lugagayo awai i bahebaheya
atapuna a metagoya.’ Lugagayo a bagibagi lawa e dewahi po he galena
mehi naka hi apapoe.

Yaubada i houna idumaluta
21 Tamogi iyowai Yaubada lawa i huhouna idumaluta tauna mitehi

naka amaka i wogeleteya. Lugagayo ega a tupo awai geka dewana
uyahina. Hawena Mose a lugagayo po tu bahapiko geka dewana hi
paligeleteya tamogi ega hai tupo awai. 22 Yesu Keliso witumaganana
uyahinei Yaubada lawa e huhouna idumaluta. Geka pite dewa Yaubada
e dewedeweya tu witumagana ataputa uyahita babana ega meka ani
kahana. 23Tumehipuli ataputa tu apapoe po Yaubada a wiwasawasa ta
mepeu haleya. 24Ma tamogi Yaubada anani’mbenena lunugotootogogei
lawa ataputa Yesu Keliso a wimeihagei i houna idumaluta po i lupena
haleta. 25 Yaubada Yesu i yambeneneya naka talana tauna ata apapoe
ani paligigilahi po apo lawa ata witumaganagei tana ialoni. Geka
dewana Yaubada i deweya ipa a dewadumalu ina wogeleteya. Mataba-
bana houga hi kokoe u hinehi tauna lawahai apapoe i nugoyatogehi po i
galenahalehi. 26Magekahougana a dewadumalu i laimoineyanatuna a
hilage uyahinei. Yaka lawa ata powa e genogenogehi ta galena tuhagaya
po i laugeleteya naka tauna i dumalu po Yesu tu witumagana ataputa e
huhouna idumaluta.

27 Uyahinei ma apo awai ta nugogegeya? Ega awai. Ma awai binei
po geka pite? Paligigila ta wiwaya ega ata dewa dewadewahi bihiyei,
ma ata witumaganagei. 28 Matababana amaka ta galena tuhagaya
naka Yaubada lawa e huhouna idumaluta ata witumaganagei ma ega
lugagayo wotagona uyahinei. 29 Yaubada naka mi Yudeya tunawata
ata Yaubada, bo? Eega, ma gasi tauhi ega mi Yudeya hai Yaubada.
30Yaubada tauna emosi. Uyahinei mami Yudeya ata witumaganagei po
tauhi egami Yudeyahaiwitumaganagei inahouna idumaluta. 31Amaka
mahekigekawitumaganabineimaMosea lugagayo tahouna liyeya, bo?
Eega awai. Tamogi ipa lugagayo a tupo uyahina ina towotowolo.

4
Abelaham ani galenana

1 Gogata tahatahayana Abelaham awai i tutuhagaya apo iyowai ta
baheya? 2 Itapa dewa i dewedewehi uyahihiyei ma Yaubada ita houna

idumaluya apo anani nugogegae. Tamogi ega emoemotana Yaubada u
matana, 3 babana Yaubada a Buka u hinena i baheya i pa, ‘Abelaham
Yaubada i witumaganeya ma a witumaganana binei Yaubada i hiyawi
po tauna lawa dumadumaluna.’ 4 Lawa wobagibagina waimeihana.
Tamogi ameihana naka ega ani’mbenenama a luhilagemihana. 5Lawa
awai ega a bagibagi ma e itumagana Yaubada uyahina naka tauna tu
apapoe e palipaligigilihi. Naka lawana awitumagana bineima Yaubada
naona ewoteyateya uyahina. 6Hougana Yaubada lawa gehouna e gaga-
leya po tauna umatana i dumalu ega a bagibagigeima awitumaganagei
naka kaohana tauna Dawita i bahebaheya i pa,
7 ‘Iyawoi hai mepowa Yaubada i palipaligigilihi

po hai apapoe i huhouna liyehi naka tauhi tu kaoha.
8Lawa awai a apapoe Guyau ega ita hiyahiyawi naka tauna tu kaoha.’
9 Geka kaohana Dawita i bahebaheya naka lawa hinihi hapihapihi
waiwekiwekilalahi tunawahi galihiyei, bo? Eega duma. Lawa ega
waiwekiwekilalahi gasi tauhi galihiyei. Yaka amaka a bahena tahaeya
a pa, ‘Abelaham Yaubada i witumaganeya po a witumaganana binei
Yaubada ihiyawi tauna lawadumadumaluna.’ 10Gekadewanameyanai
iwawala? Yohola egaAbelahamawekiwekilala hita houni, bo amaka hi
houni ma i wawala? Yohola ega Abelaham a wekiwekilala hita houni
ma geka dewana i wawala. 11 Naka hougana ega a wekiwekilala hita
houni mawekiwekilalana ipa ina wogeleteya naka a witumagana binei
Yaubada i hiyahiyawi tauna lawa dumadumaluna. Geka anona naka
iyawoi ega waiwekiwekilalahi ma hi itumaganeya Yaubada e huhouna
idumaluhi, Abelaham gogahi tauna. 12 Ma iyawoi waiwekiwekilalahi
gasi tauta gogata. Ega waiwekiwekilalahi yawa ma iyawoi gogatana
Abelaham yohola ega a wekiwekilala hita houni ma a witumagana
mamaena hememe tagoya naka tauhi gasi gogahi.

Witumaganagei Yaubada a paliwitumagana tawaya
13Yaubada Abelahammanagona i palipaliwitumaganehi ipa apo hip-

uli tupo wohepali ina taniwageya. Ma ega Abelaham lugagayo ita
iponawogogeya binei ma a witumagana binei Yaubada i hiyawi tauna
lawa dumadumaluna po naka a paliwitumaganana i dewa tagoya. 14Ma
itapa Yaubada a paliwitumagana lawa lugagayo tu wiponawogogena
ita welewelehi, naka apo ata witumagana ega anona po gasi Yaubada
a paliwitumagana ega anona. 15 Matababana lugagayo naka Yaubada
a uyogigai e neneiyai. Ma meka hosi ega lugagayo naka hosi apega
lugagayo tulagonana.

16 Yaka naka paliwitumaganana tauta tu witumagana uyahita i
memae. Geka binei ma paliwitumaganana a kadidili i ludamaneya
Abelaham googana atapuhi uyahihi mei ani’mbenena, egamihana. Ega
tauta tu wilugagayo tunawata uyahita ma gasi tauhi lugagayo ega hita
nonoli ma hi witumagana mei Abelaham i itumagana. Uyahinei Abela-
hamtaunaataputagogata tahatahayana, 17meiYaubadaaBukauyahina
hi gilugilumi pite hi pa, ‘A winaganim po tam hipuli atapuhi gogahi.’
Abelaham Yaubada i itumaganeya yaka naka tauna lawa hilahilagehi
e lauyawahihi po ginouli wouhi e dewahi po he waawala naka binei
Yaubada umatana tauta gogata Abelaham.

18Abelahamanaiwitumaganana i otonana ipa Yaubada amanago ina
liwawali. Hawena a paliwitumagana anona ega ita galeya ma tamogi

yohola anai witumaganana i memae. Ega yaka tauna ataputa gogata
amakamei Yaubada a Buka uyahina hi bahebaheya pite hi pa, ‘Googam
haimaga apomei ubonamagouhi.’ 19Nokahougana tauna abolimamei
100po i nugotuhumeyahininanaka amaka i tapiya po ega emoemotana
agona Sela tewela ina guni. Tamogi a witumagana ega ita tapiya.
20 Ma a witumagana ega ita nehaleya po Yaubada a paliwitumagana
ega ita lunugoluwaluwageya. Tamogi a witumagana i nugokadidili
po Yaubada i wotalagiyeya. 21 Tauna u nugonugona i kadidili duma
naka Yaubada awai i palipaliwitumaganeya emoemotana apo ina de-
waya. 22 Geka binei ma a witumaganagei, ‘Yaubada i hiyawi tauna
lawa dumadumaluna.’ 23 Naka bahana i bahebaheya ega Abelaham
tunawana binei, 24ma ataputa ubeita. Yaubada ta witumaganeya tauna
Yesu ata Guyau hilage uyahinei i itowolo meya apo ina hiyawita tauta
lawa dumadumaluta. 25 Ma ata apapoe bihiyei Yesu hi wihilageni po
hilage uyahinei ma Yaubada i witowolo meya ipa ina houna idumaluta
umatana.

5
Yaubadamitehi ta dumalu

1 Uyahinei ma geka hougana Yaubada i houna idumaluta ata witu-
maganagei. Ma ata Guyau Yesu Keliso uyahinei tauta Yaubada mitehi
ta witulana a nugodumolata. 2 Witumaganagei Yesu tauna i luiyeta
Yaubada a lunugotootogo u hinena po amalai ta memae. Ma Yaubada
a wiwasawasa wialonana ta iotonaneya anai witumagana lagonata ta
kaokaoheya. 3 Ma gasi ata pilipili u hinehi ta kaokaoha babana ta
hanapugeyapilipili taunaomtaibagibagi eneneiyai. 4Maomtaibagibagi
tauna Yaubada a galena idewadewa e neneiyai. Ma galena idewadewa
tauna witumagana a wiotonana e neneiyai. 5Ma geka witumaganana
a wiotonana ega ita inugoapapoenita babana Yaubada anani’mbenena
uyahita AlugoWoiyawa uyahinei amaka luhogala i hiwoga hopuneya u
nugonugota.

6 Yohola tauta ega emoemotata ipa apo ta hagu meta ma Yaubada
a kabudala i inagani uyahina Keliso tu apapoe ubeita i hilage. 7 Ega
emoemotana po lawa gehouna ina hilage tu dewadewa binei. Nugote
mekapo lawagehouna i nugomotuemoemotanaapo lawadewadewana
binei inahilage. 8Tamogi iyowaiYaubadaa luhogala tautaubeita amaka
i wogeleteya? A luhogala i woogeleteya naka tauta yohola ta gobugobu
ma Keliso ubeita i hilage.

9Tauna talana a kololo binei tauta amalai Yaubadamitehi ta dumalu.
Uyahinei amalai ta hanapugena dumaya naka Yaubada a luuyogigai
apega ta wialoni babana Keliso amaka i hilage ubeita. 10Tauta Yaubada
a gawiya ma Natuna a hilage binei i witulaneta. Uyahinei amalai tauta
Yaubada a lawa yaka a luyagohanagei apo ina luyawahita. 11 Tamogi
eganoka tunawanamaYaubadauyahina takaokaohababanaataGuyau
Yesu Keliso uyahinei amalai winugoemota ta wialoni.

AdammaKeliso
12 Lawa emosi a apapoe tepanei ma apapoe i hopu mai hoi hipuli, po

apapoena naka hilage mitehi hi hopu mai. Geka binei ma hilagena i
gunanohaya po lawa ataputa ta hilage pahita babana ataputa ta apapoe.
13 Yohola ega Mose lugagayo ita gilumi ma apapoe i netahaya mai.
Ma meka hosi ega lugagayo naka Yaubada apapoe wimeihana apo ina

galena haleya. 14 Tamogi Adam a houga ma i nei po Mose a houga u
hinena hilage lawa atapuhi i tanitaniwagehi. Hawena lawa gehouhi hai
apapoe ega mei Adam hougana Yaubada i iponahahaleneya ma tamogi
hilage i itaniwagehi. Lawa apomuliyei ina nenei naka tautauna Adam i
dewaya.

15 Ma tamogi hai luwagahi ega emoemotahi babana Yaubada
anani’mbenena ega mei Adam a apapoe. Moina lawa emosi a apapoe
binei ma lawa ataputa ta hilage. Tamogi Yaubada a lunugotootogo
i lata lagona. Ma gasi anani’mbenena ega mihana lawa boluta ta
ialoni lawa emosi Yesu Keliso a nugohalena i lata lagona. 16 Ma
Yaubada anani’mbenenana a dewadewa ega mei noka lawana emosi a
apapoe. Matababana lawa emosi a apapoe binei ma libahibahi gouna
lawa ataputa ta wialoni. Hawena ata apapoe hi maga ma Yaubada
anani’mbenena ega mihana i dewaya po i houna idumaluta. 17Moina
dumana Adam a apapoe binei ma apapoe wimeihana hilage i tugudu
po i taniwaga lawa emosi tepanei. Tamogi lawa emosi Yesu Keliso
awai i dewadewaya naka anona i lata duma. Ma iyawoi Yaubada a
lunugotootogo ta ialoni ega ita kawamihetama i houna idumaluta tauna
mitehi. Tauta apo hoi luyagohana Yesu Keliso uyahinei ta witaniwaga.

18Uyahinei lawa emosi hota a apapoe tepaneima tumehipuli ataputa
libahibahi gouna ta wialoni. Ma lawa gehouna a dewadumalu tepanei
ataputa i houna idumaluta po luyagohana i weleta. 19Ma lawa emosi
a taniwaga lagona tepanei ataputa ta welupowa, mei gasi lawa emosi a
wiponawogo tepanei Yaubada apo ina houna idumaluta taunamitehi.

20Mose a lugagayo i lui mai po ipa apapoe ina wilataya. Tamogi meka
hosi apapoe i lalata naka hosi Yaubada a lunugotootogo i lata lagona.
21Uyahinei amaka mei apapoe wimeihana hilage i tanitaniwaga. Naka
pite emoemotana gasi mei dewadumalugei Yaubada a lunugotootogo e
itaniwaga. Tauna eweluwinita po luyagohana tuwetuwenai YesuKeliso
ata Guyau uyahinei ta wiwaya.

6
Kelisomitehi ta luyagohana

1Heki awai apo ta baheya? Tauta ipa hoi apapoe ta meme gawata po
apo Yaubada a lunugotootogo ina lata, bo? 2Eega duma. Tauta galenata
mei tu hilahilage po apapoe apega mayana ta waya ma iyowai po apo
ta meme gawata apapoe u hinena? 3Matababana ta hanapugeya naka
hougana bapatiso ta wiwaya ata wiemota Yesu Keliso mitehi naka ta
hilage gogona. 4 Uyahinei hougana ta ibapatiso naka Keliso mitehi ta
hilage po hi guluwa gogoneta. Geka binei ma Amana anai wasawasana
hilage uyahinei i itowolo meya naka pite gasi tauta apo luyagohana
wouna uyahina ta meimahi.

5Maamaka tauta tawiemota taunamitehi a hilage uhinena. Yaka apo
tauna po tauta ta wiemota a towolo meme uyahina. 6 Ta hanapugeya
naka ata kamna odubohi amaka Keliso hi witake gogonehi. Yaka hinita
hai kamna gobugobuhi hai kadidili amaka i bohohi po apega apapoe
uyahina tana itubagibagi. 7Matababanahougana lawaehilahilagenaka
amaka apapoe a panipani e gunagagi.

8 Inapa Keliso mitehi ta hilage gogona yaka ta witumagana tauna
mitehi apo ta luyagohana gogona. 9Matababana ta hanapugeya naka

Keliso hilage uyahinei i towotowolo apega ina hilage meme. Hilage
a manini tauna uyahina amaka i kokoe. 10 Ma mala emosi hotana i
hilage yaka apapoe a manini tauna uyahina amaka i kokoe po amalai
luyagohanana emimiyeya naka Yaubada binei e memae.

11 Uyahinei tauta apapoe a tupo uyahina ta hanapugena meta naka
amaka ta hilage ma Yesu Keliso uyahinei Yaubada binei ta memae.
12 Apapoe ega ona palihaleya po hinimi a dewa gobugobuhi ina tani-
taniwagemi po hai luhogala ona wootagohi. 13 Ega hinimi gutagutahi
ona palihalehi po hina ibagibagihi dewa apapoe ubeihi. Tamogi ona
palihalena memi Yaubada uyahina mei lawa hoi hilage i lauyawahimi.
Hinimi atapunaonapalihaleya taunauyahinapodewadumalubinei ina
ibagibagimi. 14Apapoe ega ina tanitaniwagemi babana ega lugagayogei
ota memaema Yaubada a lunugotootogogei.

Dewadumalu a tu bagibagi
15 Heki apoma iyowai? Tauta ipa apapoe ta meme tagoya babana

ega lugagayogei tata memae ma Yaubada a lunugotootogogei, bo? Eega
duma. 16 Ta hanapugena dumaya naka inapa lawa gehouna uyahina
ta palihalena meta ipa ta witubagibagi naka moinana tauta naka tani-
wagana ta iponawogogeya, a tu bagibagi. Inapa apapoe uyahina ta
palihalena meta yaka apo ta hilage ma inapa Yaubada tana iponawo-
gogeya yaka apo ina houna idumaluta? 17 Tamogi Yaubada a maa-
mali, matababana lolowa apapoe i ibagibagimi ma amalai wiatatiyana
galenana gehouna o wiwaya po wiatatiyanana uyahina nugonugomi
hinehiyei o iponawogogeya. 18 Ma apapoegei Yaubada i wihalemi, po
amalai taumi dewadumalu a tu bagibagi.

19 Iyowai lawa he idedede uyahimi naka pitenana a idedede witubag-
ibagi binei babana omi hanapu ega hita lata. Lolowa hinimi gutahi
gehouhi o palihalehi po o ibagibagihi mae gobugobuhi po apapoehi
uyahihi po apapoe i ibagibagimi. Emoemotana mei amalai, hinimi
gutahi ona palihalehi po ona wibagibagihi dewadumalu uyahina po
mae waiwoiyawana binei ona itubagibagi. 20 Hougana tauta apapoe
i ibagibagita ega kikina dewadumalu tata galena tuhagaya. 21 Naka
dewahi amalai ta ihinimaehi. Ma tamogi lolowa ta dewedewehi uyahihi
awai dewadewana ta tuhagaya? Naka dewahi ta dewadewahi umulina
apo hilage ta wialoni. 22 Tamogi amalai apapoe a panipaniyei Yaubada
i wihaleta po tauta Yaubada a tu bagibagi. Ata witubagibagi mihana
apo mae waiwoiyawana tauna uyahina ta tuhagaya po u mulina apo
luyagohana tuwetuwenai ta wialoni. 23Matababana apapoe a wimeiha
naka hilage. Ma Yaubada anani’mbenena egamihana naka luyagohana
tuwetuwenai ata Guyau Yesu Keliso uyahina.

7
Ani galena tawine uyahina

1 Walewalehiu, awai ipa apo a bahebaheya naka o hanapugena
dumaya babana atapumi lugagayo o hanapugeya. Mose a lugagayo
naka lawa e tanitaniwageya a siga lawana a luyagohana hoi hipuli ina
kokoe. 2 Ani galenana mei wawine tawitawinena. Lugagayogei apo
wawinena agona uyahina ina memae a siga olotona ina hilage. Tamogi
inapa olotona ina hilage yaka lugagayo wawinena i panipanilawiteya

olotona uyahina amaka i gunagagi. 3Uyahinei inapa agona yohola ina
lauyagohana ma wawinena oloto gehouna mitehi hina memae yaka
naka tauna gowana tu matamaga. Tamogi inapa agona ina hilage yaka
lugagayogei tauna ega hoi panipani ita memae po apega gowana tu
matamaga inapa oloto gehouna ina lawagi.

4Walewalehiu, emoemotana gasi mei tauta. Lugagayo uyahina tauta
amaka ta hilage, babana Keliso hoi ani take i hilage. Ma tauna hilage
uyahinei Yaubada i witowolo meya po tauta tauna galinei ipa ta ugo
imahi Yaubadabinei. 5Matababanahougana tunawata atanugotuhugei
ta memae naka lugagayo ata kamna gobugobuhi u hinita i lidaguhi po
hi wobagibagi ipa ta ugo imahi hilage binei. 6 Tamogi amalai lugagayo
a panipani uyahina amaka ta gunagagita babana noka ginoulina i
womomohita amaka ta hilage haleya. Uyahinei ma tauta ega lugagayo
odubona gilugilumana uyahina tata wobagibagi ma Alugo Woiyawa a
luyagohana wouna uyahina ta wobagibagi.

Lugagayoma apapoe
7 Heki, apoma awai apo ta baheya? Ta baha tana pa lugagayo naka

apapoe, bo? Eega duma. Tamogi itapa ega lugagayo apega apapoe
ata hanapugeya. Itapa lugagayo ega ita baheya geka pite ita pa, ‘Awai
lawa gehouna galinei ega una lauhogaleya,’ apega ata hanapugeya naka
luhogala galenananokapite ememae. 8Tamogi lugagayonauyahinama
apapoe a gaogao i tuhagaya po luhogala yambohona galenana tapuna
po tapuna u nugonugou e haugeleteya. Itapa ega lugagayo, apapoe
apega galenana ata hanapugeya. 9 Tau gasi lolowa lugagayona ega ata
hanapugeya naka a kaohau a memae. Tamogi hougana lugagayona a
hanahanapugeya po apapoe i wigalena tuhagau po tau a nugodubu.
10 Ma lugagayona anona ipa apo luyagohana ina neneiyai naka tau
uyahiu hilage i neiyai. 11 Lugagayona uyahinei apapoe a gaogao i
tuhagaya po i koyameu po i uniu. 12Yaka Mose a lugagayo naka ginouli
waiwoiyawana, po lugagayona naka i dumalu po i dewadewa po tauna
ginouli waiwoiyawana.

13Heki, geka tauna ginoulina wodewadewana hilage i neiyai uyahiu,
bo? Eega duma. Apapoe tauna u hilage i neiyai. Ma awai wode-
wadewana uyahinei hilage u hineu i wobagibagiyeya naka ipa apapoe
ina wogeleteya naka apapoe. Ega yaka lugagayona uyahinei ipa ina
wogeleteya naka apapoemoina i apapoe wahaga.

Lawa nugonugona hinena awitutubaha
14 Ta hanapugeya Mose a lugagayo naka Yaubada Alugonei i nei. Ma

tau naka lawa hota po hiniu a luhogalagei a memae po apapoe uyahina
a itubagibagi. 15Awai a dewadewahi naka ega ata hanapugehi. Mataba-
bana awai a lauhogaleya ega ata dewadewaya ma awai a ihinigigiyeya
tauna a dewadewaya. 16Ma inapa awai a ihinigigiyeya a dewadewaya
yaka i wogeleteya naka tau lugagayo a lueeneya i dewadewa. 17 Yaka
moinana geka ginoulina ega tau ipa a dewadewaya ma apapoe u nu-
gonugou e memae tauna e dewadewaya. 18Matababana a hanapugeya
naka dewadewa ega hiniu u hinena ita memae tamogi kamnau i iapa-
poeya. Hawenadewadewadewana luhogalanauhineuememae tamogi
ega emoemotau a dewaya. 19 Dewa dewadewana a lauhogaleya ega a
deweya ma apapoe ega ata lauhogaleya a dewadewaya. 20 Inapa awai

ega ata lauhogaleya a dewadewaya yaka naka ega tau ata dewadewaya
ma apapoe u hineu ememae tauna e dewadewaya.

21 Uyahinei ma a tuhagaya naka geka ginoulina e wobagibagi.
Mehougana dewa dewadewana luhogalana e geleta po ipa a deweyama
apapoe i nonogo duma apo ina lui mai. 22A hanapugena meu Yaubada
a lugagayo uyahina a kaoha duma. 23Ma tamogi hiniu gutahi gehouhi
ginouli tapuhi i wobagibagiyehi. Geka ginoulihi, ginouli dewadewana
he igawiyeya. Tauhi hi dewau po apapoe a panipani u hinena amemae.
24 Tau lawa nugonugodubuwe. Geka luhogalana hiniu e niniyeya hoi
hilage ma apo iyai ina halou? 25 Yaubada ta mamali tauna ata Guyau
Yesu Keliso uyahinei dewa geka pite e dewedewehi.
Amaka ta galeya tau geka pite u memae. A lutunaweu apo nu-

gonugougei a witubagibagi Yaubada a lugagayo uyahina ma kamna
apapoegei a witubagibagi apapoe a lugagayo uyahina.

8
Luyagohana AlugoWoiyawa uyahina

1 Uyahihiyei lawa iyawoi nawa Yesu Keliso mitehi ta iemota apega
apapoe wigouna ta wialoni. 2 Matababana ata wiemota Yesu Keliso
uyahina ma Alugo Woiyawa a kadidili Yesu Keliso uyahina e weleta
po ta lauyagohana. Yaka apapoe po hilage a panipani uyahinei i
lupelupena haleta. 3Awai lugagayo ega emoemotana ina dewadewaya
babana ata kamna apapoe tepanei, Yaubada amaka i dewaya. Yaubada
Natuna i himili po i nenei galenana mei tauta tu apapoe ipa apapoe
ina tumutumutuya yaka a galena iapapoe ata nugotapitapiya uyahina
i lugeleteya. 4 Geka pite Yaubada i dewaya po ipa tauta lugagayo a
luhogala dumadumaluhi ta dewa tago pahihi, matababana tauta Alugo
Woiyawa a nugotuhugei ta memae ma ega ata kamna apapoegei tata
memae.

5 Iyawoi hai kamna apapoegei he memae naka luhogalana hai win-
ugonugotuhu e tanitaniwageya. Ma iyawoi Alugo Woiyawa a nugo-
tuhugei he memae naka Alugo Woiyawa a luhogala hai winugonugo-
tuhu e tanitaniwageya. 6 Luhogala apapoena a witaniwaga mihana
hilage ma Alugo Woiyawa a witaniwaga mihana luyagohana po nugo-
dumola. 7Ma inapa lawa a luhogala apapoena ina tanitaniwageya yaka
tauna Yaubada a gawiya. Matababana Yaubada a lugagayo ega ita ipon-
awogogeya po moinana naka ega emoemotana ina wiponawogogeya.
8 Iyawoihai kamnaapapoehe iponawogogehi ega emoemotahi Yaubada
hina likaohaya.

9 Tamogi inapa moinana Yaubada Alugona u hinemi ina memae
yaka taumi ega kamna apapoegei ota memae ma Alugo Woiyawa a
nugotuhugei o memae. Lawa awai ega Keliso Alugona ita wiwaya naka
tauna ega Keliso galinei. 10 Hawena apapoe binei apo hinimi hina
hilage tamogi inapa Keliso u hinemi yaka alugomi he lauyagohana.
Matababana Yaubada amaka i houna idumaluta tauna mitehi. 11 Inapa
Yaubada Alugona tauna Yesu hilage uyahinei i itowoli u hinemi ina
memae yaka Yaubadana apo hinimi hilahilagehi Alugona u hinimi a
maegei luyagohana ina welemi.

12 Uyahinei, walewalehiu, tauta ega ata yagayaga ita memae po ipa
ata kamna apapoe ta wootagohi ma ta memae. 13 Ma inapa kamna

apapoehi uyahimi hina memae yaka apo ona hilage. Ma inapa Alugo
Woiyawei omi dewa apapoehi u hinimi ona uni halehi yaka apo ona
luyagohana. 14 Iyawoi Yaubada Alugona e tahatahaehi naka tauhi
Yaubada natunatuna. 15 Matababana Alugona Yaubada i welewelemi
ega ipa ina dewami po anai matoutami ona wobagibagi. Tamogi Alug-
ona ina dewami po taumi Yaubada natunatuna po Alugona awipoyagei
ta ototu Yaubada uyahina tana pa, ‘Aba, Amiyai.’ 16 Alugo Woiyawa
alugota e palipaliweleya po tauta Yaubada natunatuna. 17 Ma tauta
tauna natunatuna yaka apo awiwasawasa ina ludamaneiyai uyahita po
Keliso mitehi ina lugogonita. Apo Keliso a hiniwiyuwa u hinena tauta
yaka apo gasi a wiwasawasa u hineu a tauta taunamitehi.

Wiwasawasa u naota
18 A hanapugena dumaya naka amalai hiniwiyuwa awai ta ialonihi

ega emoemotana ta wiluweluwena niyeya wiwasawasa Yaubada apo
ina woogeleteya uyahita. 19 Yaubada nimana ginoulihi atapuhi hai
luhogala baneina Yaubada he ototoni ipa natunatuna ina wogeletehi.
20Yaubada ginouli i wawalihi ega hita lauano imahi babana a nugotuhu
naka pite po i dewahi. Ma hai welupowa naka ega tunawahi hai nugo-
tuhugei ma Yaubada a nugotuhugei. Tauna i dewahi a witumaganahi
hina iotonana apo ina lidumaluhi. 21 Matababana Yaubada nimana
ginoulihi hilage ma buda hai panipani uyahina apo hina gunagagihi po
Yaubada natunatuna hai wiwasawasa egawaipanipanina hinawialoni.

22 Ta hanapugeya naka lolowa ma i nei po amalai Yaubada nimana
ginoulihi atapuhi wiyuwa hi gabagabaleya mei tutuwau e wogowogo
wiyuwana. 23 Tamogi ega Yaubada nimana ginoulihi tunawahi hita
gabagabala. Tauta Yaubada anani’mbenena tahatahayana Alugo
Woiyawa ta wiwaya gasi u hineta wiyuwa ta gabagabalehi. Ta gabaga-
balama ta iotonana ipa Yaubada ina dewata po tauna natunatuna tauta
po hinita hai panipanigei ina lupenita. 24 A witumaganata ta iotonana
babana ta nugotuhu lagoneya ata luyagohana anona apo ta galeya.
Ma inapa awai ta nugotuhugiyeya ma tana iotonaneya naka amaka ta
gagaleya naka ega witumagana a wiotonana. Matababana ginouli awai
ta gagalehi naka ega tata inugonugotuhu lagona. 25 Tamogi inapa awai
ega ta galehi ma tana itumagana lagona naka binei tana iotonana anai
omtaibagibagita.

26 Naka pitenana Alugo Woiyawa ata witapitapiya u hinehi ma e
haguhaguta. Matababana iyowai ipa ta laupali naka ega tata hana-
pugeya. Tamogi Alugo Woiyawa tunawana nugonugota a talagabala
binei ma Yaubada uyahina e laupali ega emoemotana ta baheya. 27Ma
Yaubada tauna nugonugota tu galena yayahina i hanapugeya awai
Alugo Woiyawa e inugonugotuhugeya. Matababana tauta a lawa wai-
woiyawata yaka Alugo Woiyawa e laupali ubeita Yaubada a nugo-
tuhugei.

28Tahanapugeyanaka iyawoiYaubada ta lauhogaleyapo tauta iyawoi
a nugotuhugei ma i ototugeta apo ginouli atapuhi ubeita ina houna
imahiyehi. 29 Iyawoi amaka Yaubada i nugonugotuhu wahagita tauta
amaka i houna kahata apo ina dewata po galenata mei tauna Natuna.
Geka binei ma Natunana apo walewalehina ataputa u hayata tauna
tutuwoga. 30Ma iyawoi odubona i nugotuhu wahagita ipa ina huhouna

kahata naka i otugeta. Ma iyawoi i ototugeta naka i houna idumaluta po
iyawoi i huhouna idumaluta naka a wiwasawasa i weleta.

Yaubada a luhogala ubeita
31 Geka uyahinei ma apo awai ta baheya? Inapa Yaubada ubeita ina

towotowolo yaka apo iyai ina igawiyeta? 32 Yaubada Natuna dumana
ega ita nugoneyama i palihaleya ataputa ubeita. Tauna Natuna i weleta
yaka ginouli atapuhi apegamihahimaapo inaweleta. 33Yaubadaa lawa
i inaganita apo iyai ina wigouta? Ega iyai gehouna babana Yaubada
i baheya tauta ega ata powa. 34 Uyahinei iyai apo libahibahi gouna
ina weleta? Ega Yesu Keliso, babana tauna i hilage ubeita ma banei
dumana i towolo meme po Yaubada u awala hinebawana e memae
ma ubeita e laupali. 35 Iyai apo Keliso luhogalana uyahina ina kahata?
Emoemotana apo dewaguyau bo pilipili bo hiniwiyuwa bo omhilage bo
widayadayabubohilagematoutanabo kwasikwasimenana ina kahata?
36Mei Yaubada a Buka uyahina hi bahebaheya pite hi pa,
‘Tam bimgei ma houga daodaona hiniwiyuwa to woohilahilage

Tauyai hi dewiyai pomei sipi apo hina ununiyai.’
37 Apo ina kahata? Apeega. Tu luhogaleta tauna uyahinei ma geka
ginoulihi atapuhi u hinehi ta kadidili lagona duma. 38 Matababana a
hanapugena dumaya naka apega hilage po apega luyagohana po apega
Yaubada a tu winoyanoya po apega palouma po apega awai amalai po
apega awai u naota emoemotana ina houna kahata. 39 Ma gasi apega
awai ina geduma po apega awai ina hopu duma po Yaubada nimana gi-
noulihi atapuhi uyahihi apega awai gehouna inahouna kahata Yaubada
a luhogala e weleweleta babana Yesu Keliso ata Guyaumitehi ta lupopo
emoteta.

9
Yaubadama a lawa

1Tau a bahabaha duma, tau Keliso mitehi po ega ata ikoyakoyama. U
winugonugotuhu uyahina Alugo Woiyawa e laimoineu. 2 Nugonugou
u hinena u nugodubu a lata po u nugowiyuwa a dao tauhi u lawa mi
Yudeyaubeihi. 3Hilaki tauhi ubeihimaYaubadaapaligubauhinenaata
memae po Keliso ita likahau po tauhi hita wikeliso. 4Matababana tauhi
mi Yudeya i winaganihi po tauta natunatuna po uyahihi a wiwasawasa
i wogeleteya. A wiwogatala i dewaya tauhi mitehi po Mose a lugagayo
i welehi. Tauta wotalagae numana uyahihi po Yaubada a paliwituma-
gana hi waya. 5 Tauhi googahi tohona lawahi po uyahihiyei ma Keliso i
wilawahota, taunaYaubada ginouli atapuhi e tanitaniwagehi ta huneya
amalai ma i nae po houga tuwetuwenae. Moina.

6 Ega Yaubada a paliwitumagana ita peu babana Isalaela lawahi ata-
puhi ega Yaubada a lawa. 7 Babana ega Abelaham natunatuna atapuhi
Yaubada natunatuna. Babana Yaubada i baha Abelaham uyahina i
pa, ‘Googam a palipaliwitumaganehi apo Isako tunawana uyahinei una
tuhagahi.’ 8 Geka anona naka houga magomagouna iyowai logaloga
he gunigunihi naka pite logaloga hina gunihi yaka tauhi ega Yaubada
natunatuna. Tamogi paliwitumagana natunatuna naka tauhi gowahi
wigoogana dumahi. 9 Matababana geka pite paliwitumaganana i ba-
heya i pa, ‘A houga moinana uyahina apo a gunawileu po Sela natuna
olotona ina guni.’

10Ma ega geka tunawana, babana Lebeka natulagalaga i gunigunihi
amahi emosi tauna gogata gowana Isako. 11 Yohola ega logalogahi
hita gunihi po dewadewa bo apapoe hita hanapugeya. Ma Yaubada a
nugotuhugei ipaawinagana inanenaeegahaibagibagibineima taunaa
otu binei. 12Geka bineima Yaubada Lebeka i paliweleya i pa, ‘Tutuwoga
apo huhumau ina pupouleya.’ 13Mei Yaubada a Buka i bahebaheya pite
i pa, ‘Yakobo a luhogaleyama Isowa a wihinigigiyeya.’

14Geka binei ma ta baheya naka Yaubada awai e dewadewaya ega ita
dumalu, bo? Eega duma. 15Matababana Yaubada i bahaMose uyahina i
pa,
‘Iyai nugonugou ipa a lunugotootogogeya apo a lunugotootogeya.
Iyai nugonugou a lunugowiyuweya apo a lunugowiyuweya.’
16Yaka ega lawa hai luhogalagei bo hai kadidilagei hita towotowolo ma
Yaubada a lunugotootogogei. 17Naka pitenana Yaubada a Buka i baheya
Isipita hai wasawasa uyahina i pa, ‘A witowolim po tam lawa baneina
babana ipauyahimgei umanini awogeleteyapo gasi gowauunanohaya
hipuli tupo atapuhi uyahihi.’ 18 Uyahinei ma Yaubada iyai nugonug-
ona ina lunugotootogogeya apo ina dewaya. Ma iyai nugonugona ina
lipupuya yaka apo a nugotuhugei ina dewaya.

Yaubada a luuyogigai po a lunugotootogo
19 Ma apo uyahiu ona baha mai ona pa, ‘Inapa geka pite Yaubada a

dewa yaka iyowai ma lawa uyahihi powa e tutuhagahi? Iyai emoe-
motana apo Yaubada a nugotuhu ega ina wotagoya?’ 20 Ma tulau, tam
iyai apo Yaubada a baha uta wimiheya? Nau apega ina towolo po tu
wogona uyahina ina lubayada ina pa, ‘Iyowai po geka pite u dewau?’
21Nau tuwogo tauna a dumalu emoemotana bigabigana a nugotuhugei
inawibagibagiponau luwaga inawogohibigabiganaupumanaemosina
uyahinei. Nauna emosi nugotuhu baneihi bihiyei ma gehounana ani
bagibagi hota.

22 Heki ona nugotuhuya Yaubada emoemotana a luuyogigai ina
wogeleteyapoamanini lawahinahanapugeya. Tamogi iyawoi Yaubada
hi lauuyogigiyeyanakauyahihia luuyogigai i lunugotootogogehipo inu-
goyatogehi. 23 Babana nugonugona ipa a wiwasawasa hogohogona ina
wogeleteya tauta anani lunugotootogo uyahita. Geka awiwasawasana i
hiwoga hopuneya, tauta iyawoi i wononogogeta ipa awiwasawasana ta
waya.

24 Matababana lawa i ototugeta naka ega mi Yudeya tunawiyai
uyahiyai ma taumi gasi ega mi Yudeya uyahimi, naka geka tauta.
25Amakamei buka Hoseya u hinena i bahebaheya tauhi ega mi Yudeya
ubeihi i pa,
‘Iyawoi tauhi ega u lawa

apo a wigowahi po ana pa, “U lawa.”
Tupo awai ega ata lauhogaleya

apo a wigowaya po ana pa, “U luhogala.” ’
26Ma
‘Meyagai awai uyahina hi paliwelehi hi pa,

“Taumi ega a lawa,”
nakameyageina emosina uyahina apo hina wigowahi

po tauhi Yaubada lauhogalana natunatuna.’
27Ma Isaiyami Isalaela bihiyei ma i otu i pa,

‘Hawena Isalaela lawana amagamei u niha bubumagouna
tamogi luemoemota hotahi apo hina luyagohana.

28 Matababana apo Guyau a dumalugei lawa atapuhi ina wimihena
yagiyaginehi.’

29Amakamei Isaiya lolowa i bahebaheya i pa,
‘Itapa GuyauManimaninina ega googata ita lutelehi

apo ataputa tata kokoe
po galenata mei Sodom po apo tauta mei Gomola.’
Paulo a lupali mi Yudeya bihiyei

30Yaka ta baheya naka tauhi egami Yudeya ega hita ileta ipa Yaubada
ina huhouna idumaluhi naka witumaganagei ma i houna idumaluhi.
31 Ma mi Isalaela lawahi lugagayo hi bibiheya ipa apo ina huhouna
idumaluhi po ega hita tuhagaya. 32 Awai binei ma ega hita tuha-
gaya? Matababana ega witumagana uyahina hita lauwahala ma hai
bagibagi uyahihi hi lauwahala. Ega yaka aebahibahi uyahina aehi hi
wibahialoneya. 33Mei Yaubada a Buka i bahebaheya pite i pa,
‘Ona galeya, u Saiyoni gaima a huhouni

tauna apo lawa aehi ina bahibahihi.
Gaima baneina uyahina apo lawa hina pipeu.

Tamogi iyai ina witumaganeya yaka apega ina wihinimaya.’

10
1Walewalehiu, nugonugou a luhogala baneina po a laupali Yaubada

uyahina mi Yudeya ubeihi ipa luyagohana hina tuhagaya. 2 A
kawakawamoineya hai palihalena Yaubada uyahina i neduma tamogi
hai palihalenana naka ega nugotuhu dumana uyahina ita memae.
3 Iyowai Yaubada lawa e huhouna idumaluhi naka tauhi ega hita hana-
pugeya po ega hita palihalena mehi uyahina. Ma tamogi hai nugo-
tuhugei dewa gehouhi hi wiwawala yababahi po ipa apo Yaubada ina
houna idumaluhi. 4MaMose a lugagayo naka Keliso i boli haleya. Yaka
iyawoi hina itumaganeya ataputa apo Yaubada ina houna idumaluta.

Luyagohana naka lawa atapuhi ubeihi
5 Lugagayo wiponawogona uyahinei Yaubada lawa e huhouna idu-

maluhi binei Mose i’mgiluma i pa, ‘Iyai lugagayo a baha ina wiponawo-
gogeya yaka apo ina luyagohana.’ 6 Tamogi tauta ta itumagana naka
Yaubada lawaehuhouna idumalutaatawitumaganageiyakaapega tana
pa, iyai apo ina gae hoi yada, po Keliso a hagu ina hopuniyai. 7 Ma
gasi apega tana pa, iyai apo ina hopu u hiyoyowa po Keliso hilagei ina
witowoli. 8Tamogi ta bahebaheya geka pita tana pa, Yaubada tuwegana
u liyaliyam e memae naka nugonugom u hinena po u gamom. Yaka
tauyai witumagana binei to lauguguya. 9 Inapa gamomgei Yesu una
kawamoineyapo taunaGuyauponugonugomgei unawitumagananaka
Yaubada Yesu hilage uyahinei ma i witowoli yaka apo una luyagohana.
10 Matababana nugonugomiyei ona itumagana yaka apo Yaubada ina
houna idumalumi. Ma Yesu ona kawakawaguyougeya yaka apo ona
luyagohana. 11 Yaubada a Buka uyahina i baheya i pa, ‘Iyai tauna ina
itumaganeya yaka apega inawihinimaya.’ 12Gegeka naka lawa ataputa
i lugogonita babanami Yudeya po egami Yudeya ega ani galena kahahi.
Yaubada tauna lawa ataputa ata Guyau emosi po uyahina tu lupali

ataputakawaidewadewahogohogona tawiwaya. 13MeiYaubadaaBuka
ibahebaheya ipa, ‘LawaatapuhiGuyauuyahinahagubineiheototuapo
ina wiluyagohanihi.’

14 Tamogi inapa lawa ega hina witumagana yaka iyowai ma apo
Yaubada uyahina hagu binei hina iototu? Ma inapa ega tuwegana hina
nonoli yaka iyowai ma apo hina witumagana? Ma inapa tu luguguya
tuwegana ega hina guuguyeya yaka iyowai ma apo hina nonoli? 15Ma
iyowai tuwegana hina guguyeya inapa tu wituwetuwega ega hina him-
ilihi? Mei Yaubada a Buka uyahina hi gilugilumi hi pa, ‘Iyawoi tuwega
dewadewana he guuguyeya uyawehi hi haki duma.’

16 Tamogi gehouhi ega tuwega dewadewana hita waya. Mei Isaiya i
bahebaheya i pa, ‘Guyau, nugote ega iyai gehouna u baha ita wituma-
ganeya.’ 17 Yaka witumagana tuwega uyahinei e nenei. Ma tuwegana
naka Keliso guguyana uyahinei e nenei. 18 Tamogi a lubayada, moina
tuwega ega hita nonoli? Moi dumana hi nonoli babana mei Yaubada a
Buka uyahina i baheya pite i pa,
‘Ponahi gololona tupo wohepali i weluyayahi.

Hai baha hipuli sigana tumiyena hi nonoli.’
19 Ma a lubayada meme, mi Isalaela ega hita nugotuhu tuhagaya, bo?
Nugote amaka hi nugotuhu tuhagaya babana Mose baha i wimiheya i
pa,
‘Tauhi egami Yudeya apo a wibagibagihi

po u lawa hin’omgenagenalili.
Ma lawa yabayababa uyahihiyei apo u lawa a dewahi

po uyohi hina gigai.’
20Ega yaka Isaiya i nugomotu po tauhi egami Yudeya bihiyei i baha i pa,
‘Iyawoi ega hita bibiheu tauhi hi tuhagau.

Iyawoi ega biugei hita laubayada uyahihi a wogeletenameu.’
21Tamogi mi Yudeya bihiyei i bahabaha i pa,
‘Iyeta daodaona nimau a lodolodoma

yababaya lawawaiponahahalenahipo lauhinidoodolahi ipaa likao-
hahi.’

11
Yaubada a lunugotootogomi Yudeya uyahihi

1 Ega yaka a lubayada a pa, iyowai, Yaubada a lawa mi Yudeya i wi-
hinigigiyeiyai, bo? Eega duma. Tau lawa Yudeyagei, Abelaham gogana
ma Beniyamina gugunina gehouna tau. 2Houga a wawala uyahina ma
Yaubada mi Isalaela i inaganiyai ega ita wihinigigiyeiyai. Yaubada a
Buka u hinena Elaisiya awai i bahebaheya o winugoguluwi, bo? Iyowai
tauna Yaubadauyahinami Isalaela i pilipilihi? 3 I pa, ‘Guyau,mi Isalaela
om tu bahapiko hi unihi po om ani witalaguyaba hi lugolugoluhihi. Tau
tunawa hotau a memae ma hi iletau ipa hina uniu.’ 4 Ma a wibaabani
mihana Yaubada awai i baheya? Yaubada i baha i pa, ‘Lawa magouhi
tausana 7 a wotatahi biugei tauhi ega yaubada koyakoyama gowana
Baala uyahina hita wotalagae.’ 5 Dewana emosina mei amalai. Iyawoi
Yaubada a lunugotootogogei i inaganihi naka ega hita maga ma he
memae. 6Awinagananaka egahai bagibagigeima ita inaganama tauna
a lunugotootogogei. Ma itapa Yaubada a winagana lawa hai bagibagi
uyahihima ita inaganaapoa lunugotootogoega lunugotootogodumana.

7 Heki amaka ma ta galeya. Mi Isalaela awai hi bibiheya ega hita
tuhagaya. Bolu habuluna Yaubada i inaganiyai tauyai to tuhagaya. Ma
atapuhina tanigahi hi pupu po Yaubada a otu ega hita nonoli. 8 Mei
Yaubada a Buka i bahebaheya pite i pa,
‘Yaubada i dewahi po hi winonola luwaga

pomatahiyei apega hina galena tuhaga
ma tanigahiyei apega hina lunonola imahi

Iyeta noka uyahinama i nei po amalai geka dewahi hememae.’
9MaDawita i baheya i pa,
‘Hai toleha u hinehi hin’ona po hina walo.

Ma hina peu po wimeiha hina wialoni.
10Matahi hina keke po ega emoemotana hina gagalena.

Hai pilipili houga daodaona upuhi ina youyouni.’
11 Ega yaka a lubayada: Hougana mi Yudeya aehi hi tonetonehi

naka hi peu duma, bo eega? Ega hita peu duma. Matababana hi
apapoe yaka luyagohana i nei tauhi ega mi Yudeya uyahihi. Geka ipa
mi Yudeya ina dewahi po hin’omgenagenaliliyehi. 12 Mi Yudeya hai
apapoe kawaidewadewahogohogona i niyeya hipuli tupowohepali. Ma
gasi Alugo anu tupo hai widayadayabu kawaidewadewa hogohogona i
niyeya tauhi ega mi Yudeya uyahihi. Yaka kawaidewadewana apo ina
lata dumami Yudeya hai houga galena tuhaga uyahina.

Yaubadami Yudeya apo i wiluyagohanihi
13Geka amalai taumi ega mi Yudeya uyahimi a ibaabani. U wituwe-

tuwega bagibagina aniyeya po inanenae taumi egami Yudeyauyahimi.
Ma u bagibagina a nugogegeya, 14 ipa u lawa opi tulau a dewahi
po hin’omgenagenalili po uyahinei ma gehouhi a wiluyagohanihi.
15Yaubada i hinigigiyehi anona taumi egami Yudeya i witulanemi yaka
hougana apo Yaubada ina wiwimehi naka apo anona awai? Anona tu
hilahilage apo hina luyagohana imahi. 16 Inapa palawa tupona Yaubada
ta weleya naka woiyawa yaka palawana atapuna i wiwoiyawa. Ma
inapamayau dedena nakawoiyawa yakamayouna lagalagana atapuna
i wiwoiyawa.

17 Mi Yudeya tauyai mei badila ugugota ma lagalaga gehouhi hi
wotowa halehi ma u uyawehi badila pitepitei lagalagahi hi numa pa-
nipani lawitehi. Taumi ega mi Yudeya galenami mei noka badilana
pitepitei. Ma amalai tauyai mi Yudeya i luyagohana hi gutaya po
uyahinei o lauyagohana. 18 Yaka iyawoi hi gunagunagahihi mei noka
lagalagahi ega ona gagalena iapapoenihi. Iyowai ma apo ona nugoge-
gae? Taumi laga hota po ega dede ota iani ma dede e ianimi. 19Apo ona
baha ona pa, ‘Ee, ma tamogi lagalagahi hi wotowotowa halehi ipa apo
tauyai hina popo lawiteiyai.’ 20Naka moina. Tauhi hi luwotowa halehi
babana ega hita witumagana ma taumi omi witumagana uyahinei o
towolo moomota. Yaka ega ona nugonugogegae ma ona iyateyate. 21Mi
Yudeya tauhi laga moinahi ma Yaubada i wihinigigiyehi. Uyahinei omi
nugotuhu o pa apo ina lunugotootogogemi, bo?

22 Geka hosi ta galeya iyowai Yaubada a lunugodewadewa po
gasi a libahibahi wimeihana. Iyawoi hai witumagana uyahihi hi
pipeu apo a libahibahi wimeihana hina wialoni. Ma taumi apo ina
lunugodewedewemi inapa a lunugodewadewa uyahina ona memae
yaka. Ma inapa ega yaka taumi apo ina lugahi halemi. 23Ma inapa mi

YudeyahinawitumaganamemeyakaapoYaubadauuyawehi inahouna
mehi babana tauna emoemotana noka pite ina dewaya. 24 Taumi ega
mi Yudeya galenami mei badila pitepitei lagana he gahi haleya po ega
babana dumana ma he pooponiyeya badila nihei uyahina. Uyahinei
bagibagina ega ita wipilipili, Yaubada lagalaga hi gunagunagahihi apo
hai baba dumana uyahina ina poopo lawitehi.

Mi Yudeya atapuhi apo hina luyagohana
25 Walewalehiu, baha laugowagowadana ipa ona hanapugeya ma

apo taumi ina litodimi po ega ona inugonugotuhu ona pa o hanapu
duma. Nugopupumi Isalaela gehouhi uyahihi i geleta tamogi apega ina
mewahaga. Apo hina memae a sigana tauhi ega mi Yudeya hai upuma
a lata Yaubada ina tuhagaya. 26 Apoma apo mi Isalaela atapuhi hina
luyagohana, mei Yaubada a Buka i bahebaheya pite i pa,
‘Tu wiluyagohana apo Saiyonigei ina nei

po Yakobo googana uyahihi dewa apapoe atapuna ina wihaleya.
27Hougana paligigila a welewelehi

geka wiwogatalana apo hina tuhagaya.’
28 Tuwega dewadewana binei ma mi Yudeya hi mepuputeya. Ma

tamogi Yaubada a winagana binei tauhi Yaubada a lawa babana
googahi tepahiyei. 29 Matababana Yaubada iyawoi i winaganihi po
ani’mbenena i welewelehi apega nugonugona ina buiya. 30Amaka mei
taumi ega mi Yudeya lolowa Yaubada o iponahahaleneya. Ma amalai
mi Yudeya hai wiponahahalena tepanei Yaubada a lunugotootogo o
wialoni. 31Uyahinei amalai mi Yudeya Yaubada hi wiponahahaleneya
po lunugotootogona emosina o ialoni tauhi gasi apo hina wialoni.
32 Matababana Yaubada lawa ataputa i dewata po wiponahahalena a
panipani u hinena ta memae. Yaka tauna apo a lunugotootogo ina
wogeleteya ataputa uyahita.

Yaubada ta huneya
33Yaubada a gapola hi gewahaga!

Ma gasi a lunugoholahola po a hanapu hi geduma!
Iyai emoemotana apo a wiwogatala ina bahena geletehi

bo a dewa ina nugotuhu tuhagahi?
34Amakamei a Buka i bahebaheya pite i pa,
‘Iyai Guyau a winugonugotuhu i hanapugeya?

Iyai emoemotana apo palihanahanapu ina weleya?
35 Iyai amaka ginouli awai i weleya

po binei ma apo ita wimeiha?’
36Ginouli atapuhi tauna i dewahi

po ginouli atapuhi tauna uyahinei hi nei
po ginouli atapuhi tauna binei hememae.

Tauna ta wotalagiyeya houga tuwetuwenai! Moina.

12
Yaubada a bagibagi binei ta palihalenameta

1 Uyahinei, walewalehiu, Yaubada a lunugotootogo i lata duma
uyahita binei ma a laupaliyemi ipa ona lauhinihahalena Yaubada a
bagibagi uyahina po taumi hinimi mei talaguyaba lauyagohanana.
Hinimi ona dewahi po ginouli waiwoiyawahi tauna apo ina kaohehi.

Geka tauna omi wotalagae moinana ipa ina nenae Yaubada uyahina.
2 Ega ona dewa memi po hipuli a dewa ona wotagohi, ma Yaubada
uyahina ona palihalena memi po nugonugomi ina laiwounihi uyahinei
po galenami ina buinihi, po apo emoemotami Yaubada a nugotuhu
awai dewadewana po wainugodewadewana po wohakihaki dumana
ona hanapugeya.

3MaYaubada a lunugotootogo iweleweleuuyahinei a bahabahamahi
emosi po emosi uyahimi ipa taumi ona inugonugotuhu imahi ma ega
ona igiyenamemimeka po apo ona koyamenamemi. Ma ipa ona galena
imahi omi witumagana a lata awai Yaubada e welewelemi uyahinei
ona luwaluwa memi. 4 Hinita emosi uyahina gutaguta hi maga duma
po gutaguta atapuhi yamoha waibagibagina. 5 Emoemotana mei tauta
Keliso a bolu. Hawena ta maga duma tamogi Keliso uyahina tauta
emosi po ta poopo meta mei gutaguta tapuna po tapuna hinita emosina
uyahina. 6Yaka lunugotootogoa lataawaiYaubada iweleweletanakapi-
tenana ipaataani’mbenena tapuhipo tapuhi tana ibagibagihi. Inapaata
ani’mbenena Yaubada a tu bahanonogo yaka ata witumagana a latagei
ta bahebahena nonogogeya. 7 Inapa ata ani’mbenena tu witupupoula
yaka ta pupoula ma inapa tu wiatatiyana yaka tana iatatiyana. 8 Ma
inapa ata ani’mbenena lawa tu winugokadidilihi yaka ta dewadewaya.
Iyai tu luguta yaka nugonugona atapunei ina lauguta. Iyai tu taniwaga
yaka inawobagibagi kadidili. Iyai tuwinugohegoya yaka anai nugokao-
hana lawa ina haguhaguhi.

9 Ona lauhogala nugonugomi atapunei. Awai woapapoena ona
ihinigigiyeya ma awai wodewadewana ona womomohi. 10Wiwalehina
luhogalanei ona lauhogalenamemi po wiyateyate uyahina ona lagolag-
onamemi. 11Onawobagibagikadidilimaegaona lauupudoodola. Alugo
Woiyawa a lihunagei Guyau ona pupouleya. 12 A witumaganami ona
iotonana a kaohami. Omi pilipili u hinehi on’omtaibagibagi. Houga
magomagouna ona laupali. 13 Tu witumagana tulami ega hita igapola
uyahihi omi gapola ona gutahi po tauhi mitehi ona igapola. Ma omi
numa gamohi hina taatagihi lawa geha hai ani luhalo.

14 Iyawoi he ihiniwiyuwami Yaubada ona lupaliyeya po ina
kawaidewedewehi. Moinana ona kawaidewedewehi ma ega ona
palipaligubahi. 15 Iyawoi he kaokaoha mitehi ona kaoha. Ma iyawoi he
tutou mitehi ona tutou. 16Atapumi nugonugomi emosi ma ona memae.
Ega ona nugonugogegae tamogi bagibagi hopuhopuhi ona winihi. Ega
ona nugonugotuhumemi ona pa o nugohanahanapu.

17 Inapa lawa dewa apapoena uyahimi ina deweya yaka ega dewa
apapoena uyahinei ona imiheya. Awai bolu umatahi hi gagalena giyeya
ipa ona wileta po ona dewadewaya. 18 Inapa tahaya atapuna omi
tupo uyahina emoemotami yaka ona wileta po lawa atapuhi mitehi a
nugodumolami ona nenae. 19U lawa, ega ona laubigo tamogi Yaubada
uyahina ona palihaleya po a uyogigaigei ina dewaya. Matababana
Yaubada a Buka i baheya i pa, ‘Guyau i baha i pa: Apo a lubigo po
apo a wimeiha.’ 20 Yaka taumi ega ona laubigo tamogi omi gawiya ona
haguhaguhi mei Yaubada i bahebaheya i pa,
‘Inapa om gawiya am ina hilage yaka aniani una weleya

bo uyopopona ina haleya yaka goila una weleya.
Inapa geka om dewahi uyahihi

apo tauna hoi wihinimaya ina uni meya.’
21Ega dewa apapoe ona palihaleya po ina ikadidilimi tamogi dewadewa
uyahinei dewa apapoena ona kadidili lagoni.

13
Meyagai tanitaniwagahi tana iponawogogehi

1 Lawa ataputa gabemani tanitaniwagahi tana iponawogogehi.
Matababana taniwaga atapuna Yaubada e laiwawalihi, po
taniwagahi he bulibulili naka tauna i hounihi. 2 Uyahinei iyai
geka taniwaga e bulibulili ina wigawiyeya yaka awai Yaubada i
towoli e igawiyeya. Ma iyawoi he igawiya apo libahibahi nimahiyei
hina liwawali. 3 Matababana tu dewadumalu uyahihi taniwaga
ega ita winugolowolowo ma tu dewaapapoe uyahihi taniwaga i
winugolowolowo. Taumi tu dewaapapoe nugonugomi ipa lawa awai
he itaniwaga ega ona lowogehi, bo? Heki omi dewa hina dewadewa
ma apo hina hunemi. 4Matababana tauhi Yaubada a tu bagibagi taumi
omi dewadewa ubeihi. Tamogi inapa apapoe ona dewaya yaka ona
matomatouta babana omi wimeiha naka moinana. Tauhi Yaubada
a tu bagibagi yaka taumi tu dewaapapoe apo Yaubada a wimeiha
dumadumaluna hina welemi. 5 Geka binei ma tanitaniwaga ona
iponawogogehi yaka Yaubada a uyogigai apega ona wialoni po ona
nugohelele.

6 Geka binei ma takisi ona huhouna. Matababana tanitaniwaga he
wobagibagi Yaubada binei ma ega hai gaogao ipa hina hagu mehi.
7 Omi yaga lawa uyahihi e memae ona laidumaluya. Inapa omi yaga
takisi yaka ona lidumaluya. Inapa omi yaga lawa uyahihi yaka ona
lidumaluhi. Uyahinei omi wiyateyate atapuhi ona wogeletehi po ona
iyateyate gawata.

Lawa ipa hina lauhogalenamehi
8 Ega iyai gehouna uyahina omi yaga awai ina memae, tamogi omi

yaga emosi hotana naka ipa ona lauhogalena memi. Ma iyai geka
dewana ina deweya yaka Mose a lugagayo atapuhi e iponawogogehi.
9 Lugagayona i bahebahehi i pa, ‘Ega una matamatamaga po ega una
yamunugo po ega una danedanene po awai lawa gehouna galinei ega
una lauhogaleya,’ po gehouhi geka atapunana mitehi hi luemoteya
lugagayo a baha emosi uyahina, i pa, ‘Tulam una lauhogaleya po mei
tame lauhogalenamem.’ 10 Inapa iyai ta luhogaleyayakaapegauyahina
apapoe ta dewaya. Uyahinei luhogala naka Mose a lugagayo atapuna
wiponawogona.

11 Ma geka ta dewaya babana ta hanapugeya naka ata kabudala i
geleta ipa hoi ani eno ta eno towolo. Matababana luyagohana amalai
i tuliyaliyana dumata ma apoma mei lolowa ta itumagana wawala.
12 Upom ega daona ma ina kokoe po iyeta kikina ma ina lugeleta.
Uyahinei ma uguwa dewahi ta dewedewehi ta wohounihi ma yayata a
gawiya ginoulihi ta otenihi. 13 Ata dewa ipa ta galena itete imahiyehi
po mei lawa hoi yayata tu mae. Ega tanigapota, ega uma buuwa, ega
matamaga, egawitona, egawikahakaha, ega omgenagenalili. 14Tamogi
Guyau Yesu Keliso ta oteni po hini a luhogala apapoena ega ta wotagohi
po ata kamna ega hina titeinita.

14
Tuwitumagana ega ta laibahibahi

1 Lawa iyai witumagana uyahina i tapitapiya tauna ipa ona kao-
heya. Ma ega a winugonugotuhu tepahiyei ma ona igamogahigahi.
2 Lawa emosi a witumagana emoemotana ginouli atapuhi ina ananihi
ma tu tapitapiya lawana aniani yawa e’mam. 3 Iyai ginouli atapuhi
e ananihi ega tu wiyohi ina gagalena iapapoeya. Ma iyai e iyohi
lawa yamyabayababana ega ina gagalena iapapoeya babana Yaubada
i kaoheya. 4 Taumi iyowai po ipa apo Yaubada a tu bagibagi ona
laibahibahihi? Lawana a taniwaga Yaubada apo ina wikahaya po ina
towotowolo bo ina mepeu. Ma apo ina towotowolo babana Guyau
emoemotana apo ina dewaya po ina towotowolo.

5Lawa gehouhi hai nugotuhu ipa iyeta emosi i geduma tauhi uyahihi
ma apoma iyeta atapuhi. Ma lawa gehouhi hai nugotuhu iyeta atapuhi
emoemotahi. Lawa emosi po emosi u nugonugomi nugotuhu emosi
hota ma ega ona lauluwaluwaga. 6 Iyai iyeta awai i nugotuhuya tauna
uyahina iyeta baneina naka i dewaya ipa Guyau ina wiyateyateya. Iyai
gasi e yamyababa naka i dewaya ipa Guyau ina wiyateyateya babana
anianina binei e imaamala. Ma iyai gasi e iyohi ipa Guyau ina wiy-
ateyateya po ina imaamala. 7 Ta yauyautu ega tunawata bitiyei tata
yauyautu po ta hilahilage ega tunawata bitiyei tata hilahilage. 8 Inapa
ta yauyautu yaka naka ata Guyau binei ta yauyautu. Ma inapa ta hilage
yaka naka ata Guyau binei ta hilage. Uyahinei inapa ta yauyautu bo ta
hilage naka tauta Guyau binei.

9 Matababana Keliso i hilage ma i luyagohana meme po ipa ina
wiguyau lawa yauyautuhi po hilahilagehi ubeihi. 10 Awai binei wale-
walehimi o laibahibahihi? Ma awai binei walewalehimi o gagalena
iapapoenihi? Ataputa apo Yaubada u matana ta towolo po tauna ina
libahibahita. 11Matababana Guyau a Buka i baheya i pa,
‘Guyau i pa: Moina dumana tau Yaubada Lauyagohanana.

Yaka apo lawa atapuhi hina polou tau uyahiu
ma gamohi hina lagahihi po hina wotalagiyeu, tau Yaubada.’

12Uyahinei, ataputa apo ta wibenabenamenameta Yaubada uyahina.

Tuwitumagana ega ta laipeuya
13Uyahinei, tawohounapoega ta laibahibahimeta. Manugonugota ta

luemotehi po ginouli awai uyahinawalehita apo aena ina tonetoneyapo
hoi apapoe ina pipeu ega ta dewadewaya. 14Tau uwiemota Guyau Yesu
uyahina i dewau po a hanapugena dumaya naka aniani tunawana ega
a gobu awai. Ma inapa lawa gehouna aniani ina gagalena igobuya yaka
naka tauna a witumagana gobugobuna. 15 Inapa aniani awai ta anani
uyahinei walehita ta linugoapapoeni yaka naka luhogala mamaena
amaka tahaleya. Yakaaniani awai ta anani lawaumatahi tawilugagayo
meta po walewalehita ega tana iapapoenihi babana Keliso ubeihi i
hilage. 16 Tauta awai ta gagalena idewadewaya ega ipa ta dewaya po
lawa u matahi gowata ina woapapoe. 17 Matababana Yaubada anani
taniwaga naka ega ipa tana iomam po tana iumuma ma dewadumalu
po nugodumola po kaoha Alugo Woiyawa tauna e weleweleta. 18Geka
dewanauyahinei lawaKeliso ina pupouleya naka Yaubada e laikaohaya
po lawa gehouhi hi galeya i dewadewa.



Loma 14:19 274 Loma 15:12

19 Uyahinei ginouli awai i haguta po ta ikadidili meta po ginouli
awai tauna nugodumola e neneiyai tauhi ipa houga magomagouna
tana iletahi. 20 Ega aniani binei ma awai Yaubada i dewadewaya tana
iapapoeya. Aniani atapuhi apo ta’nanihima aniani awai lawa e dewaya
po e pipeu hoi apapoe naka ega ita dumalu. 21 Yaka muhala amna po
wineumanapodewagehounadewadewanaega tadewadewahibabana
ata lawa apo ta lipeunihi.

22 Om witumagana mamaena geka dewana uyahina ega lawa hina
hanahanapugeya ma tam ma Yaubada tunawam uyahim. Iyai mamae
geka pite e mimiyena idumaluya naka mayana i wimeya, tauna tu
kaoha. 23Tamogi iyai in’omam gowagowada yaka apo libahibahi gouna
ina wialoni. Matababana dewahi e dewadewahi ega witumaganagei po
lawa ginouli awai ega witumaganagei he dewadewaya naka apapoe.

15
Lawa gehouhi ta winugodewadewahi

1Tauta iyawoi hoi witumagana ta kadikadidili tu tapitapiya ta haguhi
po hai witai ta awalihi, ma ega tana inugodewadewa meta. 2 Ma
tu meliyaliyanita mitehi tana inugonugogena meta, po hina towolo
kadidili. 3 Matababana Keliso ega ita winugonugogena meya ma mei
Yaubada a Buka i bahebaheya pite i pa, ‘Iyawoi tu paliapapoenim
hai paliapapoe hi yato uyahiu.’ 4 Ginouli atapuna Yaubada a Buka
u hinena hi gilugilumi naka hi gilumi ipa ina wiatatiyeta. Ma ipa
tan’omtaibagibagi ta nugokadidili Yaubada a Buka bahana uyahinei ta
nugotuhu lagoneyama tana iotonana.

5Yaubada tauna tu nugokadidili po tu’mtaibagibagi ipa ina hagumi po
ona inugonugogena memi ma Yesu Keliso mitehi ona inaowelewelena.
6 Yaka naka atapumi apo ona pona gogona po Yaubada Guyau Yesu
Keliso Amana ona wotalagiyeya.

Tauhi egami Yudeya hai tuwega dewadewana
7Uyahinei Yaubada wotalagaena binei mei Keliso i kaokaohemi naka

pitenana ona kaokaohena memi. 8 Matababana Keliso a neina naka
tauyaimi Yudeya uyahiyai i witubagibagi po ipa Yaubada a bahamoina
ina wogeleteya, ma googiyai Yaubada uyahihi paliwitumagana i bahe-
baheya uyahiyai i limoineya. 9Ma gasi a neina taumi egami Yudeya ina
dewami po Yaubada a lunugotootogo binei ona wotalagiyeya. Amaka
mei Yaubada a Buka i bahebaheya pite i pa,
‘Uyahinei tu meuputa u hayahi apo tam a hunem.

Apo a lougo omhuna tam uyahim.’
10Ma Buka i bahameme i pa,
‘Taumi tumeuputa a lawamitehi ona kaoha.’
11Ma Buka i bahameme i pa,
‘Tumeuputa, Guyau ona huneya

po lawa atapumi tauna lougogei ona huneya.’
12Ma Isaiya i bahenameya i pa,
‘Yese gogana gehouna apo ina nei.

Tauna apo ina towolo po tumeuputa ina taniwagehi,
po tauna binei apo anai witumaganahi hina iotonana.’

13 Yaubada tauna ata nugonugowai babana tauna omi witumagan-
agei kaoha po nugodumola atapuna ina welemi po Alugo Woiyawa a
maninigei omi witumagana ona lauotootoni.

Paulo a omgiluma babana
14 Walewalehiu, tau tunawau a hanapugena dumaya naka taumi

dewadewa i wihogomi po hanapu i wihogomi po emoemotana ona
iatatiyenamemi. 15Tamogi u omgiluma uyahina ginouli gehouhi ubeihi
abahadumaluuyahimi ipaawinugohepami, babanaYaubadaa lunugo-
tootogo i weleu. 16 Tau ipa Yesu Keliso uyahina a witubagibagi po
tauhi ega mi Yudeya ubeihi a bagibagi. Tuwega dewadewana Yaubada
uyahinei a guuguyeya mei tu witalaguyaba e wobagibagi. Geka pite
a dewadewaya ipa apo tauhi ega mi Yudeya hai ani’mbenena Alugo
Woiyawa i gagalena idewadewaya Yaubada ina kaohehi po ina winihi.
17 Uyahinei u wiemota Yesu Keliso mitehi binei emoemotau a wobag-
ibagi Yaubada binei a nugogegeya. 18 Awai uyahiugei Keliso i dewaya
po taumi ega mi Yudeya o nei po Yaubada o iponawogogeya apo a
nugomotu po tunawana a bahebaheya. Geka i dewadewaya u baha
po u bagibagi uyahihiyei. 19Wekiwekilala po manini hai wipoyagei po
Yaubada Alugona a wipoya i dewaya. Uyahinei ma tahaya daodaona a
kadaugeya po u Yelusalemma a nenae u Lailikum naka Keliso a tuwega
dewadewana a guguyena pahi. 20U nugotuhu baneina houga daodaona
ipa meyagai awai u hinehi ega Keliso gowana hita noonoli uyahina a
lauguguya. Yaka apega lawa gehouna ogola i tonetonehi uyahina a
launuma. 21Mei Yaubada a Buka i bahebaheya i pa,
‘Iyawoi tauna tuwegana ega hita palipaliwelehi apo hina galeya

ma iyawoi ega tuweganahita noonoli apohinanugotuhu tuhagaya.’

Paulo a nugotuhu ipa Loma ina dadani
22 Geka bagibagina binei ma houga i dao ipa a dadanimi po hi

guduguduwe. 23Ma ataima geka u tupohi u bagibagi a wikokowihi ma
bolimamagomagounau luhogala baneina ipa anehi po a galemi, 24yaka
geka hougana u wiwogatala ipa apo a nehi po a galemi. U kadau Sipeini
binei nugonugou ipa a galemi ma ona haguwe po a nae noka hosi. A
dadanimi po tamae ega daona po uyahimi kamna dewadewa awaya po
u mulina apoma a nae. 25 Tamogi geka amalai Yaubada a lawa haguhi
binei apo a gunawilena meu u Yelusalem. 26Matababana Masedoniya
po Giliki lawa a nugokaohahi, hi wiwogatala ipa ani’mbenena hi houni
po u Yelusalem Yaubada tu wiwoiyawena u hayahi tu dayadayabu hina
haguhi. 27 Ani’mbenena noka tauhi hai nugokaoha tamogi a dumalu
matababanahai yagami Yudeyauyahihi. Lolowami Yudeya tuwega de-
wadewana hi niyeya uyahihi po Yesu Keliso hi tuhagaya yaka i linanaya
geka hougana hai wihaguhagu mone kikina hi himili po a niniyeya u
Yelusalem. 28Hougana gekabagibagina awikokowi pomonenaatapuna
hi dewadewaya u nimahi a huhouni naka tau apo Sipeini binei a kadau
po a nenehi hougana a weludadanimi. 29 A hanapugeya hougana a
nenehi naka apo Keliso a kawaidewadewa hogohogona a neiyahi.

30 Walewalehiu, ata Guyau Yesu Keliso gowanei po Alugo Woiyawa
luhogala e weleweleta uyahinei a laupaliyemi tau mitemi ona lupali
kadidili Yaubada uyahina tau biugei. 31 Ona laupali tauhi ega tu

witumagana u Yudeya he memae po ega hina panipaniu, ma u bag-
ibagi Yelusalem Yaubada tu wiwoiyawena noka hosi apo hina kaoheya.
32 Yaka Yaubada a nugotuhugei anai kaohau apo a nehi uyahimi po
omi witulatulana uyahina wiyagohina a tuhagaya. 33 Yaubada tauna
nugodumola babana, atapumi inamelabenimi. Moina.

16
Paulo awimaamala tuwitumagana u Loma uyahihi

1 Nouta Pibe u Kenekeleya numa dalabu tu galena itete apo ina
nehi yaka ona kaoheya. 2 Guyau gowanei ona waya mei Yaubada tu
wiwoiyawena he dewadewa pite po hagu awai uyahimi ina luhogaleya
yaka ona weleya. Matababana tauna tunawana lawa magomagouhi i
haguhi po gasi tau i haguwe.

3 U lawa Pilisila ma Akwila to wobagibagi gogona Keliso Yesu binei
a mamalihi. 4 Tauhi u luyagohana notana ma hai luyagohana hi pali-
halehi. Ega tau tunawau ma tauhi ega mi Yudeya ma tu witumagana
ubeiyai hi palipalihalenamehi, i wimaamala uyahihi.

5Ma bolu Pilisila ma Akwila hai u numa he yamboina amamalihi.
Tula dumau Epineto tauna Keliso tu witumaganenana tahatahayana

Aisiya u tupona amamali.
6Maliya taumi ubeimi i wobagibagi kadidili a mamali.
7MaAnitiyoka po Yuniyasi gasi amamalihi. Tauhi u guguni lawahi po

mitehi hoi numa panipani to memae. Tu wituwetuwega u hayahi tauhi
hi hanapugena dumahi po tauhi Keliso a bolu u hinena hi lui tahayama
apoma tau.

8Guyau tu wotagona Apiliyata tula dumau amamali.
9 Ebana to wobagibagi gogona Keliso binei a mamali po gasi Siteikai

tula dumau amamali.
10 Apelesi tauna Keliso i kawaidumalugeya a mamali. Iyawoi tauhi

Alisitobu amanago lawahi a mamalihi.
11 Helodiyani tauna u guguni gehouna a mamali po gasi Guyau tu

witumaganena Nakaisasi a manago lawahi a mamalihi.
12NakaGuyaua tubagibagiwiwinehiTalapainapoTalaposaamamal-

ihi.
Ma nouta Pesisi tauna Guyau a tu bagibagi kadikadidilina amamali.
13 Lupasi tauna Guyau i inagani a mamali po gasi hinana tauna i

woimahiyeu pomei tau natuna dumana amamali.
14 Asikilita po Pelegona po Hemesi po Patobasi po Hemasa po wale-

walehita tu witumagana atapuhi tauhi mitehi a mamalihi.
15 Pilologasa po Yuliya a mamalihi. Neliusi po nouna po Olimpasi po

Yaubada tu wiwoiyawena atapuhi tauhi mitehi a mamalihi.
16Winiuyagoyagona gegena uyahinei onamaamalamemi.
Keliso a bolu atapuhi hi mamalimi.
Palihanahanapuwaimulihi

17 Walewalehiu a laupaliyemi iyawoi he ikahakaha po lawa hai wi-
tumagana he laipilipilihi po wiatatiyana o wiwinihi he igawiyehi ona
galena imahiyehi po ona lowo halehi. 18 Matababana lawa geka pite
ega ata Guyau Keliso binei hita wobagibagi ma tauhi hai omgaganu
binei he wobagibagi. Hai baha wohakihakihi po wainugowiweinihi
uyahihiyei tu winugoneina he koyakoyamehi. 19 Tuwega dewadewana



Loma 16:20 277 Loma 16:27

uyahina omi wiponawogo lawa atapuhi amaka hi nonoli po geka binei
ma taumi ubeimi a kaoha duma. Nugonugou ipa awai wodewadewana
uyahina ona nugohanahanapu ma ginouli woapapoena uyahina ona
wiyauyo. 20 Apoma apo Yaubada tauna nugodumola a baba, aemi u
labena Tomodulele ina tapemutumutuya.
Ata Guyau Yesu Keliso a lunugotootogo inamelabenimi.
21 Timoti tauna tu bagibagi tulau a wimaamala uyahimi. Mei gasi

Lukasi po Yasona po Sosipata tauhi u guguni lawahi hai wimaamala
uyahimi.

22Tau Tetiyasi Paulo a baha tu’mgiluma, Guyau gowanei amamalimi.
23Gaiyasi tauna a itoumaneya a numa uyahina, naka tauna uyahina

bolu atapuhi he yamboina a wimaamala uyahimi.
Elasita taunameyagai baneinahaimone tu galena itetenapowalehita

Kwatasi hai wimaamala uyahimi. [24 Ata Guyau Yesu Keliso a lunugo-
tootogo inamelabenimi.]

Omhuna lupalinei Paulo i’mgudu
25 Yaubada tauna ta wotalagiyeya. Yesu Keliso tuwegana dewade-

wana a guuguyeya uyahinei emoemotana tauna ina wikadidilimi.
Ma gasi lolowa bolima daodaohi dewa moinana laugowagowadana
i lugowadeya po i memae amalai a wihabuhabuna uyahinei emoe-
motana tauna ina wikadidilimi. 26 Tamogi amalai Yaubada Meme-
tuwetuweneina a bahagei po a tu bahapiko hai omgiluma uyahihiyei
ma dewa moinana i hopu mai po i wihabuhabuna. Hi dewaya po
tupo atapuna hi hanapugeya yaka naka ipa apo lawa atapuhi hina
witumagana po hina wiponawogo. 27 Yaubada hanahanapuna emosi
hotana ta wotalagiyeya Yesu Keliso uyahinei houga ega a siga. Moina.

1 KOLINITO
Wimaamala

1Tau Pauloma tulata Sositene. Yaubada i winaganiu tau Keliso Yesu a
tu wituwetuwega po ipa a nugotuhu a dewahi.

2 Taumi Yaubada a bolu o memae Kolinito meyageina uyahina, omi
leta geka a giluma neiyahi. Taumi Yesu Keliso amaka i otugemi po i
wiwoiyawemi po a bolu i inaganihi u hinehi o lui mai. Taumi po tauyai
po gasi tauhi tupowohepali uyahihimiteta ta laupali gogonaYesuKeliso
gowanei, tauna ataputa ata Guyau.

3Yaubada amata ma ata Guyau Yesu Keliso hai lunugotootogo, po hai
nugodumola hinamelabenimi.

4Houga magomagouna Yaubada a maamali babana tauna a lunugo-
tootogo i welemi Yesu Keliso uyahinei. 5 Yaka ginouli dewadewahi e
welemi po o iwasawasa naka omi wibaabani po omi hanapu uyahina.
6Ma a imaamala matababana Keliso o kawamoineya po noyana o witu-
maganeya, 7po Yaubada anani’mbenena dewadewahi atapuhi uyahimi
he memae, ma houga geka o iotonana ata Guyau Yesu Keliso a gu-
nawilana meme binei. 8 Tauna e woomomohita ipa ata Guyau Yesu
Keliso a iyeta uyahina ega ina igouta. 9 Yaubada emoemotana po ta
witumaganeya naka i wiutaneta ipa Natuna Yesu Keliso ata Guyau
mitehi ta witulana gogona.

Tuwitumagana ega hina ikahakaha
10Walewalehiu, geka u wihaahalana uyahimi, ata Guyau Yesu Keliso

gowanei ipa ega ona imemepuputana ma ona winaowelewelena po
nugonugomi emosi ma ona tanitaniwaga gogona. 11 Babana Kiloi a
manago gehouhi amaka hi paliweleu omi wikahakaha binei. 12U baha
anona gegeka, gehoumi o pa, ‘Tauyai Paulo a bolu,’ ma gehoumi o pa,
‘TauyaiApolo abolu,’ magehoumiopa, ‘Tauyai Pita abolu,’ magehoumi
o pa, ‘Tauyai Keliso a bolu.’

13 Iyowai, Keliso i maga, bo? Eega. Tau Paulo hoi ani take a hilage
bimiyei, bo? Eega. Ma gowaugei hi wibapatisomi, bo? Eega. 14Yaubada
a maamali matababana ega bolu baneina ata wibapatisomi, naka Kil-
isipamaGaiyasi tunawahi. 15Uyahinei ega ona ibaabani ona pa, ‘Tauyai
Paulo a bolu, babana Paulo i wibapatisoiyai.’ 16 (Oo baha dumana gasi
Setepano managona a wibapatisohi, nugote naka amaka magouhina.)
17Ubagibagi Keliso iweleweleu naka tuwega dewadewana luguguyana,
ma ega wibapatiso. Ma u luguguya ega ipa baha hanahanapugei meka
po apo Keliso a hilage hoi ani takemaninina a wiapapoeya.

Keliso a hilage hoi ani take
18 Keliso a hilage hoi ani take, tauhi alugohi hilahilagehi, tuwega

geka hi kawaikoyakoyameya, ma tauta ta lauyagohana naka Yaubada a
manini tuwegana e memae uyahita. 19Geka bahana binei ma Yaubada
a Buka i bahebaheya i pa,
‘Lawa tauhi launugoholaholahi hai nugotuhu a wiapapoenihi

ma tauhi tu hanahanapu hai hanapu a liyababahi.’

20Uyahinei tauhi tu hanahanapu iyowai? Po tauhi tu wiatatiyana iy-
owai? Po tauhi tu baha hanahanapu geka hougana hoi hipuli hememae
iyowai? Hai hanapuhi Yaubada amaka i liyababahi, bo? 21Matababana
hipuli nugotuhunei apega Yaubada ta hanapugeya. Tamogi Yaubada a
nugotuhu tuwegadewadewanawiatatiyananauyahinei tuwitumagana
tauta i luyawahita. Tuwega geka tu mehipuli hi kawaiapapoeya. 22Mi
Yudeya nugonugohi ipa manini hina galeya, ma mi Giliki hai luhogala
ipa hina hanapu duma, 23 ma tauta tuwega ta lauguguyeya Keliso a
hilage hoi ani take binei, naka mi Yudeya he ihinigigiyeya ma tauhi
ega mi Yudeya he kawakawaibuubuuweni. 24 Tamogi tauta Yaubada
tu witumaganena bolu i inaganita, mi Yudeya i bolu, po taumi ega mi
Yudeya omi bolu, ataputa uyahitiyei tuwegana naka Yaubada a hanapu
po a manini Yesu Keliso uyahinei e weleweleta. 25 Babana Yaubada a
bagibagi yabayababa tauta lawa ata hanapu i gelagonihi ma Yaubada a
bagibagi tapitapiyana tauta lawa ata kadidili baneihi i kadidila lagonihi.

26 Walewalehiu, ona nugotuhuya naka tauta Yaubada i inaganita ta
magaduma tauta egahipuli ahanapugei boakadidiligei boawibadagei.
27 Tamogi buubuwata i winaganita po tu hanahanapu ta witepahini-
hinimayahi, ma hoi hipuli ta itapitapiya Yaubada i winaganita po tu
kadidili ta witepahubahi. 28Yaka lawa awai hi gagalena hopuhopuneya
po hi ihinigigiyeya ipa ega anona naka Yaubada i winaganihi ma i
wobuiya po lawa awai u nugonugohi i gegeduma naka i liyababahi.
29 Uyahinei ega emoemotana po lawa gehouna Yaubada u matana ina
baha gegae. 30 Yaubada tauna a bagibagigei Yesu Keliso mitehi ta
wiemota po Yaubada hanapuna Yesu i houna damaneya uyahita. Yaka
ta hanapugeya tauna amaka i houna idumaluta po i wiwoiyaweta po i
wimihena haleta. 31 Uyahinei Yaubada a Buka i bahebaheya i pa, ‘Iyai
apo ina baha gegae yaka ata Guyau tunawana ina hunehuneya.’

2
Paulo a luguguya

1 Walewalehiu, lolowa Yaubada tuwegana a neiyahi uyahimi po a
ibaabaniyeya ega u baha hanahanapugei 2 ma nugonugou ipa Yesu
Keliso tunawa hotana binei a wiatatiyana uyahimi, tauna hi lihilageni
ani take uyahina. 3Uyahinei a laugeletahi uyahimi mei tu tapitapiya po
anai nugoheleleu po anai matoutau. 4Ma gasi u luguguya uyahimi ega
baha kadikadidilahi bo baha hanahanapugei, tamogi Alugo Woiyawa
a kadidiligei, 5 ipa u luguguya ona nonoli po ona witumagana ega u
winugonugotuhugei ma Yaubada a kadidiligei.

Hanapu dumana
6Hanapu dumana Yaubada uyahinei taumi tu nugomagula uyahimi

a ibaabaniyeya, tamogi hipuli hanapuna po tu taniwagena hai hanapu
apo hina yababa. 7 Ma lolowa Yaubada a hanapu gowagowadana ma
geka hougana amaka i wogeleteya naka hipuli muliyei i wiwawali ma
atawasawasa tauna i nugotuhu tahaeya. 8Hipuli tu taniwagenahanapu
geka ega hita galena tuhagaya. Itapa hita hanapugeya apega ata Guyau
waiwasawasana hita lihilageni hoi ani take. 9Geka binei ma Yaubada a
Buka i bahebaheya i pa,
‘Lawa awai ega hita galeya

po awai ega hita nonoli
po u nugonugohi ega ita lugeleteya

naka Yaubada tu luhogalena ubeita i wononogogeya.’
10 Yaubada Alugona uyahinei a hanapu gowagowadana e woogeleteya
uyahita.
YaubadaAlugona ginouli atapuhi i hanapugehi, yakaYaubada anugo-

tuhu gowagowadahi i hanapugehi po ewoogeleteya uyahita. 11Tanugo-
tuhumeta tauta lawa, apo iyai anugotuhugowagowada lawanaalugona
i hanapugena meya. Naka pitena gasi Yaubada Alugona, Yaubada a
nugotuhu i hanapugeya. 12MaAlugona uyahita ememae naka Yaubada
uyahinei ma ega hipuligei, yaka Yaubada anani’mbenena uyahita ta
gagalena tuhagahi.

13 Naka binei ega tauyai i winugonugotuhugei ma Alugo Woiyawa
a nugotuhugei to ibaabani uyahimi po o galena tuhaga babana Alug-
ona Woiyawa i wihogomi. 14 Ma tauhi tu meuputa Alugo Woiyawa
a nugutuhu ega hita galena tuhagaya babana uyahihi ipa ginouli bu-
ubuwana. Ega emoemotahi ginoulihi hina hanapugehi matababana
Yaubada Alugonei ega hita inugohiyahiyawa. 15 Tauta tamogi ginouli
atapuhi Yaubada Alugonei ta ikaha imahiyehi, po ega iyai gehouna ipa
ina libahibahita. 16Mei Yaubada a Buka i bahebaheya i pa,
‘Ega iyai gehouna Guyau a nugotuhu ita hanapugeya.

Ega iyai gehouna emoemotana po ina wiatatiyeya.’
Tamogi tauta Keliso a nugotuhugei ta inugonugotuhu.

3
Wikahakaha

1Walewalehiu, apo awai a baheya uyahimi? Taumi omi winugonugo-
tuhu mei tu mehipuli hai winugonugotuhu ma ega mei AlugoWoiyawa
a winugonugotuhu. Yaka Keliso witumaganana uyahina taumi mei
logaloga meyameyami. 2Uyahinei ega emoemotami po aniani kapaka-
palana uyahinei a wianimi ma gugu yawa a welewelemi, matababana
odubona po amalai ega emoemotami po aniani kapakapalana ona ani.
3 Geka binei ma a laubayademi babana omi dewa mei tu mehipuli;
yohola o yamgenagenaliliyena memi po o imemepuputana, yaka gale-
nami mei tu meuputa. 4Gehoumi o ikahakaha po o pa, ‘Tauyai Paulo a
bolu,’ ma gehoumi o pa, ‘Tauyai Apolo a bolu.’ Omi bahahi naka mei tu
mehipuli hai wibaabani, bo?

Yaubada a tano
5 Yaka tauyai iyawoi, Apolo iyai ma tau iyai? Tauyai tu bagibagi

hota Guyau binei. Guyau i bagibagi i weliweliyai tapuhi po tapuhi to
dewadewahi po taumi Keliso o witumaganeya tauyai uyahiyei. 6 Tau
u bagibagi ugota, ma Apolo a bagibagi galena itete, ma Yaubada a
kadidiligei apo ina wiugoya po anona ina maga. 7 Uyahinei Yaubada
tunawana ta hunehuneya ma tauyai apeega. Matababana tauyai tu
ugota ma tu galena itete, ma Yaubada anona tu wilatana. 8Tu ugota ma
tu galena itete emoemotiyai apo i meiha to tuhagaya i wileta kadidili
a lata naka pitenana. 9 Ega yaka geka hougana Yaubada mitehi a
tano uyahina to wobagibagi. A tanona naka taumi lawa po gasi taumi
Yaubada a numa.

Yaubada a numa

10 Yaubada i lunugotootogogeu yaka i winaganiu po ipa tau tu wi-
wogatala a numa binei. Uyahinei ogola a houna imahiyehi ma tu
bagibagi gehouhi ogolahi uyahihi he launuma, ma ipa hina galena itete
mehi po hina wogo imahi. 11 Ata ogola kadikadidilina e memae tauna
Yesu Keliso uyahinei ega emoemotana po ogola tapuna ta witowoli.
12 Ma ipa ogolana u tepana ita modale ta hounihi. Lawa gehouhi
hai modale dewadewahi he neneihimai mei yabalawa po kasikasi po
wakoya po. Ma gehouhi hai modale tapitapiyahi mei keipoki po golo-
golowa po mulumulu po. 13 Yaka luhetala iyetana uyahina ata Guyau
emosi po emosi ata bagibagi apo ina galehima ina ludadanihi hi kadidili
bo hi tapiya. 14 Apo iyawoi ogolana u tepana hina lunuma imahi yaka
maiha hina waya. 15 Ma tauhi tu lunuma apapoehi apo hai numa ina
liyababahi, lawa yawa apo ina wiluyagohanihi ma hai gapola apega
gehouna inamemae.

16 Ipa ona hanapugena memi tauta Yaubada a numa gegena, ma
Yaubada Alugona i luinita. 17 Apo iyawoi Yaubada a numana hina
iapapoeya yaka gasi Yaubada apo inawiapapoenihi, matababana numa
waiwoiyawana tauhi tu wiapapoenina. A numana naka tauta tu witu-
magana.

18 Ega tam iyai una koyakoyamena mem po una pa, ‘Tau tu hana-
hanapu babana hipuli geka hanapuna a hanapugeya.’ Ma a dumalu ipa
hanapunakaonawihinigigiyeyamahanapudumanaYaubadauyahinei
ona waya, hawena apo hina iapapoenimi. 19 Matababana hanapu
hipuligei i winonola luwaga Yaubada u matana. Ma Yaubada a Buka i
bahebaheya i pa, ‘Yaubada tu hanahanapu i walohi po hi hilage tauhi
hai walogei.’ 20 Ma gasi i bahena meya i pa, ‘Guyau tu hanahanapu i
hanapugena dumahi naka he inugonugotuhu powa.’ 21 Uyahinei ega
onabahabaha gegae omi tapalolo tanitaniwagahi ubeiyai babanaKeliso
ginouli atapuhi amaka iwelemi: 22 taupoApolopoPita i itowoliyai ipa to
hagumi. Naka pitenana gasi hipuli atapuna i welemi. Ma gasi yautumi
po omi hilage ma gasi ginouli atapuhi houga geka po houga he nenei
ubeihi iwelemi. 23Ma taumiKeliso galineimaKelisona Yaubada galinei.

4
Keliso a tuwituwetuwega

1 Taumi o gagal’iyai galen’iyai iyowaka? Tauyai Keliso a tu bagibagi
Yaubada a tuwega gowagowadana geka hougana to ipaliweleneya. 2 I
bagibagina uyahina i linaniyai ipa to bagibagi imahi. 3U bagibagi geka
binei apo ona libahibahiu bo lawa gehouhi hina libahibahiu naka ega
ginouli baneina babana ega ata laibahibahimeu. 4Tau u nugotuhu a pa,
atawobagibagi imahi po egaatanugohelele, tamogi ega atahanapugena
imahiyeya i dewadewa bo i apapoe Yaubada tauna i hanapugeya po
apo ina houna ikahakahaya. 5Uyahinei geka hougana ega iyai gehouna
a lawa uyahihi ina inimayoyogana. Tamogi Guyau a nei binei ona
iotonana, babana a houga nei uyahina apo ina houna ikahakahata.
A wikaha hi dumalu babana ata nugotuhu apapoehi u nugonugota
Yaubada apo inahouna geletehi,ma ata nugotuhudewadewahi apo gasi
ina houna geletehi po ubeita ina kawaidewadewa.

6 Walewalehiu, geka u winugonugotuhu a paliwelemi tau ma Apolo
ani galena uyahiyai ona galeya po tahaya dewadewana ega ona nene-
haleya po ega ona bahabaha gegae omi tanitaniwaga ubeihi uyahinei
taniwaga gilugilumana apega ona tulagoni. 7 Awai binei o nugogegae
omi lawa uyahihi po o pa, ‘To dewadewa lagonimi.’ Ega naka pite.
Dewadewaatapunauyahimi ememaenakaYaubadauyahinei o tutuha-
gahi, yaka ega ona bahabaha gegae.

8 Amaka o galena tuhaga, bo? Amaka o wiwasawasa, bo? Amaka
o witaniwaga ma tauyai yohola, bo? Hilaki ota wiwasawasa po taumi
ma tauyai tata tanitaniwaga gogona. 9 Tamogi, u winugonugotuhu
galenana naka Yaubada i dewiyai po tauyai tu wituwetuwega geka
hougana galen’iyai mei gamogamo hi panipaniyai po he lauguyoguyo-
geiyai Yaubada a tuwinoyanoyapo lawaumatahi ipahina lihilageniyai.
10 Yaka galen’iyai mei badebade Keliso binei, ma taumi galenami mei
tu hanahanapu Keliso binei, babana tauyai to tapiya ma taumi o ka-
didili po he iyateyatemi ma tauyai ega hita iyateyateiyai. 11 Lolowa
i nei po amalai to lauomhilage ma to lauuyopopo haleyana, ma ega
i kaleko dewadewahi, ma ega i numa ma to ineneyabayababa nae,
ma lawa he ilawiyai. 12 Tauyai nimaiyei to wobagibagi ma iyawoi he
kawakawaiapapoeniyai lunugodewadewagei hai baha to imihehimahe
ihiniwiyuwaiyai ma to yamtaibagibagi. 13 Apo gasi hina lumataniyai
ma anai nugodewidewiyai to itulatulanehi. Geka hougana tauyai mei
nudanuda po lawa he ihinigigiyeiyai.

14Baha geka a gilugilumiyahi ega ipa a paliwihinihinimayami, tamogi
mei natunatuwe dumami po a palihibahibami. 15 Omi tanitaniwaga
Keliso binei hi maga duma, ma tunawa hotau amami babana tuwega
dewadewana uyahinei a weluwinimi po o nei Yesu Keliso uyahina.
16Uyahinei natunatuwe, a laupaliyemi ipa ona witutupoganeu. 17 Yaka
natuwe Timoti a himihimiliyahi uyahimi po u dewa Keliso binei apo
ina paliwelemi mei tu witumagana dobu atapuhi uyahihi a iatatiyehi
yaka ega nugomi ina guluguluwi. Timoti a luhogaleya ma a wituma-
ganeyababanaGuyauabagibagi uyahina iwileta kadidili dumapogeka
hougana e nenehi uyahimi.

18 Ma uyahimiyei lawa gehouhi hai nugotuhu ipa apega tau a nehi
po binei ma hi bahabaha gegae. 19 Tamogi Guyau apo u gaogao ina
weleu yaka a bulili mahi uyahimi po tauhi tu nugogegae a ludadanihi,
ega ipa hai wibaabani uyahinei ma hai bagibagi a galehi he ipoya bo
eega. 20 Matababana Yaubada a taniwaga ega wibaabani hota tamogi
a maninigei ta wobagibagi. 21Yaka omi winugonugotuhu iyowai? Anai
taniwaga kadidiliu a nehi bo anai luhogalau po anai nugodewadewau a
nehi, taumi ona taniwaga.

5
Mi Kolinito hai welupowa

1Omi apapoe a nonoli naka lawa gehouna uyahimiyei amana agona
mitehi hi powaya. Powa naka apapoe banei dumana. Tauhi tumeuputa
ega naka pite hita dewadewa. 2 Yaka ega ona nugonugogegae tamogi
omi dewa apapoena binei ona nugodubugenamemima lawana apapoe
tu dewana omi bolu uyahinei ona houna hopuneya po tauna mei tu
meuputa.

3 Geka hougana tau a mebala daogemi tamogi u nugotuhu yawa
uyahimi e memae po amaka mei taumi ma tau mitehi ta meme gogona.
Yaka naka tu apapoena a taniwaga a bahebahena neiyahi. 4A taniwaga
geka pitenana omboina ona dewaya ata Guyau Yesu gowanei po gasi u
nugotuhumitehi. NakahouganaGuyauYesuakadidiligei, 5 tu apapoena
on’ombeneneyaTomoduleleuyahina ipahinina inawiapapoeyamaapo
yohola ata Guyau a iyeta uyahina lawana alugona ina wiluyagohani.

6 Ega ona nugonugogegae ma ipa ona nugotuhuya apo apapoe hab-
uluna uyahimi ina memae yaka atapumina ina wiapapoenimi. 7 Yaka
apapoe naka uyahimiyei ona wiyaga haleya ma taumi bolu woumi.
Matababana Keliso a hilage uyahinei i liyeuyeumi. Ma Kelisona tauna
mei ata Welulagona tolehana puhomana babana ubeita ma hi lihila-
geni. 8 Tauna uyahinei ata toleha ta dewadewaya ega ipa ata dewa
gobugobunei po ata apapoe uyahinei tamogi ata dewa yeuyeuhi po
dumadumaluhi uyahihiyei.

9Lolowa omi leta gehouna uyahina a paliwelemi ipa ega tumatamaga
mitehi ona itulatulana. 10Tamogi ega ata wilugagayomi po ipa tu mata-
maga po tu’mgaganu po tu danene po tuwipalilougo onawihinigigiyehi
babana hipuli geka uyahina tauhi geka pite hi maga duma yaka ega
emoemotana po ta nehalehi. 11Geka hougana u lugagayo uyahimi apo
iyawoi tu nugobuima hinamatamatamaga bo hina yamgaganu bo hina
ipalilougo bo hina ihapona bo hina umumabuuwa bo hina danedanene
ega ona itulatulanehi bomitehi on’omam.

12Omi lugagayo geka taumi tu nugobui bolumi. Tauhi tumeuputa ega
ta lauhetalehi. 13Babana Yaubada apo yohola ina taniwagehi. Ma taumi
omi boluna u hinena apapoe tu dewana ona houna hopuneya.

6
Luhetala binei

1 Ginouli gehouna uyahimi e memae naka omi luhetala hougana
uyahina taumi o nenae tauhi ega tu witumagana tanitaniwagahi
uyahihi, ma a dumalu ipa ona nenae tauhi tu wiwoiyawa uyahihi.
2 Ona nugotuhuya, tauta Yaubada a lawa apo tu mehipuli atapuhi ta
luhetalehi. Yakaemoemotanapopilipilimuhomuhohi luhetalahiubeihi
ona tanitaniwaga. 3Ona nugotuhuya, apo yohola Yaubada a tu winoy-
anoya ta luhetalehi yaka geka hougana hoi hipuli bagibagi gehouhi
emoemotatapo ta taniwagehi. 4Uyahineipilipili ona ialonihi egaonane-
nae tanitaniwaga balubaluhi uyahihi ma ipa omi bolu uyahinei babada
una witowolihi po hina laidumalumi. 5Naka dewana ani wihinimaya.
Apo iyai uyahimiyei ipa tulana mitehi hina luhetala, yaka a dumalu ipa
bolu tu tapalolo uyahimiyei tu baha hanahanapu gehouna ona biheya
po tauna luhetalana ina nonoli po ina taniwageya. 6 Ma ega ipa mei
lolowa omi welupowana naka tauhi ega Keliso hita itumaganeya u
matahi o lauhetala.

7 Taumi tu nugobui o iluluhetala galenami ega ita haki. Ma in-
apa pilipili uyahimi ina gelegeleta yaka tu wikoyakoyamana binei
on’omtaibagibagi ma ega ona lauhetaleya. 8 Ma ega ipa mei geka
hougana, taumi tu nugobuiwalewalehimi o koyamehi po o iapapoenihi.

9 Inapa omi dewa naka pitenana yaka apega Yaubada anani taniwaga
uyahina ona lui. Ega ona koyakoyamena memi, tu apapoe atapuhi

Yaubada i guduhi, tauhi tumatamaga po, tuwipalilougo po, tu enogwau
po, tu dewaapapoe wiwine po ololoto yawa he enenogena mehi, 10 po
gasi tu danene po, tu’mgaganu po, tu umabuuwa po, tu wihapona po,
tu wikoyakoyama po. Tauhi apega hina lui Yaubada anani taniwaga
uyahina. 11 Lolowa gehoumi dewa geka pite o mimiyehi ma geka
hougana Yaubada amaka i ogami po i liyeuyeumi. Babana ata Guyau
YesuKeliso gowanei poAlugoWoiyawaakadidiligei i houna idumalumi.

Matamaga binei
12 Lawa gehouhi hi ibaabani hi pa, ‘Ginouli magomagouhi emoemo-

tata po ta dewahi.’ Baha dumana ginouli atapuhi emoemotau po a
dewahi ma tamogi ginouli gehouhi ega hita haguwe, matababana hai
kadidiligei apo hina paniu. 13 Aniani ona nugotuhuya, naka koibata
binei ma gasi koibatana aniani binei, tamogi aniani po koibata Yaubada
apo ina liyababahi. Ma hinita mahina Guyau binei ma ega matamaga
binei, yaka naka hinita atapunaGuyau ina tanitaniwageya. 14Mahouga
u matata Yaubada a kadidiligei apo hilage uyahinei ina witowolo meta,
naka pitenana ata Guyau hilagei i witowolo meya. 15Hinita mei Keliso
hininagutanagehouna. Ma iyowaipoapoKelisohininagutanagehouna
anai matamagomagougeya? Ega ita haki. 16 Apo lawa gehouna tu
matamagamitehi hin’enogwau yakanakamitehi amakahiwihiniemosi
po mei Yaubada a Buka i bahebaheya i pa, ‘Hai luwaga hi iemota po
amaka mei hinihi emosi.’ 17 Inapa ata Guyau mitehi ta wiemota yaka
apo gasi alugota emosi.

18 Uyahinei matamaga ona lowo haleya. Matamaga ega mei dewa
apapoehi gehouhi babana matamaga hinita e iapapoeya. 19 Yaka ona
hanapugeyahinita nakaAlugoWoiyawaananimae,maAlugoWoiyawa
Yaubadauyahinei i nei pouhineta ememae. Yaka tauta ega galitiyei,ma
Yaubadagalinei. 20Taunaamaka iwimiheta yaka tawiyateyateyahinita
uyahihiyei.

7
Tawine binei

1 Tawine nugotuhuna binei u leta uyahina o lubayadeu yaka tau a
palipaliwelemi. Inapa ololoto ega hina tawitawine yaka naka i de-
wadewa. 2Egaemoemotanapoatapumi gekapite onamemae. Ma inapa
matamaga a ludadana hina gelegeleta uyahimi, yaka a dumalu ipa ona
tawine po yamoha yamoha agona. 3 Ololotomi agagomi hai nugotuhu
ona wotagohi mei gasi wiwinemi agagomi hai nugotuhu ona wotagohi.
4 Wawine tawitawinena ega tunawana hinina ina tanitaniwageya ma
agona ina taniwageya, mei gasi oloto ega tunawana hinina ina tanitani-
wageya ma agona ina taniwageya. 5 Ma agagomi ega ona eneno liya
halehi. Inapa omi winugonugotuhu emosi yaka iyeta wabiha hota ona
hudiyenamemi ipa Yaubada uyahina ona lupali apoma ona eno gogona
meme,ma ega onamemeliya dumameka po apo luhogala gowagowada
uyahimi hina geleta po Tomodulele a ludadanagei ina lipeunimi.

6 Apo nugonugomi ona tawine yaka naka i dewadewa ma apega a
taniwagemi po ipa bolumi ona tawine. 7 Tau ega ata tawine, yaka
hilake gehoumi mei tau. Tamogi Yaubada ata ani’mbenena i weleta po
gehoumi o tawitawinema gehouyai eega.

8Yaka taumi hewahewali po guguhini po hiwahiwape geka omi ututu
a lawilawi. Inapa ega ona tawitawine yaka naka i haki apo ona memae
mei tauamemaepite. 9Ma inapa luhogala gowagowada ina ibagibagimi
yaka ona tawine po ega luhogala gowagowada ina iapapoenimi.

10Ma tutu tawine Guyau a lugagayo a baheya uyahimi ega ona ihulu.
11 Tam wawine awai agom u haleya, naka tahaya luwaga he memae,
tunawam una memae ma ega una tawitawine meme, ma a dumalu
ipa una gunawilena mem agom uyahina. Ma ololoto agagomi ega ona
hahalehi.

12 Geka gasi nugotuhu gehouna tau uyahiugei (ma ega Guyau a lu-
gagayogei). Inapa tam oloto awai agom Yaubada ega ita itumaganeya
ma a luhogala ipa mitehi ona memae ega una hahaleya. 13 Gasi
tam wawine awai agom olotona Yaubada ega ita itumaganeya, ma a
luhogala ipa mitehi ona memae ega una hahaleya. 14Apo oloto ega ita
itumagana ma tam agona wawinem om witumagana binei Yaubada i
wiwoiyawemimei gasiwawine ega ita itumaganama tamagona olotom
om witumagana binei Yaubada i wiwoiyawemi naka binei natunatumi
hi wiwoiyawa Yaubada umatana.

15Apo tam iyai agomYaubada ega ina itumaganeyama a luhogala ipa
ina halem, yaka una nugohaleya po ina naema ega una nugonugoneya.
Matababana Yaubada a luhogala ipa tamenugotauma ega nugonugona
ipa tana iwogawogalahi. 16 Taumi ololotomi bo wiwinemi agagomi apo
iyowaima onawinugobuinihi po hinawitumagana, iyai’galehi, ega tata
hanapugehi.

Atamemae Yaubada e tanitaniwageya
17 Geka u lugagayo tu nugobui tupo atapumi uyahimi. Emosi po

emosi ata luyagohana Yaubada i gutaya uyahita po naka mamaehi ta
mimiyehi. 18Tam iyai lawa Yudeyagei po lolowa hinim hi hapi, tautami
Yudeyaatawekiwekilalagei,maumulinaYesuKelisou itumaganeyaega
una nugonugowitai mi Yudeya ata wekiwekilala binei. Ma inapa gasi
ega wekiwekilala uyahim yaka ega hina hapihapim. 19Babana omhapi
naka ega ginouli baneina. Ma Yaubada a taniwagawiponawogona naka
ginouli baneina. 20Meka hotanana umemaema Yaubada i otugem po u
witumaganeya naka hotanana una memae. 21 Tam iyai bada gehouna
a tu bagibagi po hougana u nugonugobui ega una genogeno duma u
wobagibagi yababa binei, ma inapa om gaogao ina lugeleteya yaka apo
una nae om meyagai uyahina. 22 Tu witubagibagi hoi hipuli inapa
Keliso hinawitumaganeya yaka Yaubada apohai apapoe ina hoe halehi.
Ma babada Keliso hina witumaganeya yaka tauhi hina witubagibagi
Kelisona binei. 23Matababana Kelisona i gimaleta po tauta a bolu. Yaka
egaonapalipalihalenamemibada tapunauyahina. 24Walewalehiu, omi
ani mae awai uyahina ma Yaubada i otugemi po o itumaganeya, naka
hotanana onamemae Yaubadamitehi.

Guguhini ma hiwahiwape
25 Taumi ega tawitawinemi omi ututu a lawilawi. Ega lugagayo

gehounaGuyau itaweletama i lunugotootogogeu po ani towolo dumad-
umaluna i weleu yaka u nugotuhu a palipaliwelemi. 26 Geka hougahi
hougawaipilipilihi ta ialonihi yaka u nugotuhu ipa ega ona tawitawine.
27Ma tam iyai amaka u tawitawine agom mitehi ona memae. Ma tam

iyai ega uta tawitawine ega wawine una bibiheya. 28 Inapa tam hewali
awai una tawine naka ega apapoena, ma gasi inapa tam guguhini awai
una tawine naka ega apapoena, tamogi tutu tawine hipuli pilipilina he
ialoni yaka nugonugou ipa a liteyateyami.

29 Walewalehiu, u wibaabani anona gegeka: houga u matata i kuku
yaka taumi amaka o tawitawine onadewamemipo egamei tutu tawine.
30 Ma taumi o tutou ona dewa memi po ega mei tauhi hita tutou, ma
taumi tu kaoha ona dewa memi po mei tu nugodubu, ma taumi tu
waigapola ona dewa memi po mei tu dayadayabu. 31 Ega gasi ona
inugonugotuhudumahipuli gapolahi uyahihi,matababanahouga kuku
hotana apo hina kokoe po hipuli geka ina yababa.

32 U luhogala ipa ega hipuli gapolahi uyahihi ona genogeno duma.
Tauhi ega hita tawitawine Guyau a bagibagi binei he inugonugotuhu
duma ipa iyowai ma Guyau hina likaohaya. 33 Ma tauhi tutu tawine
hipuli genohi he genogenogehi ipa uyahihiyei agagohi hina laikaohahi.
34 Uyahinei ega emoemotahi po tahaya luwaga uyahihi hina nenae.
Naka pitena tauhi wiwine ega tawitawinehi emoemotahi po Guyau
binei hina inugonugotuhu labatana ipa hinihi ma alugohi hina wele
mehi Guyau uyahina. Ma tawitawinehi he inugonugotuhu duma hipuli
genohi ubeihi po ipa uyahihiyei agagohi hina laikaohahi. 35 U wipali-
welena geka ega tawine ata talagagali, ma ipa a hagumi po Yaubada a
bagibagi uyahina ona bagibagi imahi po ega ginouli tapuhi uyahihi ona
inugonugotuhu duma.

36 Inapa tamhewali awai apo guguhini gehounamitehi amaka owihe-
liyamma tamogi Keliso binei o meliya po o memae. Ma om guguhinina
amaka i wiwawine labatana po binei e genogeno, naka om nugodagiha
una dewaya po luhogalam ipa una lawagi yaka naka ega apapoena.
37 Ma inapa tam iyai nugonugom ina kadidili po ega una tawitawine
naka nugonugomdagiha ega ita tanitaniwageya ipa omguguhinina una
lawagi, yaka naka i haki po om guguhinina ega uta lawagi. 38 Inapa una
tawine yaka naka i haki, ma inapa ega una tawitawine yaka naka i haki
lagona.

39 Apo wawine awai ina tawine po agona mitehi hina wiemota ega
emoemotana po ina haleya. Ma olotona ina hilage, emoemotana po
wawinena ina tawine meme. Ma a dumalu ipa Yaubada tu wituma-
ganena olotona gehouna ina lawagi. 40Tamogi a nugonugotuhuya inapa
wawinena tunawana inamemaemaega ina tawitawinememenakaapo
ina kaoha duma. Nugote Yaubada Alugona a nugotuhu geka pitena.

8
Ani witumagana koyakoyama

1 Ginouli gehouna naka aniani lawa he welewelehi hai talaoloto
uyahihi apo tan’anani, bo eega? Lawa hai wikoyakoyama amaka o
hanapugehi, tamogi ega ona nugonugogegae omi hanapu binei, ma
omi luhogalagei ata lawa ipa ona wikadidilihi. 2 Apo lawa awai ina
nugotuhu meya po ina pa, ‘Tau tu hanahanapu,’ naka tauna yohola
duma. 3Ma hanapu dumana naka apo lawana Yaubada ina luhogaleya
yaka Yaubada lawana ina hanapugeya.

4 Iyowai, aniani lawa he welewelehi talaoloto uyahihi apo tan’anani,
bo eega? Ta hanapugeya naka ani polou koyakoyama ega ani witu-
magana dumahi, babana Yaubada tunawa hotana e memae ma ani
witumagana gehouhi ginouli yabayababa. 5 Lawa boluhi hai nugotuhu
ipa aniwitumagana himaga duma po hi pa, ‘Yaubada gehouhi po guyau
gehouhihoi yada po hoi hipuli he mamae.’ 6 Ma tauta uyahita naka
Yaubada emosi hota tauna Amata yaka ginouli atapuhi i wiwawalihi
po tauna binei ta memae. Ma tauta uyahita naka Guyau emosi hota
tauna Yesu Kelisoma Kelisona uyahinei Yaubada ginouli magomagouhi
i wiwawalihi po tauna uyahinei ta memae.

7 Tauta ata witumagana he ikadidili ma tu witumagana gehouhi hai
witumagana he tapitapiya. Tauhi nugonugohi he lauluwaluwagehi
po he pa, ‘Talaoloto gehouhi hi kadidili po aniani hi italaguyabehi
uyahihiyei to’mam.’ Yaka tauhi hai dewa i wigouhi po hi nugohelele.
8Ma tamogi aniani binei Yaubada apega ina wigouta babana ega aniani
gehouna alugota ita idewadewaya bo ita iapapoeya.

9 Uyahinei aniani boluna emoemotana tan’anani ma tamogi ona
galena itete memi po ega omi amgei tu witumagana tapitapiyahi ona
laipeunihi. 10Apo tam iyai om winugonugotuhugei u hanapugeya po u
pa, ‘Talaoloto naka ginouli yabayababa po ega hai kadidili awai,’ ma hai
am wailugagayona un’anani ma tulam a witumagana tapitapiyana ma
ina galem apo tauna gasi in’ani ma tamogi anai nugohelelena. 11 Yaka
tam om nugohanahanapugei walehimna tapitapiyana apo una wiapa-
poeya. Ma walehimna binei Keliso i hilage. 12 Ma inapa walehimna
una lipeuya po ina nugohelele yaka naka om apapoe Keliso uyahina.
13Tau ega nugonugou ipa walehiu gehouna a lipeuya uyahinei anianihi
awihinigigiyena dumahi po apega a hanadadanihi babanawalehiu apo
a lipeuya.

9
Tuwituwetuwega hai dewa

1Ega ipa lawahina tanitaniwageubabana tauGuyauYesua tuwituwe-
tuwega gehouna. Guyouna Yesu amaka a galeya po noyana uyahimi a
wibaabaniyeyapoGuyounaowitumaganeya. 2Tamogi lawahe idibogiu
he pa, ‘Paulo tauna ega tu wituwetuwega dumana.’ Ma taumi ega ota
inugonugotuhu naka pite babana u guguya o noonoli po ata Guyau
uyahina o witumagana, yaka u wituwetuwega o limoineya.

3Geka pite apo a baha mahi tu widibodiboga uyahihi. 4Tau tunawau
ipa ega am po uma ona weleu, bo? 5 Tauhi tu wituwetuwega po ata
GuyauYesuwalewalehinapogasi Pitahai kadauuyahihi anai agagohihi
nehi po o gagalena itetehi, ma tau gasi itapa ata tawine apo agoumitehi
tota nehi po ota galena itetiyai, bo eega? 6TaumaBanabasi ega uyahiyai
geka pite ota dewaya,ma tauyai to galena itetemeiyai i bagibagimihahi
uyahihiyei.

7Lubayada gehouna a lubayademi, tu wigawiya a hagu meka pihena
e nenei, tu galena itete uyahinei bo taunanugonei? U lubayada gehouna
gasi, apo lawa a tano ina wagoya ma houga luano uyahina apo lawana
yaniyanina in’ani, bo eega? U lubayada gehouna gasi, lawa gehouhi
gamogamohe gagalena itetema gugu he buyohi po he umuma, bo eega?
8Ani galena geka ata dewagei, ma Mose a lugagayo mitehi emoemotahi

9 i bahebaheya i pa, apo bulumakau pegapega u hinena ina wobagibagi
yaka ega gamona ona lautomgeyama pegapegahi ina ananihi. Yaubada
ega ita inugonugotuhubulumakau tunawanabinei. 10Tamogi i ibaabani
naka tauta lawa tu bagibagi ubeita. Uyahinei taniwaga geka i huhouni
ipa tawitumagana po ata bagibagihi uyahihiyei ata am ta tuhagahi, mei
tauhi tu wao po tu gigila hai witumagana hi houni ipa apo hai tanogei
am hina tutuhagaya. 11 Tauyai naka pitenana alugo hai am amaka to
ugohihiuyahimimaadumalu ipahiniyaihai amonaweleweleiyai. 12Tu
wituwetuwega gehouhi o ianihi yaka ipa tauyai gasi ona wianiyai?
Ma hougana mitemi ta memae ega omi hagu tota wiwaya ma tamogi

to’mtaibagibagi meka po apo Keliso tuwegana to luguduguduya. 13Ma
numa dalabu baneina tu bagibagiyena ona nugotuhuhi. Tauhi lawa hai
ani’mbenena uyahinei hai am hi tutuhagahi, ma gasi tu witalaguyaba
hai am gamogamo hi ununihi talaguyaba binei hi tamitamihi. 14Guyau
a taniwaga geka pitena po ipa Yesu Keliso noyana tu wituwetuwegena
hai am hina tutuhagaya hai bagibagi uyahihiyei.

15A paliwelemi tau ega ipa ona wianiu gasi omi leta geka a gilugilumi
ega ipa ona wimiheu, geka u ani kaoha. Apo am a hilage naka i haki
wahaga babana ega ata luhogaleya ipa lawa hai amgei a wobagibagi.
16 U bagibagi geka Yaubada i weleweleu ipa tuwega dewadewana a
lauguguyeya ma ega ipa geka bagibagina binei ma hina huneu, babana
geka bagibagina i linanau po a dewaya ma inapa a luhinigigai apo
witai baneina uyahiu ina geleta. 17 Yaubada a nugotuhugei u bagibagi
geka i weleu ma ega tau u nugotuhugei, yaka apega maiha a wiwaya
bagibagi gekabinei. 18Tamogi u ani kaohababana tuwegadewadewana
a yambeneneya uyahimi ma ega ata inugonugotuhu omi wihaguhagu
binei, uyahinei hagu awai i linanau ega ata wiwaya.

19 Ma lawa ega hina tanitaniwageu tamogi lawa boluhi ubeihi a
wobagibagi po ipa a wiluyagohanihi. 20Yaka a dewameu pomi Yudeya
hai memae a dewaya po ipa mi Yudeya a haguhi ma tauhi Mose a
lugagayo he wotagoya, po apo mitehi to memae naka a dewa meu po
ipa hai dewagei a memae po a haguhi, tamogi u nugonugou apega hai
lugagayona uyahina a palihalenameu. 21Ma tauhi Mose a lugagayo ega
hita hanahanapugeya apo mitehi to memae yaka a mae po mei tauhi
hai dewa po a haguhi. Tamogi u lugagayo Yesu Keliso uyahinei apega
a wihinigigiyeya babana Yaubada a nugotuhu. 22 Tauhi tu witumagana
tapitapiyahi mitehi to memae yaka apo a dewa meu po mei tauhi ma
a haguhi. Uyahinei lawa boluhi tauhi mitehi ma a ileta kadidili ipa
a malagamehi po gehouhi luyagohana hina tuhagaya Keliso uyahinei.
23 Tuwega dewadewana bagibagina binei ipa tau gasi ani kaoha a
tuhagaya.

24Ma ta hanapugeya bulili uyahina bolu he bulibulili, tamogi emosi
hota apo ina tahaya, uyahinei tawileta kadidili po ta tahaya. 25Ma tauhi
tu wibulibulili hoi hipuli he ileta kadidili po gasi he yamtaibagibagi ipa
uyahinei apo unuhau kokoena hina tuhagaya, tamogi tauta ta wileta
kadidili po unuhaumemewahagana hoi yada ta tuhagaya. 26Geka binei
ma a bulibulili kadidili po gasi a ileta kadidili, ma ega ipa ana ileta
yabayababa. 27 Uyahinei hiniu a wilugagayogeya po ega a dewadewa
yabayababaya, meka po apo u wiatatiyana lawa gehouhi uyahihi ma u
mulina tau a peu.

10
Ani witumagana powa

1 Walewalehiu, ona nugotuhuya odubona googata hoi balabala
yabayababa hi nenae ma yaloi uyahinei Yaubada i tahatahaehi ma gasi
boga hinenagei hai tahaya i dewaya po hi damana u tuponei. 2 Yaloi
hi wootagoya ma boga hayanei hi damadamana po naka binei ma hai
bapatiso hi tuhagahi. 3 Ma hai am po hai goila yadei hi tutuhagaya,
4ma hai goila ani tamana gaima gehouna uyahinei ma gaimana yadei
mitehi hi nenegogona gowana Keliso. 5 Tamogi Yaubada ega ita kaoha
googatahi hai dewa binei, yaka atapuhi hi hilage pahihi hoi balabala po
kokowagahi hi nenehalehi balabalana atapuna u hinena.

6 Tauhi ata ani winugonugotuhu tauta uyahita po ipa ega apapoe
binei tana inugonugotuhu duma, 7ma gasi ega tana itumagana nae ani
witumagana tapuhi uyahihi po mei tauhi hoi balabala hi dewadewa
pite. Yaubada a Buka uyahina tauhi ubeihi i ibaabani i pa, ‘Lawa hi
tugula po hi am ma hi uma ma hai wotowolo u mulina hi dewadewa
yabayababa.’ 8Mahimatamatamagapohaimatamagabinei iyetaemosi
uyahina magouna tausana 23 hi hilage. Ani galena geka uyahita po
ega ta matamatamaga. 9 Ma Yaubada uyahina hi lauhinigaligali yaka
mota hi’mpahihi. Ani galena geka uyahita po ipa tauta ega naka pitena
ta dewadewaya. 10 Ma gasi Yaubada uyahina hi wobahabaha yaka tu
winoyanoya gehouna i himili po i wiapapoenihi hai wobahabaha binei.
Ani galena geka uyahita po ega ta woobahabaha.

11 Ani galena atapuhi geka Buka u hinena hi gilumihi po ipa geka
hougana tauta hapawaimulitawimeihawitewiteihi ta nugonugotuhuhi
po ega pilipili ta dewadewahi. 12 Apo tam iyai una nugotuhu mem po
ipa anai kadidilim una towotowolo yaka una galena itete mem po ipa
ega una pipeu. 13 Ani ludadana uyahinei Tomodulele e laudadanimi
naka lawa boluta e laudadanita tamogi Yaubada a lugagayo i huhouni
ipa Tomodulele ega ina laudadana dumata ma inapa tan’omtaibagibagi
yaka apo tahaya dewadewana ina wiatatiyeta po ani ludadanahi ta
kadidila lagonihi.

14 Uyahinei u lawa, omi ani witumagana tapuhi ona lowo halehi.
15Taumi tuhanahanapuyakagekaubahanabinei onawinugonugotuhu
labatana. 16Umawaiwoiyawana tawiwaya yaka tawimamala Yaubada
uyahina apoma tan’umuma naka Keliso talanei i widewadewata po
Kelisona mitehi ta wiemota. Naka pite gasi palawa ta tomutomuya po
ta’nani yaka palawana uyahinei Keliso mitehi ta iemota babana tauna
hinina ta’nani. 17 Palawana emosina uyahinei boluta ta’mam yaka
Keliso hinina uyahina ta ibolu emota.

18Naka pitenana mi Isalaela boluhi hai ani witalaguyaba hi ununihi
Yaubada binei ma hi ananihi (yaka Yaubada mitehi hi bolu emota).
19Ma tauhi ega mi Yudeya aniani hi talaguyabehi hai ani witumagana
tapuhi uyahihi. Hai ani witumaganahi naka, ginouli yabayababa po
ega hai kadidili. 20Ma hai ani talaguyabahi ega Yaubada binei tamogi
Tomodulele a lawa mitehi ubeihi. Uyahinei ega nugonugou ipa ani
witumagana tapuhi ubeihi ona wobagibagi, meka po apo Tomodulele a
lawa mitehi ona wibolu emota. 21 Ega ita haki ipa Guyau a keyakagei
on’umumama gasi a gaebagei on’omammaTomodulelewitumaganana
ona dewadewaya, 22matababana Guyau o inugotutouya. Guyau tauna

tu kadidili dumana yaka ega ta laiuyogigeiya meka po apo ina liyaba-
bata.

Ani witumagana tapuhi anianihi
23Ega ipa lawa hina guduguduta babana ginouli atapuhi emoemotata

tamogi ginouli gehouhi apega hina haguta. 24 Ega ipa tunawata ta
nugonugotuhumetama ipa ata lawa gehouhi ta haguhaguhi.

25 Apo gamogamo uyogona lawa gehouhi uyahihi ona gimagima-
leya yaka ega ona laubayada ma on’ani po ega ona inugonugo-
tuhugeya Tomodulele uyahina muhalana hi witalaguyabeya, bo eega.
26Matababana ginouli atapuhi hoi hipuli Yaubada e tanitaniwagehi.

27Ma inapa tumeuputa gehouna ina otugem po una nenae anu numa
po aniani bimgei ina houni yaka un’ani ma ega una laubayada lolowa
awai uyahinei hi dewaya po anianina i geleta. 28 Ma inapa iyai ina
paligeleteyaanianinabinei po inapa, ‘TauhiTomoduleleuyahinaaniani
he italaguyabeya.’ Anianina ega on’anani, meka po tu wibenabenama
apo inanugohelele. 29Tamegautanugohelele tamogi tuwibenabenama
i nugohelele. Ma nugote lawa gehouna e laubayadeu e pa, ‘Paulo, awai
binei ma apo tu tapitapiya ubeihi lugagayo a wialoni? 30Awai binei ma
tu tapitapiya hina iyalutugeu? Amaka u am binei a imaamala Yaubada
uyahina po ega apapoe gehouna uyahiu ita memae.’

31 Tinani baneina, tulau, a palipaliwelem, matababana ata bagibagi
atapunapoata ampoatauma, pogasi awai gehouhiuyahihiyei Yaubada
gowana ta ilataya. 32 Uyahinei ega lawa gehouna ona lainugowiteiya
mi Yudeya bo ega mi Yudeya bo tauhi Yaubada a bolu. 33 Tau gasi a
ileta ipa ega u nugotuhugei a wobagibagi ma ipa lawa hai nugotuhugei
awobagibagi po hina kaohama hai luyagohana hina tuhagaya Yaubada
uyahina.

11
1 Uyahinei u dewa ona witutupoganeya po mei tau Keliso a dewa a

itutupoganeya.
Wiwine hai otena tapalolo uyahina

2Ahunenadumamibabanahougamagomagounaonugonugotuhuwe
ma uwiatatiyana a welewelemi o womomohihi.

3 Ma a luhogaleya ipa ona hanapugena dumaya tauta ololoto ata
bada Keliso ma wiwine hai babada tauta ololoto, ma Keliso a bada
Yaubada. 4Apo oloto awai anai unuhauna ina laupali bo ina bahabaha
piko naka a bada Keliso e itepahinihinimayani. 5 Apo wawine ega
a ununu humahumana ma ina laupali bo ina bahabaha piko naka
agona e itepahinihinimayani. Ani galenana i apapoe mei unununa
kalekaleyana. 6 Inapawawine unununa ega ina lautataya, yaka apalana
ina boli haleya ma ina wihinimaya kaleyana binei. Uyahinei ina lutata
meya po hoi tapalolo galenana ina haki. 7Houga tapalolo uyahina ega
emoemotana po oloto unununa ina lutataya, matababana oloto gale-
nanaYaubadaananiwiwasawasa,mawawineoloto ananiwiwasawasa.
8Matababanaoloto tahatahayana egawawineuyahinei ita liwawali,ma
wawine oloto uyahinei i liwawali. 9Ma Yaubada oloto i laiwawali ega
wawine binei, ma wawine oloto binei i liwawali. 10 Uyahinei wiwine
hai linana ipa ununuhi hina lautatahi tapalolo hougana uyahina po
wiwinehi hai wiponawogo agagohi uyahihi tu winoyanoya hina galeya.

11 Ma inapa Guyau a tahaya ta wotagoya yaka ega emoemotana po
wawine tunawana ina tanitaniwaga bo oloto tunawana ina tanitani-
waga. 12Matababanawawine oloto uyahinei iwawalamaolotowawine
i guni, po ataputana Yaubada uyahinei ta wawala mai.

13Uyahinei ona nugotuhuya, apo wawine ega a ununu humahumana
ma ina laupali Yaubada uyahina iyowaka galenana i haki, bo? Nugote i
apapoe. 14Ataputa hoi hipuli tamemaema apo oloto apalana daodaona
ta galeya naka ani wihinimaya. 15Ma apo wiwine apalahi daodaohi ta
galehi naka hai ani’mhuna po gasi ununuhi lutatana. 16U lugagayo geka
pite, ega meka dewa gehouna tauta Yaubada a bolu ataputa uyahita.
Yaka ega iyai ina yampaliwilawila.

Guyau a am
17 Omi tapalolo binei ega ata kaokaoha, babana dewana o

dewedeweya apega lawa ona haguhi. 18 Ginouli tahatahayana naka
lawa hi palipaliweleu hi pa omi omboina uyahihi o kahakaha memi
po yamoha yamoha a bolu, yaka naka nugote moinana. 19 Ma omi
wikahakahana a dumalu ipa iyawoi tauhi Yaubada i laimoinahi ta
hanapugehi. 20 Ma omi omboina uyahihi Guyau a am winugohepana
o anani naka galenana ega ita haki, 21 matababana ega ota upuma
gogoneya ma gehoumi omi amgei o’mam ma omi lawa gehouhi anai
omhilagehi. Ma gehoumi o yamlabatana gasi gehoumi o umuma
labatana yaka o wobadebade. 22 Yaka omi u numa on’omam po gasi
on’umuma,ma ega ipa omi tapalolo ona iapapoeya po tuwidayadayabu
o laiwihinihinimayahi. Naka binei ega ata kaokaohemi.

23 Ata Guyau Yesu a am nugotuhuna amaka hi wiatatiyeu po tau
a wiatatiyemi, naka uguwana Yudasa Yesu i nugohaleya apoma Yesu
palawa i waya, 24 po i wimaamala Yaubada uyahina ma i tomuya ma i
pa, ‘Geka hiniu taumi bimiyei, yaka geka pitena ona dewadewaya ani
nugotuhumomota biugei.’ 25Hi ampo i kokoemaYesu keyaka iwayapo
i pa, ‘Keyaka gekawogatalawounabinei, wogatalana tau talaugei a lidu-
maluya. Omi houga uma iyetana apo ona nugonugohepau.’ 26Uyahinei
palawa amna ma keyaka umana uyahihiyei Guyau a hilage binei ta
palipaligeleteya hougamagomagouna a sigana ina gunawilenameya.

27 Ma apo iyai anianina ina yam yabayababeya bo Guyau a keyaka
in’umuma yabayababeya yaka lawana tauna a gou, matababana ata
Guyau hinina ma talana e dewadewa yabayababahi. 28 Ega yaka ata
dewa ubeihi ta winugonugotuhu tahaya po ta lidumalu meta apoma
muliyei anianina tan’ani ma keyakana uyahinei tan’uma. 29 Inapa iyai
in’omam yabayababa bo in’umuma yabayababa ma ega Keliso hinina
binei ina inugonugotuhu apo yohola libahibahi ina wialoni. 30 Naka
binei ma omi witapitapiya po omi witootogo hi maga ma he gelegeleta
uyahimi,maomibolu gehouhi amakahi hilage. 31Uyahinei i linanatapo
tauta atadewa tawoimahi,mekapoapoYaubada ina libahibahita. 32Ma
inapa geka hougana Guyau ina laibahibahita yaka naka e laidumaluta
po ipa houga u naota apega tumehipuli mitehi ina libahibahi emoteta.

33 Walewalehiu, hougana Guyau a am on’anani yaka omi lawa ona
iotonanehi po on’am gogoneya. 34Ma inapa iyai am ina hilage yaka a
u numa in’om tahaya po ega ina yamlabatana tapalolo u hinena meka

po apo Yaubada ina libahibahimi. Naka amakama tamogi omi lugagayo
gehouhi hememae, ma apo a nehi uyahimi yaka apo a paliwelemi.

12
Yaubada a luguta uyahita

1Walewalehiu, nugonugou ipa Yaubada a luguta alugota ubeihi emosi
po emosi uyahimi a liyayahi po ona hanapugeya. 2Taumi lolowa hoi up-
uta omemae aniwitumagana tapuhi po tapuhi uyahihi o palipalihalena
memi ma hi koyakoyamemi. 3Ma u luhogala ipa ona hanapugeya iyai
Alugo Woiyawa uyahina e memae yaka naka Yesu ega ita paliguyoguy-
ougeyama tamogi e kawakawaiguyougeya.

4AlugoWoiyawaemosihota tamogi a luguta tapuhipo tapuhi. 5Guyau
emosi hotama ata hagu tapuhi po tapuhi lawa tawelewelehi. 6Bagibagi
tapuhi po tapuhi ta dewadewahi ma babahi emosi hota naka Yaubada,
tauna ginouli atapuhi i wogeletehi.

7AlugoWoiyawa a ombenena lawa emosi po emosi awai eweleweleta
ipa uyahinei ata lawa ta haguhi. 8 Alugo Woiyawa a ombenena gale-
nahi tapuhi po tapuhi, lawa gehouhi tu’mpalihanahanapu ma gehouhi
tu’mpalihibahiba, 9 ma lawa gehouhi hai witumagana i lata Alugo
Woiyawa a hagu uyahinei po gehouhi tu luyawata 10 ma gehouhi tu
manini ma gehouhi tu bahapiko ma gehouhi alugo tapuhi po tapuhi tu
hanapugehi, ma gehouhi pona geha tu bahehi ma gehouhi baha anona
tu lugeletehi. 11Geka gutahi naka AlugoWoiyawa tauna ewoogeletehi a
nugotuhugei emosi po emosi uyahita.

Hini emosi ma guta tapuna po tapuna
12Lawa hinina emosi hotama gutana tapuna po tapuna. Ma gutaguta

atapuhi he memae hini emosi uyahina. Naka pite Keliso. 13 Tauta bolu
emosi hota babana hini emosigei ataputa he ibapatisota; mi Yudeya
po ega mi Yudeya, panipanihi po palipalihalenahi, ataputana Alugo
Woiyawa e weluweluwinita.

14Ta hanapugeya hini emosima gutaguta tapuna po tapuna. 15Apo ae
ina baha ina pa, ‘Tau ega hini a bolu uyahina ata memae matababana
tau ega nima,’ a bahana naka ega baha dumana. 16 Apo gasi taniga
ina baha ina pa, ‘Tau ega hini a bolu uyahina ata memae, matababana
tau ega mata,’ a bahana naka ega baha dumana. 17 Itapa hini atapuna
mata yawa ega emoemotana po baha gehouna ita nonoli. Apo gasi hini
atapuna taniga yawa ega emoemotana po ginouli gehouna ita galeya.
18 Ma Yaubada tauna a nugotuhugei hini gutagutahi hai bagibagi i
welehi. 19Apohini gutanaemosihotanakaegahini atapuna. 20Uyahinei
hini emosi hota i wiwawali ma tamogi gutagutana i maga duma.

21Uyahinei ega emoemotana po mata ina baha nae nima uyahina po
ina pa, ‘Ega nugonugou tam,’ ma ununu ina baha nae ae uyahina ina
pa, ‘Ega nugonugou tam.’ 22Ma hinita gutagutahi gehouhi galenahi mei
hina tapiya ma tamogi hai bagibagi naka hini haguna binei. 23 Gasi
gutaguta gehouhi ega ipa ta hunehunehi po ubeihi tana ihinimaya,
tamogi ta galena itetehi po ta gowadihi. 24 Ma gutata kadikadidilina
ega tata galena iteteya. Matababana Yaubada hinita i wiwawali ipa
gutata tapitapiyahi ta galena itete imahiyehi 25 po ega wikahakaha ina
gelegeleta hini gutagutana uyahina. Yaka ataputa ta wiemota po ta

haguhagu meta ita bagibagi uyahina. 26 Inapa hinita gutana gehouna
inawiyuwa apo hinita atapuna inawiyuwa pahi. Mei gasi hinita gutana
gehouna ina kaoha, apo hinita atapuna ina kaoha pahi.

27 Tauta boluta Keliso hinina ma emosi po emosi hinina gutagutana.
28TautaYaubadaaboluyakagekaginoulihi eweleweleta: tahatahayana
tuwituwetuwega,wiluwagana tubahapiko,witonugana tuwiatatiyana,
apomamanini tudewana, tu luyawata, tuwihaguhagu, tuweluweluwai,
ma gehouhi pona geha tu bahehi. 29 Ataputana tu wituwetuwega, bo?
Ataputana tu bahapiko, bo? Ataputana tu wiatatiyana, bo? Ataputana
manini tu wogeletehi, bo? 30 Ataputana tu luyawata, bo? Ataputana
ponawouhi tubahehi, bo? Ataputanabahaanohi tu lugeletehi, bo? Eega
duma. 31 Tamogi bagibagi atapuhi geka Yaubada e weleweleta. Yaka
ona inugonugotuhu imahi bagibagi dewadewahi ubeihi, po gasi tahaya
dewadewa dumana a iatatiyemi luhogala binei.

13
Luhogalamamaena

1 Apo u wibaabani ina dewadewa duma po mei tu luguguya, po mei
yada tuwinoyanoyahi haiwibaabani,ma luhogala unugonugou ega ina
memae, apo u luguguyahi hinawiginouli yabayababa pomei inaga hina
ilawi ma himogo hina huwehuwena yababaya. 2Ma apo tau Yaubada a
tu bahapiko po ginouli gowagowadahi a hanapugehi po a hanapu duma
po u witumaganagei a baha po oya hina nae uheiya, ma luhogala u
nugonugou ega ina memae apo tau mei lawa yabayababa. 3Ma inapa
u gapola atapuhi tu dayadayabu a welehi ma hiniu a palihaleya po
hina apapuya hoi ani witalaguyaba, ma luhogala u nugonugou ega ina
memae u bagibagi anona apega a tuhagaya.

4 Luhogala dewa atapuhi i gelagonihi, luhogala i’mtaibagibagi po i
lunugohegohegoya lawauyahihi,maega ita yamgenagenalili,maega ita
nugonugotuhumeya po ita nugonugogegae, 5ma ega ita tanitanigapota.
Luhogala ega ita yamgaganu ma ega ita lauhinidoodola ma ega ita
laubigo. 6 Luhogala dewa apapoena binei ega ita kaokaoha ma dewa
dumadumaluna binei e kaokaoha. 7 Luhogala e hagahaga momohita.
Luhogala e laimoineta. Luhogala e inugonugotuhu lagoneta. Luhogala
e yamtaibagibagiyeta.

8Uyahinei luhogala apega ina kokoe ma tauhi Yaubada a tu bahapiko
hai baha apo hina kokoe. Tauhi pona geha he ibaabaniyehi bahahi apo
hina kokoe. Tauhi tu hanahanapu hai hanapu apo ina kokoe. 9Babana
ita hanapu geka hougana tupo hotanama gasi ata bahapiko tupo hotahi.
10Ma houga e nenei apo hanapu dumadumaluna ina geleta po hanapu
odubona ta winugoguluwi. 11 Tau lolowa a itewela po u dewa mei
tewela ma geka hougana a inugomagula po logaloga hai wibaabani
po hai dewa po hai winugonugotuhu u nugonugou amaka hi kokoe.
12Geka hougahi ata winugohiyahiyawa hi wigahugahu, ma yohola apo
ta galena imahiyeya. Ma tau hanapu tupo hotana a hanapugeya, ma
tamogi yohola apoatapunaahanapugena imahiyeya, apo gekahougana
Yaubada ina hanapugena dumau yaka.

13 Ginouli tonuga memewahagahi: witumagana, nugotuhu lagona,
luhogala. Tonugahi geka naka luhogala i lata duma.

14
AlugoWoiyawa a ombenena

1Uyahinei ona wileta kadidili po ona lauhogalama gasi ona wileta po
YaubadaAlugona a ombenenauyahita ona tuhagaya naka ani’mbenena
dewadewana ipa Yaubada a baha tana ipikogeya. 2 Ma ani’mbenena
gehouna lawa uyahita naka pona geha uyahihiyei ta ibaabani. Bahahi
anona naka Yaubada uyahina ta ibaabani ma ega lawa uyahihi tata
ibaabani. Uyahinei bahahi anohi lawa ega hita hanapugehi babana
AlugoWoiyawa a kadidiligei ginouli laugowagowadahi ta ibaabaniyehi.
3 Ma apo tu bahapiko Yaubada a baha ina ibaabaniyeya yaka lawa u
nugonugohi ina lugadagadali po hai ani towolo kadidili ma hai hagu
ma hai lunugotootogo hina tuhagaya. 4 Inapa lawa gehouna pona
tapunei ina ibaabani naka tauna tunawana e haguhagu meya tamogi
inapa tu bahapiko gehouna ina ibaabani naka tu witumagana boluhi e
haguhaguhi. 5Tau u luhogala ipa atapumi pona tapuhiyei ona ibaabani,
ma u luhogala baneina ipa ona bahabaha piko babana tu bahapiko hai
bagibagi ginouli baneina. Ma pona tapuhiyei wibaabanina naka ega
ginoulibaneinama inapa lawagehounabahaanohi ina laugeletehinaka
ginouli dewadewana bolu hai hagu binei.

6Walewalehiu, apo a nehi uyahimi po pona tapunei ana ibaabani nu-
gote apega hagu ona tuhagaya. Ma apo a nehi uyahimi yaka Yaubada a
hanapu gowagowadana awogeleteya po awai a nugonugotuhuhi a pali-
welemi, po gasi Yaubada a baha a bahabaha pikogeya, po awiatatiyemi,
uyahinei hagu apo ona tuhagaya. 7 Ega a dumalu ipa mei dilehu ta
huwehuwena yabayababaya ma lougo gadona ta lawilawi, naka apega
kikina lawa hina nonola tuhagaya. 8Ma apo himogo hina huwehuwena
yabayababaya naka daguguna apega ta nonola tuhagaya po tana pa
noka gawiya binei. 9Tauta naka pitena inapa ega tana ibaabani dumalu
ata baha lawa apega hina nonola tuhagaya babana ata wibaabani mei
gololo yabayababa. 10Hoi hipuli pona tapuhi po tapuhi he memae ma
tupo emosi po emosi tauhi ponahi dumana hi hanapugeya. 11 Tupo
gehouhi ponahi ega ata hanahanapugehi uyahihi tau mei hewahewa
babana a winugoneina po ega emoemotau ponahi a hanapugehi. Mei
tauhi gasi ega emoemotahi ponau hina hanapugeya. 12 U lawa, inapa
nugonugomi ani’mbenena ona waya po uyahimi yaka ona wileta po
Yaubada Alugona a ombenena uyahinei a bolu ona wikadidilihi.

13Ma apo iyai uyahimiyei pona tapunei ina ibaabani yaka ina laupali
Yaubada uyahina ipa baha anona ina weleya po lawa uyahihi ina
palipaligeleteya. 14Ma inapa pona tapunei a lupali naka alugou yawa
e lupali po u bahahi anohi ega ata hanapugehi. 15 Ega yaka awai apo a
dewaya? Geka pite: pona tapunei apo a lupali po gasi ponaugei apo a
lupali. Ma pona tapunei apo lougo a lawi po gasi ponaugei apo lougo a
lawi. 16Apo tam iyai pona tapunei unawotalagaemaanonaom lawaega
hina hanapugeya naka iyowaima apo bolumi ona lueena gogona. 17Om
wotalagaena i haki ma tamogi ega ita haki duma babana om lawa ega
uta haguhi.

18 Yaubada a mamala dumaya babana pona tapuhiyei a ibaabani
duma, ma apoma taumi. 19Ma tapalolo omboina gogonana uyahina nu-
gonugou pona awai a hanahanapugeya uyahinei wiatatiyana kukuna a



1 Kolinito 14:20 295 1 Kolinito 14:36

baheya lawa uyahihi, ma ega ata luhogaleya pona tapunei ana ibaabani
duma babana lawa ega hita hanapugeya.

20Walewalehiu, nugonugomi ega hina itunowanowamanugonugomi
hina wilawa banai. Ma ega dewa apapoe binei ona inugonugotuhu
duma ipa ona hanapugeya. 21Matababana lugagayo Bukana u hinena
i baheya i pa,
‘Yohola hewahewa apo hina nei

po pona tapuhiyei u bolu hina paliwelehi
ma tamogi u bahahi apega hina wotagohi.’
Yaubada a baha geka pite.

22 Pona tapuhiyei ta ibaabani naka wekiwekilala ega tu witumagana
ubeitama tumeuputaubeihi. Mabahapikogei ta ibaabaninakawekilala
ega tumeuputaubeihima tuwitumaganaubeita. 23 Itapa taumi tapalolo
binei ot’omboina gogona po pona tapuhiyei ota ibaabani ma tauhi tu
meuputa apo hita lui mai po pona waipilipilihi hita nonolihi apo hita
pa, ‘O badebade!’ 24 Ma inapa Yaubada a baha ona bahabaha pikogeni
ma tauhi tu meuputa hina lui po bahapikona hina nonoli apo hai
powa hina galena tuhagahi ma hina wigou mehi, 25 ma hai nugotuhu
gowagowadahi tu bahapiko apo hina paligeletehi. Yaka tu meuputahi
hina polou po Yaubada hinawotalagiyeya, ma hina pa, ‘Moina dumana,
Yaubada u hayami ememae.’

Tapalolo gogona palihibahibana
26Walewalehiu, u baha a baba gegeka: apo tapalolo binei on’omboina

gogona yaka lawa gehouhi lougo hina wononogogeya ma lawa gehouhi
hina wiatatiyana ma gehouhi nugotuhu wouna hina paligeletehi ma
gehouhi pona tapuhiyei hina wibaabani yaka lawa gehouhi bahahi
anohi hina paligeletehi po naka bagibagihi uyahihiyei lawa ta wika-
didilihi. 27Ma inapa pona geha lawahi hina ibaabani yaka naka i haki
apo luwaga bo tonuga hina wibaabani ma tamogi emosi po emosi hina
wibaabani ma hai baha tu’mbuibui apo bahahi anohi ina paligeletehi.
28Ma inapa ega pona tu’mbuibui ina memae ega emoemotana po iyai
pona tapunei ina wibaabani tapalolo u hinena yaka tauna tunawana
nugonugonei ina wibaabani Yaubada uyahina.

29 Ma tu bahapiko luwaga bo tonuga hina wibaabani po ona lutani-
gana yaka hai bahahi ona inugonugotuhugena imahiyehi. 30 Apo tu
bahapiko gehouna ina ibaabanima lawa gehouna nugotuhuwouna ina
tuhagaya yaka ina towolo po ina paligeleteya po tu bahapikona ina todi.
31Nakapite atapuminaemoemotamiemosipoemosi onabahabahapiko
po atapumina omi hanapu po omi hagu ona tuhagahi. 32 Tu bahapiko
emoemotahi po hai wibaabani hina galena iteteya, 33 babana Yaubada
tauna e laidumadumaluta yaka anai nugohegoyata ta tapatapalolo.

34 Ma taumi wiwine tapalolo uyahina ona genuwana imahi ma ona
lautanigana mei tu witumagana meyagai atapuhi uyahihi? Mataba-
bana Buka u hinena Mose a lugagayo wiwine ubeihi ipa apega hina
tanitaniwaga ma hina iyateyate. 35 Ma wiwine inapa nugonugomi
awai gehouna ona hanapugeya yaka omi numa u hinehi agagomi ona
lubayadehi po hina wiatatiyemi. Matababana wiwine tapalolo u hinehi
he ibaabani ani wihinimaya uyahita. 36 Ega ona nugonugogegae po
ona pa taumi tunawami uyahimiyei Yaubada a baha e gelegeleta bo
tunawami uyahimi ememae.

37 Ma apo iyai ina nugotuhu meya po ina pa tauna tu bahapiko
ma Yaubada Alugona uyahina yaka u baha geka ina kawamoineya
naka Yaubada uyahinei i nei. 38 Ma inapa lawana u baha ega ina
kawamoineya yaka a baha ega ona kawakawamoineya.

39Uyahinei, walewalehiu, ona wileta kadidili po Yaubada a baha ona
bahabaha pikogeya ma pona tapuhi wibaabanihi ega ona guduguduhi.
40Ma tamogi ginouli atapuhi ona laidumaluhi omi tapalolo uyahina.

15
Keliso a towolomeme

1Walewalehiu, a luhogaleya ipa a winugohepa memi, lolowa tuwega
dewadewana a luguguyeya po o nonoli ma uyahina o palihalena memi
po o towolo kadidili. 2 Tuwega dewadewana uyahina luyagohana o
tutuhagaya inapa u bahana ega nugomi ina guluwi yaka apo ona towolo
kadidili po omi witumagana apega hina powa.

3 Lolowa tuwega dewadewana binei Yaubada awai i bahebaheya
uyahiu naka a paliwelemi. Ma nugotuhu baneina naka Keliso ata
apapoe ubeihi i hilage mei Yaubada a Buka i bahebaheya pite. 4 Hoi
kokowaga hi houna imahiyeya ma tamogi iyeta tonuga hi kokoe ma i
towolo meme mei Yaubada a Buka i bahebaheya pite. 5 I towotowolo
memepoPita uyahina iwogeletenameyamagasi a hewahewali uyahihi
i wogeletena meya. 6Ma iyeta gehouna walewalehita magouhi handele
nimitutu uyahihi i wogeletena meya. Bolu naka tupohi amaka hi hilage
ma hi maga duma anai yautuhi. 7 Yamesa uyahina i wogeletena meya
ma tu wituwetuwega uyahihi i wogeletena meya. 8 Ma anani kokoe
tau uyahiu i wogeletena meya, tamogi u houga guni meme uyahina a
wigwameyameya.

9 Tau gowa tu wituwetuwega ega ita linanau, babana Yaubada a bolu
a iapapoenihi. Uyahinei Keliso a tu wituwetuwega atapuhi hi haki
lagoniu. 10 Ma tamogi Yaubada i lunugotootogogeu po i haguwe ma
ega ita hagu yababau, tamogi tu wituwetuwega atapuhi hai bagibagi
a lagonihi ma ega tau u kadidiligei ma Yaubada a lunugotootogogogei.
11 Yaka hawena, tamogi naka tauhi ma tau tuwega dewadewana to
lauguguyeya po amaka Keliso o witumaganeya.

Ata towolomeme binei
12 I luguguya uyahimi to ibaabaniyehi Keliso a hilage po a towolo

meme o witumaganeya. Ma awai binei gehoumi o pa, ‘Lawa ega
emoemotahi po hilagei hina towolo meme?’ 13 Itapa lawa ega hilagei
hita towotowolomemeyakaegaKelisohilageuyahinei ita towolomeme.
14Yaka naka i luguguya ega anona po taumi gasi omiwitumaganaKeliso
binei ega anona. 15 Po tauyai Yaubada a tu wituwetuwega mei tona
ikoyakoyama i wibaabani uyahihiyei babana to pa, ‘Yaubada Keliso
hilage uyahinei i witowolo meya.’ Ma gehoumi o pa, ‘Ega tu hilahilage
hita towotowolo meme.’ 16 Omi nugotuhu iyowai? Keliso gasi ega ita
towolo meme, bo? 17 Itapa Keliso ega ita towolo meme yaka naka omi
witumaganahi Keliso uyahina ega kikina anona po apo omi apapoe
uyahina ota memae. 18 Ma omi winugonugotuhu o pa tauhi lolowa
Keliso hi itumaganeya po hi hilahilage apega hina luyagohana, bo?
19 Tauta gasi Keliso tu witumaganena ta winugotootogo duma inapa

Keliso a hagu hoi hipuli geka hougana uyahita tunawa binei ma ega
houga e nenei hilage umulina binei.

20Ma a dumalu dumana naka Keliso hilage uyahinei i towolo tahaya
yaka apo tu hilahilage atapuhi hina towolo meme. 21 Lawa emosi hota
a dewa uyahinei hilage i geleta hoi hipuli naka Adam, ma gasi lawa
emosi hota a dewa uyahinei towolo meme i wogeleteya. 22Matababana
Adam a apapoe uyahinei magomagouta hilage uyahita i geleta, ma
Keliso uyahinei luyagohana ta tuhagaya. 23 Ma luyagohana galenana
geka pite, Keliso i towolo tahayamahougana ina gunagunawilenameya
tauta iyawoi a bolu apo ta towolo meme. 24Apoma houga anani kokoe
uyahina, Keliso apo Tomodulele a tu manini po tu kadidili hoi yada po
hoi hipuli ina tuibaabahi po Amana uyahina anani taniwaga ina wele
damaneya. 25MatababanaKeliso apoanai kadidilina ina tanitaniwaga a
sigana Yaubada a gawiya atapuhi ina tuibaabahi. 26Ma gawiya baneina
ani kokoe uyahina apo Keliso ina kadidila lagoni naka hilage ina buiya
po luyagohana. 27 Matababana taniwaga atapuna Yaubada Keliso i
weleya, ma tamogi Tu’mbenenana Keliso apega ina taniwageya. 28Apo
yohola Keliso ina witaniwaga yaka ginouli atapuhi ina tanitaniwagehi
po apoma ina palihalehi Amana uyahina babana Keliso a taniwaga
atapuhi Amana e weleweleya, uyahinei Yaubada apo i gelagona duma.

29 Ma itapa tu hilahilage ega hita towotowolo meme ma awai binei
taumimiKolinito gehoumibapatiso owiwaya tauhi hilahilagehi ubeihi?
30 Ma tau iyowai? Itapa hilage uyahinei ega tata towotowolo meme,
awai binei apo ata wobagibagi gawata ma wiyuwa ata ialonihi Keliso
binei? 31Babana iyeta emosi po emosi tau tu hilahilage ma tamogi anai
kaohau omi witumagana ata Guyau Yesu Keliso uyahina binei. 32 Ma
gekahouganauEpesoamemae, lawahiwinugoneinapomeigamogamo
he woyahiyahi uyahiu babana towolo meme binei a ipaliwelena. Ma
inapa ega hilage uyahinei ta towotowolomeme,
‘Yaka tan’omam po ta umumama ta kaokaoha.’
33Nakabahanakoyama, egahinakoyakoyamemiapoomidewadewade-
wahihinawiapapoenihi. 34Omidewadumadumaluhionagalena itetehi
po ega mei tu umabuubuwa hai dewa ona wotagoya. Gehoumi yohola
Yaubada o inugoniniyeya. Ona wihinimaya duma.

35Ma gehoumi towolo meme binei o ilulubayada o pa, ‘Tu hilahilage
iyowai ma he towotowolo meme? Ma tu towolo meme hinihi galenana
meka pite?’ 36Yaka onawinugonugotuhu imahi po ona hanapugeya hoi
tano ta laupehi ega emoemotana po pehi polana ina lahaya apo inapa
ega ta guluwi po ina buda tahaya. 37Ma heki ona nugotuhu imahiyeya
apo pehi polana hoi hipuli ta houni po e lahalahaya apega galenana
mei lolowa polanana ma apo ina buiya po galenana tapuna. 38 Yaka
pola emosi po emosi he lahalahahi galenahi tapuhi po tapuhi, Yaubada
a nugotuhugei i wiwawalihi. 39Ma hinita gasi Yaubada a nugotuhugei i
wiwawali. Lawa hinita galenana tapunama gamogamo hinihi galenahi
tapuhi, ma kiu hinihi galenahi tapuhi, ma iyana hinihi galenahi tapuhi.

40Yada ginoulihi hememae, po gasi hipuli ginoulihi hememaemahai
didiga tapuhi po tapuhi. 41Makabudala galenana tapunamawamahiya
galenana tapuna,maubonagalenana tapuna,maubonaemosi po emosi
galenahi tapuhi po tapuhi.

42 Naka pite gasi, ata towolo meme galenana ginouli hilahilagena ta
guluguluwi,maginouli ega itahilahilage apo ina towolomeme. 43Hinita
wopilopilohi he guluguluwihi ma ta towotowolo meme anai didigata.
Hinita tapitapiyahi he guluguluwihi ma ta towotowolo meme anai ka-
didilita. 44Matababana hipuli a hini apo hina guluwi hoi kokowaga ma
yada a hini apo ina towolomeme.
Hipuli a hini tapuna ma yada a hini tapuna 45 mei Yaubada a Buka

gilumana i palipaliweleta i pa, ‘Lawa tahatahayana Adam hinina anai
yautuna,’ ma lawa wiluwagana naka Keliso tauna luyagohana waiyau-
tuna e weleweleta. 46 Lawa ata luyagohana ega ita geleta tahaya ma
yautu i geleta tahaya apoma ata luyagohana muliyei. 47 Babana lawa
tahatahayana Yaubada i iwawali naka hipuli dubudubunei ma lawa
wiluwagana yadei i hopu mai. 48 Adam hipuli dubudubunei i wawala
mai yaka tauta gasi hipuli dubudubunei ta wawala mai tamogi Keliso
tauna lawa yadei i hopu mai yaka tauta apo mei Keliso po ta wilawa
mi yadena. 49 Uyahinei galenata mei lawana hipuligei ma tamogi
galenatana apo ina buiya pomei Keliso lawa yadei.

50 Walewalehiu, ona nugotuhuya hini hipuligei ega emoemotana po
Yaubada anani taniwaga ina luiya, matababana hini hipuligei budabu-
danama hini yadei apega ina buda.

51 O nonoli, baha gowagowadana ma a palipaliwelemi, tauta Keliso
a bolu ataputa apega ta hilage ma gehouta apo ta memae ma Yaubada
hinita inawobuinihi. 52Houga anani kokoeuyahinamala emosi himogo
hina huweni po Yaubada hinita ina wobui yagiyaginehi po tauhi tu
hilahilage anai hini wouwouhi hina towolo meme ma tauta a yaututa
hinita apo gasi ina liwounihi. 53 Yaka Yaubada apo hinita budabudahi
po hilahilagehi ina liwoumehi po hina metuwetuwenai. 54Houga noka
uyahina Buka a baha ina limoinena imahiyeya babana i pa, ‘Apo hilage
ina liyababayama tauta ta mewahaga.’
55 ‘Hilage, meka om kadidili? I kokoe.
Hilage, meka omwiyuwa? I kokoe.’
56Hilage e ananita ata dewa apapoehi uyahihiyei ma Mose a lugagayo
uyahihiyei ata dewa apapoehi ta gagalena tuhagahi. 57 Ma ata Guyau
Yesu Keliso uyahinei hilage ta kadidili lagoni yaka tana imaamala la-
batana Yaubada uyahina.

58Walewalehiu, awai a bahebaheya uyahimi naka binei ona towolo
momota ma ona kadidili ma houga magomagouna ona ileta imahi
Guyau a bagibagi uyahina, babana Guyau a bagibagi anona apo yohola
ta tuhagaya.

16
Ombenena binei

1Ma ginouli gehouna naka ani’mbenena Yaubada a lawa Yelusalem
haihagubinei. LolowamiGalatiyahaiombenenabineiapalipaliwelemi
naka pite taumi gasi ona dewaya. 2 Dalabu emosi po emosi atapumi
omi ombenena ona huhouni. Inapa lawa awai om mone ina lata yaka
ani’mbenena baneina una houni ma inapa lawa awai ommone ega ina
lata yaka ani’mbenena habuluna una houni. Ani’mbenena naka ina
nonogo po ina memae ma a lugeletahi. 3Ma houga awai a laugeletahi
uyahimi naka lawa gehouhi ona winaganihi po omi ani’mbenena hina

niyeya Yelusalem, yaka pepa a gilumi po u nimahi ma hina nae u
Yelusalem. 4Ma apo ina linanau yaka taumitehi to nae Yelusalem.

5 Geka hougana ipa a tahaya nae Masedoniya ma apoma a nehi
uyahimi 6 po naka hotana a wiyagohina. Apo nugote naka hota a
meidaodaoa siganahougawayau inakokoema tupoawai anugotuhuya
yakaonahaguwepoakadaunaeuyahihi. 7Egaata luhogaleya ipahouga
kukuna amemae uyahimima inapa Guyau u houga ina palihaleya yaka
apo tameidaodao naka hota. 8Ma geka hougana tau u Epeso amemae a
sigana Penitikosi tolehana uyahina ma apoma a nehi uyahimi. 9Apega
a bulili babana dobu geka uyahina gaogao baneina a tuhagaya Yesu a
bagibagi binei, hawena u gawiya hememaema ega ata genogehi.

10 Ma apo Timoti ina nehi uyahimi yaka ona likaohaya po ega ina
nugonugodubu, babana tauna e wobagibagi ata Guyau binei mei tau a
wobagibagi pite. 11Ega iyai gehouna Timoti ina ihinigigiyeya, ma houga
awai ina gunagunawileya yaka ona haguya po anai nugohegoyana ina
gunawilenameya, babana walewalehita gehouhi mitehi a ototonihi.

12Walehita Apolo, lolowa a paliweleya ipa walewalehita mitehi hina
nehi po i luhinigigai, ma inapa gaogao ina tuhagaya yaka apo ina nehi.

Baha anani kokoe
13 Ona galena itete memi ma witumagana dumanei ona towolo

moomotamaonakadidili anainugomotumi. 14Maomibagibagi atapuhi
uyahihiyei ona lauhogalenamemi.

15Sitibeni amanagomitehi amaka o hanapugehi tauhi Keliso tu witu-
maganena tahatahayahi Giliki u tuponana, tauhi amaka hi palihalena
mehi Yaubada tu wiwoiyawena haguhi binei. 16 Yaka walewalehiu,
taumi hai baha ona wotagoya ma iyawoi nawa Keliso binei mitehi he
wobagibagi tauhi hai baha ona wotagoya. 17 Geka hougana a kaoha
dumababana Sitibenima PatunetomaAkeko amaka hi nei po tauhimei
taumi luhalenami po he laikaohau. 18 Naka pite gasi taumi lolowa hi
ikaohami yaka geka hougana u kamna hi liwou meya. Naka binei lawa
mei tauhi ona iyateyatehi.

19 Yaubada a bolu emosi po emosi Asiya tuponanei hai wimaamala
uyahimi. Akwilama Pilisila, tuwitumagana hai u numahe tapatapalolo
ata Guyau gowanei hai wimaamala uyahimi. 20Walewalehita atapuhi
hai wimaamala uyahimi.
Winiuyagoyagonagei onamamalamemi.
21Tau geka u wimaamala nimaugei a gilumiyahi.
22 Apo iyai Guyau ega ina luhogaleya yaka paliguba ina wialoni.

Guyau e nenei.
23Ata Guyau Yesu a lunugotootogo inamelabenimi.
24U luhogala Yesu Keliso gowanei atapumi uyahimi.

2 KOLINITO
Wimaamala

1 Tau Paulo Yaubada a nugotuhugei a ituwetuwega Yesu Keliso binei.
Ma walehita Timoti.
Omi gilumana i nenehi naka Yaubada a bolu u Kolinito ubeimi. Ma

gasi Yaubada tu wiwoiyawena Giliki tupona atapuna u hinena ubeihi.
2 Yaubada Amata po Guyau Yesu Keliso hai lunugotootogo po hai

nugodumola hinamelabenimi.
Yaubada a hagu

3 Yaubada tauna Guyau Yesu Keliso Amana ta mamali tauna lunugo-
tootogo a baba. Yaubadana uyahinei wihaguhagu atapuna e nenei
ta mamali. 4 Tauna ata pilipili atapuhi uyahihi e haguhaguta. Yaka
wihaguhagu emosina Yaubada eweleweleta uyahinei apo lawa gehouhi
hai pilipili tapuhi po tapuhi ta haguhi. 5Matababana Keliso a wiyuwa
magomagouhi u hinehi tauta mitehi yaka gasi Keliso uyahinei Yaubada
a wihaguhagu baneina apo ta wialoni. 6 Inapa Yaubada a bagibagi
binei tona iyuwa yaka naka taumi hagumi po luyagohanami binei to
iyuwa. Ma inapa hagu to tuhagaya yaka taumi gasi apo ina hagumi
po wiyuwahi emotahi ton’omtaibagibagiyehi po apo ina ikadidilimi po
on’omtaibagibagi. 7 I witumagana lagona a kadidili uyahimi e mamae,
matababana amaka to hanapugeya nakamei i wiyuwauhinehi o iyuwa
naka pite gasi apo hagu tona ialonihi gasi taumi ona wialoni.

8 Walewalehiyai, Asiya u tupona pilipili to ialonihi ipa to winugo-
hepami. Witai uyahiyai hi huhounihi naka hi lata po hi witai duma
po yautuwe a nugotapiyeya. 9 Maya a wiwaya naka amaka mei u
hilage hina lueeneya. Tamogi noka i waawala naka ipa ega ana ituma-
ganena meu, ma Yaubada tauna tu hilahilage e itowolihi ipa uyahina
a lauwahala. 10Hilage banei dumana uyahinei i luyawahiu po apo ina
wiluyagohaniu. Mauwitumagana lagona taunauyahina ahouni po apo
ina luyawata meu. 11 Taumi gasi ipa lupaliyei ona haguhaguiyai. Yaka
apo lupali atapuhi ubeiyai Yaubada ina wimihehi po Yaubada apo ina
kawaidewidewiyai, ma lawa boluhi apo ubeiyai ma hina wimaamala
tauna uyahina.

Paulo awiwogatala i buiya
12 I nugogegae naka gegeka. I winugonugotuhu i bahena idumaluya

naka i bagibagi geka hipulina uyahina po gasi ginouli baneina naka
i witulatulana taumi mitehi naka tauhi Yaubada a nugotuhu wai-
woiyawanei po a baha moinanei i tanitaniwageiyai. Ega tu mehipuli
hai nugoholaholagei ma Yaubada a lunugotootogogei. 13Naka binei to
yamgilumanehi ega bahagowagowadei ma ipa ona hanapugena pahi.
14 Awai to gilugiluma neiyahi to luhogaleya ipa nugonugomi hina lu-
gadagadalihi po ona hanapugeya ega tota koyakoyamemi. Yaka ata
Guyau Yesu a iyeta gunawilanameme uyahina apo onawinugogegeiyai
mei to nugonugogegemi pite.

15 Omi nugogegae a hanapugena dumaya yaka lolowa u wiwogatala
ipa a nehi uyahimi mala luwaga po omi kaoha ina lata duma. 16 A
luhogaleya ipa u nae Masedoniya uyahina a weludadanimi po gasi u

gunawilana uyahina a dadanamemi. Ma a daadanamemi uyahina apo
ona haguwe po a kadau nae u Yudeya. 17Geka u wiwogatalana a wom-
oomohi ega tau tu lunugoluwaluwaga. Uwiwogatala a dewadewahi ega
mei tumehipuli ginouli emosi binei he lueenama a dumalu ega.

18AmakameiYaubadaebahabahamoinanakapiteupaliwitumagana
uyahimi. Ega ata lueenama anona ega. 19Matababana YaubadaNatuna
Yesu Keliso, Sailasi po Timoti po tau to guguyeya u hayami naka ega ‘Ee’
ma ‘Eega’. Tauna Yaubada a limoina. 20 Matababana Yaubada a pali-
witumagana atapuhi lueenahi naka Keliso uyahina. Geka binei tauna
uyahinei ‘Moina’ ta bahebaheya ipa Yaubada ta wiwasewaseya. 21Yaka
Yaubada tauna Keliso uyahina e itowolo moomohiyai taumi miteiyai.
Ma gasi Yaubada tauna i winaganita po i wotepanita 22 po tauna a
wekiwekilala uyahita i houni naka AlugonaWaiwoiyawana i weleta po
u nugonugota mei anani’mbenena tahatahayana. Ma uyahinei ta hana-
pugeya anani’mbenena gehouhi ubeita i wononogogehi po he iotonana.

23 Yaubada a bahebaheya tauna u tu bahamoina, tauna nugonugou
hinena i hanapugena pahi naka ega ata koyamemi, ma u nehi u Kolinito
a womoomohi babana ipa a hagumi po ega a linugodubumi. 24Awai ipa
ona itumaganeya ega tota ileta ipa uyahina towitaniwaga. Matababana
to hanapugeya naka omi witumagana uyahihi o towolo momota. Yaka
taumimiteiyai ta wobagibagi omi kaoha binei.

2
1 Uyahinei u nugotuhu a dewaya ega ipa a nememahi po a winu-

godubumi. 2 Matababana inapa a winugodubumi naka iyai yagana
e memae apo ina winugokaohau? Lawa tu winugokaohau naka apo
a winugodubumi. 3 Geka binei ma naka bahana a giluma neiyahi
uyahimi. Ega nugonugou ipa a nehi po taumi ipa ona inugokaohau
ona winugodubuwe. Matababana a hanapugena dumaya naka u kaoha
taumi gasi omi kaoha. 4Ega yaka a’mgilumamahi anai nugopilipiliu po
anai nugowiyuwau po anai matadiligwegweu ma a’mgiluma. Ega ipa a
winugodubumima ipa u luhogala a lata uyahimi ona hanapugeya.

Tu apapoe paligigilana
(1 Kolinito 5.1-13)

5 Inapa tulami ina linugowiteniu naka ega tau tunawau ita linu-
gowiteniuma atapumi gasi nugote i liwiteinimi. ‘Nugote’ a bahebaheya
ega ipa tulami a lipilipili dumaya. 6 Ma lawa bolumi o’mboina po
wimeihana geka pite lawana o weleweleya naka amaka emoemotana.
7 Tamogi ona paligigili ma ona wikadidili po ega ina nugonugodubu
lagona po ina pipeu. 8 Uyahinei a lupaliyemi ipa omi luhogala tauna
binei ona wogeletena meya. 9 Geka binei ma a’mgiluma mahi ipa omi
wiponawogo a ludadani po a hanapugemi naka moina ginouli tapuhi
uyahihi o wiponawogo, bo eega? 10 Iyai gehouna a apapoe ona paligigili
yaka tau gasi a paligigili. Ma inapa awai binei ma an’ompaligigila yaka
naka Keliso u matana ma a dewaya taumi ubeimi. 11Ma a dewaya ipa
Tomodulele ega ina gegelagonita, matababana a nugotuhu amaka ta
hanapugehi.

Keliso uyahinei ta kadidili

12HouganauTolowasi a lugeleta po ipaKeliso tuweganadewadewana
a guguyeya naka Guyau noka hosi u gaogao i hoeya. 13Tamogi nugonu-
gou ega ita yato babanawalehita Taitasi a bihena aweyauTolowasi. Ega
yaka amamalihi ma a nehalehi po a nae uMasedoniya.

14Ma Yaubada ta mamala dumaya babana tauna a weluweluwinagei
houga magomagouna Keliso uyahinei ta kadikadidila lagona. Ma tauta
uyahitiyei tauna galena tuhagana i gunanohaya po tupo atapuna mei
dadi puguna. 15 Matababana tauta mei dadi puguna wodewadewana
Keliso i’mbeneneya Yaubada uyahina. Naka pugunana e gunanohaya
po tu luyagohana po tu hilahilage u hayahi he noonoli. 16 Tu hilahilage
uyahihi geka pugunana mei ani hilage. Ma tu luyagohana uyahihi geka
pugunana tauna luyagohana e neneiyai. Geka binei ma iyai emoe-
motana apo geka witeihi ina dewahi? 17 Tamogi tauyai emoemotiyai
matababana tauyai egamei lawa gehouhi tauhi Yaubada a bahahiwaya
po mei ani wigimagimala. Tauyai Yaubada a wihimilana binei tauna u
matana nugotuhumoinanei to ibaabani Keliso gowanei.

3
Wiwogatala wouna a tu bagibagi

1 Geka bahana gololona mei a wohepa meu, bo? Ma nugote ega
ota hanapugeu, bo? Tau ega mei tu witoumanemi po nugonugomi
palihanahanapu gilumana tau uyahiugei ina nehi uyahimi ma ega tota
luhogaleya ipa taumi uyahimiyei ina nei uyahiyai. 2Odubona ma i nei
po amalai u palihanahanapu gilumana naka taumi. U nugonugomi a
gilumihi po lawa magomagouhi hi hiyawi po hi hanapugeya. 3 Ma i
lugeletena dumaya naka Keliso tauna geka gilumana i dewaya po tau a
lugeleteya lawaumatahi. Tauna ega ani’mgilumauyahinei it’omgiluma
ma Yaubada Lauyagohanana AlugonaWaiwoiyanei i’mgiluma. Ma gasi
ega ani’mgiluma gaima yawayawatana uyahina it’omgiluma mei Mose
a lugagayoma ani’mgiluma lawa u nugonugomi.

4Geka bahana to baheya babana Keliso uyahinei ma to nugokadidili
Yaubada u matana. 5 Ega awai gehouna uyahiyai ita memae ipa apo to
bahena meiyai naka emoemotiyai apo geka bagibagina to dewaya. Nu-
gokadidili uyahiyai e memae naka Yaubada uyahinei e nenei. 6Tauna i
winugokadidiliyai powogatala wouna to ipaliweleneya. Gekawogatala
wouna naka ega lugagayo gilugilumana ma Alugo Woiyawa. Mataba-
bana lugagayo gilugilumana naka lawa e ununihi ma Alugo Woiyawa
luyagohana lawa e welewelehi.

7 Lugagayona naka ani’mgiluma gaimana uyahina hi gilumi po
houganaMose iwiwayanakahouganaYaubadaakaohanamanamalina
iwogeleteya. HawenaMose tepana yayatana i yababapo i nenae tamogi
lugagayona yayatana i wimatatona duma po ega emoemotana ipa mi
IsalaelaMose tepana hina gagaleya. Lugagayo a bagibagi u hinena lawa
he hilahilage ma hougana i nenei naka i namala dumaya. 8 Uyahinei
ma Alugo Woiyawa namalina i lagona duma a bagibagi u hinena. 9Ma
lugagayo dewana tauna apapoewigouna e neneiyai naka a namanama-
lina i nei. Uyahinei ma Alugo Woiyawa tauna kawaidumalu e neneiyai
naka apo namalina ina lagona duma. 10 Ma amalai namanamalinana
tahatahayana galenanamei ega ina namala dumaya babanawaimulina
namalina i lata duma. 11 Matababana inapa wogatala odubona ina

yabayababa a namanamalina i nei yaka wogatala memewahagana na-
malina i lagona duma.

12 Tauta ata winugonugotuhu lagona galenana geka pite naka binei
to nugomotu duma. 13 Tauta ega mei Mose. Tauna kalekogei naona i
lugaagali babana a namanamali i habulu po i yabayababa ega ipa mi
Isalaela hina galeya. 14 Ma nugonugohi hi pupupu babana odubona
po amalai naka tauhi kalekona emotana yohola naohi e laugaagali ma
houga magomagouna wogatala odubona he hiyahiyawi ma tamogi ega
hita hanapugeya. Yaka Keliso tunawana uyahinei apo geka kalekona
Yaubada ina wihaleya. 15Ma odubona po amalai, mehougana Mose a
lugagayo hina hiyawi naka kalekona yohola nugonugohi e laupupuya.
16 Tamogi hougana lawa e lauhagawilena niyeya Guyau uyahina naka,
‘Yaubada kalekona i wihaleya.’ 17 Ma Guyouna naka tauna Alugo
Woiyawa. Ma meka hosi Guyau Alugona e memae naka hosi ega
lugagayo bo apapoe a panipani gehouna. 18 Uyahinei ataputa ega ata
tepalugaagala ma Guyau a wiwasawasa ta woogeleteya. Ma Guyouna
naka tauna Alugo Woiyawa yaka e buinita po Keliso galenana waiwa-
sawasana uyahita e lalata.

4
Atawitapitapiyamei nau

1 Uyahinei geka wiwotagala wouna Yaubada a lunugotootogogei i
weliyai yaka ega tota nugotapiya. 2 Dewa laugowagowadahi po wait-
epahinihinimayahi to houna liyehi. Ega dewa koyakoyamagei tota
memae po ega Yaubada a baha tota ibagibagi powaya. Ma kawamoina
atapunei Yaubada u matana to memae ipa lawa atapuhi hai winugonu-
gotuhu imahi binei to welemeiyai. 3 Ma inapa tuwega dewadewana
to guuguyeya hina gowadi yaka tu hilahilage tunawahi u matahi i
lugowadeya. 4 Tauhi ega hita witumagana babana Tomodulele hipuli
a taniwaga woapapoena nugonugohi i lipupuhi. Tauna i guduhi po
Yayata e lalanihi ega emoemotana hina galena tuhagaya. Yayata naka
Yaubada ani galenana Keliso i lugogoni. Tauna tuwega dewadewana
Kelisona i iwasewaseya ma yayatana lawa ega hita galena tuhagaya.
5 Ega tunawiyai tuwegiyai tota guuguyeya ma Yesu Keliso tauna Guyau
tuwegana to guuguyeya. Ma Yesu binei tauyai taumi omi tu bagibagi.
6 Matababana Yaubada tauna i baha i pa, ‘Uguwa u hinena yayata
ina yayahi.’ Ma geka hougana tauna Yaubadana emotana Keliso u
tepana Yaubada a wiwasawasa i woogeleteya hanapuna i liyayahi u
nugonugoiyai po uyahinei tauyai omi tu bagibagi.

7 Tamogi tauyai Yaubada a wasawasa hiniyai tapitapiyahi uyahihi
he memae po mei bagi dewadewana nau odubana u hinena. Tauyai
ipa kadidili banei dumana to wogeleteya naka ega tauyai galiyei ma
Yaubada tauna galinei. 8 Houga i dao hi winugopilipiliyai tamogi ega
hita tumutumutuiyai. Houga gehouhi to lunugoluwaluwaga tamogi
ega tota nugotapiya. 9 Houga gehouhi hi wihiniwiyuwaiyai tamogi
ega ita nugohaleiyai. Houga gehouhi hi ludubaliyai tamogi ega tota
apapoe duma. 10Houga daodaona Yesu binei to hilahilage ipa tauna a
luyagohana lawa u hiniyai hina galeya. 11 I mae iyeta emosi po emosi
u hinehi Yesu binei ma hilage to tutuliyaliyana dumahi. Ma geka u
hiniyeina to’mtaibagibagi po ipa Yesu a luyagohana lawa hina galeya.

12 Yaka hawena hilage u hineiyai e wobagibagi ma taumi luyagohana o
tutuhagaya.

13Yaubada a Buka i baheya i pa, ‘A baha babana awitumagana.’ Geka
witumaganana emotana uyahiyai binei ma gasi to ibaabani babana to
witumagana. 14 Ta hanapugeya naka tauna Yaubadana emotana Yesu
hilage uyahinei i witowolo meya apo taumi ma tauyai ina witowola
meta. Ma ina lugogonita po ta nae tauna u matana. 15Geka atapunana
naka taumi bimiyei. Ma Yaubada a lunugotootogo i nohaya bolu po bolu
uyahihi po apo Yaubada a wiwasawasa wimaamalana ina lata.

Witumaganagei tamamae
16Yaka apega to nugotapiya. Hawena hiniyai he tapitapiyama tamogi

alugoiyai iyeta emosi po emosi e laiwou meya. 17 Ma geka pilipilihi
habuluhi houga kukuna u hinena to ialonihi. Apowiwasawasa baneina
po memewahagana ina neneiyai, geka pilipilihi apo ina lata lagonihi.
18Awai ta gagalehi ega uyahihi tota inugonugotuhu duma. Ma awai ega
tata gagalehi tauhi uyahihi to inugonugotuhu duma. Matababana awai
ta gagalehi naka houga kukuna binei ma awai ega tata gagalehi naka
houga tuwetuwenai binei.

5
1 Ma ta hanapugeya naka geka hipulina kapena ta mimiyeya ina

gunagoluhi apo Yaubada uyahina numa ta waya. Naka numana hoi
yada ega lawa nimahiyei hita wogoyama apo inamae po ina nae houga
ega a siga. 2 Geka hougana to gabagabala ma i luhogala to pa hilaki i
ani mae hoi yada u hinena tota lui. 3 I luhogala ipa naka ani maena
to luiluiya mei anai kalekoiyai ma ega a hinikwakwawiyai. 4 Geka
kapena u hinena to memae naka to gabagabala babana to nugowitai.
Ega ipa geka hipulina ani maena to hopu haleya ma nugonugoiyai ipa
animaeyadei to luiyapo luyagohanagei gekahiniyeinabudabudana ina
liyababaya. 5 Yaubada tauna geka ginoulina uyahina i wononogogeta
po Alugona Woiyawa i weleta mei ani wiwawala. Ma apoma apo awai
gehouhi ubeita i wononogogehi muliyei ina weleta.

6 Uyahinei houga magomagouna nugonugoiyai he kadikadidili. To
hanapugeya geka hiniyeihi uyahihi tomeme nugotau naka ega Guyau a
numa. 7Yakaegagalenagei totanenaemawitumaganagei tonenae. 8Ma
nugonugoiyai i kadidili po to luhogaleya ipa geka hiniyeihi to nehalehi
po to nae Guyau mitehi to mae. 9Ma amaka tauna uyahina to geleta bo
yohola i wileta baneina ipa tauna to laikaohaya. 10Matababana ataputa
apo Keliso u matana ta towolo pahita po tauna ina luhetaleta. Lawa
emosi po emosi awai hinina uyahina i dewadewaya apo mihana ina
witagoya. Dewadewa yakamihana dewadewama apapoe yakamihana
apapoe.

Keliso tepanei Yaubadamitehi ta witulana
11 Yaubada matoutana to hanapugeya yaka to ileta ipa lawa gehouhi

nugonugohi ipa to winihi. Ma Yaubada i hanapugena pahiyai po gasi
nugote taumi amaka nugonugomiyei o hanapugeiyai. 12 Ega ipa to
witowolo mena meiyai u matami ma ipa iyowai apo ona nugonu-
gogegeiyai a matababana to paliwelemi. Yaka iyawoi nawa hai ani bag-
ibagi henugonugogegeyamaeganugonugonahinena geka tauhi lawahi
apo hai baha onawimihehi. 13 Inapa to buuwa yaka naka Yaubada binei

ma to buuwa. Ma inapa ununuiyai a dumadumaluhi yaka naka taumi
bimiyei ununuiyai hi dumalu. 14 Keliso luhogalana e tanitaniwageiyai
babana to hanapugeya naka tauna tunawana lawa ataputa ubeita i
hilage. Uyahinei tauta gasi ataputa ta hilage. 15 Ma ataputa ubeita i
hilahilage binei tauta iyawoi ta lauyagohana ega ipa tunawata bitiyei
ta wobagibagi ma ipa Keliso binei ta wobagibagi. Matababana tauna
ubeita i hilage po i towolo meme.

16 Uyahinei geka hougana lawa apega to winimayoyougehi hipuli
winugonugotuhuna uyahina. Moina lolowa Keliso geka pite to nugo-
tuhuniyeyamagekahougana eega. 17Hougana lawa inawiemotaKeliso
uyahina naka tauna lawa wouna. Ginouli odubohi amaka hi kokoe ma
ginouli atapuhi hi gunabuinihi pomei wouhi. 18Geka ginoulihi atapuhi
nakaYaubada idewahi. Tauna lolowaagawiya tautamaKelisouyahinei
i buinita po tauta a lawa. Ma lawa gehouhi ta dewahi po tauna mitehi
hina itulana naka bagibagina i weleiyai. 19Ata tuwega naka tumehipuli
ataputa Keliso uyahinei ma Yaubada i witulaneta po ega ata apapoe ita
hiyahiyawihi. Ma iyowai apo lawa to dewahi po ina itulanehi naka
wituwetuwegana bagibagina i weliyai. 20 Yaka tauyai Keliso binei to
ibaabani. Amaka mei Yaubada tauna ina laupali tiyai gamoiyei. Ma
tauyai Keliso binei to laupaliyemi to pa, ‘Yaubada ona lupaliyeya po ina
witulanemi.’ 21 Matababana Keliso ega a apapoe ma tauta bitiyei ma
Yaubada i dewaya po ata apapoe atapuhi i awala gogonihi. Geka pite
i dewaya ipa tana iemota Keliso mitehi apo Yaubada a dewadumalu ta
wialoni.

6
1 Ega yaka Yaubada mitehi i bagibagi gogona u hinena to lupaliyemi

taumi Yaubada a lunugotootogo tuwiwinina ega a lunogotootogona ona
hahalena yababaya. 2Matababana tauna i baheya i pa,
‘U lunugotootogo hougana omi baha a nonolihi.
Ma luyagohana iyetana uyahina a hagumi.’
Baha dumana, geka Yaubada a lunugotootogo hougana ipa ataima omi
luyagohana ona tuhagaya.

3 Ega tota luhogaleya ipa iyai gehouna i bagibagi ina galena iapa-
poeya. Uyahinei ma ani peu ega iyai a tahaya uyahina tota huhounihi.
4 Tamogi ginouli atapuhi u hinehi to dewadewahi ipa to wogeleteya
naka tauyai Yaubada a tu bagibagi. Omtaibagibagi dumanei pilipili po
widayadayabu po hiniwiyuwa hinehiyei to towolo moomota. 5 I gawiya
hi wilawiyai po hoi numa panipani hi tuguduiyai po hi mewiwileiyai
ma hi paliapapoeniyai. Ma to wibagibagi lagona meiyai. Ma ega
tota eneno imahi. Ma ega tota yam imahi. 6 Ma i nugoyeuyeugei po
i nugohanahanapugei po i nugoyatogei po i nugohegoyagei po Alugo
Woiyawei po i luhogalamoinanei to wogeletenameiyai tauyai Yaubada
a tu bagibagi. 7 Ma i baha moina po Yaubada a wipoyagei tauyai
Yaubada a tu bagibagi. Ma dewadumalu to waya po tauna i ani witona
po i ani lugaagala. 8 Lawa hi wiyateyateiyai ma gehouhi hi galena
hopuhopuneiyaima gasi hi paliapapoeniyaima gehouhi hi huneiyai. Hi
dewiyai pomei tuwikoyakoyamama tamogi tobahabahamoina. 9Mahi
dewiyai po mei hina winugoniniyeiyai ma tamogi hi hanapugeiyai. Ma
hidewiyai ipa tohilagema tamogi to lauyagohana. Hawenahiwilawiyai
ma tamogi ega hita luuniyai, 10pohawenahiwinugodubuiyaimahouga

daodaona tokaokaoha. Galen’iyaimei towidayadayabumatamogi lawa
magomagouhi to igapolahi. Ma gasi gale’iyai mei ega awai gehouna
uyahiyai ma tamogi ginouli atapuhi tauyai galiyei.

11 I lawami Kolinito to baha dumalu uyahimi po nugonugoiyai to hoe
halehi uyahimi. 12 Ega tauyai nugonugoiyai tota guduhi uyahimi ma
taumi omi luhogalagei nugonugomi o guduhi uyahiyai. 13 Yaka geka a
bahabaha mahi uyahimi mei taumi natunatuwe. Geka i dewana ona
imiheya uyahina ipa taumi gasi nugonugomi ona hoe halehi uyahiyai.

Tauta Yaubada a numa dalabu
14 Iyawoi egahita itumaganaegauyahihi ona ipatimemi. Matababana

dewadumadumaluna ma dewa woapapoena ega emoemotana hina
winugoemota. Ma gasi ega emoemotana yayata ma uguwa hina me-
gogona. 15 Ega emoemotana Keliso ma Tomodulele hina winugoemota.
Lawa waitumagananama lawa ega ita itumagana ega emoemotana hai
nugotuhu emosi. 16Yaubada a numa dalabu ega emoemotana talaoloto
hina miyeya. Ma tauta Yaubada a numa dalabu mei tauna a Buka u
hinena i bahebaheya pite i pa, ‘Tau apo u hinehi po u hayahi a mamae.
Ma tau apo hai Yaubada po tauhi apo u lawa.’ 17MaGuyau i bahameme
i pa,
‘Taumi u lawa, ona nehalehi

po tauhi uyahihiyei ona kahamemi.
Awai ega ita woyeuyeu ega uyahina ona wogowogo nae,

ma apoma apo tau a kaohemi.
18Ma apo tau Amami

ma taumi apo natunatuwe ololotomi po wiwinemi.
Geka pite GuyauManimaninina i baheya.’

7
1 Uyahinei u lawa dumahi taumi, geka paliwitumaganahi amaka

atapuhi ta winihi. Uyahinei ma heki ata luhogala gowagowada po
nugonugota ani ligobuhi atapuhi uyahihiyei ta liyeuyeu meta. Ma
Yaubadamatoutanei luyagohana gegedumana ta mimiyeya.

Paulo a nugokaoha
2Ona nugohoe uyahiyai babana ega iyai gehouna tota wiapapoeya po

ega iyai gehouna tota wiatatiyena powaya. Ma gasi ega iyai gehouna
tota koyameya ma a gapola tota wihalehi. 3 Geka u bahana ega ata
baheya ipa a wigoumi babana amaka mei lolowa a baheya pite naka
taumi nugotuhumi u nugonugoiyai ememae yaka hawena apo to hilage
bo to lauyagohana ma tamogi houga daodaona ta nenegogona. 4Taumi
bimiyei a nugomotu po a nugogegena dumami. Ma i pilipili atapuhi u
hinehi a nugoyato imahi po nugokaoha i hogo talitaliu.

5 Hougana noka amaka u Masedoniya to lugeleta ma tamogi yohola
hiniyai ega hita wiyagohina. Pilipili hi mewiwileiyai po wogalahi po
matouta u nugonugoiyai ma to mamae. 6Ma tamogi Yaubada tauna tu
nugohopu tuwikadidilihi yakaTaitasi aneiuyahina iwinugokadidiliyai.
7 Ega a nei tunawana uyahinei ita winugokadidiliyai ma iyowai o ika-
didili tuwegana uyahinei gasi i winugokadidiliyai. Ma omi luhogala po
omi nugodubu po omi palihalena tau biugei i palipaliweliyai po u kaoha
i wilata dumaya.

8Moina u omgiluma uyahina a linugowiyuwami ma tamogi a kawa-
haweneya. Ma ega ata kawahaweneya babana a gagalemi naka u
omgilumana i linugowiyuwami houga kukuna. 9Ma geka hougana ega
ata inugowiyuwami binei ata kaohamaomi nugowiyuwa i dewami po o
nugonugobui binei a kaoha. NokanugowiyuwanaYaubada iwibagibagi
yaka ega tota wiapapoenimi. 10 Matababana nugowiyuwa Yaubada
e ibagibagi naka nugobui e wawala po lawa he lauyagohana po ega
hita kawakawahaweneya. Ma tu mehipuli hai nugowiyuwa uyahinei
apapoe hi ialoni. 11 O galeya amalai omi nugowiyuwana Yaubada i
dewaya po o ileta kadidili po o nugolelehi lidumalu memi uyahina.
Yaka o baha kadidili anai matoutami, po a luhogalami o wele memi po
o nonogo tu dewaapapoe wimeihana binei. Ginouli atapuhi uyahihi
o wogeletena memi naka ega omi powa awai. 12 Yaka hawena noka
omgilumana a dewaya ma tamogi ega iyai powa ita dewadewaya binei
po gasi ega iyai powa wimeihana ita ialoni binei at’omgiluma. Ma
a’mgiluma ipa omi nugohalena ubeiyai Yaubada umatana awogeleteya
uyahimi. 13Geka binei ma to nugokadidili.
Ega i nugokadidili tunawana ma gasi i kaoha. Matababana Taitasi

atapumi o winugokaohaya po a kaohagei i wikaohiyai. 14 Ma u nu-
gogegae taumi bimiyei a paliweleya po a nugonugogegemi ega ota
winugodubuwe. Lolowa ginouli atapuhi to bahebahehi uyahimi naka
moinahi. Yaka i nugogegae Taitasi uyahina ubeimi naka i lugeleteya
moinana. 15 Uyahinei atapumi omi wiponawogo anai matoutami po
anai nugohelelemi o likaohaya binei e lauhogalena lagonemi. 16Ma tau
a kaoha babana ginouli atapuhi uyahihi a witumaganena dumami.

8
Tuwitumagana hai ombenena

1 Walewalehiyai, u Masedoniya tu tapalolo boluhi uyahihi Yaubada
lunugotootogo awai i dewadewaya nugonugoiyai ipa ona hanapugeya.
2 Tauhi pilipili hinenei hi nenae naka ludadana baneina hi wialoni, po
hawena hi widayadayabu ma hai kaoha i lata duma po hai ombenena
i lagona duma. 3 Apo a paligeletehi uyahimi naka ombenena a lata
awai emoemotahi apo hina huhouni naka hi houni. Ma gasi tunawahi
hai nugotuhugei awai ega emoemotahi apo hina huhouni tamogi hi
huhouna lagona. 4 Ma uyahiyai hi laupali higihigili ipa Yaubada tu
wiwoiyawena u Yudeya haguhi uyahina hai tupo hina dewaya. 5 I
witumagana ipa apo hina haguhaguhi naka hi hagu lagonehi. Ma
tunawahi hi wele tahaena mehi Guyau uyahina ma apoma Yaubada a
nugotuhugei hi welewelemehi uyahiyai. 6Uyahinei Taitasi amaka geka
luhogalana bagibagina i wiwawali u hayami yaka to lupaliyeya ipa ina
wikokowi. 7Ma ginouli mei witumagana po wibaabani po hanapu po
wihaguhagu nugolelehina po omi luhogala ubeiyai uyahihi o mahula
duma. Yaka nugonugoiyai ipa gasi geka luhogalana bagibagina uyahina
onamahula duma.

8 Geka a bahebaheya ega mei lugagayo, ma ipa lawa gehouhi hai
wihaguhagu nugolelehina a wogeleteya po uyahinei ma omi luhogala
moinana a ludadani. 9 Ata Guyau Yesu Keliso a lunugotootogo amaka
o hanapugeya. Hawena tauna i mahula duma tamogi i widayadayabu-
genameya taumi bimiyei po ipa a widayadayabugei ina wimahulami.

10 Ma u winugonugotuhu geka pite. Bolima u mulita ombenena o
iwawali i dewadewa geka hougana ona wikokowi. Taumi ombenena tu
widagugena tahatahayami po gasi taumi lawa tahatahayami ombenena
onugokaoheya. 11Lolowaombenenanaokaoheya,maomikaohanaona
limoineya po awai emoemotami omi gapola uyahihiyei bagibagina ona
wikokowi. 12 Inapa ombenena ta kaoheya yaka apo ata ani’mbenena
Yaubada ina waya. Tamogi ata ombenena naka awai uyahita e memae
e nugonugotuhu tagoya ma e wiwaya. Ma awai ega uyahita ita memae
ega ita nugonugotuhu tagoya.

13-14Geka u bahana ega ata pa ipa lawa gehouhi witai hina awawala
haleya ma taumi ona awali. Ma iyowai ta dewa meta po ataputa
emoemotatanakagekapite. Amalai tauhihai gomalauhinena ipa taumi
omi mahulagei ona haguhi. Yaka taumi apo omi gomala u hinena hai
mahulagei hina hagumi. Geka pite apo ona dewa memi po atapumi
emoemotami. 15 Mei Yaubada a Buka u hinena hi gilugilumi pite hi
pa, ‘Lawa iyai i yamtuwaluta ega a omtelena. Ma lawa iyai ega ita
yamtuwaluta duma ega ita woikuku.’

Taitasi ma a lawa
16Yaubada tamamali. TaunaTaitasi i dewayapohaguminugolelehina

uyahina mei tiyai. 17 Moina i lupali i waya ma hagumi uyahina i
nugolelehi duma po a nugotuhugei i wotowolo po e nenehi uyahimi.
18 Taitasi tu haguna mitehi to himilihi po he nenehi. Tuwega de-
wadewana guguyana uyahina tu hagu geka tuwegana i neduma bolu
atapuhi uyahihi. 19Geka tu haguna tu witumagana hai bolu uyahihiyei
wihaguhagu hi witowoli po geka wihaguhagu bagibagina to niniyeya
uyahinei tauna mitehi to kadakadau. Ma geka bagibagina to dewade-
waya naka Guyau a wiwasawasa binei po gasi wihaguhagu luhogalana
ipa to wogeleteya. 20Geka ani’mbenenana baneina iyawoi to gagalena
iteteya ipa to gagalena imahi po lawa ega hina yampili. 21 I luhogala ipa i
dewa ina haki. Ega Yaubadaumatana tunawanama lawa gasi umatahi.

22 Ega yaka walehita gehouna to himili po geka lawahi luwaga i
witonugahi po mitehi he nenehi. Houga magomagouna to laudadani
ginouli tapuhi po tapuhi uyahihiyei po to tuhagaya tauna tu palihalena
dumana. Ma geka hougana i nonogo duma babana uyahimi a nugoka-
didili i lata duma. 23Ma Taitasi tauna tu bagibagi tulau po hagumi binei
tauna mitehi to wobagibagi. Ma walewalehita luwaga Taitasi mitehi he
nenehi naka tauhi bolu ubeihi he towotowolo po Keliso a wiwasawasa
binei. 24 Yaka omi ani’mbenena uyahinei omi luhogala ona wogeleteya
uyahihi po bolu atapuhi apo hina hanapugemi po i nugogegae ona
limoineya.

9
Yaubada a lawa hai hagu

1 Yaubada tu wiwoiyawena haguhi binei apega an’omgiluma mahi
babana amaka o hanapugeya. 2 Ma a hanapugeya naka o nonogo ipa
ona wihaguhagu po lawa u Masedoniya uyahihi a nugogegemi. Ma
a pa, ‘Mi Giliki bolima u mulita amaka hi nonogo ipa hina wihaguh-
agu.’ Ma hi maga duma omi nugolelehi nugonugohi i widagudaguya.
3 Tamogi walewalehita a himilihi po he nenehi ipa geka nugotuhuna
uyahina to nugonugogegemi ina lianoya. Mei a palipaliwelehi pite

apo ona nonogo po ona mamae. 4 Tauyai to witumaganena dumami.
Uyahinei ma meka po apo taumi po tauyai ta wihinimaya duma inapa
mi Masedoniya gehouhi mitehi to nehi po hina tuhagaya naka ega ota
nonogo. 5Uyahinei a pa i dewadewa walewalehita a lupaliyehi po hina
netahayahi uyahimi po apo ani’mwelena o palipaliwitumaganeu ona
wononogogena wahagihi. Apoma apo nonogina ma a lugeletahi po ina
wogeleteya naka omi nugotuhugei omwelenama ega hita dudumi.

6Geka ona nugotuhu imahiyeya. Iyai ega ita laupehi duma apega ina
yaba duma. Ma iyai e laupehi duma apo ina yaba duma. 7 Uyahinei
lawa emosi po emosi iyowai a nugotuhu i dewadewaya ipa ina dewa
tagoya. Ega ipa omnugonana u nugonugona ma ina yamwelena po gasi
ega ipa ina yamwelena babana tauna a bagibagi ipa ina yamwelena.
Lawa anai nugokaohana ma e yamwelena naka Yaubada i luhogaleya.
8 Ma Yaubada emoemotana apo omi luhogala ina wele lagonemi po
houga daodaona ginouli atapuhi o lauhogalehi apo ona tuhagahi po
emoemotami. Ma gasi apo yagana ina welemi po bagibagi dewadewahi
atapuhi ubeihi emoemotana. 9Amaka mei Yaubada a Buka u hinena hi
gilugilumi pite hi pa,
Tauna i lauguta tu dayadayabu i welehi.
A dewadumalu ememae apo ina nae po houga ega a siga.

10 Ma Yaubada tu lupehi pehi e welewelehi po am binei palawa e
welewelehi tauna apo pehi atapuhi o lauhogalehi ina welemi. Ma apo
ina dewaya po ina lata po omi dewadumalu mahulana ina wilataya.
11Omi omwelena lagona binei apo Yaubada ginouli atapuhi uyahihi ina
wimahulami. Ma tauyai uyahiyei lawamagomagouhi omi omwelena hi
tutuhagahi binei apo Yaubada hinamamali. 12Matababana geka omwe-
lenana bagibagina o dewadewaya ega Yaubada a lawa hai woikuku
tunawana ita ialoni, ma lawa gasi e dewahi po Yaubada wimaamalana
he ilata dumaya. 13 Geka omwelenana bagibagina o dewadewaya apo
ani galenami ina wogeleteya. Taumi omi wiponawogo Keliso tuwegana
wibaabanina uyahina, lawa magomagouhi apo Yaubada hina wiwase-
waseya. Ma omi omwelena baneina uyahihi po lawa gehouhi uyahihi
apo hina galeya ma gasi Yaubada hina wotalagiyeya. 14 Ma bimiyei
hina laupali anai luhogalahi matababana Yaubada a lunugotootogo
baneina uyahimi e mamae. 15 Yaubada anani’mbenena gegedumana
ega emoemotata ta deedeya binei ma tamamali.

10
Paulo awituwetuwega bagibagina binei i wigamogahigahi

1 Tau Paulo Keliso a nugohopuhopugei po a nugodewadewagei a
laupaliyemi. Gehoumi o pa tau u hayami naka a nugohopuhopu ma
uheiya naka a bahabaha kadidili. 2Hougana a nenehi naka a lupaliyemi
ega ona duduwe po a bahabaha kadidili. Matababana iyawoi hi pa
hipuli dewahigei tota nenae a hanapugeya apo uyahihi baha kadidilina
awitowoli. 3Moinahoi hipuli tamemaema tamogi egahipuli dewahigei
tota igawiya. 4Matababana i gawiya ginoulihi naka ega hipuli ginoulihi
ma wipoya gegedumana. Yaubada wipoyana uyahinei gali kadikadidil-
ihi he laudubalihi. 5 Wigamogahigahi po ani peu kawakawayagalahi
atapuhi Yaubada a hanapu he igawiyeya tauyai to laugoluhihi. Ma
winugonugotuhu atapuhi to panihi po Keliso he iponawogogeya. 6Ma

to nonogo po to iotonana. Mehougana ona wiponawogo imahi apo tu
wiponahahalena atapuhi to wimihehi.

7 Nugote taumi lawa hinihi yawa o gagalehi ma awai u nugonugohi
e memae ega ota hanapugeya. Inapa iyai ina witumaganena meya po
ina pa tauna Keliso galinei yaka hapali ina winugohepa meya, babana
tauyai gasi Keliso galinei mei tauna. 8 Ma inapa Guyau witaniwaga i
weliweliyai kikina a nugogeegena lagoneya yaka apega a wihinimaya.
U witaniwaga anona ipa omi witumagana a wikadidilihi ma ega ipa to
lugoluhihi. 9 Ma a yamgiluma ega ipa a palilowolowomi. 10 Mei lawa
gehouhi he ibaabani he pa, ‘Paulo hoi omgiluma a baha hi witai po hi
kadidili. Tamogi ina nei u hayata naka hinina hi tapiya po a baha mei
ginouli yabayababa.’ 11 Lawa geka pite e ibaabani ipa ina hanapugena
imahiyeya, naka awai uheiya ma i omgiluma u hinehi to bahebahehi
hougana tauyai u hayami apo naka pite i dewa.

12 Iyawoi he hunehunenamehi ega emoemotiyai po towiluweluwena
meiyai tauhi uyahihi, tamogi tauhi hai luwagei tunawahi he
iluweluwena mehi po he nugonugogegena mehi. Lawa geka pite hai
dewa naka buuwa. 13 Ma tauyai apega nugogegae a siga to lagoni.
Yaubada i nugogegae a siga i huhouni apo u hinena to mamae. Ma
gegeka naka i bagibagi u hayami gasi o ialoni. 14 Emoemotau po a
baha dumalu uyahimi babana tau tuwega dewadewana Keliso binei
a tahaena neiyahi uyahimi yaka tau omi taniwaga. 15 Uyahinei u
nugogegae bimiyei naka ega lawa gehouhi hai bagibagi binei ma ata
nugonugogegae. Tamogi tau u bagibagi binei a nugotuhu lagoneya
ipa apo omi witumagana ina lalata yaka apo u ani bagibagi u hayami
gasi ina lata. 16Apoma apo dobu o mimiyeya ma tupo gehouhi uyahihi
tuwega dewadewana a guguyeya. Ma ega ipa a wobagibagi gawata
tauhi amaka tuwega dewadewana hi noonoli uyahihi. 17Mei Yaubada a
Buka u hinena hi gilugilumi hi pa, ‘Iyai nugonugona kawayagala yaka
Guyau awai i dewadewahi ina kawakawayagalehi.’ 18 Matababana
inapa Guyau lawa ina kawaidewedeweya naka i haki ma inapa lawana
ina kawaidewedewenameya naka ega ita haki.

11
Pauloma tuwituwetuwega koyakoyama

1Hilaki ota wele memi po baha buubuuwa kikina ata dewaya. Tinani
ma ona palihaleu po a dewaya. 2 Yaubada a omgenagenaliligei bimiyei
a’mgenagenalili. Matababana a bigemi Keliso uyahina po ipa apo
an’ombenenemi mei guguhini nugonugona woyeuyeuna he niniyeya
agona emosi hota uyahina. 3Maa lowobabana apo lawahina teinimi po
omi winugonugotuhu hina neyabayababa po omi palihalena woyeuye-
una atapuna Keliso uyahina ona nehaleya. Mei lolowa mota a koyama
hanahanapugei Ibe i koyakoyameya. 4 Inapa lawa gehouna ina nei po
Yesuna to guuguyeya ina memae ma Yesu tapuna ina guguyeya naka
o nonogo duma ipa ona wele memi. Ma Alugo Woiyawa o wiwaya
ina memae ma alugo tapuna ona waya naka o nonogo duma ipa ona
wele memi. Ma gasi inapa tuwega dewadewana uyahiyai o wiwaya ina
memae ma tapuna ona waya naka o nonogo duma ipa ona wele memi.
5Tauhi tuwituwetuwega hi tahaya duma, bo? Eega! Uwinugonugotuhu
tau ega hai tu wimuli. 6Meka po hoi baha ega ata dewadewama tamogi

hanapu uyahina tau amaka, Yaka dewa tapuhi po tapuhi uyahihiyei
ginouli atapuhi to woogeletena imahiyehi uyahimi.

7Yaubada tuwegana dewadewana a guuguyeya uyahimi naka ega ata
kawamiheya, ma a hopunena meu ipa a wohepami. Ma geka dewana
a dewadewaya naka apapoe a dewaya, bo? 8 Hougana u hayami a
wobagibagi naka bolu gehouhi uyahihi awoyaga,ma taumi eg’awai. Ma
u woyagayaga galenana naka mei hai mone a daneneya po uyahinei a
hagumi po ega omi yaga gehouna. 9Ma hougana taumimiteu tamemae
naka ega iyai gehouna ata liwiteiya. Matababana walewalehita Mase-
doniyagei hi nenei tauhi u woikuku uyahina hi haguwe. Uyahinei ma a
gagalena imahi ipa ega a laiwiteinimi mei lolowa ega ata laiwiteinimi
pite. 10 Keliso gowanei a bahabaha dumalu uyahimi naka ani hagu
apega iyai gehouna Giliki tuponanei ina weleu po u nugogegena ina
guduya. 11Matababana ega ata luhogalemi yaka geka bahana a baheya,
bo? Eega duma! U luhogala taumi ubeimi Yaubada i hanapugeya. 12Ma
awai a dewadewaya naka ega mihana yaka apo a dewadewa gawahi.
Matababana iyawoi hai nugogegaegei hi pa hai bagibagi mei tauyai ipa
a guduhi.

13 Lawa geka pite naka ega tu wituwetuwega moinahi. Tauhi tu
bagibagi koyakoyama galenahi moinahi he gowadihi ma he dewamehi
po mei Keliso a tu wituwetuwega. 14Ma ega ona gohogoholimi babana
Tomodulele galenanamoinana i gowadi ma i dewameya pomei yayata
a tu winoyanoya. 15 Yaka inapa a tu poula gasi galenahi moinahi hina
gowadihi ma hina dewa mehi po mei dewadumalu a tu poula naka ega
ona gohogoholimi. Geka hai bagibagina anani kokoe uyahina apo awai
hi dewadewayamihana hina waya.

Paulo awituwetuwegawiyuwana
16 Ma a paliwelena memi ega iyai ina ikawabuuweu. Inapa ona

ikawabuuweu yaka ona upuhegoyeu po apo u ani nugogegae kikeina.
17 Awai a bahebaheya naka ega Guyau a nugotuhugei ata baheya ma
tunawau u buuwagei geka nugogegena uyahinei a baheya. 18Ma hipuli
lawahi he nugonugogegehi yaka tau gasi apo a nugogegae. 19 Taumi
o nugohanahanapu duma yaka tu buubuuwa o palihalehi po uyahimi
he nugonugogegae! 20 Matababana inapa lawa awai ina ihewaliyemi
po omi dewadewa ina tamitamihi po koyamagei ina wiwinimi po ina
gagalena hopuhopunemi po ina launawatatanimi naka o palihaleya po
geka pite e dewadewa. 21 Tau a tapiya po ega ata ilawimi. Naka u ani
wihinimaya, bo?
Tamogi inapa iyai emoemotanaginouli awaibinei inanugogegaeyaka

tau gasi emoemotau a nugogegae. Geka a ibaabani naka mei buuwa.
22 Inapa tauhi mi Hibulu yaka tau gasi Hibulugei. Ma inapa tauhi mi
Yudeya yaka tau gasi Yudeyagei. Ma inapa tauhi Abelaham googana
yaka tau gasi Abelahamgogana. 23Ma inapa tauhi Keliso a tu poula yaka
tau awitupupoula imahi duma po a lagonihi. Geka a ibaabani nakamei
badebade. U bagibagi kadidili uyahina po hoi numa panipani u mae
uyahihipo lawahi ilawiuuyahihipohouga imagahilagea tutuliyaliyani
uyahihi a lagonihi. 24 Kodila magouna 39 hi labalabateya naka mala
nimitutu a wialonihi mi Yudeya uyahihiyei. 25Mi Lomamala tonuga hi
kodikodiliu. Ma mala emosi lawa gehouhi gaimei ipa hina lihilageniu.
Ma mala tonuga wamgei a yoli ma mala emosi u boga a gayogayo naka

iyeta emosi ma uguwa emosi. 26U kadaumagomagouhi u hinehi amaka
mei goilahinaalalugeupoamakamei tudanenehinaununiu. Mau lawa
mi Yudeya amaka mei hina ununiu po tauhi ega mi Yudeya amaka mei
hina ununiu. Meyagai baneina u hinena po hoi balabala yabayababa
amakameiwiyuwaana ialonihi. Ubogaamakameiwiyuwaana ialonihi
po tu witumagana koyakoyama amaka mei u bagibagi hina iapapoeya.
27 Bagibagi witewiteihi a dewahi po a luhilage. Upomgei ega ata eneno
hougana i maga duma. Ma omhilage po uyopopohaleyana hinehiyei a
mae, po houga i maga ega u am po ega u kaleko po wayau hinehiyei a
mae. 28Ma ega geka dewahi tunawahi. U geno bolu atapuhi ubeihi iyeta
emosi po emosi tauna e laiwitei dumau. 29Mehougana lawa gehouna
ina tapiya naka tau gasi a wiyuwa. Ma mehougana lawa gehouna hina
lipeuya naka tau nugonugou e poyapoya dumaya.

30 Inapa apoanugogegae yaka ginouli awai u tapitapiyahewogeletehi
apo a nugogegehi. 31 Guyau Yesu Amana po a Yaubada tauna
kawaidewadewa memewahagana i hanapugeya naka ega ata ikoy-
akoyama. 32 Hougana tau u Damaseko ma wasawasa Aleta tu wi-
taniwaga meyageina matetana uyahina tu galena itete i witowolihi po
ipa hina paniu. 33 Tamogi tu witumagana gehouhi meyageina galina
gaogaona uyahinei pohagei hi woipipeula hopuneu po taniwagana a
lowo haleya.

12
Yaubada enogalena powogeletana Paulo i weleya

1 Nugogegae ega a dewadewa awai ma ega emoemotana po gamou
a guduya yaka apo a nugogegae. Tamogi geka hougana enogagalena
po wogeletana Guyau i weleweleu apo a wibaabaniyehi. 2 Bolima
magouhi 14 amaka hi kokoe uyahina tu witumagana* a hanahana-
pugeya Yaubada i wohepaya po i gae yada witonugana uyahina. Geka
i waawala naka anai hinina i nae bo alugon’awa i nae ega ata hana-
pugeya, ma Yaubada i hanapugeya. 3 A hanapugeya naka Yaubada
geka lawana i wohepaya po i giyeya anani mae gegena uyahina. Geka
i waawala naka anai hinina i nae bo alugon’awa i nae ega ata hana-
pugeya; Yaubada i hanapugeya. 4 Ma noka hosi awai i noonolihi ega
emoemotana ta bahehi po ega ita linanaya lawa gamohiyei hina baheya.
5 Yaka geka binei apo a nugogegeya ma tau biugei apega a nugogegena
meu. Tamogi ginouli awai u tapitapiya hewogeletehi apo a nugogegehi.
6 Itapa nugonugou ata nugogegae apega tau buuwa babana apo ata
bahabaha moina. Ma apega a nugogegae babana ega ata nugoneya ipa
lawa hina hunehuneu,ma awai uyahiu hi gagalehi po hi noonolihi naka
uyahihiyei hina galena tuhagau.

7Gekawogeletanahi Yaubada iweleweleu nakamoina i lata dumama
Yaubada ega ita luhogaleya ipa a nugogegae. Ega yaka wiyuwa i weleu
mei donadona hiniu ina tonatonaya. Ma geka naka Tomodulele a tu
poula iwilawiuma i liwoloeu po apega anugogegae lagona. 8Geka binei
ma mala tonuga Guyau uyahina a lupali ipa donadona ina wihaleya.
9 Ma tamogi uyahiu i baha i pa, ‘Eega, u lunugotootogo tam emoemo-
tam babana om tapiya hougana naka tau u wipoya a houga kadidili.’
* 12:2: Tuwitumagana naka Paulo tauna tunawana binei i ibaabani. Ega nugonugona ipa ina
nugogegae yaka lawa gehouna binei i ibaabani.

Uyahinei ma a kaoha labatanau u tapitapiya a nugonugogegehi naka
apo Keliso a woideedeyana wipoyana uyahiu ina houni. 10Keliso binei
ma witapitapiya po paliguyaguyau po wohilahilage po hiniwiyuwa po
pilipili uyahihi nugonugou i dewadewa. Matababana u tapiya hougana
naka apoma a kadidili duma.

Paulo a genomi Kolinito ubeihi
11 U baha mei buuwa ma tamogi taumi o dewau yaka geka pite a

ibaabani. Uyahinei ma i dumalu taumi omi galena idewadewa ubeu
ota wogeleteya. Matababana hawena tau ginouli yabayababa ma noka
omi tu wituwetuwegahi o pa, ‘Hi tahaya duma,’ ega hai tu wimuli tau.
12 U hayami a nugoyato imahi ma wekiwekilala po ani nugogohola
po manini magomagouhi uyahihiyei a limoineya naka tau tu wituwe-
tuwega moinau. 13 Bagibagi awai uyahinei tu tapalolo bolu gehouhi
a haguhi ma taumi eega? Moina ginouli emosi naka mone anu tupo
hagu biugei ega ata ligenomi. Tinani ma geka dewa powana binei ona
nugotatau.

14 Geka u houga witonugana a nonogo ipa a nehi po a dadanimi ma
apega a liwiteinimi. Ega omi gapola ata luhogalehi ma taumi lawa a
luhogalemi. Matababana logaloga ega hai bagibagi ipa hinahinahi po
amamahi ubeihi gapola hina yamtuupuma. Ma hina po ama tauhi hai
bagibagi ipa natunatuhi ubeihi gapola hina yamtuupuma. 15 Taumi
hagumi binei a kaoha duma yaka u gapola atapuhi a nehalehi po gasi
a palihalena meu. Naka u luhogala a lata i lugeleteya. Ma iyowai taumi
omi luhogala apo ina habulu?

16 Ma gehoumi o ibaabani o pa, ‘Paulo i gapola ega ita tamitamihi
ma a hanapugei e koyakoyameyai.’ 17 Ma iyowai? Lawa a himilihi po
hi nenehi uyahimi, omi dewadewa ega hita waya. 18 Taitasi a lupali
higihigiliyeya ipa ina nehi uyahimi. Ma walehita gehouna a himili po
tauna mitehi hi nehi. Taitasi ega omi gapola ita tamihi. Tauna ma tau i
dewa emosigei to wobagibagi. Ma taunama tau i dewa galenahi emosi.

19Houga daodaona nugote o inugonugotuhu o pa, tunawiyai i towolo
tota towotowolo u matami. Tamogi eega! Keliso iyowai a nugotuhu
ipa tona ibaabani naka pite Yaubada u matana ma to ibaabani. U lawa
dumami, geka ginoulihi atapuhi to bahebahehi naka ipa omi wituma-
gana to wikadidilihi. 20 Ma u lowo naka nugote apo a laugeletahi po
galenami binei apega a kaohemi yaka galenau binei apega ona kaoheu.
Ma u lowo naka nugote apo wogalahi po omgenagenalili po luuyogigai
po omboho po paliapapoe po wiyalutu po nugogegae po tanigapota a
tuhagahi. 21Ma u lowo naka nugote apo u nememahi uyahina Yaubada
ina winugohopuhopuniu u matami. Ma lawa boluhi lolowa apapoe hi
dewahi po ega hita nugonugobui uyahihi apo a touwe a paliyehi. Tauhi
nugogobudewahihi dewedewehi pomatamagapodewagobugobuhihe
dewedewehi apo bihiyei a tou.

13
Paulo a paligaagala po awimaamalawaimulihi

1Geka u houga witonugana a nenehi uyahimi. Mei lugagayo gehouna
i pa, ‘Apo tu baha moina luwaga bo tonuga wigou awai uyahina hai
baha nonolana emosi yaka apoma ona wotagoya.’ 2 Taumi iyawoi
lolowa apapoe o dewadewahi po ega apapoe ota dewadewahi ipa a



2 Kolinito 13:3 314 2 Kolinito 13:14

paligaagalimi atapumi. Lolowa u nehi wiluwagana uyahina a baheya
ma geka tau uheiya ma apo a bahena meya, hougana a nenememahi
tu apapoe atapuhi hai libahibahi hina wialoni. 3 O luhogaleya ipa
ona hanapugeya Keliso uyahiugei e ibaabani yaka limoinana apo a
wogeleteya. Tauna a bagibagi uyahimi ega ita tapiya po u hinemi i
kadidili duma. 4 Matababana tauna tapiya u hinena hi witakeya ma
Yaubada a wipoyagei e lauyagohana. Mei tauna i tapitapiya pite tauyai
gasi to tapiya ma i bagibagi uyahimi naka Yaubada a wipoyagei apo
taunamitehi to lauyagohana.

5Ona galena memi omi witumagana uyahihi o woomomota bo eega?
Ma Yesu Keliso u hinemi e memae amaka o galena tuhagaya bo eega?
Inapa eega, yaka naka amaka o peu. 6 Ma a witumagana naka apo
ona galeiyai ega tota peu. 7 Ma Yaubada uyahina to lupali po apo
ina hagumi po ega apapoe ona dewadewahi. Ega ipa galen’iyai to
wogeleteya po lawa hina pa i bagibagi i dumalu, ma taumi ipa omi
dewa atapuhi hina dumalu. Hawena meka po tauyai galen’iyai mei
ega emoemotiyaima tamogi taumi ipa omi dewa atapuhi hina dumadu-
malu. 8Matababana tauyai ega emoemotiyai po dewa dumadumaluna
to guduguduya. Tamogi emoemotiyai po dewa dumadumaluhi ubeihi
to wobagibagi. 9 Apo to kaoha inapa to tapiya ma ona kadidili. Ma
to laupali ipa omi dewadewa ona tami pahihi. 10 Tau uheiya ma geka
a’mgiluma ipa a nenehi hougana naka apega lidumalumi binei u baha
poudewahinawitai duma. MauwitaniwagaanonanakaGuyau iweleu
ipa uyahinei omi witumagana a wikadikadilihi ma ega ipa a lugoluhihi.

Paulo awimaamala
11Walewalehiu, geka u baha a siga. Kihoni! Dewadewa tami pahina

binei ona wileta kadidili. U baha ona nonolihi po atapumi nugonugomi
emosi po nugohegoyagei ona mamae. Ma luhogala po nugodumola
Yaubadana apo taumimitehi onamemae.

12 Winiuyagona waiwoiyawana uyahinei ona maamala memi.
13Yaubada tu wiwoiyawena atapuhi hi mamalimi.

14Guyau Yesu Keliso a lunugotootogo po Yaubada a luhogala po Alugo
Woiyawa a witulatulana atapumi uyahimi hinamelabenimi.

GALATIYA
Wimaamala

1 Tau Paulo tu wituwetuwega gehouna. Ma a itaniwaga ega lawa hai
wiutana ma Yesu Keliso a wiutanagei po Yaubada Amata tauna Yesu i
itowolo meya hilage uyahinei a wiutanagei. 2Mawalewalehita atapuhi
mitehi geka hota to memae omi leta geka to gilugilumiyahi taumi tu
witumagana bolu emosi po emosi tupo Galatiya u hinena o memae
bimiyei.

3Yaubada Amata ma ata Guyau Yesu Keliso hai lunugotootogo po hai
nugodumola hinamelabenimi. 4Babana YaubadaAmata a nugotuhugei
Yesu i palihalena meya po i hilage ita apapoe ubeihi ipa geka hougana
apapoe a kadidili uyahinei ina wiluyagohanita. 5 Uyahinei Yaubada ta
hunehuneya ega sigasigana. Moina.

Tuwega dewadewana emosi hota
6 Geka ani nugogohola uyahiu babana lolowa Yaubada i winagan-

imi po ipa apo Keliso uyahinei lunugotootogo ona tuhagaya po tuwe-
gana o witumaganeya, ma o nugobulili duma po geka hougana o
wihinigigiyeya ma tuwega tapuhi o itumaganehi. 7 Ma tamogi ega
meka tuwega dewadewana gehouna ita memae, ma lawa tapuhi hai
bahagei hiwinepowami babana hi luhogaleya ipaKeliso tuwegana hina
buiya ma hina koyamemi. 8 Ma Keliso tuwegana o noonola tahaeya
naka moina dumana, uyahinei ega iyai gehouna tuwega tapunei ina
iatatiyemi tauyai ubeiyai bo tu winoyanoya mi yadena ubeihi. Ma
apo lawa awai tuwega dewadewana ina buiya po wiatatiyana tapuna
ina iatatiyaneya yaka apo paliguba ina tuhagaya Yaubada uyahinei.
9 Lolowa amaka to paliwelemi ma gasi geka a palipaliwelena memi
inapa iyai wiatatiyana tapuna ina welewelemi yaka apo paliguba ina
tuhagaya Yaubada uyahinei.

10Awobagibagi ega ipa lawahina lunugodewedeweuma ipa Yaubada
a linugodewadewaya. Inapa a wobagibagi lawa hai omhuna binei yaka
ega emoemotau Keliso binei a witubagibagi.

Paulo a nugobui binei
11Walewalehiu, ona hanapugeya tuwega dewadewana a bahebaheya

ega lawa hai winugonugotuhugei. 12 Babana ega lawa gehouna ita
wiatatiyeuma tamogi Yesu Keliso i wogeleteya uyahiu.

13 Ma u dewa lolowa mi Yudeya hai bolu u hinena a memae ma
tuwegau amaka o nonoli Yaubada a bolu a ihiniwiyuwahi ma a ileta ipa
a liyababahi. 14 Po uyahinei ma u hapa Yudeya u hinena to memae a
kadidili lagonihi, matababana tau googata hai dewa uyahina a wileta
kadidili duma, ma u hapa hai wileta ega hita lata. 15 Ma yohola ega
hita guniumaYaubada anai lunugotootogona amaka iwinagana tahaeu
ipa apo a witubagibagi uyahina. Yaubada a luhogala 16 ipa natuna ina
wogeleteya uyahiu, po ipa tauna awipaliweleneya tauhi egami Yudeya
uyahihi. Ega ata nae lawa uyahihi po ata lubayada tuwega geka binei.
17 Ma ega ata nae Yelusalem Keliso a tu wituwetuwega tahatahayahi
uyahihi, ma tamogi a nae u Alebiya po hoi balabala yabayababa a
memae po i kokoe. Ma apoma a gunawilenameu u Damaseko po amae.

18 Bolima tonuga hi kokoe ma a gae Yelusalem po Pita a weludadani
ma dalabu luwaga ma iyeta emosi mitehi to memae. 19 Ma Keliso
a tu wituwetuwega gehouhi ega ata galehi, ma Yamesa tauna Guyau
walehina tunawana a galeya. 20U gwala Amata hoi yada! Baha geka a
gilugilumiyahi ega ata koyakoyamemi. 21Uyahinei ma Yelusalem a ne-
haleyapo anae SiliyamaSilisiya tupohi uyahihi. 22Houganokauyahina
KelisoaboluYudeyau tuponana tepauyohola egahita galeyapoegahita
hanapugeu. 23Ma tamogi tuwegau hi noonoli po hi pa, ‘Tauna lolowa i
iapapoenita amaka i nugobui. Wiatatiyana binei i lauguduguduta, geka
houganabinei e lauguguya.’ 24Uyahinei tuwitumagana lawahiYaubada
hi wotalagiyena dumaya u nugobui binei.

2
Pauloma tuwituwetuwega gehouhi

1 Bolima magouhi 14 hi kokoe ma Banabasi mitehi to gememe
Yelusalem, ma Taitasi to weluwaya po mitehi to gae. 2 I gae ba-
bana Yaubada i wogeleteu po a gae Yelusalem, ipa tu witumagana
tu weluweluwinihi mitehi to wiwogatala gogona po tuwegau a pali-
welehi tauhi tanitaniwaga uyahihi babana ega ata luhogaleya ipa ana
iatatiyana yababa tauhi egami Yudeya uyahihi. 3Ma Taitasi i witulaniu
po to gae Yelusalem, tauna lawa Gilikigei po ega hapihapi ita waya mei
tauyai mi Yudeya ma tanitaniwagahi Taitasi ega hita geno uyahina ipa
hinina hina hapi haleya. 4Ma ita lawa tu wikoyakoyama gehouhi hi lui
mai uyahiyai po nugonugohi ipa Yesu Keliso palihalena i weleweleta
hina galeya, ma tamogi tauhi ega tu witumagana dumahi babana hi
luhogaleya ipa lugagayo odubohiyei hina lipilipilita. 5 Po ega yaka hai
taniwagaatapuna towihinigigiyeyapoegakikinaawaigehounauyahihi
tota palihalena meiyai, meka po apo ata tuwega dewadewana hina
wobuiya.

6 Tu witumagana lawahi hi bahehi hi pa, ‘Tu Weluweluwai,’ tamogi
ega ata genogehi tauhi tu weluweluwai bo tu wotago babana ataputa
Yaubada u matana emoemotata. Tauhi tu weluweluwai ega kikina
hit’ompalibuibui u bagibagi geka binei. 7 Ma tamogi u bagibagi geka
hi galena tuhagaya naka tau apo tuwega dewadewana a wiatatiyaneya
tauhi ega mi Yudeya uyahihi mei Pita e iatatiyana mi Yudeya uyahihi.
8 Yaubada Pita manini i weleweleya ina wibagibagi mi Yudeya ubeihi,
ma tau naka pitenana i weleweleu a wibagibagi tauhi ega mi Yudeya
ubeihi. 9 Tu weluweluwai, Yamesa, Pita ma Yoni, Yaubada a manini
uyahiu hi galena tuhagaya, ega yaka tau ma Banabasi hi kawaitu-
laneiyai. Mahibahapo to lueena ipa taumaBanabasi tonae tauhiegami
Yudeya uyahihima tauhi apo hina naemi Yudeya uyahihi. 10Maginouli
emosihotahinugonugotuhuya ipadayadayabu tohaguhi. Gekadewana
i haki wahaga po binei ma hougamagomagouna a ileta kadidili binei.

Paulo Pita i paliyeya
11Geka hougana umulina Pita i nei Anitiyoka po noka hotana a dewa

ega ita dumalu imahi ega yaka a paliyeya a dewa yabayababa binei.
12 Pita i nenewawalai a dewa hi haki wahaga tauhi ega mi Yudeya
hi itumaganeya mitehi hi tulatulana po hi yam gogona ma u mulina
Yamesa a bolu hi nenei po Pitana mi Yudeya i matutehi po tauhi ega mi
Yudeya mitehi hi yam gogonana i nehalehi po i kahakahameya, naka

Pita a welupowa. 13 Uyahinei ma mi Yudeya gehouhi Pita a dewa hi
wotagoya po Banabasi gasi i wotagoya.

14 Uyahinei tau a hanapugeya Keliso a tuwega dumadumaluna ega
hita wootago imahiyeya, naka binei atapuhi u matahi ma Pita a
lubayadeya a pa, ‘Walehiu, tam lawa Yudeyageimami Yudeya ata dewa
gehouhi amaka u nehalehi Keliso binei ma iyowai tauhi ega mi Yudeya
hi nugonugobui apomi Yudeya ita dewa hina wotagoya?

15 ‘Hi gunigunita tauta lawa mi Yudeya ma ega tu meuputa. 16 Ma
tamogi ta hanapugeya Yaubada lawa apega ina kawaidumalugetaMose
a lugagayo wiponawogona uyahinei ma ata witumagana Yesu Keliso
uyahinei. Naka bineima tauta gasi atawitumagana YesuKeliso uyahina
ta houni, ipa apo Yaubada ina kawaidumalugeta. Ma ega ita wi-
tumagana ta huhouni Mose a lugagayo wiponawogona uyahina, ba-
bana Yaubada ega iyai gehouna ita kawaidumalugeya Mose a lugagayo
wiponawogona uyahina.

17 ‘Uyahineimi Yudeya atapuiyai to galena gae Yesu Keliso a kawaidu-
malu ubeiyaima tamogi to galena tuhagaya tauyai tu apapoemei taumi
ega mi Yudeya. Iyowai naka? Keliso e inepowaiyai? Eega duma!
18 Itapa tau ata gunawilena meu po Mose a lugagayo ata iletahi u
luyagohana binei apo u apapoe ata galena tuhagaya. 19 Ma tamogi
Mose a lugagayo u apapoe i wogeleteya po uyahinei i lihilageniu. Ega
yaka a bagibagi uyahiu i kokoe, ma ipa luyagohana dumana a tuhagaya
Yaubada uyahinei. 20Babana Keliso mitehi amaka hi witake gogoneiyai
po a hilagena uyahinei tau ega yautuwe ma Keliso yautuna uyahiu e
memae. Geka hougana hiniu a luyagohanana e memae ma yautuwe a
baba dumana naka u witumagana Yaubada Natuna uyahina. Babana
Yesu tauna a lunugotootogogei tau biugei ma i palihalena meya po i
hilage. 21UyahineiYaubadaa lunugotootogoegaatawihinigigiyeya. Ega
tana inugonugotuhu powa po tana pa, ‘Mose a lugagayowiponawogona
uyahinei Yaubada apo ina kawaidumalugeta,’ naka binei Keliso a hilage
ubeita apo ina wiginouli yabayababa.’

3
Keliso witumaganana

1Taumimi Galatiya o buuwa duma! Iyai i koyamemi po o welupowa?
Lolowa YesuKeliso a hilage hoi ani take binei towiatatiyemi po nugonu-
gomi hi lugiigila imahiyehi ma amaka nugomi i guluwi? 2 Lubayada
gehouna uyahinei apo a lubayademi, iyowai ma Alugo Woiyawa o
tuhagaya? Mose a lugagayo wiponawogona uyahinei bo Keliso tuwe-
gana o nonoli po o itumaganeya uyahinei? 3 O buuwa duma! Omi
witumagana ananiwawala o hanapugeya AlugoWoiyawa uyahinei, ma
ega emoemotami po omi witumaganahi ona womomohihi omi towolo
kadidili uyahihiyei. 4 Iyowai po Yesu Keliso o witumaganeya po kaoha
o tuhagaya, ma geka hougana nugote apo ona liyababaya. 5U lubayada
gehouna geegeka. Iyowai, ita witumagana uyahinei Yaubada Alugona i
weletapomanini tadewadewahibo lugagayowiponawogonauyahinei?

6 Abelaham ona nugotuhuya, ‘Tauna Yaubada i witumaganeya yaka
i kawaidumalugeya.’ 7 Uyahinei ta hanapugeya Yaubada tu wituma-
ganena tauhi Abelaham googana. 8 Ma odubona Yaubada Abelaham
uyahina i bahanae i pa, ‘Apo yohola tamuyahimgei tauhi egami Yudeya

hai kaoha hina tuhagaya.’ Yaubada a baha geka a Buka u hinena i
bahena tahaeya tupo atapuhi hai ani dumalu Yaubada witumaganana
binei. 9 Uyahinei ta hanapugeya tu witumagana ataputa Abelaham
mitehi ani kaoha ta tuhagaya.

10Ma inapa iyawoi hina inugonugotuhu po hina pa, Mose a lugagayo
wiponawogona uyahinei apo hina dewadewa yaka apo paliguba hina
tuhagaya babana Buka uyahina i baheya i pa, ‘Lugagayo atapuhi Buka
geka u hinena apo iyai ega ina wotago imahiyeya yaka paliguba ina
tuhagaya.’ 11 Yaubada a baha anona i lugeleteya, ega emoemotana
po lawa ina kawaidumalugeta apo lugagayo tana iponawogogeya yaka.
Babanaabahanagekapitenana ipa, ‘Tudumalu lawahihaiwitumagana
uyahinei apo luyagohana hina tuhagaya.’ 12Ma tamogiMose a lugagayo
tahayana tapuna, naka binei Buka uyahina hi gilugilumi geka pite-
nana i pa, ‘Inapa iyai lugagayo atapuhi ina wiponawogogehi yaka apo
luyagohana ina tuhagaya.’ 13 Ma lugagayo tulagonana binei paligubu
ta wiyaloni. Uyahinei Keliso ubeita i hilage po ata paligubu i wimiheya
mei Buka odubonahi gilugilumi i pa, ‘Apo iyawoimayau laganauyahina
hina hilahilage yaka tauhi paliguba hi tuhagaya.’ 14 Yesu Keliso a hilage
tepanei tauhi ega mi Yudeya atapuhi kaoha hi tuhagaya. Kaohana
Yaubada i palipaliwitumaganeya Abelaham uyahina ipa ataputa ata
witumagana uyahinei apo Alugo Woiyawa i palipaliwitumaganeya ina
weleta.

Lugagayo anai bahapikona
15Walewalehiu, geka googata hai dewa: inapa lawa luwagama tulana

uyahina a hipuli ina paligwaleya ega emoemotana po lawa gehouna ina
wiapapoeya. 16Naka pitena gasi Yaubada i paligwala Abelaham gogana
binei. Ega ita paliwitumaganeya googana bihiyeima gogana emosi hota
naka Keliso. 17U baha geka anona naka Yaubada a bahagwala i houna
tahaeya Abelaham uyahina ma muliyei apoma bolima magouhi 430 hi
kokoe, ma u mulina Mose a lugagayo hi geletai. Uyahinei ega emoe-
motana po a paligwalana ina hoe haleya bo ina buiya lugagayo uyahinei
apo ina memae anai kadidilina. 18 Itapa ani kaoha tata tutuhagahi
Mose a lugagayo uyahihiyei naka apega Yaubada a paligwala anona tata
tuhagaya. Ma Yaubada anai lunugotootogona ani kaoha i paligwaleya
Abelaham uyahina.

19Awai binei Yaubada lugagayo i houna geleteya? Lugagayo i huhouni
uyahita babana ipa ata apapoe ta galena tuhagayama inamemae a siga
YaubadaAbelahamgogana i palipaligwaleya inahopumai. MaYaubada
a lugagayo tuwinoyanoyamiyadena iwelehi poMosehiweleweleyama
Mose lawa i welewelehi. 20 Ma Yaubada a paligwala galenana tapuna
babana Yaubadana tauna i bahabaha dumalu Abelaham uyahina, ma
ega tu winoyanoya uyahihiyei.

Witumagana uyahinei Yaubada apo ina kawainatuneta
21Ega ona inugonugotuhu powa po ona pa, ‘Mose a lugagayo Yaubada

a paligwala iwihinigigiyeya.’ Eega, babana egameka lugagayo gehouna
po apo luyagohana ina weleta bo ita dewa ina lidumaluhi, ega kikina.
22 Tamogi Yaubada a Buka i baheya i pa, ‘Tauta tu mehipuli ataputa
apapoe a panipani u hinena ta memae.’ Uyahinei tauta Yesu Keliso tu

witumaganena tunawata Yaubada a paligwala ta tuhagaya ita wituma-
gana uyahinei.

23Odubona tauta egawitumagana dumana tata hanapugeyamaMose
a lugagayo ipanitapoatamaehiwitai a siganaYaubadaaniwitumagana
i wogeleteya. 24Ani galenanamei lugagayo ina gagalena iteteta a sigana
Keliso i wogeleteya po ata witumagana uyahina ta houni po Yaubada i
kawaidumalugeta. 25UyahineihougagekaKelisowitumagananaamaka
i nei po lugagayo a galena itete uyahita i kokoe.

26 Ma ata witumaganagei Yaubada Natuna Yesu Keliso mitehi i
kawainatunena gogoneta. 27 Babana tauta iyawoi amaka Yesu Keliso
mitehi ta winugoemota bapatisogei tauta Keliso ta oteni. 28 Ataputa
Keliso a bolu u hinena ta memae ega meka ani wikahakaha gehouna u
hineta ita memae. Uyahinei mi Yudeya i bolu ma taumi ega mi Yudeya
omi bolu tauta bolu emosi. Ma tu witaniwaga po hai tu bagibagi tauhi
bolu emosi. Ololotohi bo wiwinehi ataputa bolu emosi. 29 Ataputa
Abelaham googana babana tauta Keliso a bolu, uyahinei Yaubada a
paligwala Abelaham uyahina apo ta tuhagaya.

4
1-2 Inapa iyai a houga tewela uyahina ma amana ina hilage ma

anani taniwaga iweleweledamaneya tewelanaapega inawitaniwageya
babana yohola ega ita lata ma apo ina witubagibagi hota po lawa
gehouhi hina taniwageya a sigana tewelana ina lata apoma ina tani-
waga. 3 Odubona tauta naka pitenana googata hai ani witumagana
ta witumaganeya po uyahina ta itubagibagi, 4 ma u mulina Yaubada
a houga dewadewana i tuhagaya yaka Natuna i himiliyai wawine u
koibana po i wilawa hota ma i guni po mi Yudeya i dewa i wotagohi.
5 A neina ipa Mose a lugagayo i panipanita uyahinei ina wihaleta po
Yaubada ina kawainatuneta. 6 Yaubada Alugona u nugonugota i houni
mei gasi Natuna uyahina ememae yaka tauta ta ototu Yaubada uyahine
tana pa, ‘Aba, Amiyai.’ 7 Baha dumana tauta ega ipa a tu bagibagi ma
tauta natunatuna uyahinei apo yohola a gapola i bahabaha gwaleya ina
weleta.

MiGalatiya Paulo hi luhogaleya
8Lolowa taumi Yaubada ega ota hanapugeya, po omi ani witumagana

baneina palouma naka tauhi yaubada koyakoyama binei o itubagibagi.
9 Ma geka hougana Yaubada amaka o hanapugeya, a dumalu naka
Yaubada i hanapugemi. Ma awai binei Yaubadana o wihinigigiyeni
ma o gunawilena memi po omi ani witumagana kokoehi uyahihi
o wobagibagi meme. 10 Omi winugonugotuhu powa gehouna iyeta
gehouhi o idaladalabu ma houga gehouhi o iyateyate ipa Yaubada ina
lunugodewedewemi. 11Naka bineima a tutumatomatoutameka po apo
u bagibagi uyahimi ina wiginouli yabayababa.

12 Walewalehiu, omi bolu uyahina amaka a lui po tau mei taumi
uyahinei omi dewa ona dewehi po mei u dewa. Ega kikina dewa apa-
poena ota deweya uyahiu. 13O nugotuhuya lolowa a nenetahatahayahi
uyahimi naka a tootogou ma kidahi totogo u gaogao i houni po ipa
tuwega dewadewana a wiatatiyaneya uyahimi. 14 Ma ega kikina ota
wihinigigiyeu totogo galenau i iapapoe binei, tamogi o palihalenamemi
uyahiu yaka o weluwiniu pomei Yaubada a tu winoyanoya gehouna bo

Yesu Keliso. 15 Baha dumana o witulanena dumau inapa emoemotami
po matami ona wahiwahi halehi po a wimatagehi po matau apapoehi
a luhalehi. Ma geka hougana ata wiheliheliyam galenana iyowai?.
16Galenana amaka o wigawiyeu babana baha dumalu a welemi.

17Omi gunawilana a baba tu wiatatiyana koyakoyama he iatatiyana
duma uyahimi tamogi he koyakoyamemi. Tauhi hai winugonugotuhu
ipau taniwagaonawihinigigiyehimahai taniwagaonawotagohi. 18Apo
tau uheiya a memaema tu wiatatiyana gehouhi mitehi ona wobagibagi
naka ega ata genogeya ma tamogi apo hina koyamemi yaka ega ata
luhogalehi. 19Natunatuwe, houga magomagouna bimiyei nugonugou e
iyuwa duma omi winugomagamaga binei a sigana ona wikeliso meme
apo kamnau ina dewadewa. 20Geka hougana a laudalili dumama itapa
taumitemi tatamemaema tata ibaabani gogona apo ita hakima tamogi
tau a nugogeno duma taumi bimiyei.

Wiwine luwaga natunatuhi
21TaumiMose a lugagayo tu wotagona omi baba ega ota hanapugeya.

22 Abelaham tuwegana hi gilugilumi ona nugotuhu tagotagoya. Natu-
natuna ololotohi luwaga, gehouna a tu bagibagi wawinena i guni ma
wiluwagana tauna agona palipalihalenana i guni. 23 A tu bagibagi
wawinena gowana Heigama agona gowana Sela. Wiwinehi hi koikoiba
galena tapuhi po tapuhi uyahihiyei. Heiga i koikoiba hipuli dewana
uyahinei, ma Sela i koikoiba Yaubada a paliwitumagana uyahinei po
natuna gowana Isako.

24-25 Geka wiwinehi luwaga uyahihiyei apo Yaubada a wiwogatala
luwaga ta galena tuhagahi. Wiwine luwaga anohi geegeka: Heiga mei
Yaubada a lugagayo lawa i welewelehi oya Sinai uyahinei yaka natuna
tu bagibagi panipanina. Heiga galenana wiluwagana mei Yelusalem
lawahi babana tauhi lugagayo uyahinei hi numa panipani mehi. 26Ma
Sela ani galenana mei tauta Yelusalem yadei lawata babana tauta natu-
natuna palipalihalenata. 27Geka ginoulihi ubeihima Buka hi gilugilumi
i pa,
‘Alinawawawinena una kaoha

lolowa ega uta igunaguna po gasi uta igugu,
ma tamogi una kaoha labatana natunatum boluhi ubeihi

ma wawinena agona mitehi he memae natunatuhi ega hita maga
imahi.’

28 Walewalehiu, tauta mei Isako babana Isako hinana alinawa ma
Yaubada a paliwitamaganagei i gunita. 29 Ma Heiga natuna Isamaela
Isako i wigawiyeya. Geka ani galena tuhaga, hipuli dewana uyahinei hi
gunigunihi apo paliwitumagana natunatuna hina igawiyehi. Odubona
hai luwagahi hai dewa geka pitenana po amalai gasi. 30 Ma Buka u
hinena lugagayo hi gilugilumi i pa, ‘Tu bagibagi a natuna una wiyaga
halehi, ega natuna ma natum hina tanitaniwaga gogona, ma Isako
tunawana ani taniwaga ina galena iteteya.’ 31 Tauta ega mei Isamaela,
babana Isamaela tu bagibagi panipanina ma tauta mei Isako ata mae i
haki wahaga.

5
Keliso a taniwaga i haki wahaga

1 Mae dewadewana binei Keliso i lupena haleta ata panipani uyahi-
hiyei naka binei ma ipa ona towolo momota po ega ona palipalihalena
memi lugagayo panipanina uyahina.

2 Ona lutanigana tau Paulo uyahimi geka a iatatiyana ma apo Mose
a lugagayo uyahihiyei bo mi Yudeya hai wekiwekilala hini omhapina
binei ma ona palihalena memi po hina bolibolihi yaka naka Keliso a
hagu uyahimi amaka o wihinigigiyeya. 3 Inapa uyahimiyei iyai ina
palihalena meya po hinina hina hapi yaka Mose a lugagayo atapuhi
ina wiponawogogehi. 4 Babana geegeka, apo tam iyai nugonugom po
Mose a lugagayohi una iponawogogehi po om dumalu una tuhagaya
yaka naka amaka Keliso a lounugotootogo uyahim u luwitani ma a
bolu una nehaleya. 5 Babana tauta Yaubada ta itumaganeya ipa ina
kawaidumalugeta, ma geka ata witumagana binei Alugo Woiyawa e
haguhagutama ta iotonana. 6TautaYesuKeliso aboluubeita,mi Yudeya
hai wekiwekilala hini omhapina ta waya bo eega, naka ega ginouli
baneina. Ma ginouli baneina geegeka, witumagana a wekiwekilala
luhogala.

7 Lolowa taumi witumagana uyahina o sagena duma, po tahaya du-
madumaluna o wootagoya ma iyai i gudumi? 8 Lugudugudu geka ega
Yaubada uyahinei babana lolowa Yaubada i otugemi a tahaya uyahina.
9 Tu lugudugudu lawana naka lawa emosi hota ma emoemotana apo
atapumi ina wiapapoe dumami. 10 Ma tau Guyau a itumaganeya ipa
ega tu lugudugudu ona wotagoya, ma iyai tauna i apapoenimi a meiha
Yaubada uyahinei apo ina tuhagaya.

11Walewalehiu, ega ona inugonugotuhu powa po ona pa tau yohola
mi Yudeya hai lugagayo po hai wekiwekilala ubeihi a iatatiyana. Tau
Keliso a hilage ani take uyahina binei a iatatiyana, geka binei ma mi
Yudeya hi nugoapapoe. Inapa a gunawileu po hai wekiwekilala binei
a wiatatiyana apo a likaohahi, tamogi apega a gunawileu naka binei
ma hi nugoapapoe po hi wigawiyeu. 12 A nugonugotuhuya itapa tu
ligenogenomi tunawahi hita hapihapi mehi apo ita haki duma.

13U lawa, taumi Yaubada i inaganimi, ega omi lugagayo gehouna, ma
ega ona pa, ‘Tauta ega ata lugagayo yaka hipuli dewahi ta wotagohi.’
Naka eega, ma tamogi omi luhogalagei tunawami ona hagu memi.
14Babana lugagayomagomagouhihai babaemosihota i baheya i pa, ‘Ata
lawa ta luhogalehi pomei tauta ta lauhogalenameta.’ 15 Inapa lugagayo
gekaonanehaleyapo tunawamiona igawigawiyenamemiyakaapoomi
bolu ona nohaya po ona kahakahamemi.

AlugoWoiyawa ugona tapunama hini ugona tapuna
16 U baha uyahimi, Alugo Woiyawa ona wootagoya po ega luhogala

apapoehihina tanitaniwagemi. 17Matababana luhogalaapapoehiAlugo
Woiyawa he igawiyeya. Gasi Alugo Woiyawa ata luhogala apapoehi e
igawiyehi. Nugonugota u hinehi he igawigawiya uyahinei dewadewa
awai u nugonugota ipa ta dewaya po ega emoemotata ta dewahi. 18Ma
inapa Alugo Woiyawa ina tahatahaeta yaka apo lugagayo uyahita hina
kokoe.

19 Luhogala apapoehi anohi ani hanapuhi geegeka: enogwau, mata-
maga, wihola yabayababa, 20 wipalopalouma, balau, luhinidoodola,
witona, omgenagenalili, uyogigai, omboho, wimemepuputana, wika-
hakaha, 21 lubigo, umabuuwa, lututu, po dewa apapoehi gehouhi. Geka

dewahi ubeihi amaka lolowa a paliwelemi, ma amalai a palipaliwelena
memi, geka dewahi tu wibagibagihi Yaubada anani taniwaga uyahina
apega hina lui.

22 Ma Alugo Woiyawa ugona dewadewahi u nugonugota geegekahi:
luhogala, kaoha, nugodumola, omtaibagibagi, lounugotootogo, wih-
aguhagu, nugoemota, 23 nugohegoya, upuhegoya. Ega meka lugagayo
gehouna ita memae po geka dewahi ina guduguduhi. 24Ma tauta Yesu
Keliso a bolu ata luhogala apapoehi amaka ta wihinigigiyehi. 25 Ma
Alugo Woiyawa luyagohana dewadewana e weleweleta yaka tauna
ta wootagoya. 26 Ma ega ipa ta nugonugogegae po gasi ata lawa ta
lauhinidoodolehi, po tan’amgenagenaliliyehi.

6
Ta haguhagumeta

1Walewalehiu, inapa tulataawai apapoeuyahinei inapeu, yaka taumi
omiwitumagana kadikadidilihi onawileta po tulatana ona haguya anai
nugohegoyami. Ma tamogi ona galena itete memi, babana meka po
apo taumi gasi ona peu. 2 Omi ani awala witewiteihi uyahihiyei ona
haguhagumemi babana ita lugagayo geka Keliso uyahinei i nenei ipa ta
wotagoya. 3 Inapa iyai ina wohepa meya po ina pa tauna lawa baneina
tauna e koyakoyamenameya. 4Emosi po emosi omi bagibagi ona galena
imahiyehi po gasi ona hanapugeya meka bagibagi dewadewana ma
meka bagibagi apapoena. Apoma ona baha gegae taumi omiwinugonu-
gotuhugei ma ega ipa tulami a bagibagi ona palipalihopuhopuneya.
5Babana emosi po emosi tauta ata ani awala galenahi tapuhi po tapuhi.

6 InapaYaubadaabaha tuwiatatiyanahihina iatatiyetayaka tahaguhi
gapola dewadewana uyahinei.

7Ona inugonugotuhu imahi ega emoemotatapoYaubada takoyameya
babana lawa awai ina laupehi houga e nenei apo anona ina tuhagaya.
8 Inapa iyai luhogala apapoehiyei ina laupehi, yaka houga e nenei
apapoe apo ina tuhagaya, ma iyai Alugo Woiyawei ina laupehi yaka
tauna uyahinei apo yautu memewahagana ina tuhagaya. 9 Bagibagi
dewadewahi uyahihi ega ta lauupudoodola. Babana geka, inapa ega
ta tapiya yaka houga e nenei apo mahula ta tuhagaya. 10 Yaka houga
magomagouna lawa ta haguhaguhi ma tu witumagana ita bolu ta hagu
dumahi.

Baha anani kokoe
11Giluma geka tau nimaugei wekiwekilala baneihi a gilugilumihi.
12 Tu wiatatiyana koyakoyama hai lipilipili uyahiu geegeka: Ke-

liso i hilahilage hoi ani take ani luyawahita, ma ega ani luyawata
gehouna. Ma tamogi hai luhogala ipa hapihapi ona waya po lawa
hina kawaidewedewemi. 13 Hapihapi tu winihi Mose a lugagayo he
wootagohimaegahitawotago imahiyehi. Hai luhogalahinahapihapimi
binei ipa hina nugogegae omi lui hai bolu u hinena binei. 14Ma tau u
ani nugogegae emosi hota, naka ata Guyau Yesu Keliso a hilage ani take
uyahina, matababana Keliso anani takena uyahinei hipuli luhogalana
uyahiu amaka i kokoe, po mei tau tu hilahilage. 15Hapihapi ega ginouli
baneina, ma ginouli baneina emosi hota tauta Yaubada a wiwawala
wouna. 16 Inapa u winugonugotuhu geka ona wotagohi apo Yaubada

a nugodumola po a lunugotootogo ina melabenimi po galenami mei
Isalaela dumami.

17U baha anani kokoe: houga he nenei uyahihi ega iyai gehouna ina
ihinigaliu babanahiniuwakewakehi a tutuhagahi Yesu a bagibagi binei.

18Walewalehiu, ataGuyauYesuKeliso a lunugotootogounugonugomi
inamemae. Moina!

EPESO
Wimaamala

1Taumi o iwoiyawena memi Epeso u hinena Yesu Keliso tu wotagona
omi leta geka tau Paulo uyahiugei. Ma Yaubada a nugotuhugei ipa tau
Yesu Keliso a tu wituwetuwega.

2Yaubada Amatama ata Guyau Yesu Keliso hai lunugotootogoma hai
nugodumola hinamelabenimi.

Hagu Keliso uyahinei
3 Yaubada ta mamali, tauna ata Guyau Yesu Keliso Amana po tauna

Yada a ombenenagei hagu e weleweleta ita luyagohana wouna binei
babana Keliso a bolu tauta. 4 Yohola hipuli ega ita wiwawali ma i
winagana tahaetapo ipaYaubadaumatana tawiwoiyawapo tadumalu.
5Odubona Yaubada a winugonugotuhu luhogalagei i wiwogataleya ipa
Yesu Keliso uyahinei anai kaohana ina kawainatuneta. 6 Uyahinei ta
wotalagiyeya, tauna a lunugotootogo didigana i’mbeneneya ubeita ba-
bana aNatututuwogamitehi iwiemoteta 7poNatunana talana uyahinei
apapoe hi panipanita i lupena halehi po ata dewa apapoe i paligigilihi
naka tauna a lounugotootogo banei dumana i palihaleya tauta ubeita,
8 a hanapu po a nugogadagadala atapuhi uyahihiyei. 9Ma tauna anai
kaohana a nugotuhu laugowagowadana i wogeleteya uyahita, babana
a wiwogatala odubona ipa naka Keliso uyahinei hagu ina weleta. 10 A
wiwogatala geegeka houga anani kokoe uyahina ginouli i wawalihi hoi
yada po hoi hipuli apo ina lugogonihi po Keliso ina taniwagehi.

11Yaubada tauna a nugotuhugei i tanitaniwagama ginouli atapuhi hi
waawala yaka i nugonugotuhu tahaeya ubeita po i winaganita Keliso
a bolu binei, 12 ipa tauyai mi Yudeya tu nugotuhu lagona tahatahayai
Keliso uyahina a wasawasa to wootalagiyeya. 13 Taumi gasi Keliso a
bolu babana a baha dumana naka tuwega dewadewana o nonoli po
o witumaganeya omi luyagohana binei po Alugo Woiyawa lolowa i
bahabaha pikogeya i welemi. Naka Alugona ita wekiwekilala 14 po ipa
uyahinei ma ta hanapugeya Yaubada a paliwitumagana a bolu uyahita
yohola apo palihalena ta tuhagaya po tauna uyahinei a wasawasa ta
wootalagiyeya.

Paulo a lupali
15-16Houga atapuna taumi bimiyei a imaamala Yaubada uyahina po

a laupali bimiyei, matababana tuwegami a nonoli ipa Guyau Yesu o
witumaganeyama a boluwaiwoiyawahi nugonugomiyei o lauhogalehi.
17Ma u lupali babahi geegeka, ipa ata Guyau Yesu Keliso Amana tauna
Yaubada tu wasawasa baneina hanapu ina welemi po ina woogeletena
meya uyahimi po ona hanapugena dumaya. 18Ma a laupali gasi ipa nu-
gonugomi matahi hina gunagadagadalihi ipa ona hanapugeya ginouli
dewadewahi ubeihi i otugemi po ona iotonana omi winugotuhu lagan-
agei a ombenena diidigana lawa waiwoiyawata tauna a wasawasagei.
19Ma a laupali a kadidili banei dumana ega tata hiyahiyawa tuhagaya
tu witumagana uyahita ona hanapugeya. 20 A kadidilina i wogeleteya
hougana Keliso hilage uyahinei i witowolo meya po hoi yada awala

hinebawana uyahina i houna geleteya. 21Uyahinei Keliso lawa gowag-
owadahi atapuhi hai taniwaga i gelagoni: tu tanitaniwaga po tu kadidili
po tu manini po tu wiguyau gowagowadahi atapuhi i gelagonihi; po
tauhi gasi gowahi baneihi hai witaniwaga geka hougana po houga he
nenei uyahihi i gelagonihi. 22 Babana Yaubada Keliso anani taniwaga i
weleyaginouli atapuhiubeihi ipa ina tanitaniwagehima tuwitumagana
bolutauyahitagasi e tanitaniwaga. 23MatababanaKeliso taunaununuta
po tauta hinina gutagutana. Uyahinei e laihogota mei a wiwawala
atapuhi e laihogo pahihi.

2
Hilage uyahinei apo luyagohana ta tuhagaya

1 Taumi odubona mei hilahilagemi omi wiponahahalena po omi apa-
poe uyahihiyei. 2Ma odubona hipuli a dewa apapoehi o dewedewehi,
babana alugo apapoehi tauhi hai bada a kadidili u hinena o memae
po o iponawogogeya yaka naka alugona tauna tu paliguyaguyau he
wootagoyama u nugonugohi ememae. 3Odubona tautamei tauhi naka
pitena hinita po ita winugonugotuhu apapoehi ta wootagohi uyahinei
Yaubada i lauuyogigiyeta, babana ata dewa atapuhi mei tu mehipuli
hai dewa. 4-5 Uyahinei ata apapoe i wihilagenita ma tamogi Yaubada
a lunugotootogo po a luhogala banei dumana uyahita yaka i witowolo
meta po Keliso mitehi tauna a luhogalana uyahinei i luyawahita. 6Ma
Keliso mitehi i wohepata po yada a manini i weleta po Yesu Keliso
a witaniwagagei ta tanitaniwaga. 7 Yaka houga he nenei uyahihi a
lunugotootogo apo inawogeleteyauyahitamaa luhogala banei dumana
Yesu Keliso uyahinei ina wiatatiyeta. 8Babana a lunugotootogo tepanei
amaka i halota ata witumagana binei, ma ega tauta ata bagibagi uyahi-
hiyei ma Yaubada tauna a ombenena uyahinei. 9 Ega emoemotana po
tauta ata bagibagi uyahinei luyagohana ta tuhagaya, meka po apo ta
nugogegae po tana pa, ‘Tauta ata kadidiligei.’ 10 Ma tauta Yaubada
a wiwawala wouna Yesu Keliso uyahinei ipa bagibagi dewadewahi ta
dewahi naka Yaubada odubona i inaganihi ubeita.

Keliso gowanei ta wibolu emota
11 Taumi tu meuputa lawami ma ega mi Yudeya, uyahinei mi Yudeya

hai wekiwekilala hini omhapina lawa nimahiyei ega ota wiwaya ma he
idibogimi. 12 Odubona taumi ega Keliso a bolu yaka taumi o mebala
dao po Isalaela anani taniwaga o mepuputeni ma Yaubada a wogatala
i palipaliwitumaganehi ega kikina ota galena tuhagaya. Uyahinei ega
ota inugotuhu lagoneya babana Yaubada ega ota hanapugeya po ega ota
inugonugotuhugeya. 13 Lolowa o mebala dao ma geka hougana Yesu
Keliso i hilage po talana i kololo bimiyei yaka i weluwinimi po o nei u
liyaliyana.

14 Lolowa tauta ta imemepuputana po tauyai mi Yudeya ma taumi
tu meuputa ma geka hougana Keliso ita wikahakaha i hoe halehi ma
i houna imahiyeta dumola u hinena po tauta guguni emosi. 15 Tauna
hinina a wiyuwa uyahinei Mose a lugagayo hi laugudugudumi i hoe
halehi ma tauna i wiemoteta po ta wibolu emosi taunamiteta, po tauna
uyahinei ta nugoemota. 16 Ma hini emosi hota a hilage hoi ani take
uyahinei ita winugokahakaha i hoe halehi po i weluwini meta Yaubada

uyahina po i wiemoteta. 17Uyahinei Keliso i nei po dumola i wiatatiyeta
taumiuheiyaomemaebimiyeima tauyaiu liyaliyana tomemaeubeiyai.
18Babana AlugoWoiyawa uyahinei taumi po tauyai Keliso i weluwinita
Amana uyahina.

19 Taumi lolowa tu witoutoumana po tu wihewahewa ma geka
hougana amaka o wiodubo Yaubada natunatuna mitehi po taumi
Yaubada a guguni. 20Yesu Keliso tauna Yaubada a numa iyawenama tu
wituwetuwega po tu bahapiko tauhi nimanima towotowolo ma tauta a
modalepouyahitiyei anuma inawogoya. 21YakaYesuKelisouyahinei ta
wimodale balubaluta ipa tauta Guyau Yaubada a numa waiwoiyawata
22 po Alugo Woiyawa anani mae. Yaka taumi ega mi Yudeya ma tamogi
amaka o winumamodelena.

3
Paulo a bagibagi tumeuputa ubeihi

1 Geka binei ma tau Paulo houga magomagouna a laupali Yaubada
uyahina. Tauna u bagibagi i weleweleu taumi tumeuputa bimiyei, naka
binei ma hi houna luiyeu hoi numa panipani po amemae.

2 Nugote lolowa u bagibagi geka noyana o nonoli po bagibagina
Yaubada i weleweleu a lunugotootogogei ipa taumi tu meuputa hagu
uyahiugei ona tuhagaya. 3 Ma u bagibagi geka tu meuputa uyahimi
ega iyai gehouna ita galena tuhagaya ma geka hanapu gowagowadana
Yaubada i wogeleteya uyahiu po omi leta uyahina a gilumiyahi. 4 Inapa
ona hiyawa imahiyeya yaka apo ona hanapugeya po ona pa hanapu
gowagowadana babana Keliso naka amaka a hanapugeya. 5Ma hana-
puna hapa tahatahayahi ega hita hanapugeya yaka geka houganaAlugo
Woiyawa Yaubada a tu wituwetuwega waiwoiyawahi po a tu bahapiko
uyahihi i wogeleteya. 6 Hanapu gowagowadana uyahinei taumi tu
meuputa apo ani kaoha ona tuhagaya po mei tauyai mi Yudeya, ma ta
wibolu emosi po paliwitumagana odubona hi bahabaha pikogeya Yesu
Keliso uyahinei ta tuhagaya.

7 Yaubada a kadidiligei po a lunugotootogogei tau a tu bagibagi ipa
tuwega dewadewana Keliso binei a palipaligeleteya. 8 Ma tau mei
tewela meyameyana tu witumagana u hayami, ma tamogi Yaubada
anai lunugotootogona bagibagi baneina i weleu po taumi tu meuputa
uyahimi Keliso tuwegana a wiatatiyaneya po a wasawasa diidigana ega
emoemotata po ta hiyawa pahi ona galena tuhagaya. 9 Ma u bagibagi
ipa lawa atapuhi hina hanapugeya Yaubada tauna ginouli atapuhi hai
tu wiwawala ma houga daodaona a hanapu gowagowadana amaka i
wogeleteya. 10Ma Yaubada a wiwogatala ipa tauta a bolu uyahitiyei a
hanapu tapuna po tapuna ina wogeletehi tu witaniwaga po tu kadidili
gowagowadahi uyahihi. 11 Naka a nugotuhu odubona e woogeleteya
ata Guyau Yesu Keliso uyahinei. 12 Kelisona amaka ta witumaganeya
yaka ta nugomotu po emoemotana ta lui gae Yaubada u matana po ta
laupali uyahina. 13 U wiyuwa binei ega ona tapitapiya ma tamogi ona
hanapugeya omi wiwasawasa binei hi paniu.

Keliso a luhogala i lata duma
14 Uyahinei tau Amata u matana a polopolou, 15 tauna manago at-

apuhi hoi yada po hoi hipuli hai baba. 16 Ma a laupali ipa tauna a
wasawasa diidigana po a kadidili ina palihalehi uyahimi po Alugona

Woiyawanugonugomi inawikadidilihi, 17po omiwitumaganagei Keliso
u nugonugomi ina memae. Ma a laupali ipa omi dewa po omi mae a
baba dumana luhogala, 18 po tu wiwoiyawena ataputa mitehi Keliso a
luhogala ona hanapugena imahiyeya, naka a yawata, po a dao, po a gae,
po a hopu. 19Gasi Keliso a luhogala ega emoemotata ta hiyawa pahi po
ona hanapugeyama Yaubada Tu kadidili ina lihogo dumami.

20Yaubada a kadidili u hineta e memae, ma inapa awai ta nugonugo-
tuhuhiubeihi ta laupali emoemotanaapo ina luwitani po inawibagibagi
lagonena dumahi. 21 Uyahinei a bolu ataputa Yesu Keliso gowanei
tana’mhuna hapa po hapa he nenei uyahihi ega sigasigana. Moina.

4
Bolu emosi

1 Tau, Guyau a tu bagibagi panipanina u luhogala ipa omi dewa hina
dewadewa, po mei tauna i ototugemi a dewa. 2 Ona nugohopuhopu
ma ona launugodewadewa, ma on’omtaibagibagi ma emosi po emosi
ona lauhogalena memi po ona launugohegohegoya omi lawa uyahihi.
3Ma ona wileta kadidili po Alugo Woiyawa ina wiemotemi ma a nugo-
dumolagei ina boinimi. 4Matababana tauta bolu emosi po ata tu hagu
emosi AlugoWoiyawamaYaubada e ototugeta ipa atawinugonugotuhu
lagona emosi hota houga e nenei binei. 5 Ata Guyau emosi hota, po
ata witumagana emosi hota, po ata bapatiso emosi hota. 6 Naka pite
Yaubada Amata emosi hota, ginouli atapuhi po tauta i gelagonita ma
tamogi u hineta e memae.

7Ma Keliso a wiwasawasagei emosi po emosi ata guta i weleta. 8Geka
binei ma Buka gilumana i baheya i pa,
‘Hougana gegae hoi yada

tu wigawiyena atapuhi i gelagonihi,
ma lawa hai guta i welehi.’

9 (Ma baha geka i pa, ‘I gae hoi yada,’ ma iyowaka? Ega tunawana ita
gae ma tamogi i hopu mai hoi hipuli po i hopu hipuli u hine dumana.)
10 Ma lawana i hopuhopu mai tauna gasi i gae hoi yada po i gelagona
duma po tupo atapuhi uyahihi e memae ma e tanitaniwaga. 11 Ma a
luguta galenana geka pite: lawa gehouhi tu wituwetuwega ma gehouhi
tu bahapiko, ma gehouhi tuwega dewadewana tu bahena ma gehouhi
tu galena itete, ma gehouhi tu wiututululouga. 12Ma Keliso a luguta ipa
tauta a lawa inawononogogeta a bagibagi binei, po tauta hinina kadidili
tawaya, 13a sigana tawitumagana gogona po YaubadaNatuna ta galena
tuhagaya po uyahinei dewa dewadewahi nugonugota hina lihogohi po
mei Keliso a dewa dewadewana po hogohogona.

14 Uyahinei tu nowanowa hai dewa apo ta nehalehi babana lolowa
wiatatiyana tapuhi po tapuhi hi laihagahagawilita mei togowa gule-
tutu e yoyogehi ma ata nugotuhu hi tapitapiya babana tu wiatatiyana
koyakoyama gehouhi hai kamna dagihana uyahinei ta wootagotagohi.
15Ma tamogi luhogalagei ta bahabaha dumalu po ata dewa atapuhi hina
iwoumeme pomei Keliso tuwiununugeta eweluweluwinita. 16Babana
tauta Keliso hinina ma guta tapuna po tapuna i weleweleta ipa ta popo
emotehi po ta haguhagumeta luhogalagei ma ta kadikadidili.

Dewa odubonama dewawouna

17 Guyau gowanei gasi geka a iututu lulougo uyahimi ipa uputa de-
wana ona wohouni, babana hai nugotuhu dewa yabayababa uyahihi.
18 Hai hanapu hi wigahugahu po Yaubada a luyagohana uyahihi ega
ita memae ma he inugoneina babana tanigahi hi pota. 19 Dewa de-
wadewana kamnana amaka hi winugoguluwi yaka hi palihalena mehi
matamaga dewana uyahina po luhogalahi ipa iyeta emosi po emosi
dewa gobugobuhi hina wootagohi.

20Ma taumi Keliso a dewa yeuyeuna amaka o hanapugeya, 21babana
lolowa tahaya dumana o noonoli ma Yesu binei hi iatatiyemi.
22Uyahinei omi kamna odubohi naka luhogala apapoehi o dewadewahi
ma hi apapoenimi amaka o wihinigigiyehi. 23Ma omi winugonugotuhu
unugonugomi hinawiwoumeme. 24Yaubada a kamnawounaona luiya
babana kamna dumadumaluna po waiwoiyawana i wawali mei tauna.

25 Uyahinei koyama ona wohounihi ma atapumi ona ibaabani du-
malu emosi po emosi uyahina, babana tauta ataputa Keliso hinina.
26Hougana ona lauuyogigai yaka ega ina lalata ma ega ona lidaoya po
kabudala ina yoliyoli, 27 babana apo Tomodulele a gaogao ona weleya.
28 Tu danedanene hina wohouna ma bagibagi dewadewahi nimahiyei
hina dewahi po tu dayadayabu hagu hina welehi.

29 Ega baha apapoehi ona ibaabaniyehi ma baha dewadewahi ona
bahebahehi. Uyahinei apo tu lutanigana ona haguhi po hina kadidili
ma Yaubada a lunugotootogo hina tuhagaya. 30 Yaubada Alugona
Woiyawa ega ona inugodubuya babana Yaubada i gimagimaleta ata
wekiwekilalana naka tauna. 31 Ma geka apapoehi ona wihinigigiyehi:
baha wigola, uyogigai, widiboga, kawaiapapoe po wigawigawiya. 32Ma
tamogi ona haguhagu memi po nugohegoyagei omi lawa hai apapoe
ona paligigilihi emosi po emosi uyahimi naka pite Yaubada omi apapoe
Keliso uyahinei amaka i paligigilihi.

5
1 Yaubada a luhogalagei i kawainatunemi yaka ona witutupoganeya.

2 Luhogala maena ona wootagoya mei Keliso i lauhogaleta pite po
i palihalena meya po i witalaguyabena meya Yaubada uyahina po i
hilahilage ubeita a ombenena dewadewana.

3 Taumi Yaubada a lawa waiwoiyawami uyahinei matamaga po
dewa apapoeihi po omboho ona nehalehi ma ega ubeihi ona ibaabani.
4 Ega dewa gobugobuhi ona deedehi po baha yabayababa ega ona
ibaabaniyehi po dewa apapoehi ega ona itutupoganeya naka ega hita
linanami tamogi omi bahagei Yaubada ona maamali. 5 Geka bahana
naka baha dumana, tu apapoe apega hina lui Yaubada ma Keliso hai
ani taniwaga uyahina. Geka tauhi tu matamaga po tu dewaapapoe po
tu’mboho. Gapola luhogalanaanona, itawitumagana tahuhouni gapola
uyahinama ega Yaubada uyahina.

6 Geka dewahi ubeihi Yaubada apo a luuyogigai ina wogeleteya tu
wiponahahalena uyahihi, uyahinei ega iyai baha yabayababagei ina
koyakoyamemi, 7po tu wiponahahalena egamitehi ona itulatulana.

8 Taumi lolowa uguwa uyahinei amaka o damanai Guyau a yayata
uyahina, yaka yayata dewanei ona wobagibagi. 9Yayata dewana anona
naka dewa dewadewahi po dumadumaluhi po moinahi. 10 Yaka ona
laudadana Guyau awai i kaokaohehi ona hanapugehi po ona dewahi,

11 po uguwa dewa yabayababana ona lowo haleya ma apapoena ona
paligeleteya. 12 Baha dumana dewa gowagowadahi ubeihi ta ibaa-
bani naka ani wihinimaya. 13 Ma apo yayata tu dewaapapoehi ina
wogeletehi. 14Babana yayata ginouli gobugobuhi apo ina lugeletehi po
anohi ta hanapugehi. Geka binei ma ta ibaabani ta pa,
‘Tam tu eneno,

hilagei una towolo
po Keliso yayatana ina yaayahim.’

15Uyahinei omimaeonagalena itete imahiyehipoegaona inugoneina
ma tamogi ona hanapu duma, 16 po ega omi gaogao ona hahaleya
babana geka hougana houga apapoe dumana. 17Uyahinei ega ona bu-
ubuwamaYaubadaanugotuhuunugonugomionagagalena imahiyeya.
18Ega goila kadikadidilina ona umumaya po onawobadebade, naka ani
welupowa ma tamogi Alugo Waiwoiyawana nugonugomi ina lihogohi
ma ina laikaohami. 19 Lougo tapalolo omi lawa mitehi ona lawilawihi,
Sam lougona po lougo gehouhi nugonugomiyei ona ilulougo Guyau
uyahina, 20ma houga atapuna ginouli magomagouhi ubeihi ona imaa-
mala Yaubada Amata uyahinama ata Guyau Yesu Keliso gowanei.

21Omi wiyateyate Keliso uyahina naka pite gasi omi lawa ona iyatey-
atehi.

Tawine lugagayona
22Taumiwiwine tawitawineni agagomi hai baha onawiyateyatehi po

naka pite gasi omiwiyateyate Guyau uyahina. 23Babanawawine agona
olotona tuwiununugena naka pite Keliso a bolu tauta tauna ununuta po
Tu halota. 24Uyahinei tauta Keliso a bolu po tawootagoya naka pite gasi
wiwine agagohi hai nugotuhu hina wootagohi.

25 Ololoto tawitawinemi agagomi ona lauhogalehi po mei Keliso a
bolu i lauhogaleta pite yaka i palihalena meya po ubeita i hilage, 26 ipa
ina wiwoiyaweta mei bapatiso hougana ita apapoe i hamaga halehi a
baha uyahinei po i liyeuyeuta. 27 Yaka tauta apo ina galena tuhagata
a bolu namanamalita, ega kikina gobu bo apapoe gehouna uyahita
ina memae ipa ta wiwoiyawa po ta haki wahaga. 28 Naka pitenana
ololoto agagomi ona luhogalehi po mei taumi hinimi o lauhogalehi
pite. Babana gegeka, apo iyai agona ina luhogaleya yaka tauna gasi i
luhogalena meya. 29 Matababana ega emoemotana po lawa gehouna
hinina inawihinigigiyeyama tamogi hinina e gagalena iteteyapoahagu
e weleweleya naka pite gasi Keliso a bolu e gagalena iteteta, 30 babana
tauta hinina gutagutana. 31 Yaubada a Buka i bahebaheya i pa, ‘Lawa
hinana ma amana ina nehalehi po agona ina lawagi po mitehi hina
wihiniemosi,’ 32 Geka bahana naka paliluwaluwa gowagowadana ma
anona Keliso a bolu tauta mitehi ta wihiniemosi. 33 Yaka taumi ololoto
tawitawinemi agagomi ona luhogalehi po mei o lauhogalena memi pite
mawiwine tawitawinemi agagomi ona wiyateyatehi.

6
Logaloga hai ututu

1 Logaloga amamami po hinahinami hai baha ona iponawogogehi
Guyau u matana, yaka apo omi dewa hina dewadewa. 2 Yaubada
a lugagaya gehouna i bahebaheya i pa, ‘Amamami po hinahinami
ona iyateyatehi.’ Geka lugagayo tahatahayana i paliwitumaganeya tu

wiponawogo ubeihi, 3 i pa, ‘Apo ona iyateyate yaka hoi hipuli ani kaoha
ona tuhagaya po omimae hina dao.’

4 Ama taumi natunatumi ega ona laidagudaguhi meka po apo hina
lauuyogigai ma tamogi ata Guyau a taniwaga po a wiatatiyana ona
wiututu lulougogehi.

Babadama tu bagibagi hai lugagayo
5 Taumi tu bagibagi omi babada hoi hipuli hai baha anai matoutami

ona iyateyatehi ma nugonugomiyei ona wileta kadidili po ona ipon-
awogogehi yaka naka mei Keliso o iponawogogeya. 6 Om bagibagi
uyahina ega ipa omi babada hina gagalemima ona iwalewalegama. Ma
Yaubada a nugotuhu nugonugomiyei ona wotagoya po Keliso gowanei
ona wobagibagi imahi. 7 Omi babada uyahihi ona nugohalena memi
naka mei Guyau uyahina o itubagibagi ma ega lawa hota. 8 Babana
amaka o hanapugeya taumi babada po tu bagibagi atapumi omi bag-
ibagimihahi Guyau uyahinei apo ona tuhaga gogonehi. 9Taumi babada
omi dewa hina dewadewa tu bagibagi uyahihi po ega ona palipaliyehi
ma ipa ona hanapuya taumi po tauhi omi Bada hoi yada e memae ma e
tanitaniwagena emotemi.

Yaubada a gawiya gapolana
10Geka u baha a siga, Guyau a kadidiligei po awipoyagei ona kadidili.

11 Ma Yaubada a gawiya gapolahi atapuhi ona luinihi po hougana To-
modulele ina koyakoyamemi ega ona tapitapiya. 12 Babana ata wigaw-
igawiya ega lawa laugelegeletanahi uyahihi ma tamogi ata wigaw-
igawiya lawa laugowagowadahi uyahihi. Naka tauhi Tomodulele a tu
bagibagi waipoyahi po kadikadidilihi po manimaninihi po gasi alugo
apapoehi, tauhi hai dewagei hipuli he tanitaniwageya ma he laiuguwi.
13Geka binei Yaubada a gawiya gapolana atapuna ona wogomomohihi
po ega ona tapitapiya ma houga apapoe e nenei uyahina a wipoyagei
ona towotowolo ma a sigana ona towolo kadidili. 14 Uyahinei ona
towotowolo pobahadumanadagilolona onawidagilologeyamayapami
dewa dumadumalunei ona luguduguduya. 15 Ma omi ae humahuma
nugodumola, tuwega dewadewana uyahinei aemi ona humahi. 16 Ma
omi lagena witumagana, apo uyahinei ona lugaagala memi po To-
modulele a higeyala alalatana ina guduhi. 17 Ununumi lugaagalana
luyagohana wouna ma Alugo Woiyawa a gawiya kwasikwasina ona
waya naka Yaubada a baha. 18 Houga magomagouna Alugo Woiyawa
a wipoyagei ona laupali Yaubada uyahina po omi luhogala atapuhi ona
palipaliweleya. Geka binei ona galena itete memi po on’omtaibagibagi
ma ona laupali tu wiwoiyawa atapuhi ubeihi.

19Ma tau biugei ona laupali po a nugomotu ma tuwega dewadewana
hanapu gowagowadana a bahena geleteya. 20Tuwega geka winoyanoy-
ana binei ma hi houna luiyeu hoi numa panipani, uyahinei ona laupali
Yaubada uyahina po tuwega geka a bahena geleteya anai nugomotuwe,
babana geka pitenana i linanata.

Baha anani kokoe
21-22 Titikasi tulata dewadewana tauna Guyau a tu bagibagi dumad-

umaluna yaka naka a himiliyahi apo tuwegau atapuna ina dedeya
uyahimi po ona nonoli u mae po u bagibagi ubeihi. Ma apo ina wika-
didilimi po nugonugomi hina kaoha.

23 Walewalehiu, a luhogaleya ipa Yaubada Amata ma ata Guyau
Yesu Keliso hai nugodumola ma hai luhogala anai witumaganahi hina
welemi. 24 Ma iyawoi nawa ata Guyau Yesu Keliso he lauhogalena
wahagi hai lunugotootogo inamelabenihi.

PILIPAI
Wimaamala
(Bagibagi 16.12)

1 Tau Paulo, Timoti miteu to wobagibagi Yesu Keliso binei. Omi leta
geka to gilugilumiyahi taumi mi Pilipai Yesu Keliso i wiwoiyawemi omi
tanitaniwaga po numa dalabu tu galena itetenamitehi.

2Yaubada Amata ma ata Guyau Yesu Keliso hai lunugotootogo po hai
nugodumola hinamelabenimi.

Paulo a lupali mi Pilipai ubeihi
3Houga magomagouna a nugonugotuhumi yaka Yaubada uyahina a

imaamala 4po u lupali hougahi bimiyei anai kaohau a laupali, 5babana
omi wihaguhagu tuwega dewadewana i gelegeleta tahatahaya uyahimi
ma inei poataima. 6MaahanapugenadumayanakaYaubadaabagibagi
dewadewahi uyahimi i iwawalihi apo ina liwoloehi Yesu Keliso a iyeta e
nenei uyahina.

7 U kaoha bimiyei i dumalu babana a luhogalena dumami. Taumi
ma tau Yaubada a lunugotootogo ta wigogoneya u houga tuwega de-
wadewana a ihaahalaneyama tuwitumagana a ikadidilihima gasi geka
hougana hoi numa panipani a memae. 8 Yaubada i hanapugeu Yesu
Keliso a luhogalagei taumi a luhogalena dumami.

9 Ma a laupali bimiyei ipa omi luhogala po omi hanapu po omi
nugotuhu hina lalata gogona. 10 Yaka apo ginouli dewadewahi ona
winaganihi ma Keliso a iyeta e nenei uyahina apo omi dewa hina
dewadewa po hina yeuyeu. 11Uyahinei omi mae hina dumalu po Yesu
Keliso a kadidiligei ugodewadewanaonawoogeletehima lawaYaubada
hina wootalagiyeyama hina hunehuneya.

Paulo i nugohalenameya Keliso binei
12 Walewalehiu, nugonugou ipa ona hanapugeya witai atapuhi a

tutuhagahi naka binei ma tuwega dewadewana e lalata lawa uyahihi.
13 Uyahinei tupo geka Sisa a tu wigawiya po lawa atapuhi amaka hi
hanapugeu a luilui numa panipani uyahina naka Keliso binei. 14Ma tu
witumagana atapuhi u mae hoi numa panipani hi gagaleya po anai nu-
gomotuhi Yaubada a baha he ituwetuwegeyama ega hitamatomatouta.

15 Baha dumana, tu luguguya gehouhi omgenagenaliligei he lau-
guguya Keliso binei ipa hina gelagoniu ma gehouhi hai luhogalagei
he lauguguya. 16 Tauhi anai nugodubuhi lauhogaleu babana tuwega
dewadewana binei ma tau hoi numa panipani a memae. 17 Ma
tu’mgenagenalili Keliso gowanei he lauguguya ipa hai bolu ina lata po
hina linugodubuwe hoi numa panipani a memae. 18Ma kidahi a kaoha
babana ginouli baneina Keliso tuwegana he lauguguya yaka ega ata
geno hai omgenagenalili binei.
Ma gasi a kaoha duma 19babana a hanapugeya omi lupali Yesu Keliso

uyahina biugei ipa AlugoWoiyawa ina haguwe po ginouli apapoehi ana
ialonihi apo hina halou. 20 Tau u witumagana a nugotuhu lagoneya
ipa ega Keliso binei ana ihinimaya ma apo a hilageu bo a yautuwe
ipa Keliso binei a nugomotu po lawa hiniu a wiyuwa binei ma hina

wotalagae. 21 A yautuwe hoi hipuli Keliso mitehi to memae ma apo
hilage yaka u luwitana a waya. 22 Inapa hoi hipuli a memae apo u
bagibagi dewadewahi hina gelegeleta Keliso binei, uyahinei ega awai
gehouna ata hanapugeya apo awai a winagani hilage bo luyagohana.
23Uwinugohiyahiyawageegeka, a luhogaleya ipahipuli gekaanehaleya
po Keliso mitehi to mae, naka ani kaoha baneina. 24 Ma tamogi i
linanauhoihipuli amemaepoahaguhagumi. 25Uyahinei ahanapugena
dumaya naka mitemi apo ta memae ma a hagumi po ona kaoha omi
witumagana Keliso uyahina. 26Mau gunawilana uyahimi binei apo ona
kaoha duma tau biugei ma Yesu Keliso ona hunena dumaya.

27 Pilipili awai a ialonihi ma taumi ona galena itete memi po omi
bagibagi uyahihiyei lawa Keliso tuwegana hina kawaidewedeweya.
Inapa numapani a nehaleya po a weludadanimi bo inapa a memae ma
noyami dewadewana hina paliweleu po a nonoli hina pa, ‘Pilipai hi
towolo kadidili po anai nugoemotahi tuwega dewadewana ta ituma-
ganeya binei he idagudagu, 28 ma ega hita matomatouta hai gawiya
uyahihi.’ Omi nugomotu binei tu wigawiyemi u matahi, tahaya luwaga
e wogeleteya, tauhi apo hilage hina wialoni ma taumi apo luyagohana
Yaubada uyahinei ona tuhagaya. 29 Babana tauta Yaubada ani kaoha
i weleta ipa apo Keliso witumaganana binei wiyuwa ta tutuhagahi.
30Naka pite tau gasi u wiyuwa amaka o galehi po geka hougana Keliso
binei u wiyuwa o noonolihi.

2
Nugohopuhopu binei

1 Keliso mitehi ta iemota binei ta nugokadidili po a luhogalagei e
laikaohata. Ma Alugo Woiyawei ta itulatulana po ta launugotooto-
gogena meta. 2 Yaka ona laikaohau po ona winugoemota po ona
lauhogalena memi po ona inao welewelena nugonugomi uyahihiyei po
ona iwogatala gogona. 3 Ega omgaganugei po ega nugogegaegei ona
wobagibagi, ma anai nugohopuhopumi omi lawa gowahi ona wohep-
ahi. 4 Ega tunawami ona nugonugotuhu memi, ma omi lawa gasi hai
dewadewa ubeihi ona inugonugotuhu. 5Yesu Keliso a nugotuhugei ona
inugonugotuhu.

6 Tauna ma Yaubada galenahi emosi ma tamogi a taniwaga ega ita
womomohi 7po Yaubada ananimaewasawasa i nehaleya po i hopumai
hoi hipuli. Hi guni po i wilawa hota, ma i itubagibagi galenana mei
tu poula gehouna. 8 Ma i nugohopuhopu po i palihalena meya hilage
uyahina po i take. 9 Yaka amaka Yaubada i wohepa meya po gowana
i wilataya gowa atapuhi u tepahi, 10 po Yesu gowanana uyahina yada
tu miyena po hipuli tu miyena po hiyoyowa tu miyena ataputa apo ta
polou uyahina, 11po Yesu Keliso ta kawamoineya tauna Guyau po tauna
uyahinei apo Yaubada Amata wotalagaena ina tuhagaya.

Yayata tumehipuli ubeihi
12 U lawa, lolowa a memae taumi o wiponawogogena dumau yaka

geka hougana a mebala daogemi, ma ona iponawogo imahi ma anai
matoutami po anai nugohelelemi ona wobagibagi po ipa luyagohana
dewadewanauhinenaonameimahi. 13MatababanaYaubadaunugonu-
gomi ewobagibagi ipa tauna a nugotuhu dewadewana ona lauhogaleya
po ona wootagoya.

14Omi bagibagi uyahihi ega ona lauhinidoodola po ona wobahabaha.
15 Uyahinei taumi omi dewa atapuhi hina haki po hina yeuyeu tu
mehipuli u matahi babana taumi Yaubada natunatuna woyeuyeumi.
Geka hougana tumeuputa hai dewauguguwahi u hayahi omemae yaka
tauhi hai ubona taumi, 16ma yautu tuwegana ona wodamaneya. Keliso
a houga gunawilana uyahina bimiyei apo a kaoha babana u bagibagi
uyahimi ega ipa a halena yababaya. 17 Inapa hina lihilageniu po talau
ina kololo mei omi witalaguyaba a lutepana naka u ani kaoha ipa omi
nugohalena anai witumaganami a lutepaneya. Naka ata ani kaoha
taumi po tau. 18Taumi i linanami pomiteu ta kaoha gogona.

Timoti ma Epilodasi hai bagibagi
19 U winugonugotuhu ipa apo Guyau Yesu a wihaguhagugei Timoti

a himiliyahi po tuwegami ina neiyai uyahiu po u ani kaoha bimiyei.
20 Timoti tunawana ma ega iyai gehouna tu haguwe ita memae po apo
bimiyei gasi ita inugonugotuhu imahi. 21 Ma tu witumagana gehouhi
tauhi tunawahi hai bagibagi ubeihi he inugonugotuhu ma Yesu Ke-
liso a bagibagi ega hita inugonugotuhugeya. 22 Ma Timoti amaka o
hanapugeya tauna lawa dewadewana po amaka mei natuwe dumana
po mitehi to idagudagu tuwega dewadewana binei. 23 Uyahinei meka
hougana u luhetala a nonoli a luhogaleya ipa Timoti apo a himiliyahi
uyahimi. 24 Ma Guyau a witumaganeya a wihaguhagugei apo houga
kikina tau gasi a nehi uyahimi.

25 Ma geka hougana a inugonugotuhu ipa Epilodasi a himila meya
uyahimi. Taunawalehiu, tuwigawiya haguwemitehi towobagibagima
taumigasi omi tuwinoyanoyapouhaguuyahimiyei ineiyai. 26Epilodasi
taumi i luhogalena dumami po hougana i tootogo noyana o noonoli
bimiyei i nugogeno duma. 27Baha dumana i totogo labatanama tamogi
Yaubada i lunugotootogogeya po ega ita hilage. Ma tau Yaubada i
lunugotootogogeu, babana meka po apo Epilodasi ina hilage yaka tau
binei a nugodubu duma. 28Geka bineima nugonugou ipa a himilameya
po ona galeya anai dewadewana ma ona kaoha po gasi tau u nugogeno
ina kokoe. 29 Uyahinei apo houga awai ina geletahi omi meyagai
uyahina anai kaohami ona mamali Guyau gowanei. Ma apo Guyau a
tu bagibagi gehouhi hina nenehi uyahimi ona wiyateyatehi inapa tauhi
mei Epilodasi yaka. 30 Epilodasi ona mamala dumaya babana i tootogo
kikina ma apo ota hilage Keliso a bagibagi binei taumi i luhalenimi po i
haguwe uyahinei ma totogo i tuhagaya.

3
Dewa dumadumaluna binei

1 Uyahinei, walewalehiu, ata Guyau binei ona kaoha. Nugotuhu
lolowa a gilugilumi uyahiu ega ita witai, ma a luhogaleya ipa ona
meimahi yaka a’mgilumameme po ina hagumi.

2 Ma tu apapoe gehouhi ona wihinigigiyeya mei kedewa woy-
ahiyahihi, tauhi mi Yudeya hini tu’mhapihapi hai bolu. 3 Ma tauta
hapihapi dumana amaka ta waya yaka Yaubada Alugonei ta polopolou
ma Yesu Keliso ta hunehuneya yaka ega hipuli dewana uyahina tana
itumagana. 4 A baha duma emoemotau po hipuli gapolana binei a
nugogegae.

Hipuli dewana uyahina lawa gehouhi a gelagonihi, 5babana tau lawa
Isalaelagei po u guguni Beniyamina uyahinei i nei po u ogola tugutugu
Hibulu. Hi guniu po iyeta magouna 8 hi kokoe ma mi Yudeya hai
wekiwekilala hi weleu po hi hapiu ma gasi tau Palisi lawana po mi
Yudeyahai lugagayo awotago imahiyenadumahi, 6po awileta labatana
duma tu witumagana wiapapoenahi binei, ma Mose a lugagayo ega
kikina ata tulagoni.

7 Ma tamogi gowau a lata a galena hopuhopuneya babana Keliso
tunawana uyahina a palihalena meu. 8 Babana u Guyau Yesu Keliso
a hanahanapugeya i haki wahaga po hipuli ginoulihi i haki lagonihi.
Uyahinei a kawaiginouli yabayababehi po gapola atapuhi a galena
iapapoenihi po a halehi ipa Keliso a tuhagaya 9 po uyahina a memae.
Egaemoemotanapo tauudewadumalubineiboMosea lugagayowipon-
awogona tepanei ma Yaubada ina kawaidewedeweu. Tamogi amaka
Keliso witumaganana binei Yaubada i kawaidumalugeu. 10Nugonugou
ipa Keliso a hanapugeya, a towolo meme kadidilina po wipoyana a
tuhagahi. Nugonugou ipa tauna a wiyuwa mayahi a winihi po a hilage
a witutupoganeya, 11 po tau gasi hilage uyahinei apo towolo meme a
tuhagaya.

12 Tau yohola ega geka ginoulihi ata tuhagahi po u dewa atapuhi hita
dewadewa imahi. Ma a wileta kadidili duma po a wogoya, babana
geka ginoulina binei ma Yesu Keliso i womomohiu. 13Walewalehiu, a
ibaabani hota ma ega itapa amaka dewahi ata womomohihi ma tamogi
u nugotuhu emosi hota uyahinei muliu ginoulihi a winugoguluwihi ma
awai u matau binei a ileta kadidili 14 ipa maiha a wiwaya. Naka otu
gegena: Yaubada a wimeiha hoi yada Yesu Keliso uyahinei.

15 Uyahinei tauta amaka ta winugomagula geka pitenana tana inu-
gonugotuhu. Ma inapa omi nugotuhu tapuhi yaka Yaubada apo ina
wiatatiyemi. 16Ma awai ta tutuhagahi ipa ta womomohihi.

17Walewalehiu, atapumiona itutupoganeupoapo iyawoihaimaemei
tau ona gagalehi po taumi gasi naka pitenana ona dewaya. 18Ma Keliso
hoi ani take i hilahilage ubeita, naka binei ma lawa magomagouhi hi
wigawiyeya. Gawiyana lolowa amaka a paliwelemi ma geka hougana
anai matadiligwegweu ma a bahebahena meya. 19 Tu wigawiyena
tauhi hai ani kokoe uyahina apo hina wiyuwa, babana hai omlabatana
koibahi i wihogoya po gasi ani wihinimaya ginoulihi he lauhogalehi ma
hipuli gapolahi houga magomagouna nugohi i waya. 20 Ma tauta ata
ani mae hoi yada uyahinei Tu luyawahita Yesu Keliso ata Guyau apo
ina gunawilena meya yaka tauna binei ta iotonana. 21 Apo hougana
ina gunagunawilena meya hinita ina buinihi, amalai ta tapiya ma apo
ina buinita yaka mei tauna hinina a didiga. Bagibagi geka a maninigei
babana taunaemoemotanaapoginouli atapuhiuyahihi inawitaniwaga.

4
1Uyahinei, walewalehiu, nugonugou amaka o waya po a luhogaleya

ipa a galenamemi. Taumi u ani kaoha po gasi u ani’mhuna, yaka u lawa,
ona towolo kadidili ata Guyau uyahina.

Wiututululougo
2 Taumi wiwine luwaga Ewodiya ma Sinitika a luhogaleya ipa omi

wimemepuputana ona wohouni babana taumi Guyau tu wotagona

gehoumi. 3Ma tam tulau, lolowa tawobagibagi gogona, a luhogaleya ipa
wiwinenakaunahaguhi babana tauhi lolowamitehi to bagibagi gogona
po tuwega dewadewana to ipaliweleneya. Tauhi ma Kelemeti po gasi
tu haguwe gehouhi gowahi amaka hi giluma hopuneya yautu bukana u
hinena.

4Houga magomagouna Guyau uyahina ona kaokaoha, a paliwelena
memi taumi ona kaoha. 5 Omi nugohegoya ipa lawa atapuhi hina
hanapugeya, babana Guyau u liyaliyata e memae. 6 Yaka ega awai
gehouna binei ona genogeno, tamogi ginouli atapuhi ubeihi ona imaa-
mala Yaubada uyahina ma ona polou po omi luhogala ubeihi ona lau-
pali. 7Yaka apo Yaubada a nugodumolagei ina lihogomi. A nugodumola
naka apega ta hiyawa pahi ma Yesu Keliso tauna uyahinei nugonugota
apo ina dumoli.

8Walewalehiu, geka u baha sigasigana. Hougamagomagouna ginouli
dewadewahi ona inugonugotuhugehi: dewa dumahi po wiyateyate po
dumalu po yeuyeu po didiga po lunugotootogo ubeihi ona laihunahuna.
9 Taumi u bagibagi po u baha po u wiatatiyana ona wootagohi yaka
Yaubadamitehi apo onamemaema ina lainugodumolami.

Mi Pilipai hai ani’mbenena Paulo uyahina
10Ata Guyau amaka i likaohau babana geka hougana o launugotooto-

gogeu gasi. Moina dumana lolowa nugonugomi ipa ona haguwe ma
tamogi ega gaogao gehouna ita lugeleteya. 11 Ma u nugogeno apega a
paliwelemi u mae witai geka u hinena babana amaka a hanapugena
meu; emoemotau u mae atapuhi uyahihi ipa a kaoha hota. 12 Nugote
witaibokaohauhinehimagasimahulabogomalahougahiuyahihimaa
wigapola bo a dayadayabu, hawena; emoemotauumae atapuhi uyahihi
a kaoha. 13 Matababana Keliso mitehi to memae po e ikadidiliu yaka
bagibagi atapuhi emoemotau.

14 Ma u witai geka amaka o liteyateyaya omi hagugei po binei ma a
wimaamala duma uyahimi. 15 Lolowa u houga tahatahayana a nehi
Masedoniya anani taniwaga u hinena po tuwega dewadewana awipali-
weleneya. Ma hougana a nenehalemi ega kikina tu witumagana dobu
gehouhi uyahihiyei hagu ata tuhagaya u kadau binei. Ma taumi mi
Pilipai tunawamiu tahaya owimiheya. 16Magasi u Tesalonika amemae
ma omi hagu mala wabiha amaka o weleu. 17 U baha geka ega ipa
ani’mbenena ona weleweleuma tamogi omi ombenena anona uyahimi
ina lata duma omi wihaguhagu uyahinei. 18 Ma omi ani’mbenenana
Epilodasi i neneiyai atapuna a tuhagaya po emoemotau. Naka mei
omi ani talaguyaba dewadewana Yaubada u matana amaka o apuya
po dimumuna i nonoli po binei i kaoha duma. 19 Uyahinei u Yaubada
omi luhogala atapuhi apo ina welewelemi naka tauna a wasawasagei
babana taumi Keliso Yesu galinei.

20Yaubada Amata ta wotalagiyeya ega sigasigana. Moina.
21 Yesu Keliso tu wiwoiyawena atapumi uyahimi u wimaamala. Ma

walewalehita mitehi to memae hai wimaamala uyahimi. 22 Ma tu
wiwoiyawa atapuhi po tauhi gasi Sisa a numa uyahina he wobagibagi
hai wimaamala uyahimi.

23Ata Guyau Yesu Keliso a lunugotootogogei alugomi hinameimahi.

KOLOSI
Wimaamala

1 Tau Paulo, Yaubada a nugotuhugei a ituwetuwega Yesu Keliso binei
ma walehita Timoti i haguwe po omi leta geka a gilumiyahi, 2mi Kolosi
taumi waiwoiyawami po Keliso tu wotago imahiyena uyahimi.
Yaubada Amata a lunugotootogo po a nugodumola hinamelabenimi.
Paulo awimaamalami Kolosi ubeihi

3 Iyeta emosi po emosi u houga lupali uyahina bimiyei Yaubada a
maamali. Tauna ata Guyau Yesu Keliso Amana. 4 A imaamala ba-
bana tuwegami a nonoli naka o itumagana Yesu Keliso uyahina po
tu wiwoiyawa atapuhi o lauhogalehi 5 babana o nugotuhu lagoneya
ipa apo yohola ani kaoha hoi yada ona tuhagaya mei lolowa tuwega
dewadewana o noonoli pite. 6 Tupo wohepali uyahihi lawa tuwega
dewadewana hi noonoli po tuwegana e lalata u hayahi ma e ugugo
labatana mei lolowa taumi Yaubada a lunugotootogo o nonola tahaeya
po o kawamoineya, 7 mei o nonoli Epilasi uyahinei tauna tu bagibagi
tulata ma Keliso tu hagu imahiyena bimiyei, 8 po Alugo Woiyawa a
luhogala e welewelemi amaka i baheya uyahiu.

Keliso a bagibagi
9 Geka binei, hougana tuwegami a noonoli ma i nei po amalai u

tapalolo Yaubada uyahina ega ata wohouni bimiyei. Ma a laupali ipa
ina winugogadagadalimi po a nugotuhu ona hanapugeya ma Alugo
Woiyawa a nugotuhugei ona hanapu duma. 10 Ma omi memae de-
wadewahi Guyau i lainanaya uyahihiyei ona likaohaya, po ugomi de-
wadewahi hina lugeletehi omi bagibagi uyahina po Yaubada hanapuna
uyahimi ina lata. 11Ma tauna a kadidiligei po a wipoya diidiganei ina
wikadidilimi po on’omtaibagibagi omi bagibagi magomagouhi uyahihi
ma ona towolo momota. 12 Yaka anai kaohami ona imaamala Amata
uyahina babana tauna a palihalena binei tupo yaayatana uyahina o
memae a lawa waiwoiyawahi mitehi. 13 Matababana tupo uguwa
uyahinei i halota po i houna luiyeta Natuna i lauhogaleya anani tani-
waga u hinena. 14Ma gowanei ata apapoe i wimihehi po i paligiigilita.

15Ega emoemotata po Yaubada ta galeyama Yesu Keliso galenanamei
tauna. Ma Yesu Keliso wiwawala atapuhi i gelagonihi. 16Matababana
tauna ginouli atapuhi hoi yadapohoi hipuli hai baba, ginouli ta gagalehi
po ega tata gagalehi, tu wiwasawasa pot tu wiguyau po tu witaniwaga
po tu kadidili gowagowadahi, atapuhi Yaubada i wiwawalihi Keliso
uyahinei po Keliso binei. 17 A wiwawala odubohi muliyei apoma hi
geletai ma Keliso odubowalihagana i memae po tauna uyahinei ginouli
atapuhi he idagudagu. 18 Yaka a bolu tauta hinina tupona ma tauna
ununuta, po ata baba taunama hilage uyahinei tu towolomeme tahata-
hayana. Uyahinei ma ta hanapugeya ginouli atapuhi i gelagonihi 19 po
Yaubada anai kaohana babana Keliso u nugonugona a nugotuhu po a
kadidili po a dewa atapuhi i lihogoya. 20 Yaubada ginouli atapuhi hoi
hipuli pohoi yada i luemotehi taunauyahinanakabinei Yesu i hilagehoi
ani takema talana i kololo po a nugohegoyagei lawa atapuhi hiwitulana
meme.

21 Lolowa taumi o mebala dao po omi nugotuhugei Yaubada o
igawiyeya po omi dewa hi apapoe. 22 Ma Keliso hinina a hilage
uyahinei i luemotemi ipa ina wiwoiyawemi po ina liyeuyeumi ma ina
houna geletemi Yaubada u matana anai dumadumalumi. 23 Yaka ona
wootago imahiyeya ma ona towolo momota tuwega dewadewana o
noonoli uyahina ma omi winugonugutuhu lagona ega ona nenehaleya.
Tuwegana hoi hipuli tupo wohepali lawa hi nonoli ma tau Paulo tu
luguguyena gehouna.

Paulo a bagibagi
24Gekahouganawiyuwaa tutuhagahibimiyeimakidahi anai kaohau.

Tau hiniwiyuwa a ialoni naka Keliso a wiyuwa a lauwitani tu wituma-
gana ubeihi naka tauhi Keliso a bolu. 25 Taumi a bolu bimiyei Yaubada
i taniwageu po a itubagibagi ipa a baha atapuna a palipaligeleteya.
26 Geka bahana odubona googata uyahihi i gowadi ma geka hougana
i wogeleteya a lawa waiwoiyawata uyahita. 27 Naka Yaubada a nugo-
hine waigapolana po waiwasawasana tu meuputa ubeimi ipa Keliso u
nugonugomi ina memae po tauna uyahinei a wasawasa diidigana ona
tuhagaya po ona itumaganeya a nugotuhu lagonami.

28Tauna binei a ibaabani po a palipaligeleteya lawa atapumi uyahimi
ipa ega ona powapowama hanapu ona tutuhagaya po apo nugonugomi
Keliso uyahinei hina magula imahi. 29 Geka binei tau a ileta kadidili
babana tauna a wipoya u nugonugou i houni.

2
1A luhogaleya ipa ona hanapugeya tau a ileta labatana taumi bimiyei

pomi Leodisiya ubeihi po lawa gehouhi yohola ega hita gagaleu ubeihi.
2 Ma u winugonugotuhu ipa taumi ona nugomotu po ona itulatulana
imahi ma omi hanapu uyahinei taumi mei tu wasawasa po tu hana-
hanapu hai mae po Yaubada a nugohine gowagowada naka Keliso ona
galena tuhaga imahiyeya. 3Babana taunauyahineihanapuponogutuhu
wasawasahi he gelegeleta. 4Geka a ibaabani uyahimi ma ega lawa hai
baha dagihanei hina koyakoya memi. 5 Geka hougana tau a mebala
daogemima u nugotuhu uyahimi ememae po a kaokaoha omimeimahi
po omi witumagana kadidili Keliso uyahina binei.

Animeimahi Keliso
6Ata Guyau Yesu Keliso amaka o tuhagaya yaka uyahina onamemae.

7MaKelisowitumaganana binei hi iatatatiyemi tauna ata baba dumana
yaka ona wileta kadidili po dedemi hina hopu u hinena ma u iyawena
ona lunuma imahi ma ona imaamala labatana.

8Ega lawa hina koyamemi po hai baha hanahanapugei hina panipan-
imi babana lawa hai hanapu ginouli yabayababa. Hai winugonugotuhu
egaKelisouyahineihitaneneimaTomoduleleuyahineiheneneipo lawa
hai dewa uyahihiyei he nenei.

9 Matababana Keliso Yaubada a woihudihudi hogohogona uyahina
i memae po i wilawa hota. 10 Ma Keliso uyahinei luyagohana hogo-
hogona amaka ta tuhagaya naka tauna tu witaniwaga po tu kadidili
gowagowadahi po atapuhi i gelagonihi. 11Ma Keliso uyahinei hapihapi
ta tuhagaya, ega lawa nimahiyei tamogi hipuli a kamna apapoena binei
ma i hapita po ta yeuyeu. 12Ma hougana ta ibapatiso anona naka Keliso
mitehi tahilage gogonapoKelisomitehi hilageuyahinei ta towolomeme

babana Yaubada a kadidili ta itumaganeya nakaKeliso hilage uyahinei i
witowolomeya. 13Ma taumi lolowa apapoe u hinena o hilage dumapo o
mebala dao babana taumi tumeuputa. MaYaubada yautu dewadewana
i welemi Keliso mitehi po omi apapoehi i paligiigilihi. 14Ma ataputa ata
yaga i hamaga haleya po lugagayowiponahahalenana ani take uyahina
hi tutulawiteya. 15 Ma tu witaniwaga po tu kadidili gowagowadahi i
houna hopunehi hoi ani take po i wihubahi ma i kadidili lagonihi.

16Uyahinei ega emoemotana po iyai gehouna ipa ina tanitaniwagemi
omi wiyohi binei po omi toleha binei po wamahiya wouna nugomo-
motana binei po iyeta dalabu binei. 17Geka ginoulihi wekiwekilala hota
ma limoinahi Keliso uyahinei amaka hi geleta. 18Ma ega iyai gehouna
ina gagalena idibogimi po ina pa, ‘Taumi ega kikina ota nugohopuhopu
babana tu winoyanoya mi yadena ega ota wotalagiyehi.’ Luboniyei hai
winugonugotuhu powa hi geleta po he nugonugogege yababa. 19 Po
tauhi Keliso uyahinei hi boli halena mehi. Ma tauta Keliso mitehi ta
wibolu emosi, tauna ununuta ma tauta hinina gutagutana emosi po
emosi. Uyahinei Keliso e tanitaniwageta ma emosi po emosi e poopo
emoteta po hini emosi. Ma Yaubada e ianita ma ta lalata.

Yautuwouna Keliso uyahinei
20 Taumi amaka Keliso mitehi o hilage gogona po Tomodulele a tani-

waga u hinena amaka o kokoe ma awai binei o wootago gawahi po
mei taumi tu mehipuli hai bagibgi naka pitenana? Awai binei lawa
hai lugagayo o wootagohi? 21Hi palipaliwelemi hi pa, ‘Geka ginoulina
ega ona wodadani ma gehouna ega ona hanahanadadani ma gehouna
ona wiyohi.’ 22 Ma a paliwelemi geka ginoulihi, ginouli kookoehi
babana lawa hai nugotuhu po haiwiatatiyana uyahihiyei hi nei. 23Geka
lugagayohi ani galenahimei lugagayodumahibabanahai tuwimulitago
tapalolo uyahina he ileta anai nugohopuhopuhi ma he hudihudi ma
tamogi lugagayohi ega kikina hita kadidili ipa luhogala apapoena hina
guduya.

3
1 Yaubada Keliso mitehi amaka i witowolo meta yaka yada gapolahi

ona bihehi babana Keliso hoi yada Yaubada u awala hinebawana e
memae. 2 Gasi omi winugonugotuhu ona huhounihi ginouli yadei
uyahina ma ega hipuli ginoulihi uyahihi. 3 Babana amaka ta hilage po
geka hougana Keliso mitehi yautu gowagowadana Yaubada uyahina ta
memae. 4 Yautu dewadewana Keliso uyahinei amaka ta waya yaka a
houga lugeletai uyahina tauta apomitehi ta geleta gogona anai didigata.

5Uyahinei hipuli dewahi u nugonugomi he memae ona boho halehi:
matamaga po nugogobu po luhogala apapoehi po gapola luhogalahi po
omboho naka ani witumagana powa. 6Geka ginoulihi ubeihi Yaubada
anai uyogigeina apo ina libahibahita. 7 Taumi lolowa geka dewahi
dewedewehi ma hi tanitaniwagemi. 8 Ma geka dewahi ataima ona
wihinigigiyehi: witona po uyogigai po omgenagenalili po ompalihop-
uhopu po wihapona po. 9Gasi ega ona ikoyakoyama omi lawa uyahihi
babana hipuli a kamna amaka o wihinigigiyeya. 10Ma kamna wouna
o wiwaya babana Tu wiwawalina hougamagomagouna e laiwoumi ipa
ona hanapugeya po omi kamna galenana mei tauna. 11Naka binei ega
wikahakaha gehouna itamemae. Hawenami Yudeya bo egami Yudeya;



Kolosi 3:12 340 Kolosi 3:4

hapihapihi bo ega hapihapihi; mi pitepitena bo mi nihena; tu bagibagi
bobabada;ma tamogi emosipoemosiKelisouhinetapo tauna i geduma.

12 Ma taumi Yaubada a lawa po a luhogalagei i winaganimi ipa
ona wiwoiyawa yaka geka dewahi ona winihi po ona lauhogala ma
ona launugotootogo ma ona nugonugohopuhopu ma ona launugo-
hegohegoya ma gasi on’omtaibagibagi. 13 Ma emosi po emosi ona
launugodewedewenamemipoomi lawaegaonamemepuputehimahai
apapoe ona paligigilihi matababana ata Guyau tauna gasi omi apapoe i
paligigilihi. 14 Ma luhogala dewa gegedumana babana luhogala dewa
atapuhi i humahi.

15 Keliso a nugodumola houga magomagouna ina weluweluwinimi.
Geka binei ma Yaubada ataputa i otugeta po ta wibolu emota. Ma
tana imaamala Yaubada uyahina. 16 Keliso a baha emosi po emosi u
nugonugomi hina laha imahiyehi po uyahihiyei ona iatatiyenamemi po
ona guuguyena memi hanapu dumanei. Ma ona lulougo sam a giluma
uyahina po lougo bui uyahihiyei po lougo wouna Alugo Woiyawa ina
welemi uyahinei Yaubada ona maamali nugonugomiyei. 17 Ma omi
wibaabani po omi bagibagi atapuhi uyahihiyei ata Guyau Yesu gowanei
ona imaamala Yaubada Amata uyahina.

Bolu geha po bolu geha hai lugagayo
18 Guyau a bolu tauta yaka wiwine tawitawinemi agagomi hai baha

ona iyateyatehi.
19Ma taumi ololoto, tawitawinemi agagomi ona luhogalehi po ega ona

palipaliyehi.
20Logaloga taumi, hougamagomagounahinahinamipoamamamihai

baha ona iponawogogehi naka ata Guyau anani kaoha.
21 Taumi ama natunatumi ega ona laidagudaguhi babana apo hina

wigonugonuwa.
22 Taumi tu bagibagi hota, houga magomagouna omi tanitaniwaga

hoi hipuli hai baha ona iponawogogehi. Ma ega ona iwalewalegama
ma ona wobagibagi anai palihalenami ipa Guyau nugonugomiyei ona
iyateyateya. 23 Ma omi bagibagi atapuhi uyahihi nugonugomiyei ona
ileta ega ipa lawa ubeihi ona wobagibagi ma ipa Guyau binei ona
wobagibagi. 24Naka binei houga e nenei Guyau apo ina wimihemi guta
dewadewana uyahinei babana Guyau Keliso binei o wobagibagi. 25Ma
tu apapoe apo ina wimihehi ginouli apapoehi uyahihiyei. Matababana
Guyau tu apapoe apega ina kawaihawenehi.

4
1 Ma taumi babada ona taniwaga dumalu omi tu bagibagi emosi po

emosi uyahihi, babana ona hanapugena dumaya taumi gasi omi Bada
hoi yada ememae.

Lupali wiatatiyanana
2Ona galena itete memi po ega omi lupali hina tapitapiya tamogi ona

imaamala Yaubada uyahina ma on’omtaibagibagi omi lupali uyahihi.
3Ma tauyai ubeiyai gasi ona laupali po Yaubada tahaya ina wogeleteya
uyahiyai poKeliso taunaYaubadaanugohinegowagowadana tobahena
geleteya lawauyahihi. Geka tuwegana to ipaliwelena bineimahi houna
luiyeu hoi numa panipani. 4 Uyahinei biugei ona laupali po tuwega

dewadewana a paligeleteya po hina hanapugeya ma u bagibagi anona
lawa u nugonugohi ina lugiigili.

5Tauhi ega Keliso hita itumaganeya umatahi omi dewa hina dumalu,
ma ega omi gaogao ona hahaleya. 6Hougamagomagouna a nugohegoy-
ami ona ibaabani omi baha dagidagihahiyei, po omi lawa hai lubayada
ona imihena imahiyehi.

Baha sigana
7 Apo Titikasi ina nehi uyahimi po tuwegau atapuna ina dedeya,

tauna walehita dewadewana ma Guyau a tu bagibagi dumadumaluna
miteiyai to wobagibagi gogona. 8 A himili po e nenehi ipa i mae binei
ina widedede po ina likaohami. 9Ma walehita dewadewana Onesimo
Titikasi mitehi he nenehi. Onesimo tauna omi tupo lawana ma anai
witumaganana Yaubada binei i bagibagi imahi. Awai geka hota hi
gelegeleta apo hina paliwelemi.

10Alisitaka miteu hoi numapani to memae ma i mamalimi, ma Maki
i mamalimi. Tauna Banabasi oinanana ma lolowa a palipaliwelemi ipa
Makina apo ina nehi uyahimi yaka ona likaohaya. 11Ma Yesu gowana
wiluwagana Yusito i mamalimi. Hai tonuga geka tauhi mi Yudeya
ma mitehi to wobagibagi gogona Yaubada anani taniwaga binei po he
inugokadidiliu. Ma ega Yudeyagei gehouna ita haguwe.

12 Epapila i mamalimi, tauna omi tupo lawana ma e wobagibagi
Yesu Keliso binei ma houga magomagouna bimiyei e laupali ipa ona
towotowolo a nugomotumi ma Yaubada a nugotuhu ona wootago
imahiyehi anai nugokadidilimi. 13A kawamoineya tauna e ileta kadidili
taumibimiyeimagasimiLeodisiyapomiHelapoliubeihi. 14TulataLuka
tauna tu ulaula, ma Dimasa hai wimaamala uyahimi. 15Ata lawa tupo
Leodisiya he memae u wimaamala ona paliwelehi po tu witumagana
Nimipa a u numa he tapatapalolo u wimaamala ona paliwelehi.

16Omi leta geka taumi tuwitumagana ona hiyawa tahaeyama apoma
ona himila niyeya Keliso a bolu Leodisiya uyahihi, ma mi Leodisiya hai
leta a himihimili apo gasi ona hiyawi.

17Akipo ona paliweleya po Guyau bagibagi i weleweleya ina wiletaya
po ina wikokowi.

18 Tau Paulo, wimaamala geka nimaugei a gilumiyahi. Ma ona nu-
gotuhuwe hoi numa panipani a memae. Yaubada a lunugotootogo ina
melabenimi.

1 TESALONIKA
Wimaamala

1Geka tauyai Pauloma SailasamaTimoti omi leta to gilumiyahi taumi
tu witumagana bolumi Tesalonika tuponana uyahimi, babana taumi
Yaubada Amatama ata Guyau Yesu Keliso hai gali u hinena omemae.
Hai lunugotootogo po hai nugodumola hinamelabenimi.
Mi Tesalonika hai dewa hi haki duma

2Hougamagomagouna i lupali uyahihi to imaamalaYaubadauyahina
atapuma ubeimi. 3Ma houga magomagouna Yaubada Amata u matana
to laupali ubeimi, babana omi witumaganagei o bagibagi imahi po omi
lounugotootogogei lawa o haguhi po Guyau Yesu Keliso a paliwituma-
gana ubeimi o yamtaibagibagigeya.

4Walewalehiyai, to hanapugeya Yaubada i luhogalena dumami yaka
i winaganimi po taumi a lawa. 5 Hougana to lauguguya ega i baha
yawa ma, Alugo Woiyawa bahana i wikadidili uyahimi po bahana o
witumaganeya. Tauyai i mae u hayami o galena tuhagaya. 6 Uyahinei
o witutupoganeiyai yaka gasi ata Guyau o itutupoganeya. Lolowa Yesu
tuwegana o nonoli yaka witai o tuhagaya ma tamogi anai kaohami o
wotagoya babana kaohana Alugo Woiyawa uyahinei i nei. 7 Uyahinei
taumi ani galena dewadewana Keliso tu witumaganena Masedoniya
ma Giliki tupohihi uyahihi. 8 Taumi uyahimiyei ata Guyau tuwegana
amaka i nohaya mi Masedoniya po mi Giliki uyahihi, ma taumi gasi
omi witumagana Yaubada uyahina tuwegana i nohaya tupo atapuhi
uyahihi. Uyahinei tupo awai uyahina to nenae ega emoemotana po
bimiyei tona ibaabani, 9 babana tauhi uyahiyai he ibaabani bimiyei
hi pa, ‘Lolowa o nenae mi Tesalonika uyahihi po hi kaohena dumami
po hai ani witumagana koyakoyama hi wihinigigiyehi ma Yaubada
uyahina hi palihalena mehi babana tauna tunawana Yaubada dumana
powaiyautuna tauna uyahina hi nugobui po binei hi woobagibagi, 10po
gasi Natuna hi iotonaneya houga awai apo yadei ina hopumai.’ Babana
Yesu hilagei i witowolo meya apo yohola ina nei po Yaubada a uyogigai
uyahinei ina halota.

2
Paulo a bagibagi Tesalonika umeyageina

1 Walewalehiyai, o hanapugeya lolowa i witoumana uyahimi ega
tota ibaabani yababa ma anai anona. 2 O hanapugeiyai mi Pilipai hi
wiapapoeniyai po towihinimayama Yaubada i wikadidiliyai po tuwega
dewadewana uyahimi to bahebaheya hawena wiyuwana to tuhagaya.
3 Ma to lauguguya uyahimi ega tota koyakoyamemi gapola luhogalahi
ubeihi ma tamogi baha dumana to ibaabaniyeya uyahimi. 4 Babana
Yaubada i kawaidewedeweiyei po bagibagi geka i palihaleya uyahiyai
po ipa tuwega dewadewana to bahena geleteya uyahimi yaka i bagibag-
inaega ipa lawa to laikaohahimaYaubada to likaohaya, babananugonu-
goyai hinenaYaubada i hanapugeya. 5Lolowa tonenehi uyahimi ega ipa
i baha dagihagei ma nugonugomi to waya, ma tamogi Yaubada a baha
dumadumaluhiyei topalipaliwelemimaYaubada ihanapugeya, ega tota

kawakamone uyahimi po ipa omi gapola to tamihi, eega. 6Ma umatami
po lawa gehouhi umatahi i dewa to dewadewahi ega ipa ona huneiyai.

7 Tauyai Keliso a tu wituwituwega yaka emoemotiyai ipa uyahimi to
taniwagama tamogi eega. Tauyai i dewa ipa to nugohegoya uyahimi po
mei wawine natunatuna uyahihi e nugonugohegoya. 8 To luhogalena
dumami yaka to nugohalena meiyai uyahimi. I luhogala bimiyei ma
Yaubada tuwegana anai kaokaoyai to paliwelemi ma tauyai gasi to
palihalenameiyai uyahimi.

9Walewalehiyai, lolowa i bagibagi uyahimi amaka o galeiyai iyeta po
ididibala to bagibagi kadidili duma po Yaubada tuwegana to ipaliwe-
leneya uyahimi, ma tamogi tunawiyai i am to galena iteteya babana ega
tota luhogaleya ipa to ligenomi i am galena itetena binei.

10 Taumi i dewa u hayami amaka o hanapugeya ma Yaubada gasi
i hanapugeya i dewa to wiwoiyawehi po hi dumalu po hi haki wa-
haga. 11Babana atapumina to gagalena itetemi mei lawa natunatuna e
gagalena itetehi, 12matowiututu lulougouyahimipo towikadidilimima
to paliwelemi ipa ona dewa imahi babana Yaubada i inaganimi tauna
anani taniwaga po a wasawasa binei.

13 Houga magomagouna Yaubada uyahina to imaamala, babana
Yaubada a baha o nonoli po uyahina o palihalena memi babana tauyai
ega i baha ma naka Yaubada a baha. Uyahinei o witumaganeya po
a wipoya o tuhagaya. 14 Walewalehiyai, mae witewiteihi amaka o
tuhagahi naka pitenana gasi tauhi Yesu Keliso a bolu gehouhi Yudeya
tuponana uyahina. Tauhi witai he tutuhagahi hai dobu lawahi uyahi-
hiyei, mei taumi witai o tutuhagaya taumi omi dobu lawahi uyahihiyei.
15 Geka dewana mi Yudeya hai dewa dumana, uyahinei ata Guyau
Yesu hi lihilageni, ma tu bahapiko odubohi hi ununihi ma tauyai gasi
hi wigawiyeiyai uyahinei Yaubada ega ita kaoha matababana lawa
magomagouhi he ihinigigiyehi. 16Mei gasi i wipaliwelena taumi ega mi
Yudeya uyahimi, he iletami ipa iyowai ma hina lugudumi babana ega
nugonugohi ipa Yaubada ina wiluyawahimi. Uyahinei apapoe i lihogo
dumahi yaka Yaubada a uyogigai amaka hi wialoni.

Paulo i luhogaleya ipa inaweludadanamehi
17 Walewalehiyai, lolowa to nenehalemi to nugodubu duma babana

ega houga gehouna tota galemi, ma yohola to nugonugotuhumi ega tota
winugoguluwimi, uyahineima to ileta ipa iyowaima tonehipo to galena
memi. 18 I luhogala ipa to nehi uyahimi. Tau Paulo a wileta duma
ipa a nehi po a weludadanimi, ma houga magomagouna a ileta po ega
emoemotau, babana Tomodulele u tahaya i guduya. 19 Guyau Yesu a
houga gunawilana uyahina, taumi bimiyei apo kaoha towialoni babana
omi witumagana binei apo meiha diidigana to tuhagaya. 20 Uyahinei
taumi i ani wotalagaema i ani kaoha.

3
1Hougana u Ateni a memae, ma a winugowilawila duma bimiyei, po

ega yaka a baha a pa, nugote Timoti a himili po ina nae Tesalonika ma
tau tunawau geka hota amemae. 2Ega yaka walehita Timoti a himili po
i nehi, babana tauna Yaubada a tu bagibagi, Keliso tuwegana uyahinei
ipa inawikadidilimi po Keliso uyahina onawitumagana imahi 3po geka
witeihi uyahihi ega ona tapitapiya. Witeihi amakaohanapugehi naka ta

tutuhagahi. 4 Babana lolowa ta memegogona ma to bahebahena nono-
gogeya to pa, ‘Pilipili uyahimi apo hina geleta’; ee, geka hougahi amaka
he gelegeleta. 5Naka binei ma a inugowilawila babana amatouta duma
Tomodulele uyahina meka po apo ludadana baneina ina welewelemi
po ona tapiya po lolowa i bagibagi uyahimi ina wiapapoeya. Uyahinei
Timoti a himiliyahi po ipa omiwitumagana ina galeyama tuwegami ina
neiyai uyahiu.

6 Timoti i nehi uyahimi ma i gunawileya po tuwegami i paliweleu i
pa, ‘Mi Tesalonika Keliso hi witumaganena dumaya po hi luhogalena
imahiyeya, ma lolowa ata toumana uyahihi houga magomagouna anai
kaohahi he nugonugotuhuya ma hi luhogaleya ipa hina galena mem.’
Tau gasi u luhogala ipa a galenamemi. 7Walewalehiu, omiwitumagana
binei, tuwegami a noonoli po i likaoha dumau po ega mei pilipili po
witai u hinena a memae. 8 Uyahinei omi towolo momota Guyau binei
u ani kaoha. 9 Yaka i omhuna Yaubada uyahina i kokoe babana u
kaoha bimiyei i lata duma Yaubada u matana. 10Uyahinei ma iyeta po
ididibala a laupali kadidili ipa iyowai ma tepami a galena mehi po apo
tu witumagana tapitapiya omi ututu a lawi po ona kadidili.

11 Yaka geka i lupali ipa Yaubada Amata ma ata Guyau Yesu i tahaya
hina hoeya yaka apo to nehi uyahimi. 12 Ma Guyau a luhogalagei ina
ligoholimi po tunawami ona lauhogalena memi po lawa gehouhi ona
luhogalehi po mei tauyai to lauhogalemi pite, 13 po meka hougana ata
Guyau Yesu tu wiwoiyawena mitehi hina hopuhopu mai taumi anai
nugokadidilimi po anai nugoyeuyeumi po anai woiyawami Yaubada
Amata umatana ona towolo geleta.

4
Yaubada dewa dewadewana i luhogaleya

1Walewalehiyai, geka ginouli waimulina, lolowa dewa to iatatiyemi
ipa Yaubada ona likaohaya po geka hougahi amaka o wootagohi yaka
ega onawohounama ipa Guyau Yesu binei ona dewadewa gawahi. 2Ma
ata Guyau Yesu a taniwaga amaka a welemi po o hanapugehi.

3Yaubada a nugotuhugei ipa omi mae hina wiwoiyawa ma ega mata-
maga a tupo uyahina ona nenae. 4Ma emosi po emosi ona tawitawine
omi dewa dewadewahi po dumadumaluhi uyahihiyei. 5 Ma ega ipa
anai luhogala gobugobumi po mei lawa ega Yaubada hita hanahana-
pugeya. 6 Ma ega lawa gehouhi agagohi ona halohalohi meka po apo
Guyau a wimeiha ona tuhagaya. Geka ginoulihi ubeihi lolowa a baha
kadidili uyahimi. 7Matababana geegeka, Yaubada i inaganita ega dewa
gobugobuhi ubeihi ma dewa waiwoiyawahi ubeihi. 8 Uyahinei apo
iyai lugagayo geka ina wihinigigiyeya naka ega lawa hai lugagayo ita
ihinigigiyeya ma Yaubada a lugagayo e ihinigigiyeya, ma Yaubadana
AlugoWoiyawa e weleweleta.

9Ma apega luhogala binei an’omgiluma nehi, babana Yaubada tauna
amaka i wiatatiyemi po emosi po emosi o lauhogalena memi. 10 Naka
pite gasi walewalehita tupo Masedoniya u hinena amaka o lauhogalehi
uyahinei ma a laihunami ipa omi luhogalana gawagawata.

11 Ma ona wileta po anai nugodumolami ona memae po tunawami
omi bagibagi nimamiyei ona dewadewahima ega lawahai bagibagi ona
iyalutugehimei lolowaapalipaliwelemipite. 12Uyahinei taumiomimae

binei ega lawa gehouhi uyahihi ona lauwahala yaka apo tu meuputa
hina wiyateyatemi.

Guyau a gunawilana binei
13 Walewalehiu, ega ona inugoneina tu hilahilage ubeihi. Uyahinei

apo tulata awai ina hilahilage ega ona nugonugodubu duma po mei
tauhi ega hai witumagana towolo meme uyahina. 14 Ma tauta Yesu
ta witumaganeya naka hilage uyahinei i towolo meme, po Yaubada
ta witumaganeya ata lawa tu nugobui hi hilahilage apo Yesu mitehi
ina weluwinihi. 15 Geka ata Guyau a baha to ipaliweleneya uyahimi,
apo a houga gunawilana uyahina tauhi tu hilahilage apo Keliso hina
tuhaga tahaeyama tauta a yaututa apo tawimuli. 16Guyau Yesu ponana
apo ina lata po ina hopuhopu mai, tu winoyanoya mi yadena hai tu
weluweluwai ponana apo ina lata ma ina iototu po Yaubada a himogo
apo hina huweni po gololona ina lata duma. Ma Guyau yada uyahinei
ina hopuhopu mai ma tu hilahilage lolowa Keliso hi itumaganeya apo
hina towolomeme. 17Apoma tauta a yaututa hoi hipuli tamemaemitehi
ta gaehoi yadapoataGuyaumitehi tawitutuhagayaloiuyahihipo tauna
mitehi ta mewahaga. 18 Tuwega geka ona deedeya tu nugodubu emosi
po emosi u hayami, ani likaohami.

5
1Walewalehiu, ega emoemotana po geka omi letana uyahina Keliso

a houga nei a paliwelemi po ona hanapugeya, 2 babana a houga nei
ega iyai gehouna ita hanapugeya. Guyau a nei galenana mei tu danene
uguwa bolinai apo ina nei po ina ligoholita. 3Apo lawa hina pa, ‘Houga
dewadewa amaka i geleta,’ po anai kaohahi hina memae, ma naka
hougana wiyuwa baneina apo ina laigoholihi mei wawine a houga
wigunaguna hougana. Uyahinei wiyuwa naka ega emoemotahi po hina
lowo haleya.

4Ma walewalehiu, taumi uguwa a tupo uyahina ega ota memae yaka
wiyuwa hougana apega ina ligoholimi po ona matouta. 5 Babana tauta
yayata tu miyena yaka ipa yayatagei ta nenae, ma ega uguwa dewana
uyahinei ta nenae. 6 Uyahinei ega ipa ta lauhinibegabega po mei lawa
boluhi he lauhinibegabega pite, ma ipa Yesu tana iotonaneya nugonu-
gota anai dumadumaluhi. 7Ma tauta ega ipa mei tu matagiba, po goila
kadikadidilina tu umaumahi tauhi uguwa dewahi tu bagibagiyehi. 8Ma
tauta nugonugota hi laugiigilihi ta galena itetemeta, po atawitumagana
ma ata luhogala uyahihiyei nugonugota tu wigawiyena ta guduguduya
po Yaubada a paliwitumaganana ata luyagohana binei ata nugotuhu ta
lugaagalihi. 9 Babana Yaubada ega ita winaganita a uyogigai iyetana
binei, ma ipa ata Guyau Yesu Keliso a luyagohana ta waya. 10 Naka
tepaneiKeliso i hilageubeita, uyahinei apohilahilageta bo a yaututa apo
tauna mitehi ta mewahaga. 11 Uyahinei emosi po emosi ona ikadidili
memi po ona haguhagumemimei amaka o dewadewahi pite.

Guguya anani kokoe
12-13Walewalehiyai, to lupaliyemi ipa omi tanitaniwaga ona wiyatey-

atehi po ona luhogalena dumahi, babana Guyau a bagibagi he dewade-
waya uyahimi he iututu lulougo ma he gagalena itetemi. Uyahinei ega
ona itonama nugodumola uyahina onamemae.

14 Walewalehiyai, to laihunahunami ipa tu luupudoodola ona baha
kadidili uyahihima tu lowolowoonawinugokadidilihi,ma tu tapitapiya
ona haguhi, ma lawa atapuhi ubeihi omtaibagibagigei ona wobagibagi.
15Apo iyai ina iapapoenimi ega ona imiheya ma houga magomagouna
ona lauhogala po ona ihaguhagu. Omi lawa dumahi po lawa gehouhi
ona haguhaguhi.

16Houga magomagouna ona kaokaoha. 17Ma houga magomagouna
ona laupali Yaubada uyahina. 18 Ginouli atapuhi ubeihi Yaubada
uyahina ona imaamala, babana dewa geka pitenana Yaubada a nugo-
tuhu tauta Yesu Keliso a bolu ubeita.

19MaAlugoWoiyawa a bagibagi uyahimi ega ona bohobohoya. 20Apo
lawa gehouna Yaubada a nugotuhugei ina bahabaha piko ega ona
ihinigigiyeya. 21 Ma a wiatatiyanana ona ludadani po ina dewadewa
yaka ona wotagoya. 22Ma apapoe atapuhi ona wihinigigiyehi.

23 Nugonugou ipa Yaubada a nugodewagei ina liyeuyeumi po ona
palihalena memi u nimana uyahinei apo alugomi po nugonugomi po
hinimi ina galena itetehi po ega apapoe ona tutuhagaya a siga Yesu
Keliso ina gunawilenameya. 24Geka bineima Yaubada i otugemi, tauna
Tu dumalu yaka awai i bahebaheya apo ina dewaya uyahimi.

25Walewalehiu, Yaubada uyahina ona laupali ubeiyai. 26Ma i wimaa-
mala walewalehita atapuhi i winiuyagona waiwoiyawana uyahinei.
27Yaubada gowanei a lupaliyemi ipa geka letana walewalehita atapuhi
u matahi ona hiyawi. 28 Ata Guyau Yesu Keliso a lounugotootogo ina
melabenimi.

2 TESALONIKA
Wimaamala

1Tau Paulo, ma Sailasi, ma Timoti, tauyai omi leta geka to gilumiyahi,
tu witumagana bolumi Tesalonika tuponana uyahimi, babana taumi
Yaubada Amatama ata Guyau Yesu Keliso tu witumaganehi.

2Yaubada Amata ma ata Guyau Yesu Keliso hai lunugotootogo po hai
nugodumola hinamelabenimi.

Keliso a libahibahi iyetana
3 Walewalehiyai, i linanaiyai ipa houga magomagouna Yaubada to

maamali babana omi witumagana e galugalu gawagawata, gasi emosi
po emosi o lauhogalena memi po omi luhogalana e lalata. 4 Uyahinei
Yaubada a bolu tupo magomagouhi u matahi ma to hunehunemi
to pa, ‘Mi Tesalonika tauhi tu’mtaibagibagi dumahi. Hawena hai
gawiya po wiyuwa baneina hi wialoni, ma tamogi anai witumaganahi
hi’mtaibagibagi.’

5 Geka ani galena dewadewana uyahinei apo Yaubada a taniwaga
dumadumaluna ona hanapugeya, babana omi witai uyahihiyei i wika-
didilimi. Yaka omi lui anani taniwaga uyahina apo ina linanami. 6Naka
pitenana tauhi tu apapoe ani wimeihahi Yaubada i wononogogeya po
apo a uyogigai hina tuhagaya. 7 Taumi tu nugodubu a paliwelemi ma
tauyai gasi, apo yohola ata Guyau Yesu yadei ina hopuhopu mai anai
ebebalana a tuwinoyanoya kadikadidilihimi Yadenamitehima apo ata
wiyagohina ina weleta. 8 Hougana ina hopuhopu mai tauhi Yaubada
tu winugoniniyena hai meiha witewiteina ina welehi, matababana ata
Guyau Yesu Keliso a tuwega ega hita wiponawogogeya. 9Uyahinei apo
apapoememewahaganahinawialonipoGuyauumatana inaboli halehi
po amanini diidigana apegahina galeya. 10Ahouganei iyetanauyahina
a lawa waiwoiyawata wotalagae banei dumana apo ta weleya uyahinei
tauta tu witumaganena ataputa apo ta goholita galenana binei. Ma
taumi gasi babana lolowa tuwega dewadewana to bahebaheya po o
itumaganeya.

11Uyahinei to laupali bimiyei ipa ona meimahi mei lolowa Yaubada i
inaganimi mae dewadewana binei, ma ina wikadidilimi po a bagibagi
ona dewahi, anai witumaganami awai o lauhogalehi naka pitenana.
12 Geka dewahi uyahihiyei apo lawa ata Guyau Yesu gowana hina
huneya. Apo taumi gasi Guyau ina hunemi babana taumi Yaubada ma
ata Guyau Yesu Keliso hai lunugotootogo uyahimi i lata duma.

2
Lawawoapapoena

1 Walewalehiyai, to luhogaleya ipa ona hanapugena dumaya ata
Guyau Yesu Keliso a houga hopu memai ma ata omboina gogona tauna
uyahina binei, 2 ega ona inugomagamaga, apo lawa hina ibaabani hina
pa, ‘Guyau a houga hopu memai hougana amaka i geleta,’ ega ona
itumaganehi. Apo hina pa, ‘Nugotuhu geka Yaubada i paliweliyai,’ bo
‘Paulo i leta i gilumiyai,’ tamogi ega ona itumaganehi. 3Haiwibaabanihi
ega anona, babana Yaubada lawa apo hina wigawiyena tahaeya po

lawa apapoe dumana ina geleta, ma u mulina apo Yesu ina hopu mai,
apomauguwa lawana apo apapoememewahagana inawialoni. 4Tauna
Yaubada a gawiya, ma tu witumagana ataputa ata gawiya, uyahinei
tauna iwohepameya po ipa apo tauna Yaubada a numadalabu uyahina
ina duhunama ina witaniwaga pomei Yaubada.

5 O hanapugeya lolowa taumi ma tau po ta memae ma ginoulihi
ubeihi a ibaabani. 6 Ipa a houga dumana uyahina ina geletai ma
tamogi awai e guduguduya amaka o hanapugeya. 7Geka hougana lawa
apapoena a wipoya gowagowadahi hoi hipuli he gelegeleta, ma lawa
gehouna a wipoyana i towolo tomgeya ma houga anani kokoe uyahina
a gudu ina hoe haleya, 8 po tu apapoena ina geleta. Tamogi Guyau
Yesu apo anai didigana ina hopu mai po a baha kadidiligei lawana
ina wiapapoeya. 9Ma lawana woapapoena apo ina nenei Tomodulele
a wipoyagei. Uyahinei apo manini po wekiwekilala koyakoyama po
ani nugogohola ina dewahi. 10 Uyahihiyei lawa ina koyamehi babana
lolowa baha moinana hi wihinigigiyeya ma ipa amaka luyagohana hita
tuhagaya. 11Uyahinei Yaubada i palihalehi po Tomodulele a koyama hi
itumaganeya. 12Naka tauhi Yaubada a baha moinana ega hita wituma-
ganeyama dewa apapoena hi luhogaleya apo Yaubada ina libahibahihi.

Yaubada awinigana
13 Walewalehiyai, ata Guyau i luhogalena dumami yaka odubona i

winaganimi po ipa Alugo Woiyawei ina liyeuyeumi ma baha moinana
ona witumaganeya omi luyagohana binei, uyahinei houga atapuna
bimiyei to imaamala Yaubada uyahina. 14Lolowa tuwega dewadewa to
guguyeya binei o witumagana po ata Guyau Yesu Keliso a wasawasa i
welemi. 15Yaka ona towolo kadidili i wiatatiyana uyahina. I wibaabani
bo i leta uyahihiyei.

16-17 Nugonugou ipa ata Guyau Yesu Keliso ma Yaubada Amata apo
hina hagumi po hina wikadidilimi omi bagibagi po omi baha uyahihi
babana tauna i luhogalena dumata po a lounugotootogogei e laikaohata
houga ega sigasigana po tauta ta nugonugotuhu lagoneya.

3
Lupali binei

1 Walewalehiyai, ginouli waimulina geegeka, ubeiyai ona laupali
Yaubada uyahina, ma Guyau noyana to guuguyeya lawa uyahihi po
tuwega dewadewana hina wiyateyateya po mei lolowa taumi o iyatey-
ateya. 2Ma ona laupali po Yaubada tu apapoe uyahihiyei ina haloiyai,
babana Guyau tu bowiyena hi maga duma. 3 Guyau a woimahiyei
emoemotana apo ina wikadidilimi ma ina galena itetemi Tomodulele
a wikoyakoyamagei. 4 Uyahinei Guyau a palihanapu i weliweliyai
naka i wipaliwelena uyahimi ipa ona wiponawogogehi mei lolowa o
iponawogo pite. 5 Guyau nugonugomi ina lihogohi po ona luhogala
labatana Yaubada uyahina pomei Keliso on’omtaibagibagi duma.

Upudodola binei
6 Walewalehiyai, ata Guyau Yesu Keliso gowanei to palipaliwelemi

inapa walewalehita gehouhi hina lauupudoodola yaka ona nehalehi,
babana tauyai ega upudodola tota wiatatiyemi ma upuhegoya dewana.
7Uyahinei tauyai ona itutupoganeiyai, babana lolowa taumi ma tauyai

ta memegogona bagibagi ega tota lauupudoodoleya. 8 Ma iyeta po
ididibala to wobagibagi, ma ega tota luhogaleya ipa to ligenomi i am
bagibagina po galena itetena binei. Ma lawa hagu hi weliweliyai to
imihehi. 9 A dumalu ipa lawa hina haguiyai ma tamogi eega babana
ipa i bagibagi ona galeya po ona itutupoganeiyai. 10 Ma lolowa taumi
ma tauyai ta memegogona ma lugagayo to huhouni inapa iyai ina
lauupudoodola yaka ega in’omam.

11Amaka tuwegami to nonoli ipa uyahimiyei lawa gehouhi hi luupu-
doodola, po ega hita wobagibagi ma tamogi hi neneyabayababa po hi
iyalutu. 12 Uyahinei ata Guyau Yesu Keliso gowanei ita lawahi to pali-
welehi,ma to lugagayogehi po tauhi ipahinamenugotaumahai ambag-
ibagihi hina dewahi po apo yaniyani hina tuhagahi. 13Walewalehiyai,
bagibagi dewadewahi ubeihi ega ona lauhinibegabega.

14 Inapa iyai iwipaliwelena gekaomi letanauhinena inapaliguyoguy-
ougeya yaka lawana uyahina ega ona gagalena nae ma a dewa ubeihi
ina wihinimaya. 15Ma ona wileta po ega ona igawiyeya, babana tauna
tulata yaka wiatatiyana dewadewana ona weleya.

Baha anani kokoe
16 Guyau tauna Tu nugodumola yaka omi mae po omi nae atapuhi

uyahihi a nugodumolagei ina laihogomi houga magomagouna po ata-
pumimitehi onametuwetuwenai.

17 Geka leta anani kokoe tau Paulo nimaugei u wimaamala a gilumi
mei u leta gehouhi. Wekiwekilala geka uyahihiyei ona galena tuhagau.

18Guyau Yesu Keliso a lunugotootogo inamelabenimi.

1 TIMOTI
Wimaamala

1 Tau Paulo, Yaubada tu wiluyagohanita po Yesu Keliso ata nugonu-
gowai hai taniwagagei a ituwituwega Yesu Keliso binei.

2Timoti, tammei natuwe dumanawitumagana uyahinei yaka om leta
a himiliyahi.
Yaubada Amata ma ata Guyau Yesu Keliso hai lunugotootogo po hai

lunugohegohegoya po hai nugodumola hinamelabenimi.

Wiatatiyana koyakoyama
3 Lolowa ipa a nehalem po a nae Masedoniya ma a paliwelem a pa,

‘Epeso ega una nenehaleya ma una memae, u baha geka a bahebahena
meya, ipa lawa una paliwelehi po ega wiatatiyana tapuna po tapuna
hina iatatiyaneya babana lawa he koyakoyamehi.’ 4 Tauhi googata hai
dedede po gowahi he bibihehi ipa Yaubada a bagibagi hina tuhagayama
ega emoemotahi babana he gamogahigahi yababa yaka una liwoloehi
ma Yaubada a tahaya hina wootagoya witumaganagei. 5 Nugonugou
ipa emosi po emosi hina lauhogalena mehi po anai nugoyeuyeuhi ma
anai nugodewadewahi Keliso hina wiitumaganena dumaya. 6 Lawa
gehouhi geka dewahi hi wihinigigiyehi uyahinei tahaya wogiyogiyona
he wootagoya yaka hai bahahi apo hina wiginouli yabayababa. 7 Hai
luhogala ipa Yaubada a lugagayo hina iatatiyaneya, ma nugonugohi ega
hita lugiigilihi po hai nugotuhu ipa tauhi tu hanahanapu, tamogi bahahi
anohi ega hita hanapugehi.

Lugagayo a dewadewa
8 Ta hanapugeya Yaubada lugagayo i huhounihi hi haki wahaga apo

ta wotago imahiyehi yaka ani hagu dewadewahi ta tuhagahi. 9Yaubada
lugagayo i huhounihi ega tu dewadewa ubeihima lugagayo tu paliguyo-
guyougena po tu tanigapota ubeihi po Yaubada tu wihinigigiyena po tu
apapoe po tu nugogobu ubeihi, po Yaubada a bagibagi tu paliguyoguy-
ougena ubeihi, po tauhi amamahi po hinahinahi po lawa gehouhi he
laihilagenihi ubeihi. 10 Tauhi tu matamaga he eneno gwaugena mehi
pomei Sodomhai dewa, po lawa yamkwayahi, po tu kawaikoyakoyama
po tu wigwala koyakoyama po nugotuhu dewadewana tu paliguyoguy-
ougena ubeihi. 11 Naka nugotuhu dewadewana Yaubada a wasawasa
gegena i lugeleteya, naka binei ma i wiutaneu po ipa a bahena geleteya
lawamagomagouhi uyahihi.

Yaubada a lunugotootogo binei
12Awimaamala duma ata Guyau Yesu Keliso uyahina, babana i wika-

didiliu a bagibagi geka binei. Ma a wimaaala duma babana Yaubada a
nugotuhupoabagibagi emoemotauapoadewayayakaunimau i houni.
13Odubona tauegagekapitenana, tauKeliso tuwiapapoenagehouna, po
tuwotagonaa laipilipilihimaa iapapoenihi. MaYaubada i’mtaibagibagi
uwinugoneina binei, po i lunugotootogogeu ega ata itumaganeya binei.
14Ma Guyau a lunugotootogo i hiwoga haleya uyahiu po uyahinei Yesu
Keliso a witumaganeya po a luhogaleya.

15 U baha geka baha dumana ipa lawa ataputa ta hanapugena du-
maya, Yesu Keliso amaka i nei hoi hipuli po ata apapoe i boho halehi
ma i luyawahita. Tu apapoe magomagoumi tau a apapoe lagonimi.
16 Tamogi Yaubada a lunugotootogo uyahiu, babana tau tu apapoe
dumana ma Yesu Keliso biugei i’mtaibagibagi po ipa lawa tu apapoe
atapuhi uyahiugei ani galena hina waya, po Yesu Keliso hina hana-
pugeya ma hina witumaganeya po luyagohana memewahagana hina
tuhagaya. 17Uyahinei wasawasa memewahagana tana iyateyateya, ma
ta wootalagiyeya houga ega sigana babana tauna tunawana Yaubada
Memewahagana tamogi ega tata gagaleya. Moina.

Ata dewa ta galena itetehi
18Natuwe Timoti, uwiututu lulougo geka, ega tau tunawauma lolowa

Yaubada a tu bagibagi uyahim hi bahabaha piko Yaubada a bagibagi
binei. Naka bahahi una nugonugotuhuhi po mei om gawiya nima
potana Yaubada a bagibagi binei. 19Houga magomagouna om dewa po
om witumagana una galena itetehi babana lawa gehouhi hai dewa ega
hita galena itetehi uyahinei hai witumagana hi tapiya po hi peu. 20Geka
pitenana ata lawa luwaga hi pipeu, gowahi Haimano ma Alesana, hai
luwaga a palihalehi Tomodulele u nimana ipa hina galena tuhagaya, po
ega Guyau gowana hina paliguyoguyougeya.

2
Ata tapalolo hougahi uyahihi ta laupali

1 U luhogala tahatahayana ipa lawa una paliwelehi omi tapalolo
hougahi ona laupali lawa atapuhi ubeihi Yaubada uyahina, po ona
laupali gawagawata anai wimaamalami. 2Wasawasa po tanitaniwaga
ubeihi gasi ona laupali, ipa Yaubada ina taniwagehi po mae dudu-
molana po genugenuwanana ta tuhagaya yaka apo Yaubada a bagibagi
ta wiwoiyawena imahiyehi. 3 Yaubada Tu wiluyagohanita lupali geka
pitenana anani kaoha. 4 Babana Yaubada a luhogala ipa lawa ata-
puta ina wiluyagohanita po a nugotuhu u nugonugota hina memae.
5 Yaubada emosi hota e memae ma Yesu Keliso i himiliyai uyahita
po Amana ma tauta i wiemoteta, 6 po yautuna i palihaleya po lawa
ataputa ubeita i hilage po ata apapoe i wimihehi. Yaka houga dumaluna
uyahina a luhogala i limoineya. 7Uyahinei Yaubada i witowoliu po tau
tuwega dumana a winoyanoyageni tauhi ega mi Yudeya uyahihi po u
wiatatiyanagei hina witumagana. Yaka tau tu wituwetuwega gehouna
po ega ata ikoyakoyama, baha dumana a bahebaheya uyahimi.

8 A luhogaleya taumi ololoto tupo atapuhi uyahihi ipa nimami wai-
woiyawahi ona wohepahi po Yaubada uyahina ona laupali ma ega ona
lauuyogigai po ona iwogawogalahi.

Wiwine hai lugagayo
9 Wiwine, kaleko yeuyeuna ona luiya po galenami ona woimahi,

ma ega ipa wihiya po kaleko ubeihi ma mone baneina ona hahaleya.
10Tamogi ipa bagibagi dewadewa dumana ona dewaya babana naka tu
witumagana wiwinemi i linanami.



1 Timoti 2:11 352 1 Timoti 3:16

11 Gasi ona palihalena memi po ona genuwana imahi ma guguya
dewadewana ona noonoli. 12 Ega ata luhogaleya ipa wiwine ona lau-
guguya, po ololoto ona tanitaniwagehi. Ona genuwana ma ona lautani-
gana imahi. 13Matababana Adam oloto tahatahayana ma umulina Ibe.
14 Adam Tomodulele a ludadana ega ita wotagoya ma Ibe wawinena
tauna i wotagoya po apapoe uyahina i peu. 15 Yaka wiwine omi houga
wigunaguna uyahina Yaubada apo wiyuwa uyahinei ina halomi. Apo
witumagana ma luhogala po wiwoiyawa mamaehi ona miyena tagohi
yaka.

3
Tuwitumagana tu tahaehi

1 Geka nugotuhu dumana apo iyai a luhogala ipa tu witumagana
ina taniwagehi yaka naka bagibagi dewadewa dumana i luhogaleya.
2 Taniwaga ona itowoli, lawa dewadewana po a dewa dumadumaluna
ma agona emosi hotama nugonugokadidilinama upuna hegohegoyana
manugomagula lawanama toumanaanumauhinena ina luhogalehi po
tu wiatatiyana a mae ina miyena tagoya. 3Ega umauma kadikadidilina
ina laibuuwaya, ma ega ina lauuyogigai po lawa uyahihi ina wooga-
hegahe yabayababa, ma ina nugohegoya po ega gapola luhogalana
uyahina ina lalata duma. 4 A numa hinena lawahi ina taniwagena
imahiyehi, po a baha natunatuna hina wiponawogogeya ma hina wiy-
ateyateya. 5 Inapa taniwagana natunatuna ega ina galena itetehi yaka
Yaubada a bolu apega ina galena itetehi. 6 Tu nugobui wouhi Keliso
uyahina ega ona wohepahi po lawa hina tahatahaehi, apo hina nugoge-
gae ma hina peu mei odubona Tomodulele a nugogegae binei ma i peu
po luhetala i tutuhagaya pite. 7 Tu galena itete a dewa ina woimahi tu
meuputa u matahi, babana apo lawa hai galena iapapoe binei ma ina
peu Tomodulele walo i huhouni uyahina.

8 Numa dalabu tu galena itetehi hina meimahi yaka apo lawa hina
wiyateyatehi, po hai winugonugotuhu hina dumadumalu ma ega goila
kadikadidilina hina umuma dumaya po ega koyamagei gapola hina
tamitamihi. 9Ma Yaubada a nugohine i woogeleteya hina wogowogoya
a nugoyeuyeuhi. 10Ona ludadana tahaehi po hina kadidili witumagana
uyahina ma apoma tauhi ona witowolihi po numa dalabu hina galena
itetehi.

11Tauhi apo ona itowolihi agagohi wiwinehi hinameimahi yaka lawa
apo hina wiyateyatehi po ega hina iyalutu ma ega umauma kadika-
didilina ina laibuuwahi ma hai bagibagi hina woimahiyeya.

12Numadalabu tu galena itetena agona emosi hotamanatunatuna po
a numa hinena ina galena itetena imahiyehi. 13 Apo iyai ina bagibagi
imahi lawa u matahi yaka gowana ina dewadewa, ma a witumagana
Yesu Keliso uyahina ina kadidili duma.

14 U luhogala ipa a neyagiyaginahi uyahim, 15 ma inapa a wihini-
hinibiga yaka tam tu witumagana una lidumaluhi babana palihanapu
atapuna amaka a gilumiyahi uyahim. Geka ututuna ginouli baneina
tu witumagana tauta Yaubada Tu wiluyagohana a bolu po tauta a
nugotuhudumadumaluna tuwiuduhepana. 16Yaubadaanani taniwaga
ginouli baneina po anona ega ita lugeletena imahiyeya babana:
Yesu Keliso i wilawa hota

po AlugoWoiyawa a dumalu i lugeleteya
ma tu winoyanoya hi galeya

po tuwegana lawa tupo atapuhi uyahihi hi nonoli
po tumehipuli hi witumaganeya
ma anai wasawasana Yaubada i waya po i gae hoi yada.

4
Tuwiatatiyana koyakoyama ubeihi

1 Alugo Woiyawa amaka i bahena geleteya i pa, apo yohola houga
anani kokoe uyahina tu tapalolo lawahi hai witumagana Yaubada
uyahinahinawihinigigiyehi,maalugoapapoenaadewamaTomodulele
a wiatatiyana hina wotagohi. 2Dewa apapoehi tu wikoyakoyama lawa
apo hina wiatatiyehi ma tauhi hai apapoe hina nugotoneya. 3 Ma
hai wiatatiyana koyakoyamahi gehouhi gegekahi, hi pa tawine dewa
apapoena, ma muhala po yaniyani gehouhi he iyohiyehi. Ma tauta
tu witumagana wiatatiyana dewadewana amaka ta hanapugeya naka,
Yaubada yaniyani atapuhi i iwawalihi tauta ubeita, yaka iyeta emosi po
emosi Yaubada uyahina tana imaamala ubeihi. 4Yaubada ginoulimago-
magouhi i iwawalihi hi dewadewa duma, ma ega tana ihinigigiyehi
ma anai wimaamalata ta tamatama. 5 Matababana Yaubada a baha
uyahinei ma tauta ata lupali uyahihiyei amaka i liyeuyeuhi.

Tu bagibagi wouna a ututu
6 Apo walewalehita ututu geka una paliwelehi yaka tam Yesu Keliso

a tu bagibagi dewadewana po om witumagana ma om wiatatiyana
dumadumaluhi uyahihiyei om luyagohana unawialoni po una kadidili.
7Googata hai dedede apapoehi unawihinigigiyehi, ma tamYaubada om
luyagohana iwelewelem tunawanaunawibagibagi. 8 Ipauna ilubulubu
hinim wikadidilina binei naka houga kuku hotana, ma alugom binei
naka tauna i haki lagona babana tauna apo ina haguta ata luyagohana
hipuli geka uyahinama houga he nenei uyahihi.

9 Geka bahana naka baha dumana yaka ipa ta wotago imahiyeya.
10 Yaubada Lauyagohanana uyahina ta winugonugotuhu lagona po
ta upuhegoya a bagibagi uyahina babana Yaubada lawa ataputa Tu
wiluyagohanita apo ta witumaganeya yaka.

11Gekaginoulihi omguguyauyahinaunawiatatiyaneya lawauyahihi.
12 Apo lawa hina galena hopuhopunem po hina pa, ‘Tam hewali,’ ega
genona ma tamogi om mamae uyahihiyei una wiatatiyana po om baha
hina dewadewa, po om bagibagi, po om luyagohana, po om wituma-
gana, po om nugoyeuyeu, naka mamaehi una miyena tagohi po ani
galena dewadewana lawa u matahi una wogeletehi. 13 Omi houga
omboina uyahihi Yaubada a Buka una hiyawimauna lauguguya po una
iatatiyana a sigana a nehi. 14 Yaubada a ombenena u nugonugom ega
nugom ina guluguluwi naka babada hi wotepanim Yaubada a bagibagi
binei po hai bahapiko hi wogeleteya uyahim.

15 Ututu geka una wotagoya po Yaubada a bagibagi binei una pali-
halena mem po lawa hina kawamoinem tam tu upuhegoya Yaubada a
bagibagi uyahina. 16 Timoti, una galena itete mem po om wiatatiyana
una galena itete imahiyehi yaka apo om lawamitehi Yaubada a luyago-
hana ona tuhagaya.

5
1Babada ega una palipaliyehi, a nugohegoyam uyahihi una ibaabani

babana amamam, ma hewahewali una wiwalehinehi. 2Ma kedukedu-
luma una wihinanehi ma guguhini una winounehi nugoyeuyeu du-
manei.

Hiwahiwape haguhi
3Apowawine awai agona ina hilagema ega a lawa po ipa hina galena

iteteya yakanaka tauta ta hagu imahiyeya. 4Maapohiwapenatunatuna
bo googana yaka emoemotahi hina galena iteteya babana wihaguhagu
geka pitenana Yaubada anani kaoha tu witumagana uyahita, yaka lo-
galoga hinahinahi po amamahi hai galena itete hina wimihena meya.
5 Hiwape awai i woikuku duma ma ega a lawa ma Yaubada uyahina
e inugonugotuhu lagona po e laupali iyeta po ididibala tauna una
haguya. 6Mawawine awai ina hiwape, ma ina yamgaganu, naka tauna
e yauyautu ma alugona amaka i hilage. 7Hiwahiwape una paliwelehi
po hai dewa hina galena itete imahiyehi po ega lawa hina gagalena
iapapoenihi. 8 Apo tu nugobui gehouna a manago po a guguni ega ina
gagalena itetehi, naka tauna Yaubada ega itawitumaganena imahiyeya,
po tumeuputa hai dewa apapoehi tauna i apapoe lagonihi.

9 Hiwahiwape ega una hiyahiyawa emotehi, ma una wikahahi po
iyawoi hai bolima magouhi 60 ma i gegae, ma agona emosi hota, 10ma
lawa u matahi a dewa i dumalu po natunatuna i galena itetehi ma a
toumana i luhogalehi, po tu witumagana po tu nugodubu uyahihi i
palihalenameya po e haguhaguhi, naka tauhi una hiyawa emoteya.

11 Ma wiwine wouhi hi hiwahiwape ega una hiyahiyawa emotehi,
babana apo hai kamna ina dewahi po hina tawine meme po hai pal-
ihalena Keliso uyahina hina boli haleya 12 po apo tauhi hina wigou
mehi babana hai paliwitumagana amaka hi wiapapoenihi. 13Wiwine
wouhi ega una itowolihi babana apo upuhi ina dodola ma numa emosi
po emosi uyahihi hina laibolu ma hina iyalutu po lawa hai numahine
pilipilihi hina genogenogehi po hina ibaabani yabayababa. 14Uyahinei
u wiututu lulougo geka ipa wiwine wouhi hina tawine meme po
natunatuhi hina gunigunihi numahine mamaenei, ma natunatuhi po
agagohihinagalena itetehipoTomodulele awidibodibogagaogaonaega
hina weleweleya. 15 Babana hiwahiwape gehouhi amaka hi nugoway-
awayau po Tomodulele a tahaya hi wotagoya.

16Apo tu witumagana wawinenama a guguni uyahina lawa gehouna
ina hiwape yaka ina galena iteteya yaka tauta Keliso a bolu apega ta
genogeya. Ma hiwahiwape ega hai lawa, tauta ata bolu apo ta galena
itetehi.

Tuweluweluwai hai ututu
17 Tanitaniwaga he woobagibagi imahi hai hagu ona lauwitanihi ma

tauhi naka tu luguguya po tu wiatatiyana hai hagu ona lautepaneya.
18 Naka binei ma Yaubada a Buka i baheya i pa, ‘Apo bulumakau omi
bagibagi ina dewadewaya yaka aniani ona weleweleya.’ Naka binei i
bahenameya i pa, ‘Tu bagibagi mihana ipa ina waya.’

19Timoti, apo lawa awai tunawana taniwaga gehouna inawigouya po
inapa, ‘Geka taniwaganaapapoe i dewaya,’ maega tubahahaguna lawa
emosi bo luwaga, naka bahana ega una noonoli. Ma inapa lawa luwaga
bo tonuga hai baha nonolana emosi, yaka taniwagana una luhetaleya.

20 Ma apo taniwaga gehouna a apapoe una galena tuhagaya yaka una
baha dumalu uyahina lawa magomagouhi u matahi po hina galena
tuhagama ega apapoe hina dewadewaya.

21Timoti, geka a palipaliwelem Yaubadama Yesu Keliso ma tu winoy-
anoyawainaganahi umatahi a bahadumalu, lugagayo gekaunawotago
imahiyehi po lawa atapuhi una taniwagena imahiyehi lugagayo emosi
uyahinei, ma ega ipa lawa una kahahi po gehouhi una laugagayo ka-
didiliyehi ma gehouhi eega.

22 Taniwaga witowolana binei, ega una leelehi po una wotepani,
babana apo a apapoe gowagowadana ina memae ma una winagana
yababaya po galenana mei a apapoe una gowagowadi taniwaga bag-
ibaginei. Apapoemagomagouna unameliya haleya.

23 Ega goila yawa una umumaya ma ipa wine kikina una umumaya,
babana om tapiyama koibamwiyuwana ina woohaguya.

24 Lawa hai apapoe hi laugeletehi luhetala hina wialoni. Ma gehouhi
hai apapoe hi gowagowadihi ega tata hanapugehi ma houga he nenei
apo hina lugeletehi. 25Mei naka pitenana dewa dewadewahi gehouhi
hi lugeletehi po ta gagalehi. Gehouhi yohola apo hina lugeletehi apega
hina lugowadehi.

6
1 Tu bagibagi hai tanitaniwaga hina iyateyatehi ma hina iponawo-

gogehi. Ma inapa ega, apo lawa gehouhi ata wiatatiyana hina galena
iapapoeya po Yaubada hina widibogi. 2 Apo tu bagibagi awai a tani-
waga ina witulaneya Keliso witumaganana uyahinei yaka a taniwaga
wiyateyatena ega ina wohouni, ma ina wileta imahi po dewa dewade-
wana uyahinei ina lata, babana a taniwagana Keliso tu witumaganena.
Guguya geka una wiatatiyaneya lawamagomagouhi uyahihi.

Tuwiatatiyana koyakoyama
3Apo lawaawai awiatatiyana tapuhimaataGuyauYesuKeliso a baha

dumadumaluhi ega ina wootagohi, yaka tauna wiatatiyana po dewa
dewadewahi tu wihinigigiyena. 4Tauna awinugoneina i winugogegeya
po wimemepuputana i wiwawali. Geka dewahi uyahihiyei omgenage-
nalili po, uyogigai po, wihapona po wogalahi ma witona he gelegeleta,
5po hai lawamitehi he imemepuputana, po hai winugonugotuhu powa
tepanei wiatatiyana dumana ega hita hanapugeya, ma hai luhogala ipa
apo Yaubada wiyateyatena binei ma hipuli gapolahi hina tuhagahi.

6 Tamogi Yaubada a nugotuhu anai kaohata ta wootagoya yaka naka
gapola waiwasawasana. 7Matababana hipuli gapolana ega hita meme-
wahaga, hi gunigunita ega awai gehouna u nimata yaka apo gasi a
nima kwakwawita ta gunawilena meta. 8 Uyahinei ata yam po ata
kaleko ubeihi tana imaamala ma ega gapola ubeihi tana inugonugo-
tuhu. 9 Gapola tu luhogalenahi tauhi apo Tomodulele anani ludadana
gulawana ina walohi, babana tauhi tunawahi hai winugonugotuhu po
hai luhogala powa tepahiyei apo wiyuwa ma apapoe hina wialoni.
10 Gapola luhogalana naka apapoe atapuna a baba, po lawa gapola a
luhogala binei ma nugonugohi he ibagibagihi po witumagana maena
hi palihaleya ma gapola yabayababa uyahihi hi geno duma po wiyuwa
baneina he ialoni.

Dewa dumadumaluna tahayana

11 Tam Yaubada tu wimulitagona, uyahinei dewa apapoehi una
lowo halehi po tahaya dumadumaluna una wotagoya, geka dewahi:
Yaubada metagotagona, witumagana, luhogala, omtaibagibagi, nu-
godewa. 12Witumagana binei unawileta kadidilili. Luyagohanameme-
wahagana una womomota imahiyeya. Babana luyagohana binei ma
Yaubada iotugempoomwitumaganaupaligeleteya lawamagomagouhi
uyahihi. 13 Timoti, tam a taniwagem Yaubada u matana, babana gi-
nouli magomagouhi yautuhi hai baba tauna, po ata Guyau Yesu Keliso
tauna lolowa Ponitiyo Pilato u matana i baha dumalu. 14 Uyahinei om
ututu a lawilawi una wotago imahiyeya po ega lawa hina idibogim a
sigana ata Guyau Yesu Keliso ina gunawilena meya. 15 Yaubada Yesu
ina wogeleteya houga dumadumaluna uyahina. Yaubada wotalagaena
tauna tunawana Taniwaga baneina, uyahinei tauna tu wasawasa hai
Wasawasa po tuwiguyau hai Guyau. 16Yaubada taunamemewahagana
egamei tauta. Adobu i inamaladumayapoapega ta luiya. Lawaataputa
ega emoemotata po ta galeya. Ma ta wotalagiyeya babana a kadidili
apega hina kokoe. Moina.

17 Tu wigapola hoi hipuli una paliwelehi po ega hina nugonugogegae
hai wigapola binei, ma gasi ega hina nugonugotuhu lagona ipa apo
luyagohana hina tuhagaya hai wigapola binei. Gapola ginouli kokoehi.
Ma ipa Yaubada tunawana hina witumaganena dumaya babana tauna
ginoulimagomagouhi eweletapo takaokaoha. 18Tuwaigapolaunapali-
welehi po dewa dewadewahi po wihaguhagu ma ombenena uyahinei
hina wiwasawasa imahi. 19 Po geka tahayana uyahinei apo hina houna
nonogo imahi, ani houna dewadewana uyahina houga e nenei binei po
luyagohanamemewahagana hina tuhagaya.

20 Timoti, Yaubada witumagana i welewelem una galena iteteya,
ma hanapu waikoyakoyamana po baha yabayababa dewahi una wi-
hinigigiyehi po ega una wootagohi. 21Babana geka dewahi tu wotagohi
hai witumagana Yesu binei hi neyabayababa po hi peu.
Yaubada a lunugotootogo inamelabenim.

2 TIMOTI
Wimaamala

1Tau Paulo, Yaubada a nugotuhugei a ituwetuwega Yesu Keliso binei.
Naka tauna ata luyagohana a baba mei Yaubada a paliwitumagana
googata uyahihi.

2 Timoti, tam a luhogalem yaka a kawainatunem po om leta geka a
gilumiyahi.
Yaubada Amata ma ata Guyau Yesu Keliso hai lunugotootogo ma hai

nugohegoyama hai nugodumola hinamelabenim.
3 Iyeta po ididibala a imaamala duma Yaubada uyahina bimgei.

Googata hi itubagibagi Yaubada uyahina po tau a itubagibagi a nu-
goyeuyeuwe yaka ega nugowiyuwa uyahiu. 4Ma lolowa a nenehalem
iyetana om tou a nugonugotuhuya po geka hougana a luhogaleya ipa a
gunawileu po a galemmaa kaoha. 5Maomwitumagana anona dumana
YaubadauyahinaanugonugotuhuyameihinamYunisimagogamLoise,
Yaubada uyahina hi witumagana tahaya ma geka hougana tam gasi
Yaubada uyahina u witumagana duma.

Yaubada a ombenena
6 Lolowa a wotepanim po Yaubada wipoya i welem naka wipoyana

una galena iteteya po una laigeini ega uyahim ina bohoboho. 7Yaubada
Alugo Woiyawa i weleta po ega ta matomatouta ma tamogi Alugonana
uyahinei manini po luhogala po upuhegoya ta tuhagaya.

8 Uyahinei ata Guyau a bagibagi binei ega una ihinimaya ma hoi
numa panipani a memae ega ipa biugei ma una ihinimaya. Ma tam apo
yohola Yesu tuwegana binei ma witai uyahim hina geleta mei tau ma
Yaubada a kadidili uyahinei una towolo momota. 9 Yaubada i otugeta
po wiluyagohanita ipa a mae waiwoiyawana ta wotagoya. Tauta ega
ata dewadewa ubeihi ita otugeta ma hipuli a wiwawala tahatahayana
uyahina lolowa a nugotuhugei i lunugotootogo uyahita Yesu Keliso
uyahinei. 10 Po geka hougana a lunugotootogona uyahita i wogeleteya
Tu wiluyagohanita Yesu Keliso uyahinei. Kelisona ata hilage i boho
haleya ma tuwega dewadewana uyahinei yautu tuwetuwenai i neiyai
uyahita.

11 Yaubada u bagibagi i weleu ipa tuwega dewadewana ana in-
oyenoyeya. Uyahinei tau tu wituwetuwega po tu wiatatiyana gehouna.
12 Naka binei ma witai a ialonihi ega ipa binei a wihinimaya, babana
Guyauahanapugeyapogasi awitumaganeya tauna tuwega iweleuyaka
apo ina galena iteteu po a sigana iyeta e nenei uyahina a geleta.

Tu towolo kadidili
13 Lolowa amaka ututu dewadewana a paliwelemi Yesu Keliso

witumaganana po luhogalana binei po ipa ona wotago imahiyeya.
14 Yaubada tuwegana u noonoli una galena iteteya Alugo Woiyawa
uyahinei babana ememae u hineta po a hagu e weleweleta.

15 Tuwega amaka u nonoli naka, tu witumagana mi Asiya hi wi-
hinigigiyeu po hi nehaleu. Naka pite Paigeliya ma Elimogini amaka hi
nehaleu.

16 Ma Onesipolu ega biugei ita wihinimaya hoi numa panipani a
memae binei, ma tamogi houga magomagouna i haguhaguwe po kam-
nau i wodewadewa, ega yaka Guyau uyahina a laupali Onesipolu a bolu
mitehi ipa ina lunugotootogogehi. 17Houganana Onesipolu i laugeleta
u Loma i beiha duma tau biugei po i tuhagau, 18 po a bagibagi biugei
Epeso uyahina amaka u hanapugeya. Uyahinei a luhogaleya ipa Guyau
a luhetala iyetana uyahina lunugotootogo ina tuhagaya.

2
Yesu Keliso binei ta wigawiya

1Natuwe Timoti, Yesu Keliso a lunugotootogo uyahinei una kadidili,
2po uyahiugei baha u noonoli lawamagomagouhi u matahi, ma iyawoi
tauhi tu upuhegoya una paliwelehi po tauhi gasi lawa gehouhi hina
wiatatiyehi. 3 Yesu Keliso binei ma una palihalena mem po hougana
witai una ialoni un’omtaibagibagi pomei a tu wigawiya kadikadidilina.
4 Ega emoemotana po tu wigawiya gehouna a meyagai bagibagina ma
gawiya bagibagina po ina woluwaluwagehi, babana gawiya kapenana
tunawana a nugotuhu e wotagohi ma e wobagibagi. 5Mei gasi tu bulili
gehouna, inapabulili a lugagayo ega inawotago imahiyeya apegamaiha
ina tuhagaya. 6 Tu lupehi naka pitenana gasi, apo ina bagibagi kadidili
tano uyahina yaka apo a bagibagi anona mahula ina tuhagaya. 7Geka
u bahahi una nugotuhu momohihi po nugohanahanapu Guyau apo ina
welem.

8 U luguguya uyahina amaka a paliwelem a pa, ‘Yesu Keliso una
nugotuhu momohi, tauna Dawita gogana, ma hilage uyahinei i towolo
meme.’ 9 U luguguya Yesu Keliso binei ma witai a wialoni po hoi numa
panipani a memae mei tu apapoe gehouna. Ma tamogi Yaubada a baha
ega emoemotana po hina pani. 10 Uyahinei ma u mae witai geka u
hinenaa’mtaibagibagi, po ipa tauhi iyawoi Yaubada i inaganihi ahaguhi
ma Yesu Keliso ina wiluyagohanihi po wasawasa memewahagana hina
tuhagaya.

11Bahahi geka naka baha dumahi:
Apo Yesu Keliso mitehi ta hilage gogona

yaka luyagohana dewadewana ta tuhagaya.
12Apo Keliso mitehi tan’omtaibagibagi

yakamitehi apo ta taniwaga gogona.
Ma inapa Kelisona ta bowiyeya

apo gasi ina bowiyeta.
13Apo Keliso ta winugoguluwi

ma tauna apega ina winugoguluwita.
Keliso a nugotuhu i dumalu po e wootago imahiyehi.
Yaubada a tu bagibagi dewadewana

14 Yaubada u matana om lawa hai ututu una lawi ma una winugo-
tuhuhi po tapalolo palidibodibogana binei ega hina laugamobagibagi.
Matababana lugamo bagibagi yabayababa apega tu lutanigana ina
haguhi tamogi apo ina laipeunihi. 15 Uyahinei tam ipa una wileta
kadidili Yaubada uyahina po una witubagibagi, yaka apega una wihini-
mayamaapo inakawaidewedewem. NakabineimaYaubadaabahadu-
madumalunaunawiatatiyanena imahiyeya. 16Tubaha yabayababahai
bolu uyahina ega una luilui. Matababana baha yabayababa uyahinei

apapoe baneina e wawala po lawa Yaubada he nenehaleya. 17 Babana
baha yabayababa mei paga apo lawa u nugonugona ina lata po apapoe
baneina ina wawala. Tu baha yabayababa luwaga geka gowahi Hame-
naiyo ma Palitasi. 18 Hai luwagahi wiatatiyana dumana hi nehaleya
po hi pa, ‘Tu hilahilage hai towolo meme amaka hougana i kokoe,’ po
hai lawa gehouhi koyama geka hi noonoli po hai witumagana hi tapiya.
19 Tamogi Yaubada a baha mei gaima memewahagana i pa, ‘Guyau a
lawa i hanapugehi,’ ma i bahena meya i pa, ‘Tauhi iyawoi Guyau hi
kawakawaiguyougeya, hai apapoe hina wihinigigiyehi.’

20 Tauta Yaubada a gaeba. Numa waigapolahi u hinehi gaeba gole po
siluba,ma gehouhi gaebamayau powalata hipuli uyahihiyei hi dewahi.
Ma gaeba dewadewahi toumana ubeihi hi hounihi ma apapoehi hi
houna liyehi nudanuda ani hounahi. 21 Uyahinei iyai dewa apapoena
amaka i wihinigigiyeya po i liyeuyeu meya, yaka naka tauna gaeba
waiwoiyawana po apo Guyau ina wiutaneya bagibagi dewadewana
binei.

22 Hewahewali omi kamna una wihinigigiyehi ma dewa dumadu-
maluna po witumagana po luhogala po nugodumola una wotagohi,
po mei tauta Guyau tu luotugena dumata ata nugoyeuyeu una witu-
tupoganeya. 23 Ma tu lugamobagibagi una nehalehi babana lug-
amobagibagi witona anani geleta. 24 Lugamobagibagi Guyau a tu bag-
ibagi ega ita linanata, ma nugodewa ma nugohegoya ma dewadumalu
wiatatiyanana lawa atapuhi u matahi naka i linanata. 25Tu wigawiyeta
uyahina ta nugohegoya ma ta lidumalu po nugote Yaubada apo ina
haguya po ina nugobui imahi po nugotuhu dumana ina wotagoya, 26po
gasi Tomodulele a walo ina galeya po ina lowo haleya, babana odubona
tauna Tomodulele i waloya po a nugotuhu uyahina i wobagibagi.

3
Houga anani kokoe binei

1 I nonola imahi, houga anani kokoe uyahina apo witai baneihi hina
lugeletehi. 2Naka hougana apo lawa hina nugotuhu mehi po tunawahi
ubeihi hina inugonugotuhu ma gapola luhogalahi nugonugohi hina
lihogohi po hina nugonugogegae ma hina hunehunena mehi ma lawa
hina lauhinidoodolehi. Uyahinei hinahinahi po amamahi hai baha hina
wiponahahalenehi, ma lawa tapuhi hai woimahi ubeihi apega hina
wimaamala. Uguwa dewana uyahina hina memae. 3 Uyahinei lawa
apega hina launugotootogogehi po hina nugotatahi, tamogi apo hina
wiyalutugehi. Ma apo lawa hina lauhinidodolehi po hina lauuyogigai
po dewa dewadewahi hina ihinigigiyehi. 4 Apo hai lawa hina nugo-
halehi ma hina wogahegahe yabayababa po hina nugogegae duma ma
Yaubada apega hina luhogaleya ma tauhi hai kaoha uyahina apo hina
inugonugotuhu. 5 Lawa tu witumagana mitehi apo hina tapatapalolo
ma Yaubada a kadidili ega hita itumaganeya uyahinei hai tapalolo i
wiginouli yabayababa. Naka lawahi hai bolu uyahina ega una luilui.

6Naka tauhi tuwiatatiyanakoyakoyamaponumauyahihihe luiluima
wiwine nugonugohi tapitapiyahi he koyakoyamehi, babana wiwinehi
tauhi tu apapoe po hai apapoe binei he launugoluwaluwaga po tauhi he
igoumehi. 7Uyahinei wiatatiyana tapuhi po tapuhi uyahihi he lautani-
gana ma ega emoemotana po wiatatiyana dumana hina hanapugeya.

8 Tu wiatatiyana koyakoyama lawahi tauhi wiatatiyana dumana hi
wigawiyeya po mei odubona Yanesi ma Yambolesi Mose hi igawiyeya
pite. Tauhi witumagana hi wihinigigiyeya ma nugonugohi u hinena
koyama po nugotuhu apapoehi hi memae. 9Apo yohola hai dewa geka
anohi hina lugeletehi po lawa hina galehi. Mei odubona Yanesi ma
Yambolesi hai koyama anona i lugeleteya po lawa atapuhi hi galeya.

Timoti a ututu
10TamTimoti, uwiatatiyana po umae po uwiwogatala u hanapugehi,

po uwitumagana po u omtaibagibagi po u luhogala po u towolo kadidili
amaka u galehi po u hanapugehi. 11 Tupo Anitiyoka po Ikonoyam po
Lisita uyahihi u mae witeihi po wiyuwahi lawa uyahihiyei a tutuha-
gahi amaka u hanapugehi. Tupohihi uyahihi u mae hi witai duma
ma witeihi atapuhi uyahihiyei Guyau i halou. 12 Geka bahana baha
dumana, inapa Yesu Keliso ta witumaganeya po Yaubada a dewa du-
madumaluna tawootagoya yaka lawa uyahihiyei apowitai ta tuhagaya.
13 Ma tauhi tu dewaapapoe po tu wikoyakoyama hai apapoe apo hina
lata duma babana Tomodulele a koyama hi witumaganeya po lawa he
koyakoyamehi. 14 Ma tam wiatatiyana atapuhi amaka u hanapugehi
po u witumaganehi yaka una wotagohi po una towolo kadidili babana
tu wiatatiyem u hanapugehi. 15 Ma tam om houga tewela uyahina
ma i nei po ataima Yaubada Buka woiyawa u hanapugeya yaka una
towolo kadidili babana Buka uyahinei Yesu Keliso u witumaganeya
po tauna i wiluyagohanim. 16 Matababana Yaubada a Buka bahahi
atapuhiYaubadayautunei hi nei pobahahiuyahihiyei e iatatiyetapoata
apapoee laugeletehipoataututudewadewana ta tutuhagayapoatamae
hi dumalu. 17 Uyahinei tauta tu wimulitagona bagibagi dewadewahi
atapuhi ta wobagibagiyehi.

4
1 Timoti, Yaubada ma Yesu Keliso u matahi om ututu a lawilawi.

YesuKeliso tauhi hilahilagehi po lauyagohanahi ina laibahibahihi tauna
apo yohola ina hopu mai po ina taniwageta. 2 Om ututu geka, houga
dewadewa po houga apapoe uyahihi una wileta kadidili po Yaubada
a baha una lauguguyeya lawa uyahihi po hina galena tuhaga ma una
paliyehi po hina dumalu ma hai witapitapiya ubeihi una wikadidil-
ihi. Geka ginoulihi una wiatatiyena imahiyehi anai omtaibagibagim.
3Matababana houga he nenei uyahihi apo wiatatiyana dumadumaluhi
lawa hina wihinigigiyehi ma wiatatiyana tapuhi apo hina luhogalena
dumahi po apo hina wotagohi yaka apo tu wiatatiyanahi hai luhogala
hina welehi. 4 Apo tanigahi hina lupupuhi meka po apo wiatatiyana
dumadumaluna hina nonoli yaka googahi hai nugotuhu hinawotagohi.
5 Ma tam houga magomagouna una towolo kadidili. Om mae witai
uyahihi un’omtaibagibagi ma tuwega dewadewana una lauguguyeya.
Geka uyahinei ma apo tam una witubagibagi dewadewam Yaubada a
bagibagi uyahina.

6 Tau a palipalihalena meu mei a witalaguyabena meu Yaubada
uyahina po kikina ma u bagibagi a wikokowi ma hipuli a nehaleya.
7Yaubada binei amaka a wigawiya duma po Yaubada a tahaya atapuna
amaka a wikokowi ma houga magomagouna u witumagana Keliso
uyahina a huhouni. 8 Apo yohola Guyau a luhetala dumadumalunei

ina imiheu u dewadumalu binei. U dewadumalu binei u meiha amaka
i wononogogeya po e memae iyeta e nenei binei naka unuhau wa-
sawasana. Ma ega tau tunawau biugei ita wononogogeya ma tamogi
tauta ataputa ubeita Yesu a gunawilanameme binei ta iotonana.

Baha anani kokoe
9 Timoti, a luhogalem ipa una bulili mai, 10 babana u lawa amaka hi

nehaleu. Dimasa hipuli gapolahi luhogalana nugona i waya po amaka
i nae u Tesalonika. Keseni amaka i nae u Galatiya ma Taitasi i nae
u Dalimatiya. 11 Luka tunawana mitehi to memae. Ma inapa una
nenei yaka Maki una weluwaya babana tauna u tu hagu dewadewana
u bagibagi Keliso binei. 12 Titikasi a himili po i nae u Epeso. 13 Apo
una nenei yaka u ginouli una winihi po una nei, naka u kwama lolowa
u Tolowasi a nehaleya Kalepo a numa uyahina ma u buka ma u pepa
ani’mgilugiluma, naka a luhogalena dumaya.

14Numinumi tu bagibagi gowana Alesanawitai baneina i weleu, yaka
apo yohola a meiha Guyau uyahinei ina tuhagaya. 15 Tam una galena
itete mem babana Ale sana ata wiatatiyana i wigawiyena dumaya.

16 U luhetala tahatahayana uyahina ega kikina iyai gehouna ita
haguwe. Atapuhi hi matouta po hi lowo haleu. Ma u luhogala ipa
Yaubada ega ina imihehi. 17Mau luhetalana uyahina Yaubada i haguwe
po kadidili i weleu, ma tuwegana a paligeleteya tauhi ega Yaubada
hita itumaganeya uyahihi, ma gasi Yaubada a hagu uyahiu po laiyoni
gamonei i halou po luyagohana uyahina i houniu. 18 Uyahinei apapoe
atapunauyahinaGuyau apo ina haloumayohola apo anai luyagohanau
a lui hoi yada anani taniwaga uyahina. Yaubada ta wotalagiyeya,
babana a wasawasamemewahagana. Moina.

19 U wimamala Pilisila ma Akwila ma Onesipolu a manago mitehi
uyahihi. 20 Elasita u Kolinito e memae ma Tolopima i totogo po u
Mailitasi a nehaleya. 21 Geka houga una neyagiyaginai babana kikina
ma apo hougana wayau ina geleta. Yabulo ma Padeni ma Lino ma
Kilodiya po walewalehita atapuhi hai wimaamala uyahimi.

22 Guyau mitehi, alugom ina wikadidili ma tam po om bolu ina
lunugotootogogemi.

Taitasi
1Tau Paulo Yaubada a tu bagibagi ma Yesu Keliso a tu wituwetuwega,

u bagibagi geka i weleweleu ipa Yaubada i inaganihi a wikadidilihi po
hinawitumagana imahi, ma baha dumana awiatatiyaneya po uyahinei
a weluwinihi po hina hanapu. 2 Hanapuna ma witumaganana anohi
naka ipa yautu memewahagana Yaubada ina welehi, mei odubo wal-
ihagana binei ma i palipaliwitumagana ega ita koyama. 3 Yaka naka
bahana a houga dumalunei amaka i wogeleteya ma Yaubadana tauna
Tuwiluyagohanita i taniwageu po a lauguguya.

4 Taitasi, tam a kawainatunena dumam babana witumagana emosi
hota uyahina ta itulatulana, uyahinei geka om leta a gilumiyahi.
Yaubada Amatama Tuwiluyagohanita Yesu Keliso hai lunugotootogo

ma hai lunugohegoyama hai nugodumola hinamelabenim.

Taitasi a bagibagi u Kilita
5 Geka binei ma u Kilita a nehalem e memae inapa omi tapalolo u

hinehi ma ega awai hina dumadumalu tam apo una lidumaluhi po
tanitaniwaga una witowolihi meyagai emosi po emosi uyahihi mei a
palipaliwelempite. 6Apo taniwaga una itowoli naka lawa a dewawode-
wadewana, ma agona emosi hota, ma natunatuna Yaubada hina witu-
maganeyamaegahina palipaliguyaguyaupohina iponahahalena. 7Hai
witaniwagamatababana ipaYaubadabineihinawitubagibagi, uyahinei
ega hai gou awai, ma ega hina kawakawayagala po hina lauuyogigai
bo goila kadikadidilina ina laibuuwahi bo lawa hina kodikodilihi po
koyamagei hina laugapola. 8 Ma tamogi toumana hina galena itetehi
ma dewa dewadewana hina luhogaleya po upuhi hina hegoya. Hai
dewa hina dumalu po hina wiwoiyawa ma hin’omtaibagibagi duma.
9Mawiatatiyanadumanaamakahinoonoli hinawitumaganeyapohina
womomohi, ma lawa gehouhi uyahihi hina wiatatiyana po apo iyawoi
nawa tu kawaikoyakoyama hina lidumaluhi.

10Matababana tu luupudoodola hi maga duma po hai bolu u hinena
mi Yudeya hi maga po he ibaabani yabayababa ma lawa he koyakoy-
amehi. 11 Uyahinei hai wibaabani koyakoyamahi ta liwoloehi, babana
lawa natunatuhi mitehi hi noonolihi po he ineneyabayababa, ma he
iatatiyana koyakoyama hai luhogala ipa mone hina tuhagaya. 12Naka
dewana binei ma tu bahapiko lawa Kilitagei i ibaabani i pa, ‘Mi Kilita
hai dewa dumana wikoyakoyama ma luupudoodola po hai dewa mei
gamogamo, tauhi hai omhiyougo tunawa binei he inugonugotuhu.’ 13A
baha geka baha dumana. Uyahinei anai kadidilim una paliyehi po
hina nugobui ma hina witumagana imahi. 14Hai ututu una lawihi po
mi Yudeya hai widedede ega hina noonolihi ma wiatatiyana dumana
tu wihinigigiyenahi ega gasi hina imulitagohi. 15 Lawa nugonugohi
woyeuyeuhinakauyahihi ginouli atapuhi yeuyeuhima tuwegadewade-
wana tu wihinigigiyena tauhi hai dewa hi apapoe. Uyahinei, uyahihi
ega ginouli gehouna yeuyeuna, babana hai winugonugotuhu atapuhi hi
apapoe. 16 Tauhi hai baha ipa Yaubada hita hanapugeya ma tamogi hai
bagibagi uyahinei hi bowiyeya, babana tauhi tu apapoe po taniwaga tu

widibogina, uyahinei bagibagi dewadewahi ega kikina iyai gehouna ita
linanaya.

2
Wiatatiyana dumadumaluna

1 Tam wiatatiyana dumadumaluna lawa una welehi. 2 Babada una
paliwelehi po ega goila kadikadidilina uyahinei hina wobadebade ma
hai dewa hina woimahi po upuhi hina hegoya ma Yaubada hina witu-
maganena dumaya, ma luhogala po omtaibagibagi ina lihogohi.

3 Kedukeduluma una paliwelehi po hai dewa uyahihiyei hina iy-
ateyate ma lawa ega hina iyalutugehi po ega umauma kadikadidilina
ina laibuuwahi, ma ipa dewa dewadewana hina wiatatiyaneya 4 po
wiwine gae wouhi hina galena tuhaga ma agagohi po natunatuhi hina
luhogalehi, 5 po upuhi hi hegoya ma dewa yeuyeunei hina memae
po hai numahine hina galena itete imahiyehi. Ma hina luhogala po
agagohi hai bahahinawiyateyatehi, yakaapoYaubadaabaha lawahina
wiyateyateya.

6Ololoto gaewouhiunapaliwelehipoupuhihinahegoya. 7Matamom
dewa atapuna uyahinei lawa unawiatatiyehi po tauhi hina dewa imahi.
Maomdewadumaluunawiatatiyaneyapoomdewamaomwiatatiyana
galenahi emosi. 8 Yaka apo lawa ega hina kawaikoyakoyamem, ma om
bahahegoya uyahihiyei tu wigawiyem una paligenuwanihi hai ompili
yabayababa ubeihi.

9 Tu bagibagi hota una paliwelehi po hai babada hai nugotuhu hina
wotagohi, ma hai bagibagi atapuhi uyahihiyei hina laikaohahi ma ega
hina yampaliwilawila. 10 Ega hina danedanene ma hina wobagibagi
imahi po hai babada hina kawamoinehi. Geka dewahi uyahihiyei
Yaubada Tuwiluyagohanita apo lawa hina kaoheya.

11 Yaubada a lunugotootogo amaka i wogeleteya lawa ataputa ata
luyagohana binei. 12 Ma a lunugotootogogei e iatatiyeta ipa dewa
yabayababa po hipuli luhogalahi apapoehi ta wihinigigiyehi ma ipa
uputa hina hegoya ma Yaubada a mae dumadumaluna ta wootagohi
houga geka uyahina. 13Houga geka ta wootagotago ta inugonugotuhu
lagona ma ta iotonana ipa Tu wiluyagohanita Yesu Keliso ina hopu
memai po tauna Yaubada Gegewahagana a wasawasa ina wogeleteya.
14 Tauna i palihalena meya ubeita po i hilage ata apapoe atapuhi ina
wimiheya, ma i liyeuyeuta po a guguni uyahina i hounita po a bagibagi
dewadewahi anai kaohata ta dewadewahi.

15 Wiatatiyana geka lawa uyahihi una wipaliweleneya po taniwaga
dumadumalunei una wikadidilihi po hai powa binei una paliyehi po
hina dewa imahi. Ega iyai gehouna ina idibogim.

3
Dewa dewadewana

1Taitasi, om lawaunapaliwelehi pomeyagai tanitaniwagahi pohipuli
tanitaniwagahi atapuhi hai taniwagahinawiponawogogehi pobagibagi
dewadewahi ubeihi hina palihalena mehi. 2 Ma ega hina bahabaha
apapoe lawa uyahihi, ma ipa hina nugohegoyama hina wiyateyate.

3Tauta lolowa ta buuwa duma po ta tanigapota po luhogala apapoehi
nugoweihi uyahita hi lata duma uyahinei ma tahaya dewadewana ta

nehaleya. Lolowa tauta gasi omgenagenalili po witona uyahita i lata
duma, ma lawa uyahita hi launugoapapoe, babana tauta uyahihi ta
launugoapapoe. 4 Ega yaka Yaubada tauna ata Tu wiluyagohana a
luhogala po a lounugotootogo i wogeleteya, 5 po i luyagohanita, ega ata
dewadumalu ubeihi, ma tauna a nugohegoyagei i lunugotootogogeta.
Yaka Alugo Woiyawa uyahinei ita apapoe i ogahi, ma i liyeuyeuta po
luyagohana wouna i weleta. 6 Ma Yesu Keliso ata Tu wiluyagohana
uyahinei Yaubada Alugo Woiyawa i hiwoga haleya u nugonugota. 7Ma
Yaubada tauna tunawana a luhogalagei i woidumadumaluta po yautu
memewahagana nugotuhu lagonana i weleta. 8 Geka bahahi atapuhi
naka baha dumahi uyahinei una kadidili wiututululougo uyahina po
tauhi Yaubada hi itumaganeya bahahi hina wotagohi po bagibagi de-
wadewahi hina dewadewahi, po uyahihiyei lawa atapuhi hagu hina
tuhagaya.

9 Ma lugagayo wigamogahigahihi hawehi, po gasi googata gowahi
ubeihi ega ita ani hagu yakaunanehalehi. 10Uyahinei apo iyaiwogalahi
nugonugona yaka mala emosi bo mala luwaga ma ina wohouna ma
inapa ega inawohouna yaka una nehaleya. 11Matababana awinugonu-
gotuhu ega hita dumalu yaka tauna tunawana a apapoe nimanei ina
waya.

Baha anani kokoe
12 Apo Atemasi bo Titikasi a himili po hina nehi uyahim, yaka una

neyagiyaginai babana houga wayau uyahina tau nugonugou ipa u
Nikapoli a memae. 13 Lugagayo tu hanapugena Senasi ma Apolo hai
kadau binei una haguhi po hai nimapota una welehi ma una himilihi.
14 Ma ata bolu atapuhi una wiatatiyehi po hina bagibagi imahi po hai
am bagibagina hina dewadewahi ma ega hinamemeyabayababa.

15 Geka hotanana u bolu mitehi i wimaamala uyahim. Ma ata lawa
Guyau tu wotagona hi lauhogaleiyai mitehi o memae uyahihi i wimaa-
mala.
Yaubada a lunugotootogo inamelabenimi.

Pilimoni
Wimaamala

1TauPaulo, YesuKelisogowanabineihipaniu. WalehitaTimotimitehi
to memae. Tamwalehiyai Pilimoni om leta a gilumi.
Tam ma tauyai ta bagibagi gogona. 2 Ma nouta Apiya ma walehita

Akipo tu bagibagi haguta po Keliso a bolu Pilimoni om numa u hinena
hougamagomagouna he yamboina to mamalihi.

3 Yaubada Amata po Yesu Keliso ata Guyau hai lunugotootogo po hai
nugodumola hinamelabenimi.

4Pilimoni, houga magomagouna a tapatapalologem naka nugonugou
hinena i kaoha duma Yaubada uyahina. 5 Babana tuwegam dewade-
wana a nonoli naka ata Guyau Yesu u witumaganeya po u luhogaleya
mei gasi tu wiwoiyawena e lauhogalehi. 6 Tau a laupali naka ipa
tam Pilimoni witulana dewadewana tu witumagana lawahi mitehi ona
waya po Yaubada a ombenena Keliso tu wimulitagona uyahita una
hanapugeya. 7Walehiu, a kaohadumapoa yamtaibagibagi om luhogala
binei babana Yaubada tu wiwoiyawena u liwoumehi.

Onesimo binei
8 Emoemotana po Keliso gowanei a taniwagem. 9 Ega naka pite ma

a laupali gonugonuwa uyahim luhogala binei. Tau Paulo amaka a
wibada, ma geka hougana a wipanipani Yesu Keliso binei 10 a laupali
gonugonuwa uyahimnatuweOnesimo binei. Tauna hoi numa panipani
Keliso i itumaganeyabinei i kawaiamaneupomei natu dumau. 11Tauna
lolowa ega ita bagibagi imahi uyahimma geka hougana upuna i hegoya
duma uyahiuma apo nugote uyahim naka pite gasi.

12Uyahinei a himihimila meya uyahim binei a nugodubu duma. 13A
luhogaleya ipa a womomohi po ina haguhaguwe hougana hoi numa
panipani a memae tuwega dewadewana binei po tam tu luhalenam.
14Ma ega nugonugou ipa a taniwagem po una haguwe, tamogi nugonu-
gou ipa om luhogalagei Onesimo ina haguwe. 15 Nugote houga kuku
hotana i lowolowo halem binei unawihaleya pomitehi onamewahaga.
16 Lolowa tauna om tu bagibagi hota ma geka hougana tauna walehita,
po a luhogalena dumaya ipa tam una wiwalehineya Guyau gowanei po
om tu bagibagi dewadewana.

17 Inapa tam una luemoteu witumagana witulanana u hinena, yaka
omnumagudunaunahoeyaOnesimouyahinamei tauuyahiuomnuma
guduna e hoehoeya pite. 18Ma inapa om ginouli awai ega ina wimiheya
bo awai ega ina dewa imahiyeya yaka u yaga una houni. 19 Tau Paulo
u paliwitumagana nimaugei a gilumiyahi uyahim ipa apo a wimeiha.
Ma tamogi a paliwelem om yaga uyahiu babana om luyagohanameme-
wahagana tau uyahiugei u tuhagaya. 20 Uyahinei, walehiu, u luhogala
ipa una luwitaniu Guyau binei po u nugotuhu una wotagoya po Keliso
gowanei una likaohau.

21Ahanapugemapo awai a gilugilumiyahi naka apouna limoineyapo
una dewa lagoneya po naka amaka.

Baha a siga

22Ginouli gehouna a luhogaleya ipa omi lupali Yaubada ina nonoli po
a nehi uyahim yaka u babanoya una wononogogeya. 23 Epapila mitehi
hi panipaniyai Yesu Keliso gowanei a wimaamala i himiliyahi. 24Maki,
Alisitaka, Dimasa ma Luka tauhi tu bagibagi haguwe hai wimaamala hi
himili uyahim.

25Ata Guyau Yesu Keliso a lunugotootogo alugom inamelabeni.

Hibulu
YaubadaNatuna binei

1 Odubona houga magomagouna tahaya tapuna po tapuna uyahinei
Yaubada a baha tu bahapiko i welewelehi googata uyahihi ma hi ibaa-
baniyeya. 2Ma tauta ata houga uyahina naka anani kokoe, ma a bahahi
i ibaabaniyehi Natuna uyahinei. Yaubada Natuna i inagani ipa ginouli
atapuhi uyahihi ina taniwaga, odubona Natunana uyahinei ginouli
atapuhi i iwawalihi. 3 Ma Yaubada a wasawasa Natuna i liyayahi, po
tauna amana a dewa i lugogoni. Ma a bahawipoyanagei ginouli atapuhi
hoi yada po hoi hipuli e woomomohihi. Ma ita apapoe ubeihi i hilage po
i liyeuyeutamaYaubadaGegewahagana u awala hinebawana i duhuna.

Yesuma tuwinoyanoyami yadena
4 Yaubada Natuna tu winoyanoya mi yadena atapuhi i gelagonihi po

gowana Yaubada i weleweleya tu winoyanoya gowahi i haki lagonihi.
5 Matababana Yaubada ega houga gehouna tu winoyanoya mi yadena
uyahihi ita baha ita pa,
‘Tam natuwe,

Amalai a kawainatunem,’
bo ega houga gehouna tu winoyanoya yadei uyahina ita baha ita pa,
‘Tam uyahiu una kawaiamana,

ma tau uyahim a kawainatuna.’
Geka bahahi naka Natuna tunawana binei i bahehi. 6 Hougana a
Natututuwoga i himihimila hopuniyai hoi hipuli ma i baha i pa,
‘Tu winoyanoya atapumi hoi yada apo uyahina ona polou.’
7Ma tu winoyanoyahi ubeihi i ibaabani naka baha tapunei i pa,
‘Yaubada a tu winoyanoya i iwawalihi, hai naemei togowa,

ma a tu bagibagi galenahi mei mayau alalatana.’
8MaNatuna binei i ibaabani i pa,
‘Tam Yaubada, om taniwaga ega anani kokoe.

Ma om digona dumadumalunei lawa e tanitaniwagehi.
9Dewa dumadumaluna nugom i waya,

ma apapoe dewana om ani luhinidoodola.
Yaka tam Yaubada, ma om Yaubada amaka i Besinanam kaoha dumana

uyahinei,
po om kaohana om lawa hai kaoha lata lagoni.’

10Ma Yaubada a baha gehouna Natunana uyahina i baheya i pa,
‘Oo Guyau, houga tahatahayana uyahina tam hipuli u wiwawali,

ma ginouli atapuhi hoi yada nimomgei u dewahi.
11Ginoulihi atapuhi apo hina yababa, ma tam apo unamemae,

ma ginouli atapuhi apo hina odubo
12pomei kaleko una pilihi po lupulu naka pite,

ma galenahi hina gunabuinihi
ma tam apega una gunabuinim,

apo unamewahaga.’
13Yaubada tu winoyanoya gehouna uyahina ega ita baha ita pa,
‘U awala hinebawau una duhuna,

a sigana tu wigawiyem a houna hopunehi

aem u gaboulina.’
14 Ma tu winoyanoya mi yadena tauhi naka alugo wobagibagihi

Yaubada i hounihi ipa hina haguta po tauta luyagohana ta wialoni.

2
Luyagohana Yaubada uyahinei

1 Uyahinei baha ta noonolihi ipa tana inugohiyahiyawehi ma ega
ipa tana ihalugena yababahi. 2 Tu winoyanoya mi yadena Yaubada
a baha lolowa googata hi welewelehi. Bahahi naka baha dumahi ma
lawa hi tutulagonihi yaka hai apapoe mihahi hi tutuhagahi. 3 Inapa
tauta luyagohana baneina ta wialoni ma ega ta genogeno yaka apo
libahibahi ta tuhagaya, ega emoemotata ta lowo haleya. Luyagohana
bahana ata Guyau Yesu Keliso i bahena tahaeya po a baha tu nonolina
tauhi hi limoineya. 4MaYaubada bahahi gasi i laimoinehi wekiwekilala
po bagibagi wainugogoholahi po manini tapuhi po tapuhi uyahihiyei.
Ma Alugo Woiyawa ani’mbenena i gutagutaya tauhi uyahihi Yaubada a
nugotuhugei.

Tuwiluyagohanita awiyuwa
5 A ibaabani uyahimi dobu wouna apo ta tutuhagaya binei naka

Yaubada tu winoyanoya mi yadena apega hai taniwaga ina welehi
dobuna uyahina. 6Tamogi lawa gehouna apo ina weleya, babana Buka
uyahina i baheya i pa,
‘Yaubada ee, awai binei lawana e nugonugotuhuya?

Ma lawanamoinana iyai po e gagalena iteteya?
7Houga kuku hotana u houna hopuneya, tu winoyanoya u gaboulihi

ma umulina wiwasawasa wotalagaena uyahinei u wotepani.
8Ma ginouli atapuhi u loguna u hounihi po i taniwagehi.’

Yaka a taniwagahi u hinehi apega awai gehouna inamemae. Ma lawana
yohola ega ginouli atapuhi uyahihi ita taniwaga. 9Ma Yesu amaka ta ga-
leya tauna imehopu houga kuku hotana tuwinoyanoya u gaboulihi, ma
umulina a wiwasawasa wotalagaena anai wiyateyatena i tutuhagaya a
wiyuwamaahilageuyahihiyei. NakaYaubadaa lunugotootogouyahita,
matababana Yesu hilage wiyuwana i wialoni ataputa ubeita.

10 Yaubada ginouli magomagouhi i iwawalihi tauna tunawana binei
he memae, uyahinei nugonugona natunatuna ataputa ina weluwinita
tauna a dobu waiwasawasana uyahina, po i linanaya, Yaubada wiyuwa
i hiwoga haleya ata Tu wiluyagohana uyahina, ma naka wiyuwana
uyahinei nugokadidili i tuhagaya. 11 Yesu tauna woiyawa yaka a
wiwoiyawei i wiwoiyaweta uyahinei tauna ma tauta guguni emosi
yaka Yesu ega ita wihinimaya ubeita ma i kawaiwalewalehineta.
12Matababana a baha Amana uyahina i pa,
‘Gowam apowalewalehiu a paliwelehi,

po bolumatahi a wotalagiyem.’
13Ma i bahameme i pa,
‘Yaubada uyahina u witumagana a houni.’
Ma i bahameme i pa,
‘Yaubada logaloga i weleweleumitehi to memae.’

14 Tauta logaloga uyogo ma tala uyahihiyei ta lilawata, ma Yesu gasi i
lilawa hotaya po lawa hinita i wayama i hilahilage. A hilagena uyahinei
Tomodulele i wiyagaya, yaka hilage taniwagana amaka i tuibabaya.

15 Ma hilage matoutana po panipanina uyahinei ata houga atapuhi
uyahihiyei i luyawahita. 16Awihaguhagu ega tuwinoyanoyami yadena
ubeihi ma tauta Abelaham googana ubeita. 17 Yesu i wilawa hota tauta
walewalehina ubeita ipa tauna tu witalaguyaba banei dumana anai
lunugotootogona ina galena itetena imahiyeta, ma Yaubada a bagibagi
uyahina i italaguyaba ipa ata apapoe ina boho halehi. 18Yaka apo tauta
Tomodulele ina laudadanita,ma Yesu ani ludadanahi amaka iwialonihi
uyahinei emoemotana ina haguta.

3
YesuMose i gelagoni

1 Walewalehiu waiwoiyawami, taumi po tau Yaubada e ototugeta
yada binei. Yesu ona inugohiyahiyaweya, po ona kawamoineya babana
tauna ata witumagana tu wituwetuwegena po gasi ata tu witalaguyaba
banei dumana, 2 po a bagibagi Yaubada i weleweleya binei i ileta, naka
pitenana gasi odubonaMose Yaubada a numa uyahina i ileta. 3Ma Yesu
wotalagaebaneina i tuhagaya,maMosewotalagaena ihabulu. Galenahi
mei numa dewadewana babana numana apega hina huneya, ma tu
wogona apo hina huneya, ma Yesu tauna tu wogo. 4 Tu lunuma emosi
po emosi he memae, ma Yaubada tauna ginouli atapuhi tu wiwawalihi.
5MoseYaubadaanuma i iletaya ipa apoYaubadaabaha inapaligeleteya
po amaka i bahena geletehi po tauna mei tu bagibagi. 6 Ma Keliso
Yaubada a u numa i ileta ega mei tauna tu bagibagi ma tauna Yaubada
Natu dumana po a numa tu galena itetena. Tauta Yaubada a numa hota
ma ipa tana inugonugotuhu lagonaanai nugokadidilita poanai kaohata.

Yaubada a bolu tauta apo yohola ta wiyagohina
7Uyahinei AlugoWoiyawa i paliweleta Yaubada i ibaabani i pa,

‘Amalai ipa ponau ona nonoli,
8 ega ipa ona nugonugokapala po mei googami odubona hoi bala-
bala yabayababa

hi laudadaniuma u lugagayo hi ihinigigiyehi.
9Babana bolimamagouhi 40 u hinehi

u bagibagi waipoyahi atapuhi a iatatiyehi
ma googami hi wobahabaha po gasi hi laudadaniu.

10Ubeihi ma a lukamna apapoe, po ega yaka a pa,
“Amakama tauhi hai nugotuhugei hina ineneyabayababa,
babana u tahaya ega hita hanapugehi.”

11Ega yaka a luuyogigiyehi po a paligubahi a pa,
“Apega tau u ani wiyagohina uyahina ona lui mai.” ’

12 Walewalehiu, omi winugonugotuhu ona galena itetehi meka po
apo apapoe ina weluwinimi ma witumagana tahayana ona nehaleya
po ona welupowa ma Yaubada waiyautuna ona meliya haleya. 13 Yaka
geka ‘Amalai’ ona ikadidila memi iyeta emosi po emosi uyahihi, meka
po apo dewa apapoena uyahina ona welupowa ma ona nugokapala.
14 Tauta lolowa ata witumagana Keliso uyahina ta houni, ma apo ata
witumagana ta womomohi yaka houga anani kokoe uyahina, Keliso
mitehi ta kaoha gogona. 15Naka pite Yaubada a baha i pa,
‘Amalai ipa ponau ona nonoli,

ega ona nugonugokapala
pomei googami u lugagayo hi ihinigigiyehi.’

16 Iyawoi Yaubada a baha hi nonoli ma he ihinigigiyeya? Naka
tauhi mei Mose Isipitagei i tahaehi ma hi gelegeletai, bo? 17 Ma tauhi
bolima magouhi 40 u hinehi hai dewa apapoehi bihiyei ma Yaubada i
luuyogigiyehi po hi hilage hoi balabala yabayababa hai apapoe ubeihi.
18 Tauhi hai wiponahahalena binei i paligubahi i pa, ‘Apega tau u ani
wiyagohina uyahina ona lui mai.’ 19 Uyahinei ta galena tuhagaya tauhi
ega hita luilui, babana ega hita witumaganeya.

4
1A baha piko ubeita yohola ememae, naka i pa, ‘Tauna anani wiyago-

hina uyahina apo ta lui nae.’ Yaka ipa ta matouta duma meka po apo
gehouta ta peu ma apega ta tuhagaya. 2 Babana tuwega dewadewana
i weleweleta tauhi odubona i welehi ma tuwegana ega ita haguhi ba-
bana hi nonoli ma ega hita witumaganeya. 3Ma tauta tu witumagana
wiyagohinaamaka ta tuhagaya,ma tauhiodubohi egahita tuhagayamei
Yaubada i pa,
‘A luuyogigiyehi po a paligubahi a pa,
“Apega tau u ani wiyagohina uyahina ona lui mai.” ’
Yaubada a wiyagohina e memae, babana hipuli atapuna i wiwawali po
i kokoe ma i wiyagohina. 4Ma iyeta i iyagohineya binei Buka amaka i
baheya i pa,
‘Yaubada iyeta wisebenina uyahina
a bagibagi atapuna uyahinei i wiyagohina.’
5Uyahinei geka bahana binei ma tana inugonugotuhu, ‘Apega tau u ani
wiyagohina uyahina ona lui mai.’

6 Geka hougana Ani wiyagohina e memae ma ega hita maga ma hi
tuhagaya. Odubona tauhi Mose a houga uyahina tuwega hi nonoli ma
ega hita wiponawogogeya yaka ega hita tuhagaya. 7Mose i hilage, ma
u mulina Yaubada gaogao wouna i houni po lawa uyahina wiyagohina
hina tuhagaya, uyahineimaYaubadanugohanahanapuDawita iweleya
po Dawita Yaubada a baha i bahebaheya i pa,
‘Amalai ipa ponau ona nonoli,

ega ipa ona nugonugokapala.’
8Ma Yaubada wiyagohina i bahebaheya Yosuwa a bolu mitehi ega hita
tuhagaya, uyahinei Yaubada i inugotuhu nonogogeya ipa apo yohola
wiyagohina ta tuhagaya, yaka ‘Amalai’ binei i ibaabani. 9Uyahinei tauta
Yaubada a lawa ata wiyagohina e memae, ma wiyagohinana dalabu
wiyagohinana naka pitenana. 10 Apo inapa Yaubada a wiyagohina ta
tuhagaya naka tauta ata bagibagi uyahinei ta iyagohina naka pitenana
gasi Yaubada lolowa a bagibagi uyahinei i wiyagohina. 11 Uyahinei
ta wileta kadidili po wiyagohina ta tuhagaya ma ega iyai gehouna ina
iponahahalenamekapo apo inapeupomei odubona tauhi hi pipeupite.

12Yaubada a baha lauyagohanana i kadidili duma pomei kwasikwasi
menana luwaga a kamapo nugonugota ina tupanagili po u hineta nugo-
tuhu po dewa laugowagowadahi he memae ina tonahi. 13Matababana
Yaubada u matana ginouli atapuhi i iwawalihi, ega awai gehouna ita
megowada, atapuhi hi lugelegeletehi. Tauna uyahina apo ata bagibagi
atapuhi ta wibenabenama.

Yesu ata tuwitalaguyaba baneina

14 Ata tu witalaguyaba baneina e memae, Yesu Yaubada Natuna,
amaka i gae hoi yada yaka tauna uyahina ata witumagana ta woomo-
mota kadidiliyeya.

15 Tu witalaguyaba gehouhi ega hita lunugotootogogeta ata tapiya
ubeihi, ma Yesu ata witai i hanapugehi yaka i lunugotootogogeta, ba-
bana lolowa hoi hipuli Tomodulele a ludadana atapuhi i tuhagahi, mei
tauta gasi amaka ta tutuhagahi, ma Yesu ega kikina awai gehouna
ita powaya. 16 Uyahinei ta nugomotu ma ta lui nae ata wasawasa
uyahina po ta laupali Tu lunugotootogogeta uyahina yaka apo ata witai
uyahihiyei ina lunugotootogogeta ma ina haguta.

5
1 Tu witalaguyaba balubaluhi Yaubada i winaganihi lawa u hayahi

ma i hounihi po tauna umatana hi italaguyaba lawa hai apapoe ubeihi.
2 I linanaya tu witalaguyabahi hina nugodewa tu winugoneina po
tu welupowa uyahihi, babana tu witalaguyabahi tauhi lawa po anai
tapiyahi. 3Uyahinei hi italaguyaba Yaubada uyahina tauhi hai apapoe
ubeihi po gasi lawamagomagouhi hai apapoe ubeihi.

4 Ega emoemotana po iyai tauna a winugonugotuhugei ina wita-
laguyaba Yaubada tauna a otugei, mei odubona Alona Yaubada i
otugeya. 5 Naka pitenana Keliso ega tauna ita wohepa meya po ata tu
witalaguyabawaiwasawasanama Yaubada i winagani po i paliweleya i
pa,
‘Tam natuwe.

Amalai a kawainatunem.’
6Ma Yaubada a baha wiluwagana i pa,
‘Tam omwitalaguyabamemewahagana

mei lolowaMekisadeki.’
7HouganaYesuhoihipuli iwilawahotapo imemaeanai tounapoanai

diligwegwena i laupali Amana uyahina, babana tauna emoemotana po
ina haloya hilage uyahinei. Ma Amanana a lupali i nonoli a wiyateyate
imahi binei. 8 Hawena tauna Yaubada Natuna, ma tamogi wiyuwa i
wialonima i’mtaibagibagi po i wiponawogo imahi, 9po a dumalugei ipa
tawiponawogogeya luyagohanamemewahaganauyahinei ta tuhagaya,
10 babana Yaubada i houna kahaya po i witalaguyaba wahaga mei
lolowaMekisadeki.

Yaubada ega tana ihinigigiyeya
11 Geka ginoulihi ubeihi naka baha hi maga duma he memae ma

nugonugou ipa uyahimi a bahehi ma ega emoemotana babana o win-
ugoneina. 12 Geka hougana ega emoemotami po lawa gehouhi ona
wiatatiyehi, matababana Yaubada tuwegana a baha dumana ega ota
hanapugena imahiyeya, uyahinei tauyai yohola to iatatiyemi. Taumi
gugu tunawana i linanamimayaniyanikapakapalanaegaemoemotami.
13Uyahinei taumi mei logaloga. Yaubada a mae dumadumaluna ega u
nugonugomi ita lugiigila imahiyeya yaka wiatatiyana hegoyahi uyahi-
hiyei to iani tahaemi. 14Ma iyawoi hi inugomagula naka tauhi yaniyani
kapakapalana tu anina, babana nugonugohi amaka hi lugiigilihi po
emoemotahi hina wikaha awai dewadewanama awai apapoena.

6
1Wiatatiyana tahatahayana Keliso binei amaka o nonolihi po o hana-

pugehi yaka ta wohouna. Ta wohouna ma nugotuhu wouna Keliso
binei tana inugonugotuhu po ta winugomagula. Wiatatiyanahi amaka
o nonolihi po o hanapugehi, ma ega ipa ta lailugo mehi. Geka ginoulihi
naka ata dewa apapoehi ata ani hilage ta wihinigigiyehi ma Yaubada
uyahina ta witumagana, 2 bapatiso ma wotepana wiatatiyanahi ma tu
hilahilage hai towolo meme, ma apapoe wimihana wiyuwa ega sigana.
Geka wiatatiyanahi amaka o hanapugehi. 3 Yaka nugotuhu wouhi
luwitanahi a iatatiyemi naka Yaubada u gaogao i weleu.

4 Babana iyawoi lolowa Yaubada binei nugonugohi i lugiigili po
ani’mbenena yadei hiwayamaAlugoWoiyawahiwaya, 5maYaubada a
bahamayanahiwaya po a kadidili houga e nenei bineimayanahiwaya,
6 apo hina wihinigigiyeya ega emoemotana po hina nugobui meme,
babana tauhi hai dewagei YaubadaNatuna he itakenameyama gowana
he lauguyoguyougeya lawa umatahi.

7 Tano ta nugotuhuya. Inapa gadiwewe ma kabudala apo hipuli
ina laiwouya, ma yaniyani hina gwauyala po hina ludede imahi, po
gasi tanona taniwagana anai kaohana, babana hipulina Yaubada i
kawaidewedeweya. 8 Ma inapa hipulina uyahina hiyamoni po don-
adona hina lahahi, yaka nugote apo hipulina ina paligubaya po omapu
ina linanaya.

9 U lawa, u bahahi geka a ipaliwelena hota ma bimiyei a inugonu-
gotuhu ipa ega ona ihinigigiyeya ma omi luyagohana anona apo ina
lugeleteya. 10 Yaubada a taniwaga uyahimi i dumalu uyahinei omi
wihaguhagu po omi lunugotootogo Yaubada a lawa uyahihi babana
tauna o lauhogaleya houga hi kokoe po houga geka uyahihi apega ina
winugoguluwihi. 11 Uyahinei a luhogaleya ipa emosi po emosi ona
wileta po ona ihaguhagu yaka omi witumagana anona atapuna houga
he nenei uyahihi ona tuhagahi. 12 Ega ona lauupudoodola ma tauyai
ona witutupoganeiyai, babana anai omtaibagibagiyai to itumagana ipa
Yaubada ginouli i palipaliwitumaganehi ta winihi.

Yaubada a baha i dumalu
13 Yaubada odubona tunawana gowanei i baha gwala Abelaham

uyahina, matababana ega iyai gehouna gowana ita lata lagona po
uyahinei ita bahabaha gwala. 14 Ma a baha gwalana gegeka, ‘Apo a
kawakawaidewedewem a siga natunatum hina maga.’ 15 Abelaham
i’mtaibagibagi yaka bahapikona anona i tuhagaya.

16 Inapa tauta lawa gegedumana gowanei ta bahabaha gwala ipa
lawa hina kawamoineta. 17 Yaubada a luhogala ipa a baha tauta ina
wiatatiyeta po awai i bahabaha pikogeya uyahita apo yohola ta tuha-
gaya, po apega nugonugona ina buimehi, uyahinei tauna gowanei i
baha gwala. 18 Uyahinei ginouli kadikadidilihi luwaga hi mewahaga
naka Yaubada a bahapikoma a bahagwala, uyahinei apo ta hanapugeya
Yaubada ega houga gehouna ita koyama. Ega yaka tauta Yaubada
uyahina amaka ta lowo nae po i wiluyagohanita, yaka ta nugokadidili
ma a bahapikona uyahita ta nugotuhu lagoneya. 19 Ata winugonugo-
tuhu lagona mei yogona kadikadidilina alugota binei, po uyahinei apo
libulibu ta luloloya ma ta lui Yaubada umatana. 20Noka hotanana Yesu

amaka ubeita i lui tahaya, po tauna ata tu witalaguyaba baneina po
memewahagana tauta ubeita naka pitenanamei lolowaMekisadeki.

7
Mekisadeki tu witalaguyaba

1Mekisadeki mi Salem hai Wasawasa ma Yaubada Gegewahagana a
tuwitalaguyaba. Hougana Abelaham i igawiya nae po tanitaniwaga hai
bolu atapuhi i uni pahihimanakahouganaAbelaham i gunagunawileya
po Mekisadeki mitehi hi witutuhaga. Ma Mekisadekina Abelaham i
lunugodewedeweya. 2 Ega yaka Abelaham a gawiya gapolana tupona
Mekisadeki i weleya.* (Mekisadeki gowana a bui, Wasawasa Dumad-
umaluna. Ma a dobu gowana Salem a bui, dumola, yaka tauna gasi,
Dumola Wasawasana.) 3 Mekisadeki ega amana po ega hinana, ega
meka a guguni gehounamei gasi ega a houga guni po ega a houga hilage
po galenana mei Yaubada Natuna i witalaguyaba wahaga Yaubada
uyahina.

4 Baha dumana Mekisadeki bada baneina gehouna yaka Abelaham
i gelagoni, babana Abelaham a gawiya gapolana tupona Mekisadeki
i weleya. 5 Mi Isalaela atapuhi naka Abelaham googana ma hai tu
witalaguyaba naka Libai gugunina uyahinei po mi Isalaela hai ombe-
nena hi welewelehi, babana Libai gugunina hai taniwaga i memae
ombenena tamana mi Isalaela uyahihiyei. 6 Ma Mekisadeki tauna
ega Libai gugunina ma tamogi a lunugodewadewa binei Abelaham a
gapola tupona i waya. Naka hougana Mekisadeki a kawaidewadewa
Abelaham i waya. Lolowa Yaubada a paliwitumagana Abelaham i
tuhagaya 7 tamogi Mekisadeki Abelaham i gelagoni, babana tauhi iya-
woi gowahi baneihi he launugodewadewa lawa gowahi hopuhopuhi
uyahihi. 8 Tu witalaguyaba ombenena hi tamitamihi, ma yohola apo
hina hilage, ma Mekisadeki Abelaham a ombenena i wiwaya tauna
memewahagana. 9 Ma Libai gasi, tauna lawa hai ombenena tu win-
ina, Mekisadeki ani’mbenena i weleya. 10 Babana Libai Abelaham
gogana ma hougana Abelaham ombenena Mekisadeki i weleweleya
tauna Abelaham u koibana i memae.

11 Libai googana tauhi hai bagibagi Yaubada a lugagayo tauhi mi
Isalaela he iatatiyehi. Ma lugagayona ega emoemotana inawidumaluhi,
uyahinei hai luhogala ipa tu witalaguyaba wouna gehouna po ina
lidumaluhi. Po tauna mei Mekisadeki ma ega ipa mei Libai gugunina.
12 Inapa tu witalaguyaba ta buinihi yaka apo gasi lugagayo ta buinihi.
13 Ginouli geka ata Guyau Keliso binei hi ibaabaniyeya naka tauna ata
tu witalaguyaba wouna. Tauna ega Libai a gugunigei ita nei ma Yuda
a gugunigei i nei. 14 Ta hanapugeya ega iyai gehouna Yuda a gugunigei
hoi ani witalaguyaba hita wobagibagi. Ma tauhi ega Mose a lugagayo
uyahinei palihalena hita tuhagaya po ipa hina italaguyaba.

15 Uyahinei ta gagalena tuhagaya ata tu witalaguyaba wouna i
gelegeletai tauna mei Mekisadeki. 16 Ega Mose a lugagayogei ita wita-
laguyaba, babana tauna ega Libai a gugunigei ita nei, ma tamogi yautu
meme tuwetuweneina a wipoyagei i nei. 17 Tauna binei ma Buka i
bahebaheya i pa,
‘Tam unawitalaguyaba wahaga,
* 7:2: Abelaham a gota magouna 10ma emosi uyahinei i’mbenena.

pomei lolowaMekisadeki.’
18 Mose a lugagayo ta wihinigigiyeya babana i tapiya po ega emoe-

motana 19 ina lidumaluta. Ma witumagana wouna po dewadewana i
gelegeleta, ta witumaganeya po Yaubada umatana ta liya nae.

20Ma Yaubada lolowa Keliso a witalaguyaba binei i baha gwala. Ma
tuwitalaguyaba gehouhi Yaubada a bahagwala ega hita tuhagaya. 21Ma
Yesu tunawana binei Yaubada a Buka i baha i pa,
‘Guyau amaka i baha gwala

apega nugonugona ina buiya naka:
“Apo una witalaguyaba wahaga.” ’
22 Geka bahagwalana binei Yesu a wiwogatala wouna ta hanapugena
imahiyeya, babana wiwogatala odubona i haki haleya.

23 Odubona tu witalaguyaba tahatahayahi hapa po hapa hai bolu
uyahihi hi memae po hi hilahilage, ma wouhi iyawehi hi pelipelihi.
24Ma Yesu tauna i witalaguyaba wahaga uyahinei ega iyawena pelina.
25 Yesu tauna emoemotana apo houga atapuna ina lauyawahita, apo
inapa Yesu a tahayagei ta liyaliya nae Yaubada umatana, babana tauna
memewahagana po houga magomagouna ubeita e laupali Yaubada
uyahina.

26 Yesu i linana dumaya yaka tauta ubeita ata tu witalaguyaba
baneina, babana tauna woiyawa po yeuyeu po a dewa hi dewadewa
duma, po ega mei tauta tu apapoe, uyahinei Yaubada Yesu i wohepaya
po yada tu miyenahi i lagonihi. 27Ma tu witalaguyaba hai tanitaniwaga
iyeta emosi po emosi hi italaguyaba Yaubada uyahina tauhi hai apapoe
ubeihi, ma apoma lawa gehouhi ubeihi. Ma Yesu mala emosi hota
hinina i palihaleya po i witalaguyabena meya Yaubada uyahina tauta
ubeita. 28 Yaka hapa tahatahayahi uyahihi Mose a lugagayogei lawa
anai apapoenihi ma hi witutalaguyaba baneihi, ma muliyei Yaubada a
bahagwala uyahinei tauna Natuna i itowoli ega a apapoe awai.

8
Wiwogatala wouna amaka i geleta

1 U baha anona gegeka, ata tu witalaguyaba baneina e memae
geka hougana Yaubada waiwasawasana anani mae gegena u awala
hinebawana e tugutugula. 2 Ma tauna tu witalaguyaba numa wai-
woiyawa dumana uyahina. Numana lawa ega hita wogoya ma Guyau
tauna i wogoya.

3 Hoi hipuli tu witalaguyaba atapuhi hai bagibagi ani’mbenena apo
talaguyabana Yaubada hina weleya, yaka ata tu witalaguyaba wouna
tauna gasi apo ani’mbenena Yaubada ina weleya. 4 Ma tauna itapa
hoi hipuli ita memae apega ita witutalaguyaba, matababana tu wita-
laguyaba hi maga duma ma he memae po houga magomagouna he
italaguyaba, mei Mose a lugagayo i bahebaheya pite. 5Ma hai bagibagi
numa dalabu u hinena. Ma hoi hipuli numa dalabuna naka tautau
hota ma numa dalabu dumana hoi yada e memae. Babana Mose numa
dalabu tahatahayana i wogowogoya nakawaimulinama YaubadaMose
i paliweleya i pa, ‘Mose, una nugotuhuya numa galenana atapuna u
oya a iatatiyem, atapuna una witutupoganeya po u numa dalabu una
wogoya.’ 6 Geka hougana Keliso a bagibagi hoi yada tu witalaguyaba
hai bagibagi i gelagonihi, mei Yaubada a wogatala wouna tauta lawa

mitehi,wogatalaodubona ihaki lagoni. Babanapaliwitumaganawouna
paliwitumagana odubona i haki lagoni.

7 Itapa wogatala odubona lawa atapuhi ita haguhaguhi, apega tata
geno wogatala wouna uyahina. 8 Odubona Yaubada i hanapugeya mi
Isalaela hai dewa ega hita dewadewa uyahinei ubeihi i pa,
‘Iyeta he nenei uyahihi wogatala wouna apo a houni

mi Isalaela pomi Yudeya ubeihi.
9Wogatala a huhouni egamei wogatala odubona googami a welehi

po Isipitagei a tahaehi ma hi hopu
po hi nenae hai dobu dumana uyahina.

Ma uwiwogatala a huhouni uyahina ega hita meidaodao,
yaka ega ata genogehi.’

10Guyau i baha i pa,
‘Apo yohola u wiwogatala wounami Isalaela a welehi.

Ma apo u nugonugohi u lugagayo a gilumi
po hina hanapugeu tau hai Yaubada

ma tauhi u lawa.
11Po apega hai lawa po walewalehihi hina iatatiyehi

po hina pa, “Yaubada ona hanapugeya,”
matababana atapuhi apo hina hanapugeu,

tauhi gowahi baneihi po gasi lawa yabayababa.
12Ma hai welupowa binei a paligigilihi

po hai apapoe a winugoguluwihi.’
13 Yaubada wiwogatala wouna binei i ibaabani babana wogatala
odubona i tapiya po kikinama ina yababa.

9
Numa dalabu binei

1 Wiwogatala odubona u hinena lugagayo hi maga duma hi memae
tapalolo binei, ma numa waiwoiyawana hoi hipuli binei. 2Ma numana
gamogamo opihi uyahihiyei hi dewaya po i kokoe, ma hi babanoya
luwageya, po babanoya tahatahayana hi wigowaya hi pa, ‘Numahine
waiwoiyawana,’ ponokahosi lampaani hounahimapata emosi, patana
uyahina palawa hi huhouni Yaubada umatana. 3Mababanoyawiluwa-
gana u hine dumana hi libutomgeya po hi pa, ‘Numahine waiwoiyawa
dumana,’ 4 po noka hosi dadi ani’mapu i memae, ma ani’mapuna gole
uyahinei hi dewaya, ma lugagayo dedewagana i memae naka gole
uyahinei hi humaya, ma dedewagana u hinena gaeba gole i memae, ma
gaebana u hinena mana i memae. Ma gasi dedewagana u hinena Alona
a digona, lolowa i lahaya po i linapinapi, po Yaubada a lugagayo gaima
uyahihi i gilugilumihi hi memae. 5Naka Yaubada anani mae lawa hai
ani lunugotootogo. Ma dedewagana u tepana tu winoyanoya luwaga
waiwasawasahi hi dewahi po dedewagana hi iloguloguya. Ma apega
ginouli ubeihi a wibaabani duma.

6 Geka ginoulihi atapuhi hi dewahi po hi kokoe ma tu witalaguyaba
hi lui po numa dalabuna u hinena hai bagibagi hi dewadewahi. 7 Ma
numahine waiwoiyawa dumana tu witalaguyaba baneina tunawana
u hinena i luilui. Bolima emosi u hinena mala emosi hota i luiluiya.
Ma a lui hougana tala i waya po i italaguyaba Yaubada uyahina

tauna a apapoe binei po lawa magomagouhi hai apapoe ubeihi ta-
mogi ega hita galena tuhagahi. 8 Geka ani galena uyahinei Alugo
Woiyawa i wiatatiyeta ega iyai gehouna emoemotana numahine wai-
woiyawa dumana ina luiya mehougana numa woiyawa tahatahayana
i towotowolo pite. 9Nakawekiwekilala geka hougana binei po uyahinei
ta galena tuhagaya ani’mbenenahi po talaguyabahi uyahihiyei apega
nugoyeuyeu ta tuhagaya. 10 Babana ginoulihi lugagayohi aniani po
umauma po yeuyeu binei, naka wekiwekilala hota po apo hina kokoe
hougana Yaubada anohi ina wogeletehi.

11 Keliso tauna Tu witalaguyaba baneina uyahinei mae dewadewa
dumana i weleta apoma numa dalabu dumana i luiya, ma numana
gasi numa waiwoiyawa dumana ega hoi hipuli lawa hita dewaya.
12Numahinena waiwoiyawa dumana uyahina i luilui mala emosi hota
naka anai witalaguyabana. Ma tala ega gamogamo talahi bo goti bo
bulumakau habuluhi talahi, ma tauna tala galinei yaka nugoyeuyeu
memewahagana ta tuhagaya tauna uyahinei. 13 Inapa ginouli gobugob-
una ta wodadani po hinita ta wigobuya, ma goti talana bo bulumakau
talana uyahinei ta luliliyena meta bo bulumakau wawinena ta apuya
po uyahinei ta witalaguyaba Yaubada uyahina naka hinita liyeuyeuna
binei. 14 Ma Keliso talana i yeuyeu lagona, po nugonugota gobuhi
i liyeuyeuhi po ipa Yaubada Lauyagohanana a bagibagi ta dewaya.
Babana Alugo Memewahagana Keliso i haguya po tauna mei gamog-
amo galenana wodewadewana, uyahinei tauna i witalaguyabenameya
Yaubada uyahina po i hilage tauta ubeita.

15Uyahinei Keliso wiwogatala wouna i neneiyai ipa tauta i iototugeta
apo ina weluwinita po yautu memewahagana i palipaliwitumaganeya
inaweleta. Matababana tauta lugagayo tahatahayana ta tulagoni po ipa
ta hilage, ma Keliso ubeita i hilahilage ipa ina wimiheta.

16 O hanapugeya odubona iyai woga i talatahaeya ipa apo ina hi-
lahilage binei naka a gapola atapuhi hina gutahi. Yaka a hilage u
mulina a guguni hi wootagoya. 17 Ma itapa yohola a yautuna apega
wogatala hita wotagoya. Ma inapa ina hilage apo wogatala ina kadidili
po hina wotagoya. 18 Naka pitenana wogatala tahatahayana Mose
uyahinei, gamogamohi laihilagenihi,ma talahi uyahihiyei haiwogatala
hi laidumaluya. 19 Babana lugagayo atapuhi amaka Mose i bahehi
lawa uyahihi, ega yaka bulumakaumuhomuhohi talahi, goila mitehi hi
wilawilaya i waya, ma sipi apalana kayakayana i waya, po hiyamoni
gowanahisopabelanei i lauliligeyamagoilama tala hinenagei hi geletai
po lawa atapuhi ma lugagayo bukana i lautepohi. 20Ma Mose i baha i
pa, ‘Yaubada awiwogatala bimiyei i huhounihi a laiwawali geka talana,
yaka ona iponawogogeya.’ 21Mei gasi numa dalabu anai gapolana tala
uyahinei i lautepohi. 22Mose a lugagayo i huhouni, ipa tala uyahinei apo
ginouli magomagouhi hina yeuyeu. Ma dewa apapoena ani liyeuyeuna
tala uyahinei, ma apo tala ega ina kololo tahaya, ega meka gasi tahaya
gehouna ita memae paligigila binei.

Keliso a hilage binei
23 Numa dalabu gapolahi hoi yada he memae ma wekiwekilalahi

hoi hipuli Mose i dewahi po gamogamo talahi i italaguyabehi Yaubada
uyahina po i laiyeuyeuhi. Ma ginouli yadei i lainanahi aniwitalaguyaba
dewadewa dumana. 24 Matababana Keliso ega ita lui numa woiyawa

wogowogona uyahina, naka numana wekiwekilala hota, ma tamogi i
lui hoi yada po Yaubada u matana e memae ma e ihaguhagu uyahita.
25Keliso apega houga magomagouna ina italaguyabena meya Yaubada
uyahina, po ega mei tu witalaguyaba hai taniwaga baneina bolima
emosi po emosi numahine waiwoiyawa dumana u hinena i luilui ma
tala i italaguyabeya, naka talana ega tauna talana dumana. 26 Itapa
Keliso a bagibagi mei tauhi tu witalaguyaba hai tanitaniwaga, apo ita
hilahilage gawagawata hipuli i wawali uyahinei ma i nei po amalai.
Ma tamogi mala emosi hota houga anani kokoe uyahina lawa ataputa
ubeita i witalaguyabena meya ipa dewa apapoehi ina houna liyehi.
27 Tauta lawa ata taniwaga e memae ipa mala emosi hota apo ta hilage
apoma libahibahi ta wialoni. 28 Mei gasi Keliso mala emosi hota i
witalaguyabena meya po i hilage ataputa ita dewa apapoehi i boho
halehi. Apo ina laugeletenameyaega ipa inahilagememeapapoeubeihi
ma tamogi ta iotonaneya ipa ina luyawahita.

10
1 Yohola apo ani kaoha dumana ina geletai uyahita ma Mose a luga-

gayo naka tautau hota ma ega ani kaoha dumana. Mose a lugagayo
ipa bolima po bolima gamogamo hina unihi po Yaubada uyahina hina
italaguyaba ma bagibagihi naka ega emoemotana po ina lidumaluta.
2 Itapa bagibagina hi dewadewaya ita laiyeuyeuta emoemotana apo
mala emosi hota hita dewaya po kamnata hita wodewadewa. Uyahinei
bolima emosi po emosi ega hita dewadewa gawagawahi. 3 Babana
bolima emosi po emosi witalaguyabana hai apapoe i laugeleteya po hai
kamna ega hita wodewadewa. 4 Yaka bulumakau ma goti talahi ega
emoemotana po ita apapoe hina liyeuyeuhi.

5 Uyahinei Keliso i nenei hoi hipuli hougana, ma Yaubada uyahina i
baha i pa,
‘Ani’mbenena he italaguyabehi ega uta luhogalehi

yaka hini u weleweleu om bagibagi binei.
6Gamogamo apapuna lawa he italaguyabehi hai apapoe ubeihi ega ita

laikaoham.
7Yaka a bahabaha uyahim a pa,

“A palihalenameu tam Yaubada uyahim,
po om nugotuhu ipa a dewaya
pomei lolowa Buka uyahina hi gilugilumi pite.” ’

8 A bahana ona hanapugena dumaya, ‘Ani’mbenena he italaguyabehi
ega uta luhogalehi ma gamogamo apapuna lawa he italaguyabehi hai
apapoe ubeihi ega ita laikaoham.’ (Geka bagibagi nakaMose a lugagayo
hi wootagohi.) 9 Ega yaka i bahena meya i pa, ‘A palihalena meu
uyahim po om nugotuhu ipa a dewaya.’ Yaka Yaubada naka lugagayo
tahatahayana ipa ina wihaleya ma wouna ina houni. 10Ma Yaubada a
nugotuhu ipa Yesu Keliso hinina ina witalaguyabeya po ina hilage mala
emosi hota po uyahinei wiwoiyawa ta tuhagaya.

11 Tu witalaguyaba magomagouhi numa dalabu uyahina he
towotowolo iyeta emosi po emosi hai witalaguyaba Yaubada he
weleweleya, ma tamogi ega emoemotana po talaguyabahi dewa
apapoehi hina wihalehi. 12Ma Keliso mala emosi hota i witalaguyaba
dewa apapoena binei ma a talaguyabana houga atapuna emoemotana
apo ina wialoni, po a witalaguyabana u mulina Yaubada u awala

hinebawana i tugula. 13 Ma e iotonana houga awai apo a gawiya
Yaubada ina houna hopunehi aena u gaboulina. 14Yaka a witalaguyaba
mala emosi hota ma emoemotana apo houga atapuhi uyahihi ina
iwoiyaweta.

15Alugo Woiyawa e ibaabani uyahita. Guyau a baha i palipaliweleta
Buka u hinena i pa,
16 ‘Apo yohola u wiwogatala wounami Isalaela a welehi,

ma apo u nugonugohi u lugagayo a gilumi.’
17Ma i bahameme i pa,
‘Hai apapoe po hai powa apo a winugoguluwihi.’
18 Uyahinei apega tana italaguyaba ata dewa apapoehi ubeihi, babana
Yaubada amaka i paligigilita.

Tauta ta hagumeta
19Walewalehiu, Yesu talana ubeita i kololo uyahinei apo ta nugoka-

didilima ta lui gae Yaubada anumahinewaiwoiyawadumanauhinena.
20 Geka tahaya wouna yaututa binei. Lolowa numahine waiwoiyawa
dumana matetana hi libulibutomgeya, tamogi Yesu amaka i hoe haleya
tauna hinina a hilage uyahinei, yaka apo ta lui Yaubada uyahina. 21Ma
ata Tu witalaguyaba Gegedumana Yaubada a numa e gagalena iteteya.
22 Uyahinei ta liyaliya nae Yaubada uyahina anai dumaluta po anai
nugokadidilita po anai witumaganata. Apo hinita ta liyeuyeuhi goila
dewadewana uyahinei po nugonugota hina yeuyeu yaka. Babana Yesu
amaka i hiwoga deodeota po ata nugotuhu apapoehi i liyeuyeuhi. 23Ma
Yesu ta womomohi po ta bahena geleteya lawa uyahihi yaka apo ta
towolo kadidili ata witumagana uyahina. Babana tauna i paliwituma-
ganeta yaka apo ina limoineya. 24 I linana dumata ipa tauta ta haguhagu
meta po ta lauhogalena meta po bagibagi dewadewahi apo ta dewahi.
25Ata lawa gehouhi tapalolo omboinana hi winugoguluwi ma tauta ega
ipa ta dewaya po mei hai dewa. Ma houga atapuna tana ikadidili meta
po hougana ta hanapugeya Yesu a gunawilana e tutuliyaliyanita yaka ta
haguhagumeta.

26 Inapa wiatatiyana dumana ta hanapugeya ma apoma ta palipal-
ihaleta dewa apapoena uyahina naka ega witalaguyaba gehouna ita
memae ata dewa apapoena binei. 27 Ma tamogi anai matoutata naka
apo libahibahi ta wialoni po mayau ebebalana apo ina apu pahita naka
Yaubada i dewaya a gawiya ubeihi. 28Odubona apo lawa awai Mose a
lugagayo ina tulagonihi ma tu limoina luwaga bo tonuga a dewa hina
bahena geleteya, apega hina lunugotootogogeya ma ipa hina lihilagena
wahagi. 29Yaka tauta gasi uyahitiyei inapa iyai Yaubada Natuna ina wi-
hinigigiyeyapo talanaatayeuyeubinei iwogawogataleya inakawaigob-
ugobugeya po tu lunugotootogogetaAlugoWoiyawa ina laiuyogigeiya, a
meiha wiyuwa baneina apo ina wialoni Yaubada uyahinei. 30 Babana
amaka ta hanapugeya ata taniwaga baneina i paliweleta i pa, ‘Tau u
taniwaga uyahinei apo tu apapoe a wimihehi wiyuwa uyahinei.’ Ma i
baha meme i pa, ‘Tau omi Guyau yaka taumi u lawa apo a luhetalemi.’
31Uyahinei YaubadaMemewahagana ta lowolowogeyamekapo apo ina
taniwageta.

32 Lolowa Yaubada yayatana o tutuhaga wawali uyahimi ona nugo-
tuhuya, naka omi witai u hinehi o towolo kadidili. 33 Naka hougana
lawa hi paliwihinimayami po hi wihinigigiyemi po ata lawa gehouhi

mitehi wiyuwa hi ialoni taumi o haguhi. 34 Ma ata lawa gehouhi hoi
numa numapani hi huhounihi ubeihi nugonugomi hi wiyuwa. Ma
hougana lawa omi ginouli hi danedanenehi ega ota genogehima tamogi
o kaokaoha babana o hanapugena dumaya naka omi ginouli dewadewa
dumana pomemewahagana hoi yada ememae.

35Uyahinei omiwitumaganaonawomomohihimaegaonanugonugo-
tapiya, babanaapoyoholaomimeihadewadewadumanaona tuhagaya.
36 Yaka on’omtaibagibagi ma Yaubada a nugotuhu ona dewaya po a
paliwitumagana anona ona tuhagaya. 37Babana kikinama
‘Apo ina nei po ina geleta. Apega ina wihinihinibiga.
38Tauhi iyawoi nawa tu dumalu

hai witumagana uyahinei luyagohana dewadewana apo hina tuha-
gaya,

ma inapa hina matouta po hina luhagawilehi Yaubada apega ina likao-
hahi.’

39Ma tauta ega tata luhagawileta po apapoe tata tuhagaya. Kidahima ta
witumagana po alugota hinameimahi.

11
Witumagana binei

1Ata witumagana uyahinei ta nugonugokadidili ipa ata winugonugo-
tuhu lagonahi, ginouli ega tata gagalehi geka apo ta tuhagahi. 2Googata
odubohi hai witumagana uyahinei Yaubada i kawaidewedewehi.

3 Tauta ata witumaganagei ta hanapugeya naka Yaubada i baha po
ginouli atapuhi hi wawala. A wiwawalana ta gagaleya po witumagan-
agei ta hanapugeya Yaubada ginoulihi i wiwawalihima lolowa ega awai
gehouna ita memae.

4 Abele anai witumaganana ma i italaguyaba Yaubada uyahina po
Keini a talaguyaba i haki lagoni. Ma Yaubada i kaoha duma Abele a
witalaguyaba binei po i kawaidumalugeya. Abele amaka i hilage ma
tamogi a witumagana binei e iatatiyana uyahita.

5Enoka awitumagana binei ega ita hilagema a yautuna Yaubada iwi-
haleya po i gae hoi yada,ma a lawa ega hita tuhagaya. Yaubada i bahena
tahaeya i pa, ‘Enoka binei a kaoha duma.’ 6Apo inapa Yaubada uyahina
ega tana itumagana apega ubeita ina kaoha. Inapa nugonugota ta liya
naeYaubadauyahinayaka tawitumaganena tahayeyapoYaubada tauta
ata witumaganagei tu wotagona tauta ina wimiheta.

7 Nowa a witumagana uyahinei Yaubada a baha i nonoli po ipa apo
awai kikina ma ina geleta uyahihi po Yaubada i matouteya yaka wam
baneina i ginouli po a manago mitehi i halohi. Nowa uyahina ma lawa
atapuhi i wiatatiyehi tauhi tu apapoe, ma tauna a witumaganagei i
dumalu Yaubada umatana.

8 Abelaham a witumagana uyahinei Yaubada a otu i wotagoya po a
dobu i nehaleya po i nae u tupo geha ipa a dobu wouna ina biheya.
Uyahinei i wotowolo po i nenaema ega ita hanapugeyameka tuponana
uyahina e nenae. 9Ma a witumaganagei tupo i palipaliwitumaganeya
uyahina a manago Isako ma Yakobo mitehi hi mae, amaka mei hewa-
hewapohainumagamogamoopihi uyahihiyei himemewelawelaunae.
Yaubada dobuna i palipaliwitumaganeya uyahina ipa apo Abelaham
dobu ina mimiyeya ina nae po natunatuna hai dobu. 10Ma Abelaham

i nugotuhu wahagi ipa dobu kadikadidilina Yaubada a nugotuhugei i
iwawali uyahina apo ina lui ma dobuna apeega ina yababa.

11 Abelaham agona gowana Sela, ma Sela amaka i wikaihale ma
Abelaham iwibada tamogimaawitumaganabinei hinina i kadikadidili,
yaka natuna hi koibeya babana Yaubada a bahapiko i witumaganeya.
12 Uyahinei Abelaham amaka i wibada po ipa kikina ma ina hilage,
tamogi tauna uyahinei bolu banei dumana i geleta po hai maga mei
ubonama niha bubuna naka pitenana.

13Geka tu witumaganahi hi hilahilage paliwitumagana anona yohola
ega hita galeya. Uheiya hi towolo hai witumagana uyahinei ma hi
galena niyeya po binei ma hi imaamala, yaka tauhi tunawahi ma hi
kawaihewehewena mehi hipuli geka uyahina po hi pa, ‘Geka hipulina
ega ata dobu dumana.’ 14 Geka pite lawa hai wibaabani naka he pali-
paligeletena mehi ipa tauhi hai dobu dumana he bibiheya. 15Ma tauhi
hai dobu amaka hi nehaleya, po ega binei hita inugonugotuhu inapa
nugonugohi po hina gunawelena mehi emoemotana tahaya hina beiha
po hina geleta meme. 16 Tamogi ega nugonugohi ipa hina gunawilehi
babanayadahi luhogaleyadobudewadewadumana. UyahineiYaubada
apega inawihinimaehi babana tauhi a lawa po ubeihi hai dobu amaka i
wononogogeya.

17 Abelaham a witumagana binei ma ludadana i tuhagaya Yaubada
uyahinei po natuna dumana Isako ipa ina witalaguyabeya Yaubada
uyahina. 18 Yaubada lolowa Abelaham uyahina i baha piko i pa, ‘Isako
uyahinei apo bolu baneina ina geletai,’ ma Abelaham natuna i paliha-
leya po ipa ina hilage. 19Babana Abelaham amaka i hanapugeya ipa tu
hilahilage Yaubada emoemotana apo ina witowolomehi, ma ani galena
hota yaka natuna hilage uyahinei i wimeya.

20 Isako a witumagana uyahinei natunatuna Yakobo ma Isowa
Yaubada a kawaidewadewa i paliwelehi.

21 Yakobo kikina ma ipa ina hilage yaka a digona i waya po i towolo
ma i wotalagae. Ma a witumagana uyahinei googana naka Yosepa
natunatuna hai kawaidewadewa emosi po emosi i baheya.

22 Yosepa a bolima anani kokoe uyahina a witumagana uyahinei mi
Isalaela hai hopu Isipita uyahinei i paliwelena tahaehi, ma a kokowaga
binei i paliwelehi.

23 Hougana Mose hi guni po amana ma hinana hai witumagana
uyahinei hi houna gowadi po wamahiya tonuga u hinehi i memae,
babana tewelana galenana i dewadewa duma po Wasawasa Pelo a
taniwaga ega hita matuteya.

24Mose iwilawabaanai awitumaganauyahinei eganugonugona lawa
hina pa, ‘Mose Pelo gogana,’ babana Pelo natuna wawinena Mosena i
wilataya po uyahinei ma i kawainatuneya. 25 Uyahinei Mose apapoe
ani kaohana i nehaleya po i nae houga kuku hotana ipa Yaubada a lawa
mitehi witai hina tutuhagaya. 26 Ega ita luhogaleya hipuli wasawasana
Isipita u hinena ma Keliso binei wihinimaya i wialoni babana amaka
i hanapugeya ipa apo yohola maiha dewadewana ina tuhagaya. 27 A
witumagana uyahinei Pelo tu wasawasa a uyogigai ega ita matuteya
ma Isipita i nehaleya ma i’mtaibagibagi babana Yaubada matanei ega
ita galeya ma a witumagana uyahinei i galeya. 28 Ma a witumagana
uyahineiWelulagona tolehana i dewaya pomi Isalaela tala uyahinei hai

numa hi wololohi po ipa tutuwoga tu lihilagenihi ega uyahihi ina lui po
ina laihilagenihi.

29 Bolu naka hai witumagana uyahinei Boga Kayakayana hi
damadamani mei hipuli hayahayanei hina nenae ma mi Isipita hi
wotagohi po ipa hina witutupoganehi po ega emoemotahi ma atapuhi
hi yoli.

30 Ma hougana tauhi Yeliko hi wiiwileya iyeta magouna 7 ma hai
witumagana uyahinei gali baneina i guli ma hi lui 31 po lawa atapuna
hi uni pahihi hai wiponahahalena binei. Ma tu matamaga gowana
Lehaba ega hita uni babana wawinena anai witumaganana, Yosuwa a
tu wiluluwona luwaga Lehaba i kaohehi.

32 Ma apo awai a paliwelemi tu witumagana magomagouhi ubeihi?
Naka Gidiyoni po Balaki po Samsoni po Yepata po Dawita po Samwela
po tu bahapiko atapuhi ega emoemotana po ta hiyawa pahihi. 33 Tauhi
hi witumagana kadidili yaka hai gawiya uyahina hi kadidili duma, po
gasi hai lawa hi taniwagena imahiyehi, ma Yaubada a paliwitumagana
hi tuhagahi po laiyoni hiwinugohegoyahi, 34pomayau ebebalahi hi lata
dumama hi bohohi, po gawiya kwasikwasihi matahi hi wolewolehi, po
hougana hi tapitapiya hi kadidili meme po hoi witona hi kadidili lagona
duma po tu wigawiyehi magomagouhi hi wiyaga pahihi. 35 Wiwine
hai witumagana uyahinei hai lawa hilahilagehi hi wiluyagohana mehi.
Ma lawa gehouhi wiyuwa baneihi hi tuhagahi hai gawiya uyahihiyei
ma hai witumagana binei ega hita nugobui, babana ipa apo yohola
hilage uyahinei hina towolo meme po hai luyagohana hina tuhagahi.
36Gehouhi paliguyaguyau po kodila hi wialonihi ma gehouhi hi panihi
po hoi numa panipani hi huhounihi. 37 Gehouhi gaimagei hi laihila-
genihimagehouhi gadouhihiboliboli halehimagehouhikwasikwasigei
hi talatalaunihi. Ma gehouhi tu widayadayabu gamogamo opihi uyahi-
hiyei hi lauluilui, ma witai u hinehi hi memeyabayababa nae. 38 Geka
hipulina ega ita linanahi yaka lawa hi apapoenihi, po uyahinei ma hoi
balabala yabayababa po oya uyahihi hi neneyabayababa, ma gaima u
duyuwahi po hanahanaga uyahihi hi eneno nae.

39 Ma tu witumaganahi hai witumagana amaka ta nonolihi ma ta-
mogi Yaubada a paliwitumagana anona yohola ega hita tuhagaya.
40Matababana paliwitumaganana wodewadewana anona tauta ubeita
i wononogogeya ipa tauhi ma tauta apo anona ta tuhagaya.

12
Towolomoomota binei

1Uyahinei tauta tuwitumaganaodubohi ata ani galenahimagaduma.
Yaka tauta ipa ginouli witewiteihi ta wihinigigiyehi, ma ta bulili ka-
didili yada tahayana uyahinei, gasi dewa apapoena aebahibahina tawi-
hinigigiyeya tauta uyahitiyei. 2Ma Yesu matatiyei ta galena idumaluya,
babana Yesu tauna ata witumagana a baba po anani kokoe. Hougana
Yesu hoi hipuli imemae i hanapugeya ipa apo yohola ani kaoha baneina
ina tuhagaya uyahinei ma ani take wiyuwana i’mtaibagibagiyeya po
wihinimaya ega ita lowogeya ma a sigana i gae hoi yada po Yaubada u
awala hinebawana e tugutugula. 3 Yesu ipa ona nugotuhuya tu apapoe
hi gawiyeya ma i’mtaibagibagi duma uyahinei taumi gasi ipa naka
pitenana, ega ona laukamna apapoe po gasi ona tapitapiya.

4 Taumi dewa apapoena o igawiyeya, ega lawa talami hita kololo po
hita lihilagenimi. 5NugoteGuyauabahakadikadidilinaowinugoguluwi
tauna i kawainatunemi po i pa,
‘Natuwe, apo hougana Guyau ina laimatainam

ega binei una nugonugotapiya.
6Guyau apo iyai ina luhogaleya po ina kawainatuneya,

yaka emoemotana apo kodila ina tuhagaya.’
7Apo wiyuwa ona ialoni naka Yaubada a wikodikodila uyahimi binei

on’omtaibagibagi, babana amamata atapuhi natunatuhi he kodikodilihi
ipa hina lidumaluhi. Ma tauta Yaubada natunatuna, 8 yaka apo ina
kodikodilita. Ma apo tam iyai Yaubada ega ina kodilim, matababana
ega natuna dumana tam ma tahaya gehouna natuna tam. 9Ona nugo-
tuhuya, hoi hipuli amamata he kodikodilita yaka ta iyateyatehi. Naka
pitenana alugota Amahi hoi yada ta wiyateyateya po tauna uyahinei
apo luyagohana ta tuhagaya. 10Amamata hoi hipuli he kodikodilita hai
winugonugotuhugei he laidumaluta houga kukuna binei, ma Yaubada e
kodikodilita ata hagu binei ipa ta wiwoiyawa pomei tauna. 11Hougana
ata limataina ta ialoni apega ta kaoha,ma tamogi houga enenei uyahina
apo ano dewadewana ta tuhagaya, naka dewadumalu po nugodumola.

12Uyahinei nimami tapitapiyahi ma aetutumi ona wikadidilihi. 13Ma
aemi ani hounana tahayana ona lidumaluya po omi aeapapoe uyahinei
onanenaepoapegaonapipeu,maomiaeapapoehinadewadewameme.

14 Ona wileta kadidili po ona mehinihegoya lawa mitehi, ma ona
wileta kadidili po ona wiwoiyawa, ma inapa iyai ega ina wiwoiyawa
Guyau apega ina galeya. 15Ona galena itete memi po ega iyai gehouna
uyahimiyei Yaubada a lunugotootogo ina hahalena yababaya. Ma ona
galena itete memi meka po apo u hayami lawa gehouhi u nugonu-
gohi mei duhi waigolana, matababana lawa magomagouhi e laipeu-
nihi. 16 Ega ona matamatamaga, ma Yaubada a lunugotootogo ega ona
ihinigigiyeya po mei odubona Isowa. Yaubada a kawaidewadewa i
wihinigigiyeya po i wele damaneya a tewela uyahina yaniyani emosi
hota binei. 17Maona nugotuhuya, houga umulinama Isowa a kawaide-
wadewa nugonei i gae ma i tou duma, ma ega emoemotana po ina
wimeya, babana a tewela amaka i waya.

18 Geka hougana ta nenei Yaubada uyahina ega mei lolowa Mose
mi Isalaela mitehi hi nenae po oya Sainai uyahina ma kamna mayana
hi wiwaya, mayau ebebalana po uguwa wopotopotona, po gahu po
duba baneina 19po himogo gololona, ma lawa ponana hi noonoli oyana
uyahina po himatouta dumamahi laupali ipa ega ponana hina noonola
meya. 20 Babana lugagayo hi noonoli i pa, ‘Ega awai gehouna oya geka
inawodadanima inapagamogamogehouna inanei gekaoyanauyahina
yaka gaima uyahinei ona lihilageni.’ 21 Oya noka a winugolowolowo
bineimaMose tauna i bahenameya i pa, ‘Amatouta dumapo a taatawa.’

22 Tauta tamogi amaka ta nei Saiyoni oyana uyahina, naka Yaubada
Memewahagana a dobu hoi yada gowana Yelusalem wouna, tu winoy-
anoya mi yadena tausana wabihaga he memae ma he kaokaoha mei
toleha uyahina ta kaokaoha pite. 23 Ma amaka ta lui Yaubada a
Natututuwoga a bolu u hinena yaka gowata hoi yada i gilumihi. Ma
amaka ta nei Yaubada tu luhetaleta uyahina po gasi ginouli atapuhi tu
luhetalehi. Ma tauhi alugohi Yaubada e laidumadumaluhi he memae.

24 Ma amaka ta nei Yesu uyahina tauna wogatala wouna i dewaya po
talana i hiwohiwoga haleya tepanei luyagohana ta tuhagayama egamei
Abele talana tauna ani wiyuwa.

25 Uyahinei ona galena itete memi po hoi yada tauna ina ibaabani
uyahita ega ponana ona ihinigigiyeya. Babana odubona lawa gehouhi
hoi hipuli Mose a guguya hi hinigigiyeya po witai hi tuhagaya. Ma geka
hougana Yaubada yadei e lauguguya uyahita, uyahinei ponana inapa
ta wihinigigiyeya apo ani witai banei dumana ta tuhagaya. 26 Lolowa
ponana hipuli i liguhuya, ma geka hougana amaka i baha piko i pa, ‘Apo
yoholahipuli po yada gasi a guhumehimala emosi hota.’ 27Gekabahahi
i bahebahehi matababana ginouli i wawalihi ipa ina guhu dadanihi, po
ginouli ega hita kapakapala hina peu, ma ginouli kapakapalahi hina
towolo wahaga.

28 Yaka Yaubada ta mamali babana taniwaga wouna i weleta po ta
luiluiya apega ina guhu meya. Uyahinei Yaubada anai wimaamalata
ta wootalagiyeya, mei awai e lauhogaleya pite anai wiyateyateta po
anai matoutata. 29Matababana ata Yaubadana mayau ebebalana naka
pitenana.

13
Dewa dewadewana binei

1Houga magomagouna ona lauhogalena memi po mei walewalehimi
o lauhogalehi pite. 2Ma toumana ona kaohehi po ona weluwinihi omi
numa uyahihi pomei odubohi lawa gehouhi toumana hi weluwinihi po
hi gagalena itetehi, toumanahi naka tauhi tuwinoyanoyami yadenama
tamogi ega hita hanapugehi.

3 Omi lawa hoi numa panipani he memae ona nugotuhuhi po ona
haguhi po mei tauhi mitehi hoi numa panipani ona memegogona. Ma
omi lawawiyuwa hi tutuhagahi ona nugotuhuhi po ona haguhi, babana
tauhi lawamei taumi naka pitena.

4 Atapumi tawine lugagayona ona wotagoya po ega ona matamata-
maga, babana tu matamaga po tu wihola yababa Yaubada apo ina
luhetalehi. 5 Ega mone po hipuli a gapola nugomi ina wiwaya, tamogi
ona kaoha labatana awai po awai o tutuhagahi ubeihi, ma ega ginouli
tapuhi po tapuhi ubeihi ona ihigihigili babana Yaubada tauna i baheya i
pa,
‘Apega a winugoguluwimi po a nehalemi, apeega.’
6Uyahinei ta nugomotu duma po tana pa,
‘Guyau tauna u tu hagu,
Yaka apega lawa amatomatoutehi

ega awai gehouna hina dewadewaya uyahiu.’
7Omi tu tahaya ona nugotuhuhi, babana lolowa tauhi Yaubada tuwe-

gana hi welemi ma ona nugotuhuya witumagana anona dewadewana
hi tuhagaya naka binei ma ipa taumi ona witutupoganehi. 8Yesu Keliso
amae odubona po amalai po houga he nenei uyahihi apega ina buinihi.

9Wiatatiyana tapuhipo tapuhi egaonanoonolihi, babananugonugota
amaka hi kadidili Yaubada a lunugotootogo uyahinei ma ega wiyohi
uyahihiyei. Yaniyani wiyohina lawa he wotagoya apega ina widewade-
wahi po ina haguhi. 10 Tauta ata talaguyaba Keliso ma tu witalaguyaba

hoi hipuli numa dalabu uyahina he italaguyaba, ega emoemotahi po
hin’am tauta ita ani witalaguyabana uyahina.

11Mi Yudeya tu witalaguyaba hai taniwaga gamogamo talahi e niyehi
po numahine waiwoiyawa dumana u hinena e italaguyaba apapoe
ubeihi Yaubada uyahina ma u mulina gamogamohi hinihi he niyehi po
dobuna u uputana he apapuhi. 12 Uyahinei Yesu dobuna matetana u
uputanawiyuwa i tuhagayapo ipa talanei a lawa inawiwoiyaweta. 13Po
ipa tauta gasi ta nae Yesu uyahina dobuna u uputana po Yesu mitehi
ta wihinimaya gogona. 14 Matababana hoi hipuli ega dobu gehouna
po ipa uyahina apo ina metuwetuwenai ubeita, uyahinei ipa dobu
memewahagana houga e nenei binei ta bibiheya.

15 Yesu i haguhaguta binei houga magomagouna tana italaguyaba
Yaubada uyahina ata ani’mbenena wotalagaehi baha waianohi uyahi-
hiyei gowana ta wilataya. 16Witalaguyaba gehouhi Yaubada he laikao-
haya naka lawa ta lunugotootogogehi po ata gapola uyahinei ta haguhi.

17 Omi tanitaniwaga ona iponawogogehi ma ona palihalena memi
hai taniwaga uyahina babana he gagalena itetemi, ma houga e nenei
uyahina hai bagibagi binei Yaubada apo ina luhetalehi. Yaka emoe-
motana ipa ona wileta imahi po omi bagibagi ubeihi hina kaohemi ma
ega ipa hina witepahinihinimayami, yaka apo hagu ona wialoni.

18 Ona laupali ubeiyai Yaubada uyahina. Geka hougana to nugo-
tuhuya i dewa hi haki po to luhogaleya ipa apo to dewadewa imahi
houga he nenei uyahihi. 19A baha kadidili uyahimi ipa omi lupaliyei u
tahaya ina dumaluma a gunawilena yagiyagineu.

Wimaamala
20 Yaubada tauna tu nugodumola uyahinei ata Guyau Yesu hilagei i

itowolo meya po Yesuna a tu witumagana tauta ata tu galena itete du-
manapo tauna talanei atawiwogataladewadewanapomemewahagana
i weleta. 21 Ma Yaubada ginouli dewadewahi atapuhi ina welemi ipa
a nugotuhu ona wotago imahiyeya. Yesu Keliso uyahinei Yaubada ina
dewami po ona kaoheya. Ma Keliso ta wotalagiyeya ega a sigasiga.
Moina.

22 Walewalehiu, omi leta kukuna geka a gilumi ma a lupaliyemi ipa
on’omtaibagibagi po u wiatatiyana ona nonoli.

23 A luhogaleya ipa walehita Timoti tuwegana a paliwelemi po ona
hanapugeya hoi numa panipani amaka hi hoe haleya, ma inapa ina
neyagiyaginai uyahiu yaka apomitehi to nehi uyahimi.

24 I wimaamala a himiliyahi tu witumagana atapumi uyahimi ma tu
galena itetehi uyahimi. Mami Itali hai wimaamala hi himili uyahimi.

25Yaubada a lunugotootogo atapumi inamelabenimi.

YAMESA
Wimaamala

1Tau Yamesa, Yaubadama ata Guyau Yesu Keliso hai tu bagibagi.
A talahiyougogemi taumi u lawa gogata Isalaela a gugunimagouna 12

uyahinei o nae po o ihewahewa tupo atapuhi uyahihi.
Hanapu aWitumaganana

2Walewalehiu, houga witai po wiyuwa uyahihi ona kaoha labatana
3 babana ta hanapugeya naka ata witumagana ludadanahi, uyahinei ta
towolo momota. 4Houga magomagouna ona towolo momota a sigana
onawinugomagula imahimaYaubada abagibagi atapuhi emoemotami.
5 Ma apo taumi iyawoi ega nugonugomi hina gunagadagadalihi, yaka
Yaubada uyahina ona lupali po inawelemi, babana tauna ginoulimago-
magouhi i gutahi lawa ataputa uyahita po ata lupali ega ita lauhinigali-
galiyehi. 6A witumaganami ona laupali, ma ega a nugoluwaluwagami.
Tauhi anugoluwaluwagahimahe laupali, galenahimei guletutu togowa
e yoyogehi. 7 Tauhi tu lunugoluwaluwaga apega dewadewa gehouna
hina tuhagaya Guyau uyahinei 8 babana hai dewa atapuna i lugeleteya
tauhi tu wineneyabayababa.

WasawasamaDayadayabu
9 Apo walehita gehouna ina widayadayabu yaka ina kaoha babana

Yaubada amaka i houna geleteya. 10 Tu wigapola ina kaoha, babana
Yaubada amaka i houna hopuneya po lawana i wigalenaya a gapolahi
mei wihiya belahi apo hina kokodila. 11 A houga ega ita dao babana
kabudala apo ina lalani po belana ina kokodila po ina peumaadidigana
ina kokoe. Tu wigapola galenana naka pite, a gapola e ibagibagihi ma
apega inameidaodao.

Apapoe a ludadana
12Apo tauta witai u hinena ta towolo momota yaka ta kaoha, babana

ata meiha dewadewana Yaubada uyahinei apo ta tutuhagaya naka
luyagohana unuhauna dewadewana tu kadidili lawahi Yaubada ina
welehi. Geka Yaubada a paliwitumagana uyahita apo ta luhogaleya
yaka.

13Ma apo tam iyai apapoe a ludadana una tuhagaya yaka ega una in-
ugonugotuhu powa po una pa, ‘Yaubada i ludadaniu.’ Ega emoemotana
Yaubada lawa ina ludadani, babanaYaubadadewaapapoena ega kikina
ita luhogaleya. 14 Tauta ata luhogala apapoena e teinita, 15 po dewa
apapoena e wawala po dewana e lata po hilage uyahita e gelegeleta.

16-17 Walewalehiu, ega ona weluwelupowa. Yaubada yayata i wi-
wawali po ani’mbenena dewadewahi atapuhi uyahinei he nenei, po a
mae apega ina buinihi galenana emosi hota. 18A baha dumadumalunei
i gunita babana a luhogala ipa wawala wouna ina dewaya yaka tauta a
wiwawala tahatahayata.

Nonolama bagibagi
19Walewalehiu, a paliwelemi po ona inugonugotuhu, lawa hai wibaa-

bani ona nonola imahiyehi ma ega ona leelehi apo omi uyogigai ina

lugeleteya. 20 Matababana lawa uyona wogigeina Yaubada a mae du-
madumaluna ega ita linanaya. 21 Yaubada a baha u nugonugomi i ugu-
gohi a nugohopuhopumi ona waya yaka apo luyagohana ona tuhagaya.
Uyahinei omi nugogobu po omi dewa apapoehi ona wihinigigiyehi.

22 Ega ona lautanigana hota tamogi bahana ona wiponawogogeya
babana apo lutanigana yawa yaka ona koyamena memi. 23 Apo lawa
baha ega ina wotagoya, galenana mei hilo i waya po tepana i galeya,
24 ma i’mhoe po i nenae ma tepana galenana nugona i guluwi. 25 Ma
inapa Yaubada amae dewadewana ta galena imahiyeya po tawotagoya
ma ega tana inugoguluwi, yaka apo kaoha palipalihalenana ta wialoni.

26 Apo lawa awai ina baha ina pa, ‘Tau Yaubada a witumaganena
dumaya.’ Ma a baha ega ina galena itetehi tunawana i koyamena
meya po a witumaganana i wiginouli yabayababa. 27 Yaubada Amata
witumagana yeuyeuna ma dumadumaluna i lauhogaleya geegekahi,
higohigoe ma hiwahiwape hai houga witai uyahihi ta haguhi, ma ega
hipuli dewahi ta wootagohi.

2
Dayadayabu ta luhogalehi

1 Walewalehiu, ata Guyau Yesu Keliso wasawasa gegena ta wituma-
ganeya, uyahinei lawaega ona gagalenakahahi. 2Apo lawa luwagahina
lui hoi ani’mboina, gehouna tauna tu waigapola po a kaleko hi yeuyeu
ma a wihiya hi haki. Ma gehouna tauna dayadayabu po a kaleko hi
gobu. 3Hai luwagahi ona galehimaapo tuwaigapola ona luhogaleyama
ona baha ona pa, ‘Geka ani mae dewadewana uyahina una tugula.’ Ma
dayadayabu iyowai apo ina towotowolo bo hoi hipuli ina tugula. 4Geka
dewana ega ita haki babana omi nugotuhuhi apapoe po omiwikaha ega
ita dumalu.

5Walewalehiu, ona lutanigana! Yaubada a winagana tu dayadayabu
hipuli geka uyahihi apo hai witumagana ina lata po hina wiwasawasa
houga he nenei anani taniwaga uyahina hai witumagana binei, mei
i palipaliwitumagana uyahita apo ta luhogaleya yaka. 6 Yaubada tu
dayadayabu iwinaganihima taumiegakikinaotawiyateyatehi. Onanu-
gotuhuya tu waigapola hai dewa, tauhi houga magomagouna taniwaga
witewiteihi uyahihiyei he laigenogenomi, po luhetala hougahi uyahihi
he laibahibahimi. 7 Yesu Keliso gowana dewadewana o igoweya he
palipalidibodibogi.

8MaataGuyaua lugagayobaneidumana ibaheyaaBukauyahina ipa,
‘Lawa u liyaliyam hememae, una luhogalehi po mei tam e lauhogalena
mem.’ Naka dewa dumadumaluna. 9 Inapa lawa ta gagalena kahahi,
naka apapoe babana Yaubada a lugagayo ta tutulagonihi, yaka apo
gouna ta waya. 10 Apo lugagayo emosi hota ta tulagoni yaka lugagayo
atapuna amaka ta tulagoni. 11 Yaubadana emotana i baheya i pa, ‘Ega
ona matamatamaga,’ tauna i baha meme i pa, ‘Ega lawa on’amunugo.’
Apo ega onamatamaga, ma tamogi lawa on’amunugo yaka naka amaka
Yaubada a lugagayo o tulagoni.

12 Yaubada ega ita palihaleta ipa lugagayo dewahi ta wotagohi.
Uyahinei ata wibaabani po ata bagibagi ta woimahi anai palihalenata,
po lawa ta launugotootogehi. 13 Apo lawa ega ta launugotootogogehi
yaka Yaubada a houga luhetala uyahina apega ina lunugotootogogeta.

Ma tu lunugotootogo lawana luhetala iyetana uyahina apeega ina
matouta.

Witumagana a bagibagina
14 Walewalehiu, ega a dumalu gehouna, apo lawa ina baha ina pa,

‘Tau a witumagana,’ ma ega ina ihaguhagu, a witumaganana apo ina
wiginouli yabayababa po apega ina luyagohana. 15 Apo walehita bo
nouta ta galeya, ma ega a kaleko po ega a yam, 16 ma ta baha nae
uyahina tana pa, ‘Yaubada ina melabenim po hinim ina wipoya ma
koibam ina hogoya a galena itete uyahinei,’ ma tulatana hagu ega ta
weleya ata bahana ega anona. 17 Uyahinei apo ta witumagana ma ega
tana ihaguhagu ata witumaganana hilahilagena.

18Apo tulata gehouna ina baha uyahita ina pa, ‘Tau a witumagana.’
Tulatana a baha ta wimiheya tana pa, ‘Tau tu wihaguhagu, po u

wihaguhagu uyahinei u witumagana a woogeleteyama tam iyowai apo
om witumagana galenana ina lugeleteya.’ 19 Tam tu witumagana po u
baheya u pa, ‘Yaubada emosi hota e memae,’ naka baha dumana ma
tamogi alugo apapoehi gasi hi witumaganeya, yaka hi matouta po hi
taatawa.

20 Tam buuwa! Ega uta hanapugeya, apo om witumagana tunawana
ma ega omwihaguhagu yaka omwitumaganana ginouli yabayababa.

21 Gogata Abelaham a bagibagi binei Yaubada i galena idumaluya
babananatuna Isaka ipa inawitalaguyabeya. 22AbelahamYaubada iwi-
tumaganeya uyahinei a baha iwiponawogogeya. Yaka awitumaganana
a bagibagi uyahinei i wogeleteya. 23Yaubada a Buka gilumana i baheya
i pa, ‘Abelaham Yaubada i witumaganeya po a witumagana uyahinei,
Yaubada i galena idumaluya,’ po i baheya i pa, ‘Yaubada tulana.’ 24Yaka
ta hanapugena dumaya ata bagibagi uyahinei apo Yaubada ina galena
idumaluta ma ega ita witumagana tunawana uyahinei.

25 Naka pitenana Lehaba tu matamaga wawinena ma Yosuwa a tu
wiluluwona luwaga i haguhi po tahaya gehounei hi nae. A wihaguhagu
binei Yaubada i galena idumaluya. 26Apo inapa hini u hinena ega yautu
lawana naka hilahilagena. Naka pitenana tu witumagana apo ega ina
wobagibagi lawana a witumagana hilahilagena.

3
Menata a dewa

1Walewalehiu, ega itadewadewa ipaatapumiwiatatiyana luhogalana
uyahimi ina lalata. Meka po apo tauyai taniwaga tu wiatatiya-
nena Yaubada a lugagayo to tulagoni yaka apo ina wigou dumiyai.
2 Magomagouta apapoe uyahina ta pipeu, ma apo lawa awai ega ga-
monei baha apapoena ina geleta yaka, tauna lawa woyeuyeuna yaka
apega hinina ina wibagibagi powaya.

3 Gamogamo gowana hosi ta nugotuhuya, apo gulawa u gamona ta
houni ma ata luhogala ipa meka ina nae naka guluwana uyahinei apo
ta yabiyabiyeya. 4Wam baneina ta nugotuhuya, tauna houga dewade-
wana bo houga wowoli e bulibulili, ma yabiyabi ginouli habuluna ma
emoemotana apo tu luyabiyabi a nugotuhu ina wotagoya. 5 Menata
naka pitenana, naka ginouli habulu dumana ma tamogi baha gegae
apo ina baheya. Ma mayau ebalana naka ginouli habuluna ma tamogi
pitapita baneina ina alahi. 6Mena ginouli apapoe dumana hini atapuna

u hinena po a dewameimayau ebebalana, tauna ginouli magomagouhi
e iapapoenihi. Tauna ata luyagohana tu wiapapoena po hinita atapuna
tu apuna, babana Tomodulele menata e laiebali.

7 Yaubada a wiwawala magomagouhi lawa emoemotata ta
woimalagamihi, hipuli gamogamohi woyahiyahihi atapuhi po
kiu atapuhi, po iyana. 8 Ma lawa menata ega emoemotata po ta
woimalagami, babana baha wigola menata i lihogoya.

9 Gamota uyahinei Amata po ata Guyau ta maamali, ma gamotana
uyahinei tulata ta iapapoeya, tauna galenana mei Yaubada, yaka
Yaubadana ta iapapoeya. 10 Walewalehiu, gamota emosi hota ma
uyahinei baha wotalagaena po baha apapoena he gelegeleta, naka ega
ita dewadewa. 11 Goila huhulana a kamna apega ina buiya po houga
gehouna ina dagiha, ma houga gehouna ina wigola. 12 Walewalehiu,
goila waigolana apega ina buiya po ina wigoila hota. Mei gasi mayau
ugohi kamnahi apega hina buinihi. Mayau galenana mei mabewa, ug-
ona apega piyowi ina houni, ma piyowi ugona apega mabewa uyahina
ina houni.

Yaubada a hanapu Tu hanapugena
13 Apo u hayami lawa awai tu hanahanapu, yaka a hanapuna ina

wogeleteya a mae dewadewana uyahinei, po ina bagibagi anai nugo-
hopuhopuna. 14Apo u nugonugomi omgenagenalili po nugotuhumeme
hinamemae yaka naka apapoe. Uyahinei ega ona koyakoyamenamemi
po ona pa, ‘Tauyai tu hanahanapu.’ 15 Geka nugotuhuhi ega yadei
hita hopu mai; tauhi hipuligei hi nei. Ega Yaubada ita woogeletehi ma
Tomodulele e woogeletehi. 16 Apo lawa hina yamgenagenalili ma hina
nugonugotuhu mehi yaka apo wimemepuputana po dewa apapoehi
atapuhi hina geleta.

17 Hanapu yadei i hopuhopu mai geka pitenana a dewa: Lawa tu
hanahanapu a dewa hi yeuyeu, ma i lunugotootogo, i nugodewa ma
i lunonola imahi, e ihaguhagu po tauna mei mayau dewadewana ugo
dewadewahi e ugugogehi. Tauna apega ina luhogala luwaluwaga po
lawa ina koyamehi. 18 Tu nugohegoya anai nugodumolahi he laupehi
yakamahula he tutuhagaya naka dewa dumadumaluna.

4
Hipuli luhogalana

1 Awai binei wimemepuputana po witona he gelegeleta uyahimi?
Nugote a baba gegeka, emosi po emosi o lauhogala gowagowada. 2Lawa
gehoumi gapola o luhogalena gowagowadehi po ipa ona tamihi yaka
tulami o lihilageni ma a gapola o winihi. Ma lawa gehouna a gapola o
luhogalehi ma ega emoemotana ipa ona waya yaka witona o iwawali.
Ma ginoulihi ega ota tutuhagahi babana Yaubada uyahina ega ota lau-
pali. 3 Omi lupalihi anohi ega ota tutuhagahi babana omi lupalihi ega
hita dewadewa taumi omi luhogalagei o laupali.

4Taumi galenamimei tumatamaga babana hipuli gapolana o luhoga-
leya, yaka Yaubada o wihinigigiyeya. Inapa iyai hipuli dewana ina
itulaneya yaka naka tauna Yaubada a gawiya. 5 Ona hanapugeya,
Yaubada a baha hoi Buka hi gilugilumi ega baha yabayababa ma i pa,
Yaubada Alugona uyahita i houni po a luhogala uyahita e memae ipa ta

luhogaleya ma ega ipa ta lauhogala damadamana. 6Uyahinei Yaubada
a hagu i himiliyai uyahita mei a Buka i bahebaheya i pa,
‘Yaubada tu nugogegae uyahihi i guduya,

ma tu nugohopuhopu lawahi i lunugotootogogehi.’
7 Uyahinei Yaubada uyahina ona palihalena memi, ma houga mago-

magouna Tomodulele ona ihinigigiyeya po ina lowo halemi. 8Ona nei
Yaubada u liyaliyana ma ina nehi uyahimi. Taumi tu apapoe nimami
onaogahi,ma taumi tu lunugoluwaluwaganugonugomiona liyeuyeuhi.
9 Omi dewa apapoehi ubeihi ona nugodubu po ona tou bahabaha, ma
omi maliwa ona buinihi po ona tougehi, ma omi kaoha ona buinihi
po ona nugowiyuwa. 10 Ma ona nugohopuhopugena memi Guyau u
matana, tauna apo ina houna geletemi.

Ata Lawa ega ta palipaliwiyalutugehi
11 Walewalehiu, omi lawa ega ona palipaliwiyalutugehi. Apo iyai

walehina ina iyalutugeya yaka naka Yaubada a lugagayo i tulagoni po
e idibodiboga babana Yaubada a Buka i pa, lawa ona lauhogalehi. Inapa
iyai lugagayo ina palipalidibogi naka lawana tauna tu’mpaliwilawila
ma ega tu wiponagogona. 12 Yaubada tauna lugagayo Tu weleta po
taunaTu libahibahi, tauna emoemotana apo lawa ina luyawahita po ina
wiapapoenita. Uyahinei omi lawa ega ona gagalena kahahi.

Ega ta bahabaha gwala yababa
13 Taumi iyawoi ona nonola imahi, ega a nugogegemi ona ibaabani

ona pa, ‘Amalai bo hoi malatom apo to nae dobu baneina uyahina po
noka hotanana to memae bolima emosi ma i bagibagi to wiwawali po
to wiwasawasa.’ 14 Ma hoimalatom omi luyagohana galenana ega ota
hanapugeya, matababana tauta lawa galenata mei gahu. Gahu houga
kukuhotana e lugeleteyama e yababameme, hoimalatombinei ega tata
hanapugeya. 15 Ma geka pitenana ona ibaabani ona pa, ‘Apo Guyau a
luhogala inapa to memae yaka bagibagi tapuhi po tapuhi to dewahi.’
16Mahouga geka a nugogegemi o igwala ega ita dewadewa. 17Apo lawa
awai nugotuhu dewadewana i hanapugeya ma ega ina wotagoya yaka
naka tauna tu dewaapapoe.

5
Tuwigapola hai ututu

1Taumi tuwigapola lawami ona tou imahi babana kikinamaYaubada
apo omihouganugodubudumana inawogeleteya po ona toubahabaha.
2 Omi gapola he budabuda ma omi luilui motamota he ananihi. 3 Omi
kinapoomi toeagobugobuhiapohinapaligeletemi, babanaega lawaota
welewelehi uyahinei Yaubada a houga libahibahi uyahina omi gapolahi
apo hina buinihi pomeimayau ebebalahi hinimi u hinehi. 4Omi tano tu
bagibagiyehi egaota imihena imahiyehi, yakahai ompili pohai touyada
tu miyena hai Guyau kadikadidilina amaka i nonoli. 5 Geka hougana
omi mae hoi hipuli hi haki wahaga houga magomagouna o’mam ma o
kaokaoha babana o sinibu imahi, ma houga e nenei apo wiyuwa ona
wialoni. 6 Lawa dumadumaluhi o laibahibahihi ma o ilawihi ma ega
emoemotahi po hina luhinidoodola.

Omtaibagibagi ma lupali

7 Walewalehiu, on’omtaibagibagi Guyau a houga gunawilana binei.
Mei tu lupehi hoi tano, houga gomala uyahina i’mtaibagibagi ma a pehi
i iototoni polimana ma yawalata gadiwewehi hai houga atuna. 8Guyau
a houga gunawilana amaka i tuliyaliyani, yaka on’omtaibagibagi mei tu
lupehi, ma ona nugomotu.

9 Walewalehiu, ega ona pilipili memi meka po apo Guyau ina
libahibahimi, babana Tu libahibahi hoi mateta e towotowolo kikinama
apo ina nei.

10Walewalehiu, tu bahapiko odubohi o hanapugehi tauhi Guyaubinei
hi ituwetuwega po wiyuwa baneihi hi ialonihi ma hi’mtaibagibagi po
hi towolo kadidili, geka ani galena dewadewana uyahita. 11 Tauhi ta
bahehi tana pa, ‘Tu kaoha diidiga,’ babana wiyuwa po witai uyahihi hi
towolo kadidili. Odubona lawa gowana Yobu noyana amaka o nonoli?
Taunawiyuwa baneina i wialoni ma tamogi i’mtaibagibagi yaka awitai
u mulina i kawaidewedeweya. Guyau a luhogala ma a lunugotootogo
uyahita hi lata duma.

12 Walewalehiu, geka ginouli baneina gehouna uyahita ega ta
bahabaha gwala gawagawata Amata gowanei, po hipuli ginoulihi
gowahiyei. Apo ata nugotuhumoina yaka tana pa, ‘Ee’, ma egamoinana
yaka tana pa, ‘Eega’. Yaka naka apega Yaubada ina libahibahita.

13Apo u hayami iyai pilipili ina tuhagaya yaka Yaubada uyahina ina
laupali. Ma apo iyai ina kaoha yaka anai lougona Yaubada ina woota-
lagiyeya. 14Apouyahimiyei gehouna ina totogo yaka tuwitumaganahai
tanitaniwaga ona paliwelehi po Guyau gowanei bunama hina hiwogi u
tepana ma binei hina lupali. 15 A witumaganahi hina laupali yaka apo
tu totogo Guyau ina luyawahi po ina dewadewa meme. Totogo geka
dewa apapoe uyahinei i gelegeleta Yaubada ina paligigili. 16Omi apapoe
uyahimi ona paligeletehi Yaubada tu witumaganena uyahihi po ubeihi
ona lupali po omi luyawata ona tuhagahi. Tu dumalu lawahi hai lupali
Yaubada umatana i wipoya po anona e laugeleteya.

17Tu dumalu gehouna gowana Elaisiya tauna lawahotamei tauta,ma
i laupali kadidili ipa ega gadiwewe ina atatuna yaka a lupalina anona i
geleta, po ega gadiwewe ita atatuna bolima tonuga ma tupona. 18Ma u
mulina i lupali meme po gadiwewe yadei i atuna hopumai po yaniyani
magomagouhi hi dewadewameme.

19 Walewalehiu, apo Yaubada uyahinei lawa gehouna tahaya ina
powaya, yaka tulamina ona weluwaya po ona neiyai tahaya dewade-
wana uyahina. 20 Geka ona nugotuhuya, apo lawa awai tahaya ina
powaya po alugona ina hilage ma lawa gehouna ina weluwaya po ina
haguya yaka naka hilage uyahinei i haloya po a apapoe Yaubada i
hamaga halehi.

1 Pita
Wimaamala

1Tau Pita, Yesu Keliso a tu wituwetuwega.
U nugotuhu geka a gilumiyahi uyahimi, taumi Yaubada a lawa i wina-

ganimi po o ihewahewa tupo wohepali uyahihi. Naka tupohihi uyahihi
o memae, Ponito, Galatiya, Kapadosiya Asiya ma Bitiniya. 2 Houga
a wawala uyahina Yaubada Amata amaka i nugotuhu nonogogeta po
uyahinei i winaganita, yaka AlugoWoiyawa i liyeuyeutama Yesu Keliso
talanei i oga haleta po ipa ta wiponawogogeya.
Yaubada a lunugotootogoma a nugodumola uyahimi ina lata.

Witumagana Yesu Keliso binei
3 Yaubada ta wotalagiyeya, tauna ata Guyau Yesu Keliso Amana,

tauna a lunugotootogo i lata duma uyahita yaka luyagohana wouna
i weleta, po ta guni meta. Ma gwauta i yala houga e nenei binei
babana Yesu Keliso hilage uyahinei amaka i towolo meme, 4 po ata
meyagai hoi yada e noonogogeya, uyahina apega buda po apapoe ta
wialoni. 5Houga geka uyahina e iloguloguta ata witumagana uyahinei
po houga sigasigana uyahina apo luyagohana ta tuhagaya. 6 Yaka ta
kaoha labatana u nugonugota, ma tamogi houga kuku hotana uyahita
apo nugodubupowiyuwa tawialonihi. 7Ludadanahi Yaubada uyahinei
ipa ata witumagana a kadidili ina lugeleteya. Tauta galenata mei gole,
naka lawa he apuya po ginouli yeuyeu dumana. Naka pitenana ata
witumagana gole i gelagoni babana ginoulimemewahagana,ma tamogi
ludadanahi Yaubada uyahinei po ipa ina liyeuyeuta, po Yesu Keliso a
houga gunawilana iyetana uyahina ta huneya po tawotalagiyeya po ina
gelagona duma. 8 Yesu Keliso galenana ega ota galeya ma tamogi omi
luhogala uyahina e memae, mei geka hougana ega tata galeya ma ata
witumagana po ata kaoha tauna binei ega emoemotata po ta hiyawa
pahi. 9Witumagana uyahinei luyagohana dewadewana u nugonugota
ta ialoni.

10-11 Luyagohana geka tu bahapiko odubohi hi bahabaha pikogeya,
naka Keliso Alugona u nugonugohi i ibaabani i pa, ‘Keliso wiyuwa apo
ina wialoni po u mulina a wasawasa ina tuhagaya.’ Hai baha pikona
anona hi nugohiyahiyawehi po hi beiha kadidili hi pa, lawa awai po
houga awai apo lawana hina hanapugeya. 12 Yaubada i wogeleteya
uyahihi ipa hai baha pikona ega tauhi ubeihi, ma hapa geka ubeita.
Ma AlugoWoiyawa yadei i himila hopuniyai po tauna uyahinei tuwega
dewadewana lolowa hi ibaabaniyeya amaka o nonoli. Tu winoyanoya
mi yadena ipa geka ginoulihi anohi hina galena tuhagahi.

Maewaiwoiyawana
13 Uyahinei, ona nugokadidili dewa dewadewana binei, ma upumi

hina hegoya. Ma ona inugonugotuhu lagona Yesu Keliso a lunugo-
tootogo hougana ina wogeleteya uyahina apo ina welemi. 14 Yaubada
uyahina ona wiponawogoma ega omi luhogala apapoehi hina tanitani-
wagemi, po mei lolowa omi winugoneina hougahi uyahihi. 15Mae wai-
woiyawana ona wotagoya babana Yaubada tauna a mae i wiwoiyawa.

16Mei Yaubada a Buka uyahina hi bahebaheya hi pa, wiwoiyawamaena
onamimiyeya babana tau woiyawa.

17 Yohola apo Yaubada a luhetala dumadumaluna ina geleta uyahita,
po ina libahibahita ata bagibagi dewadewahi po apapoehi uyahihiyei.
Yaubadana uyahina o laupali o pa, ‘Amiyai’, yaka anai wiyateyatemi
ona matouteya omi luyagohana hougahi uyahihi babana tauta ta ihe-
wahewa. 18Odubona googata hai dewamei gamogamo po ta wootagohi
ma tamogi Yaubada i imiheta. Ega mei gapola yabayababa kina bo toea
uyahinei, 19ma gapola gegena naka Yesu Keliso talana, tauna mei sipi
natuna dewadewana po yeuyeuna googata hi italaguyabehi hai apapoe
paligigilahi ubeihi. 20 Yaubada Keliso i winagana tahaeya u mulina
apoma hipuli atapuna i wiwawali yaka geka hougawaimulina Kelisona
i wogeleteya tauta ubeita. 21Yaubada Keliso hilagei i witowolo meya po
awasawasa iwogeleteya. Uyahinei Yaubada tawitumaganeya. YakaKe-
liso uyahinei Yaubada ta nugonugotuhu lagoneya anai witumaganata.

Gunimeme
22 Tahaya dumadumaluna amaka ta wotago imahiyeya po uyahinei

nugonugota hina yeuyeu po wiwalehina dumadumaluna Yaubada i
weleta, yaka ona lauhogala lawa emosi po emosi uyahihi nugonugomi
atapuhiyei. 23 Tauta guni memeta ega amamata uyahihiyei ita nei, ma
guni memeta naka Amata a baha lauyagohanana po memewahagana
uyahinei i nei yaka apo ata luyagohana ina mewahaga. 24Mei Yaubada
a Buka i bahebaheya i pa,
‘Lawa ataputa galenata mei hiyamoni,

yaka ata didiga mei hiyamoni belahi.
Matababana hiyamoni houga kuku hotanama apo ina hilage,

ma a bela apo ina kokodila po ina peu.
25Ma Yaubada a baha apega ina buda.’
Tauna bahana houga magomagouna ta noonoli tuwega dewadewana
uyahinei.

2
1 Amaka tauta ta guni meta yaka ipa ata apapoe magomagouhi ata

dewa koyakoyama, ata wiwalewalegama, ata omgenagenalili, ata wia-
lutu magomagouhi ta wihinigigiyehi. 2 Guni memeta ipa mei logaloga
meyameyata uyahinei ata luhogala baneina Yaubada a baha dumadu-
maluna bineimei logaloga guguhe lauhogaleya pite. Naka uyahinei apo
luyagohana ta tuhagaya. 3 Babana Guyau a nugodewadewa amaka ta
tuhagaya.

Yaubada a numa ewogowogoya
4 Yaubada a numa lawa uyahitiyei e wogowogoya ma a ogola banei

dumana naka Yesu Keliso, tamogi ogolana lawa hi wihinigigiyeya.
Uyahinei tauta ta nae uyahina 5 po ta wimodale a numa binei. Ma
numana u hinena tauta tu witalaguyaba waiwoiyawata po ata ombe-
nena yeuyeuna ta weleweleya Yesu Keliso gowanei, naka Yaubada ta
laikaohaya. 6Mei a Buka uyahina i bahebaheya pite i pa,
‘Ona galeya ogola dewadewana a winagani

po a houna tahaeya numawogona binei Saiyoni dobuna uyahina.
Apo iyai ina witumaganeya yaka apega ina wihinimaya.’

7 Yaka tauta iyawoi Yesu Keliso ta itumaganeya naka ogolana i de-
wadewaduma,ma iyawoi tauhi ega hita itumaganeya naka ogolana ega
hita luhogaleya. Ma Buka i baheya i pa,
‘Tu lunuma ogolana hi ihinigigiyeya

Yaubada amaka i buiya po ogola magomagouhi i haki lagonihi.’
8Ma gasi i bahenameya i pa,
‘Yohola apo ogola geka uyahina lawa aehi hina labatehi po hina peu.’
Hina labatenamehi pohinapipeu,matababanaYaubadaabahaegahita
wiponawogogeya naka Yaubada a nugotuhu.

Tauta Yaubada a lawa
9 Tamogi tauta Yaubada a guguni wainaganita po tauta Wasawasa

a tu witalaguyaba ma a bolu baneina waiwoiyawata. Tauna tupo
uguwa uyahinei i otugeta po yayata uyahina i hounita ipa omhunana ta
wohepaya. 10 Lolowa tauta ega guguni emosi ma geka hougana amaka
tauta Yaubada a guguni. Lolowa Yaubada a lunugotootogo ega tata
wialoni, ma geka hougana amaka ta tuhagaya.

Ata lugagayo tumeuputa umatahi
11 U lawa, tauta hoi hipuli ta ihewahewa uyahinei a laihunami, ipa

omi luhogala apapoehi u nugonugomi he memae ona wihinigigiyehi,
babana omi luyagohana Yaubada uyahinei he igawiyehi. 12 Ma omi
mae ona woimahi tu meuputa u matahi, ma inapa hina iapapoenimi
naka ega genona babana Yaubada a houga gunawilana uyahina omi
bagibagi dewadewahi hina wogeletemi po tu meuputa lawahi Yaubada
hina huneya.

13 Tauta amaka ta palihalena meta Guyau uyahina yaka gabemani
hai taniwaga uyahina ta wiponawogo, po gabemani taniwaga baneina
hipuli geka uyahina. 14 Gabemani ta wiyateyatehi babana Taniwaga
Baneina taunahai bagibagi iwelehi po tu apapoehina taniwaga kadidili
uyahihi, ma tu dewadumalu hina kawaidewedewehi. 15 Yaubada a nu-
gotuhu geka pitenana i pa, apo lugagayo atapuhi ta wiponawogogehi po
uyahineima tuwinugoneinahai ompalidibodiboga ina yababa. 16Tauta
amaka Yaubada i palihaleta, ma tamogi ega ipa dewa apapoehi uyahihi
ta nenae ma ipa Yaubada a tu bagibagi dewadewata. 17 Lawa atapuhi
tana iyateyatehi. Tu witumagana lawahi ta lauhogalehi. Yaubada ta
matumatuteya. Gabemani taniwagana tana iyateyateya.

Tu bagibagi a ututu
18 Taumi tu bagibagi hota omi babada anai wiyateyatemi ona ipon-

awogogehi ega ipa lawa a dewa wodewadewana tunawana ma lawa
a dewa woapapoena gasi. 19 Apo ega omi apapoe ma Yaubada a nu-
gotuhu binei hina lainugodubu yababami yaka naka i haki wahaga,
ma on’omtaibagibagi Yaubada u matana. 20 Apo omi dewa apapoehi
ubeihi ma hina kodikodilimi ma on’omtaibagibagi naka ega ita haki.
Ma inapa omi mae dewadewahi ubeihi ma hina kodikodilimi ma
on’omtaibagibagi naka Yaubada umatana i haki duma.

Keliso ubeita i wiyuwa
21Yaubada amaka i otugeta wiyuwa tahayana uyahina babana Keliso

ubeita i wiyuwa po ani galena i houni uyahita yaka ipa tauta ta witutu-
poganeya.
22 ‘Ega kikina a apapoe gehouna

po ega ita ikoyakoyama.’
23 Hi widibogi ma ega hai baha ita wimiheya, wiyuwa hi weleya ma
ega ita luuyogigai ma tamogi i witumagana kadidili Yaubada uyahina
babana tauna taniwaga dumadumaluna. 24 Keliso hinina i wiyuwa
tauta ubeita po hiwitakeya po awiyuwana uyahinei ata apapoewiteina
i awalihi, yaka ipa mae dumadumaluna binei ta nenae po ta hilage
babana ata dewa odubohi uyahihiyei amaka ta hilage. 25 Ma lolowa
tauta mei gamogamo weluwelupowata ma amaka ta gunawilena meta
Tu galena iteteta uyahina babana alugota hai taniwaga tauna.

3
Tutu tawine ata numahine lugagayohi

1-2 Wiwine tawitawinemi agagomi ona wiyateyatehi. Ma tauhi
Yaubada a baha ega hita itumaganeya ona wiyateyatehi. Ega ona
wobahabaha ma omi mae hina yeuyeu po uyahinei hina galena tuhaga
ma hina witumagana. 3 Ega ipa hinimi yawa ona ihiyeya po apalami
ona beipi imahiyeya, ma ega wihiya belana dewadewana uyahinei ona
ihiyena memi ma ega kaleko dewadewana ona luiluiya. 4 Tamogi ipa
wihiyamemewahaganauyahinei nugonugomionawihiyehinakanugo-
hegoyamanugoyato uyahihiyei, tauhimaedewadewadumahi Yaubada
u matana, 5 po mei odubona wiwine waiwoiyawahi hai winugonugo-
tuhu lagona Yaubada uyahina ma dewahi hi mimiyehi po agagohi hi
iyateyatehi. 6 Mei Sela agona Abelaham uyahina i wiponawogo ma i
kawaibadeya. Ma inapa taumi omi dewamei Sela po ega awai gehouna
onamatuteya yaka googana taumi.

7Taumi tutu tawine ololotomi, wiwine o lawagihi pomitehi omemae,
ipa ona winugonugotuhu imahi po ona wiyateyatehi meka po apo
Yaubada omi lupali anona apega ina welemi. Babana tauhi ega hita
kadidili duma, tamogi tauhi po taumi omi luyagohana emosi houga e
nenei uyahina.

Wiyuwa ta ialoni
8 Geka u baha anani kokoe uyahimi ma emosi po emosi ona win-

ugoemota. Omi lawa hai pilipili ona genogehi. Walewalehimi ona
lauhogalehi. Lunugotootogo po nugohopuhopu dewahi uyahihiyei ona
mae. 9Apo uyahimi dewa apapoena hina dewaya yaka ega ona laubigo,
apohinapaliapapoenimiyakahaibahaegauyogigaigei ona imiheya,ma
nugohegoyagei hai baha ona wimiheya. Babana tauta Yaubada amaka
i winaganita ipa tauta nugohegoyagei tana ibaabani, yaka apo Yaubada
ina kawaidewedeweta. 10Geka pitenana Yaubada a baha i baheya i pa,
‘Apo iyai luyagohana ina luhogaleya

po houga dewadewana ina wialoni
yaka hougamagomagouna a baha wihapona
po a wikoyakoyama ina wohounihi.

11Gasi a dewa apapoehi ina wihinigigiyehi
ma lawa uyahihi a dewa hina dewadewa,
po a luhogala baneina winugoemota.

12 Matababana ata Guyau houga magomagouna tu dewadumalu i
luhogalehi

po hai lupali i nonola imahiyeya
ma tu apapoe i mepuputehi.’

13Apo mae dewadewana ta luhogaleya, yaka apega iyai gehouna ina
wigawiyeta. 14 Apo dewa dewadewa ta mimiyeya ma lawa hina ihini-
wiyuwata ega ta genogenopo gasi ega tamatomatouta, babanaYaubada
apo ina kawaidewedeweta. 15Yaka nugonugomiyei Keliso uyahina ona
pa, ‘I Guyau waiwoiyawana.’ Apo lawa awai ina lubayademi ina pa,
‘Matababana awaima Keliso o itumaganeya?’ Yaka a nonogomi lawana
a lubayadanaona imiheya, 16anaiwiyateyatemi po anai nugohegoyami.
Tauta Keliso tuwotagona uyahinei dewa dewadewahi tawootagohi. Ma
inapahina palipaliguyoguyougeta, yaka apohai bahahinawihinimaehi
ata dewa dewadewahi ubeihi. 17Dewa apapoena binei wiyuwa ta ialoni
naka ega ita dewadewa. Ma dewa dumadumaluna binei ma wiyuwa
ta tutuhagaya naka Yaubada a nugotuhu. 18Naka pitenana Keliso lawa
dumadumaluna ma tauta tu apapoe ubeita mala emosi i hilage ipa
ina weluwinita Yaubada uyahina. Hinina hi lihilageni ma alugona
uyahinei i luyagohana meme. 19 Naka hougana i hopu hiyoyowa tu
miyena uyahihi i guguya. 20Ma lawahi uyahihi i guuguya naka, tauhi
odubonaNowahouganawamiginoginouli uyahinaYaubadahaiwipon-
ahahalena binei i’mtaibagibagi. Ma tamogi goila hopuuyahina hi halele
pahihi ma magouhi 8 tunawahi hi luyagohana wam uyahina. 21 Goila
gekabapatisowekiwekilalana, apouyahinei ta togo yaka ta luyagohana.
Bapatiso goilana ega hini yeuyeuna binei ma nugoyeuyeu Yaubada u
matana binei, Yesu Keliso a towolo meme uyahinei. 22 Tauna amaka i
gae hoi yada po geka hougana Yaubada u awala hinebawana e memae
ma tu winoyanoya po tu taniwaga po tumanini e tanitaniwagehi.

4
Ata dewa ta buinihi

1 Keliso tauna i wilawa hota po hiniwiyuwa i tuhagaya yaka taumi
wiyuwa u hinena ona towolo kadidili po mei Yesu. Babana wiyuwa ta
ialoni ata apapoe amaka ta wihinigigiyehi. 2 Uyahinei tauta hoi hipuli
ta memae ata houga atapuna ta palihaleya Yaubada uyahina po ina
taniwagamaega ata luhogala apapoehi hina tanitaniwageta. 3Odubona
uguwa dewahi ta dewedewehi yaka galenata mei tu meuputa, ma geka
hougana ta wihinigigiyehi. Naka dewa buubuuwa, luhogala apapoehi,
uma buubuuwa, matamaga, palouma po balau witumaganahi. 4 Ata
lawa hoi uputa ata nugobui ega hita galena tuhagaya yaka hi kawaiapa-
poenita, babanadewabuubuuwaega tatawootagoya. 5TamogiYaubada
a luhetala iyetana uyahina apo ina luhetalehi, lawa lauyagohanahi
po hilahilagehi atapuhi. 6 Geka binei ma Yesu i hopu tu hilahilage
uyahihi po tuwega dewadewana i guguyeya babana hinihi libahibahi
amaka iwialonima alugohi ipa apo luyagohana hina tuhagaya Yaubada
uyahina.

Tuwitumagana ta luhogalehi
7Ginouli atapuhi hai houga kokoe amaka e gelegeleta, yaka nugonu-

gomi hina lugiigilihi ma upumi hina hegoya ipa ona laupali. 8 Ma
ginouli baneina ipa emosi po emosi ona lauhogalena memi, babana
luhogala emoemotana apapoe magomagouna ina nugotataya. 9 Ma
omi numa guduhi ona hoenihi po lawa ona haguhaguhi ma ega ona
lauhinidoodola. 10 Yaubada guta tapuna po tapuna amaka i weleta, ma
gutahi tawibagibagihi pouyahihiyei lawa ta haguhi yaka tauta Yaubada

launugotootogona a tu bagibagi dewadewata. 11 Tauyai tu luguguya
Yaubada a baha dumana to lauguguyeya. Ma taumi tu wihaguhagu omi
kadidili Yaubada i welewelemi uyahinei ona ihaguhagu. Yaka apo ata
bagibagi atapuhi lawa hina hanapugeya po Yaubada hina wotalagiyeya
Yesu Keliso gowanei. Matababana tauna Wasawasa po Kadidili meme-
wahagana. Moina.

Yesu a boluwiyuwa tuwialonina
12 U lawa, ega nugonugomi hina gohogoholihi wiyuwa baneina o

ialonihi ubeihi. Nakawiyuwahi ega ginouli wouhi. 13MaKelisowiyuwa
geka pitenana i tuhagaya, inapa tauna binei ma wiyuwa ona wialoni
yaka ona kaoha duma, babana ona wiwasawasa gogona. 14 Inapa
lawa hina paliguyoguyougemi, babana taumi Keliso tu wotagona yaka
ona kaoha duma, ma ipa ona hanapugeya Yaubada Alugona Waiwa-
sawasana e memae uyahimi. 15 Taumi ega ita linanami ipa dewa
apapoehi ubeihi hiniwiyuwa ona wialonihi yaka omunugo, danene,
genoyababa, podewaapapoehi gehouhi onawihinigigiyehi. 16Madewa
emosi hota i lainanami naka taumi Keliso a bolu yaka gowana binei
ma apo hiniwiyuwa ona ialonihi, ega ona ihinimaya tamogi Yaubada
ona wotalagiyeya. 17Houga amaka i geleta po Yaubada a luhetala ina
wiwawali a guguni uyahita. Ma u mulina Yaubada a tuwega dewade-
wana tu wiponahahalenahi apo libahibahi banei dumana hina wialoni
Yaubada uyahinei. 18Mei Yaubada a Buka i bahebaheya i pa,
‘Tu dewadewa kikinama apo libahibahi hina wialoni

tamogi tu apapoe witai banei dumana apo hina wialoni.’
19 Tauta iyawoi Yaubada a nugotuhu binei ma wiyuwa ta ialoni, ta
palihalena meta uyahina po ina galena iteteta, babana tauna tu wi-
wawalitapoapaliwitumaganahidumalu, yakaadewadewadewahi ega
ta wohounihi.

5
Tanitaniwaga hai ututu

1 Taumi tanitaniwaga geka a palipaliwelemi omi bagibagi binei, ba-
bana tau taniwaga gehouna. Keliso wiyuwa i ialoni tau tu limoinena
gehouna, po apo a wasawasa ina wogeleteya u guta apo ina weleu.
2 Babada, omi bolu ona galena itete imahiyehi babana tauhi Yaubada
a lawa i welemi ipa ona taniwagena imahiyehi. Ona gagalena itete
Yaubada a luhogala binei ma ega omi wigapola binei, ipa ona wileta po
lawa ona haguhi. 3 Ega ipa ona ibadabada lawa uyahihi ma ani galena
dewadewana onawiatatiyehi omimae uyahihiyei. 4Mahouga umatata
Tu galena itete baneina apo ina nei po unuhau wasawasana ona waya
po inamewahaga.

5Taumiololotowoumi tanitaniwagaonawiyateyatehipoatapumiona
nugohopuhopu gogona, ma emosi po emosi ona iyateyatenamemi. Mei
Yaubada a Buka i bahebaheya i pa,
‘Tu nugogegae Yaubada i wigawiyehi,

ma tu nugohopuhopu i lunugotootogogehi.’
6Uyahinei ona nugohopuhopu ma ona palihalena memi Yaubada Man-
imaninina u nimana po houga dumanei apo ina houna geletemi. 7Omi
nugogeno atapuhi Yaubada ona weleya babana apo ina galena itetemi.

Atawiyuwama ata hagu
8 Upumi hina hegoya ma omi gawiya Tomodulele ona gagalena

imahiyeya, babana tauna mei laiyoni e wiiwila nae ma a yam lawa e
bibeiha. 9Tauna ona lutomgeya po ona towolo kadidili omiwitumagana
uyahinei, babana tahanapugeya tuwitumagana tupowohepali uyahina
wiyuwa baneina he tutuhagahi Tomodulele uyahinei.

10 Omi wiyuwa houga kukuna ona wialoni ma u mulina Yaubada
apo ina woimahiyemi po ina wikadidilimi po ona towolo momota.
Babana Yaubada Tu lunugotootogo, yaka i otugeta po ipa a wasawasa
memewahagana uyahina ta mae Keliso mitehi. 11 Tauna Wasawasa po
Kadidili memewahagana. Moina.

Bahawimaamala
12Omi leta habuluna walehita dumadumaluna Sailasi i haguwe po a

gilumiyahi uyahimi, Yaubada lunugotootogo moinanei a paliwelemi po
a wikadidilimi.

13Matu tapaloloBabiloni u tuponana tumae tauhimei taumiYaubada
i inaganimi, hai wimaamala taumi uyahimi. Ma natuweMaki a wimaa-
mala uyahimi. 14 Emosi po emosi ona lauhogalena memi po omi
luhogalana winiuyagonagei ina lugeleteya.
Yaubada a nugodumola taumi Keliso tu wotagona inamelabenimi.

2 Pita
Wimaamala

1Tau Simona Pita, Yesu Keliso a tu bagibagi ma a tu wituwetuwega.
Leta geka a gilumiyahi uyahimi taumi ma tau ata Yaubada Yesu

Keliso ata Tu wiluyagohana hai dumalu tepahiyei, ani witumagana
dewadewana to tutuhagaya.

2 Yaubada ma ata Guyau Yesu ona hanapugehi yaka apo hai lunugo-
tootogoma hai nugodumola hina lata duma uyahimi.

Mae dewadewana a dewa
3 Yaubada a kadidiligei e haguhaguta uyahinei a nugotuhu atapuhi

ta wotago imahiyehi Yaubada nugohanahanapuna uyahinei. Babana i
otugeta ipa a wasawasa po a dewa dewadewahi ina weleta. 4 Tauna a
paliwitumagana hi haki duma yaka wipoyahiyei ma hipuli a luhogala
apapoehi ta lowo halehi po Yaubada a kamna ta waya.

5Naka binei ma ona wileta kadidili po omi witumagana ona luwitani
dewa dewadewana uyahinei, dewa dewadewana u tepana hanapu,
6 hanapu u tepana upuhegoya, upuhegoya u tepana towolo moomota,
towolo moomota u tepana Yaubada mamaena, 7 ma u tepana labini
anani kokoe luhogala. 8 Inapa geka dewahi uyahihi ona kadidili yaka
apo ata Guyau Yesu Keliso hanapuna uyahimi ina mewahaga po omi
bagibagi po omi luano apega hina tutowolo. 9Ma inapa geka dewahi ega
uyahimi hinamemae apo taumi galenamimei tumatakeke, babana omi
apapoe odubohi Tu paligigilina amaka o winugoguluwi.

10 Walewalehiu, geka a palipaliwelemi ipa ona wileta kadidili po
Yaubada a bolu i inaganata uyahina ona memae ma ega ona memeliya
haleya. Inapa u baha geka ona wiponawogogeya yaka apega ona
peu. 11 Ma houga u nao dumata uyahina apo ina likaohami hougana
ona luilui ata Guyau Yesu Keliso Tu wiluyagohanita anani taniwaga
memewahagana uyahina.

12 Geka ginoulihi amaka o hanapugehi po o wootago pahihi ma ta-
mogi houga magomagouna a inugohepami. 13 Ma anai yautuwe hoi
hipuli amemae ana inugohepami po dewa dewadewana binei ona ileta.
14 Matababana gegeka, ata Guyau Yesu Keliso amaka i wiatatiyeu po
kikinama apo yautuwe a nehaleya hoi hipuli. 15Yaka a ileta kadidili ipa
a hilage ma umuliu u wiatatiyana geka ega nugomi hina guluguluwihi.

Yaubada a baha
16 Lolowa amaka to paliwelemi ata Guyau Yesu Keliso a nei po a

kadidili ubeihi,ma iwipaliwelenanaka ega lawahaiwidededeuyahinei
ma tauyai a wasawasa matiyei to galeya. 17-18 Hougana oya wai-
woiyawana u tepana mitehi to memae ma Yaubada ponana yadei to
noonolima ipa, ‘Natuwegekaa luhogalemmabimgei akaoha.’ Mabaha
geka naka tauna Amana a wasawasa diidiganei i nei, po YaubadaWota-
lagaena a kawaidewadewa po a wiwasawasa Natuna i wele damaneya.

19 Tu bahapiko odubohi ponahiyei hi palipaliweleta. Uyahinei tu
bahapiko hai baha ona winugonugotuhugena imahiyeya babana hai
wibaabani galenana mei yayata uguwa u hinena ina lualateya po ina

yaayahi ma a sigana ubonamalatomtom ina geleta yaka apo u nugonu-
gomi inayayahi. 20Gekaginoulibaneinayakaona inugonugotuhu imahi
naka ega emoemotata po tunawata Yaubada a bahapiko ta hanapugeya.
21Matababana tu bahapiko ega tauhi hai winugonugotuhugei hita ibaa-
bani ma tamogi AlugoWoiyawa tu bahapiko i inugotuhuhi ma Yaubada
a baha hi ibaabaniyehi.

2
Tuwiatatiyana koyakoyama

1 Tu bahapiko koyakoyama odubohi hi gelegeleta lawa u hayahi,
mei geka hougana gasi apo tu wiatatiyana koyakoyama hina geleta
u hayami po hina koyamemi hai wiatatiyana apapoenei, po Guyau i
gimagimaleta hina bowiyeya, yaka apo hai apapoemihana hina tuhaga
yagiyagineya. 2 Tauhi dewa waitepahinihinimayahi uyahihiyei apo
lawa magomagouhi hina koyamehi po hina wotagohi ma tu meuputa
hina galehi po hina pa, tu tapalolo hai dewa hi apapoe. 3 Tauhi gapola
luhogalana u nugonugohi i lata duma, ma hai baha dagiha uyahinei
ipa nugonugomi hina winihi po hina lugapolemi koyama uyahinei.
Ma tamogi Yaubada hai ani libahibahi amaka i wononogogeya po e
iotonana.

4 Yaubada tu winoyanoya mi yadena hai apapoe binei ega ita kawa-
hawenihi yaka i wihulu hopunehi domo uguguwana u hinena po he
memae ma libahibahi iyetana he iotonaneya. 5 Odubona Yaubada tu
meuputa atapuhi ega ita lunugotootogogehi yaka goila hopu uyahina
i uni pahihi. Nowa a lawa magouhi 7 mitehi i luyawahihi, babana
tauna lawa dumadumalunama tu wiututululougo. 6Ma dobu apapoehi
luwaga i apuhi po hi alahihi naka Sodom ma Gomola, po ipa ta galena
tuhaga po dewa apapoehi ega ta dewadewahi. 7-8 Ma dobuhi uyahihi
Lota tunawana lawa a dewa dumadumaluna yaka Yaubada i haloya.
Lotauhayahi imemaemahaidewagobugobuhipohaiwiponahahalena
matanei i gagaleya po taniganei i noonoli yaka nugonugona i wiyuwa
duma. 9 Uyahinei ipa ta hanapugena dumaya Guyau tu dewadewa
atapuhi ludadana uyahihiyei apo ina halohi. Ma tu apapoe apo ina
panipanihi a sigana libahibahi iyetana ina geleta. 10 Naka tauhi tu
apapoe Yaubada a taniwaga dewadewana hi wihinigigiyeya ma dewa
apapoena po kamna apapoena he wotagoya, yaka apomaiha apapoena
ina welehi.
Tu apapoe ega hita iyateyate ma hi nugogegae yada tu miyena

yeuyeuhi uyahihi po he palipaliapapoenihi. 11 Tu winoyanoya
kadikadidili dumahi Yaubada uyahina he memae ma tamogi yada
tu miyena apapoehi ega hita palipaliapapoenihi Guyau u matana. 12Tu
wiatatiyana koyakoyama dewa apapoena he dewadewaya galenahi
mei gamogamo, po hai kamna tunawa he wootagoya ma he nenae.
Hai winugoneina binei he palipaliguyaguyau yaka apo hai hilage mei
gamogamo hai hilage walo uyahina, 13 po hai apapoe mihana hina
wiyuwa. Matababana lawaumatahi hai luhogala gowagowadaanohi hi
wogeletehi. Ma apo mitehi on’am gogona yaka apo hina witepahubami
hai dewa apapoe ubeihi. 14 Hai matamaga binei he ihola yababa nae
ma dewa apapoena ega hita liwoloeya, ma lawa tu lunugoluwaluwaga
dewa apapoena uyahihiyei he titeinihi, ma hi’mboho duma. Naka

binei Yaubada i paligubahi. 15 Dewa dumadumaluna tahayana hi
welupaleya ma hi welupowa, po Biyo natuna gowana Balama a dewa
hi wotagoya, babana tauna i luhogaleya ipa dewa apapoe uyahinei ma
apo ina wigapola. 16 Doniki Balama i palimatani a dewa buubuuwa
binei, gamogamona i ibaabanimei lawa hota ina ibaabani po i baha nae
Balama uyahina yaka a dewa apapoehi i wohounihi.

17 Lawa hai dewa geka pitenana galenahi mei goila halehaleyanahi
po mei gahu togowa e yoyogenaniyehi. Yaka Yaubada apo ina houna
hopunehi dobu uguguwana uyahina po hina mewahaga. 18Hai dagiha
i winugogegehi ma he ibaabani koyakoyama hini luhogalana binei
ma tu nugobui wouhi he titeina wiwila mehi hai dewa gobugobuhi
uyahihi. 19 Hai wiatatiyana tu wotagohi uyahihi hi pa, ‘Geka dewahi
hoehoe halenahi.’ Ma tamogi tauhi hai dewa gobugobuhi ubeihi ma
he panipani mehi. Uyahinei lawa awai dewa apapoena e dewedewena
gawahi tauna e panipani meya. 20 Lolowa tauhi ata Guyau Yesu Keliso
Tu wiluyagohanita tuwegana amaka hi nonoli po hi witumaganeya ma
dewa apapoehi hi wihinigigiyehi ma inapa hina gunawilena mehi po
hai dewa apapoe odubohi hina wimehi yaka hai apapoe tahatahayahi
hina gelagonihi. 21 Itapa tahaya dumadumaluna ega hita hanapugeya
ma apapoe hita wialoni. Ma tamogi tahaya dumadumaluna amaka hi
hanapugeya, ma hi nehaleya yaka mae apapoe dumana uyahina apo hi
geleta babana lugagayo yeuyeuna hi nehaleya, 22po hai dewa apapoehi
hi dewena mehi po ani galenahi mei kedewa medahi he yam mehi ma
polo hinihi ta liyeuyeuhi ma hi gunawilena mehi po he laubigabiga
meme.

3
Iyeta sigasigana binei

1Ulawa, ugilumagekawiluwaganaagilumiyahiuyahimimaugiluma
luwagahi uyahihi a wileta po ipa a winugohepami po ona inugonugo-
tuhu imahi. 2 Tu bahapiko waiwoiyawahi odubohi Yaubada a baha hi
bahebaheya ona nugonugotuhuya ma ata Guyau Tu wiluyagohanita a
baha tu wituwetuwegena hi palipaliwelemi ona nugonugotuhuya.

3 Ma geka ginouli baneina ona nugonugotuhuya: Houga anani
kokoe uyahina apo lawa Guyau a gunawilana hina paliguyoguyougeya
po tauhi hinihi luhogalana hina wootagohi. 4 Ma hina ibaabani
yabayababa, hina pa, ‘Guyau a paliwitumagana ipa apo ina nei. Tamogi
apo ina nei, bo eega? Tauna meka? Odubona hipuli a wawala hougana
ma i nei po amalai ega ginouli gehouna ita buiya. Lolowa googata
hilahilagehi hai houga uyahina ma i nenei ginouli atapuhi galenahi
emoemotahi.’ 5 Tauhi hi luhogaleya ipa bahana hina winugoguluwi po
egahinanoonolinakaodubonaYaubadaabahauyahinei yadamahipuli
hi wawala. Ma gasi Yaubada hipuli i liwawali boga uyahinei. 6Ma boga
hipuli tupo wohepali i wiapapoeya Nowa a houga uyahina. 7 Yaubada
a baha uyahinei hipuli ma yada i houna imahiyehi po he iotonana,
ma libahibahi iyetana uyahina apo ina apu halehi po tu apapoe ina
liyababahi.

8U lawa, ginouli emosi hota ega nugomi ina guluguluwi, iyeta emosi
Guyau uyahina mei bolima magouhi tausana, ma bolima magouhi

tausana uyahina mei iyeta emosi. 9 Tamogi lawa gehouhi hai winu-
gonugotuhu powa hi pa, ‘Guyau a bahapiko nugona ita guluwihi po
apega ina dewahi.’ Ega ita ihinihinibigama tamogi i’mtaibagabagima e
iotonaneta ipa ataputa ta nugobui po ega gehouna ina hahaleya.

10Apo yohola Guyau a libahibahi iyetana ina neima a neina galenana
mei tu danene po yada ginoulihi hina yababa dagugu baneina uyahinei
po hipuli uyahina ginouli atapuhi he memae ina ala pahihi po hina
yababamayau alalatana uyahinei.

11 Apo ginouli magomagouhi yada ma hipuli uyahihi hina yababa,
uyahinei tauta tu mae hipuli geka uyahina ta wiwoiyawena meta po ta
palihalenametaYaubadauyahina. 12MatagalenagaepoGuyauahouga
nei iyetana ta galeya, babana Yaubada apo yada po ginouli atapuhi ina
liyababahi mayau ebebalanei. 13Ma tauta apo tana iotonana yada ma
hipuli wouhi ubeihi po ta galehi, babana Yaubada amaka i paliwituma-
ganeya uyahita tupo noka binei, dobuna dewa dumadumaluna uyahina
ememae.

14 U lawa, omi wiotonana hougana Keliso binei ona wileta kadidili
po a nugodumolami ona memae dewa dumadumaluna ma yeuyeuna
uyahina Guyau u matana. 15 Ma ona hanapugena dumaya ata Guyau
i’mtaibagibagi ubeita ipa ta luyagohana. Naka binei ma tulata Paulo
i’mgiluma uyahita po ipa ta hanapugeya, babana tauna a galena tuhaga
Yaubada uyahinei i waya, 16 po ginouli geka binei amaka i paliweleta a
leta atapuhi uyahihi. Ma a leta gehouhi u hinehi naka ginouli gehouhi hi
wipilipili, uyahinei tuwinugoneinapo tu lunugoluwaluwagaa gilumahi
u hinehi ginouli gehouhi hi galena buinihi po gasi Yaubada a Buka
gehouhi yaka tunawahi hi wiapapoemehi.

17 U lawa, ginouli geka taumi amaka o hanapugehi, yaka ona galena
itete memi meka po apo tu wiponahahalena hina tanitaniwagemi po
omi towolo momota uyahinei apo ona peu. 18Ma ata Guyau Yesu Keliso
tauna Tu wiluyagohanita a lunugotootogo ma hanapuna uyahimi ina
lata po tauna ta wootalagiyeya ina nae po ega sigana. Moina.

1 Yoni
Baha i wilawa hota

1 Odubo walihaga hougana, Baha lauyagohanana i memae binei to
ibaabani babana Bahana tauyai i houga uyahina mataiyei to galeya
po tanigaiyei ponana to nonoli, ma to wihalugeya po hinina nimaiyei
to wodadani. 2 Luyagohana i hopu mai hoi hipuli po galenana to
galeya po to kawamoineya yaka binei uyahimi to ibaabaniyeya. Naka
tauna luyagohana memewahagana a baba ma odubona Amana mitehi
hi memae po i hopumai uyahita. 3Tauna to galeya po ponana to nonoli
yaka uyahimi to ipaliweleneya ipa taumi po tauyai ta witulana gogona,
gasi AmatamaNatunaYesuKelisomitehi tawitulana gogona. 4Ega yaka
geka omi leta to gilumiyahi po ona hiyawi ma ona kaoha labatana.

Yaubada yayatanei ta nenae
5Tuwegageka i paliweliyai pouyahimi to ibaabaniyeyanakaYaubada

tauna yayata dumana po ega uguwa gehouna uyahina ita memae.
6 Uyahinei apo uguwa tupona uyahina ta memae yaka ega ipa tana
ikoyakoyama po tana pa, ‘Yaubada mitehi to itulatulana,’ naka ega
dewa dewadewana. 7Yaubada yayata uyahina e memaema inapa tupo
yaayatanei ta nenae yaka apo yayatanana uyahinei ata lawa mitehi ta
witulatulana imahi, babana Natuna Yesu talanei ata apapoe atapuhi i
liyeuyeuhi.

Apapoe ta nugohaleya
8 Tauta magomagouta tu apapoe ma ega ipa ta bowibowi ma ta

koyakoyamenameta po tana pa, ‘Tauta ta dewadewapo ega ata apapoe.’
9Matamogi ipa tabahadumalu tanapa, ‘Aee, tauamakaapowaya,’ yaka
Yaubada apo ata apapoehi atapuhi ina paligigilihi ma ina liyeuyeuta
po ina houna idumaluta, babana Yaubada i dumalu yaka apo a baha
ina limoineya. 10Apo ta baha tana pa, ‘Ega houga gehouna apapoe ata
dewaya,’ naka mei Yaubada ta kawaikoyakoyameya, babana a baha u
nugonugota ega tata witumaganeya.

2
1 U logaloga, geka omi leta a gilugilumiyahi uyahimi ipa ega apapoe

dewana ona dewedeweya. Ma inapa iyai apapoe ina dewaya yaka
Yesu Keliso tauna ata Tu hagu dumadumaluna apo ubeita ina lupali
Amana uyahina, 2po ata apapoe ina paligigilihimatababana Yesu tauna
i witalaguyabena meya ata apapoe ubeihi, po gasi tu mehipuli atapuhi
ubeihi.

Yaubada tawiponawogogeya
3 Iyowai ma apo tauta Yaubada ta hanapugeya? Apo a taniwaga ta

wiponawogogehi yaka Yaubada ta hanapugeya. 4 Inapa iyai ina ibaa-
bani po ina pa, ‘Tau Yaubada a hanapugeya.’ Ma Yaubada a taniwaga
ega ina iponawogogehi, naka e ikoyakoyama babana tahaya dumadu-
maluna i nehaleya. 5Apo Yaubada a baha tawotago imahiyeya yaka ata
luhogalahi Yaubadabinei ina lihogota po tahanapugeya tulatanamitehi
ta memae. 6Apo ta baha tana pa, ‘Tau Yaubada mitehi to memae,’ yaka
ipa ata maemei Yesu amae.

Ata lawa ta lauhogalehi
7 U lawa, apega lugagayo wouna a gilumiyahi ma geka lugagayo

odubona ohanapugeya pohougana onugonugobuiwawala ononolima
geka a lailugo meya. 8 Geka lugagayona a gilugiluma meya naka tauta
ta lauhogalena meta po mei Keliso i lauhogaleta pite, babana uguwa e
yabayababama yayata dumana e gelegeleta.

9 Apo lawa awai walehina ina wihinigigiyeya po ina pa, ‘Tau yayata
uyahina a memae,’ naka tauna e ikoyakoyama, ma yohola hoi uguwa
e memae. 10Ma taumi iyawoi hoi yayata o memae po walewalehimi o
lauhogalehi apega ona peu. 11Ma apo walehim una ihinigigiyeya yaka
tamuguwauyahina ememae,mauguwadewana ewotagoya pomatam
i wigahu uyahinei ega uta hanapugeyameka e nenae.

Palihanapu gilumana
12U logaloga, taumi omi baha geka a gilugilumiyahi,

babana Yaubada omi apapoei i paligigilihi Yesu Keliso gowanei.
13Ama, omi baha geka a gilugilumiyahi,

babana tauna hougana i waawala amaka o hanapugeya.
Hewahewali, omi baha geka a gilugilumiyahi,

babana tu apapoe dumana amaka o kadidilili lagoni.
U logaloga, omi baha geka a gilumiyahi,

babana Amata amaka o hanapugeya,
14Ama, geka omi baha a gilumiyahi,

babana tauna hougana i waawala amaka o hanapugeya.
Hewahewali, omi baha geka a gilumiyahi,

babana taumiokadidili dumapoYaubadaabahauyahimiememae,
uyahinei tu apapoe dumana amaka o kadidili lagoni.
Hipuli gapolahi ta wihinigigiyehi

15 Hipuli a dewa ega ona lauhogalehi ma gasi hipuli gapolana ega
nugomi ina wiwaya. Inapa hipuli a dewa ona lauhogalehi yaka apo
Yaubada a luhogala ona wihinigigiyeya. 16 Babana hipuli gapolana
atapuna naka hini a luhogala apapoena po gapola luhogalana po wa-
sawasa luhogalana, geka ginoulihi ega Amata uyahinei hita nei ma
hipuli uyahinei hi nei. 17 Ma hipuli geka apo ina yababa po hipuli
luhogalana atapuna apo hina kokoe, tamogi tauta Yaubada a nugotuhu
ta wotagohi yaka apo ta mewahaga.

Keliso a gawiya
18 U logaloga, houga sigasigana i geletai, ma lolowa o noonoli ipa

apo Keliso tu wigawiyena ina geletai, ma tamogi Keliso tu wigawiyena
gehouhi hoi hipuli he memae, uyahinei ta hanapugeya geka amaka
houga sigana i geleta. 19 Ma Keliso tu wigawiyena, ata bolu uyahinei
hi hauhopu, ma tamogi ega ata bolu dumana babana itapa ata bolu
dumana apo mitehi tata memae. Ma ega iyai gehouna, uyahinei hai
naena i laugeleteya naka ega galitiyei.

20 Ma taumi Alugo Woiyawa i besinanami po nugotuhu dumana
amaka o hanapugehi. 21 Ega omi winugoneina binei ma leta geka ata
himiliyahi, ma tamogi nugotuhu dumana amaka o hanapugeya po u
nugonugomi i lugiigili naka koyama ega ita gelegeleta nutuhu dumana
uyahinei. 22Ma tauhi tuwikoyakoyama Yesu hi bowiyeya po hi pa, ‘Yesu
tauna ega Besinana lawana.’ Apo iyai ina ibaabani geka pitenana yaka

tauna Keliso tu wigawiyena po Kelisona Amanamitehi he ihinigigiyehi.
23 Babana inapa tam iyai Yaubada Natuna una wihinigigiyeya, apega
Amana mitehi ona memae. Ma inapa Natuna ona kawaimoineya yaka
taunama Amanamitehi o memae.

24Taumionugobuiwawalama tuwegaonoonoli, uyahinaonamemae
yakaapoYaubadamaNatunauyahihi onamemae, 25poyautumemewa-
hagana i palipaliwitumaganeya uyahita apo ina welemi.

26 Keliso tu wigawiyena ubeihi a’mgilumanehi po ega hina koyakoy-
amemi. 27 Ma taumi nugotuhu dumana amaka o hanapugeya, ba-
bana Yaubada Alugonei amaka i besinanami po a besinana uyahimi e
memae. Uyahinei ega ota nugoneya ipa lawa gehouna ina wiatatiyemi.
Ma Yaubada Alugonei nugotuhu atapuhi e inugotuhumi, babana naka
besinana dumana ma ega koyama. Uyahinei a wiatatiyana ona
wotagohi po uyahina onamemaema ega ona nenehaleya.

Yaubada natunatuna tauta
28Uyahinei u logaloga, Keliso uyahina ipa ona mewahaga po a houga

nei ina gelegeleta, ega ona ihinimayama ona kaoha a nei binei.
29 Yaubada ta hanapugeya tauna dumadumaluna uyahinei tauhi iya-

woi tu dumalu lawahi naka Yaubada natunatuna.

3
1Amata a luhogala i lata duma uyahita uyahinei i kawainatuneta, po

ega a baha yawa ma natunatuna dumahi tauta. Uyahinei tu mehipuli
egahita galena tuhagatababanaYaubadaegahitahanapugeya. 2Ulawa,
geka hougana Yaubada natunatuna tauta ma houga e nenei tauta apo
galenata iyowaka? TahanapugeyaKelisoahougageletauyahinamatata
apo ina buinihi po tauna galenana ta galena imahiyeya ma tauta ani
galenata ina buinihi po tauna galenana ta waya. 3 Uyahinei nugotuhu
lagona geka binei ta liyeuyeumeta pomei Keliso a yeuyeu.

Apapoe ta wihinigigiyehi
4 Ma tu apapoe atapuhi Yaubada a lugagayo he tutulagoni, babana

apapoe naka lugagayo tulagonana. 5 Ma ta hanapugeya Keliso lolowa
i nenei ipa ata apapoe ina hamaga halehi ma tauna ega kikina apapoe
uyahina. 6Uyahinei inapa tauta Keliso mitehi ta memae ega apapoe ta
dewadewahi ma tauhi apapoe tu dewana Keliso ega hita galeya po ega
hita hanapugeya.

7 U logaloga, lawa ega hina koyakoyamemi, apo taumi iyawoi omi
dewa hina dumalu yaka taumi tu dumalu mei Keliso a dumalu. 8 Ma
tu apapoe tauhi Tomodulele a bolu, matababana odubo walihagana i
nei po amalai Tomodulele tauna tu apapoe. Uyahinei Yaubada Natuna
i geleta hoi hipuli po ipa Tomodulele a bagibagi ina bohoya. 9 Tauta
Yaubadauyahinei ta gunigunimeta ega dewaapapoena ta dewedewena
gawahi, babana dewa wouna u nugonugota amaka i houni uyahinei
tauta Yaubada natunatuna ega emoemotana po dewa apapoena ta de-
wadewaya. 10 Yaka apo lawa ta galena tuhagahi iyawoi Yaubada natu-
natuna ma iyawoi Tomodulele natunatuna uyahina, babana Tomod-
ulele a bolu tauhi apega hai dewa hina dumalu, po apega walewalehihi
hina luhogalehi.

Ata lawa ta luhogalehi

11Geka tuweganahouganaonugonugobuiwawalamaononoli ipaata
lawamitehi ta lauhogalenameta. 12Maega ipameiKeini nakapitenana,
babana Keini Tomodulele a bolu yaka walehina i uni po i hilage. Ma
awai binei? Matababana walehina a dewa i dumalu, ma tauna a
dewa i apapoe binei ma walehina i’mgenagenaliliyeni. 13 Uyahinei
walewalehiu, ega ona nugonugogohola apo tumehipuli hina igawiyeta.
14 Iyowaka ma apo ta hanapugeya, hilage a tupo amaka ta damana
haleya po ta nae luyagohana a tupo uyahina? Babana walewalehita ta
lauhogalehi. Ma iyawoi tauhi ega luhogala u nugonugohi naka tauhi
yohola hilage a tupo uyahina he memae. 15 Apo iyai walehina ina
ihinigigiyeya yaka tauna tu’munugo ma ipa ona hanapugeya lawana
luyagohanamemewahagana ega ita tuhagaya.

16Ma luhogala amaka ta hanapugeya babana Keliso yautuna i paliha-
leya po i hilage ubeita. Uyahinei tauta gasi i linanata po yaututa ta pali-
halehi walewalehita ubeihi. 17 Inapa tu wigapola gehouna ina memae
ma walehina a gapola ma hagu ega ina weleweleya, nugote Yaubada
luhogalana tu wigapola u nugonugona ega ita memae. 18 U logaloga,
luhogala ega ipa gamotiyei ta bahebahena yababaya, ma ata wihaguh-
agu dumanei luhogala ta woogeleteya. 19Uyahinei ta hanapugenameta
tauta a natunatu dumata po ega ta matomatouta Yaubada u matana.
20 Yaka ega tana pa, ‘Moina tau Yaubada natuna?’ Babana Yaubada ata
winugonugotuhumagomagouhi i hanapugehi po atamatoutahi apo ina
bohohi.

21 U lawa, inapa ata matouta ta wohouni apo ta nugomotu Yaubada
u matana. 22 Ma ata lupali uyahinei apo ina weleta babana tauna a
lugagayo ta iponawogogehi, po ata dewa umatana ubeihi i kaoha. 23Ma
geka a lugagayohi, ipaNatunaYesuKeliso gowana tawitumaganeya,ma
ata lawa ta luhogalehi, mei i bahebaheya pite. 24 Inapa a lugagayo ta
wootagohi naka tauna uyahina ta memae, ma tauna uyahita e memae.
Ma iyowai apo ta hanapugeya uyahita e memae? A dumalu naka
Alugona i weleta po uyahita e memae.

4
Yaubada Alugonama palouma alugona apo ta galena tuhagaya

1 U lawa, apo lawa gehouna ina iatatiyana po ina pa, ‘Nugotuhu
geka Yaubada uyahinei i nei,’ ega ona itumaganeya, ma ona ludadani
Yaubada Alugonei bo palouma uyahinei, babana tu wibaabani koy-
akoyamahoi hipuli himaga duma. 2MaYaubadaAlugona awiatatiyana
ona hanapugena dumaya naka i baheya i pa, ‘Yesu Besinana hoi hipuli
i wilawa hota.’ 3Ma alugohi apo Yesu hina bowiyeya, tamogi tauhi ega
Yaubada uyahinei, tauhi Keliso tu wigawiyena binei hi nenei amaka o
nonoli, tauhi naka hoi hipuli geka hougana hememae.

4U logaloga, taumi Yaubada uyahinei o wawala mai, po alugo tapuhi
amaka o kadidili lagonihi, babana Alugo Woiyawa uyahita e memae i
kadidili lagona, ma alugo tu mehipuli uyahihi he memae hai kadidili
ega ita lata. 5 Ma tu mehipuli tauhi hipuli dewana binei he ibaabani
uyahinei tu mehipuli atapuhi hai baha hi nonoli. 6 Ma tauta Yaubada
uyahinei ta nei yaka Yaubada tu hanapugena ata baha he noonoli. Ma
tauhi Yaubada ega hita hanahanapugeya ata baha apega hina nonoli,
yaka ta hanapugeya tauhi alugo koyakoyama uyahihi e memae.

Yaubada a luhogala
7 U lawa, ataputa ta lauhogalena meta babana luhogala Yaubada

uyahinei i nei, po tauta tu luhogala yaka Yaubada i kawainatuneta po
tauta Yaubada ta hanapugeya. 8 Ma tauhi ega hita lauhogala naka
Yaubada ega hita hanapugeya, babana Yaubada a dewa luhogala. 9 A
luhogalana i wogeleteya Natuna uyahinei, naka Natuna tunawa hotana
i himila hopuniyai hoi hipuli po ipa luyagohana ina weleta. 10 Geka a
luhogala anona dumana tauta ega Yaubada tata lauhogaleyama tamogi
i luhogaleta po Natuna i palihaleya ata apapoe ubeihi i witalaguyabena
meya. 11Naka uyahina Yaubada a lunugotootogo uyahita i lata duma.
Uyahinei u lawa tauta emosi po emosi ipa ta lauhogalenameta. 12Tauta
tu mehipuli ega houga gehouna Yaubada tata galeya, ma tauta emosi
po emosi ata luhogala uyahinei Yaubada apo ina melabenita po tauna
miteta po a luhogala anona uyahita ina lata.

13 Iyowai ma apo ta hanapugeya tauta uyahina ta memae, ma tauna
uyahita e memae? Babana Alugona i weleta. 14 Ma tauyai Yaubada
Natuna mataiyei to galeya po to kawamoineya to pa, ‘Amata Natuna i
himila hopuniyai hoi hipuli Tuwiluyagohanita.’ 15Uyahinei apo iyai ina
kawamoineyapo inapa, ‘Ee, Yesu taunaYaubadaNatuna,’ yakaYaubada
mitehi he memae. 16Yaubada a luhogala uyahita amaka ta hanapugeya
po ta kawamoineya.
Yaubada a dewa luhogala; apo iyai luhogala dewana ina mimiyena

tagoya, yaka lawana Yaubada mitehi he memae, ma Yaubada tauna
uyahina e memae. 17Uyahinei luhogala dewana uyahita ina lata duma
po Yaubada a iyeta luhetala uyahina ta nugokadidili babana hoi hipuli
atamemaemeiKeliso amae. 18Ma luhogalata tepanei apega tamatouta,
babana ta hanapugena dumaya i luhogaleta po ega ta matomatouteya.
A libahibahi ta lowolowogeya babana a luhogala yohola ega tata hana-
pugena imahiyeya.

19Ma ta lauhogaleya babana tauna i luhogala tahaya uyahita. 20Apo
iyai ina baha ina pa, ‘Yaubada a luhogaleya,’ ma lawana walehina
ina ihinigigiyeya naka e ikoyakoyama, babana walehinana i galeya ma
ega ita luhogaleya, yaka ega emoemotata po Yaubada ina luhogaleya,
matababana Yaubada ega ita gagaleya. 21 Ma ata lugagayo Yaubada
uyahinei i pa, inapa tauna ta luhogaleya yaka walewalehita gasi ta
luhogalehi.

5
Witumagana uyahinei apo hipuli dewana ta kadidili lagoni

1 Apo Yesu ta witumaganeya po tana pa, ‘Tauna Besinana lawana,’
yaka tauta Yaubada natunatuna. Ma inapa Amata ta luhogaleya yaka
natunatuna gasi ta luhogalehi. 2 Iyowaima apo ta hanapugeya Yaubada
natunatuna ta lauhogalehi? Babana Yaubada ta luhogaleya ma a
taniwaga ta wiponawogogehi. 3 Apo Yaubada ta luhogaleya yaka ta
wiponawogogeya po a taniwaga uyahita hina teyateya. 4Tauta Yaubada
natunatuna yaka hipuli dewahi ta kadikadidili lagonihi. Awai uyahinei
ta kadikadidili? Ata witumaganagei. 5 Apo Yesu ta witumaganena
dumaya tauna Yaubada Natuna naka uyahinei apo hipuli dewana ta
kadidili lagoni.

Yesu ani limoinana
6 Yesu Keliso i wogeletana meya uyahita naka goilei bapatiso i waya

ma talana i kolokololo uyahinei. Ega goila tunawana uyahinei, ma goila
po gasi tala uyahihiyei. Naka binei ma Yaubada Alugona i limoineya,
babana Alugona a dewa hi dumalu duma. 7 Yesu ani limoinana ginouli
tonuga he memae, 8 naka Alugo, ma goila, ma tala, geka hai tonugahi
hai wiatatiyana emosi. 9 Inapa lawa hai kawamoina ta wotagohi, yaka
Yaubada a limoina Keliso binei ta wotagoya babana Yaubada tauna
i hanapu duma po Natuna binei i baheya. 10 Inapa tauna ta witu-
maganeya apo u nugonugota mayana ta waya, baha dumana tauna
Yaubada Natuna. Ma inapa ega tana itumaganeya yaka apo Yaubada
ta kawaikoyakoyameya, babana a wibaabani Natuna binei ega tata
witumaganeya. 11 Ma a limoina naka Natuna uyahinei luyagohana
memewahagana i weleta. 12 Apo iyai Yaubada Natuna mitehi hina
memae, lawana luyagohana amaka i tuhagayama apo iyai ega Yaubada
Natunamitehi, tauna luyagohana ega uyahina.

Luyagohana tuwetuwenai binei
13 Omi leta geka a gilugilumiyahi ipa ona hanapugeya, ma inapa

YaubadaNatuna gowanei ona itumagana apo luyagohana tuwetuwenai
ona tuhagaya. 14Apoata luiYaubadaumatana tahanapugeyayakanaka
Yaubada a nugotuhu ta wotagohi ata lupali uyahihi po apo ina nonolihi
awai po awai ta laupali ubeihi. 15Uyahinei ata lupali atapuhi i nonolihi
yaka ta hanapugeya ata lupalihi anohi e weleweleta.

16 Apapoe gehouhi mihahi hilage, ma gehouhi eega, uyahinei inapa
tam iyai walehim a apapoe una galeya po apapoena ega ina lata naka
ega mihana hilage, ma tamogi tu apapoena binei una laupali Yaubada
uyahinapoYaubadaomlupalina inanonoli powalehimna inawiluyago-
hani. Ma apapoe hai meiha hilage ega ubeihi ona laupali Yaubada
uyahina. 17Powaatapuhi naka apapoema gehouhi haimeiha ega hilage
uyahina.

18Ma amaka ta hanapugeya ipa apo Yaubada ina kawainatuneta yaka
ega ta wooapapoe, babana Yaubada a Natututuwoga e gagalena iteteta
po Tu apapoe apega inawogodadanita. 19Ma tauta ta hanapugenameta
Yaubada e inatuneta, tamogi tu mehipuli magomagouhi Tu apapoena
e tanitaniwagehi. 20 Ma gasi ta hanapugeya Yaubada Natuna amaka
i nei po nugonugota i liyayahi, po Yaubada a nugotuhu dumana ta
hanapugehi, babana tauta Natuna Yesu Keliso mitehi ta memae. Ma
Yesu tauna Yaubada dumana po tauna luyagohana tuwetuwenai ega
sigasigana i weleta.

21U logaloga ona galena itete memi po ani witumagana powa uyahi-
hiyei ona lowogenamemi.

2 Yoni
Wimaamala

1Tau tu witaniwaga gehouna, ma tam keduluma Yaubada i inaganim
natunatum mitehi omi leta geka a gilugilumiyahi. Moina dumana a
luhogalemi. Naka pitenana tauhi gasi tahaya dumana tu wotagona hi
luhogalemi. 2Matababana nugotuhu dumahi u nugonugota he memae
po nugotuhuhi uyahita hinamewahaga.

3Uyahinei Yaubada Amatama Natuna Yesu Keliso hai nugohegoyagei
po hai lunugotootogogei po hai nugodumolagei onamemae anai duma-
lumi po anai luhogalami.

Yesu tuwegana onawomomota imahiyeya
4 A kaoha labatana babana natunatum gehouhi a tuhagahi tahaya

dumana he wootagoya mei Amata e tanitaniwageta pite. 5 Keduluma,
geka a palipaliwelem, ega taniwagana wouna po apo a paliwelem, ma
hougana u nugonugobui wawala ma taniwagana u hanapugeya ipa
emosi po emosi ta lauhogalena meta. 6 Luyogala anona gegeka naka
Yaubada a taniwaga ta wootagoya, babana taniwaga odubona amaka u
hanapugeya ipa luhogala mamaenei ta memae.

7 Ma tu wikoyakoyama boluhi hoi hipuli hi geleta po Yesu Besinana
lawanahebowibowiyeyahepa, ‘Ega itawilawahota.’ Tauhi iyawoi geka
pitena he ikoyakoyama tauhi Keliso tuwigawiyena. 8Tuwikoyakoyama
uyahihiyei ona galena itetememi. Inapa onawotagohi apo omi bagibagi
mihahi apega ona tuhaga imahiyehi. 9 Tauhi iyawoi Keliso hi nehaleya
yaka a wiataiyana ega hita wotagoya, tauhi gasi Yaubada hi meliya
haleya. Ma inapa Keliso a wiatatiyana ona womomota imahiyehi yaka
naka Amata Natuna mitehi uyahimi he memae. 10 Inapa lawa gehouna
ina wileta po wiatatiyana tapuna ina welewelemi ega ona kaoheya po
ipa ina nenehi omi numa uyahina po ona maamali, 11 meka po apo a
bagibagi powa uyahina ona wohaguya.

Baha anani kokoe
12 Ginouli magomagouhi u nugonugou he memae ipa ubeihi

an’omgiluma nehi ma amaka, babana nugonugou ipa a nehi uyahimi
po taumima tau ta wibaabani gogona, ma ta kaoha gogona.

13 Walehim tauna Yaubada i inagani natunatuna hai wimaamala
uyahim.

3 Yoni
Wimaamala

1Tau tuwitaniwaga gehouna,ma leta geka a gilugilumiyahi tam tulau
Gaiyasi uyahim. Moina dumana a luhogalena dumam.

2 Tulau, a laupali Yaubada uyahina kamnam a dewadewa po ipa
dewadewauna tuhagayameiAlugomimemeimahipite. 3Akaohaduma
babana lolowawalewalehita gehouhi hi nei uyahiu po omdewadumalu
binei hi paliweleu, babana mamae dumalunei e nenae. 4 Geka pite
tuwega naka u ani kaoha, babana u logaloga memae dumadumalunei
o nenae.

Ata tu hagu po ata gawiya ubeihi
5 Tulau, hougana walewalehita hi weluweludadana om meyagai

uyahina ma om wihaguhagu binei naka dewana om witumagana i
wogeleteya. 6Naka lawahi o haguhaguhi ubeihi tu tapalolo uyahiyai hi
deedeya. Uyahinei hougana walewalehita hi nenehalemma dumalugei
hagu uwelehi hai kadau binei. 7Tauhi Keliso gowanei hi kadakadauwi-
iwila naema hagu ega hita tuhagaya tumeuputa uyahihiyei. 8Uyahinei
tauta i linanata po lawa geka pitenana ta haguhi po magomagouta ta
witubagibagi gogona Yaubada binei.

9 Leta odubona a gilugilumiyahi omi bolu uyahimi. Ma u hayami
Diyotapa i luhogaleya ipa tauna tunawana ina tahatahaemi yaka u
taniwaga i guduhi. 10 Ma ega tunawau i iyalutugeu ma walewalehita
ega ita kaohehi ma tu tapalolo i hauhopunehi babana walewalehita hi
ihaguhaguhi binei. Inapa houga awai a geletahi apo a dewana binei ta
wibaabani.

11 U lawa, dewa apapoehi ega ona itutupoganehi ma dewa dewade-
wahi ona wotagohi. Tu dewadewa Yaubada uyahinei hi nei ma tu
apapoe Yaubada ega hita hanapugeya. 12MaDemitiliya lawadewadewa
dumana. Lawa magomagouhi hi baheya, ma hai bahana naka baha
dumana ma tau gasi a baheya naka pitenana po amaka o hanapugeya
naka tau tu limoinena.

Baha anani kokoe
13Ginouli atapuhi hememaemaa luhogaleya ipa ubeihi an’omgiluma

ma amaka, 14 babana ega daona ma apo a nehi po taumi ma tau ta
wibaabani gogona.

15 Ata lawa geka hota hai wimamala uyahim. Ma ata lawa atapuhi
naka hota uyahihi u wimaamala una paliwelehi. Yaubada a nugodu-
mola inamelabenimi.

Yuda
Wimaamala

1Tau Yuda, Yesu Keliso a tu bagibagi mawalehiu Yamesa.
Geka omi leta a gilumiyahi taumi Yaubada Amata i inaganimi

uyahimi, babana i lunugotootogogemi ma Yesu Keliso e gagalena
itetemi.

2 Yaubada a lunugotootogo ma a nugodumola ma a luhogala hina
melabenimi.

Tuwiatatiyana powa
3 U lawa, a luhogaleya ipa ata luyagohana binei an’omgiluma nehi

ma tamogi ega emoemotana, babana amakawiatatiyana tapuna i geleta
u hayami uyahinei geka omi letana uyahina ipa omi ututu a lawi
po ipa ata ani witumagana binei ona towolo kadidili. Matababana
ata ani witumagana Yaubada a wiwoiyawa uyahita amaka i houna
liligeya. 4Winugonugotuhu powa i gelegeleta uyahimi babana tu apa-
poe gehouhi hi koyamemi po hi lui tu witumagana omi bolu uyahina.
Tauhi ata Guyau emosi hota Yesu Keliso Tuwasawasa hi wihinigigiyeya
po a lunugotootogo binei hi ibaabani koyakoyama hi pa, ‘Yaubada e
palipaligigilita yaka emoemotata po gobu tahayana ta wotagoya.’ Tauhi
mayau alalatana apo hina wialoni binei ma odubona Yaubada i giluma
hopuneya babana hi wihinigigiyeya.

5 Uyahinei geka bahahi ona inugonugotuhugehi po u nugonugomi
hina lumadamadaga imahiyehi. Ma a inugohepa memi naka Yaubada
odubona a bolu i wiluyagohanihi po Isipitagei hi hopu ma u mulina
gehouhi ega hita itumaganeya i unihi. 6 Tu winoyanoya mi yadena
ona nugotuhuhi, odubona tauhi tunawahi hi wohepena mehi po hai
ani mae hi nehalehi, ma Yaubada i panihi po i houna hopunehi tupo
uguguwana uyahina po noka hotanana hina memae a sigana houga
libahibahi iyetana inageleta. 7YakaSodommaGomolau liyaliyahi dobu
gehouhi hi memae ona nugotuhuhi. Tauhi matamaga dewana po dewa
buubuuwa gehouhi uyahihi hi palipalihalenamehi, uyahinei Yaubada i
liyababahi mayau ebebala ega sigasigana uyahinei yaka wiatatiyanana
geka uyahinei ta galena tuhagama apapoe ta lowo haleya.

8 Naka pitenana tu apapoehi hai wiatatiyana apapoehi luboniyei he
nenei naka matamaga ma tanitaniwaga he ihinigigiyehi, ma yada tu
miyena diidigahi he idibogihi. 9 Ma tu winoyanoya mi yadena hai
taniwaga Maikeli odubona Tomodulele mitehi hi igamogahigahi Mose
hininahilahilagenabinei, poMaikelina egaTomodulele itawidibogi,ma
geka pite i baha i pa, ‘Guyau apo ina paliyem.’ 10Ma tauhi tu apapoehi
hai winugoneina binei Yaubada a tu winoyanoya he idibogihi babana
tauhi mei gamogamo po hai kamna he wootagohi yaka tunawahi he
iapapoemehi.

11 Tauhi hi winugotootogo duma babana Keini a omunugo tahayanei
he nenae, ma hai wigapola ubeihima he dewadewa yabayababa pomei
Balama odubona i dewadewa yabayababa,ma apo apapoe hinawialoni
babana Yaubada a taniwaga he ihinigigiyeya mei gasi Kola odubona
Mose a taniwaga i ihinigigiyeya po i hilage.

12 Houga tapalolo omgogonana yaniyanina o dewadewaya, ma tu
apapoe hi lui mahi po omi am he iapapoeya, po ega hita ihinimaya.
Nugonugohi ipa tunawahi hin’omhiyougo. Galenahi mei yaloi i wigahu
ma tamogi togowa e yoyogehi po ega ita atatuna po mei mayau a houga
ugo ma tamogi ega anohi, uyahinei apo hina tala halehi po hina hilage
imaimahi. 13Ma galenahi mei ududu baneihi nudanuda anai pulopu-
lona e ihulu geleteya. Galenahi mei ubona apo hina ineneyabayababa
po uguwa a tupo uyahina hinamewahaga.

14 Odubona Adam a houga u mulina ma i nei po Enoka uyahina
naka hapa magouhi 7, Enoka i bahabaha piko tu apapoe ubeihi i pa,
‘Ona galeya Guyau tu wiwoiyawena tausanawabihagamitehi he nenei,
15 ipa lawa atapuhi ina taniwagehi hai dewa apapoehi ubeihi. Apo ina
libahibahihi babana hai dewa apapoehi po hai kawaiapapoe atapuhi
Yaubadauyahinabinei.’ 16Tuapapoe lawahi hoiwidibodibogahi gaepo
hoi palihopuhopunana hi gae. Tauhi hai kamna apapoehi hewootagohi
ma he nugonugogegae. Tauhi hai lawa uyahihi he launugotootogo
koyakoyama gapola ubeihi.

17 Ma tamogi u lawa, ata Guyau Yesu Keliso a tu wituwetuwega hai
baha ona nugotuhuya 18 hougana hi pa, ‘Houga anani kokoe uyahina
lawa gehouhi apo dewa dumadumaluhi hina lauguyoguyougehi ma
hai kamna apapoehi uyahihiyei apo hina nenae.’ 19 Tu apapoe hipuli
dewahi he wootagohi po uyahinei tu witumagana omi bolu hi kahaya
babana AlugoWoiyawa uyahihi ega ita memae.

20 U lawa, nugote omi witumagana waiwoiyawanei ona wogomemi
po ona towolo kadidili ma Alugo Woiyawa a nugotuhugei ona laupali
Yaubada uyahina. 21Ma Yaubada a luhogala ubeita ona womomohi po
ona iotonana houga awai apo ata Guyau Yesu Keliso a lunugotootogogei
luyagohana memewahagana ina weleta. 22 Ma ata lawa gehouhi ega
hita itumagana imahi ona lunugotootogogehi. 23 Lawa gehouhi dobu
ebebalana u liyaliyana he memae ona halohi. Ma lawa gehouhi ona
launugohegohegoyehi amatoutami po hai luhogala apapoehi mei luilui
gobugobuna ona wihinigigiyehi.

Bahawigiyana
24 Yaubada ta wotalagiyeya babana emoemotana apo ina galena

iteteta po ega ta pipeu ma ina nae po a siga houga u matata ina
weluwinita a dobu didigana uyahina ata dewa anai dumadumaluhi po
apo ta kaoha labatana. 25 Yaubada Tu wiluyagohanita ta wotalagiyeya
ata Guyau Yesu Keliso gowanei babana tauna a diidiga po a wasawasa
po a manini po a taniwaga odubo walihagana po amalai po houga he
nenei apega hina kokoe. Moina.

Yaubada awogeletana
1 Buka geka uyahina Yaubada noyana i wogeleteya Yesu Keliso

uyahinapo ipaYesua tubagibagi tauta inawiatatiyetapo tahanapugeya
houga kikina ma apo awai hina geleta yaka Yesu a tu winoyanoya i
himiliyai tau a tu bagibagi Yoni uyahiu po ipa a wipaliweleneya. 2 Tau
Yoniginouli gekaatapuhiamakaagalehiyakaapalipaliwelemiYaubada
abahapoYesuKeliso tuwegana. 3Onakaoha tu’mhiyawapo tu lunonola
ipa geka bahapiko gilugilumana ona wotagoya babana houga amaka i
tuliyaliyata.

Wimaamala bolumagouhi 7 uyahihi
4-5 Tau Yoni, omi pepa a gilumiyahi tu witumagana bolu magoumi 7

Asiya u hinena omemae.
Yaubada odubowalihaga uyahinei i nei po amalai, po houga he nenei

uyahihi ememae,maAlugona tupomagouhi 7 tauhiYaubadaananimae
wasawasana u naona he towotowolo ma Yesu Keliso tauna tu limoina
dumana tauna hilage uyahinei i towolo tahaya po hipuli wasawasahi
hai Guyau. Hai tonuga gegekahi hai lunugotootogo ma nugodumola
uyahimi.
Yesu Keliso tauna i lunugotootogogeta po talanei ata apapoe i oga

halehi, 6 po uyahinei i wiwawalita po tauta a tu wiwasawasa po a tu
witalaguyaba Yaubada Amata uyahina. Yaka Yesu ta wootalagiyeya
babana a wasawasa po a kadidili memewahagana. Moina.
7Ona galeya, apo yohola yaloigei ina hopumai

po lawamagomagouta matatiyei ta galeya
ma tu wihiniwiyuwana apo gasi hina galeya

ma tumehipuli tupo atapuhi uyahihi hememae apohinanugodubu
po umatana hina tou bahabaha.

Nakamoina apo ina geleta.
8Guyau Yaubada a baha i pa, ‘Tau tu kadidili dumana, tau ani wawala

po ani kokoe. Houga odubona po amalai po houga he nenei uyahihi a
memae.’

Keliso galenana
9 Tau walehimi Yoni, amaka ta wibolu emosi Yesu Keliso uyahina

taumi po tau, uyahinei tan’omtaibagibagi wiyuwa po witai uyahihi
Guyau anani taniwaga binei. Tau Yaubada a baha a guuguyeya ma
Yesu Keliso tuwegana binei hi paniu po Patimo bonabonana uyahina
a memae. 10 Guyau a iyeta uyahina Alugo Woiyawa uyahiu mayana
a waya ma baha baneina gehouna a noonoli mei himogo u muliu i
ibaabani 11 i pa, ‘Awai u gagalehi una gilumahopunehi popepapilipilina
una himili tu witumagana hai bolu magouhi 7 uyahihi. Naka dobuhi
Epeso, Simuna, Pegamum, Tayataila, Sadisa, Piladepiya, Leodisiya.’

12 Ega yaka a pa iyai uyahiu e ibaabani po a luhagawileu po ipa
a galeya, yayata ani hounahi magouhi 7 a galehi gole uyahihiyei hi
dewahi. 13Ma u tipolihi lawa gehouna a gagaleya galenana amaka mei
Lawa Moinana, a luilui daodaona i hopu po u aena, ma a dagilolo gole.
14 Ma unununa apala wakekena mei kehoi, ma matana ani galenahi
mei mayau alalatana. 15 Ma aena namalana mei pawasi ebebalana

ma ponana mei tapatapana gololona. 16 Ma ubona magouhi 7 awala
hinebawanei i wohepahi ma u gamona kwasikwasi mena luwaluwaga
komkomna i lugeleteya ma tepana galenana mei kabudala a wimata-
tona.

17 A galeya ma u aena a guli hopu po a lauhilageu. Ega yaka awala
hinebawana uyahiu i hounima i baha i pa, ‘Ega unamatomatouta tau tu
tahaya po tu wimuli. 18Una galeu tau lolowa a hilage ma a luyagohana
meme po a memae houga tuwetuwenai. Tau hilage taniwagana po
hiyoyowamatetana ani’mhoena a womomohi.

19 ‘Geka hougana ginouli u gagalehi ubeihi un’omgiluma amaka hi
wawala ma houga he nenei hina lugeletehi. 20 Geka ubonahi magouhi
7 u gagalehi u awala hinebawau po yayata ani hounahi magouhi 7 u
gagalehi naka anohi hi wipilipili duma, yaka apo uyahim a liyayahi.
Ubona naka tu winoyanoya, ma tu winoyanoyahi tauhi omi tu galena
itete. Ma yayata ani hounahi naka tuwitumagana omi bolumagoumi 7.’

2
Mi Epeso hai tuwega

1 Lawana i baha mai uyahiu i pa, ‘Tu witumagana boluhi u Epeso he
memaehai tuwegaunagilumipohai tuwinoyanoyaunapaliweleyauna
pa,

Baha geka he nenehi tau uyahiugei ubona magouhi 7 awala
hinebawaugei a womomohihi, ma yayata ani hounahi magouhi 7 u
tipolihi a lautowolo nae uyahiugei. Tau uwipaliwelena uyahimi a pa:

2 Amaka a hanapugemi omi bagibagi a lata po omi omtaibagibagi
ubeihi o kadidili po lawaapapoeowihinigigiyehi po tuwituwetuwega
koyamahi tau biugei o ludadanihi po hai koyama o hanapugehi.
3Ma omtaibagibagi o hanapugeya uyahinei bagibagi baneihi po wite-
witeihi uyahihi ega ota tapiya, tau gowau binei.

4 Ma tau ginouli gehouna uyahimi a gagaleya ega ita dewadewa,
babana lolowao luhogalenadumaumagekahouganaopeupo amaka
o wohouna. 5Yaka omi peu binei ona winugonugotuhu imahi ma ona
nugobui poonabagibagi imahimei lolowa. Ma inapa egaonanugobui
apo a nehi uyahimi po omi yayata ani hounana a wihaleya. 6 Ma a
hanapugemi ginouli dewadewana gehouna uyahimi naka Nikoletana
hai dewa apapoehi o wihinigigiyehi mei tau gasi naka pitena.

7Ma inapa taumi iyawoi anai tanigami yaka AlugoWoiyawa a baha
tu witumagana bolumi ona nonoli. Ma taumi iyawoi ona kadidili
yaka apo luyagohana mayouna ugona Yaubada a tano dewadewana
uyahina ememae a welemi.’
Mi Simuna hai tuwega

8Lawana i baha meme uyahiu i pa, ‘Tu witumagana boluhi u Simuna
hai tuwega una gilumi, po hai tu winoyanoya una paliweleya una pa,

Baha geka he nenehi tau tu tahaya po tu wimuli uyahiugei. Tau
amaka a hilage po a towolomeme po a yautuwe amemae. Tau geka a
ibaabani a pa:

9Amaka omi wiyuwa a hanapugehi po omi widayadayabu. Ma ipa
ona hanapugeya omi wasawasa tau u matau. Ma lawa gehouhi hi
igowena mehi mi Yudeya hai bolu ma eega tauhi Tomodulele a bolu,
uyahinei he palipaliwinamemi. 10 Ega ona matomatouta apo inapa

ginouli awai binei ma wiyuwa ona tuhagaya naka apo Tomodulele
ina ludadanimi po gehoumi hina panimi po hoi numa panipani hina
hounimi, ma tamogi omi witeihi naka mei iyeta magouhi 10 ubeihi.
Ma ona towolo kadidili po a siga hilage yaka apo omi meiha yautu
memewahagana a welemi.’

11Ma inapa taumi iyawoi anai taniganami yaka Alugo Woiyawa a
baha tu witumagana bolumi ona nonoli. Ma apo taumi iyawoi ona
kadidili yaka apega hilage wilugana ina wiapapoenimi.

Mi Pegamumhai tuwega
12 Lawana i baha meme uyahiu i pa, ‘Tu witumagana boluhi u Pega-

mum he memae hai tuwega una gilumi po hai tu winoyanoya una
paliweleya una pa,

Bahagekahenenehi tauuyahiugei ukwasikwasimena luwaluwaga
komkomna a ibagibagi. Tau uyahimi a ipaliwelena a pa:

13 Amaka a hanapugemi tupo naka uyahina o memae Tomodulele
anani taniwaga. Ma tamogi o witumagana po ega ota bowibowiyeu.
Ma hougana tu kawamoineu dewadewana Anitipasa hi laihilageni
omi dobu uyahina, taumi o towolo kadidili.

14Tamogi omi dewa gehouhi ubeihi ega ata kaoha, babana gehoumi
omi dewa mei Balama. Tauna lolowa Balaki i wiatatiyeya po mi
Isalaela ani peu hi wotagoya po talaoloto hi witumaganeya po ani-
ani hi yamweleneya po hi anani ma hi matamatamaga. 15 Naka
pitenana gehoumi Nikoletana hai wiatatiyana apapoehi o wootagohi.
16 Uyahinei geka hougana omi apapoe uyahihiyei ona nugobui. Ma
inapa ega apo houga kikina ma a nehi po a wigawiyemi kwasikwasi
gamougei e gelegeleta uyahinei.

17Ma inapa taumi iyawoi anai tanigami yakaAlugoWoiyawaabaha
tu witumagana bolumi ona nonoli. Ma apo taumi iyawoi ona kadidili
yaka aniani yadei gowagowadana a welemi. Ma emosi po emosi
uyahimiapogaimawakewakekehi agutaya,magaimahiuyahihinaka
gowamiwouhi hememae, naka ega iyai gehouna emoemotana po ina
hanapugeyama iyai tauna tu tama tunawana apo ina hanapugeya.’

Mi Tayataila hai tuwega
18 Lawana i baha meme uyahiu i pa, ‘Tu witumagana boluhi u Tay-

ataila, hai tuwega una gilumi po hai tu winoyanoya una paliweleya una
pa,

Baha geka he nenehi naka tau Yaubada Natuna uyahiugei, tau
matau galenana mei mayau ebebalana, ma aeu mei pawasi namana-
malina. 19Geka tau u wipaliwelena uyahimi a pa:
Omi bagibagi po omi luhogala po omi witumagana po omi wipon-

awogo po omi omtaibagibagi, amaka a hanapugehi geka hougana a
hanapugemi o wobagibagi dumama lolowa eega.

20 Ma ginouli emosi hota binei ega ata kaoha, babana wawine
gowanaYesabeli ega otawihinigigiyeya. Ma tauna i bahenameya i pa,
tubahapiko. Ega taunamae ikoyakoyama. Matababanawawinenaka
u tu bagibagi i wiatatiyena powahi po he matamatamaga ma i niyehi
talaolotouyahinapohe itumaganamaayamtuponaheanani. 21Naka
wawinena a gaogao amaka a weleya po ipa apapoe uyahinei ina nu-
gobuimaega ita luhogaleya. 22Uyahineiapo totogoaweleyapo iyawoi

tauhi mitehi hina matamatamaga yaka apo wiyuwa baneina hina tu-
tuhagaya, apo hai dewa apapoehi uyahihiyei ega hina nugobui yaka.
23 Ma natunatuna apo a lihilagenihi po tu witumagana bolumi ona
hanapugeu, tau lawa atapumi omi winugonugotuhu magomagouhi a
hanapugehi po atapumi apo awimihemi awai po awai o dewadewahi
omi bagibagi apapoehi po dewadewahi uyahihiyei. 24 Ma taumi mi
Tayataila Yesabeli a wiatatiyana ega ota wootagoya po Tomodulele a
bagibagi hinehi ega ota hanapugehi yaka apega lugagayo gehouna a
welemi, 25 tamogi ona towolo kadidili omi witumagana uyahina po a
siga a gunawilenameu.

26 Ma apo taumi iyawoi ona kadidili po u nugotuhu ona dewade-
waya ina nae po ani kokoe uyahina yaka apo taniwaga a welemi po
tupo atapuhi ona taniwagehi mei Amau taniwaga i weleweleu pite.
27Mei Buka gilumana i pa,

“A taniwaga ina kadidili po lawa ina taniwagehi
mei kodila pawapawasi uyahinei walata ta lauhedali.”

28 Ma apo ubona malatomtom a welemi. Ma inapa taumi iyawoi
anai tanigami yaka Alugo Woiyawa a baha tu witumagana bolumi ona
nonoli.’

3
Mi Sadisi hai tuwega

1 Lawana i baha meme uyahiu i pa, ‘Tu witumagana boluhi u Sadisi
hai tuwega una gilumi po hai tu winoyanoya una paliweleya una pa,

Baha geka he nenehi tau uyahiugei tau Yaubada Alugona tupo
magouhi 7 uyahiu e memae ma ubona magouhi 7 tau a womomohi.
Tau geka a ipaliwelena uyahimi a pa:
Omi bagibagi amaka a hanapugehima lawa he hunehunemi ipa ota

dewadewa duma ma tamogi ega kikina ota dewadewa babana taumi
tu tapitapiya lawami. 2 Yaka taumi omi witapitapiya uyahinei ona
kadidili meme Yaubada a hanapu habuluna u nugonugomi e memae
ona wilataya po ega ona tapitapiya duma. Babana a hanapugeya omi
bagibagi Yaubadaumatana ega hita dumalu imahi. 3Odubona amaka
hiwiatatiyemi po o nonoli yaka onanugotuhuyamaonawiponawogo
po onanugobui. Ma inapa ega omiwitapitapiyagei ona kadidilimeme
yohola apo a nehi po a laigoholimimei tu danene ega ota hanapugeya
iyeta awai apo a nehi uyahimi. 4 Taumi mi Sadisi gehoumi omi luilui
hi yeuyeu yaka apo yohola taumi ma tau po ta negogona ata luilui
wakewakekehi yawa babana taumi i linanami. 5Naka pitenana apo
taumi iyawoi ona kadidili yaka taumi apo a luilui wakewakekena ona
luiyapoapegagowamiahoehoehaleyayautubukanauyahinamaapo
gowami a hiyahiyawihi Amauumatana po a tuwinoyanoyaumatahi.
6Ma inapa taumi iyawoi anai tanigami yakaAlugoWoiyawa a baha tu
witumagana bolumi ona nonoli.’
Mi Piladepiya hai tuwega

7 Lawana i baha meme uyahiu i pa, ‘Tu witumagana boluhi u Pilade-
piya hai tuwega una gilumi po hai tu winoyanoya una paliweleya una
pa,

Baha geka he nenehi tau woyeuyeu hotau, po dumadumaluwe
uyahiugei ma tau gasi Dawita a gudu ani’mhoena u nimau e memae

apo gudu a hoeya ega emoemotana po iyai ina guduya ma apo a
guduya yaka apega iyai ina hoeya. 8Tau geka a ipaliwelena uyahimi a
pa:
Omi bagibagi amaka a hanapugehi ma a hanapugeya omi kadidili

ega ita lata ma tamogi u baha o wotagohi ma ega ota bowibowiyeu.
Amaka mateta a hoeya u matami, po ega emoemotana iyai gehouna
ina guduya. 9Tomodulele a bolu apo a liyababaya babana hi koyama
po hi pa, tauhi mi Yudeya po he palipaliguyoguyougemi yaka apo
a weluwinihi po hina nei u matami po hina polou, po atapuhi hina
hanapugeu tau a luhogalemi. 10Apo yohola hougawitai ina gelegeleta
hoi hipuli lawa atapuhi a ludadanihi ma taumi houga witai uyahina
apo a galena itetemi babana u baha o wiponawogogeya po biugei
omtaibagibagiyenamemi.

11Kikinamaapoanehi,maomiwitumaganaonawomomohi po ega
tu apapoe gehouna uyahimiyei unuhau waimihana ina wiwihaleya.
12 Ma apo iyawoi ona kadidili yaka a taniwagemi po ona wiogola u
Yaubada a numa dalabu binei po ega ona nenehaleya ma uyahimi
apo u Yaubada gowana a gilumi po u Yaubada a dobu uyahina ona
mae, naka dobu Yelusalem wouna yohola apo yadei ina hopu mai
u Yaubada uyahinei. Ma uyahimi gowau wouna a gilumi. 13 Ma
inapa taumi iyawoi anai tanigami yaka Alugo Woiyawa a baha tu
witumagana bolumi ona nonoli.’

Mi Leodisiya hai tuwega
14 Lawana i baha meme uyahiu i pa, ‘Tu witumagana boluhi u Leo-

disiya, hai tuwega una gilumi po hai tuwinoyanoya una paliweleya una
pa,

Baha geka he nenehi tau uyahiugei tau tu limoina dewadewau po
lawa hi kawamoineu. Tau Yaubada awiwiwala tuwawaliyena yaka a
ipaliwelena uyahimi a pa:

15Omi bagibagi amaka a hanapugehi, ega wipoya po ega wayauma
u tipolina omemae yaka o lauluwaluwaga. 16Taumi o lauluwaluwaga
po ega dagihami uyahinei apo tau gamougei a howena halemi.
17 Taumi o pa, “Tauyai tu wasawasa po to wigapola yaka ginouli
atapuhi emoemotiyai,” ma ega ota hanapugeya taumi o nugonugo-
dubu po o inugotootogo babana nugonugomi hi widayadayabu po
matami hi keke po a kowakowami. 18 Uyahinei a paliwelemi apo
uyahiugei gole dewadewahi ona gimala po onawiwasawasama luilui
wakewakekehionagimalapoona luinihipoomiwikowakowaegaona
ihinimaeni, ma mulamula ona gimalehi po matami ona mulamulahi
po hina lugiigilihi.

19 Ona hanapugeya taumi iyawoi a luhogalemi po wiyuwa ma
wihinigigiyana uyahihiyei a iatatiyemi yaka ona nugobui po ona
kadidili. 20Ona lautanigana imahi, omimateta uyahina a towotowolo
ma a ilulougo. Ma inapa tam iyai ponau una nonoli yaka gudu
una hoeya ma a lui mahi om numa u hinena po tam ma tau ta
wiheliheliyam po ta am gogona.

21Ma apo iyai tauna ina kadidili yaka a weluwaya po mitehi u ani
mae wasawasa uyahina to tugula po to taniwaga gogona. Mei tau a
kadidili poAmauananimaewaswasanauyahinamitehi to tugutugula

pite. 22Ma inapa taumi iyawoi anai tanigami yaka Alugo Woiyawa a
baha tu witumagana bolumi ona nonoli.’

4
Yada tumiyena Yaubada uyahina he polopolou

1 Naka ginoulihi u mulihi ma a itotolana po mateta hoehoena hoi
yada a galeya. Ma lolowa lawa ponana a nonoli mei himogo i baha
meme uyahiu i pa, ‘Una gei po a wiatatiyem po apo houga he nenei
awai hina gelegeleta tam una galehi.’ 2 Mala emosi Alugo Woiyawa
a kadidili mayana a waya, uyahinei taniwaga gehouna hoi yada a
gagaleya anani mae wasawasana uyahina i tugutugula. 3Ma Galenana
i namanamali ma a gagaleya mei gaima diidigahi ebalahi. Ma ani
mae wasawasana hulele a wiidaidaga i towolo wiiwileya. 4 Ma ani
mae wasawasa magouhi 24 hi mewiiwileya ma ani tugulahi emosi po
emosi uyahihi tanitaniwaga hi tugula hai kaleko wakewakekehi ma hai
unuhau gole unubolihi hi hounihi. 5Ma animaewasawasana u tipolina
ginouli gehouna i gelegeleta namanamalinama gololonamei palele. Ma
ani mae wasawasa u naona lampa magouhi 7 hi lauhelehelele, naka
tauhi Yaubada Alugona tupo magouhi 7. 6Ma ani mae wasawasana u
naona ginouli gehouna i namanamali mei dumola dewadewana boga u
tepana, galenanamei hilo ma i lugiigila imahiyena dumaya.
Ma ani mae wasawasa u liyaliyana mimituwa wohepali hi towolo

wiiwileya ma matahi upuhi po yapahi hi hogohi. 7Mimituwa gehouna
galenana mei laiyoni ma wiluwagana mei bulumakau ma witonugana
tepana galenana mei lawa, ma wiwohepalina galenana mei magisubu
ina lupalupa. 8 Ma emosi po emosi apapehi magouhi 6 ma apapehihi
uyahihi mata hi wihogohi apapehi tepahi po gaboulihi. Ma houga
magomagouna iyeta po uguwa he ibaabani he pa,
‘Waiwoiyawam,Waiwoiyawam,Waiwoiyawam.
Guyau Yaubada Tu kadidili,
Tam odubona po amalai po houga he nenei uyahihi e memae.’
9Ma tauna Tumetuwetuwenai anani mae wasawasa uyahina i duhuna
ma houga magomagouna geka mimituwahi he lulougo ma he woota-
lagiyeya ma he iyateyateya ma he imaamala uyahina, 10 houga mago-
magouna geka mimituwahi he ibaabani ma tanitaniwaga magouhi 24
he polopolou hopumeme tuwetuweneina tauna ananimaewasawasa u
matana he polou po he wotalagae. Ma hai unuhauwasawasahi ani mae
wasawasa umatana he huhouna hopunehi ma he ibaabani he pa,
11 ‘Tam i Yaubada po i Guyau,

i linanam to wotalagiyemma to wiyateyatem,
ma om taniwaga una tuhagaya

babana tam ommaninigei ginouli atapuhi u wiwawalihi,
tunawam om nugotuhugei u wiwawalihi po amalai hememae.’

5
Buka numunumulana, ma Sipi Natuna

1 Ega yaka tauna ani mae wasawasana uyahina i tugula ma a gaga-
leya awala hinebawanei pepa numunumulana i wogowogoya giluma u
hinena po u upuna, ma pepana hi lautami lugagayo magouhi 7. 2 Ma
tu winoyanoya kadikadidilina gehouna a gagaleya ma i otu labatana i

pa, ‘Iyai i linanaya apo geka pepana lutamina ina lupena haleya ma ina
lagahi.’ 3 Ma ega iyai gehouna hita tuhagaya hoi yada bo hoi hipuli bo
u hiyoyowa po ipa apo gulawahi ina lupenihi ma bukana hinena ina
galeya. 4 Ega yaka a tou duma babana ega iyai gehouna a linanaya ipa
pepana lutamina ina lupena halehi ma hinena ina galeya. 5 Ega yaka
tanitaniwagahi uyahihiyei lawa gehouna i baha mai uyahiu i pa, ‘Ega
una tutou babana laiyoni Yuda a gugunigei amaka i kadidili po apo
gulawa lutamina magouhi 7 ina lupena halehi ma pepana ina lagahi po
ina hiyawi, tauna Dawita gogamulina.’

6Ma ani mae wasawasa u tipolina Sipi Natuna a gagaleya mimituwa
magouhi wohepali u tipolihi i towotowolo po gasi tanitaniwagahi u
tipolihi, ma SipinaNatuna galenanamei lawa hi laihilageni. Ma donana
magouhi 7 ma matana magouhi 7, naka matahi Alugo Woiyawa hipuli
atapuna uyahihi e itotolana. 7Ma Sipina Natuna i nae po pepa i waya
tauna ani mae wasawasa uyahina i tugutugula u awala hinebawana
8 i waya ma mimituwahi po tanitaniwagahi hi polou hopu Sipi Natuna
uyahina ma emosi po emosi hai gita ma hai gaeba gole. Ma gaebahi u
hinehi dadi dimudimumuna hi apuya, naka Yaubada tu wiwoiyawena
hai lupali e gegae uyahina. 9Ma lougo wouna hi lawi hi pa,
‘Tam i linanam po naka pepana una waya,

ma i linanam po lutamihi una lupenihi
babana amaka hi wihilagenim

po talamgei lawa uwimihehi Yaubada binei.
Ma apo bolu po bolu, pona geha po pona geha,

ma guguni po guguni, ani taniwaga po ani taniwaga atapuhihi
uyahihiyei una wimihehi.

10Tam uwiwawalihi po om ani taniwaga uyahina hina witutalaguyaba
ata Yaubada binei

po gasi hoi hipuli hina wiwasawasa.’
11Ma tu winoyanoya a gagalehi hi maga duma, tausana po tausana,

ega emoemotau a hiyawa pahi, ani mae wasawasana po mimituwahi
po tanitaniwagahi hi towolo wiiwilehi ma hi ibaabani 12 ma hi ototu
labatana hi pa,
‘Sipi Natuna hi laihilageni i linanaya

taniwaga po wasawasa po hanapu po kadidili po wiyateyate po
wotalagae po omhuna ina tuhagahi.’

13Ma wiwawala emosi po emosi hoi yada po hoi hipuli, po hipuli ma
boga u hinehi po gasi a wiwawala tupo atapuhi uyahihi a noonolihi ma
hi ibaabani hi pa,
‘Yaubada ani mae wasawasana uyahina i tugula ma Sipi Natunamitehi

ta hunena emotehi ma ta wiyateyatehi po ta wotalagiyehi
babana tauhi Tu kadidili hougamagomagouna po ega anani kokoe.’
14Ega yakamimituwawohepalihi hi bahahi pa, ‘Moina,’ ma tanitaniwa-
gahi hi polou hopu uyahinama hi wotalagae.

6
Lutamamagouhi 6 hina lupena halehi

1 Sipi Natuna a gagaleya ma gulawa tahatahayana i lupeni ma mim-
ituwa tahatahayana ponana a noonoli mei palele ma i pa, ‘Una nei.’
2 Ega yaka a itotolana ma hosi wakewakekena gehouna i geleta ma tu

gelugeluna u nimana piduma a unuhauwasawasana Yaubada i weleya
ma i nae i wigawiya po i kadidili.

3Ma Sipi Natuna gulawa wiluwagana i lupena haleya ma mimituwa
wiluwagana ponana a noonoli ma i pa ‘Una nei.’ 4 Ega yaka hosi
kayakayana i geleta ma tu gelugeluna Yaubada wipoya ma gawiya
kwasikwasina i weleya po ipa gawiya ina neiyai hoi hipuli po lawa
atapuhi hina igawiyenamehi.

5Ma Sipi Natuna gulawa witonugana i lupena haleya, ma mimituwa
witonugana ponana a noonoli ma i pa, ‘Una nei,’ a itotolana ma hosi
uguguwana i geleta ma tu geluna ani’msikeli u nimana yaniyani binei.
6Ma gehouna ponana a noonoli mei mimituwa wohepali u hayahigei i
geletapo i otu i pa, ‘Aee, kihoni gomalabaneina: pegapegaemosimihana
kina wabihaga, ma yaniyani upumana emosi mihana kina wabihaga.
Ma bunama powine ega ona lauguyoguyougehi.’

7MaSipiNatunagulawawiwohepalina i lupenahaleya,mamimituwa
wiwohepalina ponana a noonoli ma i pa, ‘Una nei.’ 8 Ega yaka a
itotolanamahosi ega itawakeke imahima i geleta. Ma tugelunagowana
Hilage, ma Hiyoyowa u liyaliyana i wootagoya. Hai luwagahi Yaubada
uyahina hai taniwaga amaka hi waya po ipa apo lawa hina hamaga
halehi gawiya uyahinei po omhilage uyahinei po totogo uyahinei po
gamogamowoyahiyahihi uyahihiyei. Ma ega ipa lawa ataputa ma lawa
kahakahana hipuli tupo wohepali uyahina, ma bolu emosi uyahinei
atapuhi apo ina hamaga halehi ma bolu tonuga hinamemae.

9Ma Sipi Natuna gulawa winimitutuna i lupena haleya, ma Yaubada
ananiwitalaguyaba u gaboulina a lawa alugohi a galehi, tauhi tumehip-
uli hi laihilagenihi babana Yaubada a baha tu kawamoinena. 10 Ma
alugohi ponahi hi lata ma hi ototu hi pa, ‘Guyau Tu kadidili dumam
po tamwaiwoiyawam po dumadumalum, meyanai apo lawa hoi hipuli
hi laihilageniyai una luhetalehi ma una wimihehi hai apapoe ubeihi?’
11 Ega yaka hai luilui wakewakekehi i welehi ma i paliwelehi houga
kukuna hina iotonana a siga walewalehihi hoi hipuli hina lihilagenihi
pomei lolowa tauhi hi laihilagenihi pite Yaubada a bagibagi binei po hai
hiyahiyawa emoemotahima apomaYaubada tumehipuli inawimihehi.

12 A itotolana ma Sipi Natuna gulawa wisikisina i lupena haleya, ma
guhuguhu baneina i geleta po kabudala i uguwi po galenanameiwalata
upuna ma wamahiya i kaya po mei tala, 13 ma ubona hi pipeu hopu
mai galenahimeimayauugona togowabaneina ina guhuguhuyama ina
holuholu. 14Ma yada a gagaleya mei pepa i pilipili po i yababa, ma oya
emosi po emosi pobonabona i huwenayoyogehi hai animaeuyahihiyei.

15 Ma tauhi Yaubada tu wihinigigiyena naka hipuli wasawasahi po
tanitaniwagahi po gawiya kapekapenahi po tu waigapola po tu kadidili
po tu bagibagi po lawa hota atapuhi hi lowo gae hoi oya po gaima u
domohi hi megowada. 16 Ega yaka hi otu oya po gaima uyahihi hi pa,
‘Ona peu hopu mai po ona guluwiyai po tauna anani mae wasawasana
uyahina e tugutugula po SipiNatuna egahina gagaleiyai. 17Matababana
hai uyogigai iyetana amaka i geleta,ma ega emoemotana iyai ina towolo
matanihi.’

7
Mi Isalaela hai wekiwekilala u tepahi hi gilumihi

1Geka ginoulihi umulihi tuwinoyanoyamagouhiwohepali a gagalehi
hipuli tupo wohepali uyahihi hi towotowolo. Tu winoyanoyahi togowa
matana wohepali hai ani togo mai hi luguduhi yaka dumola baneina i
geleta hoi hipuli po hoi boga po mayau luguluguhi ega hita idagudagu.
2 Yaubada i baha ipa tu winoyanoyahi hipuli ma boga hina wiapa-
poenihi. Apoma tu winoyanoya gehouna a gagaleya kabudala anani
geleta uyahinei i nenei naka u nimana Yaubada lauyagohanana a weki-
wekilala ani’mgiluma lawa u tepahi ina gilumihi. Tu winoyanoyana i
otu a lawawohepali uyahihi 3 i pa, ‘Hei, ega hipuli po bogapomayauona
iapapoenihi, ma ata Yaubada a tu bagibagi hai wekiwekilala u tepahi ta
houna tahaehi.’ 4Ega yakawekiwekilalami Isalaela gehouhi u tepahi hi
hounihi ma u mulina a noonoli mi Isalaela hai maga tausana 144 naka
Isalaela googana uyahihiyei. 5 Yuda gugunina uyahinei lawa magouhi
tausana 12haiwekiwekilala u tepahi hi hounihi. Nakapitenana Isalaela
googana atapuhi uyahihiyei hai wekiwekilala hi hounihi.
Lubena a guguni uyahinei tausana 12
ma Gada a guguni uyahinei tausana 12
6ma Asa a guguni uyahinei tausana 12
ma Napatali a guguni uyahinei tausana 12
maManase a guguni uyahinei tausana 12
7ma Simiyona a guguni uyahinei tausana 12
ma Libai a guguni uyahinei tausana 12
ma Isako a guguni uyahinei tausana 12
8ma Sebuloni a guguni uyahinei tausana 12
ma Yosepa a guguni uyahinei tausana 12
ma Beniyamina a guguni uyahinei tausana 12.

Yaubada a bolu banei dumana
9 Geka u mulina a itotolana po patala banei dumana a gagaleya ega

emoemotana a hiyawa pahi. Geka lawahi naka tupo hayana wohepali
hai ani taniwaga emosi po emosi uyahihiyei, guguni emosi po emosi
uyahihiyei, po tupo emosi po emosi uyahihiyei po pona emosi po emosi
uyahihiyei, atapuhihi hi wootalagae ani mae wasawasana uyahina.
Yaubada ma Sipi Natuna u matahi hi towotowolo hai kaleko wake-
wakekehi ma beda luguluguhi hi wogowogohi. 10 Ponahi hi lata ma hi
wootalagae hi pa,
‘Yaubada, tam ani mae wasawasa uyahina e duhuduhuna
tam ma Sipi Natuna to wootalagiyemi babana luyagohana uyahimiyei

he nenei.’
11 Ma tu winoyanoya atapuhi, tanitaniwaga, mimituwa wohepali,
Yaubada mitehi hi towolo wiiwilehi ma hi polou po Yaubada u matana
hi wootalagae, 12hi pa,
‘Moina, tam wotalagae po wasawasa po hanapu po wimaamala po

wiyateyate pomanini po kadidili atapuhi
geka Yaubada tam galimgei houga tuwetuwenai.
Moina.’
13 Ega yaka tanitaniwagahi uyahihiyei emosi i lubayadeu i pa, ‘Iyawoi
geka hai kaleko wakewakekehi? Mamiyei hi nei?’

14Ega yaka tau uyahina a pa, ‘Bada tam u hanapugehi. Tau eega.’

Yaka i paliweleu i pa, ‘Geka lawahi hipuli awiyuwabaneinahiwialoni
ma hai kaleko Sipi Natuna talanei hi ogahi po hi wakekememe. 15Naka
binei
Ma Yaubada anani mae wasawasa u matana he memae iyeta po

ididibala ma wotalagae bagibagina he dewadewaya a numa dal-
abu u hinena.

MaYaubadaananimaewasawasauyahinaeduhuduhuna taunaapo ina
galena itetehi.

16Lolowa om hi hilage, geka hougana apega om hina hilage,
lolowauyopopohi hi haleyanihima gekahougana apega uyopopohi
hina haleeyanamehi,

lolowa kabudala awipoya i lalanihima geka houga apega kabudala
mayana hina waya.

17Matababana Sipi Natuna ani mae wasawasana u tipolina ememae,
tauna hai tu galena itete yaka apo ina tahaehi goila huuhulana
uyahina yautuhi binei,

ma Yaubada apomata diligwegwehi ina hamaga halehi.’

8
Gulawa anani kokoema gaeba namanamalina

1Sipi Natuna lutamawisebeninai lupena haleyama kabudala tupona
u hinena ega kikina ponapona bo gololo gehouna hoi yada ata nonoli.

2 Ma u mulina tu winoyanoya magouhi 7 Yaubada u matana hi
towotowolo a gagalehi ma hai himogo i welehi.

3 Ma tu winoyanoya gehouna u nimana gaeba gole ma i nei po ani
talaguyaba u liyaliyana i towolo. Ma Yaubada gaebana i lihogoya
dadi dimudimumuna uyahinei po tu winoyanoya i weleya, ega yaka
tu winoyanoyana dadi gaebana i houni ani talaguyaba uyahina ma i
apuya po dimumuna Yaubada a lawa waiwoiyawahi hai lupali mitehi
i wila emoteya ma he gegae Yaubada u matana. 4Ma tu wiwoiyawa hai
lupali hi gegae dadi bogahuna mitehi tu winoyanoya nimanei Yaubada
u matana po i kokoe. 5 Apoma tu winoyanoyana gaebana i waya po
ani talaguyaba mayouna alalatana uyahina i’mpoheya ma i halena
hopuniyai hoi hipuli po namanamala ma palepalele ma gololo gehouhi
ma guhuguhu hi geleta.

Himogo hina huwenihi
6Tuwinoyanoyamagouhi 7 hai himogo hi wononogogehi po ipa hina

huwenihi.
7 Tu winoyanoya tahatahayana a himogo i huweni ma gadiwewe

kapakapalana tala i wila emoteya mayau alalatana mitehi ma hi pipeu
hopumawahaga i hoi hipuli. Ma hipuli atapuna i boli tonugeya po tupo
gehouna i alahi ma tupo luwaga hi dewadewa. Ma tuponana i alalahi
nakamayau po hiyamoni atapuhi i ala pahi.

8Ma tu winoyanoya wiluwagana a himogo i huweni po ginouli banei
dumana mei oya anai ebebalana ma i hopuneya hoi boga po boga i
witala, ma bogana i boli tonugeya po emosi i witala ma luwaga hi
dewadewa. 9Mabogana i itala uhinena iyana atapuhi hi hilagemawam
magomagouhi hi gunagolugoluhihi.

10 Ma tu winoyanoya witonugana a himogo i huweni, ma ubona
baneina hoi yada i alalata mei heuta ma i peu hopu mai hoi hipuli po

hipuli i boli tonugeya po tuponana uyahina ubona hi yatoyato goila
atapuhi po huuhula atapuhi hi wigola pahihi. 11 Po ega yaka ubonana
gowana ‘Wigola.’ Ma lawamagomagouhi goila hi umumahi po hi hilage
pahihi.

12Ma tu winoyanoya wiwohepalina a himogo i huweni po kabudala
tupogehouna iuguwima tupo luwagahi dewadewa,mei gasiwamahiya
tupogehouna iuguwima tupo luwagahidewadewa,magasiubona tupo
tonuga uyahihi i kahahi po tupo gehouna uyahina i uguwihi ma tupo
luwaga uyahihi hi yaayahihi. Uyahinei kabudala i loguya po wamahiya
ma ubona ega hita yayata imahiyehi.

13 Ma a itotolana po magisubu baneina hoi yada i yaweyawewe ma
ponana i lata po i ibaabani i pa, ‘Aee, aee, kihoni hoi hipuli tu mae.
O winugotootogo hota, apo tu winoyanoya tonuga hai himogo hina
huwenihi yaka witai baneina ina geleta.’

9
1Egayaka tuwinoyanoyawinimututunaahimigo i huweni,maubona

gehouna a gagaleya amaka i peu hopu mai hoi hipuli ma ubonana
domo daodaona ani’mhoena i waya, 2 po domona i hoeya ma bogahu
uguwana wopotopotona hi nenei i gelegeletai kabudala i guduya ma
hipuli atapuna i uguwa wiwileya domona bogahuna binei. 3 Ma bo-
gahu hinenagei madimadi hi hopuhopu mai hoi hipuli. Giuhi wipoya
hi wiwaya wiyuwana mei polipugo. 4 Ma Yaubada i paligagalihi ipa
ega hiyamoni po mayau po yaniyani lahalahahi hina iapapoenihi ma
lawa tauhi ega Yaubada a wekiwekilala u tepahi ita memae tauhi hina
wiapapoenihi. 5 Ma madimadihi uyahihi ega ita pa, apo lawa hina
tonatona ihilagenihi ma ipa hina wihiniwiyuwa hogohihi, wamahiya
nimitutu u hinehi. Ma haiwitonatona iwiyuwadumapomei polipugo a
witonatona. 6Ma wamahiya nimitutu u hinehi tu wiyuwa hilage hina
laihunehuneya, ma apega hina hilage matababana hilage a baba hi
bihena aweya.

7 Ma madimadihi galenahi mei hosi amaka hi wononogo gawiya
binei po unuhau gole unubolihi hi hounihi ma tepahi ani galenahi
mei lawa tepata. 8 Ma apalahi daohi mei wiwine apalahi ma niwohi
hai kadidili mei laiyoni niwohi. 9Ma nugonugohi ani wilagenana mei
pawasi. Ma apapehi gololohi mei hosi wam titeinana ina bulibuliliyeni
gawiya uyahina. 10 Ma giuhi mei polipugo giuhi. Giuhihi uyahihiyei
emoemotana apo lawahina tonahi powamahiyanimitutu uhinehi hina
iyuwa. 11 Ma hai taniwaga tauna tu winoyanoya domona tu galena
itetena gowanaHibulu ponahiyei hi pa Abadoni, mami Giliki ponahiyei
hi pa Apoloni, ma anona naka Tuwiapapoe.

12Mawitai emosi amaka i kokoemawitai luwaga he nenei.
13 Tu winoyanoya wisikisina a himogo i huweni, ma pona gehouna

gololona a noonoli ma i nenei naka ani talaguyaba uyahinei (ma ani ta-
laguyabana golemadonanawohepali Yaubadaumatana i towotowolo).
14Maponana tuwinoyanoyana uyahina i baha nae i pa, ‘Tuwinoyanoya
miyadenamagouhiwohepaliYupiliti goilanabaneinauyahinahipanihi
po hememae una lupena halehi po hina nae.’ 15Tuwinoyanoyawohep-
alihi i lupenihi po hi nae, babana hougana po iyetana po wamahiyana
po bolimana binei amaka Yaubada i wononogogehi, po ipa lawa hina

lihilagenihi. Apo hipuli lawahi hina kahaya po bolu emosi hina uni pahi
ma bolu luwaga hina memae. 16 Ma tu winoyanoya hai tu wigawiya
boluna a lata hi bahebaheya hipa, ‘Lawa a latamiliyoni handele luwaga
(200,000,000) atapuhihi hosi uyahinei he bulibulili.’

17Geka pitenana u enomatagagalenagei hosi a gagalehi tu gelugeluhi
nugonugohi lagenahi hi huhounihi, gehouhi kayakayahi, ma gehouhi
waiidaidagahi, ma gehouhi woyogayogahi. Ma hosihi ununuhi mei
laiyoni ma gamohiyei mayau ebebala huluhululunama bogahuma yeu
waipoyahi hi gelegeleta 18 po lawa hoi hipuli boluna hi kaha tonugeya
po bolu emosi hi uni pahi ma bolu luwaga eg’awai. Geka ginouli
tonuga uyahihiyei hi uni pahihi mayau ebebalana ma bogahu ma yeu
waipoyahi. 19 Matababana hosihi hai kadidili u gamohi po u giuhi he
memae, giuhi mei mota ununuhi ma niwohiyei lawa hi ananihi.

20 Ma lawa atapuhi ega hita hilahilage ma ega hita nugonugobui,
babana tauhi hai mulamula po alugo apapoehi hi itumaganehi ma
Yaubada eega. Geka ginoulihi uyahihi hi polopolou, talaoloto nimahiyei
hi dewadewahi po gole po siluba po kopa po gaima po mayau. Geka
ginoulihi ega emoemotahi po hina galena po hina nonola po hina
winenaema tamogi hi itumaganehi. 21Geka lawahi hai omunugo po hai
balau po hai matamaga po hai danene ega hita nehalehi.

10
Tuwinoyanoya gehouna a nima pepana

1Ma tuwinoyanoyakadikadidilina gehounayadei i hopuhopumaima
a galeya, a luilui mei yaloi ma unununa hulele i towolo wiiwileya ma
tepana mei kabudala po aena hi namanamalihi mei mayau ebebalana.
2 Tu winoyanoyana u nimana pepa numunumulana hoehoe wahagina
i wogoya ma i hopu mai po ae hinebawana hoi boga i utugogeya ma ae
kehakehana hoi hipuli. 3Ponana i lata ma i otu, po gololona mei laiyoni
ina tutou. Ma otuna i kokoema palelemagouhi 7 a bahana hiwimiheya.
4Palelehi ponahi gololohi a nonolihi po ipa a gilumihi, ma baha yadei a
noonoli ma uyahiu i pa, ‘Palele gololohi amaka u nonolihi una gowadihi
ma ega una gilugilumihi.’

5 Ega yaka tu winoyanoya hoi boga po hoi hipuli i towotowolo a
gagaleya, ma awala hinebawana i wohepaya hoi yada 6 po i wigwala i
pa, ‘Yaubada gowanei tauna memewahagana ginouli atapuhi hoi yada
po hoi hipuli, po hipuli u hinehi he memae, ma boga hinena ginoulihi
atapuhi tu wiwawalihi. Tauna gowanei a palipaliwelemi a pa, houga
amaka i geleta 7po apo tuwinoyanoyawisebenina a himogo ina huweni
yakaYaubadaanugotuhugowagowadahi atapuhi hina lugeletehi po ina
wikokowihi mei odubona Yaubada a tu bagibagi naka a tu bahapiko hi
bahebaheya pite.’

8Ma bahana lolowa yadei a noonoli a nonola meya uyahiu i ibaabani
i pa, ‘Una nae po tu winoyanoya a pepa hoehoe wahagina e towotowolo
ma u nimana una wihaleya.’

9 Ega yaka a nae po tu winoyanoyana uyahina pepana a lupaliyeya
po i weleu ma i paliweleu i pa, ‘I dewadewa una waya po una ani, ma
una lumehaya po u koibam wigolana mayana una waya, ma u gamom
gugouna mayana mei tuwoya.’ 10 Ega yaka pepana a waya po a ani, ma
mayana a wiwaya u gamou i gugau po mei tuwoya, ma a lumehaya po

koibau u hinena i wigola duma. 11Ma uyahiu i baha meme i pa, ‘Tam,
Yaubada a baha una wibaabaniyeya lawa magomagouhi ubeihi po ani
taniwaga emosi po emosi ubeihi po pona geha ubeihi po tu wasawasa
ubeihi.’

11
Yaubada a tu limoina luwaga

1 Geka u mulina ma digona mei luwa ma i weleu ma i paliweleu
i pa, ‘Una towolo po Yaubada a numa dalabu po ani talaguyaba una
luwahi po tu tapalolo una hiyawihi. 2Ma numa dalabu u uputana ega
una luwaluwaya, babana naka toumana ubeihi tauhi ega mi Yudeya.
Tauhi dobu waiwoiyawana apo aehiyei hina tuigobugeya wamahiya
42 u hinehi. Naka bolima tonuga ma tupona. 3 U tu limoina luwaga
a himilihi hai luilui ani galenahi mei hiwahiwape ma tamogi apo u
bahapiko hina bahebaheya u wipoyagei bolima magouna tonuga ma
tupona* u hinehi.’ 4 Tu limoinahi naka mayau oliweta luwaga, ma
lampa luwaga, he towotowolo hipuli a Guyau umatana. 5Ma inapa iyai
ina towolo po tu limoinahi ina wigawiya uyahihi, yaka apo gamohiyei
mayau ebebalana ina geleta po ihalahi inawiapapoeyapo ina lihilageni.
6Gekahai luwagahihaiwipoyaemoemotanapogadiwewehoiyadahina
guduya ipa hougana apo Yaubada a baha hina ipaliweleneya apega ina
atuna. Ma hai wipoya emoemotana hina baha po goila hina witala. Ma
hai wipoya emoemotana apo inapawiyuwa houga awai nugonugohi po
ina geleta apo ina geletai.

7 Tu limoinahi hai wipaliwelena lawa uyahihi amaka i kokoe, ma
mimituwa gehouna domo daodaona uyahinei i geleta po tu limoinahi
i igawiyehi po i kadidila lagonihi po hi hilage luwaga. 8Mahinihi hilahi-
lagehi meyagai baneina tahayana uyahina he’neno, ma dobuna lolowa
uyahina ata Guyauhiwitakeya po baha gowagowadagei hiwigowaya hi
pa Sodom bo Isipita. 9 Iyeta tonuga ma tupona apo lawa magomagouhi
hina nei po hina ihalugehi, bolu po bolu, guguni po guguni, pona geha
po pona geha, ani taniwaga atapuhi uyahihiyei. Apega hina baha po
lawahi hilahilagehi hinihi hina guluwihi. 10Ma tu mehipuli hina kaoha
tu bahapiko luwaga hai hilage binei, ma toleha hina dewaya po hai
ani’mbenena emosi po emosi hina wele mehi, babana tu bahapikohi
uyahihiyei wiyuwa baneihi tu mehipuli hi tuhagahi.

11 Tamogi iyeta tonuga ma tupona hi kokoe ma Yaubada yautu i wele
mehi po hi luyagohana meme, po anai yautuhi hi towotowolo ma lawa
boluhi hi gagalehi po hi matouta duma. 12Ega yaka baha baneina yadei
hi noonoli ma i ibaabani i pa, ‘Ona gei geka hota.’ Ega yaka yaloigei tu
bahapikohi luwaga hi gegaema hai gawiyahi hi gagalehi.

13Houga naka uyahina guhuguhu baneina i geleta po dobu baneina
tupona gehouna i wiapapoeya po lawa magouhi 7 hi hilage guhuguhu
uyahinei. Ma lawa tupohi himemaehimatouta dumaega yakaYaubada
hoi yada hi wotalagiyeya a kadidili binei.

14 Uyahinei wiyuwa luwaga amaka hi kokoe, ma witonugana apo
kikinama ina geletai.

Himogo anani kokoe hi huweni

* 11:3: Limoinana naka iyeta magouhi 1,260.

15Ega yaka tuwinoyanoyawisebenina ahimogo i huweni, pohoi yada
ponahi i lata ma hi ibaabani hi pa,
‘Geka hougana hipuli taniwagana apo amanini ina kokoe

ma Guyau a Besinana lawanamitehi u nimahi e memae.
Tauhi apo hougamagomagouna hina tanitaniwaga.’
16Ma tanitaniwagahi magouhi 24 Yaubada u matana hi tugutugula hai
ani mae wasawasahi uyahihi, hi polou hopu Yaubada uyahina ma hi
wotalagiyeya 17hi pa,
Guyau Yaubada tu kadidili dumam tomaamalim

tam houga hi kokoe po houga geka uyahihi e memae, to wimamala
duma uyahim

babana ommanini banei dumana uwogeleteya,
po u wiwawala po ipa taniwagana una taniwageya.

18Tauhi tumeuputa hi luuyogigai duma
tamogi om luuyogigai a houga amaka i geleta,

yaka tu hilage lawahi hi towolo meme po una luhetalehi
ma om tu bagibagi naka om tu bahapiko hai meiha una welehi

po om lawawaiwoiyawahi muhomuhohi po balubaluhi
po tauhi iyawoi tu wiyateyatem hai meiha una welehi.

Ma hipuli tu wiapapoena tauhi apo una wiapapoenihi.’
19 Ega yaka Yaubada numa dalabu hoi yada guduna i hoeya, ma

hinena a gagaleya naka dedewaga waiwoiyawana u hinena wogatala
gilugilumana i memae. Uyahinei ma namanamala po palele po
guhuguhu po duba a gadiwewena gololohi hi lata dumama hi geletai.

12
Wawinemamogaya kayakayana

1Wekiwekilala baneina gehouna hoi yada i laugeleteya naka wawine
ma a luilui kabudala ma wamahiya uyahina i towotowolo, a unuhau
ubona magouhi 12. 2 Ma wawinena koikoibana po i wogowogo nae
ma i ototu ipa ina wigunaguna. 3Ma wekiwekilala gehouna hoi yada i
laugeleteya naka mogaya baneina kayakayana, ma unununa magouhi
7, ma donana magouhi 10, ma unuhau gegehi unununa i hounihi. 4Ma
ubona bolu tonuga po bolu emosi mimituwana giunei i wilawihi po i
wihulu hopunehi hoi hipuli. Ma mogayana kayakayana wawinena u
naona i towotowolo ipa apo wawinena ina igunaguna yaka tewelana
ina ani. 5 Uyahinei wawinena i gunaguna po tewela olotona, tauna
ipa tupo atapuna uyahina apo ina taniwaga a kadidiligei. Ega yaka
tewelana Yaubada i wihaleya po i gae anani mae wasawasa uyahina.
6Ma wawinena i lowo nae hoi balabala, po noka hotana wawine anani
megowada Yaubada i inonogogeya uyahina i gagalena iteteya bolima
tonugama tupona*.

7 Ega yaka hoi yada witona i geleta. Naka witonana Maikeli a tu
winoyanoya mitehi ma mogaya kayakayana a tu poula mitehi ma hi
gawigawiya, 8 po mogayana a bolu mitehi ega emoemotana ipa hina
kadidili Maikeli a bolu uyahihi, ma mogayana a tu poula mitehi hi
wiyaga hopunehi po ega hai ani mae hoi yada. 9Mamogayana baneina
naka tauna mota odubo walihagana gowana Setani a bui Tomodulele,

* 12:6: Limoinana naka iyeta magouhi 1,260.

palouma hai taniwaga tauna tu mehipuli hai tu wikoyakoyama. Tauna
a tu poula mitehi hi wihulu hopunehi hoi hipuli.

10Geka u mulina pona gehouna gololona baneina a noonoli hoi yada
ma i pa,
‘Geka hougana Yaubada a wasawasagei po Keliso a taniwagagei manini

po luyagohana he gelegeleta
babana walewalehita tu wigouhi odubona tauna uguwa po iyeta

ma i towolo po Yaubada u matana i igouhi amaka yadei hi halena
hopuneya.

11Baha dumanawalewalehita yautuhi hi palihaleya
po Keliso binei hi hilahilage
naka tauhi Tomodulele mitehi hi gawiya po hi kadidili,

hai kadidili babana Sipi Natuna talana
ma hai kawamoina Sipi Natuna uyahina binei.

12Uyahinei yada tumiyena atapumi ona kaoha.
Tamogi taumi hipuli po boga tumiyehi witai baneina uyahimi,

babana Tomodulele a uyogigeina
ma i hopumahi uyahimi,

ma i hanapugeya a houga kuku hotana apo inamemae
yaka apega a houga ina haleya.’

13 Mehougana mogayana kayakayana i gagaleya naka amaka hi
halena hopuniyai hoi hipuli ega yaka wawinena tewela olotona i gu-
niguni i wiyagaya. 14Ma Yaubada wawinena apape i weleya mei mag-
isubu baneina apapena po uyahinei balabala yabayababa i lupa haleya,
Yaubada i gowadi ma i gagalena iteteya bolima tonuga ma tupona ipa
mota ega ina wodadani. 15 Ega yaka motana gamonei goila i huwena
hopuneya po mei goila ina hopu wawinena mulinei po ipa ina alugeya.
16 Ma hipuli wawinena i haguya babana hipuli i gunahoeya ma goila
atapuna i lumehaya. 17Ega yakamogayana kayakayana i luuyogigaima
i nae wawinena a guguni uyahihi po i wigawiyehi, tauhi naka Yaubada
a baha tu wiponawogogena po Yesu binei hi ibenabenama.

13
Mimituwa bogei i geleta

1Geka u mulina hoi lekawa a towolo ma mimituwa gehouna a gaga-
leya ma boga uyahinei i gelegeletai donana magouhi 10, ma unununa
magouhi 7madonaemosi poemosihaiunuhaugegehi,maununuemosi
po emosi uyahihi Yaubada paliguyoguyouna i gilumihi. 2 Ma mimi-
tuwana a gagaleya mei simai baneina pitepitei, ma aena galenahi mei
hagwai aehi, ma gamona mei laiyoni gamona. Ma mogaya kayakayana
a wipoya mimituwana i weleya, po ani wiwasawasa po ani taniwaga
baneina iweleya. 3Mamimituwanaunununagehounahi lihilagenima i
luyagohanameme. Naka binei ma lawa atapuhi nugonugohi hi gohogo-
holihi po mimituwana bogei hi wotagoya. 4 Ma lawa atapuhi mogaya
kayakayanahi hunehuneya, babana taniwaga atapunamimituwabogei
amaka i wele damaneya uyahina. Pomimituwana i gelegeletai uyahina
hi polopolou hi pa, ‘Ega iyai gehouna a kadidili mei geka mimituwana,
apo iyai ina wigawiyeya?’

5Mamimituwana i hunehunenameya po Yaubada i palipaliguyoguy-
ougeya. Yaubada a palihalena i tuhagaya ipa ina taniwaga wamahiya

magouhi 42 naka bolima tonuga ma tupona uyahina. 6Uyahinei mim-
ituwana Yaubada a tupo po gowana i kawaiapapoenihi po hoi yada tu
mae atapuhi i kawaiapapoenihi. 7Ma Yaubada a palihalena i tuhagaya
ipa Yaubada a lawawaiwoiyawahi ina wigawiyehi po ina kadidili, yaka
anani taniwaga atapuna ina taniwageya, guguni geha po guguni geha,
lawa geha po lawa geha, pona geha po geha po ani taniwaga atapuhi
ina taniwageya. 8Ma tu mehipuli atapuhi uyahina apo hina polou, ma
iyawoi ega uyahina hita polopolou naka tauhi Sipi Natuna a luyagohana
bukana, u hinena gowahi i gilugilumihi yohola hipuli ega ita wiwawali
ma i hounihi babana Sipina Natuna ubeihi i hilage.

9Ma inapa taumi iyawoi anai tanigami baha geka ona wotagoya.
10Apo Yaubada a nugotuhu ina pa hina panipanimi

yaka hina panimi.
Ma kwasikwasigei hina ununimi

yaka hina unimi.
Uyahinei taumi Yaubada a lawawaiwoiyawami ona towolo kadidili ma
ona witumagana imahi.

Mimituwa hipuli hinenei i geletai
11 Ma mimituwa wiluwagana a gagaleya ma hipuli hinenei i gele-

tai, donana luwaga mei sipi natuna donana, ma ponana mei mogaya
ponana. 12 Ma mimituwa tahatahayana a kadidili atapuna mimituwa
wouna iweleya po ipa tumehipuli atapuhi ina taniwagehi pomimituwa
tahatahayana uyahina hina polopolou naka tauna lolowa unununa i
hilage ma i luyagohana meme. 13Ma mimituwa hipuligei i gelegeletai
manini kadikadidilihi gehouhi i wogeletehi pomayau ebebalana yadei i
peu hopumai hoi hipuli po lawamatahiyei hi galeya. 14Awipoya mim-
ituwa tahayahayana uyahinei i nei yakamanini baneina i dewaya po tu
mehipuli atapuhi i koyakoyamehi ma hi wootagoya. Ma i baha po lawa
talaoloto hi gilugilumi galenanamei mimituwa tahatahayana unununa
hi laihilageni kwasikwasigei ma i lauyagohana meme. 15 Mimituwa
wiluwagana wipoya i wiwaya ipa talaolotona yautu i wele damaneya
po emoemotana ina baha. Ega yaka talaoloto a lugagayo i houni ipa
apo lawa ega hina polopolou uyahina yaka hilage hina wialoni. 16Ma
atapuhihi i taniwagehi muhomuhohi po balubaluhi, tu wasawasa po
tu dayadayabu, babada po tu bagibagi nima hinebawahi bo ununuhi a
wekiwekilala hina gilumihi. 17Mauyahihi taniwagawitewiteina i houni
po tauhi ega hai wekiwekilala, apega hina igimagimala halena po gasi
hina igimagimala. Ma hai wekiwekilala naka mimituwa tahatahayana
gowana po a numela.

18 Anona geka e memae ma inapa iyai ina hanapugeya yaka apo
mimituwana a numela ina hiyawa tuhagaya: 666 naka lawa numelana
a lata.

14
Tuwiluyagohana a lawa hai lougo

1 Ma a itotolana po Sipi Natuna a galeya, Saiyoni oyana u tepana
i towotowolo ma lawa magouhi tausana 144 mitehi hi memae naka
Amanama tauna gowahi gilumanau tepahi imemae. 2Mayadei dagugu
gehouna a noonoli mei goila kolokololonama gololonanamei palele. Po
gololohi anoonolihimeihai aniwigohagohagitaponahihi hakiwahaga.

3 Ma lawa boluhi hi towotowolo Yaubada anani tugula wasawasana u
naona,mamimituwawohepalima tanitaniwaga u naohi hi towotowolo
ma lougo wouna hi lawilawi. Ma lougona ega iyai emoemotana po
ina hanapugeya ma bolu magouhi tausana 144 tauhi tunawahi emoe-
motahi, tauhi tu mehipuli ma Yaubada i gimalehi po i luyawahihi.
4Geka lawahi tauhi nugonugohiwabolahi ega apapoe binei hitawinene
yabayababawiwinemitehi,ma tamogi SipiNatunahiwotago imahiyeya
apomeka inanenae tauhimitehi. Tauhi Yaubada amaka i gimalehi lawa
magomagouhi u hayahi, po tauhi ani’mbenena tahatahayana Yaubada
ma Sipi Natuna ubeihi. 5 Tauhi ega hita ikoyakoyama po ega kikina hai
apapoe.

Tuwinoyanoya tonuga hai tuwega
6 Tu winoyanoya gehouna a gagaleya ma yada uyahina i lupa po i

tuwetuwega noyamemewahagana i ipaliweleneya tu mehipuli ataputa
uyahita naka ani taniwaga po guguni, po pona, po bolu emosi po emosi
uyahita. 7 Tu winoyanoyana ponana i lata ma i ibaabani i pa, ‘Yaubada
ona matuteya ma ona wotalagiyeya, babana a houga luhetala amaka i
geleta. Tauna yada ma hipuli po gasi boga ma goila Tu wiwawalihi u
matana ona polou po ona wootalagae.’

8Ma tu winoyanoya wiluwagana i wotagoya po i ototu i pa, ‘Babiloni
dobu baneina amaka i peu, amaka i peu, babana a wine uyahinei
ani taniwaga magomagouhi i wiumahi po hi badebade. Wine naka
matamaga dewahi apapoehi.’

9 Tu winoyanoya witonugana mulihiyei i nenei i otu i pa, ‘Iyawoi
mimituwa tahatahayana he wootalagiyeya ma a talaoloto uyahina
he polopolou po a wekiwekilala u nimahi po u tepahi, hi wiwaya
10 tauhi Yaubada a wine kadikadidilina apo hina umaya, ma winena
naka Yaubada a uyogigai dumana amaka i hiwogi uyogigai keyakana
uyahina. Mamayau waipoyana po gaima waipoyana lawa apo mayana
hina waya, Yaubada a tu winoyanoya waiwoiyawahi po Sipi Natuna
u matahi. 11 Ma mayouna bogahuna e gegae ega sigasigana po ega
anani kokoe. Yaka tauhimimituwa tahatahayanamaa talaolotouyahihi
he polopolou po gowana wekiwekilalana hi wiwaya, hai wiyuwa ega
sigasigana iyeta po ididibala uyahihi.’ 12 Geka binei ma ipa Yaubada a
lawawaiwoiyawahi hin’omtaibagibagi po tauhi a taniwaga hinawipon-
awogogeyama Yesu hina wotago imahiyeya.

13 Ega yaka baha yadei a noonoli ma i pa, ‘Geka una gilumi inapa
iyawoi tauhi Guyau tu wotago imahiyena hina hilage apo hina kaoha.’
Ma Alugo Woiyawa i baha i pa, ‘Baha dumana hina wiyagohina, hai

upuhegoyamihana apo hina tuhagaya.’

Hipuli mahulana
14 A itotolana po yaloi wakewakekena a galeya ma yaloina u tepana

mei Lawa Moinana ina tugutugula ma a gagaleya, a unuhau gole un-
ubolina i houni ma u nimana kwasikwasi komkomna. 15Ma tu winoy-
anoya gehouna yada numa dalabunei i hopumai po lawa yaloi u tepana
i memae i otu labatana uyahina i pa, ‘Om kwasikwasigei un’omboliboli
babana houga yaba hougana amaka i geleta, hipuli mahulana amaka
i nonogo.’ 16 Ega yaka lawana yaloi u tepana i memae a kwasikwasi i
taleya po hipuli mahulana i lugogoni.

17 Ega yaka tu winoyanoya gehouna yada numa dalabuna uyahinei
i hopuhopu mai tauna kwasikwasi komkomna u nimana. 18 Ma tu
winoyanoya gehouna ani talaguyaba uyahinei i nenei, tauna ani ta-
laguyaba mayouna tu galena itetena ponana i lata ma i baha nae tu
winoyanoyana a nima kwasikwasina uyahina i pa, ‘Om kwasikwasigei
wine ugohi hoi hipuli una lugogoni babana amaka hi gou duma.’ 19 Ega
yaka tuwinoyanoyana a kwasikwasigeiwine ugohi hoi hipuli i lugogoni
popihagabaneinauhinena iwihuluhopunehi. PihagananakaYaubada
a uyogigai. 20 Po wine ugohi atapuhi i lumutumutuhi pihaga u hinena
naka dobu baneina u uputana, ma tala i kolokololo pihaga uyahineimei
goila ina hopu po a bala daona kilomita handele tonuga ma a gae guli
emosi.

15
Manini sigasigana

1Wekiwekilala gehouna hoi yaka a gagaleya i lata lagona dumapo ani
nugogohola baneina. Tu winoyanoya magouhi 7 hai wiyuwa apapoehi
magouhi7nakawiyuwasigasigana. NakawiyuwahiYaubadaauyogigai
sigasigana. 2Ma boga dumolana a gagaleya galenana mei hilo tamogi
ebalamitehi i wilaya. Ma bogana u liyaliyana bolu hi towotowolo, tauhi
mimituwa tahatahayanaa talaolotomitehihi igawiyapohikadidili yaka
a wekiwekilala ega hita waya. Uyahinei naka boluhihi hai gita Yaubada
u nimahi i hounihi, 3 po Mose lilina hi lawilawi tauna Yaubada a tu
bagibagi ma Sipi Natuna lilina hi lawilawi hi pa,
‘Guyau Yaubada tu kadidili dumam,

Om bagibagi hi geduma po ani nugogohola
ma om ani nae tahaya dumadumaluna po dewadewana

ani taniwaga atapuhi tam hai wasawasa.
4Guyau ee, lawa atapuhi hinamatutem

ma gowam hina wotalagiyeya,
babana tunawam uwiwoiyawa
yaka ani taniwaga atapuhi apo hina nei umatam hina polou,

matababana lawa magomagouhi om bagibagi dumadumaluhi
amaka hi galehi.’

5Geka umulina a itotolanama hoi yada numa dalabu u hinena gudu i
gunahoeya, naka babanoyana Yaubada anani mae dumana. 6Ma numa
dalabuna uyahinei tu winoyanoya magouhi 7 hi gelegeletai, wiyuwa
magouhi 7 u nimahi. Tu winoyanoyahi hai luilui woyeuyeuhi ma na-
manamalihi, nugonugohi panipanihi, naka gole. 7Egayakamimituwahi
lauyagohanahi wohepalihi emosi uyahihiyei keyaka gole magouhi 7 i
winihi po i welehi, ma keyakahi u hinehi Yaubada Memewahagana
a uyogigai i lihogohi. 8 Naka hougana numa dalabu gahu i pani po
Yaubada amanini po a namala binei, ega iyai emoemotana po ipa numa
dalabunauyahina ina lui a sigana tuwinoyanoyamagouhi 7haiwiyuwa
magouhi 7 hina wokokowi.

16
Yaubada a uyogigai keyakana

1 Ma numa dalabuna u hinena pona gololona baneina gehouna a
noonolima i ibaabani tuwinoyanoyamagouhi 7 uyahihi i pa, ‘Ona hopu
hoi hipuli po Yaubada a uyogigai keyakahi magouhi 7 ona hiwogihi.’

2 Ega yaka tu winoyanoya tahatahayana i hopu mai hoi hipuli po a
keyaka i hiwogi po paga apapoe dumana po waiyuwana i geleta. Tauhi
mimituwawekiwekilalana hi waya pomimituwa a talaoloto uyahina hi
polopolou naka tauhi paga hi tuhagaya.

3Ma tuwinoyanoyawiluwagana a keyaka i waya po hoi boga i hiwogi
po boga i witala po mei lawa hilahilagena talana. Uyahinei ginouli
magomagouhi hoi boga hi memae atapuhi hi hilage pahihi.

4Ma tuwinoyanoyawitonugana a keyaka iwaya po goila kolokololohi
po huuhulahi uyahihi i hiwogihi po hi witala. 5Ega yaka tu winoyanoya
goila i gagalena iteteya ponana a noonoli ma i pa,
‘Yaubada ee, tam houga odubona po houga geka uyahihi e memae

ma u dumalu po uwiwoiyawa.
Geka om luhetalana i dumalu
6babana lawa apapoehi Yaubada om lawawaiwoiyawahi

po om tu bahapiko hi uniunihi ma talahi hi laikololohi.
Uyahinei hai meiha amaka uwelehi

po apo tala hina umaya yaka naka wimihana i linana dumahi.’
7Mapona gololona baneina gehouna a noonoli ani talaguyaba uyahinei
i pa,
‘Guyau Yaubada tu kadidili dumam

om luhetala geka i dumalu po i dewadewa duma.’
8 Ma tu winoyanoya wiwohepalina a keyaka i waya po kabudala

uyahina i hiwogi, po kabudala a kadidili i luwitani po emoemotana
ma lawa atapuhi i yagulihi. 9 Ma wipoya baneina lawa atapuhi i
yaguyagulihi ma Yaubada gowana hi kawakawaiapapoeya babana ipa
tauna a taniwaga uyahinei ma wiyuwa baneina ita geleta. Ma tamogi
ega hita nugobui po Yaubada hita wotalagiyeya.

10 Ma tu winoyanoya winimitutuna a keyaka i hiwogi mimituwa
tahatahayana anu ani tugula po anani taniwaga atapuna i uguwi.
Ma lawa a taniwaga hi wootagoya wiyuwa baneina hi wialoni po hi
yamhanakidiyana. 11Ma Yaubada hoi yada i memae hi kawakawaiapa-
poeya pagahi wiyuwahi ubeihi. Ma ega kikina hita nugobui hai apapoe
uyahihiyei.

12 Ma tu winoyanoya wisikisina a keyaka i hiwogi goila baneina
gowana Yupiliti uyahina po goilana atapuna i hayahaya, po uyahinei
tu wasawasa gehouhi tupo kaluwabugei hi damanai. 13Ma alugo apa-
poehi tonuga galenahi mei hakeke a gagalehi ma hi gelegeletai mogaya
kayakayana gamonei ma mimituwa tahatahayana gamonei ma a tu
bahapiko koyakoyama gamonei. 14 Alugo tonuga naka Tomodulele a
manini wekiwekilalana hi dewadewahi, ma hi nae po tu wasawasa
hipuli tupowohepali uyahihi hai bolu hi weluwelugogonihimai gawiya
binei, Yaubada Tu Kadidili dumana a iyeta baneina uyahina.

15 ‘Ona nonola imahi babana u houga nei apo mei tu danene hai nei,
ma taumi inapa iyai ina itotolana imahi yaka a luilui ina galena iteteya
po ega ina ihinimaya a kowakowa binei ma ina kaoha.’

16 Ega yaka tu wasawasa boluhi hi lugogona nae tupo gehouna
uyahinami Hibulu hi pa, ‘Amagedana.’

17Ma tu winoyanoya wisebenina a keyaka i waya po yada u tipolina
i hiwogi ma numa dalabu u hinena Yaubada anani mae wasawasa
uyahinei pona baneina gehouna i gelegeletai i pa, ‘Amaka i kokoe.’
18 Naka hotana ma namanamala po palepalele po gololo gehouhi ma
guhuguhubaneina i geleta. Odubonapo amalai lawahai hougauyahina
ega meka guhuguhu baneina gehouna ita geleta. 19 Ega yaka dobu
baneina gowana Babiloni i boli tonugeya po tupo tonuga hi geleta, po
tupo atapuhi uyahihi hai dobu i wiapapoenihi. Ma Yaubada Babiloni
baneina a apapoe i nugonugotuhuya po a keyaka uyahinei wine i wiu-
maya,mawinenakaauyogigai dumanawinena. 20Maoyapobonabona
atapuhi hi yababa po ega emoemotana ta tuhagamehi. 21Ma gadiwewe
wobibitutunamei gaima yadei i holuholu hopumai lawauyahihi, emosi
po emosi a witai mei neula baeki tupona. Uyahinei lawahi Yaubada hi
kawakawaiapapoeya gadiwewe apapoe dumana binei, babanawiyuwa
baneina hi tuhagaya.

17
Tumatamaga dumana

1 Tu winoyanoya magouhi 7 Yaubada hai keyaka i welehi, ma uyahi-
hiyei gehouna i nei po i paliweleya i pa, ‘Una nei po tu matamaga
wawinena a meiha a wiatatiyem. Tu matamaga wawinena anona naka
dobu baneina boga u tepana e tugutugula. 2 Ma hipuli wasawasahi
matamaga uyahina hi kadidili po tu mehipuli atapuhi tu matamagana
gugouna nugohi i wayama hi umumaya po hi badebadegeya.’

3 Ma Alugo Woiyawa a kamna mayana a wiwaya po tu winoyanoy-
ana i niyeu hoi balabala yabayababa ma wawinena a gagaleya mim-
ituwa kayakayana i geluya, ma mimituwana hinina atapuna uyahina
paliguyaguyauhi gilumihimaunununamagouhi 7madonanamagouhi
10. 4Ma wawinena a luilui kayana mei tu wasawasa hai luiului, ma a
wihiya gole ma gaima namanamalihi ma giniuba matahi ma nimanei
keyaka gole i wogowogoya nugogobu i lihogoya matamaga dagihana
uyahinei. 5Ma u tepana gowa gowagowadana hi laukidi hi pa,

BABILONI BANEINA,
TUMATAMAGA PO TU NUGOGOBU

HOI HIPULI HINAHI
6 Ma wawinena a gagaleya Yaubada a lawa waiwoiyawahi po Yesu tu
limoinena talahi amaka i umaya po i badebade.
Ma a nugogohola duma wawinena ani galenana binei. 7 Ega yaka

tu winoyanoyana i baha mai uyahiu i pa, ‘Ega una gohogoholim, ba-
bana apo uyahim a liyayahi wawinena anona awai, ma mimituwa
unununamagouhi 7madonanamagouhi 10 anona awai. 8Mimituwana
e gagaleya naka lolowa a yautuna i memae ma amaka i hilage ma
yohola apo domo daodaona hinenei ina geletai po ina nenae po hina
wiapapoe dumaya. Ma lawa iyawoi tauhi tu mehipuli lolowa gowahi
Yaubada ega ita gilugilumihi yautu bukana u hinena hougana hipuli i
iwawali uyahina, tauhi apo yohola mimituwana hina gagaleya po hina
nugogohola a towolomeme binei.

9 ‘Apo nugonugom ina lumadi yaka una hanapugehi ununu magouhi
7 naka oya magouhi 7, ma oyahi uyahihi naka wawinena anani tugula,
ma anona gehounawasawasamagouhi 7. 10Mawasawasahi uyahihiyei
nimitutu amaka hi peu ma emosi hota e tanitaniwaga ma gehouna apo

yohola ina geletai po houga kuku hotana ina taniwaga. 11 Wasawasa
magouhi 7hai taniwagaapohinakokoe,mawasawasa emosi hai boluna
uyahinei naka mimituwana lolowa i yauyautu ma i hilage apo yohola
ina nei po tu wasawasahi hai maga ina luwitani ma tamogi ina nae po
hilage apo ina tuhagaya.

12 ‘Ma dona magouhi 10 u gagalehi naka wasawasa magouhi 10
tauhi ega hita taniwaga, apo yohola houga kuku hotana hina taniwaga
mimituwana mitehi. 13 Tauhi hi winugoemota po ipa hai nugotuhu
po hai kadidili po hai taniwaga hina palihalehi mimituwana uyahina.
14 Po apo Sipi Natuna mitehi hina witona tamogi Sipi Natuna apo ina
kadidili lagonihi babana tauna tuwiguyauhai Guyaupo tuwiwasawasa
hai Wasawasa, uyahinei tauhi i otugehi po i winaganihi po tu wotago
imahiyena Sipi Natunamitehi apo hina kadidili lagonihi.’

15Ega yaka tu winoyanoyana i bahamai uyahiu i pa, ‘Boga u gagalehi
uyahihi tu matamaga wawinena i tugutugula anona naka lawa mago-
magouhi, bolu geha po bolu geha, po ani taniwaga geha po ani taniwaga
geha, po pona emosi po emosi. 16 Ma mimituwana donana magouhi
10 u gagalehi tauhi apo tu matamaga wawinena hina wihinigigiyeya
po hina wiapapoe dumaya po a kowakowana ina memae, ma uyogona
hin’ani pahi po geyaminahoimayauhina apuya. 17Haiwigawiya anona
nakaYaubadaunugonugohi amaka iwohouni poanugotuhuhinadewa
emoteya yaka hai kadidili po hai bagabagi mimituwana hi weleya po
tauna ina tanitaniwaga a sigana Yaubada a baha ina limoineya. 18Ma
wawinena u gagaleya naka dobu baneina e tanitaniwageya wasawasa
atpuhi uyahihi hoi hipuli.’

18
Babiloni a peu

1 Geka u mulina tu winoyanoya gehouna a gagaleya ma yadei i hop-
uhopu mai tauna a taniwaga i lata duma po namalana hipuli atapuna i
tunu yayahi. 2Ponana i lata ma i otu i pa,
‘Hei, Babiloni dobu baneina amaka i peu,

amaka i peu,
po apomimituwa apapoehi po alugo palopaloumahi po kiu apapoehi po

gobugobuhi apo hina widobugeya,
3babana Babilonina a wine uyahinei

tupo atapuhi lawahi i wiumahi po hi badebade.
Wine nakamatamaga dewahi apapoehi,

uyahinei hipuli wasawasahi mitehi hi eneno gwau
po hini luhogalana uyahinei hi wiwasawasa

po tu uneune gapola baneina hi tutuhagaya.’
4Hoi yada pona gehouna a noonoli ma i pa,

U lawa, dobu naka ona hopu haleya, inapa onamemae
yaka apo a apapoe ina damanahi uyahimi
po ameiha wiyuwa ona tuhagaya.

5Matababana a apapoe i lata duma po a gaemei oya,
a dewahi apapoe ubeihi
ma Yaubada i nugonugotuhu po ipa ina wimiheya.

6Una imiheya a apapoe a lata naka pitenana
pomala luwagamaiha una weleya,

yaka a keyaka apapoenamihanamala luwaga una weleya.
7Tauna i hunenameya i pa,

“Tau wawine wasawasa,
ma ega tau hiwape po ipa a tutou.”

Uyahinei gapola i wasawasagehi ma i yamgaganu.
Mihana una weleya po wiyuwa ina tutougeya.

8Uyahinei mala emosi hota apo witai ina tuhagahi:
hilahilage mawitutouma gomala,
mamayau ebalana ina liyababahi.

Babana Guyau Yaubada tauna Tu Kadidili dumana
tauna apo geka wawinena ameiha ina weleya.

9 ‘Ma hipuli wasawasahi tauhi wawinena mitehi hi matamatamaga
ma hi igapola tauhi dobuna binei apo hina tou babana hougana apo
ina alalahi ma bogahuna ina gegae ma hina gagaleya. 10Ma apo hina
matouta duma a wiyuwa binei po uheiya hina towolo ma hina laudalili
hina pa,
“Aee, aee, kihoni, Babiloni dobu baneina

ma kadikadidilinamala emosi libahibahi u tuhagaya.”
11 ‘Tu uneune hoi hipuli apo hina nugodubu duma dobuna binei po

hina tou, matababana ega iyai gehouna emoemotana po hai gapola ina
gimalehi. 12 Hai gapola naka gole, po siluba po gaima namanamalihi
po giniuba matahi po kaleko gegehi po luilui namanamalihi po mayau
dimudimumuhi po dona baneihi po gawi po kopa po pawasi po gaima
wakewakekehi, 13po naiya po dadi dimudimumuhi, gasi dadi ani apuna
binei po wakatu po gohogoho po wine po bunama po pegapega po
bulumakau po sipi po hosi po womtiteina po tu bagibagi hinihi po
alugohi gimagimalahi.

14 ‘Ega yaka tu uneune hi baha nae dobuna uyahina hi pa, “Ginouli
dewadewahi u lauhogalehi amaka hi kokoe mei gasi om wasawasa
wigiyanana atapuhi amakahi yababapo apegauna tuhagamehi.” 15Ma
tu uneunehi tauhi naka gapola baneina hi tutuhagaya dobuna uyahinei,
uheiya hi towotowolo babana dobuna a wiyuwa hi gagaleya po hi
matouta duma po anai nugowiyuwahi ma hi tutou, 16hi pa,
“Aee, aee, kihoni, dobu noka tupo baneina

lolowa a wihiya gole kaleko gegehi po luilui wakewakekehi po
kayakayahi,

ma gaima namanamalihi po giniubamatahi uyahina,
17mala emosi hota ma a wasawasa atapuhi amaka hi yababa.”
‘Ma tauhi wam tanitaniwagahi po tu gelugelu po tu bagibagi po tu

uneune atapuhi uheiya hi towolo, 18ma dobuna i alalahi bogahuna hi
galeya ma hi laudalili hi pa, “Odubona ega dobu baneina gehouna mei
noka dobuna ma geka hougana iyowai?” 19 Ega yaka tauhi tepahi hi
gibahi ma hi tou labatana hi pa,
“Aee, Aee, kihoni, noka dobu baneina

uyahinei tu kadakadau hai gapola hi tutuhagahi
mala emosi hota ma a wasawasa atapuna i yababa.

20Ona kaoha labatana taumi Yaubada a lawa hoi yada,
po a tu wiwoiyawona po a tu wituwetuwega po a tu bahapiko ona
kaoha labatana,

babana omi ani wiyuwa dobuna Yaubada ameiha amaka i weleya.” ’

21 Ega yaka tu winoyanoya kadikadidilina gaima banei dumana i
wohepaya po i halena hopuneya hoi bogama i baha i pa,
‘Babiloni dobu baneina apo ina peu duma

pomei geka gaimana apega hina galenameya.
22Uyahinei dobuna a kaoha apo ina kokoe
po apega iyai gehouna ina lauinainaga
bo ina igita bo himogo ina huwehuweni,
po nima bagibagina tu hanahanapugehi apega hinamemae,
ma ulo gololona ina kokoe.
23Lampa yayatahi apega hina gelegeleta,
po tu witawine ponahi apega hina nonoli dobuna uyahina.
Matababana dobuna tu uneunehi hipuli atapuna hi gelagonihi

babana hai balau uyahinei tu mehipuli atapuhi hi koyamehi.
24Ma Yaubada a tu bahapiko po a lawawaiwoiyawahi po lawa gehouhi

talahi a kololo hi tutuhagaya dobuna uyahina.’

19
1Geka umulinama hoi yada gololo banei dumana gehouna a noonoli

mei lawa bolu banei dumana ponaponahi ma hi ibaabani hi pa,
‘Haleluya, Yaubada ta wotalagiyeya
tauna tu wiluyagohanita po tu kadikadidili dumana.

2Babana a luhetala i dewadewa po apapoemihana i lidumaluya
po tu matamaga dumana wawinena a matamaga uyahinei hipuli ata-

puna i iapapoeya
mihana amaka i weleya.

Ma dobuna uyahina Yaubada a tu bagibagi talahi hi laikololohi
mihana i wiapapoeya.’

3Mamala luwaga hi otu labatana hi pa,
‘Haleluya, Yaubada ta wotalagiyeya
babana dobu baneina e alalahi

ma bogahuna hougamagomagouna e gegae.’
4Egayaka tanitaniwagahimagouhi 24mamimituwamagouhiwohep-

ali, hi polou hopu Yaubada ananimaewasawasa umatana hiwotalagae
hi pa,
‘Moina, Haleluya, to wotalagiyem.’

Sipi Natuna a tawine tolehana
5Ega yaka ani mae wasawasa uyahinei baha gehouna i nenei i pa,

‘Taumi ata Yaubada a tu bagibagi
po tumatutenamuhomuhomi

po balubalumi ona wotalagiyana duma.’
6Ma apoma gololo banei dumana gehouna a noonoli mei lawa bolu

banei duma ma mei guletutu gololona ma mei palele gololona baneina
ma hi ibaabani hi pa,
Haleluya,

Babana Guyau Yaubada tu kadidili dumam e tanitaniwaga.
7To gwauyala ma to kaoha labatana

po to wotalagiyem
babana Sipi Natuna a tawine tolehana i geleta

yaka agona amaka i wihiya tawine binei.
8Agona a kaleko gegehi,

yeuyeuhi po wakewakekehi Yaubada i weleya.’
(Ma luiluina naka Yaubada tu wiwoiyawena hai dewa dumadu-
maluhi.)
9 Ega yaka tu winoyanoya uyahiu i baha mai i pa, ‘Baha geka una

gilumi,’ po a gilumi, ‘Taumi iyawoi Yaubada i ototugemi Sipi Natuna a
tawine tolehana uyahina apo ona kaoha.’ Ma tu winoyanoyana uyahiu
i bahameme i pa, ‘Geka Yaubada a baha dumana.’

10 Ega yaka a guli hopu tu winoyanoyana u aena po a polopolou ma
uyahiu i baha mai i pa, ‘Ega naka pite, tau Yesu a tu bagibagi mei tam,
po mei walewalehimi tauhi Yesu gowana tu kawamoinena. Tamogi
Yaubada uyahina una polopolou babana Yesu tu kawamoinena tauhi
galenahi mei tu bahapiko.’

Hosi wakewakekena tu geluna
11 Yada a gagaleya ma i gunahoeya ma hosi wakewakekena i memae

po tu geluna hi wigowaya hi pa, ‘Tu limoina po Tu lidumalu.’ Uyahinei
taniwaga dumadumaluhi uyahihiyei e imeiha ma e igawiya. 12 Ma tu
geluna matana galenana mei mayau alalatana ma unununa unuhau
gegehi boluhi he memae. Ma gowana hi gilugilumi ega emoemotana
iyai ina hanapugeya. Tauna tunawana i hanapugena meya. 13 Ma a
luilui i ototeni tala i wihogoya ma gowana hi baheya hi pa, ‘Yaubada a
Baha.’ 14 Ma tu wigawiya mi yadena hai hosi wakewakekehi hi geluhi
ma hi wootagoya, hai kaleko gegehi, yeuyeuhi po wakewakekehi. 15Ma
gamonei kwasikwasi komkomna i gelegeleta apo uyahinei ani taniwaga
hoi hipuli ina taniwaga lagonihi po akodila pawasigei ina taniwagehi po
gasiwine ani’mpihaganauyahinei ina lumutumutuhi, naka Yaubada Tu
kadidili a houga uyogigai baneina. 16Ma a luilui po aena hi gilugilumihi
hi pa,

TUWIWASAWASAHAIWASAWASA
PO TUWIGUYAUHAI GUYAU

17 Tu winoyanoya gehouna a gagaleya ma kabudala uyahina i
towotowolo po i otu labatana kiu lupalupahi atapuhi uyahihi i pa, ‘Ona
liya mai Yaubada a toleha baneina uyahina, 18 po on’am wasawasa
uyogohi po gawiya kapekapenahi uyogohi po tu wigawiya uyogohi po
hosi uyogohi po tu gelugeluhi uyogohi po lawa magomagouhi uyogohi
po babada uyogohi po hai tu bagibagi uyogohi po lawamuhomuhohi po
balubaluhi uyogohi.’

19 Ega yaka mimituwa bogei i gelegeletai ma hipuli wasawasahi hai
tu wigawiya mitehi hi’mboina gogona ma ipa hina witona tauna hosi
wakewakekena i gelugeluya a tu wigawiya mitehi. 20 Po ega yaka
Yaubadamimituwana a tu bahapiko koyakoyamamitehi i womomohihi
po a yautuhi ma i wihulu hopunehi domo waipoya dumana galenana
mei baya u hinena. Tu bahapiko waikoyakoyamana tauna lolowa a
manini i ibagibagi mimituwana umatana po uyahinei lawa i koyamehi
po tauhi mimituwana a wekiwekilala uyahihi i memae ma a talaoloto
uyahina hi polopolou. 21 Ma kwasikwasi komkomna hosi tu geluna
gamonei i hopuhopuuyahinamimituwana abolu unihi po hi hilage, ega
yaka kiu hi nei po uyogo hi’mam po koibahi hi hogohi.

20
Bolimamagouhi tausana

1Tuwinoyanoya gehouna a gagaleyama yadei i hopuhopumai domo
daodaona ani’mhoenama gulawa banei dumana u nimanama i nei 2po
mogaya kayakayana i womomohi ma i panipani naka bolima magouhi
tausana binei naka tauna mota odubo walihagana gowana Setani bo
Tomodulele. 3 Tu winoyanoya mogayana i halena hopuneya domo
daodaona u hinena ma i gudu tomgeya po ega lawa ina koyakoyamehi
a siga bolima magouhi tausana hina kokoe. Apoma hina lupena haleya
houga kuku hotana.

4 Ma lawa alugohi hai ani mae wasawasahi a gagalehi ma Yaubada
hai taniwaga i welehi po hi tugula po ipa hina luhetala. Geka tauhi
lawahi odubona Yaubada ma Natuna Yesu Keliso hai baha tu wibaa-
baniyehi gadouhi hi boliboli halehi. Tauhi ega mimituwa bo a talaoloto
uyahina hita polopolou ma ega a wekiwekilala u tepahi bo u nimahi
hita gilumihi. Geka tauhi apo hina luyagohana meme po Keliso mitehi
hina tanitaniwaga bolima magouhi tausana u hinehi. 5 Naka tauhi tu
towolo tahatahayahi ma tu hilahilage gehouhi tauhi bolima magouhi
tausana hina kokoe ma apoma hina luyagohana meme. 6 Tauhi tu
towolo tahatahayahi apohinakawaidewedeweni pohinawiwoiyaweni,
yakahilagewiluwaganaapega ina taniwagehima tamogi tauhi Yaubada
ma Keliso hai tu witalaguyaba po apo Keliso mitehi hina tanitaniwaga
bolimamagouhi tausana.

7 Bolima magouhi tausana hina kokoe ma Tomodulele apo panina
hina lupena haleya po ina hopu 8 po ina nae hipuli tupo wohepali
uyahihi po ina koyamehi. Naka tuponana Goga maMegoga uyahihi, po
Tomodulelena ina boina gogonohi gawiya binei ma hai maga apega a
hiyawapahimei nihabubuna. 9Uyahineimahipuli atapunahi lugogoni
po Yaubada a dobu baneina i lauhogaleya naka tuwiwoiyawena hai ani
mae himewiwilehimamayau ebebalana yadei i hopumai po atapuhihi
i ala pahihi. 10 Ega yaka Yaubada Tomodulele waikoyakoyamana i
waya po i halena hopuneya domo waipoya dumana galenana mei baya
u hinena. Lolowa mimituwa ma a tu bahapiko koyakoyama mitehi
hi hahalena hopunehi uyahina iyeta po uguwa wiyuwa ma tou ega
sigasigana.

Luhetala sigasigana
11Ani mae wasawasa baneina ma wakewakekena tu duhunena a ga-

leya,maumatana yadamahipuli amaka hi yababa po ega emoemotana
ta galena mehi. 12 Ma tu hilahilage atapuhi a gagalehi balubaluhi po
muhomuhohi, ani mae wasawasa u naona hi towotowolo ma buka hi
lagahi. Mabukagehounahi lagahi taunayautubukana, po tuhilahilage i
lauhetalehi bukahi u hinehi hai dewa i gilugilumihi uyahihiyei. 13Tauhi
boga uyahina hi eneno hi nei ma hiyoyowa tu enogena po hipuli tu hi-
lahilagehi atapuhi hi liyamaima yamoha po yamoha a dewauyahihiyei
iwimihehi 14po tu hilahilage iwihulu hopunehi domowaipoya dumana
u hinena, naka hilage wiluwagana. 15 Ma apo iyawoi ega gowahi ina
tuhagahi yautu bukana u hinena yaka apo ina halena hopunehi domo
waipoya dumana u hinena.

21
Yadawounama hipuli wouna

1 Yada ma hipuli gapolahi odubohi a gagalehi ma hi lugowadehi po
hi yababa ma yada wouna ma hipuli wouna hi lugeletehi ma ega boga.
2MadobuwaiwoiyawanaagagaleyanakaYelusalemwouna ihopuhopu
mai yadei ma Yaubada a wihiya galenana mei wawine tawine binei
ma e ihiya ipa agona mitehi hina witutuhaga. 3Ma ani mae wasawasa
uyahina pona gololona baneina a noonoli ma i pa, ‘Hei, Yaubada a lawa
mitehi apo hina megogona po tauhi a lawa po tauna mitehi. 4 Tauna
mata diligwegwehi i hamaga halehi po apega hilage po wiyuwa po tou
uyahihi ina geleta babanamemae odubona amaka i kokoe duma.’

5 Ega yaka ani mae wasawasa tu miyena i baha i pa, ‘Ginouli mago-
magouhi amaka a liwounihi,’ ma i bahamemeuyahiu i pa, ‘Geka bahahi
una gilumihi babana baha dumahi po dumadumaluhi.’

6 Ma i baha meme i pa, ‘Ee, amaka i kokoe. Tau ani wawala po ani
kokoe ma tau tu tahaya po tu wimuli.’ Ma iyawoi tauhi uyopopohi
hina haleehi yaka luyagohana goilana e huhuleya a wele yababahi
yautuhi binei. 7Ma apo taumi iyawoi ona kadikili yaka geka ginoulihi
dewadewahi a wele damanehi uyahihi po ona kawaiyaubadeu ma
taumi a kawainatunemi. 8 ‘Ma lawa iyawoi ega hita itumaganeu nu-
gonugolelehihi po nugonugogobuhi tauhi tu’munugo po tu matamaga
po tu balabalau po palouma tu witumaganehi po tu wikoyakoyama,
naka tauhi hai dobu waipoya dumana galenana mei baya naka hilage
wiluwagana uyahina ememae.’

Yelusalemwouna
9 Ega yaka tu winoyanoya magouhi 7 wiyuwa sigasigana keyakana

magouhi 7 hi wiwinihi emosi i nei po i paliweleu i pa, ‘Una nei po Sipi
Natunaaheliyamawiatatiyem,maapo ina lawagipoagona.’ 10Egayaka
Alugo Woiyawa i weluwiniu po oya baneina u tepa dumana ma Dobu
Waiwoiyawana i iatatiyeu gowana Yelusalem yadei e hopuhopu mai
Yaubada uyahinei. 11 Ma Yaubada a didiga yayatana dobuna uyahina
i namanamali, po dobuna namalana mei gaima woyeuyeuna i lugiigila
imahiyena dumaya. 12Ma dobuna galina i lata duma po i dao duma, ma
matetana magouhi 12 mamatetahi uyahihi Isalaela gugunina magouhi
12 gowahi hi gilumihi mateta emosi po emosi uyahihi ma matetahi
tu galena itetehi naka tu winoyanoya magouhi 12. 13 Ma galina tupo
wohepali uyahihiyei, ma mateta magouhi tonuga tupo emosi po emosi
uyahihi hememae; hoi tupo kaluwabumateta tonuga,mahoi tupobauli
mateta tonuga, ma hoi tupo yawana mateta tonuga, ma hoi tupo yalasi
mateta tonuga. 14 Galina hi wogowogoya naka gali baneina, ma anani
towolo gaima dewadewahi ma kadikadidilihi magouhi 12 u tepahi, ma
gaimahi uyahihi Sipi Natuna a tu wituwetuwega magouhi 12 gowahi hi
gilumihi.

15Ma tu winoyanoyana mitehi to ibaabani u nimana ani’mluwa gole,
uyahinei dobuna po matetahi po galina ina luwahi. 16 Dobuna a dao
po a yawata tupo wohepali emoemotana. Ega yaka tu winoyanoyana a
luwagei dobuna i luwaluwaya a dao po a gae po a yawata naka kilomita
magouhi tausana luwaga. 17Magalina yawegananimanei i luwaluwaya
naka guli magouna 36 mei tauta lawa ta yamluwa pite. 18Galina gaima
dewadewahi po namanamalihi uyahihiyei hi dewaya, ma dobuna gole
uyahinei hi dewaya po i lugiigila dumaya. 19 Dobuna anani towolo
gaimahi hi laukidihi gaima namanamalihi galenahi tapuhi po tapuhi

uyahihiyei. Ani towolohi emosi po emosi uyahina gaima emosi ani
galenana uyahinei hi lukidi:
Gaima galenanamei yada
Gaima galenanamei kahi giniuba
Gaima galenanamei kiu duhelele
Gaima galenanamei modao belana
20Gaima galenanamei hiyai
Gaima galenanamei haba
Gaima galenanamei tuwoya goilana
Gaima galenanamei tawali wiidaidagana.
Gaimawaimagomagololona
Gaimawaihulehulelena
Gaimawoyawoyawana
Gaimawoyawoyawanama namanamalina.

21Ma dobuna guduhi giniuba matahi baneihi magouhi 12 uyahihiyei hi
dewahimatetaemosipoemosiuyahina. Madobuna tahayanagoleyawa
po i lugiigila dumaya.

22 Dobuna uyahina ega numa dalabu ata galeya, babana Guyau
Yaubada Tu kadidili dumana po Sipi Natuna tauhi hi winuma dalabu.
23 Dobuna ega a luhogala ipa kabudala po wamahiya hina laalani,
babana Yaubada a didiga atapuna e namanamali po gasi Sipi Natuna
tauna dobuna yayatana. 24Ma tupo atapuhi lawahi yayatanei apo hina
nenae, ma hipuli wasawasahi hai gapola apo hina neihini mai dobuna
uyahina. 25Madobunaegahita guduguduyababana iyeta tunawanama
ega uguwa. 26 Ma tupo atapuhi lawahi hai gapola wasawasahi po hai
dewa wotalagaehi apo hina neihini mai dobuna u hinena. 27Ma ginouli
gobugobuhi dobuna uyahina apega hina lui, tu bagibagi apapoehi po
tu wikoyakoyama apega hina lui. Ma iyawoi nawa amaka gowahi hi
gilugilumihi Sipi Natuna a buka waiyautuna u hinena, tauhi apo hina
lui.

22
Luyagohana Goilana

1 Ega yaka tu winoyanoyana yautu goilana i wiatatiyeu, goilana i
lugiigila imahiyena dumaya, Yaubada ma Sipi Natuna hai ani mae
wasawasa uyahinei e kolokololo hopu mai. 2Ma ani kololona dobuna
tahayana tipolinei e kolokololo hopu. Ma goilana u liyaliyana yautu
mayouhi he towotowolo. Mayouhi wamahiya emosi po emosi uyahihi
ugohi tapuhi po tapuhi, ma bolima emosi u hinena mala 12 he ugugo,
ma luguluguhi hipuli wouna tu miyena hai mulamula. 3 Dewa awai
Yaubada i palipaligubahi apega hina lui gae dobuna uyahina. Yaubada
ma Sipi Natuna hai ani mae wasawasa uyahina hina memae ma Sipi
Natuna a tu bagibagi uyahina hina wootalagae. 4 Tepana apo hina
galeya ma gowana u tepahi ina memae. 5Apega uguwa yaka lampa po
kabudalayayatahiapegahina luhogalehi, babanaGuyauYaubada tauna
hai yayata pomitehi hina itaniwaga ega sigasigana.

6Egayaka tuwinoyanoyanauyahiu i baha ipa, ‘Bahaatapuhiunoono-
lihi naka baha dumahi po dumadumaluhi, babana Guyau Yaubada a
tu bahapiko Alugonei i iatatiyehi naka pitenana geka hougana a tu

winoyanoya i himiliyai po ipa a tu bagibagi uyahimi to wiatatiyana
kikinama apo awai hina gelegeletai ubeihi.’

Yesu a hopumai
7Ma Yesu i baha i pa, ‘Hei, houga kikinama apo a hopumahi uyahimi

po taumi iyawoi bahapiko geka bukana u hinena o wootago imahi ona
kaoha labatana.’

8 Tau Yoni, geka ginoulihi atapuhi a nonolihi po a galehi. Geka
ginoulihi hi kokoe ma tu winoyanoyana u aena a guli hopu tauna geka
ginoulihi i wiatatiyeu yaka uyahina a polou. 9 Ega yaka tauna uyahiu i
baha mai i pa, ‘Ega uyahiu una polopolou, tau tu bagibagi hota mei tam
po walewalehim tu bahapiko po tauhi buka geka tu wiponawogogena
Yaubada uyahina ta polopolou.’

10 Tu winoyanoyana uyahiu i baha meme i pa, ‘Geka bahapikohi
bukana u hinena ega una gowagowadihi babana houga amaka i tula-
belabeni. 11Tauhi tu apapoe amaka ma uyahihi apapoe ina mewahaga,
po tauhi hai dewa gobugobuhi uyahihi gobu inamewahaga. Ma tauhi tu
dewadewa uyahihi dewadewa ina mewahaga ma tauhi tu wiwoiyawa
uyahihi woiyawa inamewehaga.’

12 Ega yaka Yesu i baha i pa, ‘Kikina ma apo a nehi, po lawa atapuhi
hai meiha a gutaya omi bagibagi hai lata naka pitenana, 13 babana tau
ani wawala po ani kokoema tau tu tahaya po tu wimuli.

14 ‘Ma ona kaoha labatana apo taumi iyawoi omi luilui amaka o
laiyeuyeuhi ipa taumi omi taniwaga ona nonoli apo luyagohana may-
ounaugonaonaanipodobunamatetanei ona lui. 15Madobunauputana
tumiyenagalenahimei kedewa, naka lawahai dewagobugobuhipobal-
abalauhi po tu matamaga po tu’munugo po palouma tu witumaganehi
po koyama tu luhogalena.

16 ‘Tau Yesu ma u tu winoyanoya a himilihi uyahimi po geka ani
limoinahi hi paliwelemi tu witumagana bolumi uyahimi. Tau Dawita
gugunina uyahinei a nei po tau mei ubona malatomtom yayatana
baneina.’

17 Ega yaka Alugo Woiyawa ma tu tawine wawinena hi baha hi pa,
‘Yesu, una nei,’ po apo taumi iyawoi baha geka ona nonoli yaka apo
ona pa, ‘Yesu una nei.’ Ma taumi iyawoi uyopopomi hi halehaleehi ona
nei, ma iyawoi nugonugomi ipa luyagohana goilana onawiyababaya po
on’umaya yaka on’umaya po ona luyagohana.

Ani kokoe
18 Taumi bahapiko bukana tu nonolina ona galena itete memi meka

po apo buka geka u hinena baha gehouhi ona luwitanihi babana apo
Yaubada omi wiyuwa buka geka u hinena i bahebaheya ina luwitanihi.
19Maegabukagekauhinenabahagehounaonawiwihaleyababanaapo
Yaubada omi guta mayouna lauyagohanana uyahinei ina wihaleya, po
omi ani mae dobu waiwoiyawana u hinena geka bukana i bahebaheya
uyahimiyei apo ina wihaleya.

20Geka babana tu limoinena i pa, ‘Moina, kikinama apo a nehi.’
Moina Yesu, una nei. Tam Guyau.
21 Yesu Guyau a lunugotootogo magomagoumi ina melabenimi.

Moina.

